
Шамъки, тузлук била масрур ўлур, 
Гарчи куяр боштин-оёқ нур ўлур;

. А. Навоцй

I

Қиз йигитни овозидан таний олмади.
— Эшитяпман!—дея такрорлади у.
— Юлдуз?
Қиз бирдан жимиб қолди. Алланима шитирлади. 

Кейин шивир-шивир эшитилди.
— Вой-бў, гапира қолинг, намунча нафасингиз 

ичингизга тушмаса Ғойиб ака?— Унинг овозида ноз 
бор эди.

-Темиржоннинг юрагига ғулғула тушди. Ҳозиргина 
қалбида мавж урган тотли ҳаяжондан асар ҳам қол- 
мади. Трубкани ўрнига осиб қўйишни ҳам, гапиришни 
ҳам билмасди. Бу жимлик ҳаддан ташқари узайиб кет- 
гандай туюлди. Қиз энди сабрсизлик билан сўради:

— Қимсиз? Алло! Кимсиз, деяпман?
— Менман, Юлдуз.
— Темир ака, сизмидингиз? Келганингизни эши- 

тувдим... Темиржон ака... Бизникига келибсизу кут- 
мабсизам-а, жуда хафа бўлдим.

Темнржонга жон кирди.
— Кутдим, Юлдуз, анча кутдим... Кўришсак бўла- 

дими?.. Жуда соғинганман, Юлдуз. Бугун вақтинг 
борми?

Қиз яна жимиб қолди. Ким биландир гаплашиб 
олди. Ҳа, ёнида биров борга ўхшайди.

— Сени бевақт... бевақт чақирибман шекилли, 
Юлдуз?!

Қиз шошиб қолди:
— Йўқ, йўқ, Темиржон ака, айни вақти... Мен ҳам 

сизни кўрмоқчиман,— у сўнгги сўзларини деярли ши- 
вирлаб гапирди.— Жуда-жуда...

— Қачон кўришамиз?
— Менга бари бир. Эртага якшанбами?
— Эртага, тушда, бўлмасам. Йўғ-э, эрталаб соат 

ўнда... тўққизда!—Ҳовлиқиб кетди Темиржон.

■— Институт боғидаги арғувон эсннгиздами? Гуллаб 
қолгандир, а?

Унинг гапидан нимага ишора қилаётгани сезиллб 
турарди. Ҳа, олдида биров бор. Бекорга сўз ўйини қил- 
маяпти.

— Бўпти, Юлдуз.— Қувониб кетди йигит.—,Уша 
жойда кутаман. Сойда чўмиламиз-а?

■ — Бўпти...
Трубкани қўйгандан кейин ҳам қизнинг овози ҳа- 

мон Темиржоннинг қулоғи тагида жаранглаб турган- 
дай эди.

... Атрофи кўк панжаралар билан ўралган улкан 
боғ дарвозасидан кираверишда уч қаватли шинам би- 
но савлат тўкиб турибди. Винонинг эшиги, деразалари, 
йўлакларп, ҳар бир зинаси таниш. Унинг .залларида 
ўтириб, дунёга машхур олимларнинг лекцияларини, 
ажойиб саргузаштларини тннглаган, мана шу топ-тоза 
йўлакларда, соя ташлаб турТан дарахтлар остида, 
шилдираб оққан ариқлар бўйида тенгдошлари билан 
масала талашиб, баҳслашган, ишқилиб, ёшлигининг 
энг яхши дамларини шу қадрдон жойларда ўтказган 
эди. Лекин ҳозир унинг фикри-хаёли бошқа ёқда. Қан- 
дай бўлмасин, севгилиси билан тезроқ ўчрашиш, унинг 
висолига тўйиш хоҳиши ҳамма нарсадан муҳимроқ.

Атрофни супуриб, сув сепиб юрган қорозул уни 
таниди шекилли, саломлашгач, индамайгина ўтка.зиб 
юборди.

Темиржон боғ тўрига шошилди.
— Ассалом, қадрдонлар!—дея шивирлади у қу- 

лочини кенг ёйиб. Шохлар силкиниб, унинг саломига 
алик олгандай бўлди. Ҳа, бу ердаги ҳар бир бута, да- 
рахт унга қадрдон.

Бир вақтлар ҳамкурслари билан мана шу япроқлар 
шивирига қулоқ солиб туриб қайси дарахтлигини аниқ- 
лашарди. Қўпинча Темиржон ютиб чиқарди. Бақате- 
рак шапалоқдай-шапалоқдай баргларини шитирлатиб 
садо берар,. чинорлар шовиллар эди.

Унинг билағонлигига айниқса Юлдуз қойил қолар- 
ди. Улар мана шу дарахтзорда -кўп юришган, биринчи 
бор юрак сирларини бир-бирларига худди шу ерда 
айтншган.

Мана, ўша арғувон. Пасқам хиёбон. Арғувоннинг 
айни гулга кнрган пайти. Асаларилар бол теради ундаи.

У арғувон остида анча кутди. Қиз кечикаётган,эди.
5

Аргувен июхила икки мэйна бир-бирини қувлашиб 
ўйвайди. Кенг осмон қаърнда сузиб юрган каттагина 
бир қуш ўз жуфтини кутнб, гпр айламадм.

Темиржошшпг юраги бесабр ура бошлади. Ҳеч ка- 
чон бундай узоқ кутмаган эди. Аста юрпб борнб, зар- 
рин куёш шуъласнда товлангаи зумраддек тоза майса- 
лар устига ўтнрди. Қўллариии боши остига қўйиб чал- 
қанча ётлн. Шундоққниа боши узра қалдирғочлар 
чнйиллаб ўтди. Майса пояснда иккп чумоли ўрмалаб 
борарди. Икки капалак қанотларини кенг силкитиб, 
бир оз учиб юрдилар-да, сўнг кўздан ғойиб бўлднлар. 
Хуллас, барча мавжудот ўз фароғати билан маст.

Теммржон дам-бадам бошини кўтариб, атрофга кўз 
ташлаб қўярдн.

Қаёқдандир қизларнинг кулган овози эшитилди, ун- 
га йигнтларнииг жарангли қахқахаси қўшилди. Радно- 
да дутор садоси таралар, сеҳргар куй Темнржоннннг 
қалбнга кириб борар, тпниқ юзида мулойим табассум 
ўйнар эди.

Орага бпр ярим йпллик хижрон тушган эдп. Қун- 
да.шк гашвишлардан холи бўлган пайтларда эса ўй- 
лш’ ўйлай ўйига етолмап хасрат чекар эди.

Ниҳоят, сафардан қайтди. Мана, кутяпти. Аммо 
қнздан қамон дарак йўқ. Кўпглига шубҳа инди. Кел- 
май қолса-я?! Кеча телефонда гаплашганда қиэда 
қандайдир ўзгариш борлнгини Сезмабмиди? Унга ёзган 
хатларидан биронтаснга жаноб олгапи йўқ. Бунинг 
боисига тушуниб бўлмайди. Шу жумбоқ эсига тушса, 
қалбнни нимадир туриаб қўяди. Майли, буни ҳам қе- 
чириш мумкиндир, аммо мана бугунги учрашувга 
ваъда бериб қўйиб, кслмай қолишини кечирпб бўлмас!

Темиржон ўрнидан туриб асабий у ёқдан-бу ёққа 
юра бошлади.

Ниҳоят... йўлка бўйлаб шошилнб келаётган қиз 
кўринди. Бу ўша... ўша таниш, рангпар юзларига со- 
чилиб тушган тундай қора сочлари, хушбичим қоматн- 
га ярашган ҳарир кўйлаги... Йигитнинг баданлари 
тотли жимирлаб кетди. Қизнинг истиқболига юрмоқчн 
ҳам бўлди-ю, яна негадир ўзини тутди. Қиз эса, етиб 
мелиб мулойим табассум бйлан икки қўлини унга 
узатди.

— Меиинг Юлдузим...— Суқланиб тикилди Темнр- 
жон, — мунча куттирмасапг.

— Қуёшлн кунда юлдуз тезда кўрина қолармиди?— 
ҳазил қилди қиз.

6www.ziyouz.com kutubxonasi



— Ҳеч ўзгармабсан-а, Юлдуз? Уша-ўйасан.
Йнгит унинг чашмадек зилол кўзларига тикилди, 

Бу кўзлар учун бутун оламнн ҳадя этса арзирдн.
Икки юрак кафасга тушган қўшдай тшшрчйлар, 

кўксини ёриб чиқмбққа интнларди гўё. Йигитнннг ун- 
сиз боқиши қизда андак ҳадик уйғотар, шу билан бир- 
га ҳузур бахш этарди.

йигитда шунча кун, шунча ой мана шу садаф тиш- 
ларини кўрсатиб турган дилбарнинг юмшоқ қўллари- 
нн тутиш, жон офати кўзларига тйкилишга муҳтожлик 
ҳислари йиғйлиб ҳблгай эди.

— Нйҳоят учрашдик,— дея энтикди у.
— Ҳа,— деди ҳиз хам шнвирлаб.
йигнтнинг юраги типирчплаб боши айланди. Қйз 

эса бошини қуйи эгиб, йнгитнинг елкаларига беихтиёр 
икки кафтини қўйди. Унинг сочларидан аллақандай 
хушбўй ўтлар нафаси уфурнб турарди.

— Юлдуз,— йигит қизнпнг икки қўлпни аста ўз 
қўлига олди.

Қиз ҳамон бошини қуйи солиб турар, елкалари қал- 
тирар, унинг мулойим, осойишта кўзлари сузук, юзла- 
ри ял-ял ёнар эди.

— Юлдузим!—деди Темиржон энтикиб.
Қиз бирдан ўзига келиб, йигитнинг кафтида турган 

қўлини суғуриб олиб, аста юриб кетди. Пигит ннда- 
майгина унинг ортидан борди. Кўп ўтмай боғ тўрша 
етдилар. Дарахтзор тугаб, қуёш нури лоп этиб юзла- 
рига урилди. Тўрдапг панжара қулаб, ундан у ёғи 
ям-яшил водийга уланиб кетган эди. Водийни иккига 
бўлиб ўтган катта сой шовиллар эди.

Табиат яшарган, одам янгидан яратилгапдай. Бор- 
лиқ жозибалн куй, кпшпни эртанги кунга чорловчи 
ажпб бир оҳанг билан тўлган. Темиржон соғинч билан 
теваракка боқди. Уша таниш жойлар. Сой бўйидаги 
зич девор бўлиб ўсган дарахтлар эса хийла салобзт 
тўкиб' қолибди. Қўрпадек ёстанган яшил ўтлоқ енгил 
шабадада жпмпрлаётган кўлни эслатади. Еввойи гул- 
лар теварагида раиг-баранг капалаклар базм қуради, 
асаларилар ғувиллайди. Шундоққипа оёқ остидан парр 
этиб учган бедана сал нарига бориб тушади.

Улар сой бўйиға боришди. Жўш уриб оқаётган сой 
шовқини буларнинг суҳбатини линҳон тутарди.

... Юлдуз чўмилиш костюмпнн кийиб келди. Ушшг 
оппоқ елкаларп, яланғоч болднрлари, чиройли оёқларн 
йигитни мафтун қилдн. Бошида қизил дурра. Темир-

7www.ziyouz.com kutubxonasi



жон унинг қоматита яна суқланиб беихтиёр яқинлаш- 
ган эди, қиз шўхлик билан қиқирлаганича қочиб, ўзи- 
ни сувга отди.

Темиржон бу йил чўмилмаган эди, шунинг учун 
сув жуда совуқ туюлди унга. Ечийишга ечаддшю, ав- 
вал бир оёғини, кейин иккинчисини сувг,а тиқди-да, 
қўлларини кўкраги узра чалиштирганича дилдрраб ту- 
раверди. Анча нарида майда тўлқинлар ичида қизшшг 
қизил дурраси кўринди. Орқасидан қувмоқчи бўлди. 
Аммо сувга шўнғишга ҳамон. юраги бетламасди. Осқ 
ссти тош, шағал. Соҳилда девордай зич ўсган тол 
шохлари сув юзига кокил ёйиб тебранар, йигитнпнг 
белига чирмашар, ғашига тегарди. Унинг иккиланиб 
турганини кўрган қиз чаққон сузиб келди-да, ҳовучлаб 
сув сепа бошлади. Темиржон қизнинг ҳужумидан қу- 
тулиш ниятида сувга шўнғиб олишга мажбур бўлди. 
Қиз кула-кула узоқлашди. Темиржон икки-уч қулоч 
отиб сойнпнг қоқ ўртасига етди-да, қиқирлаб сузаётган 
қизнинг оёғидан авайлабгина ушлади. Қиз қаттиқ 
қичқириб, бир ерда гир айланар, жой-жаҳди билан қу- 
лоч отиб, унинг домидан қутулмрқчи бўларди. Ниҳоят, 
оёғи бўшалди. Энди кафти билан сув сачратиб, йигит- 
ни ўзига яқинлаштирмасликка уринди. Икковлон сув 
ичида бедов тойчоқлардай ўйноқлар, қувлашарди. 
Қизга ҳам, йигитга ҳам сув энди совуқ туюлмас, ҳатто 
сойдан чиққилари келмай қолган эди.

Ниҳоят, аввал Юлдуз, кейин Темиржон сувдан 
чиқди. Улар энтикиб-энтикиб нафас олишарди. Оёқ- 
ларини аранг судраб соҳилга чиқиб, ўзларини қалин 
ўтлар устига ташлашди.

Қўп ўтмай қуёш тиғи баданларнни қиздира бош- 
ладн. Энди бошларшш газета билан паналашди.

Темиржон ўнчан бўлиб қолди.
-- Юлдуз,— деди у ниҲоят,— кеча телсфонда мени 

танимадинг-а?
— Ҳим...
— Кнм деб ўйладинг?
-— Ростини айтайми?
— Ростини!
— Ғойнб акамми, дебман.
Тсмиржон бирданига маъюс тортиб қолди... Сайр 

тугаб, шаҳарга қайтиб келганларида ҳам у ўзига ке- 
лолмали. Қизнинг сўнгги жавоби уни шу ҳолга сол- 
гандир, дсб ўйларсиз. Фақат бугина эмас. Бунинг бош- 
қа сабаблари ҳам бор эди, албатта.

1

II

Темиржон сафардан қайтган куни кеч бўлиб қолга- 
ни учун Юлдузга телефон қилишни эп кўрмаган эди. У 
тонг отишини сабрсизлик бйлан кутди.

Тонг отди. У қуёш билан бирга уйғонйб, апил-та- 
кил ювинди-да, соқолини шошилиброқ олиб, нонушта 
ҳам қилмай кўчага отилди. Муюлишгача анчагина йўл. 
Озиқ-овқат магазини биқинидаги автоматдан телёфон 
қилиши керак. Аммо бу ниятдан воз кечди. Тўппа- 
тўғри қизнинг уйига бориб, уни ўз кўзи билан кўриш, 
суҳбатлашиш иштиёқи туғилди йигитда.

■ Мана, ўша қадрдон ҳовли. Дарвоза биқинидаги қўн- 
ғироқ тугмасини босган чоқ юрак уриши бир қадар 
тезлашиб кетди. Ичкаридан эса бирор шарпа эшитилай 
демасди. Яна қўнғироққа қўл чўзди. Ниҳоят, шиппак- 
нинг енгил шипиллаши-ю, ғўнғир-ғўнғир эркак овози 
эшитилди. Шу заҳоти қаршисида ўрта бўй, тўладан 
келган, оқ, сийрак сочлари лўппи юзларига тўзғиб 
тушган, енгил кулранг шим, оқ яктакли киши пайдо 
бўлди. Бу, шубҳасиз, профессор Жамоловнинг ўзи эди. 
У хиёл табассум билан тикилиб, келувчини таниёлмай 
турди-да, кейин бирдан турқи ўзгара бошлади. Табас- 
сум ўрнини совуқ сўлиш эгаллади.

— Ассалому алайкум, устоз!—деди Темиржон. 
Жамоловнинг туси ўзгарди.
— Устозинг ўлган!— деди дабдурустдан зардаси 

қайнаб.
Шу заҳотиёқ дарвозанинг пружина тортиб турган 

кичкина эши.ги қулоқни батаиг қилгудай тарсиллаб 
ёпилди-да, Темиржон кўчада қолди. Нима бўлганига 
ҳайрон. Қаршисидаги қўнғироқ тугмачаси эса ҳозир- 
гина ўшқирган профессорнинг кўрсаткич бармоғидай 
ўқталиб турар, гўё у ҳам «жўна бу ердан!» деб таҳдид 
қилаётгандай. Шундоққина дарвоза остига тўпланиб 
қолган бир ҳовуч кўлмак юзида девор оша кўчага оси- 
либ турган олча шохларию, кўкда сузган булут парча- 
лари акс этарди.

Темиржон кетишини ҳам, қайта қўнғироқ тугмаси- 
ни босишини ҳам билмасди. Юлдуз чиқиб қолармикин, 
деган илинжда кутди.

Анча кутди. Қиздан дарак йўқ. Уйдамикин? Чиқар- 
микин?

У интизорлик ва ҳаяжоили изтироб қўйнидй эзилиб, 
у ёқдантбу ёққа юра бошлади. Кўча бошига бориб ав- 
томатдан телефон қилишга мажбур бўлди. Жавоб йўқ.

Фақат кечга яқишина унинг овозини эшитишга 
муяссар бўлди.

Мана, учрашдилар. Бироқ, Юлдузнинг Ғойкб қақи- 
даги ҳалиги сўзи унинг дарди устига чипқои бўлиб 
ёпишган эди.

Қуёшдан оққан олов сели гавжум шақар қўчалари- 
ни ўртайди. Сув сепилган асфальтдан сийрак туман- 
дай ҳовур кўтарилади. Бу нссиқ, муздай сувда чўми- 
либ қайтган икки ёшга, айниқса, билинарди. Аммо 
улар бунга парво қилмай, кўм-кўк дарахтларга бур- 
канган кенг хиёбон бўйлаб борардилар. Қиз қайси бир 
дугонасининг тўйида бўлган воқеани шавқ билан қнкоя 
қилар. йигит эса уни деярли эшитмас, ўз хаёли билан 
банд эди. «Чблнинг фиғони фалакка чиққан кўрина- 
ди,—деб ўйларди у профессор Жамоловнинг кечаги 
ғажоҳатини кўз олдига келтираркан,—шундай бўли- 
шпни билардим. Лекнн нложим қанча? Фанга бўлган 
муҳаббатим туфайли хушомад қилишни истамаднм. 
Чўғри, у менга катта умид боғлаган эди, бари пучга 
чиқдн. Ҳақиқатни очиб ташлашни виждоний бурчим 
деб билсам, бунинг нимаси гунох? Чолга жабр қилган- 
дирман Аммо унинг бугунги қалбакилиги эртага жабр- 
ку! Фан ундан қаттиқ ўч олиши, у эса бутунлай эъти- 
бордан қолиб кетиши мумкин. Еки хулосамда янглиш- 
диммикин? Бундай бўлиши мумкин эмас. Исбот қил- 
дим. Нйма бўлса бўлар...»

—■ Ғойиб сизларникига тез-тез келиб турадими?— 
сўради ёнма-ён бораётган Юлдуздан.

Юлдуз ялт этиб қаради.
— Рашк қиляпсизми?— У, бундан бир нима яши- 

риб бўлмайди, деб ўйлади шекилли, қўшиб қўйди: — 
Уззукун бизникида.

— Жпддий сўраяпман, Юлдуз.
— Мен ҳам жиддий жавоб қиляпман. Дадамнинг 

тшжиларига тиқилиб олган.
Гемпржоннинг таъби баттар хира тортди. Ғойибдан 

ҳар нарса кутса бўлади. Чолнинг бошини айлантириб, 
Темиржонни тоза ёмонлаётгандир-да. Нима қилса- 
қиЛспну, аммо Юлдуз билан унинг ўртасига рахна 
солмаспн.

— Янги гапга суюнчи беринг,— унинг хаёлини бўл- 
ди қиз.— Ғойиб акам менга оғиз солиб юрибдилар.

— Қиэиқ!—Темнр такда тўхтгб, қизга ҳайрат би- 
Ла>» боқди.

Қиз' эса ишва бнлан уни қўлтиқлаб олди-да, ғоли- 
бойа однмладн. Шў ҳолатда анча ергача жнмгина 
бордмлар.

— Қнзиқ... Бў жуда қнзнқ,— беихтиёр қайтарди 
Тсмйржон,— табр икл айм ан!

— Қуллуқ!
— Розн бўлдннгмн?
Қиз елкасини қисйб, муғамбирона кулди.
— Рози бўлайми? Сиз нима дейсиз?
— Нима дердим, ўзпиг биласан.— Синовчан тикил- 

дн Темир.— У ёқ-бу ёққа таклиф ҳам қмлгандир?
Қиз яна тўғрисини айтншни маъқул кўрди:
— Бир кун циркка, бир марта кинога борднк... Яна 

бнр куни Қомсомол кўлига.
— Бу жуда қнзиқ!— деди яна алам билан Темнр- 

жон, сўнг.унинг қўлини маҳкам қисгапича кўзларига 
тик ббқди.

— Вой, қўлим! .
— У сенга ёқадими?
Юлдуз қўлннн тортпб олмоқчи бўлди, Темнр бўш 

келмадн:
— Сендан сўраяпман!
— Ҳар қалай, у менга бунақа қўполлик қилмайдв. 

Уқрайиб қарамайди ҳам!
Қнзнинг ҳазилими, чинимй, билиб бўлмасди. Темир- 

жоннинг вужудида қалтироқ турди, овози дағал- 
лашди:

— Балки..
—: Бу менинг ишим!
— Ярамас!..—деб юборди алам билан Темпр* 

жон.
Яна нимаднр демоққа хезланди, овози чиқмади. 

Лаблари пнр-пир учди. Рангларн оқарди, кўз олдпни 
қуюқ туман босдн. Бир нафасгина боши гангнб тур- 
ди-да, кейин чўрт бурплганича, жадал юриб кетавер- 
ди. Қиз эса ҳайрон бўлганпча, уни чақиришни ҳам, 
тўхтатиб, бир нима дейишни ҳам билмай бекатда ёлғиз 
қолаверди.

«Тамом, тамом, тамом!»—деди Темиржоннйнг лаб- 
лари шквирлаб.

Қадам товушлари эса ўзига эшитилмас, қулоқлари 
иар, кўз олди қоронғилашиб, тусмол бнлан, аммо чақ* 
қон одимлар, деярли чониб борарди.

Кўча эшикка етганда орқасидаи кимдир чацир- 
ди. Бироқ унинг жавоб қилгудай ҳоли нўқ эди \о- 
зир.

Шундан кейинги муддат қандай ўтганини билм-ай- 
ди Ухлаб қолганмиди, уйгоқмиди — эсида йўқ. Узига 
келган чоқ қараса — қийим-пийими билан диванга бағ- 
ринн бериб ётибди. Шундан кейин яна бўлган воқеани 
хотирида тикламоққа уринди. Аммо мияси ари уясидай 
ғувиллар эди. • ■

«Нима қилиб қўйдим, нимага сўкдим уни?»— дедк 
яна шивирлаб.

'— Темиржон!
Бу овоз жуда узоқдан эшитилгандай бўлди. У чап 

ённга ағдарилди.
«Нега бекатда уни ёлғиз ташлаб келдим?»
— Темиржон!—чақирди яна ҳалиги овоз. Бу — қар- 

шндаги хонада кўрпа қавиб ўтирган онаси эди,— ов- 
қатингни иситиб берайми, болам?

— Сал туриб...
Ҳар хил фикрлар яна унинг миясини ўргимчакдай 

чирмай бошлади-ю, олис хаёл денгизи сари етаклаб 
кетди...

Биринчи боб

I

Темиржон оилада яккаю ёлғиз фарзанд эди. Ҳумай- 
рабону уни кўркамликда гулдай, текисликда сумбул- 
дай, бургутдай ўткир кўз, шудли, субутли, бир сўзли, 
ўғлинг борми деса бордай, ҳайбати нордай бўлсин, 
деб аяб-ардоқларди. Бироқ, аяган кўзга чўп тушар, 
деганларидай бола гўдаклигидан бот-бот дардга чали- 
ниб турар, у тузалиб, то ўзига келгунча онаси минг 
ох уриб, минг куйиб япроқдай, қалтирарди. Уғил 
ранг-рўйи бинойидай, хушсурат бўлса ҳам анча-мун- 
ча нимжон бўлиб ўсди. Бунинг устига жуда тортин- 
чоқ. Камсуханлиги, айниқса, отасини ташвишга со- 
ларди.

— Менга бир гап бўлса, бунинг нонини топиб кета 
олармикин?— дерди у хотинига.

— Билмадим-да, отаси,—юрагидагини яширмасди 
Ҳумайрабону ҳам,— кундан-кунга лавашанг бўлиб бор- 
япти-ку.

. ... Ота-бола ташқи кўринишдан бир-бирдариға ўх- 
шашмасди.. Мардон йўлчиевич - повча, юзи чўзинчок., 
Тсмиржоннинг чеҳрасидай тиниқ ҳам эмас. Қалин ва 
бежирим лаблари билан ҳам у отасидан фарқ қилар 
ди, Қуюқ, силлиқ таралган сочлари худди мой сур- 
тилгандай йилт-йилт қилар, ота эса тепакал бўлиб 
қолган. Темиржоннинг йирик кўзларида доим сокин- 
лик, хаёлчанлик сезилиб турар, ўзи босиқ товуш билаи 
гапирарди. Темиржон жуда нозиктабиат. Дунёдаги 
мавжуд нарсаларнинг бари унда ажиб бир ҳис, қизи- 
қиш уйготар, чуқур фикрларга, ўйларга толдирарди. 
Учишга ҳаваси келиб, парвоздаги қушларга тпкилган 
полапон ҳам, емиш сўраб онасига талпинган мушук 
бола ҳам унинг юрагинй эзиб, кўзига ёш қалқи- 
тарди.

Мардон Йўлчисвнч илмий иш юзасидан тез-тез 
сафарга чиқиб турар, илмий тажрибалар ўтказиш, ўл- 
ка бгйлаб к^зишлар билан банд бўларди.

Эрининг мақсадига тушунган Ҳумайрабону эса ун- 
га барча шарт-шаронтларни яратиб бермоқ учун бола 
тарбияси, уй-рўзғор ташвишларини ўз зиммасига ол- 
ган эди. Докторлигини ёқлаб олсин, кейин ҳаммаси ен- 
гил кўчиб кетар, деб ўйларди у доим. Аммо докторлик 
ҳам ёқланди-ю, унинг умидлари умидлигича қолавер- 
ди. Мардон Йўлчиевич экспедицияларга боришларни 
қайтага кўпайтириб юборди. Ана шундай экспедиция- 
ларнинг бирига бориш Темиржонга ҳам насиб қилди.

Уларнинг йўли Арслонбобга тушди.
Йўл ёмон. Эски юк машинада юриш енгил эмасди. 

Ҳар қадамда машина мотори тар-тар қилиб, бузила- 
вериши жонга тегди. Хуллас, не азоб билан Бозорқўр- 
ғонга етиб боргунча, Темиржоннинг ичаклари узилиб 
тушгудай бўлди. Нобоп йўлнинг, нобоп машинанинг 
заҳматидан бутун суяклари зирқираб оғрир, қулоқла- 
ри шанғилларди. Шу туфайли Бозорқўрғонда бир кеча 
ўрнига уч кеча қолиб кетдилар.

Йўлнинг қолган қисмига эшак иш берди. Сертуп- 
роқ, сертош ёлғизоёқ қинғир йўллар учун туя, эшакдан 
яхшиси бормиди?

Тоғ ҳавоси ота-боланинг қулфи дилини очиб юбор- 
ди. Шундоққина ёнгинангиздан шалдираб оққан сув- 
лар саси, олис-олисларда сайраган какликлар қаҳқа- 
ҳаси, қушлар вижири, тоғ қўйнидаги қишлоқларга хос 
«ба-бу»лар шаҳарда туғилиб ўсган Темиржонга ға- 
лати туюларди.

Кутилмаганда бирор чашма, . кимсасиз яйлов ёки 
ваҳимали жарликлар қаршингизда намоён бўлади, 
баъзан сўқмоқ йўлдан юриб тоғ ералнқларига кйриб 
қоласиз, баҳайбат қоялар қуршаб олади сизни. Утов- 
дай шўппайган улкан тошлар ортида қандайдир ба- 
ҳайбат махлуқ пойлаб тургандай. Бир оёқли дев бор- 
ган сари сиз томон яқинлашаверадн. Катта-кичик айнқ- 
полвонлар қаддиларини аранг кўтариб сизни зимдам 
кўзатади гўё. Қора шолга бурканган аёллар эса ҳар 
ер-ҳар ерда бошларини хам қилганларича хаёлга бо- 
тиб ўтирибдилар. Қайси бир унгурдан йиртқич қуш- 
винг қийқириғи эшитилиб, акс садо беради-да, кейин 
бу садо замбаракнинг гумбурлашига ўхшаш товуш- 
ларГа қўшилиб кетади.

Олис-олисдан ваҳимали кўринган қоялар аста 
қиёфаларини ўзгартириб улкан қалъаларга, вайрона 
эҳромларга, чала-ярим қўрғонларга ўхшаб кетади. 
Яқннроқ борганингиз сари улардан ҳам ному нишон 
қолмайди, оддий тепаликлар, холос. Йўл эса аста-се- 
кин кўздан йўқолиб, сизни қоронғилик қаршилайди, 
фақат бир парча булутгина кўкда сузиб юрганини кў- 
расиз. Яна ваҳима босади. Тақнр-туқур қилиб бора- 
ётган эшак туёқлари остидан нимадир югуриб чнқнб, 
қочиб қолади.

Кутилмаганда қуёш нури лоп этиб юзингизга урн- 
ладн-ю, кўзннгиз қамашади. Қоронғи ғорга кириб бо- 
раётган эдингиз, очиқ яйловга чиқиб қолибсиз. Бир то- 
монинғиз харсанглар макони, иккинчи томонингнз 
уфққа туташ ям-яшил водий. Оддий тошлардан 
қурилган пастак девор тагида эчки, бузоқлар сал- 
қинлаб ётншибди. Чархпалаклар чуқур сой тубн- 
дан сув олиб, теварақка жон ато қилмоқда. Турли- 
туман дарахтлар, боғлар, ҳовлилар кўзга яққол таш- 
ланади. Арслонбоб тоғларининг қоқ бағридаги кички- 
ва қишлоққа кириб борганингизни сезмай қоласиз. 
Бу қишлоқ ҳам йўлдагилари каби ям-яшил дов-да- 
рахтларга бурқанган. Пастак тош деворлар оша ён- 
ғоқ, нок, нашвати, олча, олтиндай товланиб пишган 
шафтоли шохлари кўча томон осилиб турар, шундоқ- 
қнна қўлингизни узатсангиз бас, истаган мевангнздан 
татнб кўришингиз мумкин. Баъзи жойларда ариқлар- 
дан сув тошиб кўча билан битта бўлиб оқмоқда. Ҳар 
бир четан эшик олдида тош ўриндиқлар. Булар оғир 
чарчоқдан сўнг бир нафас ҳордиқ чиқармоқ ёки чаван- 
дозлар ўз арғумоқларига миниб олишлари учун хиз-

мат қилади. Тоғ чумчуқлари, зарғалдоқ, тўрғайлар 
ённнгиздан гуриллаб ўтиб қоладн. Қизилиштон қайсл 
бнр дарахтга тумшуқ уради, қалдирғочлар внжирлай- 
ди. Катта-катта тошлар ҳам яшнл яктак кпйиб ол- 
гавдек. Тошлар оралаб шиддат билан пастликка югу- 
раётган ирмоқлар анҳорларга қўшилиб 'тегирмен, 
обжувозларни ҳаракатга келтиради. Ҳаво нақадар то- 
за, дил-дилингни яйратиб симирасан уни.

Кенгроқ кўчада бола-бақра чуввос солнб у ёқдан-бу 
ёққа югурйшади Улар чанг гардига беланиб, эшагпнн 
йўрттириб бораётган бу икки йўловчига қарашмас, пар- 
во ҳам қилишмасди. Фақат ўн уч-ўн тўрт ёшлардаги 
бола тўпидан ажралди-ю, икки қадам олдинга юриб 
таққа тўхтаб қолди.

— Ғойибжон, омонмисан, ўғлнм?!—Эшагидан туш- 
ди Мардон Иўлчиевич.

Ҳалигн боланннг дўрдоқ лаблари хиёл жилмайди, 
амйо салом-алик қилиш ўрнига югуриб бориб четан 
деворлн ҳовлига бақирди:

— Ойба, ҳов Ойба, Енғоқ до.мла келдилар:—Кейин 
меҳмонга яқпнлашпб пкки қўлпни чўзиб сўрашди.

— Аканг билан таниш,— деди Мардон Йўлчиевич 
Темнржонга Ғойнбни кўрсатиб.

Одми кўйлак кийиб, бошига ҳам одмироқ рўмол 
ташлаб олган юмалоққнна аёл ҳовли ўртасида турардп.

— Вой, келинг, домлажон, бормпсиз? Эсон-омон- 
мисизлар? Жўрангиз ҳалигина эслаётгандилар-а... 
Женгам сов-омонмнлар? Бирга олиб келмабсизлар-да?

— Салом аптиб юборди. Уйни ёлғиз ташлаб ке- 
лишга кўзи қиймади.

— Вой, бир-иккп ҳафтага бўрп ермиди уйнп... Ғо- 
йибжон бор, тойлоғим, акангди шақирши, тез бўл!

Темпржой миниб келган эшак бирдан оғилхона ол- 
дида боғЛоғлиқ урғочп эшакни кўриб, қаттиқ ҳанграб 
юбордн. Бунга жавобан қишлоқнинг чор тарафддан 
эшитнлган ҳанграшлар қулоқларнн қоматга кел- 
тирди.

Темиржон пчаги узилгпдай бўлнб кула бошлади.

II

Баланд тоғ ортига ботаётган қуёш сўнгги нурлшмн 
ни сўриб олаётган маҳал қишлоқ ҳаддан ортиқ жонла- 
ниб қолди. Сигирлар, қўй-қў-зиларнинг «ба-бу»си ҳам- 
маёқни бузар, теваракни бошларига кўтариб акиллз*

ган итлар уларга жўр бўлар эди. У ер-бу ерда бар 
ёйган оулут парчалари бир-бирларига қўшилиб, тепа 
чўққилар оша дарёдай оқиб келар, тоғ устига қорам- 
тир тўр ёйиб, нақшинкор ҳошиядай кўзга ташланарди. 
Худди шу пайт «Енғоқ доМла»нинг келганини эшитган 
борки, эшикдан кириб келаверди. Бу қишлоқнинг ҳам 
ўзига хос урф-одати, қонун-қоидалари бор. Бировни- 
кига биров келгани яшиндай тарқаладИ-ю, уни кўриш 
ниятида бўлганлар ўзи билан қўшнисини ҳам чақириб 
бораверади.

— Ҳов, Қувватали ака, Саримсоқ ўрмонникига 
меҳмон қўнибди, салом-алик қилиб қайтамиз, жу- 
ринг!

— Бозорбой, Ёнғоқ домла келибдилар, борасизми?
Бир зумда каттакон ҳовли тўйхонага айланДи-қол- 

ди. Дастурхон ноз-неъматга тўлди.
— Майсагул, ҳо Майсагул,— кўча эшик остонаси- 

да пайдо бўлган аёл уй бекасини чақира бошлади,— 
уйингиз меқмонга тўлаверсин, мана буни олинг...

У бир челак угра ошни йўлакка қўйди-ю, қайтиб 
кета қолди.

Шунақа, яқин қўшниникида эр киши бўлмаса, ўша 
ҳовли бекасй суюқми, қуюқми, ишқилиб, топганини 
қозонга солиб пиширади-да, меҳмон келган ҳовлига 
чиқаради Эркаклар эса албатта кириб, бир пиёла чой 
ичиб кетишни ўзларига фарз санайдилар. Шу билан 
бирга: «Айбга буюрмайсиз, меҳмон, биздан олдин ҳеч 
кимга ваъда қилинмаган бўлса, эртага хизматларйда 
бўлсак»,— дея меҳмрндорчиликка таклиф қилишни 
унутмайдилар. Қим аввал таклиф қилишга' улгурса, 
меҳмон биринчи ўшаникига, ундан кеййн навбати би- 
лан бошқаларникига бориши шарт.' Дарвоқе, бирор 
сабаб айтиб таклиф қабул қилинмаеа, таклпф қилув- 
чи қаттиқ ранжиб қолади. ■

Мардон Йўлчиёвич уларнинг бу бдатларини яхши 
билар, шунинг учун кўксидан қўлини олмай ийтмфот 
кўрсатганларга қуллуқ қилиб ўтирарди.

— Э, бормисиз, кўзимизни тўрт қилиб қўйдингиз- 
ку,— деб келувчиларнинг кети ўзилмасди.

— Хазор бор қуллуғ-э, домла, сизни кўрар кун.бор 
экан-ку, бизни паққос назардан чиқардингиз, деб ўй- 
Л '3дик,— деб келарди иккинчиси.

- -з- Воажаб... жуда мақтовингизни келтиришарди-я,— 
деди бўйчан, ёшгина йигит,— хуш келибсиз, хуш ке- 
либсиз, кўрнш насиб қилган экан-а...

Мардон Иўлчиевич сертакаллуф йигитиинг бу қнш- 
лоқлик эмаслигини сезиб турардн Бундан воқиф бўлган 
йигит \ам ўзини дурустроқ таништиришни м гьқул 
топди:

— Ажабланманг, домла, мен ҳам сизга ўхшаш меқ- 
монман. Отим Бозорбой. Асли қорақалпоқман. Тош-. 
кентда таълим олганман, Бу ерга бот-бот келиб-кечн- 
шимнинг боисп#бор, уруғларимиз шу ерлик. Арслонбоб 
билан қуда-андалик бўлишганмиз. Бир келгаиимда 
сиз тўғрингизда кўп гап бўлганди. Енғоқ илмининг 
мухлис мутасаддиси эқансиз. Сизни бир кўриш ния- 
тим бор эди, қелганингизни эшитиб, суҳбатингиздан 
бенасиб қолмайин, дея югура қолдим...

— Илтифотингизга рақмат, биродар,— деди унинг 
қўли устига кафтини қўйиб меҳмон, сўнг бошқаларга 
мурожаат қилди:— Омонмисизлар, бола-чақалар соғ- 
омонми?

—- Қуллуқ, жаппа-жовлик дуойи жонингизни қи- 
либ юришибди, домла.

Расмий мулозаматлар барқам еб, кўпдан махтал 
турган дастурхонга эътибор берилди.

Овқат маҳал қам қар турлй мавзуда сухбат қизидм. 
Мардон йўлчиевнч бу йилги қос-ил натижаларини би- 

■ лишга ошиқарди.
Мардон Пўлчиевичга қараганда уй хўжаси Сарим- 

соқ аканинг ёши улуғроқ, аммо бўй-бастлари жиқати- 
дан деярли фарқ қилмасдилар. Унинг касби ўрмончи- 
лик. Арслонбоб ўрмон хўжалнгида хизмат қилар, шу 
боисдан қавм ақли «Саримсоқ ўрмон» деб атарди.

— Бу йил мева мў/1 бўлди, домла,— деди у чой 
қуйиб узатар экан,— камхастакни' узиб улгуролмай 
қолдик. Аксарияти туп-тупида қоқига айланиб кетди.

— Товалғаям2 сероб бўлди бу йил,— қўшиб қўйди 
ўтирганлардан бири,— уни ҳам узиб улгуролмадик.

— Сабаб?
— Одам етишмайди-да, домла, айни пахтага ишлов 

берадиган маҳал, бари одам ёрдамга кетади.
— Енгоқ қалай?
— Енгоқ, олма, ноклар ҳам баракали.
— Асални айтмайсизми?
— Демак, .гул хам сероб денг?— мамнун жилмайди

1 Камхастак — ёввойи гилос
2 Т о в а л ғ а — ёввойи олча.

БИБАИОПГКА
РесиублмБвгская

Мярдон Иўлчисвнч.— Жуда яхшн, жуда млъқул... 
Арслонбоб ззалдан. жаннатга монаид воҳа. Кўз қора- 
чнғвдай асраш ксрак бу воҳани. Илгарп бойлар бари 
мева дарахтлариға қмрон келтнришганди. Енғоқларни 
месиб, ҳорижий юртларга олиб бориб олтмнга пулла- 
шардн.

Бозорбой анграйиб колдн.
— Воажаб, олтиига дейсизми? Енғоқ шунақа қим- 

мат нарсами, а?
Сарнмсоқ ака жавоб қилдп:
— Бебақо нарса. Енғоқнмнг хосиятини мана, Енғоқ 

домла айтсинлар. Шу бонсдан олим булганлар-да, бу 
киши, Бозорбой... ■

— Воажаб!..
Енғоқ тўғрисида гап очнлса азалдан Мардон Иўл- 

чиевнинг жрнн кирар, завқ-шавқ билан сўзлар зди:
— Боғдорчиликмпнг бобокалопп Мпчурпн домла: 

«Ёнгоқ — келажакнпнг нонидпр», деб кўп қадрлаган- 
лар. Енғоқ — ноз-неъмат комбинати.

Саримсоқ ака унпнг сўзинп давом эттпрди:
— Бўёқнинг энг зўрн шу ёнғоқдан олинадими, бу— 

бнр, энг сифатли, энг пишпқ, чиройли жовонлар ён- 
ғоқдан бўладими, бу — икки... анропланнннг паррагм- 
ям паққос шу ёпғоқ оғачидан, бу — уч... энг мазали 
қанд-қурс, дори-дармон... Вой-бўй, ёнғоқнннг хосиятн- 
ни айтаверсам, тамом бўлмайди, инпм. Баргидан тор- 
тиб пўчоғшо илдизигача ноёб-да!

— Воажаб...
— Енғоқ — луқмон дарахт,—завқлШшб .таъкндлай 

бошлади Мардон Пўлчневич қам,—минг бир дардга 
даво. Таркпбида мой, оқсил, углсвод, гкислота моддала- 
ри беҳнсоб. Миперал туз, бош мия учун зарур бўлган 
эфир мойи аксар шунинг мағзидан олинади.

— Эфир мойи, дедингизми, домла? — сўради ўтир- 
ганлардан бири,— эфир мойп тошни эрптади, дейишга- 
нини эшитгандим, шу ростмикнн?

— Балли... Тош тугул, пўлатнням сувга тенг қилиб 
қўяди. Енғоқ— ҳаво фабрикасй,— таърифлашда давом 
этди яна Мардон йўлчиевич,— бари мавжудот учун 
энг зарур шифобахш кислород ишлаб чиқаради. Бир 
туп ёнғоғи бор ҳовлига доктор кирмайди, дёгаплари 
бежйз эмас. ЗотиЛЖам касэлию юрак сиқилиш нцма- 
лигини билйайди ўша хонадон аҳли. Зарарли ҳаша- 
ротларга қирон келтиради. ЕнгОқни сув омбори, дейи- 
шади. Бу^г^ида ҳам ҳикмат бор. Енғоқзорга яқнн жой-

ларда сой, ариқлар кўп бўладН. Чунки ёнғоқ булут ча^ 
қиради, ёмғир ёғдирадн. Қишда қор мўл бўладн тева*- 
рагида, қор намнни ўзига сингдириб, илдизлари ер 
естида жилғалар қосил қилади. Ана сизга ёнғоқнийғ 
хосияти.

— Воажаб! . . ' ■
— Бнр килограмм ёнгоқ магзида бир кило тўшт, 

бир кило балиқ, бпр кило нон, бир кило картошка, 
бир кило олма, бир литр сут калориясига тснг қувоат 
бор.

— Вой-баёв, шунақайкан, ёнғоқни кесиб, ўтин қи- 
лиш гуноқ десангиз.-чи?!

— Минг рақмат сизга!— хурсанд бўлиб кетди 
Бнғоқ домла,—ўтин қилиш эмас, уни кўпайтириш ке- 
рак! Арслонбоб ёнғоқларнга келганда шуни айтмоқ- 
чиман: булар ниҳоятда ноёб, зотли ёнғоқлар. Ундан 
олиб кетиб, бошқа ёқларда кўпайтирнш пнятим бор. 
Шу боисдан келдим бу сафар.

Гап шу ерга келганда қўққисдан Саримсоқ аканинг 
кулгиси қистаб, қиқирлади. Бу кулги аста кучайиб, 
бошқаларга ҳам таъсирини ўтказмай қўймади. Бнрин- 
кетин қиқир-қиқир бошланиб, қаҳқаҳага айланди. Са- 
римсоқ аканинг гавдаси қаттиқ-қаттиқ силкинар, мук- 
касидан тушгудай эгилиб борар, ўзини тутиб олишга 
қурби етмасди, асло.

— Воажаб, ннма гаплигини айтсангиз бўларди,— 
дедп Бозорбой сабрп чидамай.

— Биз ҳам эшнтайлик,— деди иккинчи биров.
— Во.й... вой, ичагим-ей,—дерди Саримсоқ ака, 

ўзини тутолмай бир-икки бор энтикиб, йўталиб ҳам ол- 
ди,— эсингизда... Эсингиздами, домла?.. Тўхтанг, яна 
мнрнқиб кулволай, кейин айта.ман. Айбга буюрмайсиз, 
домла...

Бошқаларга қўшилиб Мардон Йўлчиевич ҳам ку- 
лар, гапнинг тагига етолмай ҳайрон бўлишарди-ю, яна 
кулишарди.

Қатталарпинг суҳбатига қулоқ солиб, иякларинн 
кафтларига қўйганларича кўрпачаларга қорип берпб 
ётган Темнржон билан Ғойибжон ҳам кулмоқда эди.

— Енгоқ олпб кетиш нияти билан келдим, дёганин- 
гиз бир воқеани ёдимга солди. домла... Ҳалй-ҳали эс- 
ласам, шунақа, кўзнмга ёш олгунча куламан.— Сарим- 
соқ ака дастрўмоли билан юз-кўзларинн артиб олди,—• 
уруш маҳали фронтга мева жўнатпб турардик. Бир са- 
фар беш қоп аштак-паштак, ўн қопча ёнғоқни аравага

юклабмизу истансага жўнабмиз - йўллар гюбоп, Бозор- 
қўрғонға етганимизда араванинг ўқи синиб, бўлгани- 
мизча бўлганмиз. Истансага яна фалон чақнрим бор. 
Тузатишга вақт йўқ. Қопларни орқалаб ташишга тўгри 
келди. Не азобминан йстансага обориб, пойиз жўнай- 
диган жойга тўплайверибмиз. Энди ташиб бўлиб, на- 
фасни ростлаб олмоқчийдик, биров келиб, «бу срга юк 
қўйнш мумкин эмас», деб қолса бўладими. Қарасак,- 
жанжал чиқадиган. Яна таши-таши бошланди. Қон- 
ларни то б.ошқа жойга устма-уст тахлаб бўлгунча жо- 
нимиз ҳалқумимизга келди. Улгудай чарчабмиз. Шун- 
да тахланган қопларнинг устпга чиқибмизу пинакка 
кетибмиз. Қанча ухлаганимиз эсимда йўқ. Пойиз келиб 
кетиб ҳам бўпти. Қеч кириб, қоронги тушибди, қани 
бировимиз кўзимизнн очолсак. Бир маҳал нимаднр ер 
тагидан балою-қазодай отилиб чиқиб, кўтариб урса 
бўладими. Ерга чалпак бўлиб гушганимни биламан. 
Момақалдироқдай қалдираб 'кетди бир нималар... 
Узимга келиб, бошнмнн кўтариб қарасам, қопларимиз 
чор атрофда сочилиб ётибдш Шеригимнинг қоралари 
кўрннмайдп. У ёнга югураман, бу ёнга югураман, ҳай- 
рон бўламан. Чақирай десам, тилим калимага келмай- 
ди, денг. Анчадан кейин ер тагидац бўғиқ овоз келади. 
«Ушланг, ушланг уни!»—дейди биров. Сал нарида бир 
занғар бир қопни ўмариб кетяпти, югуриб бордиму 
шартта ёпишнб, юкни елкасидан тортнб олмоқчи бўла- 
манми, муттаҳам қопни қирраминан тилиб улгурдими 
билмайман, шалдир қилиб шағал тўкилгандай бўл- 
ди-ю... Қарасам, қўлимда бўм-бўш қоп. Дриқлар ичи-ю, 
пойиз йўли, сал нарида чўккалаб, кавш қайтараётган 
туяларнинг остиларигача ёнғоқ сочклиб ётибди. Қани 
энди териб ололсам. Бор-э, дедиму брқамга қайтдим. 
Яна.домлани қидираман. Бир маҳал қиқир-қиқир кулги 
эшитилади. Яна у ёи қарайман, бу ён қарайман — ҳеч 
ким йўқ.

«Ҳайрият, юкингиз .енгил бўлибди».,— деган товуш 
келади ер тагидан. Тавба, дейман. Яна кулги. Мундоқ 
энгашнб қарасам, домла ҳалиги юмалаган қоплар та- 
гида чалқанча ётибдилар. Узлари не аҳволдалару ётган 
ерларида менийг ҳолимга куладилар. Бундоқ зеҳн сол- 
сам, халиги қоп ўнгарган зангар аввал юз-кўзимизга 
боплаб куя суртиб қўйган экан. Ажинага ўхшаб қолиб- 
миз. Ана энди кўрсангиз кулгини. Менам тоза кулдим. 
Домлани қоплар тагпдан қутқариб олишгаям дар- 
мовим қолмабди. Бу ҳолдан аранг қутулдигу у ёқ-

бу сққа югуриб сув қидира бошладик. Бизга кўзи туш- 
гаи берки, кулади. Узимиз куламиз... Тонгга яқин яна 
пойиз келиб цолди. Юкларимизни ортиб Тошкентга 
кетяпмиз-ку, дам-бадам куламиз.

— Ҳа, не кунларни бошдан кечирмадик,—деди 
Мардон йўлчиевич жиддий қиёфа тортиб,— фронтнн 
озиқ-овқат билан таъминлашда мевазор боғларимиз 
ҳам кўп кор келганди ўшанда. Гитлер устидан қилган 
ғалабамизда Арслонбоб боғларининг ҳам муносиб ҳис- 
сасп бор.

Бирдан орага маъюс жимлик чўкди. Афтидан, орт- 
да қолган ўша жанговар йилларнинг ўчмас хотирасига 
чўмиб кетди ҳамма. Хотирлаш ҳам эртанги кунга умид 
бахш этадн-да, ахир!

Тун нотинч ўтди. Емғир ерни аямай савалайди. 
Момақалдироқнрнг гумбирига чидаб бўлмайди. Тоғли 
жойда ниҳоятда даҳшатли туюлар экан. Сон-саноқсиз 
замбараклардан тўп отилардн гўё.

Шамол қутурғандан қутуради, қаноти синган улкан 
қушдай ўзини ҳар ён уради, гоҳ бўғзига пичоқ қадал- 
ган бўталоқдай ўкирар, гоҳ чийиллатиб ҳуштак чалар- 
ди. Осмон қаърида беҳисоб чизиқлар тортган чақмоқ 
эса оламга ўт қўйгудай.

Темиржон ҳар ён тўлғаниб ётди-да, охири туриб 
ўтирди.

. — Уйқунг қочдими?—сўради у билан ёпма-ён ёт- 
ган Ғойиб.— Янги жойда шунақа бўлади.

— Шамолни қара, томнн учириб кетаман дейди-я. 
Ҳар купи шунақами?

— Бўлиб туради. Парвб қилма, биз ўрганиб қолган- 
миз. Баҳор пайтлари кўрсанг, вой-бў, ақлингни йўқо- 
тиб қўярдинг. Бирам тўполонлар бўладики... Сел боса- 
ди. Кўчалар дарё бўлиб оқади. Бир йили оқиб кетаёт- 
ган тулки боласини тутиб олганман. Ун уч кун боқдим. 
Қейин терисини шилганман. •

Темиржон ялт этиб, ҳамроҳига қаради. Чақмоқ 
ёруғи тушган Ғойиб ниҳоятда бадбашара бўлиб кўрин- 
ди унинг кўзига.

Темйржон эса мушук болага ҳам озор берма- 
ган.

— Айиқ кўп тоғда. Асал ейди...— Гапида давом эт- 
ди Ғойиб.— Енғоқ дарахти ковакларига асаларилар уя 
қуради. Асал йиғади. Айиқлар асалга ўч. Бир куни 
Қаттиқ ўкирик эшитилиб қолди. Шунақанги ўкирдики...

Қўрқиб кетдик. Қопқожа гушган кўрннади, Деб ўйла- 
дик. Аста паналаб бордик. Ростданам залворлн айиқ 
у ёкдан-бу ёкка умбалоқ ошиб, овозининг борнча дод 
соларди. Қарасам, арилар қуршовига тушиб қолмб, ст 
азобини тортаётибдн. Афтидан, сўфи сўғон ер, топилса 
йўғон ер, деб ковакка бош суққану арига таланган. 
Кейин бора солиб, ўзини оқар сувга ташлади.

Яна бир кунм ўша айиқ катта ёнғоқ тупига чнқиб 
олиб, ёнғоқ қоқаётганини кўриб қолдмк. Пастда бўл- 
са, иккнта айиқча тўкилган ёнғоқларнн териб, оғзига 
отаётипти. Худди одамга ўхшаб тиши билан чакнб 
сйди-я...

— Ҳов, болалар,— деган товуш эшнтплди айвондан. 
Бу Саримсоқ аканинговози эди.

Ғойиб жим бўлди. Аммо Темиржоннинг уйқуси кел- 
масдп ҳеч. Ғойибнинг «терисини шилганман», дегани қу- 
лоғн остидан кетмасди. Фақат тонгга яқип кўзи нлин- 
ди-ю, туш кўрди. Тушида Ғойпб тулкининг бўғзига 
пичоқ қадаётганмиш. Тулки бола эса Темпржоннмнг 
вомини айтиб чақириб, ёрдам сўраганча, бўзлаб йиғ- 
лармиш. Темиржон уни қутқаришга қанча интилмасин, 
худди бнр ерга михлаб қўйилгандай, ўрнидан қнмнр 
этолмасмиш. Бақирай деса, овози чиқмас, аммо бутун 
вужуди тугёнга келар, юм-юм йиглармиш,

У қаро терга ботган ҳолда уйғондн. Ғойпбни эса 
иўрганп кўзи йўқ, ҳатто унга қарол.масди ҳам.

Эрталаб. ёмғир тинган, ҳаво нақадар мулойим- ва 
оромбахш. Кетма-кет қичқирган хўрозлар бутун қлш- 
лоқни бошига кўтармоқда. Сигирлар маърайдм, қуш- 
лар сайрайди. Қўчада дупир-дуиир ўйноқлаб бир гала 
отлар ўтади. Худди шу пайт аёл кишининг фарёди 
ҳаммаёқни бузиб юборади. Темиржор ҳам Ғойиб ор- 
қасидан югуриб ҳовлига чиқди. Аёлнинг овози кўча то- 
мондан келар, гўдак бир қизчани.нг чирқпллаб ниғла- 
шигача эшитилади.

Саримсоқ ака, Мардон Иўлчиевич ҳам ҳеч нпмага 
тушуколмай ҳовли ўртасида бир-бррига савол назари 
билан қараб турардилар. Болалар югуришпб кўча 
эшикка етай деганда, уларнинг йўлини тўсиб Майсагул 
кирди-да, пўписа қнлди:

— Яланг оёқ қаёққа югураСанлар, зах ўтиб кета- 
ди-ку!

— Нима машмаш®?—шошнб сўради ундан Сарим- 
соқ ака.

— Ойшабуни ўгирлаб кегишибди,— дся хурсиниб 
^авоб қилди хотини,— шунақа одатларга қачон қирон 
келаркин, ҳайрон лан

Буни эшитган ҳамма ўрни-ўрннда қотиб қолдм
Майсагул яна нималардир деб ғўлдиради. Қейии 

кўча эшик олдидан ўтиб бораётган подага қўшиш
1 учун огилхонадан сигирини ҳайдаб чиқди. Елиии 

сугдан бўшаган тарғил сигир йўл-йўлакай ариқ бўйи- 
даги. гул баргларини ямлаб ўтди.

-— Хўш, хўш, ҳаром ўлмаГур!
— Қачон ўғирлабди, билмадинғми?—сўради яна 

эри.
— Шу кечаси. Ҳамма Бозорбойдан кўряпти. Кўйдан 

пайт пойлаб юрувди, дейишадн.
Темнржоннинг кўз олдига кеча оқшом ҳар гапида 

«воажаб»лаб ўтирган норғул йигит келди. Уша пайт 
уни шунақа одам деб ким ўйлабди.

Қўча одамга тўлиб кетди. Йўлнинг қоқ ўртасига 
, ўтириб олиб сочларини юлаётган, ҳадеб ер муштлаб, 

озор чекаётгап аёл атрофида уймалашарди ҳамма. 
Баъзилар негадир ҳиринг-ҳиринг кулишар, пичир-пичир 
сўз қотпшарди;

— Бунақа ўғирликнинг хосняти яхши,— дерди би- 
ров,— тўйга тараддуд кўраверинглар энди.

— Шу тўй ўлгурри бақамти келишиб, тинчгина ўт- 
казишса бўлмас эканми? Қизни олиб қочишга бало 

। бормиди?!
— Вой, нимасини айтасиз, қудача, қорақалпоққа 

қиз бермайман, деб тоза нозу фироқ қилганнинг жа- 
зоси шунақа бўлади.
, — Буни устига қалинниям хўп катТа талаб қили- 
шибди, деб эшитдим; шу ростми?

— Ҳа-да! Узидан бўлак давлати бўлмаган бола 
боёқнш шунча қалинни қаёқдан топиб бсра оларди. 
Уцлай-ўйлай, қайлиғини отга ўнгаргану қочган-да. 
Иложи қанча?!

— Хўп йигит экан-да, бу Бозорбой тушмагур, бот- 
бот қатнаб қолишидан бир гап бор девдим-а!

Яна бир жойда шундай гап-сўз борарди:
— Одам кетганми орқасидан?
— Тўрт отлиқ чор тарафга чопиб кетгап.
— Қиз опқочишди эплабди — боплабди, қанднни 

урсин.
, Баъзилар ҳамон юзларини юмдалаб дод солаёт- 

ган аёлга тасалли беришарди.

■— Боши ом«и бўлеа, эрта-индйн хабари келиб 
қолади, ўзингизни кўп урингирманг, Ойба.

; — Ёҳу! Энди нима қилдим, ёҳу!—дея дод солишии
кўймасди аёл.— Ойшагинам, жоним, кўзимнинг оқу 
қораси эдинг. Қайси гўрдан келиб, мени доғлаб кетди 
у доғули. Қайси гўрсўхтаиинг чўриси ’ бўласан энди, 
ёлғизгинам?!

У йиғлай-йиғлай овози бўғилди. Унга ҳймдард бўл- 
ганлар ҳам аста тарқалишди. Қўп ўтмай кўча юзида 
ҳеч ким қолмади. Гўё ҳеч қандай воқеа содир бўлма- 
гандай. Фақат қушларнинг сайрашию тоғ бағридаги 
какликларнинг бетўхтов қаққаҳаси эшитиларди, хо- 
лос. .

Ғойиб Темиржонга қараганда уч-тўрт ёш катта, .ел- 
каси кенг, юмалоқ юзлари қоп-қора, йирик-йирик ўтаи 
кўзлари ўйнаб турар, қуюқ қош, бурни яссироқ, ўзи 
чақмоқдай ёлқинли, булоқдай жўшқин бола эдп. Унинг 
бутун вужудида ўзига ишонч, қатъийлнк, ўз манфаати 
учун ҳеч нарсадан тап тортмайдиган ажиб бир шижо- 
ат сезилиб турарди. Темиржоннинг боқишлари сокин, 
қомати ҳам худди табиатига мос тушгандай нозикки- 
на, аммо ҳамроҳидан тўрт ёшча кичик бўлишига қа- 
рамай, бўйи ундан баландроқ. Кийим кийпшда бежи- 
римлиги, камгаплйги, ўйчаплиги билан ҳам фарқ қи- 
ларди ундан.

Ғойиб ўз тёнгларннинг сардори эди. Ҳар қалай,кўп- 
чилик унга қулоқ солар, у билан бйрра бўлишни, бир- 
га тоғ кезиб, теваракнинг тўс-тўполонини чиқаришни 
ёқтиришар, у бор жойда ҳеч нимадан ҳайиқмасдилар. 
Хуллас, Ғойибнинг атвори Арслонбобнинг айни таби- 
атига мос тушгандай.

Мардон Йўлчиевич ҳар куни тонг билан тоққа чи- 
қиб, ёнғоқ навларини ўрганар, эртапишар .ёнғоқ бир 
йилда қанча ўсадпю кечкиси қанча ўсади — ҳамма- 
ҳаммасини ёзиб-чизиб юрарди.

Орадан бнр ойдан мўлроқ вақт ўтди. Сафар қари- 
ди. Аммо Темиржонга шундай беқиёс жойларни таш- 
лаб кетиш ғами тушди,

Мардон Йўлчневич қайтишга тараддуд кўра бош- 
лади. Барча ёзганларини тартибга келтирйши, ёнғоқ 
намуналарини почта орқали жўнатиши зарур эди. Худ-

дм шундай кунларнинг бирида Темиржон курган ерла- 
рмии сўнгги бор . яна томоша қилгиси келдш ўнга 
Ғойиб ҳамроҳ бўлди.

Болалар сўқмоқдан орқама-орқа қуюқ буталар, 
паст-баланд ўсган ўтлар ичида кўмилиб, бир-бирлари- 
дан олислаб кетмаслик учун қўшиқ айтиб борардилар. 
Қанча эҳтиётликқа риоя қилишмасин, бари бир йўл- 
дан адашиб қолншар, яна бақириб-чақиришиб бир- 
бирларини топиб олишарди.

Бироқ бу иноқлик узоққа бормади.
Ғойиб йўлда новда синдириб олиб пастак буталар, 

тунги ёмғир заптидан бош эгиб қолган ёввойи гул- 
ларни,-.сукутга чўмган шохларни, ҳали унча қад кўта- 
риб, куч йиғиб улгурмаган ниҳолларни шундай сава- 
лардики, новда ҳуштак чалиб, қиличдай кесиб ўтарди 
уларни. Поялар эса заха еб, шартта-шартта синиб 
тушар, гуллар ерпарчин бўларди.

Буни кўрган Темиржоннинг дили оғриди. Гўё шу 
девор янглиғ саф тЪртган гиёҳлар одамлару Ғойиб 
уларнинг жонига жабр етказарди наздида. У ортиқ ку- 
затиб боролмади. Югуриб, унинг қўлидан новдани 
тортиб олди:

— Озор берма уларга!—• ранги оппоқ оқариб кет- 
ган эди унинг.

Ғойиб бўш келмади. Қайсарлиги тутди бирдан. 
Гиёҳларни савалашда давом этди.

Темиржон нима қилишини билмай, йиғлагудай бў- 
либ тур'ди-да, кейин унинг устига шердай ташланди. 
Икки ўртада олишув бошланди. Ғойиб кучли эди. Шу- 
нинг учун бир силташ билан анча нарига улоқтириб 
ташлади уни. Темиржбн тура солиб, яна унга ёпишди. 
Ниҳоят, Ғойибга бас келолмаслигини сезиб, хўрлиги 
келди. Пиқшиқлаганича боши оққан томонга қараб 
жўнаб қолди. Ғойиб унинг орқасидан бормади. Темир- 
жон эса юра-юра йўлдан адашди. Гангиди. Овозини 
борича қўйиб, ҳамроҳини чақиришга мажбур бўлдн. 
Қани энди, упдан бирон садо келса?!

Темиржоннинг овозидан чўчиган қушлар пар-пар 
қанот қоққанларича буталар орасидан чиқиб, ҳавога 
кўтариларди. Унинг овози тоғ қояларига урилиб акс 
садо берарди.

Гемпржои кўп тентиради. Тўсатдан олдинда қан- 
дайлир шарпа сезди. Яқингина жойда нимадир уйқу 
аралаш ғўлдирарди, лабларини қаттиқ чапиллатпб, 
тамшанарди.

Темиржон яқинроқ борди. Тандирнннг бғзидай уо 
гур. Қунжакда жигарранг ннмадир тўппайган. Сил- 
кнниб-силкиниб қўяди. Нафас олиши безовта. Ие, бу 
апиқ боласн-ку! Темиржон унга аста яқинлашди. Қўнг- 
лн ёришди. Ҳақиқатан қам қаршиспда икки-уч ойлиқ 
қўзичоқдай айиқ бола ширин уйқуни урар. ҳар замои- 
ҳар замон хириллаб қўярди. Темиржон хиёл ортга тн- 
сарилди-да, олисроқдан яна қараб тураверди.

Худди шу маҳал инқиллаб синқиллаб Ғойиб етнб 
келди. Унинг «бебош»лигидан ранжиб, сўкиб бермоқчи 
эди-ю, лекин Темиржоннинг' имо-ишорасидан ҳайрон 
бўлнб нафасини ютди.

— Айиқча...— дедн шивирлаб Темпржон,— ухла- 
япти...

Ғойнбнннг кўзи тушиши билан ўзини айиқ боласи 
устига ташлади-да, даст кўтариб олди.

Нима содир бўлганидан бехабар қолган жОннвор 
қора мунчоқдай кўзларини очибоқ алангладн, кейин 
Ғойибнпнг юзига чанг солди. Ҳали унча қотнб улгур- 
маган тирноқлар изидан тирқираб қон тизилдн. Аммо 
Ғойиб бунга. парво қилмай унн кўтарганича пастлик- 
ка чопа кетди. Темиржон унинг ортидан йўл солди.

— Еҳу!—деб қичқириб юборди ўғлинннг башара- 
снни кўрган онаси,— кепатангга не бўлди, болам, бу 
қанақа кўргилик!

Қўлдан сапчиб тушган айиқча. ҳовлининг чор то- 
монпга ўзини урар, овози бўғилган бузоқдай ўкирар, 
ёмғир суви йиғилган халқоблар, балчиқлар ичида ум- 
балоқ ошарди.

Саримсоқ ака келиб, ўғлининг қилмишидан ран- 
жнди, койиб берди. Тимдаланган юз-Кўзларига пахта 
куйднрнб босди. Дока бурдаларини қаватлаб ёппш- 
тнрди.

Айиқ бола эса тўиаланг қила-қила чарчади шекил- 
ли, ҳовлининг бир бурчига бориб, қимтиниб олганича 
бақрайиб тураверди. Олдига қўйилган сутга, қанд-қурс- 
га ҳам қараб қўймадн.

— Қўйвор, болам, уволига қоласан,— деди Сарим- 
соқ ака. Темиржон ҳам уни қўйиб юбориш тарафдори 
эди. Чунки унинг бошига ҳам тулки боласининг куни 
тушиб қолишидан чўчир, Ғойибга кўз-қулоқ бўлиш ке- 
раклпгини унутмасди.

— Сенга ўйинчоқмас бу, тирик жон!—дея пўниса 
қилиб кўрди Саримсоқ ота. /

Аммо Ғоййб оёгини тираб олди.
26

Айицча кечқурунгача туз тотмэди. Ярвм ксчада чап- 
чай Цилиб ялаигандаги товушдан уйғониб. кетди 
Темиржбн. Пашшахонадан бошини чнқариб қараеа, 
яниқча еўрига осилнб олиб чамбараклардаги сопол 
товоқчаларнннг сутини қурнгмоқда. Шу-шу бўлдию 
овқат ейдНган бўлди у. Болалар уни печенье, олма, 
хблвойтар, сут билан боқа бошладилар. Аввал ётсираб 
тўргйн айиқча уларга хийла ўрганиб қолди. Мушух 
боладай қувалашиб ўйнашар, дарахтларга тирмашиб 
чйқйб кетар, кўздан яширинар, олма, шафтолнларнн 
юлиб ташларди.

Ҳар қандай болаликнинг бпр ннмага ихлосп'бўлади. 
Темнржон ҳам айиқчага қаттиқ мехр қўйдн.

Бироқ бу хурсаидчилик узоққа бормади. Учинчи 
кун деганда оқшом пайти йнроқ-ёвуқдан итлэрнивг 
зўр берпб ҳуригани, қўиоққа эндигина чиққан товуқлар- 
иннг безовта қақалагаии, одамларнппг бақириши 
қишлоқни босиб кетди. Яна брронта Бозорбой биронта 
Ойшабибипи ўмарди-ёв, деб ўйлашди кўпчилик. Пўқ, 
унақЯга ўхШамайди. Қўчадагнлар дафъатан тўғри ксл- 
ган эшикка ўзларини уравердплар. Ранг-рўйларидан 
қон қочиб, тилларпга калима келмасди.

Темиржон хам бошқалар қатори воқеанинг тагига 
етмоқ бўлиб кўчага ошиқди. Одамлар қочиб борарди. 
Каттакон малларанг аГшқ ғоз тур^гб барчани олдига 
солиб цувлар, бутун қишлоқнинг тинчини бузаётган 
зди.

Масалага дарров тушунпб етган Мардон Йўлчие- 
вич ҳовлн ўртасида копток юмалатиб, у ёқдан-бу ёққа 
чопаётган айиқчани дасг кўтарди-ю, кўча томон югур- 
ди. Уйда Ғойиб йўқ эди, ёлғиз Темиржон отасининг 

^қўлига ёппшди.
— Бермайман!—додлаб юбордп у.
— Қўй, ўғлим, бир кори ҳол юз берадиганга ўх- 

шайди.
— Бермайман, дедимми, бермайман!
Ҳализамон айиқ ҳид бнлйб, боласйни олиб кетиш- 

га бостириб кириши мумкин, Шунинг учун Мардон 
Йўлчиевич айиқчани остонадан кўчага қўйиб юборди.

Одамлар девор-тош орқали мўралаб югуриб бора- 
ётган айиқчани кузатардилар. Она айиқ боласнни узоқ- 
дан кўрдию, ғайрнтабиий нидо билан ўкириб юборди. 
Боласиии пинжига олиб, баданларини ҳидлади. Юз- 
қўлларипи обдап ялади. Айиқча ҳам упга суйкалар, 
эркалаиар, ўз тилида нималардир деб пингнллар, чи-

йилларди. Бир иеча дақиқадан сўнг орқама-орқа юриб 
қоронғилик ичида ғойиб бўлишдп.

Темиржон, айиқча қайтиб келадигандай, унйнг йў- 
лига интизор кўз тутди. Ғойиб билан бирга ўша ғор- 
гача бориб қайтди. Ҳеч қаерда қораси кўринмас, она- 
бола дом-дараксиз йўқолган эди.

— Қўкайингни кесма, ўғлим,— Темиржонни юпат- 
моққа.уринди Саримсоқ ака,—эркинликда туғилган 
этагингда тунармиди?

Темиржон индамади. Аммо айиқчадан айрилиб, ичй- 
ни нималар тимдалаётганини фақат ўзи биларди. Тош- 
кентга қайтгандан кейин ҳам анча мақалгача ичйкиб, 
тез-тез ўйга ботадиган, қўли ишга, оғзи ошга бормай- 
диган даражада сўлжайиб юрди.

IV

Шу-шу Мардон Йўлчиевич ўғлини олисроқ бир ёқ- 
қа олиб чиқишга чек қўйди. Темиржон эса Арслбнбоб- 
га яна бориш насиб бўлишини кутар, иложинй топса, 
қочиб кетншни ният қилиб юрарди. Лекин ойлар, йил- 
лар ўтиб, дунёдаги қамма нарсалар унутилгани каби 
ўша гўдаклик хотираси ҳам бора-бора тонгги тумап- 
дай тарқалди кетди.

У энди анча улғайган, мўйлови сабза уриб, йигит- 
ча бўлиб қолган. Унинчини ҳам аъло тугатди. Навбат 
олий ўқув юртига. Қишлоқ хўжалиги институтининг 
ўрмончилик факультетида ўқиш унинг армони эди.

Янги қабул қилинганлар билан юқори курс сту- 
дентларининг учрашув кечаси уюштирилди.

Студентлик даврини озми-кўпми татиб қўйган ёш- 
лар ёзғи таътилдан қайтишган эдилар. Кўпдан бир- 
бирларини кўрмай соғинишиб қолишган, айниқса қиз- 
лар учун бу соғинч ўз «жабри»ни кўрсатган шекилли, 
узоқдан қичқирйшиб келиб бир-бирларининг қучоқла- 
рига отилардилар. Кейин ҳар жой-ҳар жойда тўп-тўп 
бўлишиб, бехисоб таассуротларини ўртоқлашишар, жағ- 
ларита дам беришмай чувур-чувур қилишарди

Кечага келганлар ичида аллақачонлар ўқишни туга- 
тиб кетганлар, баъзи сочига оқ оралаганлар ҳам учраб 
қолишарди. Зал, йўлаклар шов-шув, ғовур-ғувур, қаҳ- 
каҳаларга тўлган. Қандилларнинг камалакдай ранг- 
баранг нурига чўмиларди ҳамма. Бирдан гурр этиб

залнинг дам у бурчига, дам бу бурч^га югурнб қоли- 
шар, кимнидир ўрашар, олисдан бир-бирларини чақи- 
ришарди. Уқитувчиларга ҳам худди ўз тенгқурлари- 
даД тортиимай ҳазил-ҳузул гаплар отишар, даврага 
тортиб, рақсга тушишар, хуллас, ҳамма-ҳаммаларн 
шод эдилар. . Ўқишга янги қабул қилинганларгипа 
ҳеч кимга қўшилолмай, ётсираб чет-четда турншар- 
ди. Темиржон учун ҳам барча нотаниш, барча бегоша 
ҳали.

Бироқ, янглишган экан. Дафъатан назари бир тў- 
да қизлар ўртасида пайровли гаплар билан кулднра- 
ётган гавдали, юмалоқ юз, қоп-қора йигит-га тушди. У 
яҳши кийинган, сочлари ҳафсала билан тўлқин шакл- 
да таралган, ўзини тутиш, қизларга муомала қилишни 
ўрнига қўинш билан бошқалардан ажралиб ту- 
рарди.

Темиржоннинг қадалиб. тикилиши унинг ҳам диқ- 
қатини тортди шекилли, бир қараб қўйди. Кўп ўтмай 
яна қаради. Кейин тўдадан кечирим сўраб чиқди-ю, 
унга яқинлашди.

— Темиржонмисл и?—ҳайрат ила боқди йигит.
Қим бўлди бу? Ғойибга ўхшамайдими?
—Танимаяпсанми?—сўради йигит самимият билан 

кулиб, кейпн сўрашмоққа қўл чўзди.
Темиржон севиниб кетди
— Ғойиб ака!
Ғойиб уни елкасидан тутиб қаттиқ снлтади: .
— Топдинг! Бой, сан-ей, ҳеч ўзгармабсан-а!
Ҳақиқатан ҳам Ғойибпинг салобатли қиёфаси олди- 

да Темиржон ёш боладай кўринардп.
— Сиз ҳам шу институтда ўқийсизми?
Ғойиб бир оз кеккайнб олди.
— Биз, ошна, ўқишни битирамиз бу йил. Сен қай- 

сн факультетга кйрдпнг?
— Ўрмончнликка...
— Отангга тортибсан, маладес,— унинг елкасига 

.ўриб қўйди. Ғойиб.— Биз, ошна, пахтачиликка мсҳр 
қўйганлардан... Кечирасан, бирпас тўхтаб тур, устоз 
билан кўришиб келай.

Институтнинг кекса профессори Илдам Камоловнч 
Жамолов пайдо бўлган чоғ зал бир зум жимиб қол- 
ди. Ўзаро шивир-шивир ўрмалади. Бир неча ёшлар уни 
дарров ўраб олдилар. Ҳар ким қанлай бўлмасин яқин- 
роқ бориб, унинг назарига тушиш, қўлини олиб сўра- 
шишга ошиқарди.

Ғойиб қуюқ илтифот билан сўрашганидан кенин 
унинг қўлидан шляпаси ва билагида осиғлиқ плашини 
олди-да, кийим ечнладиган жойга томон чопиб кетди.

Кечанинг бошланиши профессорнннг келпшига. қаг, 
раб турган экан. У президнумга чиқиб ўтириши билаи 
расмий қисм ўз-ўзидан юришиб кетди. Минбарни инс- 
тнтутни олдинроқ' битирганлар, юқори курс студентлд- 
ри эгаллагач, «янгилар»ни студентлик қаётшш бошлаб 
юборганлари билан самимий табриклашга ўтдилар, 
Айримлар даққи бўлиб кетган гаплар билан «ҳаётий 
тажрибалар»ини ҳикая қилишар, айримлар оғиз кў- 
пнртириб насиҳатгўйликни ўрнига қўярдилар.

Темиржоннинг ёнгинасида яна пайдо бўлган Ғойиб 
аста туртиб:

— Бунақа дабдабали вағизхонликка йўқман, ош- 
на,— дея шивирлади-да, билагпдан аста тортиб,— юр, 
сени мударрисхонамиз билан таништирай,— деди.

«Мударрисхона... Шунақа гапларни ҳам билиболиб- 
дп-я,— дея ичидан ҳаваси келгандай бўлди Темир- 
жон,—ўзиям ўзгариб кетибди, жуда-жуда!..»

Ғойиб бино йўлагининг ҳар ер-ҳар ерпда осиғлиқ 
деворий газеталарни кўрсатиб, уни чиқаришда ўзи- 
нинг ҳам иштироКи борлигини фахр билан қистириб 
ўтардп.

Темиржонни шаржлар, кулгили сурат солинган са- 
ҳкфалар кўпроқ қизиқтириб қўйдими, узоқ-узоқ тики- 
лнб қ$лар, кулар, савол берар, Ғойибнинг билағонли- 
гига қойил бўларди. Ҳар қалай, кўп ўқиган — кўп би- 
лади-да. Қимсан, сўнгги курс студенти-я. Мақтанса 
арзийди...

Ғойиб ўзининг қадрдон аудиторияснра бошлаб кир- 
ди уни. Хона ичи нимқоронғи, катта деразалар орқали 
ташқарида аста чайқалиб турган чироқнинг полда 
тўртбурчак шакл ҳосил қилган нурй беланчакдай икки 
ёққа тебранмоқда эди.

Ғойиб электр мурватини бураб юбориши билан хоиа 
новвот рангга бўялди қолди.

Ғойиб ўз партасига ўтирар экан, Темиржоннннг кў- 
зи пичоқ билан ўйнб ёзилган «Ю—Ғ» белгисига туш- 
дн. Аммо Темнржон ҳарфларнинг маъносини суриш- 
тиришни эп кўрмади. «Ғ»—Ғойиб деган псмнинг бош 
ҳарфи эканп шундоқ ҳам маълум. «Ю»си биронта жи- 
гаридан ургани бўлса керак.

— Ғойибполвон тўрт ниллик умрини мана шу хо- 
нақоҳда ўтказдилар,— деди парта суянчиғига суянган

Ғойиб,— йиа бир йнлчадан кейнн аеяирантурага ура- 
мнз ўзни.
: — Аспнрантўрага?

. — Баллн! Ҳалиги профсссор ннстнтутимизнинг фах- 
рн ҳвсобланади. Қамнна шу' кншмнинг этагинн тутган- 
лар. Шундай нуфузлн олпмнинг шогирдн бўлиш — ун- 
ча-мунчага насиб қилманди. Ҳа, ошна, Ғойибинг узоқ- 
иа боради ҳалн. Мақтаняптн, демагин, ҳақ гапнп ант- 
Яимзн, нрофессор, академик бўлиб кетсам ҳам ажаб- 
мас.

Тсмиржон соддалик қнлнб, Ғойнбнипг гапига чиппа- 
чнн ншонар ва ҳозирнинг ўзида уни академикдай та- 
саввур қилаётган эди.

— Хотнржам бўл, оғайни,—давом этдн Гоннб пар- 
талар ўртасидаги тор йўлакда у ёқдан-бу ёққа танда 
қўяркан,— сенга ҳам фойдам тегнб қолар. Ҳар ким ўзи- 
га ворие тайёрлашн вожиб-ку, ахир!

Темпржон шундай ҳамроҳи бўлишндан қувониб 
кетди. Мана шундай илм ўчоғнда фозилу фузалоларнинг 
нутқ ва ўгитларини тинглаган, студентлнк ҳаётннииг 
бешдан тўрт қис-мини мардона босиб ўтиб, талайгина 
тажриба орттирган дўсти билан учрашиб қолганлигн 
фақат бахт эмасми? Бир йилгнна муддат ўтнб, қўли- 
га диплом олса бас, ҳамма эшиклар очиқ унга. Ҳа, V 
узоққа боради. Унинг ортидан юрсанг, нафи тегишн 
турган гап.

Ҳар қалай, у ҳознрнинг ўзида ҳам кичкина одам 
бўлиб кўриимасди Темиржонга.

Арслонбобга борган йили кўрган юм-юмалоқ, қоп- 
қора, оддийпша қишлоқ боласи шундай бўлиб кетадн, 
деб ким ўйлабди. Орадан ўтган шу бир неча йиллнк 
муддат кишини бутунлай ўзгартириб юборибли-я! Эг- 
нидаги бёжирим костюмини айтмайсизми?.. Жуда яра- 
шибди. Бўйнпдаги галстуги ҳам.

— Айиқча тутиб олганимиз эсингнздами?—сўраб 
қолди Темиржон кулиб,— ҳаммаёғннгнзнн тимдалаб 
ташлаганди-ку.

Ғойиб ҳам кулди.
— Кейин отамдан қаттиқ-қурум гаплар зшитганли- 

гимни айтмайсанми? Айтмоқчи, ўзинг-чи? Айиқчанй 
онаси олнб кетнб, дард-дунёингни қоронғи қилиб қўй- 
ганди-ку?

— Нима ҳам дейсиз^ бола эканмиз-да,— деб қўйди 
Темиржон,— ўшанда аннқчани бермайман деб, тоза 
тўполон қилганнмни айтмайсизми?

— Бермагашшгда, айиқ ҳаммаёқни тит-питини чи- 
қарардн-да, ҳаммадан маломатга қолардик. Айиқчани 
эсон-омон опасига топшнрдигу фалокатимнз ариди.

— Айтмоқчи, Бозорбой аканинг қилмиши-чи?
— Эсимда, Ойшабуни олиб қочган йигит-да! Ҳозир 

у каттакон бўлиб кетган. Шахсий машинаси бормиш. 
Ойшабу узоғ йили университетнинг биология факуль- 
тетини битирибди. Унгача кўришиб турардик. Энди қай- 
сн бир илмий институтнинг ходими деб эшитаман.

Зал томондан гулдурос қарсак эшитилиб қолди. Қай- 
та-қайта гуриллади. Қимдир қаттиқ-қаттиқ гапириб 
зални кулдира бошлади. Аммо бу шов-шувлар икки 
дўстнинг суҳбатига халал бермади.

— Худди кечагина бўлган гапга ўхшайди-я...—деди 
Темиржон ўзини ёши улуғ кишиларга тенг қилиб,—• умр 
учқур қушдай учиб, ўтиб кетаверар экан.

— Энди сен билан биз фақат эртанги кунимизни 
ўйлашимиз керак, ошна,— Билағонлик қилди Ғойиб.

Шу мақал аудитория эшиги очилиб, аввал ёшгина 
бир йигит, сўнг икки-уч қиз мўралади.

Ғойибнинг юзида шодлик барқ урди.
— Қиринг, кираверинглар!—деди у киришга торти- 

ниб турганларга,— ана, бизнинг келгуси авлодларимиз 
қам ташриф буюришди,— қўшиб қўйди тантанавор 
оқангда.

Хона бир зумда гавжумланиб қолди. Ғойиб энди 
«студентлпкнинг олтин даври» ҳақида шавқ-завқ билан 
қикоя бошлади. «Ешлар» эса умид ва савол назари би- 
лаи ундан кўз узишмас, у орқалк ўзларининг келажак- 
ларини кўриб турардилар гўё.

V

Бу учрашув бирор нохушлиқ келтиради, деб ўйлама- 
ган эди Темиржон-

— Пулдан борми?—сўраб қолди бир мақал Ғойиб.— 
Қизларни меҳмон қилишимиз керак. Буфетга кирсак 
қнзариб қолмайлик тағин.

Уларга яна бир йиғит келиб қўшилди.
Қизлар буфетга боришдан бош тортишди.
Ғойиб бўш келмади. У бутун истеъдодини ишга со- 

либ, кўндирди.
— Пулдан борми, деяпман?— қайта сўради улар 

буфетга киришгач.

Теми|жон уч сўм«« ушлаб турарди. Ғойибнинг энса- 
си қотгандай чимирияиб қўйди:

— Узингга сийлов бунинг,— дея тўнғиллади у,— биз 
профессорняяг ўғли бўлмасак ҳам киссамиз қувиллаб 
қолмаган.— Чўнтагидан пул чиқариб ҳамроҳига узат- 
ди— Ма, бозор қил.

Қизлар олдида нега изза қилаётганига Темиржон- 
нинг ақли етмасди. Пулни ноилож чўнтагига солди-ю, 
лавлагидай қизариб кетди.

— Қўй, гезарма:, ҳазиллашдим, ошна!—туртиб қўйди 
яна Ғойиб.

Қейинги келиб қўшилган йигит столга бир шцша 
шампан виноси, бешта пирожное ва шоколад келтириб 
қўйди. Оппоқ кўпикларй тошиб кетгудай қилиб тўлди- 
рилган қадаҳлар қўлга олинди. Ғойяб нималардир деб 
қизларни кулдирди. Қадаҳлар жаранглади. Темиржон 
эса қадаҳ уриштириш у ёқда турсин, ақлини йўқотиб, 
нима бўлаётганига тушунолмас, хомуш ўтирарди..

—. Сенга айтяпман,— дея уни ўзига келтирди Ғойиб, 
Темиржон шаҳд билан бошини кўтариб ҳамманинг фа- 
қат унга тикилйб қолганини кўрди.— Мунча тумтайма-' 
санг, ошна. Ҳазилим қаттиқ ботдими дейман? Сандақа 
сиркаеи сув кўтармайдигандан куйиб, тоза шўримга 
шўрва тўкиларкан энди.

Қизлар яна кулишди.
Ғойиб бир кўтаришда қадаҳни ярим қилди. Темир- 

жон ҳам ичди. Фақат қизлар бир-бир ҳўплаб қўййшди, 
холос. Шунга қарамай барчанинг кайфи чоғ, очилиб-со- 
чилиб ўтиришди. Ҳазил-ҳузул қизиди. Темиржон эса 
ўзини хурсанд қилиб кўрсатишга қанча ҳаракат қилма- 
син, дилига ғашлик ёпишиб, ниҳоятда сиқилиб бораёт- 
ганини сезиш қийин эмасди. Ғойибга эргашиб, бу ерга 
киргани учун ўзини ўзи койий бошлади. Умрида бунақа 
ўтиришларга дуч келмаган одам эмасми, яна қизлар 
даврасида. Шунинг учун иложини топиб, ўрнидан тур- 
са-ю, очиқ ҳавога отила қолса... Лекин бу иши билан 
мана шу ширингииа базмга доғ тушириб қўйишдан 
ҳайиқарди яна. Шиша бўшаб, навбат пирожноега етган 
маҳал ҳам Ғойибнинг жағи тинмади. Кулги устига 
кулги.

— Гап битта, кинога борамиз!—деган таклифни 
қайта-қайта такрорлади Ғойиб.

— Биз вечерга келганмиз-ку, ахир!
—- Вой-бў, беш йил ичида бунақа вечерларни кўра- 

вёриб, зернкарсиз ҳали!

— Киио бўлса — кино-да,— дея гап цўшди иейив 
иедиб қўшнлгаи йигит, ўрнидаи саячиб тураркан.

Қизлар ҳам қўзғалншди. Ҳалиги йигит эса Ғойибнм 
четга тортди-да:

— Анави дардисарингни йўқот!—деди шивнрлаб,— 
елимдай ёпишмасин бизга.

Бу гап Темиржоннинг қулоғига эшитилиб турарди. 
Бутун вужудига муз югургандай бўлди.

— Бир иложини топамиз,—жавоб қнлди ҳамроҳиға 
Ғойиб.

Кўчага чиқдилар. Темнржон атайи орқада қолмшга 
урннардн.

— Нима, биз билан юргинг йўқми?—ўсмоқчилади 
Ғойиб.

— йўқ!—дея лўнда жавоб берди Темиржон.
— Майли, билгаиингдан қолма! Хайр, кўрншғуича!
У яна нимадир деди, қизлар қиқирлашдан тўхтамас- 

ди. Бу Темнржоннн баттар эзди. «Узгариб кетибди... 
Жуда-жуда!..»—деб қўйдн у ичидан знл кётиб.

Шундан кейин у Ғойибни кам учратди. Қироатхона, 
ннстнтут йўлагидами учратиб қоладиган бўлса, чап бе- 
риб, йўлини четдан солишга ҳаракат қиларди. Аммо бе- 
шинчи курсдагилар Ғойиб билан фахрланишларнни 
эшитнб қайрон бўларди. Ҳатто ўқитувчилар ҳам, врб- 
фессор Жамоловнинг ўзи қам дарс маҳали уни ибрат 
қилиб кўрсатишга уринарди.

Ғойиб ҳақиқатан ҳам дарсларни ўқиб, билиб олиш 
борасида, чигал ва ноаниқ масалаларни ечиш жнҳати- 
дан ўрнак бўлгудай эди. Бироқ студрнтлар ўртасйда 
қандайдир миш-мишлар ҳам ўрмалаб юрардики, булар 
ора-чора Темиржоннинг қулоғига чалнниб қоларди. Гўё 
Арслонбобдан профессорнинг уйига бидон тўла асал, 
яшик-яшик ҳўл, қуруқ мевалар келиб турар эмиш. Бу 
гаплар қанчалик тўғри, нотўғри бўлмасин, эшитган қу- 
лоққа ёмон эди.

Ишқилиб, ҳеч кнмни шунақа миш-мишларга дучср 
қилмасин, Шунинг учун Темиржон фақат ўз қобйлйяти, 
ўз кучигагина таянишга аҳд қилди- Астойдил ўқидн. 
.Орадан уч йилча муддат ўтганга қадар ҳам у ўша маш- 
АУР ўрмоншунос олим, биология фанлари докторн, про- 
фессор Мардон Иўлчиевич Йўлчиевнинг ўғли эканлйгй- 
дан ҳеч ким хабар топмади. Учинчи йилигина уларнинг 
курслари илмий-текшириш институти қошида бунёд қй- 
линган наботот боғига тажриба орттириш учун боради- 
ғай бўлдилару сир очилди.

Богпннг асли ижодкорн 'ҳам Мардоп йўлчиевичнинг 
ўзм эди. У илмий-текшириш ипстнтутига директор қилиб 
тайинланган кундан бошлаб олти гектар ўйдим-чуқур 
ташлаидиқ жойни эпақага келтиришга киришди. Дунё- 
нинг қам ерида қанақа дарахт ўсса, баридан бир туп, 
иққй туплаб кўчат олдириб келиб ўтқазди. Парваршй 
марбмида олиб борилиши натижасида уч йилгина муд- 
дат ўтиб ҳақнқий ўрмон тусини олди у ер.

Бу улкан боғнинг довруғи тезда Иттифоққа кетди. 
Ҳатто дунёнинг хар ёғндан келган табиатшунос олнм- 
ларҳам шу боғни сайр қилиб кетншга одатланйб қолди- 
лар. Бу ердаги ҳар бнр ниҳолнинг ўз тарихи ва ўз тақ- 
дирн бор. Худди шу наботот дунёсининг кўркам жамол 
кўрсатишига Темиржон ҳам отасининг шогирдлари қа- 
тори озми-кўпми ҳисса қўша бошлади. Қайси бир газе- 
тада ота-боланинг кўчат экиб тургандаги сурати ҳам 
эълон қилинган эдн бир йили- Ишқилиб, вақти бўш қол- 
дн — у шу ерга югурар, ҳар куни, кун ора шу боғда 
қизиб турган мулоқотлар ушшг ҳам чала билган нарса- 
ларнни тўлароқ билишига кўмак бўлардн.
... Унипг ташқи кўриниши сокин туюлса-да, нчки дунё- 

,си олам-олам орзуларга бой, қандайдир мақсадлар 
йўлпга бутун куч ва иродасини бахш этишга тайёр 
эканлигйни қайта эслаб ўтайлик шу жойда. Шундай 
мақсадларнинг энг муҳими, энг олийси отаси устозлигй- 
да яхшштша табиатшунос бўлиб етишиш. Бироқ бу мақ- 
сад нақадар қимматга тушшшши ўша маҳал қаёқдаи 
билсин. •

, VI

Сўнгги вақтларда Мардон Йўлчиевич дам-бадам 
бетобланадиган бўлиб қолди. Кун сайин асабинлашнб 
'борар, чеҳрасидан қандайдир оғир дард билан олишаёт- 
гани сезилиб қоларди. Аммо қўлдан бой бериб қўяётгзн 
вақт ҳиссасшш тўлдириш учун эртаю кеч ишлар, чала 
қолган айрим юмушларни охирига етказишга урияарди. 
Баъзан ўғлининг мулойим боққан кўзларига ҳаяжбн 
тўла назар билан сшювчан тшшлар, бу хил тикйлйш- 
ларда: «Мендан кейин йўлингни топиб кета олармикан- 
сан?»— деган ифода борлигшш Темиржон уқиб оларди.

Шубҳалар бежнз эмас экан. Тезда докторлар уш з 
кўн ишлашни ман этишди. Қасалхонага ётқизйшди-

Узоқ даволашди. Бўлмади чоғи. Вақт бой бёрилгани 
рост экан. • ’

Мардон Иўлчиевичнийг ранги кундан-кунга олиййр- 
ди. Қўзлари ич-ичига тушиб, юзи кйчкинагина бўлиб 
қолди. Меҳрибон ўғлини эса ўЗндан йироқлашишини 
асло истамай қўйди. Уни пинқона кузатиб, нимадир 
демоққа оғиз жуфтларди-ю, аммо айтолмасди. Охири 
чидай олмади. Юрағини хотинига очмоқчи бўлди- Чой 
дамлашга кетаётган Ҳумайрабонуни тўхтатиб:

— Чойнакни ўғлингга бер, ўзи дамлаб келади,— де- 
ди. Темиржоннинг юраги бир нимани сезиб, шўв этиб 
кетди. Шунинг учун олис кетмай эшик ортидан қулоқ 
солди.

—' Узингни тут, хоним,— деган товуш эшитилдй ич- 
каридан. Бу отасининг овози эди,—Аҳволимни кўриб 
турибсан. Уч-тўрт кунлик умрим қолган. -

Эрининг бу сўзлари Ҳумайрабонуни шу қадар эсан- 
киратиб қўйдики, агар шу маҳал осмон узилиб ерга ту- 
шармиш, десалар бунчалик чўчимас эди. Темиржон ҳам 
турган ерида қалт-қалт титрай бошлади.

— Нафасингизни ел учирсин, дадаси,— дся олди 
овози қалтираб онаси.

Мардон Йўлчиевич унинг сўзини бўлди:
— Ойни этак билан ёпиб бўлмайди, хоним...
— Қўйинг, унақа деманг, дод соламан худди!..
— Хоним...
— Бас қилинг!—ҳўнграб юборди Ҳумайрабону,— 

Уғлингиз эшитиб қолади ахир... Бизни тирик етим қил- 
манг, жон дадаси... Яхши бўлиб кетинг, илойим... Ранги- 
рўйингиз яхши... Дўхтурлар даволашади-

— Мени овутма. Нима. бўлаётганини ўзим биламан. 
Аммо бунчалик вақтли кўз юмарман, деб ўйламагандим. 
Бу тасодиф. Тасодифнинг оқибати шунчалик бехайр 
бўлиши тушимға ҳам кирмовди...-Энди ўзингни қўлга 
ол, хоним, гапимга қулоқ сол. Уғлингни икки-уч кун 
ёнимга киритма... Биронта баҳона топ. Шумшайиб ти- 
килиб ўтиришини кўриб, юрагим эзилиб кетяпти.

Ҳумайрабону ўкириб юборди.
— Унингни чиқарма, хоним, ўғлинг кириб қолади 

ҳозир.
Ҳўмайрабону ўзини тутишга қанчалик уринмасин, 

томоғини ғип бўғиб келаётган нимадир ташқарнға оти- 
либ чиқмоққа уринарди.

— Сизсиз қандоқ қиламан, дадаси? Аёл бошимми- 
нан ҳам ота, ҳам она бўлиш оеон дейсизми?

— Бағрим.ци эзма... қўй....  Вақт ўтган... эс-ҳушим 
йхтиёрймдалигида сендан бир нимани ўтинмоқчиман... 
Профессор. Жамоловга учраб, аҳволимдан батафсил 
воқиф қил. Уни кўрмоқчиман.

Темиржон ортиқ чндаб туролмади. Ички бир нидо 
отилиб чиқди-ю, бутун вужудини ларзага солди. Югу- 
риб кирди-да, каравот ёнига чўкди. Упкасини босол- 
май тўлиб-тошиб йиғлашга ўтди.

— Қўй, болам,— деди отаси, мадорсиз қўлларн 
унинг боши, ёлкаларини аста пайпасларкан,—Ҳамма- 
си ўтиб кетади.

Бу сўзлар қайсн маънода айтилганини Темиржон
тушунмади.

Эртаси куни шу Темиржон чўккалаган каравот ёни- 
да профессор Жамолов ўтирарди. Темиржон ийманиб- 
гина у билан сўрашдн-да, отасининг нурсизланиб қол-- 
ган. кўзларига тикидди. Суяк-суягига ёпишиб кетгап 
юзлари аянчли тус олганди. Темиржон уни кўриб қўр- 
қиб кетди. Аммо ўзини тутди.

Вазият Темиржон келмасдан илгарироқ икки про- 
фессрр ўртасида анча гаплар бўлиб ўтгани, қандайдир 
масалани ҳал қилиб қўйилганидан дарак берарди.

— Углим...— деди бемор хорғин бир оҳаягда. 
Темиржон умидвор кўзларини тикканча лабини тиш- 
лаб турарди,—ўғлим,— дея такрорлади яна отаси,— 
Энди... сенга тушунтиришим ортиқчадир балки... ақл- 
фаросатинг етиб турибди.

. , 7- Йуқ..._ унақа деманг, дадажоним... ўтинаман, 
ундқа деманг.,. . .

У отасининг қуруқ суякка айланиб қолган елкаси- 
дан мэҳкам қучоқлади, сийрак ва тикандай соқоллари 
ниш урган этсиз юзларидан ўпа бошлади.

Профессор Жамолов унинг икки кифтидан аста кў- 
тармрққа уринди. Бўлмади. Отаси тасалли беришга 
уринди. Темиржон бошини кўтарса ундан айрилиб қо- 
дадигандай, қуруқ. танага ёпишиб олган эди. Упкасини 
босолмай йиғларди. Бутун вужуди терак- баргидай 
қалтираб, қақшаб йиғларди. Агар беморга кўз-қулоқ 
бўлиб навбатчилиқда турган врачлар кириб, пўписа қил- 
маганда, Темиржонга унча-мунча куч, овутишлар қор
қилмасди,

Беморга қон қуйдилар. Врачлар ўртасида калта- 
калта мунозарали гаплар бўлиб. ўтди. Мардон йўлчи- 
евич уларнинг гапини эшитиб .қолиб., қайғули бир. ал- 
фозда кулиб қўйди. Қейин девор томонга ўгирилди-да:

37
www.ziyouz.com kutubxonasi



— Ўйцум келяптн,— деди. Чиндан ҳам тезда уйцу< 
га кетдн-ю, осойишта ором ола бошлади.

Врачлар чиқнб кетдц. Унннг олдида ўғлию Ҳумай- 
рабону қолиб, кўзларинн бемордан узмай ўтирдилар,

Орадан қанча вақт ўтгани ҳеч кимнинг ҳисобида 
йўқ. Бемор кўзини очган маҳал ташқарига тун қора 
парда тортган, хонада сокинлик ҳукм сурарди.

— Профессор Жамолов сенга ҳам ота, ҳам устоз- 
Лик қилади, ўғлим... Гапидан чиқма!

Унинг сўнгги сўзлари шу бўлди. Қейин тун бўйи 
ҳушсиз ётди. Тонгга яқин аранг кўзини очди. Сийрдя 
туман ичидан ғира-ширада кўзлари уйқусиэликдан чар- 
чаб кнртайиб қолган, юзлари бир қадар синиққан ўғли- 
йн кўрди. Кўрди-ю, лаблари титраб, аранг жилмайди, 
Лекин бу жилмайиш ғайритабиий эди.

Ҳумайрабону ўтириб чарчагани учун у ёқдан-бу ёқ- 
қа товуш чиқармай юрар, оёғининг чигилини ёзмоққа 
уринарди. Шу билан бирга ўқтин-ўқтин аламли оҳ 
уриб, бошини икки қўли билан чангаллаганича изтироб 
чекар, эзиларди. •

— Иложим қанча...— деярли шивирлади бемрр. 
Сўнг кўзини чирт юмди-ю, қайта очмади.

Хотини додлаб юборди. Темиржон муштларини 
тишлаб, ичидан отилиб чиқмоққа интилган ўтли бир 
йидони босишга ожиз .қолди.

VII

Темиржон мняси гаранг бўлиб, девонадай довди- 
раб юрган кунлар профессор Жамолов уни ҳузурига 
чақирнб қолди.

— Утган ўтди кетди, қолгандан . гапир, деганлэр, 
бўтам, изоҳотга ўрин йўқ!— қироат блан таскнн бе- 
ра бошлади у,— сенинг бошингга тушган мусибат,п- 
ҳар бошда бор гап, ўзингга сабр тила. Сабр тацг—• 
сариқ олтин, беҳуда алам чекиб, ситамга чидаш бер- 
май юришингдан қандай наф? Улганлар қайтйб кел- 
мас асти. Беқанот бургут бўлгунча; қанотли йигит бўл, 
деган машойихлардан қолган нақл бор. Иродангни 
қўлингга ол, бўтам. Қаддингни ғоз туту ўқувингга куч 
бер. Бари ҳикмат шунда. Муддат етиб, эл аро эътибор 
топиб, мартабали бўлиб метсанг аЖабмас. Уқишга бе- 
рил, тойлоғим!

'.'Темир>к'он ўйлаб қараса; ‘ устбзинннг ўгитлари тўғ- 
ри. Тушкунликка берилиб, йиғлаб-сиқтаб юришдай йе 
фойда? Онасининг алқордай бетоқат бўлнши ’ етар. 
Уйи овутиб, дардига малқам топиши, кўнглиип Кутй- 
риши лозим. Ҳиммат — тахту тождан улуғ, дегйнлар. 
Уқиса, илмга астойдил меҳр қўйса, отасининг ўршши 
босса зора. Муштипар она бағри бутун бўлиб, ушгнТ 
дуойн жонини қилмайдими?

Темиржоннинг бирдан-бир маслаҳатгўйи Жамолбв. 
Ғойиб айтгандай унинг этагидан тутган кам бўлмай- 
диган кўринади. Бунинг устига, отасининг сўнгги ва- 
сияти ҳам бор. Мана, Ғойиб Жамоловга эргашиб кам- 
яик кўрмади. Уқишни битириб, аспирантурага ҳам 
йлннди. Уқиш билан бирга қайси бир илмий таШки- 
лотда илмий ходим ҳам эмиш. Бу профессор Жамолов- 
йинг сахийлиги, ёшларга меҳр-муҳаббатинпнг меваси- 
дир, албатта.

Профессор Жамолов Темиржонни ҳам ўз қанотига 
ОЛганидан мамнун кўринади.

Темиржон кундалик дарсларидан ташқари профес- 
сор иштирок этган ҳар бир илмий йиғилиш, конферен- 
цияларга актив қатнашар, унинг лекцпяларинн канда 
қилмасди. Бу ҳам етмагандай, студентлар ўртасида 
ўтҚазиладиган илмий баҳс, мунозараларга қизғин таи- 
ёргарлик кўрар, мулоҳазаларини ўртага ташлаш, фикр 
талашпшларда иштирок этишга уринарди. Бундай 
пайтларда, шубҳасиз, конспектларпни профессорга кўр- 
сатиб оларди. Жамолов ниҳоятда талабчан эди. Ез- 
ганларини кўздан кечнраркан, кўп ерларини чизар, 
қайта-қайта кўчиришга мажбур қнларди.

Баъзан ҳар тўғрида суҳбатга берилардилар. Инсги- 
тут боғида, хиёбонлар бўйлаб сайр қилардилар. Прб- 
фессор бақалоқ гавдасини хиёл олдинга эгиб, қўлла- 
рини орқага қилиб, битта-битта қадам ташлаб юриш- 
га одатланган. Тёмиржон ҳам у билан баб-баравар 
одймлашга, салмоқланиб гапиришга уринар ва хуллас, 
ҳар жиҳатдан устозига ўхшашга мойиллик сезардй 
ўзида. Суҳбат маҳаллари тасодифан орага Мардои 
Иўлчисвичнинг хотираси аралашиб қолар, профёссбр у 
билан бирга ўсган, бирга ўқнган даврларини ҳикоя қи- 
либ берарди.

— Афсус, орамиздан эрта кетди, боёқиш,— дерди у 
чуқур хўрсиниб,— истеъдоди юйсак эди .. Фан рламн 
қандай мухлисидан айрилдигяъ.

VIII

Бир куни устози уни ўз уйига ҳам таклиф қилиб 
қолдй. Бу профессорнинг гамма нурлари таъсирида 
ўсимликлар ҳосилини бир неча фоиз орттириш тўғри- 
сидагн дарсларидан кейннги кунларга тўғри келган 
эди. Ўша маҳалгача Темнржон гамма нурини ҳаёт 
учун фақат офат манбаи деб билар, тирик жисмнинг 
кушандаси ҳнеобларди. Мана энди унинг яхши хислат- 
лари тўғрисида гап кетяпти. Бу қизиқ, жуда-жуда!

Унинг қалбида азалдан шунақа мавқум нарсалар- 
нинг сир-асрорини ечиш, ноаниқ масалаларнинг таги- 
га етиш туйғуси доим жўш уриб турарди. Шогирднинг 
ана шу хислатларидан хабар топган профессор қам 
ўсимлик ҳужайраларига радиоактив нурнинг ижобий 
таъсири ҳақидаги китоблар билан гаништиришга 
вадъа қилган, шу боисдан уйига олиб келган эди.

Анча ёшга бориб қюлган, сочлари оппоқ, тўладан 
келгаи, сарғиш юзлари лўппироқ аёл эшикни очди. Бу 
Темиржонларнинг қўшниси Вотти кеннойи-ку. Темир- 
жон унинг бу уйда оқсоч бўлиб хизмат қилишидан 
бехабар эди. Шунинг учун соддалик қилиб сўради:

.— Сиз ҳам шу ердамибиз?
— Қаёқда бўлай?— деди шартакилиги тутиб Вотти 

ксннойи.— Сен келган жойга мен келолмайманми?— 
Сўнг профессорнинг плашини ечишга кўмаклашди-да, 
Темиржонникига қўшиб, ичкарига олиб кириб кетдн.—• 
Чойим қайнавотти, дамлайверайми?—сўради дарров 
қайтиб чиқиб. - .

Ҳа,—деди профессор, сўнг йўлакда пима қила- 
рнни билмай турган Темиржоннинг қўлидан тортнб ич- 
карига бошлади. -

Уй бир неча хона бўлиб, яққндагина ремонтдаи чиқ- 
қани учун бўёқ ҳиди анқиб турар, катта хонадаги ан- 
жомларнинг ҳаммаси ҳам ҳали жой-жойига қўйилнб 
удгурилмаган эди. Ойнаванд эшиклардан "чиройли 
лампаларнинг .сутдай ёруғ нурига ғарқ хоналар кўзға 
ғашланади. Биллурдай жимирлаган қандиллар, қим- 
матбаҳо идиш-товоқ терилган жавонлар, телевизорнйнг 
сўнгги маркаси, юмшоқ креслолар, устига атлас ёпғич 
ташланган ёғоч каравотли ётоқхона. Кўзга ташланган 
ҳар бир нарса шишадай топ-тоза, ялт-юлт қилади. 
«Ажойиб квартира экан», деб қўйди ичида ҳавас би- 
лан Темиржон.

, Нрофессорнинг хонасида ремонт пайти олиб кириб 
қўйилганича турган ёқутдай ялтироқ пианино. Девор- 
ларга уй соҳибининг. дунёдаги энг машҳур биолор- 
олимлар, фозил кишилар билан тушган суратлари осиғ- 
лиқ. Ана, академик Давид Михайлович Михлин, Вла- 
димир Анатольевич Энгельгарт, ©льга Александровна 
Семихатова, Елқин Холматович Тўрақулов... Махсус 
токчалар тирбанд китоблардан синаман дейди.

Умрида биринчи бор ўйинчоқ кўриб қолган ёш бо- 
ладай Темиржоннинг кўзлари чақнаб кетди. Чирой- 
ли муқовали қалин-қалин китоблар сари қаяжон 
билан талпинар, бирма-бир қўлига олиб, зарҳал ҳарф- 
ларда ' битилган китоб муаллифларининг номини 
ўқирди.

— Кузин Александр Михайлович,— деди қизил 
муқо-вали оғиргина китобни олиб.

Унга бу исм, бу фамилия нотаниш. Аммо устози- 
нинг шкафида бор эканми, демак, жуда машҳур ва 
манзур олим.

У китоб саҳифаларини авайлабгина варақлай бош- 
лади. Кўзлар, сатрлар узра югурди. Анча диққатини 
боғлаб қўйди. Бера-бора китобга шунчалик берилиб 
кетдики, хонадан профессорнинг чиқиб кетганию хуш- 
рўйгина бир қиз кириб, унга тикилиб турганини пай- 
қамадиг.

—: Хуш келибсиз!
Иигитнинг вужуди янги нотаниш сезгидан тотли 

сесканди. Қиз яна нимадир деганини шартта ёпилган- 
даги қитоб овози боеиб кетди-ю, йигит англолмай қол- 
ди. Ачинди. Орқасига қайрилди. Қалин сочлари елка- 
сига : ёйплиб тушган, оёқларини чалиштириб креслода 
ўт-ирган рангпар қизга кўзи тушди. Унинг эгнидагй 
парча-парча зангор гулли халати ўзига жуда яраш- 
ган. Учи қайрилма зар шиппаги бежирим оёқларини 
безаб турар, узун-киприклари оралаб боққан кўзлари 
эеа<;зилол чашмадай ўйноқларди. Нам сочларининг 
йилтиллаб туриши қизнинг ҳозиргина ваннадан чиқиб 
келганлигидан далолат берарди. Қиз йигитнинг кўзига 
ниҳоятда гўзал бўлиб кўринди. «Худди эртаклардаги 
ҳақиқий пари-я, тўғрироғи, тирик маъбудага ўхшай- 
ди,— деб ўйлади у.— Дунёда бежирим қизлар жуда 
кўп, аммо бунақаси яккаю ягона бўлса керак».

Шу хил фикр ва тасаввурлар оғушида бир зум 
кезаркан, қизнинг ҳамон ширин табассум билан тики- 
либ турганини кўрди-ю, хиёл хижолат чекди. Қиз ҳам

уни бу хижолатдан халос этмоқчидай, нозик қўл учини 
узата қолди.

— Темиржон,— дёди йигит унинг бармоқларини 
кафтига оларкан. Юзлари қизарди.

— Биламан,— деди қиз кулиб,— дадам сизни кўп 
гапирадплар. Истеъдодли, деб мақтаганлари мақтаган. 
Шунақа одам қанақа бўларкин, деб сизни кўриш ис- 
тагим бориди. Қачон олиб келасиз, деб қистайвериб 
ўлдим. Маиа, ниҳоят, кўрдим,— яна кулди қиз.

— Билмадим...— у аёллар билан гаплашганда ово- 
зида хиёл қалтироқ турар, ҳатто дудуқланиб ҳам қо- 
ларди.— Эътиборга лойиқ бирор иш қилганимча йўқ 
ҳали...

— О, камтаргина кўринасиз-ку! Бутун бир боғ яра- 
тиб қўйибсиз-ку? Газетада отангиз билан кўчат экиб 
тургандаги суратингизни кўргандик. Қани, ўтирннг, 
бир гапириб беринг ишларингиздан.

— У ишда мёнинг арзимаган ҳиссам бор, холос.— 
Яйа паст овозда жавоб қилди йигит, қизнинг қаршиси- 
даги креслога омонатгина ўтираркан.

Унинг озода кийиниши, қоматига мослаб тикилган 
кулранг костюмн, оқ кўйлак, ҳаворанг галстук, силлиқ 
таралган ялтироқ сочлари, ўзини тутишидан тортиб, 
бутун қиёфасида одоб ва андиша барқ уриб ту- 
рарди.

— Дадам ёлғон гайирибдилар-да, бўлмаса?—Му- 
ғамбирона кулди қиз.

— Кечирасиз, унақа демоқчимасдим. Устоз мени 
мақташда бир оз ошириб юборган кўринадилар.

— О, чинданам камтар экансиз. Бунақа одамларни 
қадрлаш керак

Темиржон жилмайди. У энди қўлларйни қаерга қў- 
йишни билмагандай, кафтларини бир-бирига ишқаяай 
бошлади.

— Музикага қалайсиз?— орага тушган ноқулай су- 
кутни бузди қиз.

— Эшитишга борману чалишга унчамас.
— Пианинониямми?
— Пианинониям... Айтгандай, мактабда музика тў- 

гарагига қатнашиб юрардим. Бир оз ўрғаниб олгандим, 
Буниям узлуксиз машқ қилиб турсанг тузук экан.

Қиз сапчиб турди-да, пианино қопқоғнни очиб, уни 
таклиф қилди.

— Йўқ, эплаёлмасам керак...— тортинди Темиржоп.
— Оббо, йўқ деманг энди... '

. . — Юллузхон, мени қийнамамг, қўлимдан келмаса, 
уялйб қоламан. _ . , :

. — О, отнмнй ҳам бнлиб олибсиз-а!—Жаранглдтиб 
кулди қиз, сўнг ўзи ўтнриб, қулочини ёйганнча нознк 
бармоқларини клавишлар устида пилдиратиб кетди. 
Тоғ бағридан ўйноқлаб югурган жилғаларни эслатувчи 
тнннқ, жозибадор садо хонани тўлдирди.

Аввал турли замзамаларни ҳар хил пардаларга 
срлиб турди-да, кейин кишини ҳаяжонга солувчи тан- 
танавор куй аста кучга кирди. Созанданинг ўзи бошинн 
дам ортга, дам олға ташлаб, бир маромда оҳиста тебра- 
нарди. Бундай пайтда у ёнида биров борми, йўқми, бутун- 
лай унутиб қўйса керак. Тингловчи ҳам унинг ортидаи 
эргашиб янги бир дуиё сарн кириб бораётганини сезмай 
.қоларкан. Темиржонда ҳам худди шундай ҳол юз берди. 
У болаларга хос ошифталик билан куй сеҳрига берилнб 
ўтирар, «ҳийла ҳадисмни олган экан», дея ичида ҳаваси 
келарди унга.

Темиржрн унинг консерваторияда ўқиётганини бнр 
ғап орасида устозидан эшитган, аммо бунчалик моҳир 
созэндалигидан хабарсиз эди. Мана энди аввал тасав- 
вур қилганидан ҳам, ҳозиргина гаплашиб ўтирганидав 
ҳам юз чандон бошқа қиёфада кўриб ўтирарди уни.

Н,иҳоят, сўнгги аккорд бир йўла икки-уч бор урил- 
ди-да, куй юқори пардага чиқиб, узилди, Уча-уча ҳол- 
дан тойган лочин қанотларини йиғиштиришга ҳам қур- 
би етмай, жар сари шўнғиб, қулади гўё.

Юлдуз қўлларини иккн ёнга солинтириб клавишлар 
узра эгилганича бир нафас жим қолди. Сўнг бо- 
шини кўтариб, маъюс боқди. Негаднр унинг кўзлари 
ҳорғин, лабларидаги ҳалиги жилодан асар ҳам йўқ, 
алланечук жиддий қиёфада эди.

' . Аммо бу.ҳолат узоққа бормади. Булутлар ортига 
яширинган қуёш юзидаги пардани шартта олиб таш- 
лаб, оламнн мунаввар қилганн каби унинг ҳам бирдан 
чеҳраси ёришиб кетдй. Яна бояги-боягидай.

Шу пайт хонага яна бир қиз кириб келди. У танта- 
навор оҳангда деди:
, — Бўлдн, бас, димиқнб ўтираверишга барҳам бе- 
рйдг,. Дастурхон сизга мунтазир!— Шундан кейин сў- 
рашиш қераклигп эсига тушиб, шошиб қўшнб қўйди:— 
Дссалому алайкум! .

— Танишинг, синглим — Қундуз!— деди Юлдуз.
„ Учовларц катта хонага, кирдилар. Узун стол турли 

ноз-неъматлар билан безатилган. Ҳар бир стул қарши-

сида ликопча, пиёла, чойқошиқ, ўртада эса янгигина 
тандирдан узилган бир даста нон. Кичик-кичик товача- 
ларда жизиллаб турган қуймоқ тортилди.

Профессорнинг хотини бир неча йил бурун вафот 
қилган, уй-хўжалик йшларини ёлғиз Вотти кеннойи 
бошқараётгани кўриниб турарди.

Стсгл атрофида ҳар кимнинг муқим ўз ўрни азал- 
дан «муқрлаб» қўйилган бўлса керакки, меҳмонни ўт- 
қазишлари билан Қундуз чаққон бориб қаршидан жой 
олди. Унинг ёнига Вотти кеннойи келиб ўтирди. Шун- 
доққина Темиржоннинг биқинидаги стулни Юлдуз 
эгаллади. Буни кўрган Қундуз пиқ этиб кулиб юборди. 

, Вотти кеннойи унга маъноли қараб қўйди-да, қулоғи- 
га шивирлади:

— Анови аканг кетгунча опангга тегажаклик қил- 
май ўтиргин, айб бўлади, хўпми, тасаддуқ!

Шундай деди-ю, катта чойнакдаги чойни қайтара 
бошлади. Аммо на қуймоққа, на бошқа нарсаларга би- 
рор кимса қўл узатгани йўқ. Нариги хонадан узун 
зангори халат кййиб, сийрак сочларини тараб чиққан 
профессор столнинг энг бошидаги ўринни эгаллади. У 
овқат ейишни бошлаб бергандан кейингина бошқалар 
қўлларпга санчқи ва пичоқлар олишди. Ҳа,’бу уйнинг 
ўзига хос тартиб-қоидалари бор экан.

Вотти кеннойи аввал профессорга, кейин меқмбнга 
чой узатди. Ҳамма жкмгина овқат ер, фақат Қундуз- 
гина дам Юлдузга, дам Темиржонга қараб-қараб қўяр, 
кулиб юборишдан ўзини зўрға тутиб турарди. Буни сез- 
ган Вотти кеннойи яна норози қараш қилиб қўйди. 
Қундуз эса сирини бой бермаслик учун кўзини шифтда 
осилиб турган қандилнинг биллур маржонларига 
тикди.

Унинг кўзлари катта-катта, лаблари қип-қизил, соч- 
лари патила-патила. Фақат қошлари, киприклари би- 
лан опасига ўхшаб кетарди, холос. Юлдуз рангпар, но- 
зик қоматли, бу эса қорачароқ, дуркунгина экан.

Темйржон қуймоқдан кўп емади. Юлдуз ҳам бир- 
икки чўқилаб қўйди. Нариги хонада телефон жириигла- 
ди. Вотти кеннойи бориб, трубкани олди. Қайтиб кел- 
гач:

' — Сиззи биров йўқлавотти, прапуссур,— деди.
Отасининг туриб кетиши айни муддао бўлди шекил- 

ли, Қундуз ўзини эркин тутиб гап қотди,
— Мунча куёв-келиндай сузилиб қолдиларинг?— 

деди шаддодлик билан,— иштаҳаларинг бўғилган бўл-

са, гуллар, булбуллар тўғрисида гаплашиб ўтирсанг- 
лар»чи!

Юлдуз синглисига нозик ўқрайиш билан пўписа қи- 
либ. қўйдш

— Сенга ҳазил бўлса-да...
— Узинглар ҳазилбоп бўлиб ўтирсанглар менда 

айбми?— шаддодлнгини қўймади Қундуз.
Юлдуз қизарди, Темиржон ерга боқди.
Профессор қайтиб келди. Овқат ейишни шошиб 

охирига етказди-да, академияга тез бориши кераклиги- 
ни, Темиржбн билан бўладиган суҳбатни кейинга қол- 
диришга тўғри келганини айтди.

— Сен дарсингга ўтир, қизим,— буйруқ қилди у 
Юлдузга,— сен Қундуз, Темиржонни дарранда-чар- 
рандаларинг билан ошна қил!

— Бош устига-ю,— деди муғамбирона куЛиб Қун- 
дуз, кейин писанда қилди:— Темиржон акамнинг музи- 
ка эшитишга кўпроқ майллари борга ўхшайди. Менинг 
даррандаю-чаррандаларим билан қизиқмаслар?

Темиржон унга ялт этиб қаради.
— Қанақа дарранда-чаррандалар?— деди у.
Темиржоннинг саволига. идиш-товоқларни йнғишти- 

риб юрган Вотти кеннойи жавоб қилди:
— Буларнинг гапига дафъатан тушуна қолмайсан. 

Боққа чиқсанг, кўрасан ҳалн, ҳаммаёқ ажойибхона. 
Бари жавр кўрган жониворлар Қундузнинг қимоясидан 
паноқ топивотти.

— Бўпти,— деди Темиржон,— ҳайвонлар дунёси
билан танишиш хам қизиқ.

Юлдуз ўрнидан ирғиб турди-ю, пианиноси томон йўл 
олди. ' '

— Майли, айланиб келгунипгизча машқ қилиб ту- 
раман,— деди у хона эшигига етганда ортига қайри- 
либ,—хайрлашмасдан кетиб қолманг-а.

— Хотиржам бўлинг, ҳузурингизга кирмай кетмай- 
дилар.— Йигитнинг ўрнига Қундуз жавоб қилди.— Ба- 
майлихотир машқингизни дўндираверинт.

■ Юлдуз синглисининг тегажаклигидан энсаси қотиб: 
— Қурмагур-ей!—деб қўйди ранжиган оҳангда.

Боғ унча катта эмас, уида етти-саккиз туп мева- 
ли дарахт, икки чинор, икки туп мирзатерак ўсган эдп; 
Уртя.о и б; р ариқ сув оқиб ўғадн. Боғ тўридап қацдай- 
дир қушнинг фигони эшитилиб туради.

— Тувалоқ қуш,—дея тушунтирди қиз Темиржон- 
ға,—шдрпамизни еезди.

Чиндан ҳам ҳайвонот боғн деса бўларкан бу ерни. 
Кат.тдгина бир қафасда у ёқдан-бу ёққа танда қўйган 
чиябўри чет одам келганидан норози, хўмрайиб қўйди. 
Яна бир қафасдан тулки боласи мўралаб турибди. Бош- 
қаларпда тошбақа, илон, типратикон, ҳар хил қушлар.

Кундуз буларнинг ҳеч қайсисидан жирканмас, ҳа- 
йнқмас, ўзи овқатлантирар, бошини силар, айримларинн 
тумшуғидан ўпиб ҳам қўярди.

Улар ҳам худди ўз оналарига талпингандай Қундуз 
томон интилйшар, илтижо билан тикилишар, оғизлари- 
ни кап-кап очиб, емоқ сўрашарди.

. — Ҳой, Калвак,— дея мурожаат қиларди қиз кўр- 
қушга,— ҳой, гупсанги,— дерди у тошбақага.

Еввойи мушук унинг тилида — Покдомон, сувсар — 
Тамтамхоним, кўлвор илон — Палпис, сичқон — Қалҳо- 
мак. қарқур — Баёв. Ишқилиб, ҳар биринпнг лақаби бор.

Уларнинг ичида Кўккўтон ҳуркакроқ экан. Унга ов- 
қат бера туриб Қундуз пўписа қилди:

. — Мунча баднафс бўлмасанг, Иўлтўсар, ичиигда 
ўпқон-пўпқонинг борми?

— Бу ишга жуда корафта бўлиб кетибсиз-ку?— де- 
ди Темиржон.

— Буларни одам қилгунча ўлиб бўлганман. Уч ой 
бўлди анави Мнттихон билан танишганимизга. Ҳеч эла- 
шиб кетолмаяпмиз,—кичкина кийик боласини кўрсатди 
қиз. Қийикча ҳам қуралай кўзларини мўлтиратиб, маъ- 
юс боқиб турар, вужуди қалтирар, одамнинг ҳар бир ҳа- 
ракатидан чўчиб тушарди,— ўлгудай чимхўр чиқиб қол- 
ди. Сутга нон тўғраб бераман, емайди.

— Буларни қанақа қилиб тўплагансиз?
— Баъзисини сотиб олганман. Баъзисини таниш-би- 

лишлар олиб келиб беришган. Манави қуралайни да 
дамнинг бир овчи ўртоқлариникидан олиб келдим. Бизга 
олиҳиммат кўрсатмоқчи бўлиб кийик гўшти билан 
меҳмон қилмоқчи экан. «Қийик гўшти емабсиз, дунёга 
кеямабсиз, азза-базза бир келасизлару бир кийик бояа- 
сичалик ҳурматинглар йўқми», деб бўғзига пичоқ 
тортмоқчи бўлганда қўлидан тортиб олдим. Хўп қил- 
дим-да.

,-т- Сўйишга увол буни.
— Уволликка уволку-я, томоқ емагаии ёмон бўляатм, 

ўяиб қолмасайди, деб қўрқаман.
• — Улмас.м

Қундуз уннвереитетнинг учннчн курснда ўцнр, 
мақсадн ҳайвонот дунёсини ўрганиш, шу соҳада илмйй 
»ш билан шуғулланиш экан.

Аввалига Темнржонга унча ёқмаган, бетгачонар, 
беодоброқ кўринган Қундуз унинг кўз олдида ўзгариб 
борарди. Ҳатто овқат маҳалидаги шартакиликлари ҳам 
8нди бутунлай йўқолиб бораётғандай эди.

— Зоологияга қаттиқ меҳр қўйибсизми, дейман?— 
сўради Темиржоп хиёл дудуҳланиб.

— Шунчаки ҳавас,—укавоб қилди қиз хаёлчан.— 
Кўп ўқишим, ўрганишим керак. Буларнинг ҳар бирининг 
хулҳ-атвори, феъли, емиш-ичмишларигача кузатиб, даф- 
тарга ёзиб бораман. Шундан ҳузур қиламан. .

— Бу жуда қизиҳ, жуда-жуда,— шавқ билан гапир- 
ди Темиржон.

>т- Снз-чи? Эшнтишимча, сиз бнологияга ҳавае ҳўй- 
ганмишсиз-а?

— Шунақароқ. Раҳматли отамдан мерос бу! У яхши» 
гина табиатшунос эди.

— Камтарлик қилманг, машҳур олим эдилар. Қитоб- 
ларини ўқиганман. Кўп жойда боғ яратганлар- Айтмоқ- 
чи, у кишидан яхшигина илмий ишми, қўлёзмами қолган 
дейишади, шу рОстми?

— Рост.
— Нимага уни ўзингиз китоб қилиб бостирмайсиз?
— У чала қолиб кетган.
Қундуз тўхтаб, унга тикилиб қолдн.
.— Чаласини тўлдиринг.
Темиржон ўзида ўнғайсизлик сезиб, жим қолди.
— Шунақа фикрим ҳам йўқ эмасу,— деди анчадан 

кейин,— аммо қўлимдаи келмасмикин, деб чўчийман. 
Қейин... ўша қўлёзмага кўзим тушди дегунча ғалати бў- 
либ кетаман. Ахир, отамни жуда яхши кўрардим-да.

— Нима бўлгандаям... Қойил қолмадим сизга.
Бу гапни Қундуз қайси маънода айтганига Темир- 

жон тушунмадй.
Орага сукунат. чўкди. Темиржоннинг ярасига тегиб 

қўйгапини сезган Қундуз эса ноқулай аҳволга тушди, 
Қўнғли бўшашиб, Темиржонга раҳми келди.

— Кечиринг... Отангизни эслатиб дилингизнн буздим 
шекилли. Қелинг, бошқа гапга ўтайлик.

— Ҳечқиси йўқ, Қундузхон, ўтган ўтиб кетди. Улган- 
лар тирилмайдн-ку...

— Энди нима қилмоқчисиз? Бнрор илмий иш устида 
ишлайсизми?

— Билмадим... Профессор лабораторияга ўтгин, 
деяптилар. Пахта билан боғлиқ ишга.

— Бунн боғдорчиликка алоқаси йўқ-ку1 ■
— йўқ.
Қундуз унга яна жиддий боқди. ■
— Мен отангизнинг йўлидан борарсиз, деб ўйлаб- 

ман... .
—. Менга . қолса-ку... Агар профессор менга бошқа 

соҳани маъқул кўрган эканлар, мен нима ҳам дердим.
Қиз қошларини чимирди.
— Сизга тушунмаяпман. Ҳар ким ўз аҳдининг қоқо- 

ни бўлиши керак-ку? Биров бу ёққа юр, деб йўлингиз- 
дан чалгитса... Бу қанақаси? Қўйинг-э, қойил қолмадим 
сизга. Мени шунақа биров шаштимдан қайтарсин, ким 
бўлишига қарамасдим, эшитадиганини эшитиб оларди 
тоза. Одамда қатъият бўлиши керак- Қечирингу, Темир- 
жон ака, беқарорлик энг ёмон нарса. Беқарор нимали- 
гинн биласизми? Шамол қаёққа юрса, ўша ёққа пилди- 
райверадиганга айтишади. , •

,— Отам вафотлари олдидан -профессор Жамолов 
ҳам ўстоз, ҳам ота бўлади сенга, у кишининг раъйидан 
чиқмагин, деб васият қилганлар. Эскнча айтганда, па- 
дари бузрукворнинг амри вожиб-ку, Қундузхон!

Қиз унинг сўзларини эътибор билан тинглар, унга 
ярим ўгирилган ҳолда, тозаям содда экансиз-ку, деган- 
дай маъюс кўзларига қараб-қараб қўярди.

Темиржоннинг дилида қандайдир ғашлик уйғонди. 
Шунинг учунми ортиқ гап қотмади. Қиз ҳам жим қолди.

Уйга яқинлашдилар. Юлдуз пианино чалаётган хона 
деразасидан ёқиили куй ҳовлига қуюлиб турарди.

— Агар қўпол гапирган бўлсам, кечиринҚ— деди 
Қундуз, сўнг югурганича уйга кириб кетди.

Елғиз қолган Темиржон хаёлга толди. «Беқарор»,— 
дея лабларн шивйрлади. .

Хайрлашмоқчи бўлиб Юлдузнинг олдига кирди. Юл- 
дузнинг бармоқлари клавишлар узра чаққон у ёқдан-бу 
ёққа югурар, латиф чеҳрасида бахтиёрлик аломатлари 
барқ урарди. Хўдди шу ҳолатини бузмай йигитга назар 
ташлади-ю, мулойим табассум ҳадя этди. .

— Тез-тез келиб туринг, хўпми?— деди уни кузатар 
чоқда ўша' мулойимлик билан.

Ана шу чиройли табассум Темиржолнинг кўз олди- 
дан, чиройли овбз эс.а қулоғи остидан мангуга жой олди. 
Худди ўша табассум, худди ўша овоз уни бу азиз бўлиб 
қолаётган хонадонга бот-бот қелишга чорлар эди.

IX

Орадан йиллар ўтди. Темиржон ипститутни битириб 
• олди. Кейин тортинмай-нетмаЙ аспирантурада қолсам 

бўлармикин, деб профессордан маслаҳат сўради. Прб- 
фессор уни айбситмади. Қайтага елкасига қоқиб бир на- 
фас тикилди-да:

—Мен сиздан фан кандидатигина эмас, ҳақиқий 
олим тайёрлашим керак, бўтам,— деди,— отангизга ҳам 
шундай ваъда қилганман. Изоҳотга ўрин йўқ. Ваъда мен 
учун ҳар нарсадан юксак!

Темиржон севиниб кетди. «Отам бежиз унинг васйй- 
лигига топширмаган экан», дея кўнгли тўлди.

Ўсиб-унмоққа ўзини даъват этган ниҳол . қуёш сари 
қандай интилса, Темиржон ҳам профессор истикболига 
шундай илҳаҳлик билан ошиқарди дбим.

— Фанда кашф ҳилишдан буюк нарса йўк, тойло- 
. ғим,— дёб қолди профессор яна бир куни,— сиз ҳам

фаолиятннгизни кашф қилишдан бошлашингизга масла- 
ҳат бераман. Диссертация ёзиш ҳочмайди. Фан канди- 
дати деган унвонни олгандан кейин диссертацияни ке- 
раксиз нарсадай четга улоқтириб қўйганлар камми? На 
бошқаларга манфаат бор ундан, на ўзига. Қелинг, бў- 
там, институтда олган назарий билимингизни амалиёт 
бидаи боғлаш имконига эга бўлннг аввал! Ҳов анов, 
бирда,айтганимдай, Ўсимликлар физиолоҒиясини ўрга- 
ниш илмий-тадқиқот институтининг радиобиология ла- 
бораториясида битта ўрин бор, уни фаҳат сиз учун сақ- 
лаб қўйганман, бўтам. Лаборантлик вазифасида ишлаб

■ турасиз... _
Темиржон бу таклифни эшитгач, аввалги сафарги- 

дай довдираб қолган эди. Чунки у ерда ўзининг ихтисо- 
сига мос тушмайдиган муаммолар устида иш олиб бори- 
лишини биларди. Қундуз айтгандай, ўрмончилнкка ни- 
ма дахли бор унинг? .

Пр.офессор Темиржоннинг бақрайиб қолганини кў- 
риб, миясида қандай фикрлар иеён кўтара бошлаганини 

, зийраклик билан сезиб блди.
— Дахли бор, бўтам, дахли бор!—деди у салмоқ 

бйлан. Темиржон чўчиб тушди,— сиз билан биз...— Сў- 
зида давом этди Жамолов,— сиз билан бнз табиий бой- 
лик яратувчилармиз. Зеро, шундай экан, соҳамиздаги 
ҳамма ишнинг бир-бирига дахли бор. Олимнинг бир со-

ҳа бвлан чегараланиб қолишидан наф кам, у ҳар тараф- 
лама ривож топмоғи зарур. Изоҳотга ўрин йўқ, бў- 
там!

— Қийналиб қолмасмикинман, устоз?
— Фанда осон йўл бўлмайди, осон пўл танлаган 

узсққа бормайди- Буни бир карра билиб қўйганингиз 
маъқулдир, бўтам!

Темиржон ҳамон бақрайиб турарди. Профессор унинғ 
кўзнга қаттиқроқ тикилди:

-—Хотиржам бўлинг, тойлоғим,— давом этди яна 
салмоқ билан,— менинг кўзим одамни тез ажратади. 
Ташқи кўринишдан сокин, бўшанг бўлганингиз билан, 
аслида хийла ўжарсиз. Ужарлик эса қаммавақт зарар 
хелтиравермайди. Бир нимага ёпишсангиз, уни охирнга 
етиазмагупингизча тинчимайсиз. Бу яхши, ҳатто жуда 
ахши хислат!

Темиржон ҳозирнпнг ўзндаёқ радпобиология билан 
шуғулланаётгандай ҳис қила бошлади ўзини. Идмий 
институтдаги катта коллективнинг аъзоси саналиб, бу 
ерда ҳал этилаётган масалаларпи хаёлан кўз олдига 
хелтириб, завқланарди. Ходимлар биохимия, генетика 
билан шуғулланадилар... Усимликлар ҳужайраларннинг 
оксидланиши, фосфоритланиш жараёнлари, уларнинг 
ўэгариши... Ўсимликларни гамма нурлари бйлап даво- 
лаш... Нурлантириш орқали ҳосилни ошириш...

Ҳа, булар жуда қизиқ, жуда-жуда... Иложи бўлса, 
ҳоэироқ бориб, ҳар бир нарсани ўз қўли билан ушлаб, 
ўз кўзи билан кўрса! Ҳар бир тажрибани қайта-қайта 
такрорласа, микроскоп орқали тикилиб тунларни тонғга 
уласа... Мияси оғриб, кўзлари тиниб кетса ҳам майли, 
бош кўтармай ишлайди у.

Иккинчи боб

I

Эшикнинг зарб билан очилиши стол устидаги.бир 
даста қоғозларни ўрнидан қўзғатди. Айримлари безовта. 
мабутарлардай учиб бориб, дераза ойналарига урилди. 
Қўпдан ўйга толиб ўтирган оқ халатли, жиккаккнна қиз 
сакраб турди-да, ҳавода чирпирак бўлган қоғозларни 
тутишга ошиқди. Йккинчи қиз жеркиб берди:

— Эшикни тезроқ ёпсангиэ-чи, яхши йигит! Тақил*

латмай-нетмай кириб келишаверади-я, тавба. Истироқаг 
боғи деб ўйлашадими, билмайман. <: > . >..

Темиржоннинг лавлагиси чиқиб кетди.
— Кечирасиз...

Микроскопда жигарранг доғ томизиқли ойначага ти- 
килган эркакнинг ҳам диққати бўлинди. У бошини эрин- 
чоқлик билан кўтарди-ю, оёқлари остнга тушган қоғоз- 
ларга лоқайд қараб қўйди. Темнржон уни таииди. Тани- 
ди-ю, оғзига гап келмай анграйиб қолди.

• Қоғозлар териб олингач, яна ҳамма ўз ишига берил- 
ди. Темиржонга парво ҳам қилишмади.

Темпржон атрофни синчиклаб кузата бошлади.
■ У кириб қолган лаборатория нлмий текшириш инсти- 

тутннинг учинчи қаватига жойлашган бўлнб, катта-катта 
кўзли деразалардан ёруғлик қуюлиб турардн. Улкан 
шкафлар устида пахталари чаман бўлиб очилган ғўза 
тунлари, шкафларнинг катак-катак токчаларида эса ҳар 
хил рангдаги суюқликлар тўлдирилган шишачалар 
Шундоққпна деворга тақалган столларда мнкроскоплар, 
турли моддалар томизиб қўйилган ойначалар. Бир чет- 
даги тарвузшакл юм-юмалоқ колбада сув вақирлаб қай- 
намоқда. Шиша кўзачалар оғзига ёпилган нам докалар 
узра ниш урган чигнтлар. Оқ халатли қизлардан бнри 
қуриган ям-яшил ғўза баргини эзғилаб, толқон тайёрла- 
моқда. Бошқаси ойнабанд қутичага тикилганича ҳайкал- 
дай қотган. Қутнча ичидаги пистоқиранг япроқ уни ўзи- 
га оҳанрабодай боғлаб қўйган. Бир йигит юрак томири 
уришини текшираётган луқмони ҳакимдан қандайдир 
аебобга қулоқ тутган. Иккинчиси микроскопдан бош кў- 
тарай демайди. Узаро гаплашганларида эса худди би- 
ровни уйғотиб юборадигандай шивирлашади. Шундан- 
кейин кафтлари устига бош қўйганларича бир-бирлари- 
га унснз тикилиб қоладилар. Ошиқ-маъшуқлар ҳам бир- 
бирларига бундай узоқ тикилишмаса керак Микроскон 
ёнидагиси бўлса, толган кўзларини ишқалаб-ишқалаб 
қўйиб, яна машғулотига берилади. Қимдир оғир хўрси- 
нади. Ишқилиб, ҳар ким ўз қувончи, ўз ташвиши билан 
банд.

■ Темиржонни, келинг, дегувчи бўлмади. Шунинг учун 
орқасига қайтиб чиқнб кетишни ҳам, гап қотишни 
ҳам билмай турарди у. Ниҳоят, врачлардай оққа бур- 
каиган ҳалиги йигит яна бошини кўтарди-ю, норози на- 
зарини унга тикди. Бирдан сесканиб тушгачдай бўлдп. 
Аста жилмайди. Бу жилмайнш бнр зумда бутуи чеҳраси-- 
га ёйилди.

—- Темирж-он!—деди у ўрнидан шартта туриб,— кел, 
ошна,- , • ■

— Ғойиб ака... бормисиз?—Темиржон қучоқлашиб 
кўришди.

Хонадагилар энди ҳайрат билан боқдилар.
— Танишинг,— деди Ғойиб уларга тантанаворлик 

билан,— бу ўртоқ . лабораториямизнинг янги ходими — 
Темиржон Иўлчиев...

Жеркиб берган қиз сўрашишга қўл чўзар экан, ово- 
зига майинлик бериб:

— Қўполлигим қурсин,— деди,— ранжимадингизми 
мендан? Қечирасиз, менинг отим — Жўрахон, фамили- 
ям—Дадажонова!

— Қамбарова Ҳусния,—деди иккинчи қиз. Темир- 
жон хамма билан бирма-бир танишиб чиқди.

— Сизни шу хонада дейишувди... Шошиб кириб ке- 
лаверибман,—деди Темиржон ўзини хижолатдан аста- 
секин халос бўлаётгандай ҳис қилиб-

— Ҳечқиси йўқ, ошна,— уни қўллаб юбора қолди 
Ғойиб,— кел, яқинроқ келавер-—уни микроскопга рўба- 
рў қилди,— қара.

Темиржрн қандайдир ўсимлик ҳужайрасининг актив 
ҳаракатини қизиқиб кузата бошлади.

— Бу нима ўзи, билса бўладими?
— Қейин билиб оласан. Узинг ҳам кўп омади юрган 

одам экансан-да. Мен билан ҳамкорликда ишлайсан 
энди. Қанотни кенг ёйиб, парвозга чоғлан, ошна, узоғИ 
билан тўрт йилда фан қандидати, кейин доктор бўлиб 
кетасан. Уқиш ҳам жонингга теккандир, а? Майли, до- 
вон ошиб олдинг, ҳақиқий фан билан шуғулланишга 
вақт етди эндн.

Қизлар жилмайиб қўйишди. Темиржон зўр-базўр 
кулдн.

— Айтмоқчи, менинг бу ердалигимни кимлан эшита 
қолдинг?

— Профессордан.
— Профессор келдиларми?—Бирданига хурсанд бў- 

либ кетди Ҳусния,—қизиқ, қанақа хушхабяр ■'■ кел- 
диларикин?

— Ана ўзлари-
Ҳақнқатан ҳам Жамолов ккриб келаётган эди.
— Ассалом, қизлар, ассалом, йигитлар,— деди у ҳам 

тантанавор оҳангда,-—яхши хабар кутяпсизларми?
— Албатта, профессор!—бир қадам сл :'лшшди 

Ҳусния,

— Профессор бирор нимани ижобий ҳал қилмай қўй- 
майдилар.

■— Хурсанд бўлаверинг, бўталоқларим, барча иш ха- 
мирдан қил суғургандай,— деди оғзининг таноби қочган 
профессор. Сўнг бир қўлини Ҳусниянинг елкасига қўйиб, 
бағрига тортди,— лабораторияни илмий тадқиқот инсти- 
тутига айлантириш масаласини қўйдим президиумга. 
Президентнинг равиш-рафторидан маълум бўлдики — 
қарши эмас[ Фан бўлимидагилар қаршилнк кўрсатиб 
қўймасалар бас.
. Ғойиб чапак чалиб юборди.

— Қойил, устоз, зўр иш бўлибди-да!
Қизлар қам севинчда эдилар.
— Қачон бўларкин-а?!
— Ошиқманг, бўлади. Фақат илтимрс қиламанки, 

бўтам, буни ҳозирча зинқор-базинқор сир тутмоқ даркор. 
Зеро, нифоқ солгувчилар пайдо бўлиб, бирор ишкаллик- 
ни ўйлаб топмасинлар. Институтимиз рақнамрлари бу 
мақсадга унча рўйхушлик бермаётганларини унутманг.

— Бунга бепарво қараб бўлмайди, устоз,— қаттиқ- 
қўлликка чақирди Ғбйи-б,— маҳкам бўлиш керак. 
Марказий Қомитетгача чиқишга тўғри келса — чиқнш 
керак!

Профессор жағини ушлади.
— Бу, хилда ошиқишга хожат йўқ, бўтам, сабр қил- 

санг — ғўрадин ҳолва бнтур, деган нақл бор. Бунга ҳам 
амал қилмоқ даркор. • .

Ғойиб елкасини қисди. . •
-— Ҳайрбнман, уетоз, ахир биз хайрли ишга қўл 

уряпмиз-ку!.. ■ .. .
Профессор кескин бурйлиб, эшик томонга юрди-да, 

кейин таққа тўхтаб ортига қаради.
— Фандаги осон йўл — ҳақ йўл бўлавермайди! Буни 

эсда сақланг, бўтам, фойдаси бор.— У эшик дастасига 
қўл узатди—Бу йигитча борасида кўп суҳбат қургани- 
мизни унутмагандирсиз?—сўради Темиржон томонга 
имо қилиб.
- — Темиржон билан ёшликдан ошнамиз, устоз.

— Ундай бўлса, марҳамат қилиб, уни қароргоҳимиз 
билан ҳам ошно қилсангиз.

—• Бажонидил, устоз!
Профессор чиқиб кетгач, бирдан ҳозиргйна шов-шув- 

га тўлиб турган хонага яна сокинлик чўкди. Афтидан, 
профессорнинг сўзлари унчалик қувонишга арзийдиган 
эмас шекилли.

— Бари бир айтганимиз бўлади,—деди қизлардан 
бнри. Иккинчиси хўрсиннб кўнди.

— Ҳа!—деди Ғойнб уларга далда бернб,— профее- 
соримиз етдим деганда — йидилиб қоладиганлардан 
эмас!

II

Ғойнб асннрантурани тугатибдн. Эндн бу ерда кнчик 
нлмий ходим даражасида экан. Диссертация ёқлаш муд- 
дати ўтиб қолибди ҳамки, ошидмас эмиш.*1унки профес- 
сор: «Сиздан фан кандидатигина эмас, ҳадиқпй олим 
тайёрлашим керак», деб ваъда берган эмиш унга ҳам- 
Шу важдаи бутун бир илмий группа унга боғлаб қўйи- 
либди. Бу группа Ғонибнинг темасига оид масала — 
халқ хўжалпгини бойитиш йўлидаги зарур бир муаммо 
устйда иш олиб борар экан.

— Бу жуда қизнқ, жуда-жуда,— дерди Ғойибга қа- 
васи келган Темиржон.

Ёғ тушса ялагудай топ-тоза йўлакдан бораркан, 
эшиклари ойнабанд хоналарнинг ҳар бирида янги бнр 
мўъжиза дунёга келаётганини қис этар, ўзипи ҳам ана 
шу оқ халатли ходимлар қатори ишчан, жиддий, сало- 
батли қиёфада тасаввур қиларди. Мана, ёш, аммо 
талабчан, зеҳни ўткир, сннчков илмий ходим ижодга 
берйлнб, турли муаммоларнинг сир-асрорини оламга на- 
мойиш қилмоқ пайида. Стол устида микроскоп, тевара- 
ғига ҳар хил формулалар ёзиб-чизиб ташланган қоғоз- 
лар...

У Ғойибни сўнгги бор кўрганига тўрт йилдан ошиб 
қолган эди.

Шу давр ичида дўстп анча шуҳрат қозонибди. Уз ёр- 
дамчиларп, лаборантлари бор. Профессор унга ўз тёнг- 
қурпдай мурожаат қиладн- Маслаҳатлашади.

Туш пайтида Ғойиб Темирни институт ошхонаснга 
таклиф қилди.

— Юр, қориига тушадиган биқрн нима топилиб қо- 
лар,— деди у\

Лабораториянинг тинч, шовқинсиз хоналаридан чиқ- 
қан одамга бу ер ҳаддан ташқари суронли туюларди, 
Идиш-товоқларнинг шақир-шуқури, иштаха билап овқат 
еяётган, ўзаро бир нималар устнда баҳс қизитаётган 
бдамларнинг ғовур-ғувўри, бирбв бйровни чақирйшн, қи- 
қирлаб кулйшй гаинй гапга қовўштйрмас эДи.

’ — Олой бозор кўчиб келганми бу ерга?—деди Те-
миржон қулоғини беркитиб.

’ — Юравер, Лизочка!—Ғоййбхушрўйгина 'офици- 
анткага мурожаат қилди. Қиз патнйс тўла идиш-тбвоқ- 
ларни кўтариб кетаётган ерида тўхтаб, мулойим боқди,— 
Лизахон, жонгинам, меҳмоним бор. Илож бўлса, узоқ 
куттириб қўймасангиз... Айтмоқчи, нима билан боқмоқ- 
чициз бугун?

— Карам шўрва, мастава... Иккинчисига тухум дўл- 
ма, қовурма, ширгуруч...

— Йўқ, жонон қиз, ширгуруч ейдиган пайтнмиз ўтиб 
кетган, ошингиз йўқми?

— Ош бор.
— Ош! Биринчисига... шўрвангизни карами қил-қил 

пйшганми?
Қиз елкасини қисди.
— Майлн, ярим порсдан бера қолннг.— Бир стол бў- 

шаётганини кўрди-ю, ўша томон Темиржоннн етаклар- 
кан, яна тўхтаб, ортига қайрилди:—Айтмоқчи, Лизочка, 
буфетчигаям мендан дуо деб қўясиз-а?— У бош бармоғя 
билан кўрсаткич бармоғинннг ораснда кичик бир қадақ 
сиққудай шакл кўрсатди.

Лиза унинг ишорасига тушунди шекилли, кўзини қи- 
сйб қўйиб, чаққон йўлида давом этди- *

— ЗакускаСиям бўлсин!
— Мен ичмайман,— эътироз билдирдн Темиржон.
— Жимисанг-чи, ишга келганингни нишонлаймиз. 

Албатта, бу хамир учидан патир.— Унинг елка^ига тап 
этиб урди.

Шу пайт бир неча ҳамкасблар кириб салом бериш- 
ди. Ғойиб улар билан келган қизларга гап отди. Қайси 
бир кино персонажлари тнлн билан гаплашиб, тегишиб 
олди. Хуллас, барча билан ақиллашиб кетганлиги кўри- 
ниб т\ рарди.

— Профессорнннг уйларида бўлганингни эшитдим,— 
деди Ғойиб, столнилг икки томонига қарама-қарши ўти- 
ришгач,— қизинп кўрДингми? Юлдузини демоқчиман. 
Сину сумбатиға беш кетгандирсан, а? Ҳа, бунақа моқпо- 
раси кам топилади. Қундузиям хушқадгияа, аммо Юл« 
дузи бошқача-да

— Сизга маъқулмн?
— Маъқулиям ганми... Ростини айтсам, ошна, мана 

шу жойдан урғану қўйған,— у юрағмни кўрсатди,— бир- 
иккн бор қармоқ ташлаб"кўрдим, ганти пайроии мос кел-

мади шекилли... Аммо Қуидузи санбоп, ешна. Нима дей- 
сан?— Қиқнрлаб кулди у.

Темиржон қизариб кетди. Бундай пайтларда нима 
деб, нима жавоб қилишга тажрибаси етишмасди. Шунй 
сезиб қолдн- Сўнг бошини қуйи эгиб, индамайгина дас- 
турхон попукларини ҳимара бошлади.

— Боргапда меровлик қилиб ўлтиравермай, гапга 
солиб кўр-да, ошна, — давом этди Ғойиб сурбетларча,— 
лалайиш ярамайди. Бари бир биронта эпчилроғи чиқиб 
қолса, чўқиб қўяди, кейин армон қилиб юрасан. Профес- 
сор Жамоловдай саховатли арбобга куёв бўлиб қолсанг, 
ёмонмй. Бу қар кимга ҳам насиб қилавермайди. Ҳа, 
Қундузнинг меҳри бошқача санга. Анов куни эсига олиб, 
сан ҳақйнгДа гап очиб қолди. Қўрсангиз, салом айтинг, 
деди. Ҳа, бу ёғидан ҳам овинг юрган. Эҳ, мен сенинг ўр- 
нингда бўлганимда...

Темиржоннинг кўнглида нохушлпк уйғонди. Ҳозир 
шундай гапларнинг ўрними? Бунинг устига мўътабар 
бир кишйнннг қизлари ҳақида бейбр сўзлар эшитиш га- 
лати тўюларди унга. Шунинг учун Ғойибнинг фикрини 
чалғитишга урннди.

— Мавзуингиз нима устида, Ғойиб ака? Батафсил-., 
роқ билса бўладими? 1

— Ошиқма, ҳаммасини билиб оласан ҳали,— жавоб 
қилди Ғойиб тақво билан,— содда қиЛиб айтганда, пах- 
тачгйлйкдаги энг муҳпм муаммони ҳал қилиш устида бош 
қотиряпмиз ҳозир. Биласанки, сариқпадак туфайли 
йиЛигй беш юз минг тонна палта йўқолиб кетяпти. Бу 
дегйн сўз — ҳар йили икки юз миллион сўм аефаласофи- : 
линга учиб кетгани. Олимларимизнинг аксарияти ҳозир 
ана шу сариқпалак балосидан қутулиш чорасини ўйла- 
ётир.- Ғоссипол деған гапни эшитганмисан?

— Ғўзанинг илдиэида бўлади.
— Ақлингга балли, топдинг. МЬна шу ҳақда лабора- 

ториямнзнинг катта илмий ходимн Назиржон Набижоно- 
вич китоб ёзди- Гоееипол ўзимизнинг жайдари ғўзадаги- 
га Қараганда мексика ғўзаеида мўлроқ. Шуни исботлаб 
бердй у. Бу ғўза сариқпалак касалидан холи. Ҳоеили ун- 
чалик' эмасу, аммо унинг бошқа афзалликлари бор. Ана 
шу афзалликлар госсиполга боғлиқ, деган фараз қилин- 
моқда. Демак, сен билан бизнинг бугунги вазифамиз, 
госсиполга бой ёввойи ғўзани маҳаллий шароитга мос- 
лаштиришдир. Ана менинг мавзуим. Қалай, маъқулми?

— Бу жуда қизиқ, жуда-жуда... Хўш?
— Нима, хўш?

— Натижаеи қалай бўляпти?
— Қалай бўларди, институтимиз участкасида 

тажриба ўтказяпмиз. Чигитни госсипол аралашмаси 
билан ивнтиб, экдик. Ғўзалар бақувват, ҳосилиям ёмон 
эмас.

— Жуда қизиқ, жуда-жуда...— завқланиб кетди Те- 
миржон,—шу билан сариқпалак барҳам еди, денг? Унда 
тезроқ такомиллаштириш керак-ку?

Ғойиб қамроқининг юрагига учқун ташлаганидан қу- 
вониб кетди. Аммо сир бой бермай:

— Ошиқиш ярама^ди, ошна,— дея билағонлик қил- 
ди у*—ҳар қандай кашфиёт мукаммал исбот талаб қи- 
лади, ис.бот эса—муддат. Албатта, ҳозирнинг ўзидаям 
етарли исботта эгамизку-я, бироқ уни дала шароитида 
синаб кўрмоқчимиз-да. Бу борада бизга сенинг ёрдаминг 
керак, ошна.

— Менинг?
— Ҳа, сенинг! Эрта баҳордан Анднжонга жўнайсан. 

Ҳусния Наманганга, Жўрахон Самарқаидга- Сизларга 
уч гектардан ер ажрйтиб беришади. Вазифа: госсипол 
қўшиб ивнтилган чигитни экишдан тортиб, қосили 
йиғнлгуига қадар кузатиб бориш... Бир хпл ишлов, бир 
хил ўгитлаш, бир хилда суғорилишига қарамай сенинг 
участканг гўзалари бошқа участка ғўз.аларидан фарқ 
қилиши керак. Буни ҳар.куни, ҳар соатда ёзиб-чизиб, 
натижасини лабораторияга етказиб турасан. Шу холос. 
Роэимисан?

Бу пайт Лизочка графинда коньяк билан икки лнкоп- 
ча тўғралган турп қўйиб кетди. Ғойиб кафтлариш» иш- 
қалади. Кейин графиндан майда қадаҳларга коньяк қуя 
бошлади-

— Ишвмиз ўнгидан келиши учун охиригача нчиш!
Те’миржон қадаҳни қўлига олиб лоларанг шиша орқа- 

ли Ғойибга тикилиб қолди.
*— Чўчияпсанми?— писанда билан сўради Ғойиб.
— Сизга ҳавасим келяпти.
■'— Ҳавас.— яхши нарса. У кишига қанот бағишлайдв, 

Чўчима ҳеч. Нимага десанг... ҳар қалай олим бўлиш 
осоймас, ошна. Кишидан сабот-матонат талаб қилади» 
Ииғлай-йиғлай ариқ қазисанг —ўйнаб-ўйнаб сув нча, 
сан, деганлар. Қим айтган буни?

— Б.илмадим.
— Мен ҳам билмайман,—кулди Ғойиб.
Қадаҳлар бўшатилди.
Зал анчагина тинчиб қолди,

Лизочка олпб кёлгаи карам шўрва иштаҳа билан 
ичилди-да, навбат паловга етганда Ғойиб яна гап Қбт*- 
дн:—Ростини айтсам, сени бизга кеЛишга кўна қоласан, 
деб ўйламовдим. Нимага десанг, ўрмончИликка ўқигаи- 
сан, авлодинг ўрмончи, пахтачилик дидингга ёқадими, 
йўқми,ким билибди, дейсан. ‘ “

— Профессорнинг таклифи ерда қолмасин дедим.
— Бу гапинг маъқул, ошна. Профессорнинг айтгани- 

дан чиқмасанг, олисга борасан. Ҳа, қа, мени айтди дей- 
сан,— яна кулди Ғойиб.

Темиржон коньякнинг зўриданми ё Ғойибнинг сўзла- 
ри таъсириданми юзларига яна ол ранг югурдн.

— Узоқни кўзлаганга толе ёр, деган машойихлар,—• 
давом этди Ғойиб,— мени айтди дерсан, сен билан 
бизнинг ўз шогирдларимиз бўладп, ўз аспирантларимиз. 
Фанга доир масалаларда бизга маслаҳатга кели- 
шади.

Бу гачлар Темиржонга қам ёқимли, қам ғалатироқ 
туюларди.

Ҳар қалай, бу учрашув ёмон бўлмади. Бутунлай янги 
муқитда ўзини ёлғиз ҳис қилмайди-ку, ахир. Ёнида шу 
қадрдони бор — бу катта гап. Ана шу жиқатинп қисоб- 
га олганда ёқимли туюларди. Ғалати туюлншинйнг 
сабаби шуки, назарида, Ғойиб ниқоятда катта гапиряп» 
ти. Бунинг оқибати ҳаммавақт ғалабага олиб келавер- 
майди.

— Бир нарсани сўрасам, майлими?
— Сўралсин, марҳамат!

. — Ҳали лабораторияни институтга айлантириш ҳақи- 
да гап бўлди. Бунинг бирор афзаллиги борми?

Ғойиб Темиржоннинг соддалигидан кулиб қўйди.
— Афзаллигими!.. Бўлмасам-чи. Ҳозир биз институт- 

га қараммиз. Унда эса мустақил бўламиз. Маош фон- 
димиз ошади. Фаолиятимиз миқёси кенгаяди. Бошқа 
истагая ташкилотлар бплан бевосита алоқа қилаверамиз. 
Уз филиалларимиз, лабораторияларнмиз бўлади. Қараб- 
санқи, кашфиётлар дунёсининг спру калити сенинг 
қўлиигда. Узинг яратиб, ўзинг қал қилаверасан. Уз 
фаросатинг, ақлннгга ишонасан. Энди фақминг етдими? 
Ё бунақа гаплар ёқмайдими санга? *

— Йўқ, нпмага ёқмасин? Бу жуда қизиқ... ” ‘
Яна «қиттақ-қиттақ» қилишди. Қўшни стол ёняда 

ўтирганлардан бири кулиб, гап отди: \
— Араванй қуруқ ояиб қочнш қам эви бияан д;Н ’

Ғойиб ртирган еридан чаққон турди-да, уни ўз ёмига 
таклиф қилдн.

— Назиржон Набнжонович, эллик грамм иштаҳа 
очар қилмайсизмй?

— Раҳмат, азизим, шошиб турибман. Овқатни бўлса, 
шундоқ ҳам иштаҳа билан едим.

Шундай деди-ю, хайрдаша қолди.
— Шу одам яхши олим,— дея тушунтира бошлади 

Ғойиб,—унинг группасн «Уз—701» навлн пахта ижод 
қиляпти.

, Ғойиб кайф устйда махфнй сақланган айрнм гаялар- 
гача айтиб қўйди.

— Аслида-ку... госсипол бплан шуғулланиш лабора- 
ториямиз вазифасига қирмайди-я... Асосан, .ишимнз.нур- 
лантириш йўли билан янги ўсимликлар навини ижод қи- 
лишдан иборат. Аммо диссертациям манфаатини кўзлаб, 
шу госсипол масаласини кўтариб чиққим келпб қолди. 
Устоз ҳам қўллай қолдилар. Чунки бу жуда янги гап, ян- 
ги муаммо. Ҳали Иттифоқимиздагина эмас, ҳатто бу- 
тун дунёда ҳам амалий жиҳатдан аниқланмаган манба.—■ 
Ғойиб чуқур хўрсиниб қўйди.— Эҳ, ошна, ҳаммавақт ҳам 
ўцлаганинг манаман деб амалга ошавермас экан. Мия- 
дарим ачиб, қатиғи чиқиб кетай дейди баъзйда. Кундуз- 
ци кечага, кечани кундузга улаганим билан шубҳа устига 
шубҳа, чалкашлик устига чалкашликларга дуч келавера- 
ман ҳадеб. Кечаги натижа бугунга тўғри келмай қоладн, 
бугунгиси эртага. Кутплмаганда бирор тасодифий ишонч 
нури кўзга ташланадиган бўлса, севиниб кетаману дар- 
ррв орқасидан қувишга тушиб қоламан. Бирласдан кейин 
яна калаванинг учи йўқолади. Арзимаган, оддийгина нар- 
са ҳам исбот талаб қилиб, қнйнайди... Буни фақат санга 
айтяпман, бшна, бнровга дамингни чиқарма аммо. Сени 
ўзимга яқин тутганим учун... Ичингдагини бировга ту- 
шунтириб беришга ҳам қийналасан киши... Баъзнда, 
бор-е, деб ҳаммасидан воз кечиб юборгим келади-ю, ило- 
жим йўқ, элбурундан ҳаммаёққа довруқ солиб, шов-шув 
қў,тариб юборганмцз. Энди номус кучлилик қиляпти,— у 
рна дам.и ичига тушиб,.узоқ ўйланиб қолди.
'.,. Темиржон унга тасалли беролмагани учун ўзндан 
ранжир, шу билан бирга дўстига ҳаваси келаётган ҳам 
эди.
. — Майли, бўш келмаймиз,— деб юборди бирдан Ғо- 
йиб ва Темиржбннинг елкасига . аста туртнб қўйди,—< 
янгилик яратиш, шунақа, игна билгн қудуқ қазишдай

гап экан. Бўш келиш йўқ! Бу ёғи бир гап бўлар. Ҳар.қол- 
да, астойдил тиришамйз. Етиб қолгунча отйб қоя, де- 
ганлар, а? Нима дединг?!

Хуллас, дардини очиқ-ёруғ айтиб юрагини хиёл бў- 
шатган бўлди.

П1

Темиржон лабораторияга қабул қилингайдай кейин 
ҳам ўз жойини тополмаётган одамдай у хонадан-бу хона- 
га кириб, санқиб юрди. Ҳали кўп нарсага тушунмас, 
қилар ишининг боши-кетини тополмас, қандайдир муам- 
монинг тагига етолмай боши қотаётган Ғойиб олдида 
соатлаб ўтирар, унинг инжиқликлари, жеркиб таш- 
лашларига чидар, зарур қўлланмалар топиб берар, 
дастёрчиликдан бўшамай қоларди.

Ташқарида қор ёғарди. Ҳаммаёқ' оппоқ. Йўлкалар 
куралиб, икки томонга тоғ-тоғ уюб ташланган. Иссиқ 
хоналар эса ёзни эслатарДи. Махсус яшикларда қатор 
ўстйрилаётган ниҳбллар, турли ғўза навлари, яшноқ 
гуллар оралаб юраркансиз, беихтиёр кенг дала қўйнй- 
да ҳис қиласиз ўзингизни. Темйржон қишки тажриба 
участкасинй айланиб юриб, кутилмагаада «Изотоплар 
хонаси»га дуч келйб қолди.

Бў ер худди беморлар даво топаётган шифбхона- 
ларнй эслатарди. Ҳамма бқ кийймда. Уз рақнамблари- 
нйнг бўйрўғига мунтазар тургад ақлли аппаратларнинг 
устига ёпилган жилдлар ҳам оппоқ. Бу хрналарга чёт 
кишйларнинг кирйшйга рухсат бёрйлавермайди. Аммо. 
Тёмйржон янги навлар'урчитйш оўлимида Арслонрва 
деган олима билан танишиб олгай эди. Темиржондагй 
ҳар нарсага қизиқиш, ўрганишга интилйшни сезгр.н бу 
аёл унинг майлша қўйиб берди. '

: ‘Темиржон дарсликларда ўқиган, .институт лабора- 
ториясида кўрган, ўқитувчиларйдан эшитган .мўъжиза- 
ларнинг туғилиш жараёни билан ошна бўла бошлади. 
ЯқйнТача гўё. ср шаринн бир луқма нондай ютмоққд 
шаиланиб, жаҳойни ларзага солган даҳшатли нарсд- 
нинг бугун мушук боладай ювош тортиб қолшцинй, 
инсбн измига Йтоат этишини кўриш нақадар завқли, 
Кичик бир мурватнй бураш билан мураккаб аппарат- 
ларнй ишга соласйз. Унинг шаффофдай тиниқ ойна 
ғияофи орқали ўсимлик атом нурларига қониб, набо- 
тот дунёсига ҳалигача кўз кўриб, қулоқ эшитмаган

яна бир янгилик олйб киришга чоғланганини кўриб ту- 
расиз. Бошқа аппаратлар эса. нўрланиш миқдорининг 
меъёридан ошиб ёки камайиб кетмаслигини айтиб 
туради сизга. Қаидайдир асбоблар чиқиллайди,, бош 
бармбқ ўрнидай кўк, қизил рангли майда лампочкалар 
ядро таркибига кирган мурғак баргларнинг оқсил 
моддасидаги ўзгаришларни янглишмай баён қилиб бе- 
ради. Соат мили сингари нозик ништарлар муттасил 
тебранади. Қозон шакл идишларДа . турли биохимик 
хосеалар бир-биридан ажралади. Ходимларнинг эса 
қўли-қўлига тегмайди. Улар шу давргача орттирган 
назарвй билимларини тажриба оловида тоблаб, сшюв- 
дан ўтказишмоқда чоғи. Ҳа, чинакам қаҳрамон дейиш 
мумкин уларни. Чунки ҳар доим хавф остида ишлай- 
дилар. Бу ерда хиёл зийракликни бой бердивгми, та- 
мом, жонингга қасд қилганинг ана шу!

Темиржоннннг онги қеч қачон бунчалик янгилйклар 
билан бойимаган эди. Арслонованинг тушунтиришича, 
«Изотоплар хонаси»ни қақиқий мўъжизалар маскани 
дсйвш мумквн. Агар қандайднр шовқин эшитилиб, 
днққатини бўлмаганда Темиржон қали-бери бу маскан- 
дан чиқиб кетишни ўйламасди.

— Мунча чувиллашмаса булар! — деди кимдир но- 
рози оҳангда,— чорбозор очиб юборишади-я! Тавба!

Темвржон йўлакка чвқди. Ҳақиқатан қам йўлайнинг 
нариги боши одамларга тўлиб кетган, биров-бировга 
сўз бермай баб-баравар галирар, нима устидадир баҳс- 
лашишарди.

— Қнм экан булар?— қизнқсиниб сўради Темиржон 
ўз хонасининг эшигвни қия очиб мўралаб турған аёл- 
Даи.

— Чет эллик бирор делегациядир-да, та-та-та қн- 
лишяпти-ку!

Тўдани бошлаб юрган Назиржон Набижоновични' 
кўрган Темиржон уларга яқинлашди.

Меқмснлар ичида нихоятда бачкана кийинган, қот- 
ма, свмёғочдай ғўдайиб юрувчи, дароздан келгани 
қаммадан кўп савол берар, Назиржон Набижонович- 
нинг гапини бўлаверар, бошини қотирарди.

Ниқоят, теплицага кирдилар. Темиржон ҳам уларга 
қўшвлнб кётди. Меқмонлар қаммаёғи ойнабанд, ёп- 
ёруғ теплица йчидагн наботот дунёсини кўриб, қандай- 
дир ғайритабиии овоз билан қаяжонларини нзҳор эт- 
дилар.

— Ол райд!—деб юборди қалиғи дароэдан келгани

ҳайратини яширолмай. Америкалик бу биолог олим 
Совет Иттифоқига бйриичи келиши бўлса қерак, чунки 
аррнмаган нарсаларга ҳам жуда қизиқар, ҳайрат билан 
боқар, худди ишонмаётгандай ушлаб кўрарди.

— Мана бу сизга айтган пахтамизнинг ғўзаси «Ўз— 
701» мистер Жонс,—деди Назиржон Набижонович, 

—мана буниси «Ф—108». Қаранг, бир-биридан фарқи 
борми, йўқми?

Мнстер Жонс эшитганларини дафтарчасига пеш- 
ма-пеш ёзиб борар, айрим жумлалар тагига қуюқ қи- 
либ чизиб қўярди.

— «Уз—701» жайдари навларга қараганда ўн икқи 
кун олдин пишади,— тушунтиришда давом этди Назйр- 
жбн Набижонович,— ҳар тупда ўттиз бештадан кам 
кўсак бўлмайди. Ҳар бир кўсак пахтасинииг огирлиги 
бошқа пахтаникидан икки ярим баробар ортиқ. Тола- 
синянг узунлиги қнрқ иккидан эллик беш миллпмётр- 
гача...

Мнстер Жонс юнгдор қўлини чўзнб, иккала ғўза- 
ни«г поясини бирин-кетин ушлаб кўрди. Елкасига чарм 
халта осган ёшроғи эса баргидан узиб олиб, бармоқла- 
ри орасида эзди. Ҳамроқларидан бирй унинг бу қилми- 
шидан ранжиб, танбеҳ берган эди, парво қам қилмади.

Мистер Жонс қиров босгандай оқнш, снйрак соч- 
лй бошпнн қалами билан қашлаб турди-да, мурожаат 
қилди:

— Қечирасиз, мистер...
— Назиржон Набижонович!
— Мистер Назержон Набеджейневич... — деди-ю, 

кейин Жонс таржпмондан ўз тилида нимадир сўради.
— Мистер Жонс бу янги навнннг сариқпалак каса- 

лига чидаш-чидамаслиги билан қйзиқянти,— деди тар- 
жимон.

— Бу нав хеч қандай касалликни ўзига юқтирмай- 
ди, мистер. Яна бир афзаллиги шундаки, суви камчил, 
тузли ерларда ҳам мўл қосил бераверади. Денгиз сат- 
қидан икқи-уч мипг метр баландлпкда ҳам ўсаверадқ. 
Совуққа чидамли. Жайдарн пахталаримиз қарорат 
саккиз даражага тушганда қаёт к^чиришни тўхтатишй 
турган гаи. «Уз—701» эса саккиз-ўн даража совуқда 
қзм ҳосплга кправерадп.

Яна ўзаро чувур-чувур бошлапди. Бири лабини бу- 
рнб, елкасиии қисди. Янз биря кулдй.

— Дала шаронтпда тажриба ўтказиб кўраингизми?-— 
деб сўради чарм халта кўтаргани таржимон орқали,

. —Утказилдм,— дадил ва ишонч билан жавоб бор- 
ди Шзиржон Набижонович,—ҳар хил-шароитда ўтка- 
эилдн. Мавсумда аранг ўттиз центнердан ҳоепл ундн- 
рилаётган ерларда «Ўз—701» навини экиб, олтмиш 
тўрт центнердан пахта олишга эрншнлдп.

— Ў-ў!— деб юборишдн меҳмонлар. Кейин қаҳ-қаҳ 
уриб кулишди. Ж*»с эса олтнн гардншли кўзойнағи 
устидан ғалати қараш қялдн.

— Мистер Набиженевич ҳазпллашяптилар ше- 
кйлли?

— Бу жанобларга тушунтврннг,— таржимонга юз- 
ландн Назиржон Набижонович бир оз қмзишйб, — 
фанда ёлғон гапириш, қалбакиликка йўл қўйиш —олнм 
ўзи учун қабр тайёрлаш бплан баробар, чунки фан б»р 
кунмас-бир кун ундан ўч олиши турган гап!

Яна шов-шув кўтарилдм. Қммдир қарсак чалиб 
юборди.

— Браво, браво!—деди яна бирови.
— Мистер /Конс қайси навли пахта чигити таж- 

рибангнзга асос бўлди, деб сўраяпти.
'— Мексика пахтасийинг чигитн.

-— Мексиканум?— ажаблзнди Жовс.
— Ҳа, мексиканум. Бу еввойн пахта хсч қандай 

касалликдан қўрқмацди. Совуққа чидамли. А.ммо биз- 
нмнг шароитга мос кслмайдиган томонлари бор. Би- 
ринчйдан, чигитн тошдай қаттиқ, тупроқ қаърида уэоқ 
вақт унмай ётаверади. Иккинчидан, кўсаги майда, 
пахтасниинг эса баракаси йўқ. Толаси уч мнллиметр- 
дан ошмайди. Шунинг учун бйз уни нурлантириш йў- 
ли билан маҳаллий шароитга мослаштирдик, ҳосилини 
ўн чапдон бширдпк.

— Бу бебаҳо кашфиёт... жуда бебаҳо!— сидқидил 
тан олди у.

— Ҳа, бу бутун коллективнмнг беш йиллик меқнат 
мақсулй,—деди Назиржон Набижонович, сўнг таржи- 
монга мурожаат Қилди: — Унга уқтиринг, азизнм, атом 
энергнясп бнзда фақат эл-юртни бойитиш, фаровонлиқ 
бўйёд этишга хизмат қиляпти.

'— Ол райд, мистер Набпженевич, яна бир савол: 
марҳамат қилйб, чигптни ундириш жараёни ҳақида 
Қисқа изоҳ беролмайсйзми ё бу махфийми?

— Фанда махфий нарса бўлмайди, мистер Жонс, 
модомйкп, сизда қизиқиш тугилган экан, айтиб бери- 
шим мумкин: бврннчи йилн ўттизта чигитни радиоактмв 
фосфор эрйтмаси билан бир сутка ивитиб қўйиб, кейии

экднк. Ҳаммаси ундйчо, фақат бир туп ғўза ҳосил қил- 
ди. Аяа шу ҳосилнинг йигирмата чигитини дала шаро- 
итида экдик, ўнтаси ҳосил берди. Учинчи йили қанча 
чигит эккан бўлсак, ҳаммаси ҳосйл берди. Бу йилги 
мавсумда ҳар бир областда минг гектардан ерга экиш 
аҳдимиз бор. Ана шунақа, азизлар, фан яна бир карра 
ғалаба қозонди, бунга ишонаверинг. .

— Мени кечиринг, мйстер Набижонович,— дедй 
меҳмонлардан бири,— агар сир бўлмаса, айтинг-чи, шу 
кашфиёт учун қанча оласиз? Масалан, бизнинг мамла- 
катда бўлганингизда, уруғ-аймбғингизга мерос қолгу- 
дай ҳақ тўлардилар.

Жуда аҳамиятли савол берилгандай бошқалар ҳам 
яқийроқ келйШиб, қулоқ сола бошладилар. •

Назиржон Набйжонович кулиб юборди. Сўнг писан- 
да аралаш деди: ■

— Бизни яхши билмас экансиз, жаноб! Бойлик орт- 
тиришни биринчи ўринга қўйиш сизларга хос. Бизда 
эса инсон, жамият манфаати бирйнчи ўринда туради. 
Эли бойнвнг — ўзи бой, деган гап бор.

Жонс бир нимадир демоқчи бўлиб, оғиз жуфтла- 
ди-ю, лекин гапирмади. Қаппайган ён чўнтагидан сига- 
ра олиб чекмоққа тутйнди, бироқ чекиш жойи эмасли- 
гинй айтганларидан кейин, ҳафсаласи пир бўлгандай 
яна ўрнига солиб қўйди.

Елкасига чарм халта осган йигит таржимон билан 
хийла юргишиб қолди.

-— Нимани сўраяпти?
— Бу жаноб, ҳурматли олимнинг нечта шахсий ма- 

шиналари бор, деб сўраяпти.
— Шаҳрнмиздаги ҳамма машиналар, трамвай, трол- 

лейбусларгача меники. Истаган маҳалим хизматимга 
мунтазир.

Орадй енгил кулги кўтарилди: .
— Миетер Наб.ижонович,— узун бармоқларини ўқ- 

талиб, нстеҳзо билан илжайди Жонс,— мистер Наби- 
жонович, менга жуда ёқиб қолдилар, аммо истеъдодли 
олим бўла туриб.инглиз тилида гапиролмаганларига 
ажабланаман. Мен, масалан, француз, испан тилида. 
яхши гаплаша оламан, юнон тилига тушунаман.

— Мақтанишга арзигулик шахс экансиз,—деди ярим 
овозда Назйржон Набнжонович, кейин йўталиб олди- 
да, жавоб. қилди,— мен жон деб у киши истаган тилда 
гаплашяшга тайёрмаи,— Муғамбирона жилмайиш пай- 
до бўлди унинг чеҳрасида.— Марҳамат, қайсинисини

61www.ziyouz.com kutubxonasi



танлайдилар, ўзбек тилиними, тожик, қозоқ, қирғиз, 
туркман тилиними, қайсинйси маъқул?

Таржимон ҳам, хиёл жилмайиб қўйди-да, Жонсга 
мурожаат қилди. Жонр ўсал бўлган одамдай сўлжа- 
йиб турди-да, кейип елкаснни қисди.

— Мен бу тилларда гаплаша оламан,— давом этдн 
Назиржон Набижонович,— мистер Жонс эса ҳатто 
улуғ рус тилини ҳам дурустроқ билмайдилар назарим- 
да?

Жонснинг дамИ ичига тушиб кетди. Ортга бир қа- 
дам ташлаш билан суҳбатни давом эттиришдан бош 
тортганини билдирди-да, дафтарчасига ёзавердй.

— Қойиллатдингиз,— деди таржимон Назиржон 
Набйжоновичга. Афтидан, Жонснинг телба-тескари 
саволлари унннг ҳам жонига теккан кўринарди.

Меҳмонлар яна бир неча муддат теплинани ай- 
ланишди. Яшнаб турган кўчатлар, гуллар суратга 
олннди.

Темиржон буларнинг ҳаммасини кузатиб юриб, кўп 
нарса олди ўзига. Назиржон Набижоновичнинг жавоб- 
ларидан ҳузур қилди. «Фанда ёлғон гапириш, қалба- 
киликка йўл қўйиш — олим ўзи учун қабр тайёрлаши 
билан баробар, чунки фан бир кунмас-бир кун ундан 
ўч олиши турган гап!»—дея унинг сўзларини такрор- 
лади ичида. Шу пайт кўз олдига Ғойибнинг ошхонада 
ўтиргандаги қиёфаси келди-да:—«Қечаги натижа бу- 
гунга тўғри келмай қоляпти, уни бировга тушунтириб 
беришга қийналаман»,— деяётгандай бўлди.

Темиржон Назиржон Набижонович билан атай бир 
учрашиб, юрагига тугиб қўйган ўйлари ҳақида суҳбат- 
лашгиси, кўпдан бошини қотирган чигал фикрларига 
жавоб олгнси келнб қолди. Бироқ уни узоқ муддатли 
командировкага юбормоқчилар. Бормасликка илож 
йўқ, профессор Жамоловдай нуфузли арбобнинг фар- 
мойишини адо этиш унинг муқаддас бурчи эди.

Учинчи боб

1

Бутун қиш бўйи Темиржонни сафарга тайёрладилар. 
Энг оддий масалалар устида соатлаб кенгашилди, мас- 
лаҳат устига маслаҳат, кўрсатмалар берилди. Баъзан 

Темиржоннинг боши ғовлаб кетар, гарангсираш дара- 
жасига етар, маст кишидай кўнглн беҳузур бўлиб қо- 
лардп. Госсипол деган нарса унинг тушига ҳам кириб 
чиқадиган бўлди ҳатто.

Мана, ниҳоят, кунлар илий бошлаши билан Темир- 
жон Андижонга жўнайди. Госсипол борасидаги ишлар 
фақат дала шароитида ўтказиладиган тажрибагагина 
қараб қолган. Натижа албатта яхши бўлишига аксари- 
ят ходимларнинг ишончи комилку-я, лекин ҳар бир 
нарсада бўлгани каби кашфиёт ҳам шошқалоқликни 
ёқтирмайди. Еттн ўлчаб бир кесиш керак.

Темиржон сафарга шай. Фақат ўзига тегишли ҳуж- 
жатларни расмийлаштириш сингари мдйда-чуида иш- 
лэр қолган эди, холос. Бироқ ҳадеганда ҳаво исиб кета 
қолмас эди. Умуман, бу йилги баҳор_кеч келмоқда эди. 
Янги йилгача ёғингарчилик кам бўлди-ю, аммо феврал- 
нинг охирига келиб, шунчалнк қалин қор ёғиб бердики, 
асти қўяверасиз. Кўча бетидаги, йўлкалардаги қорлар- 
ни кураб улгуролмай қолдилар.

Бу орада Юлдузнинг ҳам Москвада ўтказиладиган 
Бутуниттифоқ ёш ижрочилар конкурсида қатнашиш 
учун тайёргарлик кўриш масаласи чйқиб қолди. Шу- 
нинг учун Темиржон вақти бемаҳал унинг олдига бо- 
рнб, машқидан чалғитишга ҳад қилолмасди. Буни сез- 
ган қиз бнр куни дабдурустдан:

— Истаган маҳалингиз ҳеч тортинмай келаверинг,— 
деб қолди, ниҳоятда очиқлик билан,— якшанба куилари 
бутунлай бўш бўламан.

Бу тақлиф Темиржонда андак дадиллик уйғотди. 
Шунда ҳам уни-буни баҳона қилиб бориб, қизнинг гул- 
гун чеҳраси, ўйноқи кўзларнга тикилиб, ёқимли товуш 
билан к^лишини тинглаб ўтпрадиган бўлдн. Қиз унга 
лианино чалиб берар, унда музнкага астойдил меҳр 
уйғотиш иштиёқи бордай кўринарди.

Яна бир куни консерваторияга таклиф қилди.
Оқ колоннали, камалакдай ранг-баранг биллур қан- 

диллардан чарақлаган фойе одамлар билан тўла. Ки- 
йим-бош ечиладиган жойда Юлдуз ёнига бир неча қиз 
югуриб келишди-да, чуғурлашиб уни ўраб олишди. 
Бири эса Темиржонга ишора қилиб Юлдузнинг қуло- 
гига шивирлади. Ҳаммалари гурр этиб кулиб юбориш- 
ди. Яна бири Юлдузни қучоқлаб, юзларидан чўлп- 
чўлп ўпди. Ниҳоят, Юлдуз уларни Темиржон билан 
бирма-бир таништираркан, қиёфасида ҳеч қандай ўз- 
гариш сезилмади. Гўё бугунги концертга йигиг билан

етаклашиб келиши қонунийдай. Бунй кўриб Темиржон 
ўзини босиб олди. Ҳар бир қизга алоҳида-алоҳида қўл 
чўзиб, номини айтди, уларнинг ёқимли табассумларига 
хиёлгина жилмайиш билан жавоб қилди.

Бирин-кетин залга йўл олдилар.
Юлдуз билан Темиржон ёнма-ён ўтирди, Сақнада 

ҳозир бирон янгилик юз бериши керакдай, ҳамма на- 
фасини ичига ютиб, жимгина тикилиб қолди. Бирдан 
қарсак чала бошладилар. Қора сюртук, крахмалланган 
оқ ёқали кўйлак кийиб, бўйнига капалакнусха лента 
боғлаб олган ўрта бўй, сочлари узун йигит чиқиб салом 
қнларди залга- Юлдуз ҳам тинмай қарсак урарди.

Қизнинг эгнида бежирим каштали трикотаж кўйлак 
бўлиб, ўзига жуда ярашиб тушган, ол рангга бўялган 
тирноқли узун бармоқлари, оппоқ билакларида шифтда- 
ги қандилларнинг акси жилваланарди гўё.

Қарсак тиниб, барча ўрни-ўрнига ўтирди. Шундан 
кейиноқ Темиржон саҳнада нима бўлаётганини кўрмай, 
эшитмай қўйди. Унинг билағига Юлдузнинг билаги те- 
гиб, иссиқ тафти электр токидай бутун баданига ўтиб, 
яйратиб, тирноқларининг учигача ҳузур бахш этаётган- 
дай эди.

Яна қарсак гуриллади. Қарсак тугагунга қадар Юл- 
дуз яна қўлини ўрнига қўярмикин, деган умид билан 
Темиржон қимир этишдан чўчиб ўтирди. Қутгани бўл- 
мади. Саҳнада тантанавор янграган куй қўққисдан 
маъюс тортиб, кишини аллаловчи мулойим оҳанг билаи 
алмашганда кўз олдингизда лолалар кўрпасига буркан- 
ган қир-адйрлар, баҳор либосидаги кўркам далалар, 
тоғ бағридан югурган шўхчан жилғалар, беқиёс манза- 
ралар намоён бўлаверди. Буларнинг ҳаммасцни Юлдуз- 
нинг қиёфасидан кўриш ҳам мумкин эди. Унинг нозик 
сурма тортилган. кўзлари аста сузилиб қоларди. Чирой- 
ли лаблари нимадир демоқчидай хиёл очилиб, аста теб- 
ранар, жилмаяр, оппоқ тишлари ялтираб кетарди. Бир- 
дан яна кўзлари чарақлаб очилиб саҳнага қадалиб 
қолар, тимқора, силлиқ таралган сочлари елкаси узра 
тебранар, бир силкиниш билан яна узунроқ бўйни, зи- 
рак тақиш учун тешилган қулоқларини қоплаб оларди.

Темиржон қиздан назарини узгиси келмас, кўнглида 
унга мурожаат қилар, уни чақирар, аммо у эшитгудай 
ҳолда эмасди ҳозир.

Шу алфозда майин янграган куй авжига кўтарилди. 
Ҳаммаёқни олатўполон босиб кетгандай бўлди. Юлдуз 
бир қўзғалди-ю, юмшоқ кафти билан Темиржошпшг

қўлини маҳкам босиб олди. Лекин бу ҳаракати шу қадар 
ҳаяжон ичида бўлдики, ҳатто ўзининг қаерда, ким би- 
лан ёнма-ён ўтирганини ҳам сезмай, беихтиёр қилгани- 
ни билганй учун йигит бундан унча таъсирланмади.

Ниҳоят, қиз чаҳқон ўгирилди-да, киприкларини пир- 
пиратиб савол назарн билан йигитга боқди. Йигит жил- 
майди. Қиз ҳам аста жилмайиб туриб, «эшитинг» деган- 
дай саҳна томон ишора қнлди. Уни ҳам ўзи сингари 
ҳаяжонланиш, севиниш, қайғуришга ундади.

Энди уларнинг елкалари, билаклари ҳам бир-бирла- 
рига бемалол тегиб турарди-

Қўп ўтмай яна ҳалиги ҳол. Қизни куй сеҳри ўз оғу- 
шига тортиб кетди. Йигит қайта эришган азиз нарсаси- 
дан маҳрум бўлган каби хомуш тортиб қолаверди.

Куй тугади. Гулдурос олқишлар остида ҳозиргина 
днрижёрлик қилган қора сюртукли йигит билан бирга 
Сутун оркестр оёққа туриб таъзим қила бошлади. Зал- 
нинг ҳар бурчидаи «автор, автор», дея бақнришлар янг- 
ради. Қимдир дирижёрга гулдаста тутқазди. Шовқин- 
сурон ичида саҳнага кўтарилган кенг елкали, сийрак 
сочлари оппоқ мўйсафид дирижёр билан қучоқлашиб 
кетди. Қейин бир-бирларинннг елкаларига қўл ташла- 
шнб залга тушиб келдилар. Шу заҳотиёқ томошабинлар 
уларни қуршаб олишди-да, олқйшлашда давом этаве- 
ришди. Ҳаммалари баб-баравар муаллиф шаънига ни- 
малардир, деб бақирардилар-

— Қалай, маъқул бўлдими?—сўради Юлдуз, ҳамма- 
лари фойега чиқишгач,— бизда ҳар жума, шунақа, би- 
рои композиторнинг янги асари билан танишиш бўлади.

— Яхши ёзишибди,— Юлдузнинг кўнгли учун мақ- 
таган бўлди Темиржон,— мейга ёқди.

— Менга ҳам! Бизга совет музикаси назариясидан 
дарс беради у киши.— Юлдуз машҳур композиторнинг 
момини айтди. Темиржон уни шу чоққача кўрмаган бўл- 
са ҳам радио орқали асарларини кўп эшитган эди.—• 
Узоғ йили шунақа бир концерт учун лауреат бўлган 
здн. Бунисиниям бирон мукофотга тавсия қилишса ке- 
рак. Оркестровкасини боплабди.

Бу пайт Юлдузнинг дугоналари ўзаро баҳслашган 
ҳолда яқинлаша бошладилар.

— Қечирасиз, мен ҳозир...— деди-ю, Юлдуз улар- 
винг тўпига қўшиЛа қолди. Чувур-чувур қилишиб муно- 
эарани қизитдилар. Ҳар бири ўз фикрини баён қилишга 
ошнқар, айниқса, сариқ соч, юмалоққина рус қизи шан- 
ғиллаб, ёни-веридан ўтиб бораётганларнинг диққатини

тортиб гапирардики, овозидан қандиллар ҳам силкиииб 
кетгаидай туюларди. '

Уни зўрға тинчитдилар.
Темиржон уларнинг куйиб-пишиб бир-бирларига гап 

уқтиришларини, жон-жаҳдлари билан тортишишларини 
кўриб, ўқитувчиларининг муваффақиятидан севиниб, 
қанчалик фахрланишларини ҳис қила бошлади.

Ниҳоят, яна залга кириш учун қўнғироқ чалинди. 
Юлдуз қизлар тўпидан ажралиб қайтиб келди-да: 

. — Зерикиб қолмадингизми?— деб сўради ва жавоб
кутмасданоқ давом этди:—бу ёғида студентларимиз- 
нинг чиқишлари бўлади. Мен қатнашишдан озодман 
бугун. Истасангиз, кириб ўтирамнз, истамасангиз... Ме- 
ни бирор ёққа таклиф қилишингиз мумкин,— шўхлик 
билан қўшиб қўйди тортинмай.

Улар кўчага чиқдилар.
Осмон тиниқ, ҳаво салқин. Эрталаб яна қор учқун- 

лаб турган эди. Мана тушга яқин.қуёш қорга беланган 
дов-дарахтлар, йўлкаларни заррин нури билан безайди. 
Ҳар заррада шуъла акси жилваланади.

— Бошланг, қаёққа борамиз?—ҳазил аралаш қис- 
таланг қилди Юлдуз, ҳам тортиниб, ҳам боши қотиб 
турган Темиржонга.

У қизнинг бундай дейишини кутмаганди ҳеч. Лекин 
истарди- Лабораторияда Ғойибнинг фармонини кутиб, 
диққинафас бўлиб ўтирган пайтларнда худди мана шу 
қиз билан бирга шаҳардан узоқроқ бирор ёққа чиқиб 
кетишни, қаёқлардадир тентирашиб юришни, ёш бола- 
лардай қор отишиб, бақириб-чақиришни, шовқин солиб. 
сркин далалар тинчиии бузишни, бесаноқ зағчаларнинг 
қийқириқларига ғарқ бўлишни жуда-жуда орзу қилар- 
ди. Бироқ қизнинг ўзи қисталанг қилган маҳал қаерга 
бошлашни билмай гарангсиб қоламан, деб ўйламаганди 
Қўққисдан ўша отаси'директорлик қилган илмий инсти- 
тут боғи эсига тушди-ю, севиниб кетди.

Орадан ярим соатча вақт ўтди, холос. Улар ўша боғ- 
нинг қор босган оппоқ йўлкаларида юришарди. Қорга 
беланган дарахтлар шохларини эгиб сукут сақлайдн. 
Ғир этган шамол йўқ. Аллақаердан йўлда бораётган 
поезднинг қичқириғи эшитилади. Кўкда қорамтир қуш- 
лар чурқ этмай учарди. Қиз ҳам жим, Темиржон ҳам. 
У қизни бошлаб келишга кеЛди-ю, бирон нима деб суҳ- 
батга тортишни билмасди.

Йўлка бўйидаги дарахт қизнинг диққатини тортди. 
Тўхтадилар.

— Арғувон бўй бериб қолибди,— гап қотишга муяс- 
сар бўлди Темиржон,— отам Россиядан келтириб ўтқаз- 
гандилар.

— Арғувон дейсизми? Кўп эшитгандиму ўзини кўр- 
магандим.

— Жуда чиройли дарахт. Гуллагап маҳали кўрсан- 
гиз. Май охирларида, июиь бошларида шиғаб гуллайди.

— Ушанда келиб кўрампз, а?—Юлдуз яқинроқ бо- 
риб, болдирдан йўғонроқ танага икки қўллаб ёпишди- 
да:—Ҳозирча мана бундоқ қилиб қорини тўкамиз,— 
дея унн куч билан силкита-силкита қоча кетди.

Дув тўкилган қор Темиржоннинг х.аммаёғини оққа 
белади. Қиқирлаб кулганича қочиб бораётган қизнинг 
ортидан жилмайиб қараб турди. Кўнгли равшан тортди- 
Қиз эса ҳамон югурар, ортидан хрзир Темиржон етиб 
оладигандай чопқилларди.

У катта боғнинг панжараси қулаган жойгача борди, 
Қаршисида бағри кенг яланг майдон пайдо бўлди. Тақ- 
қа тўхтади. Кейин Темиржоннинг яқинлашаётганини 
кўрди-да, яна ҳаллослаганича қор кечиб югура кетди, 
Сой бўйига етгандагйна ортига ўгирилиб, кўксини уш- 
лаганича чуқур-чуқур нафас олиб ҳансираб, Темиржон- 
ви кута бошлади.

— Езда чўмиладиган жойлар экан,— деди сойни 
вўрсатиб.

— Езда келамиз, бўптими?— тикилди Темиржон.
Қиз жавоб қилмади. Фақат бошини ғоз кўтариб, ун- 

га жндднй боқди- Улар эндн бир-бирларига шунчалик 
яқин турардиларки, юрак уришларигача баралла эши- 
тнлаётгандай эди. Темиржон Юлдузнинй кўзларида акс 
этиб, милтиллаётган қуёш шуъласини кўрди. У тўппа 
тўғри шу шуълага тикнлди... Қалбида ҳали ҳозиргача 
ўзига таниш бўлмаган аллақандай ҳис уйғонганини се- 
зиб, ортга чекиниш ўрнига яна яқинроқ одимлади. Юл- 
дуз қимир этмади. Бахтиёр дамларга интилиш орзуси 
бнлан ёнган ўткир нигоҳ сеҳрлаб қўяётгандай эди уни. 
Кўзларини чирт юмди-да, беихтиёр икки қўли билан 
унинг елкасидан ушлаб ўзига тортди, совқотган юзидан 
ўпиб олди. Шу заҳотпёқ бирдан чўчиб кетди ва қизяи 
жўйиб юборди. Ҳамон қимир этмдй қотган Юлдуз хиёл 
энтикди- Пастки лаби титради. Гўё йиғлаб юбормаслик 
учун нафасини аранг босишга уринарди у. Андак муддат 
ўтар-ўтмас бошини эгганича оёғи билан ер чизди. Тўғри-. 
еи, ҳозир йигитнинг тўлиб-тошган ҳолда муҳаббат из- 
ҳор қилишини кутмоқда эди. Айтгани бўлмади, Афсус

еди. «Майли, изҳор қилмаса, қилмай қўя қолсин», дея 
жаҳли ҳам чиқди.

Темиржон бўлса ишқ-муҳаббат изҳор қиладиган да- 
ражада эмасди ҳозир. У ўз қилмишидан қаттиқ қўрқиб 
кетган, бир кори ҳол юз берадигандай хавотирда эди. 
Аммо қизнинг хотиржамлиги ҳайратда қолдирди уни. 
Шу билан бирга елкасини босиб тушиб турган оғир юк 
ҳам ўз вазнини йўқота бошлади. Темиржоннинг қадди 
аста тикланиб, ўз ҳолига келди. «Мендан хафа бўлмаб- 
ди, хайрият», деди қизнинг хотиржам қиёфасини кўриб.

...Шу-шу бўлди-ю, қиз олдидаги тортинчоқлиги бу- 
тунлай барҳам еди. Икковлон деярли кун ора учраша- 
диган бўлдилар. Темиржон консерватория олдида қиз- 
нинг ўқишдан чиқишини кутиб турар, сўнг уйигача ку- 
затиб қўяр, баъзан алламаҳалгача ёнида ўлтириб куй 
типгларди.

Тезда огизга ҳам тушиб қолдилар. Бундап хабар 
топган Ҳумайрабону эса ғалати ҳолни дилидан кечира 
бошлади. Гўё ўғли она бағрини тарк этиб, бутунлай 
олислаб кетаётгандай туюларди-

Уйлай-ўйлай охири ҳамма нарсага кўникаркан киши. 
Ҳумайрабонуда ҳам худди шундай бўлди. Пировард, 
ўзига ўзи тасалли бериб, Юлдузни келин қилиб олади- 
гандай, яқин ўртада бир боласи иккита бўлиб қолади- 
гандай вазиятни бошидан кечираверди.

Шу ўйлари билан бағри тўлиб бораётган айни ма- 
ҳал ўғли қаёққадир жўнайдиган бўлипти. Юлдуз нима 
бўлади? У билан гапни бир жойга қўйиб кетармикин? 
Қизи тушмагур Тёмиржоннинг қайтишини кутмаса-чи?..

Она яна ўйлай-ўйлай ўйига етолмай қолди.
Темиржон эса бу пайт Юлдузларнинг уйи яқинида 

юрарди-ю, кириб бораверишга журъат этолмасди. Ахир 
кеча кечқурун учрашган эдилар-ку- Яна дарров, бугун... 
Бир неча бор дарвоза остонасига қадам қўйиб қўнғироқ 
тугмасига қўл чўзди-ю, жиринглатишга келганда юраги 
бетламади. Қизнинг бир зумгина машқидан чалғитиш 
гуноҳдай туюларди унга.

«Майли, бугунча ҳам тинч қўяй», деди ниҳоят.
Темиржон оқшом пайти ўйига қайтиб келди. Овқа- 

тини апил-тапил еди-ю, индамайгина ўз хонасига кириб 
ётиб олди.

Эндигина кўзи илинган экан. Қўча эшик ғийқ этнб 
очилди-да, Вотти кеннойининг шанғиллаган овози эшн< 
тилпб қолди.

— Ҳумайрабону, ҳой Ҳумайрабону!

— Ҳа, ҳа, келаверинг,— дея унинг қаршисига пеш- 
воз чиқди Темиржоннинг онаси,— бо-мисиз, қўшни! Ке- 
ларкансиз-а, айланай, мунча жимиб кетмасангиз?

— Вой, анаву пропуссурни юмушидан бўшамай қол- 
дим-ку, тасаддуқ! Темиржон ухловотганмиди?— Энди 
у шивирлашга ўтди.— Намунча эрта ётмаса?

— Чарчаган кўринадн болам боёқиш.
— Бемақалда эшик қоққанимга айб қилмайсиз-да, 

тасаддуқ. Шунча олдингизга келиб бақамти гаплашиб 
кетаман дейман, ҳеч қўлим тегмайди денг-

— Бемаҳали нимаси,— мезбон дастурхон ёза бош- 
лади,— келганингйзга бошим кўкка етди. Узим бир кў- 
ришга зор бўлиб ўтирувдим.

Икки аёл қуюқ суҳбатга берилиб кетдилар.

II

...Маҳалла-кўйдаги кўпчилик Вотти кеннойининг ас- 
ли нсмини аллақачон унутиб қўйган. Ҳа, келин қилиб 
туширнлган йиллар унинг Зебихон деб аталганини кам- 
дан-кам одам эслайди ҳозир. Ушанда нозу карашмала- 
ри ўзига ярашган, хушсурат, хушбичим, ойдай тўлган, 
иазокат бобида беқиёс аёл эди. Тўтидай тўкис, қизлар- 
иинг эпг яқин йўлдоши, ҳангомаларнинг боши бўлиб, 
чапараста гапларни ип қилиб эшиб ташлашда, тўй-то- 
мошаларга жон киритиб, базмларни қизитишда унга бас 
келадигани топилмасди асти. Ичакузди пайровлар билан 
хотин-халажни минг кулдириб, симобдай суюлтириб, 
қўрғошиндай эритиб юбораднган, гап-гаштакларнинг 
гули, шакаргуфторликнинг булбули дердингиз уни- Ма- 
ҳалладаги бирор маърака усиз ўтмасди, дастурхончи- 
ликни ҳам ўрнига қўя билардп. Шалдур-шулдурлиги 
бнлан яхши ном чиқарган бу аёлни ҳам ўша 1941 йилда- 
ги бешафқат уруш кузги япроқдай сўлдирди-қўйди.

Чўл қўйнини гул қилиб, дала юмушини тиндириб, 
хотинидан минг ўргилиб, мннг кулиб юрган умр йўлдоши 
жангга кетади-ю, орага мудҳиш ҳижрон қўнади. Шуна- 
қа фалокат оёқ остидан чиқиб қолади деб ким ўйлабди 
дейсиз! Ҳар қалай, шер ўмровли йигитлар жон олиб, 
жон бераётган ўша жанггоҳдан кетма-кет хат келнб 
жўнглинй тўлдириб, дам йиғлатиб, дам кулдириб турга- 
»ига ҳам шукр қилиб юрган эди. Бироқ кутилмагандаги 
цорахат уни бирдан бўғди-қўйди. Юрагига зардобдай 
жуюлган дард-ҳасратини ўртага тўкиб соларга ожиз, оҳ

деса афғони чиқиб қолаверди. Албатта, ёш умри хазон 
бўлмай эр қилса, бола-чақа орттириб, овунч топса бў- 
ларди. Аммо ш_у гапни эслаган кезлари жақон кўзига 
тор келиб, тушию ўнгида севгилиси назаридан нари кет- 
май қолар, унга таъна-тазйиқ тошини отаётгандай бў- 
лаверарди. Шунда у йиғлаб-сиқтаб ўзига тасалли 
беришдан ўзга чора тополмасди. Унга оғиз солиб яқин- 
йироқдан келганларни остонадан қўймас, «инсофга 
чақирмоқ» пайида юрганларни кўргани кўзи йўқ эди.

Охири, эри туғилиб ўсган Янгийўл томонларни қўм- 
саб кетиб қолди- Қайнона, қайнота билан бирга бўлиб, 
андак овунч топгандай сезди ўзини. Қайнонанинг ёнига 
кириб, колхоздаги юмушларига кўмаклаша бошлади. 
Одам одам билан, писта бодом билан, деганларидай; эл 
билан бирга бўлсанг, нопинг ярим, насибанг кам бўлмас 
экап. Ишлади, обрў орттирди. Илгаригидай ғунча янг- 
лиғ хушрўйлиги бўлмаса ҳам, хушфеъллиги бор, таниш- 
билишлар орттирди, яқин-йироғи кўпайди. Шавқ-завқн, 
шалдир-шулдурлиги яна ўша-ўша. Юрагида гап ётмай- 
ди. Баъзилар: «Бизга газетага обуна бўлишнинг кераги 
йўқ. Вотти кевнойи бўлса бас, элу юртда нима янгилик 
бор, баридан воқиф»,— дейишарди. Чиндан қам у қамма 
гапдан хабардор, нимаики қулоғига чалинса, оқизмай- 
томизмай кўнглига яқин олган кишисига дарров етка- 
зади. «Ундоқ бўливотти, бундоқ бўливотти...» Вотти-вот- 
тиси тугамайди баъзан. Ана шунинг учун ҳам Янгийўл- 
даги маҳалла-кўй аҳли унинг номини Воттибону, 
Воттихон, Вотти кеннойи қўйиб олиша қолди. Бу ном 
ўзига ярашиб тушди. Қейин-кейин ҳатто қон-қонига син- 
гиб кетди гўё. Авваллари ғаши келиб юрган аёл, бора- 
бора бутунлай парво қилмай қўйди.

Орадан йиллар ўтиб, қайнонаси ҳам қазо қилди. Шу 
баҳона Вотти кеннойи яна Тошкентга қайтди. Энди ёши 
ҳам анчага бориб қолган, бир вақтлардаги белга урар 
қоп-қора сочларига оқ тушиб, гулдай чеҳра, ғунчадай 
лаблар теграсини ажин қуршаган эди. Қомати тўлишди. 
Узини қўйиб юборди. Янгийўл томонларда орттирган 
номи эса ўша-ўша Вотти кеннойилигича қолаверди.

Мана ҳозир у Ҳумайрабону билан суҳбат қураркан, 
аввалига Темиржонни ухлаяпти деб ўйлаган аёл шивир- 
лаб турди-ю, кейин яна бирдан овозини қўйиб берди.

Темиржоннинг уйқуси қочиб қулоқ сола бошлади.
— Сирасини айтганда, бола бошидан маълум, бур- 

гут қарашидан,— дея уқтирди кампир,— Темиржонингиз 
айнан тошдан тоғ, тупроқдан турвот кўтарадигя" 'е'

ригиёликда тснги йўқ, боадаб йигит ўсди. Локигин бит- 
та камчил жойи бор-да, тасаддуқ. Одам танлашни бил- 
майди ҳали. Иннайкейин, сағал бўшроқ. Бировминан 
гаплашганда мундоқ уқтириб, бурро-бурро гапирмайди. 
Қачон қараманг, ер сузади. Ҳар қалай, тийраккинамас- 
да. Гап шатта қосину, бунингиззи баёвлиги пропуссури 
қизига қўл келиб, бўйнига каманд солиб қўйди, чамам- 
да- Қизи тушмагур боланинг бошини айлантирнб қўйди- 
ми, билмайман, худди саранг бўлиб қолган одам сингари 
ўшанинг олднга чопгани чопган. У қиззи қанақалигини 
билган билади, тасаддуқ. Ҳадеб бўзчининг мокпсндай 
югуравермагани маъқулдир, дейман. Ҳа, айтпб қўйинг, 
тасаддуқ.

Жамоловлар онласининг рўзғор ишлари кўпдап Вот- 
ти кеннрйи зиммасида бўлиб, у ўз вазифасинп сидқидил 
бошқарар, уйдаги тартиб-қоидаларии ҳам ўз дидига 
мослаштиришга уринарди. Бунга Жамолов билан Қун- 
дуз кўпикиб бораётган бўлса ҳам, Юлдуз «бунақа эски- 
ча рўзғор тебратишлар» билан келишолмасдн ҳеч. 10л- 
дузнинг ортиқча ҳашам-тушамларга берилишлари эса 
Вотти кеннойининг жиғига тегарди. Хуллас, бирининг 
диди бирига тўғри келмасди асло! Шунинг учун ақён- 
ақён ғиди-бидилашиб қолишгача боришар, кейин ҳафта- 
лаб бир-бирларига сўз қотмай, тумтайиб юришарди. Лф- 
■Ғидан, бугун ҳам яна ана шундай қаттиқ-қурум гаплар 
кўтарилгану таъби тирриқ бўлган Вотти кеннойи андак 
кўнглини ёзиб кетиш учун келган кўринади. Ҳар қалай, 
унинг аламли гаплари шундан далолат бёриб турарди.

Ҳумайрабону ҳайрон. Ахир у эндигина мавридини 
топиб, совчиликка бориш режаларини тузиб юрарди-да. 
«Профессор йўқ демас, ҳар қалай, қадрдонлашиб қол- 
ганмиз-ку. Қизини ўзгага> бергандан кўра ўзипинг шо- 
гирдига бермасмн. Бунинг уйига синашта шайтон но- 
таниш фариштадан афз.ал, дебдилар, минг қилса ҳам 
ёшлар кўпдан бир-бирларига синашта бўлиб юришиб- 
ди»,—деб ўйларди. Темиржон-бўшанг бўлгани билан 
бошида ақли бор йигит, ишига пишиқ. Одам танлашда 
ҳам янглишмас, деб унинг ўзига қўйиб қўйган'эди. Мана 
бу жаққуш аёл эса унинг режасига раҳна соляпти энди. 
Қадрдонлашиб қолган яқин кишинг ҳақида ножўя гап 
эшитиш оғир ботишини бошидан ўтган билади-да, ахир!

— Ҳайронман,— дедп у Вотти кеннойидан ранжиган 
бўлиб,— нега ерга урасиз, айланай, яхшигина оиланннг 
боласи-ку, ахир? Анчайин кўҳликкина ҳам.

жуюл1о..’’ти кеннойи илиб кетди:

— Хиноли хотинп бўлгунча, маъноли отии бўл, деган 
эскилардан қолган гап бор, тасаддуқ! Узини моҳитобон 
санаб юргувчи бундай қиздан қўлингизни ювингу қўлтн- 
ғингизга уринг. Маиа ман биливоттиман-ку қанақалигн- 
ни. Ўкиниб ўсганларданмас, отасининг эркасию, серка- 
си, тасаддуқ. Бирон йўсин-йўриғни бнлса-чн. Битта 
крсанн анов жойдан манов жойга олиб қўйғудек эпи йуқ. 
Бир нима десанг, юзннгга сордай сачраб туради. Оҳ, 
унинг нозию карашмасини, таманною таваллосйни кўр- 
сангиз. Бўш қолди дегунча тошойнадан нари кетса 
қулоғинн кесади. Ойна олдинн атторлик дўкони дейсиз. 
Бетга чаплайдиган турли-туман упа-элик, крем-сремлар, 
кўз бўёқ, қош бўёқларини айтмайсизмн. Эрмагн сочини 
калава қилиб, сават тўқиш. Баъзида соч ўлгнрри ёйиб, 
юзигача ёпиб юради. Бирини кийиб, бирини ечади. Шом 
бўлди дегунча кўчага, кино-синога рав. Ох, тасаддуқ, 
бунақа қиз сизу биздақаларнинг хонадонига куникиши 
ҳийла қийин-ов-

— Ҳа, энди... денгиз садафсиз бўлмас, гул алафсиз, 
айланай,— ўзини босиб жавоб қилди Ҳумайрабону,— 
ҳар тўкисда бир нуқсон, деганлар. Эрка ўсган бўлса 
бордир. Ишқилиб, ўзига инсоф берсин.

— Тилингизга шакар, бо-мисиз, тасаддуқ, шуни 
ўйлаб, сирасини айтивоттиман-да. Оғзийгиз куюб қолма- 
син девотман. Сатангга сатқайи ўғлингиз-э!

Вотти кеннойи айтган гаплар Ҳумайрабонунинг юра- 
гини эзиб юбордн. Шунга қарамай унга қаттиқ гапириш- 
дан ўзнни тийиш учун чой дамлаб келишга уннаб 
кетди.

— Унга қараганда Қундузи анча-мунча диёнатлироқ 
ўсивотти,— дея давом этди Вотти кеннойи, Ҳумайрабону 
қайтиб келгач,— ҳар қалай, опасига тортмавотти- Оёқ- 
қўли чаққон, ҳусниям бинойидай. Анавини келин қилса 
арзийди,тасаддуқ!

— Бо, айланай, кўнгил ишини билиб бўларканми. 
Боламнйнг жигаридан ўша Юлдузи урган бўлса — минг 
анов-манов дейлик, шаштини қайтариб бўлармидн, 
айланай,— Ҳумайрабону чой қуйиб узатди унга.— Би- 
лишимча, Юлдузнинг ҳам меҳр-малоҳати бор бунга.

— Бу сиздан аввал манга аён, тасаддуқ. Қиз ақлли 
йигитга учади, йигит — ҳуснга. Болангиз саботли, сало- 
батли бўлган. Дунёда нима кўп, қиз кўп. Уйлаб иш қи- 
линг. Сор ҳам сарсон, саргардон ҳам сарсон бўлмасин, 
дейман-да, тасаддуқ. Қош-кўзининг тумандайлиги бо- 
шидан қолсин, беор, беибо!

— Ҳа, тап№йш тортибсиз, минг қуллуқ сизга Еи 
қўшни-жон қўшни бўла туриб ёмонликии раво кўрмай- 
сиз, Майли, ўғлим билан бақамти гаплашарман ҳали. 
Ҳар қалай, тақдирига танқолик битмагандир, у бўлма- 
са, бошқаси топилиб қолар.

— Тилингизга шакар, ана, ўзингизга келдиигиз 
энди.

— Дунёда кўпнинг назаридан қолгандан хунук кўр- 
гилнк йўқ,— давом этди Ҳумайрабону, кўнгли чўккан 
бир алпозда,— биттаю битта нуридийдам... анчайин 
ода.м қаторига қўшилиб қолди. Шунисига минг шукур. 
Жони омон бўлса уйланар бир кун, қўли узун — кўнгли 
бутун бўлиб ҳам қолар.

Темиржоннинг онасига раҳми келиб кетди. Уғли 
учун куюниши бағрини эзиб юборди. Шунинг учун Вот- 
ти кеннойининг бирорта гапига қўшилмас, қўшилгиси 
келмасди ҳам. Бошқа одам бўлганда-ку, бунақа гапла- 
ри учун унга айтадиганини айтиб, аламидан чиқарди-я. 
Аммо Темиржон ички дунёси минг туғён кўтариб, тала- 
тўпга тушмасин, сиртига чиқармасди ҳеч.

III

Тажриба учун ажратилган уч гектар ер тизма тоғ- 
лардай бир-бирига уланиб кетган адир этагида эди. 
Бундан беш йилгина бурунгача гиёҳ унмайдиган қалин 
тошлоқдан иборат бу ерга инсон қадами камдан-кам 
етарди. Ез кунлари ҳавоси нафасни бўғар, ҳар бир тош 
чўғга айланарди. Бунақа жойда бир нима унишига ақл 
бовар қилмасди. Бироқ қаловини топса — қор ёнар 
экан. Адир бағрини ёнчилаб узун бетон канал бунёд қи- 
линди. Сон-саноқсиз ариқлар қазиб, тошлоққа сув та- 
ралди. Сув босимига дош беролмаган тошлар ер қаъри- 
га чўкди-ю, ўрнига соз тупроқ қалқиб чиқаверди. Унга 
пиёз экиб, яхши ҳосил олинди. Сўнг маккажўхори, учин- 
чи йилига келиб эса мўл пахта ундира бошланди.

Кечагина кўримсиз жойлар бугун кўркамликда тен- 
ги йўқ. Қуёш селига мириқиб чўмилган ям-яшил дала 
барқ уради. Шинам шийпонлар, хиёбонлар...

Темиржон учун бу ерда туғилаётган ҳар янги кун 
бир кашфиётдек туюларди. Келганидан бери кўп нарса 
ўрганди, ғўза парваришига боғлиқ ишлар борки, ҳам- 
маси ниҳоятда нозик днд, пухта билим, маҳорат талаб

втишини ҳис қилди. Эрталабдан то қоронғи тушгунга 
қадар барча қатори дала қошидан нари кетмас, ягана, 
культивация, суғориш усулларини кузатиб, натижасини 
пёшма-пеш дафтарига ёзиб борар, кундалигини кунда 
Тошкентга юборарди. Қўли сал бўшаган маҳаллари эса 
адирнинг энг баланд ерига чиқиб олар, бу ердан кўм- 
кўк майдонлар бутун улканлиги, салобати билан яққол 
кўзга ташланар, завқини келтнрарди.

Тажриба учун ажратилган ер эса Ҳилол ака деган 
брйгадирнинг оталиғида эди. Унинг аъзолари госсипол 
аралаштириб ивитилган чигитларни экиб беришди. Чи- 
гитлар бир текис униб чиқди. Ғўзалар тўрт энлик кўта- 
рилгандан кейин эса парвариш устига парваришни 
ҳизитдилар. Мана энди яшил майдон қуёшда балқиб, 
деигиздай мавжланади. Бригадирнинг ўзи ҳам кунда 
бир келиб хабар олиб кетади. Темиржонга маслаҳатлар 
беради. Аъзоларига ҳам унинг еридан доим кўз-қулоқ 
бўлиб туришлйкпи уқтирйди.

Фақат Темиржоннинг ўзигина улар билан қовушиб 
кета қолмасди, холос. Ҳамон бегонадай ётсираб юради. 
Бунга баъзилар ҳайрон. Аксариятга эса у Тошкент де- 
ган жойдаги илмий корхрнадан келганлиги учун бутун- 
лай бошқа оламнинг одами бўлиб кўринар, шунинг учун 
уни ҳар ерда андак ҳадиксираб, аммо ҳурмат билан 
кутиб олардилар.

У тортинчоқлнги, паришонҳоллиги туфайли айрим- 
ларга ғалатироқ кўринаётганини ҳам сеза бошлади. Бир 
куни дала бошида ёзув-чизувини давом эттириб ўтирар 
экан, ёнгинасидан ўтиб бораётган қизлар у томонга 
имо-ишора қилишиб қиқирлаб юборишди. Улар пчида 
кўзлари чақнаб, қора мағиз чеҳрасида қуёш акс этган, 
бўйдоргнна — Анорхон деган қизнинг кулгиси бўлакча 
жрранглаб эшитиларди. Қачон йўли шу томондан туш- 
масин, у албатта Темиржонга тегажаклик қилиб ўтар- 
ди. Ҳозир ҳам дугоналарининг кулгисига сабаб бўлади- 
ган нимадир деди чоғи. Нима дедийкин?

— Ҳорманг, олим ака!—Шўхчанлик билан гап қот- 
ди яна,— намунча, пичир-пичир қилиб ўзингизча фол 
боқиб ўтиравермасангиз? Утган-кетганга мундоқ назар- 
писанд ҳам қилай демайсиз, а? Ана йўталиб кўраман, 
мана йўталиб кўраман... Томоқларим қирнлиб кетди-ку. 
Бепарволик ҳам эви билан-да. Бунақа қилаверсангиз, 
устингиздан шикоят ёзамиз худди!—У яқинроқ кел- 
ди.— Вой, нима қиляпсиз? Ие, анави кишимга қаранг- 
лар, ғўзага қараб шеър битяптилар.

— Ғўзанинг кўсагини санаб, дафтарчамга тирка- 
япман,— тўғрисини айтди Темиржон.

— Хўш, нечтадан бўпти?
— Баъзи тупда беш, баъзисида олтитадан...
Анорхон хандон ташлаб кулди.
— Қойилман, сизга,— киноя қилди кейин,— омадин- 

гиз юришибди тоза. Яхшиям сиз билан мусобақалашма- 
ганим, ютқизиб қўйсам, роса изза бўларканман-да. Е 
ҳалиям бир беллашпб кўрамизми? Таваккалда!

Темиржон жилмайди. Аммо жавоб қилишга улгур- 
май яна Анорхон илиб кетди:

— Майли, десангиз, шу бугуноқ мажлис чақириб, 
эл ичида қўл олишганимиз бўлсин, келишдикми?

— йил охирига бориб иушаймон еб юрманг та- 
ғин...— уни огоҳлантирган бўлдн дугоналаридан бири.

Анорхон яна бўш келмади:
— Олим акамлар туфайли пушаймон есам, ебман- 

да. Яхши йигитнннг қурбони бўлсанг арзийди, жони- 
дан!..

Улардан бири «о-о», деб юбориши билан кулги қий- 
қириққа айланиб кетди. Бу кулги олислашиб кетган- 
ларидан кейин ҳам анчагача элас-элас эшитилиб 
турди.

Темиржон қишлоқ қизларининг ниҳоятда шўх, ҳа- 
зил-мутойиба гапларга чечан бўлишларини кўп эшит- 
ган, лекин ўзи шундай вазиятга тушиб қолганда нима 
жавоб қилишликни билмасди.

Андак хижолат тортди. Қизарди. Бироқ кўп ўтмай 
ўзини қўлга олди-ю, яна юмушига берилиб кетди. Май- 
ли, кулишаверишсин, ТеМиржон ҳақида нимаики ўй- 
лашса, ўйлашаверсин, ҳеч бирига парво қилмаслик 
керак. Унпнг олдида турган бирдан-бир мақсад лабора- 
ториянинггина топшириғини бекам-кўст адо этиш. 
Тамом, вассалом!

Шу хаёлда ғўза ичида ивирсиб юрарди, Ҳилол ака 
келиб 1?олди.

— Салом, олим бола!—деди унинг хаёлнни бў- 
либ,—эшитишимча, Анорхон бнлан мусобақа ўйнашга 
келишибсизларми? Маслаҳат бермайман. Нимага дей- 
сизми? Чунки бешта-олтитадан кўсак деган гап юқори 
марра эмас, дўстим. Анорхоннйнг звеносидаги ҳар туп 
ғўзанинг кўсаги саккизтадан, тўққизтадан ҳозир.

Темиржон бригадирга тикилиб қолди. Анорхоннинг 
кечаги ҳазилини бугун жиддий тусда эшитаман, деб 
ўйламаган эди у.

— Менга мусобақалашиш йўл бўлсин, Ҳилбл ака4 
хаёлимга ҳам келган эмас бунақа фнкр.

— Ие, Анорхон менга бошқача гапирувди-ку? Вой, 
қизи тушмагур-ей, ҳеч тинч юрмайди-да...— Кейин эгат- 
га чўнқайиб олиб, ғўза шохларини кузатди,— ҳақиқат. 
дан ҳам кўсакларингизнинг чўғи унчалик эмас. Қўшни 
звенолардан орқадасиз ҳали. Парвариш ҳаммаёқда бвр 
хил бўляпти-ю... Мана кўряпсиз, озуқадан ҳам, сувдан 
ҳам зориқтираётган жойймиз йўқ-ку!

Темнржон ҳам ҳайрон бўлиб елкасини қисди.
— Ҳа, майли, кўнглннгиз чўкмасин, дўстим, пахта 

нши шунақа, бир кун ундай, бир кун бундай, шоналари 
сероб-ку, кўсагига ҳам барака кириб қолар эрта-индин. 
Қани, юринг, шийпонга борайлик. Терга пишиб кетиб- 
сиз. Дам олишниям билиш керак. Беҳордиқ дала кеза- 
веришдан хосият кам, дўстнм...

Темиржои унинг ортидан юрди.
Ҳилол аканинг чап қўли йўқ. Уруш йили Харьков 

учун бўлган жангда айрнлган экан қўлдан. Қоматитик, 
юзлари буғдойранг, қошлари мағрур чимирилган, кўз- 
лари қийиқ, эллик беш ёшлардан ошиб қолганига қара- 
май жуда ҳаракатчан,. ёшлардай серғайрат, гапдонгина. 
У чаққон юриб, ҳовуз бўйига етганда оёқларини гурс- 
гурс уриб брезент этигининг чангини қоқди. Қулранг 
кптелининг тугмаларини ечди-да, юнгдор кўксини ша- 
бадага тутди. Галифе шими чўнтагидан рўмолча олиб, 
елпинди, бўйинларини артди.

Шийпонда куйманиб юрган оқ яктакли мўйсафид 
уларни олисдан кўрган заҳотиёқ каттакон чойнакдан 
йўлма-йўл гулдор пиёлага яхна қуйганича яқинлашди.

— Манавини шимирнворинг, Ҳилолжон, юрак ҳов- 
рини босади, иссиқда яхнадан роҳатижон нарса борми!

Бригадир чойнн қулт-қулт ютди-да, бўшаган пиёла- 
ни қайтараркан, соғ қўлининг кафти билан лабларини 
артди.

— Раҳмат, Усмонали ота, чойдай азиз, сувдай сероб 
бўлаверинг.

— Қуллуқ... Бу дейман, далада жа узоқ юриб қол- 
дингиз, бригад, пахтамиззи яна бир чоғлаб кўрдингиз- 
ми, қалай?

— Чакки эмас,— деди Ҳилол ака, чоғроқ гилам ус- 
тига кўрпача ташлаб қўйилган супага ўтираркан, кенг 
далага қайта назар ташлади,— Анорнинг иши пишиқ. 
Қишу баҳор куйиб-пишгани зое кетмабди.

Чол Темиржонга ҳам яхна ичирди.

— Ҳа, боёқиш анча рўёбга чиқяб қолди,— деди Те- 
миржон ‘билан Ҳилол аканинг қаршисидан жой олар- 
кан,— ўтган йили эсингиздами, бу маҳалдаги кўсаклари- 
нинг чўғи камроқ эди. Узиям тоза тер тўкди-ю, аъзола- 
рини ҳам ишлатди-да, қизи тушмагур.

Ҳилол ака сийрак сочли бошидан чуст дўпписини 
олиб, шундоққина тиззаси ёнига қўйди.

— Иссиқ ҳам чакки бўлмаяпти...— оғир хўрсинди 
негаднр.

Чол таъби хирароқ кўринган бригадирнинг кўнглини 
кўтармоқчи бўлди шекилли:

— Ҳа, исигани яхши-да, иним,— деди,— иссиқ пах- 
тага мойдай ёқишини биласиз-ку. Унча тобига етмаган 
шоналарни етилтиради, кўсакка кўсак қўшади. Буям 
омадимизнинг юрганидан, бригад. Ҳали кўрасиз, пахта 
чунонам бўлиб берсинки, териб улгуролмай қолмасак 
нимаймиш.

Бригадирга далда бермади унинг гаплари. Кўнгли 
ҳам ёришмади.

— Гап бошқа ёқда,— деди у,— яна сувсиз қоламиз- 
ми, деган хавотирдаман.

— Хавотир олишга бирон асосингиз борми?
— Қорадарё сувини тортиб қўйди анча. Бугунги 

авзойи шу бўлса, эртага узоққа боролмай қолади ше- 
килли.

— Е алҳазар,— деб юборди чол,— айни долзарб 
кунларда дарёнинг феъли айнимаса нимайди. Узоғ йил- 

' гидай тинкамизни қуритмасин-да, ишқилиб.
— Майли, бир гап бўлар,— ўз кўнглига ўзи далда 

берган бўлди яна бригадир,— биз ҳам бўш келмаймиз, 
бўш келмаганмиз ҳеч қачон.— Кейин Темиржонга қа- 
раб давом этди,— пахта пшишшг шунақа ноз-фироғи 
кўп бўлади. Вақт-соати етиб, бари яна изига тушиб кс- 
тадн ҳали.

Шундай деди-ю, ўрпидан туриб' кетиб қолди. Уни 
кузатиб қайтиб келган Усмонали ота:

— Бир ерда қўними йўқ, боёқишнинг,— деди нега- 
дир чуқур хўрсиниб,— ҳали у звенога чопади, ҳали бу 
звенога. Кундалик ишни кунда ўзи кўзи билан кўриб 
турмаса, кўнгли ҳеч ўрнига тушмайди. Кузда юзим 
ёруғ бўлсин, дейди-да. Бригадасининг планини юзэллик 
поиз қилиб ўринлатмагунча қўймайди. Бултур юз сак- 
сон гектарнинг ҳар гектаридан қирқ беш центнердан 
топширди. Узига қолса, бу ҳам кам. «Элликдан ошири- 
шимиз керак эди», дейди. Ҳамма аъзолари билан тири-

шиб-тирмашиб, уч йилда бригада ерини дашт ҳисобига 
икки баробар кўпайтирворди-я, азамат. Шу кеча-кун- 
дузда яна нималарнидир мўлжалини олиб юрган кўри- 
нади. Энди манави сув ташвиши бор экан...

— Ишнинг белига тепаркан-да?— деди тортинибги- 
на Темиржон.

Чол ялт этиб қаради.
— Бе, ўғлим, белига тепиб, қаёққача борарди. Сув 

танқислигини биринчи кўришимизми? Чорасини топа- 
миз. Ҳозирги замон одамлари етти ухлаб тушингга кир- 
маган жумбоқларни ечяпти-ю. Жа бўлмаса, қудуқ 
кавлаб ер тагидаги оби ҳаётни тортиб чиқариб олиб, су- 
ғоришади ғўзани. Ҳар йили об-ҳаво бирон ҳунарини кўн- 
даланг қилиб турмаса иложсиз. Дам қуруқ келади, дам 
тошқин, дам гармсел... Ҳоли қўйган йили бормиди ҳеч? 
Фақат одамларни зир югуртириб, андак захматга қўй- 
гани ёмон, нима ҳам дейсиз, захматсиз хазина битмас 
экан ерда.

Темиржон тушдан кейин Анорхоннинг даласини ай- 
лднди. Ҳақиқатан ҳам унинг ғўзалари бўлиқ, шохлари 
кўрқам. Энг муҳими/ҳеч қаерда ола-куладан аломат- 
йўқ. Темиржоннинг даласи эса бунчалик эмас. Е қир 
тагида бўлгани учунмикин? Чигитида госсипол бор-ку? 
Қир. этагидами, бошқа ердами — бунга қарамаслиги ке- 
рак эди.

Шуларни ўйлаб, маҳзун ҳолда тентираб юрди у. 
Фақат шомга яқин ҳориб-чарчаб қайтди шийпонга.

Бундай пайтда тевараги гуллар, райҳонлар билан 
қуршалган шинам супадан роҳатижон жой йўқдай. 
Темиржон келганидан бери шу ерда тунайди. Кеча- 
лари юлдузларга боқиб, тун қушларининг, тонг саҳар 
сайраган булбулнинг хонишини тинглаб ётиш қандай 
яхши.

Ҳозир ҳам супанинг атрофи супуриб-сидирилиб, сув 
сепиб қўйилган. Қуни билан иссиқда димиқиб, жим ёг- 
ган беданалар бирин-кетин сайрашга тушди. Темиржоц 
ечиниб, эндигина ювинишга тутинган эди ҳамки, ший- 
пон ёнидан юз-қўлини ювиб, белбоғига артганича кела- 
ётган Ўсмонали ота кўринди.

— Олим бола, райҳонларни бир силкитиб чиқмай- 
сизми, ҳиди бўлакча бўлади-да бундай пайтда.

Темиржон Усмонали отанинг айтганини қилди.
Бирпасда хушбўй ҳид ҳавони тутди. Обдан ювиннб 

келнб ўтирган ТеМиржон олдига чой келтириб қўйган 
чол яна гап қотди:

— Ҳали тушдан кейин анов ёққа бориб, узумзорни 
кўздап кечирнб, келдим. Айтганмидим, йўқми, Ҳилол- 
жон бошлиқ янги ўзлаштирган йигирма гектар ерга 
узумзор қилганмиз. Бултурдан мевага кирди. Чунонам 
ширин мева бердики, асти қўяверасиз. Илгари замон- 
лар бунақа асалтаъм узумларнинг ҳузурини бой-боён- 
лар кўрарди. Мана энди яхши замонлар келиб, ўз ери- 
миз бойлиги ўзимизга насиб қилиб, роҳатини тортяпмиз, 
Уша пайтлар мана шундай супада ўтнриб ҳордиқ олиш- 
лар қаёқда эди дейсиз. Кун чиқишдан кун ботаргача 
бир кафт буғдой учун бойларга чорикорлик қилардик. 
Қорин тўйиб овқат емасдик. Эсимда бор, бир бош узум 
учун қирқ дарра еганман. Этларим моматалоқ бўлиб, 
беш кечаю-беш кундуз ўзимга келолмай ётганман. Онам 
бечоранинг табиб излаб зир юғурганлари, бору бисоти- 
ни сотиб, малҳам қидирганларини эсласам, ҳали-ҳалн 
юрагим орқага тортиб кетади. Мана энди узумзор боғ- 
лар яратиб мевасидан элни баҳрамайд қилаётганимдан 
бошим осмонда. Уз меҳнатинг билан кўпни мамнун 
қилншдаи бахт борми дунёда. Сизни ҳам боғдорчилик, 
борасида озми-кўпми илми бор деб эшитгандим. Малол 
келмаса, бир борнб илм кўзи билан кўриб келсангиз, 
камчил жойларн бўлса, айтсангиз, олим болам. Биз 
влмдан йўқроқмиз, тажррба бор, холос.

Ободончилик тўғрисида гап очса, гапи тугамайди- 
ган, ниҳоятда дилкаш, шинаванда чол билан суҳбатла- 
шнш мароқлн эди. Темиржон боғлар ҳақида Ҳилол ака- 
дан ҳам эшитган, узумзоринн бориб кўриш нияти ҳам 
йўқ эмас, аммо асосий вазифасидан алаҳсиб кетишдан 
чўчирди.

— Майли, мавриднни топсам, бориб келарман,— 
ваъда қилган бўлди.

Шундан кейин гап яна айланиб, пахта ишига кўчди. 
Темиржон кўпдан миясини банд қилиб турган саволни 
бердн:

— Сариқпалак қалай сизларда?
Чол бир ирғнб тушгандай бўлди. *
— Ҳе, отн ўчсин-е, тилингизга олманг ўша касофат- 

нинг номини. Ғўза умрига завол-ку у. Бурунлар бўлиб 
турарди тез-тез. Ҳайтовур, камайиб қолган. Битта-ярим- 
таси кўриниш бериши билан азаматлар бирдай ёпиша- 
дию уруғини қурнтмагунча қўйишмайди. Бир йили ҳаво 
жуда қуруқ келди. Еру кўк гулхан ловуллаётгандай 
снди, экин майдонларини ҳансиратиб қўйди. Бунақа 
вайтда оғзн-бурнингга олов пуркалгандай беҳузур бў-

ласан. Қурт-қумурсқаю паррандалар ҳаракатида ло- 
ҳаслик сезилади. Бунинг устига дашт томондан ёпири- 
либ келган гармселни айтмайсизми, нақ катта қозонда 
вишиллаб қайнаётган сувни эслатади-я. Ўшанда дов- 
дарахт баргида нам қолмади. Не азоб билан эгатларга 
тараган сувларимиз илиб қолиб, бари ғўзаларнинг су- 
робини тўғри қилиб қўйди. Буниси камлик қилгандек 
сариқпалак ёнишиб берса бўладими. Ана холос, дард 
устига чипқон деймиз. Пахта учун сариқпалакдан ёмон 
офат йўқ. Тугилган кўсаклар ўрни-ўрнида ғужанак бў- 
либ қолаверди. Шоналар тўкилди, барглар бужмайди. 
Аммо одамзодга бас келадиган ҳеч нарса йўқ экан 
дунёда. Барига чидаркан, барига чора топаркан. Масла- 
ҳатни бир қилиб, шундай ёпишишдики, гармсел ҳам, 
сарйқпа.лак ҳам чекинишдан бошқа илож тополмади. 
Эртаю кеч дала бошидан кетмай, ҳар туп ғўза атрофида 
парвона бўлишди десам, муболаға бўлмас. Уғит устига 
ўғит солишди, культивацияга куч беришди. Натижа 
ёмон бўлмади. Ғўзалар яна ўзларини тутиб, қайтадан 
кўсак туга бошлади. Илгарп мен, очиғи, техниканинг 
қўлидан шунчалик • иш келишига унча ишонмасдим, 
ўшанда бирпнчи бор тан берганман, ўғлим.

— Демак, сариқпалак кўпроқ ҳаво қуруқ келганда 
тарқалар экан-да?

Чол ўйланиб қолди.
— Нима десам экан...— Бошнни қашлаб қўйди у,— 

Албатта мендан кўра пахта ишининг усталари яхшироқ 
билишади. Менинг етти пуштим боғбон ўтган, ўғлим. 
Боққа меҳр қўйганларданман. Аммо доим шуларнинг 
ичида бўлганлигим учун бу соҳада унча-мунча билимим 
ҳам бор, десам мақтанишга йўймайсиз. Сариқпалакнинг 
тарқалиши ерга боғлиқ. Ер бақувват бўлса, ғўза ҳам 
бақувват ўсиб, ҳеч қандай дардга чалинмайди. Ер куч- 
сиз бўлдими, тамом. Унинг устига экин ернинг томир- 
томирларидаги озуқа, намликни суғуриб олса, паққос 
ҳолдан тояди-ю, куннинг иссиғига дош беролмай торс- 
торс ёрилаверади. Бу билан экиннинг томири очилиб 
қолиб, шамоллайди, турли дардга чалинаверади. Сариқ- 
лакка ҳам худди шу йўсинда гирифтор бўлади деб ўй- 
лайман. Борди-ю ерга вақтида етарли озуқа бериб, вақ- 
тида ишловини ўрнига қўйиб турилса, ҳеч қанақа экпн 
дардманд ўсмайди. Ишқилиб, ҳамма гап ернинг ўзида 
демоқчиман-да. Энди мана сиз... Нима девдингиз-а... 
Тилим келишмайди...

— Госсиполни. айтмоқчимисиз?

— Ҳа, балли, ўша ҳассивўлингизнинг нафи тегади- 
ми, йўцми, билмайману... Ҳар ҳолда, сиз олим одамсиз- 
лар, сизга аёндир-ку, аммо яна айтаман, ҳамма ҳикмат 
ерда бари бир. Унга ишонган янглишмайди ҳеч қачон.

Темиржон жавоб қилмади. Чол госсиполингга ишон- 
майман, демоқчими? «Майли, ишонмасанглар ишон- 
манглар,— деган фикр ўтди хаёлидан,— бугун ишон- 
масанглар, у нималарга қодир эканлигини эртага исбот 
килади. Ўшанда ўзинглар госсипол топиб бер, деб тоза 
хархаша қиласизлар-ку ҳали».

Шундай деб ўйлади-ю, Темиржоннинг дили ёришиб 
кетди.

Ям-яшил кенгликлар узра кулранг оқшом ёйила, 
бошлади. Уфққа ёнбошлаган қуёшнинг сўнгги нурлари- 
дан ялтираган мирзатераклар учидаги сайқаллар лип- 
лип ўчди. Даладаги агрегатлар сурони тинган, одамлар 
уй-уйларига қайтар, ёш-ял^нгларнинг қўшиқлари бар^л- 
ла эшитиларди.

Усмонали отанинг кампири олиб келган мошхўрда 
ичилиб, навбат чойга етгач, суҳбат яна давом этди.

— Ҳилол ака кўпдан пахта экадиларми?— қизиқиб 
еўради Темиржон.

— Ҳа, унинг суяги пахта билан қотган асли. Жуда 
мағизли йигит. Урушга бориб, фронтни ҳам тинчитиб 
келди. Фақат бир қўлидан айрилгани қолди, холос. Но- 
гирон деб даставвал унга мактаб ишини топширдилар. 
Уқитувчилик қилди. Қейин кўнгли дала-даштни истай- 
верди чоғи. Очиқ ҳаво шабадасига ўрганган одам-да. 
Раисликка сайлашмоқчи бўлишувди, кўнмади. Қўриқ 
очаман. ўз қўлим билан чигит экиб, пахта ўстираман, 
дебоқ, туриб олди. Чинакам элу юртни ўйлайдиганлар- 
дан-да, азамат. Узи ҳам кўп ўққГан, кўп билади. Суҳ- 
бат қурсангиз, гаплари маъноли, шунақанги топиб га- 
вирадики, эшитиб роҳат қиласиз.

Ҳилол аканинг брпгадаси нуқул ёшлардан ташкил 
топган экан. Чолнинг айтишича, ўртадаги тартиб, одоб, 
тотувликлари билан бошқа бригадалардан бутунлай 
фарқ қилар экан.

— Худди бир оила фарзандларидай, барака топкур- 
«р,— дейди у завқ билан,— бари ўқиган, бари механн- 
зацияга меҳр қўйган. Экишдан тортиб теришг"ача пақ- 
қос машина ишлатишади.

Темиржон алламаҳалгача уйқуси қочиб Усмонали 
отанинг Ҳилол ака ҳақидаги гапларини эслаб ётди. 
Ҳилол ака фақат меҳнати, ғайрат-шижоати туфайли

тилга тушиб қолган кўринади. Шунақа элга манзур 
бўлсанг, номингни ҳурмат билан тилга олиб, таъри- 
фингни қилсалар, қандай яхши... .

Темиржоннинг унга ҳаваси келди. Шу билан бирга 
Усмонали отанинг госсиполни унча менсинмай ўтганини 
ҳам эслади-ю, кўнгли нохуш тортди. Бирпасдан кейин 
эса онасини кўз олдига келтирди. У билан ғойибона 
суҳбат қурди. Юлдузни эслади... Унинг Москвадан қай- 
тиб келганини эшитган куниёқхат ёзди. Кейин яна. Аммо 
хатига биронта жавоб ололмади. Сабабини онасидан 
сўради. Қўп ўтмай Ҳумайрабону қизнинг уйига совчи- 
ликка бориб, кўндириб келганлигини ёзди. Темиржон 
онасидан хурсанд бўлди. Қизнинг хат ёзмаётганлиги- 
нинг сабаби бу ёқда экан-да, дея яхшнликка йўйди. 
Кўнгли тинчиди. .

Инсон қалби шунақа, доим яхшиликка мойил ту- 
ради< *

IV

Ҳилол ака айтгандай сув бошидан тортилиб қолди. 
- Ҳзво дим. Иссиққа тоб беролмаган ғўзалар хомуш. 

Темиржон юриб бораётган жўяклардан чанг кўтари- 
либ, нафасни бўғади. Агрегатлар теварагида ҳам 
оқиш тўзон сузади. •

Ҳамманинг дили ғаш. Кечагина юракларда жўш 
урган умид, қувончлардан асар йўқ. Энг омил пахта- 
коргача бошини қашлаб қолган. Ташналик экинучун 
энг ёмон офат эканлигпнинг исботи бу. Бироқ тақдирга 
тан бериб, қўл қовуштириб туравериш деҳқон зотига ёт- 
дир. Қандай бўлмасин, йил бўйи ҳалол тер тўкиб, қўл- 
га киритган ютуқларни барбод бўлишдан сақлаб қо- 
лиш керак. Бнрдан-бир умид катта Фарғона каналида. 
Аммо ундан жуда усталик билан фойдаланилмаса, бе- 
поён роднйнинг бошқа ерларини ҳам сувга зориқиб 
қолишига зомин бўлишлари мумкин.

Колхоз аҳли бу жиддий масалани ҳал қилишга 
тўпланди.

Темиржон уларнинг йиғинига биринчи бор қагна- 
шиши. Одамларнинг қанчалик куйиб-пишишларини кў- 
риб, уларга ичдан бўлишар, бирон маслаҳати бнлаи 

# кўмак беролмаганига ачинарди.
Минбарга чиққан борки, ўз фикрини ўтказишга ури- 

нарди. Янги янги таклифлар ўртага тушар, бироқ ҳар

бир таклиф ўз навбатида яна мулоҳазалар туғдирар, 
тортишувга сабаб бўларди.

— Энг муҳими — сув устида сордай сергак ту- 
риш!— дерди улардан бири.— Ьир мисқоли ҳам нобуд 
бўлмаслиги керак!

— Тўғри,— дея илиб кетарди иккинчиси,— бир ёқ- 
ни кўллатиб, бир ёқни чўллатиб қўйиш ярамайди.

— Бир йўла, ҳамма бригадаларни баробар таъ- 
минлаб бўлмайди.— Гап қўшди Ҳилол ака,— навбат- 
ма-навбат суғорайлик. Ишимизда интизом бўлсин. Ин- 
тизомли лашкар — енгилмас деганлар!

Шу куннинг эртасиданоқ, эркагу хотин миробга ай- 
ланиб кетди. Кечалари ариқлар тепасида бедор кезиш- 
ди. Хиёл нсрофгарчиликка йўл қўйган ўртада сазойи. 
Лекин бу билан ҳам улкан майдонлар жонига ора 
кириб бўлмади. Яна маслаҳатни бақамти қилиб, арте- 
зиан қудуқлари кавлашга тушиб кетдилар. Усмонали 
ота айтгандай насос орқайи ер остидан сув чиқариш 
усулидан фойдалана бошланди.

Кўпчилик тоғни қулатар, деганларича бор экан. 
Бирлашиб кўрилган тадбирлар ўз натижасини кўрсат- 
ди. Мушкуллар барҳам еди. Ғўзалар ўзларини тутиб 
ола бошлади, шоналади, кўсак тугишга тушиб кетди.

Кунлар ўтди.
Темиржон ҳар ваҳтдагндай даласини айланиб юрар- 

ди. Кутилмаганда назари бир нимага тушди-ю, қичқи- 
риб юборишга сал қолди. Эгатлар оралаб югурди. 
Қаршисида чаноғидан тошиб чиққудай лўппигина пах- 
та чақнаб турарди. Авайлабгина узди-да, бир нафас 
меҳр билан тикилди унга. Сўнг икки кафтида тутганн- 
ча чопа кетди.

Аъзолар тушки овқатга йиғилгдн эканлао. Ҳар ер- 
ҳар ерда тўп-тўп бўлиб ўтириб, суҳбатни қизитишмоқ- 
да. Қимдир косаларда шўрва ташийди. Ҳплол ака эса 
бир чойнак чой олиб, эндигина супага ўтирган эди 
ҳамки, тутзор оралаб ҳаллослаганича келаётган 
Темиржонга кўзи тушди.

— Нима гап?—ҳайрат билан сўради ўндан.
— Ҳилол ака, суюнчи беринг,— деди кела солиб 

Темиржон, кёйин қўлидагини узатди. Тонг сингари бе- 
ғубор, оппоқ пахта кумушдай чақнарди,— суюнчини 
чўзинг,— дея такрорлади у.—Уқариққа яқин жойдан 
узиб келдим. Олисдан кўриб, юрагим ўйнаб кетди. '

Темиржон брнгадирнинг оғзи қулоғига етади, деб 
ўйлаган эди. Уйлагани бўлмади. Илжайиб туриб, ло-

қайдлик билан пахтани қўлига олди-да, яна қайтпб 
берди.

— Яхши,— деди хотиржамгина, кейин кулиб юбо- 
ришдан аранг ўзини тутиб, қўшиб қўнди:—Жонивор, 
Анорхоннинг даласидан атиги икки кунгина кечроқ 
нишона кўрсатибди-да.

Анорхон кулди.
Темиржон бўшашиб кетди. Турган ерига индамай- 

гина чўкди. Боши қуйи эгилди. «Нега икки кун олдин* 
эмасу кейин?— Савол берарди ўзига ўзи,— госсипол- 
нинг кучи қани?»

Ҳа, ҳаммадан олдин унинг даласи нишона бериши, 
ҳамманикидан олдин унинг даласида терим бошлани- 
ши керак эди. У бунга астойдил ишонарди. Шундай бў- 
лишини сабрсиз кутарди. Оқибат эса бошқача бўлиб 
чиқяпти. Нега бундай?

Кечга яқин у Анорхоннинг даласини айланди.
Ҳақиқатдан ҳам кўз очиб қолган кўсакни деярли 

ҳар бир ғўзада учратиш мумкин.
Орадан яна ҳафта ўтди. Энди Темиржоянинг даласи 

ҳам оппоқ. Гўё кенг майдонни бесаноқ оқ қушлар 
эгаллаб олгандай. Лекин бари бир Анорхонникичалик 
эмас. Чиндан ҳам унинг омади юришган йил экаи. 
Териб улгуролмаса керак, деб ўйлайсан. Айрим туп- 
ларнннг шохлари ҳосил мўллигидан қимир этишга 
ожиз. Юрагинг шавққа тўлиб, эгатлар оралагинг, 
қўшқўллаб кетгинг келади.

Тутқаторга яқин жойда ер текисланиб, хирмонга 
жой тайёрланмоқда. Тут шохида осма тарози. Тернм 
албатта Анорхоннинг даласидан бошланиши шубҳасиз. 
Бунга Темиржон ишонади. Ҳамма ҳам шундай дсб 
ўйласа керак. V'

Учакишгандай айни терим олдидан - Темиржоннинг 
тоби қочиб қолди. Боши лорсиллаб оғрий бошладн. 
Томоқ оғриғи тутди. Кечга яқин эса иситмаси кўтарил- 
ди. Уни Усмонали отанинг уйига олиб бориб, ётқизди- 
лар. «Шуниси етмай турувди. Ишни ярмига етказмай 
мазаси қочдими дарров, дея яна'тоза кулишаётган- 
дир...»

Шу куннинг эртасига тушга яқин чилдирманинг ба- 
кабанги дала-даштни тутди. «Долзарб паллада базмга 
нима бор экан»,— деди у тажанглиги тутиб. Унг ёнига 
ағдарилди. Турса бўларди.

Бошини кўтариб каравоти ёнидаги хонтахта томон 
қўл чўзиб, чойнакдан пиёлага чой қуймоқчн бўлди.

Қўли етмади. «Туриш керак, ётаверишдан фойда йўқ», 
деди-да, оёқларини осидтириб, ўтириб олди. Қун иси- 
гандан исиган. Ҳовли ўртасида, ариқ бўйидаги қуюқ 
кўланкали, девқомат ёнғоқ гўё уйқуда, на бир япроқ, 
на бир новда қимир этади. Темиржоннинг кўз олди- 
га офтоб селига чўмган, бодроқ-бодроқ кумуш даласи 
келди. Пахтасини яқинда Анорхон ҳам келиб кўрган 
эди. Аммо индамади. Ҳилол ака сингари кулибгина 
қўйди, холос. Нега кулдийкин? Бир гапи бор-ов!

Дала томондан келаётган чилдирма шовқини бирда- 
нига тинди-ю, мулойим қўшиқ янгради. Темиржон туф- 
лисини топиб, бир пойини оёғига илди-да, иккинчиси- 
нинг ипидан тутиб осилтирганча қулоқ солди.

Кўз ташлаб ҳушим олдинг, 
Мен кетдим ёна-ёна.

- Охир не кўйга солдинг, 
Ут тушди ширин жона...

Бу овоз соҳибаси Анорхон эди. «Хўп ёқимли товуши 
бор эканми қизи тушмагурнинг», деган фикр ўтди хаё- 
лидан. Беихтиёр жилмайди. Дили ёришди.

Ҳар сафар теримга тушиш олдидан шунақа ўйин- 
кулги қизийди. Ҳаммаёқ байрам тусини олади. Ҳилол 
аканинг дала шийпони ҳам ўзгача гавжум бугун. Чор- 
си ҳовуз бўйи, супа, қуюқ соя ташлаб турган дарахт- 
лар остидаги чорпояларгача чўғдай гилам, юмшоқ 
кўрпачалар солинган. Дастурхонлар бежирим. Брига- 
да аҳли каттаю кичик узум, анжир еб, кўк чойни ҳу- 
зур қилиб ҳўплаб, ёш ҳаваскор маҳоратига маҳлиё 
эдилар. Четроқда чордана қурган Усмонали ота Те- 
миржонни кўриб, ёнига чақирди, чой қуйиб узатди.

— Етатурсангиз бўлмасмиди, олим болам, ҳарора- 
тингиз паққос тушмаган кўринади. . Қизариб-бўзариб 
турибсиз.

— Етолмадим...
— Чакки қиласиз!

Темиржон нечундир хўрсиниб қўйди.
— Хабарингиз борми,—деди яна чол, Темиржоннинг 

тиззасига аста туртиб.— Теримни сизнинг далангиз- 
дан бошламоққа қарор қилилди.

Темиржон анграйганча бир нафас қараб қолди. Ке- 
йин севиниб кетди.

— Нега?— сўради у ишонқирамай.

— Анорхоннинг пахтаси машина билан теришга 
мос, деб топилди. Депалацага қараб турибди энди.

«Э, гап бу ёқда, денг»,— хаёлидан ўтказди тарвузи 
қўлтиғидан тушган одамдай бўшашиб Темиржон.

— Шунисига шукур қилинг,— дея далда берди чол, 
унииг хомуш тортганини кўриб,— бошда пахтангизни 
бунчалик бўлиб берар, деб ўйламагандик. Нимага де- 
сангиз, сийрак ўсди. Аксарияти жуда кеч шоналади. 
Қўнглингиз чўкмасин, деб Ҳилол акангиз ҳам индагани 
йўқ. Майли, унисиям ҳолва экан, ҳов анаву бир суҳ- 
батда лабзингиз кетган эканми, ўша сув камчил кун- 
лари далангизнинг кунчиқар томбнидан сариқпалакка 
чалинган икки тул ғўза топилибди. Ҳилол акангиз юлиб 
келди-ю, сизга билдирмади... Энди улар бари орқада 
қолди-да, шунинг учун айтяпман. Яширган билан, бир 
куни билиб қолсангиз, домангир бўлиб юрманг тағин. 
Дардни яширсанг иситмаси ошкор қилади, деган гап 
бор. - : .

— Қизиқ, Ҳилол ака менга ҳеч нима демадилар-ку?
— Айтяпман-ку, кўнгли чўкмасин, ранжимасин, де- 

ди-да. Битта сизга эмас, ҳеч кимга билдирмади. Ҳамма- 
нинг олағовур кўтариб юборишини истамади. Парва- 
ришга тоза куч берилди-ю, вақтида балонинг олдини 
олиб қолдик. Шунақа қилмаганда газак олиб, бари ғў- 
зани заҳарларди-да. ■

Темиржон сукут қилганича ўйга толди.
— Бари бир мен билишим керак эди,— деди у хомуш 

оҳангда. Сўнг овозига куч бериб:— Борди-ю, шунақа 
ҳодиса юз берган экан, мен уни бошлиқларимга юбо- 
риб, далиллашим керак эди-ку!— деди вужуди қалти- 
раб,— энди нпма дейман уларга? Исботим қани?..

Чол уни юпатишга ҳаракат қилди.
— Узингизни тутинг, ўғлим. Исбот топилади,— дсди 

қатъий,— Ҳилол акангиз ҳов анаву ерга томошақовоқ- 
дек осиб қўйибди.

Усмонали ота кўрсатган шийпон томонга деярли чо- 
пиб кетди Темиржон. Бу ерни ҳақиқий музейга ўхшатиш 
мумкин. Коинот сирларини ўрганишга хос тасвирий 
плакатлар, фан ва техника оламидаги янгиликлар, халқ 
хўжалигимизни барча соҳаларидан ҳикоя қилувчи су- 
ратлар осиғлиқ. Шулар қатори бригада ерйнинг қайси 
бурчида қандай ҳосил унаётганлигини исботловчи пах- 
та намуналари, ғўза туплари ҳам намойишга қўйил- 
ган. Мана, ниҳоят, ҳозиргина Усмонали ота тилга олган 
ўша икки туп ғўза. Пояси тарам-тарам бўлиб қуруқшаб,

қоп-қорайиб кетган. Барглари гажак-гажак майда, кў- 
саклари эса кесак тусида. Қўл теккизеанг уқаланиб 
тушгудай.

— Наҳотки менинг даламдан топилдй бу?—Алам би- 
лан ғўлдиради Темиржон,— қани, госсиполнинг афзаЛ- 
лиги? Қани, фарқ?

Шундан кейин Ҳилол ака билан бафуржа гаплашиб 
олишга аҳд қилди. Бироқ иложи топила қолмасди ҳеч. 
Ҳилол ака дам у звено, дам бу звенога югуриб, терим- 
нинг боришнга кўз-қулоқ бўлишдан бўшамас, машинага 
ажратилган жойларни дефолиацияга тайёрлар, терил- 
ган пахталарни ўз вақтида пунктга етказишнинг ға- 
мини ер, хуллас, бош қашлашга вақт тополмасди.

Барчанинг қалбида меҳнат шавқи. Ҳар ёқда қий- 
чув, кулги, қўшиқлар янграйди. Чаққон қўллар чаноҚ- 
дан чаноққа тез югуради, меҳр ва ихлос билан момиқ 
пахталарни кўсаклардан суғуриб олади, этакларинй 
тўлдиради. Барчанинг севинчи ичига сиғмай, хиргойи- 
сн авжида. Фақат Темиржоннинггина дили ғаш, юраги 
сиқилар, ёрилгудай даражага борарди.

Ниҳоят, машина терими ҳам изга тушиб кетди-ю, 
Ҳилол ака у билан суҳбатлашишга вақт топди.

Оқшом пайти. Улар колхоз марказидаги хиёбонлар- 
ни сайр қилиб юришарди.

Темиржон шу чоққача бу ёқлар билан дурустроқ 
танишишга муяссар бўлмаг-ан эди. Мана энди фурсат 
етибди. Худди шақардагидай-а. Ҳақиқий санъат саройи 
сингари кўркам қад кўтарган клуб биносининг олди 
шинам боғ. йўлкалар салқин. Ҳаммаёқ ёғ тушса яла- 
гудай топ-тоза.

Боғнинг иккинчц. этагида яна бир қашаматли бино 
бўлиб, унга колхоз маъмурий идораларн жойлашган. 
Бинонинг кунчиқар томонига ўтсангиз, янги бир олам 
қаршисида ҳис қиласиз ўзингизни. Шундоққина оёғин- 
гиз тушган жойдан бошланган сарҳовуз бутун гўзал- 
лиги билан қаршннгизда намоён.

Ҳар оқшом соҳилдаги саноқсиз чнроқлар ёниб, те- 
варакка бошқача файз ёяди. Ҳирғоқдаги майсазор 
бахмалдай товланади. Сайр-саёҳатга чиққанлар эса бу 
ернинг беғубор, айни вақтда, латофатли манзарасига 
қараб тўймайдилар. Бу ерда ҳамма нарса порлайди. 
Ҳамма нарса мулойим. жилвагар.

Хиёбон четларида ранг-баранг гул, райҳонлар кўр- 
паси. Миришкор боғбоннинг сахий ва меҳрибон қўли 
билан парваришланиб тургани учун баҳор акси ҳами-

ша гуркираб тургандай.
— Қаранг, Темиржон,— деди Ҳилол ака манзарадан 

завқланиб,—одамлар пул сарф қнлиб курортларга бо- 
ришади-я, бу жойларимиз ҳавосн, манзараси қайси ку- 
рортдан кам?
; — Мен сиз билан бошқа масалада гаплашмоқчи 
эдим,-- қисталанг қилди Темиржон.

Ҳилол ака уни қўлтиқлаб олди.
— Госсипол масаласидами?— жнддий сўради бри- 

гадир,— мен ҳам бу тўғрида бир гаплашсам деб юрар- 
дим, хайрият, ўзингиз гап очиб қолдингиз, Кўпдан эзи- 

• либ юрганингиздан хабарим бор. Госсипол дегани бор 
нарсами, йўқ нарсами, тагига етолмай қолган кўри- 
насиз. Хафа бўлманг, Темиржон, мен тўғри гапириш- 
ни яхши кўраман. Аччиқ ҳақиқатни айтай сизга. 

■ Беҳуда овора бўлиб юрибсизлар, бундан кўра, бирон- 
та фойдали юмушнинг бошини тутсанглар бўларди, 
Госсипол деганингиз бўлмаган гап. Мен йигирма беш 
йилдан бери пахта экаман, хийла кўзнм пишиб қол- 
ган. Агар госсиполингиз туфайли бирон ўзгариш юз 
берганда биринчи бўлиб мен сезган бўлардим. Бунинг 
ўрнига аксини кўриб турибмиз.

— Нима, госсипол салбий таъсир кўрсатди, демоқ- 
чимисиз?

— Ундай демасам ҳам, ижобий таъсир кўрсатиши- 
га ишончим йўқ, демоқчиман,

Рўйирост айтилган бу мулоҳаза Темиржонни баттар 
мулзам қилиб қўйди.

— Еки менга қўшилмайсизми?— хаёлини бўлди 
Ҳилол ака.

Темиржон талмовсиради.
— Билмадим,— мужмал жавоб қилди.

< — Ишонмасангиз, келаси йилга яна тажрибангизни
такрорлашингиз мумкин. Лекин, бари бир, ундан би- 
рон натижа чиқишига ишонмайман.

— Кечиринг, Ҳилол ака, бунчалик тез хулоса чи- 
қара қолиш яхшимасдир. Олимлар тажрибани қайта- 
қайта синовдан ўтказиш билан бпрон хулосага келади- 
лар,— билағонлик қилди Темиржон,— мен янаги йилга 
ҳам тажриба қилиб кўриш ҳақидаги фикрингизга қў- 
шиламан. Юрагимнинг бир ерида унга ишонч бор... 
Қелинг, шундай қилайлик, жон Ҳилол ака, йўқ, де- 
манг. Тошкентга хат ёзиб, командировкам муддатини 
чўзиб беришларини сўрайман, йўқ дейишмас.

•— Нима, қишда ҳам қолмоқчнмисиз?

— Ҳа, анйқроқ, мукаммалроқ хулосага келмагуним- 
ча уларнинг кўзига кўринмоқчимасман. Шўр ювиш, 
яхоб бериб, ерни обдан пишитишингизгача кузатиб, ис- 
ботимни бойитсам дейман. Қейин гапимдан илгак топа- 
днганларга жавоб қилишим осон бўлади ўзимга. Қанча 
кўп билсак, шунча яхши-да...

— Ихтиёрингиз!— лоқайдлик билан жавоб қилди 
Ҳилол ака.

Сарҳовузнинг охири оқ мармар билан кошинланган 
кенг майдонга туташиб кетган эди. Майдон ўртасида 
Қадимий обидалар сингари муҳташам учта арк қад 
кўтарибди. Бу—Улуғ Ватан уруши йиллари шу колхоз- 
дан жангга кетиб, қаҳрамонларча ҳалок бўлганлар хо- 
тирасига ўрнатилган ёдгорлик обидасидир. Иккн суҳ- 
батдош мармар зиналар орқали ўша майдон сарн қў- 
тарилишаркан, Темиржон яна гап қотди:

— Қизиқ... Уйлайвериб миям тешилиб кетай деяп- 
ти... Ҳеч нимага тушунолмайман. .

Бригадир бир зина пастроқ тушган эди, юзи унинг 
юзига тўғри келди.

— Ҳадеб иккиланаверишдан фойда йўқ, Темиржон. 
Тажрибани қайта ўтказишга келишдик-ку. Юрагингиз- ■ 
нинг бир бўлаги госсипол томонга оғаётган экан, са- 
зангиз улмасин, майли, яна шароит яратиб беришни 
зиммамга оламан.

— Юрагимнинг бир бўлаги профессор Жамолов 
томонда!—тан олди Темиржон,— унинг ғоясини но- 
тўғри дейишга тилим бормаяпти ҳеч. Чунки унга меҳр- 
ихлосим ҳаддан баланд, Ҳилол ака. Мана, гап қаёқда. 
Уни ҳеч айбситгим келмайди.

— Қимни айбситиш керак бўлмасам? Сизнинг ўзин- 
гизними ёки бизними?

— Йўқ, ундай демоқчимасман... Бу ерда бошқа гап 
борга ўхшайди...— Унинг тилига, «Ғойиб айбдормикин», 
деган гап келиб турди-ю, лекин Ҳилол акага айтишни 
эп кўрмади.

— Тўғри,— деди Ҳилол ака ' ҳам хаёлчанлик би- 
лан,— ихлос қўйиш керак, ҳурматини эъзозлаш керак. 
Лекин тўғри гапни ҳам яширмаслик керак. Сиз бугун- 
ги натижани рўйирост билдириб, уни ранжитиб қўйиш- 
дан чўчияпсиз. «Қўрқиб, ҳақ сўзни айтмаслик — имон- 
нинг бўшлиги ва чин эътиқод- йўқлигининг аломати- 
дкр», деган экан ўтган асрда яшаб, ижод қилган олим 
Аҳмад Дониш. Менимча, тўғрисини ўз вақтида айтиб, 
хатонинг олдини олган яхшидир. Қимда нуқсон бўл-

майди ахйр? Е сизнинг профессорингиз бошқа дунё- 
нинг одамими? Шундай деб ўйламассиз?

Ишқилиб, шу оқшомги суҳбат бекор кетмади. Те- 
миржон эртасигаёқ хат ёзиб, госсиполдан бирон наф 
чиқмаслигини батафсилроқ тушунтиришга уриндн. 
Шундан кейин командировкадан ҳам чақириб олишар, 
деб ўйлади. Бироқ хат-хабар ўрнига кутилмаганда 
Ғойибнинг ўзи етиб кел-ди.

Дўқ-пўписадан бошлади у гапни:
— Сенда ҳеч ннсоф борми ўзи, ошна? Билағонлик 

қиламан, деб, чолнинг юрагини ёрдййг-ку тоза. Қимсан, 
Жамоловдай уламога ақл ўргатишни ким қўйибдш сен- 
га! Езсанг, менинг номимга ёзавермайсанми?

— Ҳеч кимга ақл ўргатмоқчимасман, тўғрисини ёз- 
дим, тамом!

— Суф сенга-е! Тўғрисини ёзармишлар. Исботсиз 
тахминларингга ким ишонарди? Ундан кўра, зерик- 
дим, уйга кетаман, деб қўя қол. Е бўлмаса, ишнииг 
уддасидан чиқолмаяпман, деб ростини айт-қўй. 
Ҳеч қачон ўз айбингни бировга юклашни ўрган- 
ма, ошна!

— Бемаънилик! Қанақа исботсиз тахмин? Қанақа 
зерикиш? Айбингни бировга юклама, деганингиз нима- 
си? Қанақа айбимни сеза қолдингиз!

— Айбинг шуки, қурғоқчилик ишнинг белига тепга- 
нини тан олишнп истамаяпсан. Қаттиқ иссиққа тоб бе- 
ролмаган ғўза танасидаги госсипол моддаси куйнб кет- 
ган.

— Парга айланиб, учиб кетгандир.
— Қесатма! Ҳар нима бўлиши мумкин. Сен бўл- 

санг бунинг тагига етмай ноғора қоқяпсан. Иссиқнинг 
зўри, сувсизлик ғўзангнинг суробини тўғри қила бошла- 
дими, парвариш усулини ўзгартиришинг керак эди. Сен 
тажрибасизликка бориб, бепарволикка берилгансану 
бу ердагилар парвариш борасида ўзлари билган усул- 
ларини қўллайверганлар. Ахир бу янги нав пахта. 
Унга янгича кўз билан қараш керак. Бунинг устига ҳеч 
қанақа кашфнёт дастлабки тажрибадаёқ манаман деб 
афзаллигини намойиш қилавермайди. Шуни бир кар- 
ра билиб Чўй.

Лекин у қанақа янги усул билан парвариш қилиш 
кераклиги ҳақида аниқроқ бирон нима демади.

— Госсиполда хато бўлиши мумкин эмас!—дея ху- 
лоса қилди, холос.

Ҳар қалай, у деса у деди, бу деса бу. Тортишув шу

даражага етдикп, натижада сану мангача бориб қол- 
дилар. Бир-бирлари билан гаплашмай тумтайишиб 
юришди кейин. Бир кунгинага келган Ғойиб уч кунга 
қолиб кетди-ю, аммо на ўзининг қақлигини тушунтира 
олди, на бу ердагиларнинг хулосасини тан олди.

Учйнчи куни Ғойибни кузатар экан, Темиржон яна 
вазминлик билан:

— Майли, яна бир мавсумга қолишга розиман,— 
деди,— синовни давом эттириб кўраман. Аммо сизнинг 
уқтиришингизга ишонганим, танбеҳларингиздан чўчи- 
ганим учун эмас, устозга бўлган қурматим туфайлн 
шунга қарор қилдим.

— Кишда ҳам кетмайсанми?
— Иўқ!—кескин жавоб қилди Темиржон.
Ғойиб унинг елкасига уриб қўйди.
— Маладес, ошна, шундай дейишингни билардим. 

Омадингни берсин. Лекин ҳар кимга ишониб, дарров 
хулоса чиқараверма. Буюрганни қил. Сен билан. ҳалн 
кўп йил ҳамжиҳатликда ишлаймиз-а, шуни билиб қўй, 
ошна. Дуппа-дуруст, кўнгилчан, ювошгина бола эдинг, 
оз вақт ичйда табиатинг ўзгариб қолибди.

Темиржон ҳам ўзида аллақандай кескинлик пайдо 
бўлаётганини сеза бошлаган эди. Кейинги вақтларда 
сал жнззакироқ, инжиқроқ ҳам бўлиб бораётгандай. 
Лекин даладаги ҳаёти фойдага қолди. Ҳақиқий мёҳнат 
аҳлига қўшилиб, кўп нарса ўргандн, билди, онги эса 
ҳеч қачон янгиликлар билан бу қадар тез бойимаган- 
дай туюлдй. Ҳақиқат билан мавҳумлик ўртасидаги 
фарқни аниқлаш жараёнида фикрлаш, мулоҳаза юрн- 
тиш доираси ҳам анча кенгайди. Ҳамма нарсани зий- 
раклик билан, оқилона кўзатиш ва баҳолаш керак 
экан. Акс ҳрлда, миянг ўтмасланиб, ўзинг кераксиз бир 
нарсадай четга чиқиб қолишииг мумкин экан.

У Ғойиб ҳақида ҳам кўп ўйлади. Кўпларни унга 
таққослаб кўрди. Тўғри, уни қотиб қолган, эскилик та- 
рафдори, деб ҳисобламасди албатта. Лекин унинг ҳа- 
ракатларида кўзга дарров илинавермайдиган, ғалати 
томонлари бор эдики, Темиржон буни бир-икки сўз би- 
лан тушунтириб беролмасди.

V

Ҳар кимнинг бирон нимага ихлоси бўлганидай 
Усмонали отанинг ҳам ихлоси чиндан узумчиликка 
тушган экан. Темиржон раста-раста ишкомлар оралаб

юриб, олтиндай товланган узум бошларига ҳавас бплан 
боқди. Ишкомлар туннель сингари бир текис олис-олис- 
ларга чўзилган. У ёқдан-бу ёққа гир-гир шабада югура- 
дн. Мохирона хомтокланган новдалар, сийрак япроқлар 
оралаб ерга танга-танга қуёш нури ёғилади. Ҳаммаёқ 
батартиб, саришта.

— Меқнатингни аямасанг, ҳар қандай кўримсиз 
даханинг ҳусни очилиб ўз гўзаллигини намойнш қила- 
верар экан,— дейди фахр билан Усмонали ота.

Бнрдан Темиржоннинг боғ яратишга бўлган меҳри 
қанта товланиб кетди. Лабораторияга пшга ўтгунга 
қадар қандай орзулар билан яшар эди-я... Уша кун- 
ларни қўмсади. Қанийди Усмонали ота сингари мана 
шундай мевазор боғлар, дарахтзорлар бунёд қилишга 
кириша қолса. Гиёҳсиз ерларни ҳар кун, ҳар соат, қа- 
ричма-қарич обод қилиб кетаверса... Дунёга келдингми, 
бирон иш қилиб, ўзингдан яхши от қолдириб кет. 
Одамлар ҳозиргнна сен Усмонали ртага ҳавас қилга- 
нингдай сенга ҳам ҳавас қиЛадилар, яхши сўз билан 
эслаб юрадилар. Эҳ, мана шу госсипол деган бош оғ- 
риғи чнқмаганда...

Узумзорнинг битта.камчил жойи бор эди. Адирдан 
еладиган қаттиқ шамолларга беткай экан. Куз кунлари 
қора шамол қўзғалиб берса, ишкомлар устига қум, 
шағал ёғилиши, мевасига чанг-ғубор қўниши мумкин. 
Демак, атрофини дарахтзорлар билан қуршамоқ дар- 
кор.

— Хўб маъқул тадбнрни ўйлаб топдингиз, олим бо- 
лам,— деди, унинг таклифини эшнтган Усмонали ота,— 
айтганингиздай сумбулада шунақанги тўпаланг кўта- 
риладики, асти қўяверасиз. Менга қаранг,.шуни Ҳилол 
акангизга бафуржа тушунтирмаймизми?

Ҳилол ака уларни эътнбор билан тинглади.
— Менда бошқачароқ ният бор,— жонланиб кетди 

бригадир,— ўша шамол ёғдирадиган адирнинг ўзини 
жиловласак-чи? Менимча, жуда жонон иш бўларди-да.

— Оҳо, ҳазиллашяпсизми дейман?— Ишонқирамай 
сўрадн Темиржон.

— Ҳазили йўқ,— деди Ҳилол ака сўнг эҳтирос ва 
завққа тўлган ҳолда гапира бошлади,— кўпдан орзу 
қилиб юрган эдим. Сизнинг ёрдамингиздан фойдалан- 
моқчиман энди.

Унннг таърифича ер сатҳидан саккиз юз метр ба- 
ландликдаги адирнинг қоқ ўртасида минг гектарча яс- 
силик чўзнлиб ётар, ’ йилда бир-икки бор ўша ёқдан

қуруқ шамол ёпирилиб келиб, яқин-атроф пахталарига 
ташвиш орттириб турар экан. Ана шу ташвишлардан 
қутулишнинг бирдан-бир йўли — адирда боғ барпо қи* 
лишдир. Бунинг нафи ҳам кичкина бўлмайди. Бирин- 
чидан, элни мева билан таъминлаш мумкин, иккинчи- 
дан, ёз кунлари сайру саёҳат учун яхшигина манзил- 
гоҳ, учинчидан... бу энг муҳими — адир шамоллари жи- 
ловланади.

— Қалай?—деди Ҳилол ака Темиржонга тикилиб. 
Сўнг кўзларида шўх табассум аломатлари ўйнаб кетди. 
Унинг ҳаяжон билан жавоб кутиши Темиржонга ҳам 
таъсир қилди.

— Бу жуда қизиқ, жуда-жуда,— деб юборди жид- 
дий, аммо жўшқинлик билан Темиржон,— шу кеча- 
кундузимиз учун жуда зарур нарса-да!

— Мана шунақа хаёллар билан неча-неча тунлар- 
ни бедор ўтказганман. Аммо бировга ғинг деганим 
йўқ ҳали. Биринчи бўлиб сизга айтишим. Ҳа, деган 
туяга мадор, сизнинг ҳалиги узумзорни дарахтзор би- 
лан қуршаш тўғрисидаги гапингиз эски дардимни 
очишга сабаб бўлди. Йўқ, демасангиз, бирга бориб 
кўрардик, истасангиз, эртагаёқ...

Боядан бери индамай, қараб турган Усмонали ота 
орага суқилди:

— Бу гапингиз маъқул-ку, ўғлим, аммо сув чиқмай- 
диган жойда дарахт илдиз отиб кета олармикин?

— Насос билан сув чиқаришнинг ҳадисини олиб 
қўйднк-ку, отахон. Бу ёғи муаммо бўлмай қолди энди...

— Ҳа, қўриқ очиш деса, жонингиз киради-ку,— 
деди. чол, бу сафар унинг ҳам оғзининг таноби қочиб,— 
янги ер ўзлаштириш жону дилингиз азалдан. Балли, 
билганларингдан қолманглар, ўғилларим. Ободончилик 
деб меҳнат қилганнинг нони ярим, насибаси кам бўл- 
маган ҳеч қачон.

Эртаси, туш маҳалига яқин Ҳилол ака билан 
Темиржон қалпоқларини қошларигача бостйриб олнб, 
адир устидаги пасту баландликларни кезиб юришарди. 
Йўл оғир, зерикарли. Елкадан'кун тиғ уриб куйдиради. 
Қўкатлар жизғанакка айланган, хиёл туртсанг қуруқ 
чанг кўтарилади. Ҳаммаёқ кўкдан ёғилаётган олов се- 
лига йўғрилиб, ловуллаётгандай. Қалтакесаклар унда- 
бунда ялқовлик билан судралади. Янтоқлар оралаб 
тошбақа тентирайди. Томоғинг қақраб атрофга аланг- 
лайсан. Нафасни ростлашга лойиқ бир парча салқин- 
роқ жой кўринса кошки.

96
www.ziyouz.com kutubxonasi



Икки соатча юрдилар. Чор тарафга кўз ташлаб, ўз- 
ларича нималарнингдир мўлжалини олдилар. Тинка- 
мадорлари қуриб гумбаз шакл баландроқ жойга чиқ- 
қанларидан кейингина кўксиларига андак шабада 
урилгандай бўлди. Роҳат қилдилар.

— Мана шу дўнгликлар ёйиб юборилса, ҳаммаёққа 
бир маромда шабада тараладиган бўлади. Дарахтлар 
баҳра олади ундан.

— Адир ёнлари, ҳия жойларига зина-зина эгат 
тортиб, ёнғоҳзор қилиш мумкин,— маслаҳат берди Те- 
миржон.— Боғли жой учун мулойим иҳлим яратиб бе- 
ришда .ёнғоҳқа етадигани йўқ. Уруғини Арслонбобдаа 
олиб келиб экилгани яхши. Чунки тоғ бағрида ўсган 
ёнғоқлар адирли жойга мос келади менимча.

— Йўқ, бу жойларга ўзимизнинг ёнғоқлардан эка- 
миз. Кўчати сероб. Район ўрмон хўжалигининг йилига 
икки ярим миллион ниҳол етказйб берадиган кўчатхо- 
наси бор. Ҳа, кўчатнинг ҳамма хилидан ўзимизда то- 
пилади.

Хуллас, шу куни хаёлан бўлажак боғнинг бус-бутун 
оройишини олдилар. Энди буларнинг ҳаммасини ба- 
тафсил қоғозга тушириш ва уни юқори ташкилотлар 
муҳокамасига қўйиш керак эди. Шу ишга киришиш- 
дан олдин мақсадларини раисга тушунтирган эдилар, 
у ҳам «бу жуда яхши ташаббус», дея маъқуллай қолди.

Ҳилол ака учун бирон далда беришга қодир одам 
зарур экан, холос. Қайнаб-тошиб келаётган фикрини 
тузатиб, тўғри йўлга солиб турсангиз, шу фикрлар зум 
ўтмай унинг қалами билан қоғозда ёрқин шакл топиб 
кетаверар экан. Шундай йўл кўрсатувчилик вазифасини 
Темиржон бажара бошлади. У янгиликка ишонч билан 
қарайдиган, ўткир зеҳнли, ҳар бир нарсани ўзича му- 
ҳокама қила биладиган одам сифатида бригадирга 
жуда ёқиб қолган эди. Ҳилол ака миясига келган фикр- 
ни ўртага солар, ҳеч тортинмай маслаҳат сўрарди ун- 
дан. Темиржон ҳам сидқидил ёрдам берар, мулоҳаза- 
ларини жонли тафсилотлар билан бойитар, шу билан 
бирга ўзи ҳам ундан кўп нарса ўргапарди.

Ниҳоят, янги дунёга келадиган манзилгоҳнинг хо- 
маки лойиҳаси мўлжалдаги муддатдан ярим ой олдпн 
қоғозда тайёр бўлди. Раис уни колхозчилар муҳокама- 
сига қўйди. Қўп ўтмай бу ташаббус район аҳли ўрта- 
сида довруғ ёйиб кетди.

Яқин-атроф колхозлар ҳам ҳар тарафлама ёрдамга 
таиёр эканликларини билдира бошладилар.

Хуллас, яхши ташаббус қанот ёйди. Фақат иш юқо- 
ри ташкилотларнинг расмий тасдиғига қараб қолди, 
холос. Тасдиқ шу йилнинг охиригача амалга ошса те- 
римдан кейиноқ, агрегатларни адирга буриб юборган 
бўлардилар. Барча шуни кутарди. Бироқ кузнинг нпҳо- 
ятда инжиқ келиши бу режанинг белига тепди. Шамол, 
бўрон кўз очиргани қўймасди. Бунинг устига қишнинг 
эрта бошланиши, жала устига жала, қор устига қор 
ёғиб, қуюн кўтаришлари деққонни андак гандиратиб 
қўйди. Ерга яхоб бериш, баҳоргача пишитиб олишга 
ҳам имкон бермади.

Баҳор ҳам ҳар йилгидай эмас. То экни-тикин бош- 
лангунга қадар ҳаво қош-қовоғини очмади. Ерга туш- 
ган чигитлар кеч унди. Ғўзалар қўшқулоқ бўлиши 
билан эса кун яна бирдан исиб кетди-ю, тоғлардаги қор-. 
лар эриб дарё, сойни тоширди. Қорадарё изидан чиқ- 
ди, кўчалар сувгатўлиб оқди. Ариқлар бузилди, сувга' 
яқин девору тош ўпирилиб тушди. Кўп жойларда да- 
лани сув ювиб кетди.

Каттаю кичик оёққа туриб, бало-қазодай ёпирилиб 
келаётган сел, тошқинга қарши қалқон бўлдилар. Ҳо- 
силни сақлаб қолиш учун кураш бошланди...

Тадбиркорлик, омилкорлик иш берди яна. Лекин 
табиатнинг шафқатсиз зарбасини даф қилгунча ҳам- 
манинг она сути оғзидан келди.

Айрим жойларда чигитлар қайтадан экилди, баъзи 
жойларга эса мурғак кўчатлар келтнриб ўтқазилди.

Деҳқоннийг уддабуронлигига яна бир карра қойил 
қолди Темиржон. «Жон куйдириб ншлаш мана бунақа 
бўлади», дея ўзига ўзи уқтирди. Ана шу қайноқ, ши- 
жоатли тўлқин, ана шу жўшқинликка қўшилиб, астой- 
дил ишлади ўзи ҳам. Узини шу жамоанинг ҳақиқий 
аъзосидай ҳис қилиб, тер тўкди. Аммо госсипол бора- 
сидаги тажрибасидан бирон натижанинг дараги сезил-' 
масди. Шунинг учун ундан аста-секин совий бошлади. 
Ғойиб ёзган жавоб хатларидаги дашномларга қара- 
май, кузатўвни тўхтатиб қўйди. Кўпроқ вақтини Усмон- 
али отанинг узумзорига қарашишга, адирда боғ яра- 
тишда Ҳилол аканинг тайёргарлик ишларига бағиш- 
ладн. «Бу ўжарлигинг бошингга бало бўлади, билиб 
қўй!»—деган Ғойибнинг. хатидаги пўписалардан Ҳам 
чўчимади.

Ҳилол ака эса икки гапнинг бирида уни шу ерда 
қолишга ҳамжиҳат ишлашга ташвиқот қиларди. Те- 
миржонга қолса-ку жон дерди-я. Аммо ҳаёт тақозоси

ҳали унинг олдига яна нималарни кўндаланг қилиши- 
ни билмасди. Бир кўнгли ҳозироқ Тошкентга борнб, 
профессорнинг юзига бор гапни айтиш, ҳақиқатни очиб 
ташлашга ундарди. Шундай қилганда оёқ-қулини бог- 
лаб турган бирдан-бир ташвишдан озод бўларди ал- 
батта. Уз эркича иш кўраверарди. Афсуски, қандайдир 
қонун қондалар бор-да. Уни бузишга ҳад қилолмас 
экансан. Буйруқни кутмай, ўзбошимчалик қилиб қай- 
тишга ким ҳуқуқ берди сенга, дея писанда қилшнлари 
ҳам мумкин.

Қа, шартакилнкка берилиш ҳам одобдан эмасдир. Эҳ, 
аиа шуидай юз-млир, андиша деган гаплар бўлма- 
гандамп .

Қўп ўйларди. Бундай пайтларда ўзини латта, лан- 
довур, деб । нжина бошларди, ожизлигидан эса пафрат- 
ланиб кстардн.

— Эзидиб юраверасизми, бор гапни шартта ёзиб, 
ораии очиқ қилинг қўйинг-да,— деди Ҳилол ака бир 
куни

— Ездим... Езишга-ку кўп ёзднм-а, аммо улар ино- 
батга олишмаяпти-да,— жавоб қилди Темиржон,— ту- 
шунишни исташмаяпти.

— ТушуНишни истамаган одам тоза одам эмас. 
Қимнинг қараши тўғри булса, уша ҳақ. Қараши эгри 
одам ҳақиқатни хаспушлаш ҳаракатида бўлади. Ҳаз- 
рати Навоийда шупдай байт бор.

Меҳрки, равшанлиқ этар фош ани, 
Кимга гуноҳ — кўрмаса ҳуффош анн?

Яъни: қуёш ёруғлик таратиб, нур сочиб, туради, уни 
кўршапалак курмаса, ким айбдор? Айбни тан ола бил- 
маслнк жуда ёмон дард. Бундай дардни даволаш ке- 
рак. Акс ҳолда, газак олиб кетишй, тан, аъзога зарар 
етказиши турган гап. Мен сизнинг ўрнингизда бўлга- 
пимда туппа-тугри «Правда»га ёзардим. Бошқа илож 
қолмаса, нима қилиш керак, ахир?

Темнржоннинг юзида ташвнш аломати пайдо булди. 
«Г1равда»га ёзсаммпкин?» деб ўйлади у ҳам.

Худди шу кунппнг эртасига кимднр уни қидирпб 
юрганини айтдилар. Урта бўй, ориққина, кўзойнакли, 
Темиржоннинг узи тенги йигит экан.

Сиз билаи қитдай суҳбатлашиб олмоқчи эдим,— 
деди у. сўнг ҳужжатини узатди.

Маълум бўлишича, у марказий газеталардан биря- 
вннг мухбири экан.

Темиржон чучиб уйқудан уйғонгандай булди. Кўэ- 
*арн катта-катта очилиб, ҳайрат билан тикилди унга. 
Кеннн ютинди.

— Нима... Нима ҳақда?— суради бир оз тутилиб.
Мухбир ён дафтарини очди.
— Госсипол ҳақида. Тўғриси, тажрибангиз қандай 

ўтаётганлигини батафсилроқ бнлмоқчиман.
Темиржон хавотирланди. Қаршисидаги йигитдан хў- 

вини узман ортга бир қадам силжнди.
— Госсипол туғрисида... гапиришга эрта қали. Аниқ» 

роқ бир хулосага келганимизча йуқ...
— Илтимос,— илтижоли боқди мухбир,—қуруқ қай- 

тармасангиз яхши буларди. Атайи шуни ёзиш учун ко- 
мандировка қилинганман.

— Нўқ-йўқ! Ҳеч нима билмайман... Ҳеч нарся айтол- 
майман сизга!

Темиржон шартта бурилди-ю, кетиб қолди. У авва- 
лига жуда тез юрдн. Қандайдир халқобни кечиб ўтди. 
Оёқ остида тийғаноқ ўтлар шитирлади. Дам кузига соя 
тушнб, дам кун тиғи ёритди. Худди ёнгинасидан Ҳилол 
аканинг овози эшитилгандай бўлди: «Айбни тан ола 
билмаслик жуда ёмон дард... Газак олиши турган гап.;. 
Мен сизнинг ўрнингизда бўлганимда...» Алам бўғиб 
келди уни. Бирдан қадами секинлашди. Ортига қара» 
ди. Мухбир ҳамон унинг орқасидан қараб турарди. 
Темиржоннинг тўхтаганини кўриб мийиғида аста жил- 
майди Яна бирпасдан кейин икковлари бир-бирлари 
темон «аққон юриб, яқинлаша бошладилар...

VI

Профессор Жамолов аслида ҳозир унчалик тенги 
•ўқ арбоб ҳисобланмасди. Бир вақтлар чоп этилгаи 
илмий китоблари фақат шкаф токчаларини безаб ту- 
рарди, холос.

У ўқитувчилик вазифасини энг юқори санъат ҳи- 
соблаб, таълим-тарбия ишига шуиғиб кетди-ю, илмий 
ишларни четга суриб қўйди. Ешлигини ўпқондай ўз 
домига тортган олий мақсадларини энди моғор босиб 
бораётган эди. Қани ўша яллиғланиб турган чўғ, қани 
ўша шижоат? Қирғоқлардан тошмоққа ошиққан жуш- 
Цин тулқинлар қаёққа иетди?

Илдам Жамолов Мардон Иўлчиевич Иўлчиев би- 
лан бирга аспирантурада ўқирди. Икковлари энг ис- 
теъдодли аспирантлардан ҳисобланишарди. Астойдил 
киришган эдилар ўқишга. Кечалари алламаҳалгача 
лабораторияда қолиб кетардилар. Бирор ғоя мияга 
келиб қолса, уни рўёбга чиқармоқ ниятида қайта-қайта 
текшириш, шубҳаларнинг тагига етишга бошлари би- 
лан шўнғиб кетардилар. Кундалик машғулотларй фа- 
қат завқ бағишларди уларга. Муваффақиятсизликлар- 
дан ранжишлар йўлларига ғов бўлолмас, тезда эсла- 
ридан чиқариб юбора қолардилар ҳатто.

Аммо ЖамоЛов Иўлчиевнинг ёнғоққа меҳр қўйга- 
ни билан Келишолмасди ҳеч. Урмон фақат мева дарах- 
ти эмас-ку, ахир. Бу тўғрида тортишиб, аразлашиб 
қолиб, гаплашмай юришлари ҳам кўп бўлган, шунга 
қарамай қалин дўст эдплар. Ҳамкорликда ёзилган мақо- 
лалари илмий журналларда чоп этилиб турарди/Урмон 
хўжалиги Давлат комитетининг илмий коллегияси аъзо- 
лигига сайланишган, у ердаги қизғин тортишувларда 
қатнашиб, сўзларини ўтказишарди доим. •

Фақат диссертация ёқлашга келганда Жамолов 
дўстидан аввалроқ отини қамчилашга эришди, «Усим- 
ликларнинг модда алмашув хусусияти» деган темаси 
билан ном қозонди у. Бунинг устига кафедра бошлиғи 
вазифасига ҳам кўтарилди. Ҳаммаси хамирдан қил су- 
ғургандай силлиқ ҳал бўлаверди.

Бироқ ҳақ жойига қарор топмай қолмас экан. Мар- 
дон Иўлчиевнинг нши ҳам юришиб кетди. Кандидат- 
лиқ ёқлангандан кейин докторлнкни ёқлаш ҳам осон- 
гина кўчиб қолди унга. Жамолов жонини жабборга 
бериб, инстнтут атрофида куйманиб юрса-ю, бошқалар 
рўпарангдан чиқиб, олдннгни тўсиб олса-я! Бу ҳам 
етмагандай, Жамолов қолиб, Иўлчиевни Бутуниттифоқ 
миқёсидаги Урта Осиё илмий тадқиқот институтига ди- 
ректорлнкка тайинласалар алам қилмайдими! •

Жамолов ўзини шуҳрат кетидан қувадиганлардан 
ҳисобламасди асли. Шуига қарамай, ҳамтовоғи улоқ- 
ни илиб кетганидан ранжиди. Ҳар кимнинг ўзига яра- 
ша иззат-нафси бор-да, ахир! Узини камситилган ҳис 
қилди. Дўстига жаҳл қилиб, докторлик диссертацияси 
темасини ҳам ўзгартириб юборди. «Оч тусли бўз туп- 
роқда ғўза суғориш режими». Айримлар уни ёқлаб, 
табриклашса, кўпчилик елкасини қисиб, ҳайрон бўлди. 
Жамолов эса ўзини оқлаш борасида: «Олим учун фаи- 
нинг биргина соҳаси билан чегараланиб қолиш ярамай-

ди. Бу яхши фазилат эмао,— дея писанда қилиб қўйди. 
Ахир, миллий ифтихоримиз — пахта. Шу ифтихор ман- 
фаатини шахсий манфаатдан юқори қўйса — буиинг ни> 
жаси ёмон?!

Бу соҳада кетма-кет китоблари чиқа бошлади, йи- 
рик илмий ташкилотларда сўзга чиқди, илмий конфе- 
ренцияларни қизитди. Ҳақнқий фан. арбоби сифатида 
қатор шбгирдлар етиштиришга ақд қилди. Дарс бериш, 
лекция пайти аудиторияга жон киритиб юбориш санъ- 
атини эгаллади. Бора-бора студентлар унинг лекция- 
енни тинглашни ўзлари учун фахр ҳисоблай бошла- 
ганини ҳам сеза бошлади. Худди шу керак эди унга. 
Мақсадига эришди.

Бироқ ҳаёт кўлмак сувдай бир ерда тўхтаб қол- 
майди. Ҳамма нарсада ўсиб-улғайишга мойиллик бор. 
Биология фани ҳам ниҳоятда тез ривож топиб кетди. 
Кўз кўриб қулоқ эшитмаган мўъжизалар дунёга кела- 
верди. Ғўза суғоришнинг янги-янги усуллари қўлла- 
ииладиган бўлиб, Жамоловнинг мулоҳазалари эскириб 
қолди. Унинг сўнгги китоби зарбага учради. Биринчи 
бўлиб Мардон Иўлчиевнинг ўзи тит-питисини чиқариб 
бёрди. Ундан кейин бошқалар. Бошқаларнинг танқидий 
мўлоҳазаларидан унча ранжимаган бўлса ҳам дўсти- 
дан қаттиқ хафа бўлди. Дўстингнинг бир тарсакисидан 
кўра, душманнинг қиличидан ўлганинг афзалроҚ. Алам 
унинг ичини кемирди. Хап саннми, дегандай жағини 
ушлаб қўйди. Ҳатто пайтини топиб, бир ўч олишга ҳам 
аҳд қилди.

Бироқ иморатнинг тагига сув кетгап эди. Уч олиш у 
ёқда турсин, ўзини ўнглаб олишга ҳам қурби етмай- 
диган кўринарди. Эски бисотлари қобиғига ўралашиб 
қолиб, бир қадам ҳам олға боролмаётганини, номи эса 
аста-секин жарангламай қолаётганини сезди. Лекин 
жуда кеч сезди. Сездй-ю, юраги орқага тортиб кетди. 
Бунинг олдини олиш керак. Чорасй бормикин? Илм 
аҳлини ҳайратга соладиган яна бирон каттароқ китоб 
ёзишга қурби етиб, охирлатишга улгурармиқин?

Ҳаёт оқими эса жуда тез, шиддат билан кетяпти. 
Ана шу Оқимдан четга чиқиб қолиш эса ўлим билан 
баробар! Эҳ, биронта институтга бошлиқ бўлиб олган- 
дами!.. Дарсини ҳам бераверарди, раҳбарлик ҳам қи- 
лаверарди. Қўпчилик ичида нуқсонлари ҳам манаман, 
деб кўзга ташлана қолмасди. Ахир, ўрмонга ўт тушса 
ҳўлу қуруқ баробар ёйаверади-да!

Ҳа, директор бўлиш ксрак. Сенга жилов солмоқчи

бўлганлар сенга тобе, сенинг раъй-хоҳишингдан четга 
чиқишга ҳад қилолмайди. Мушук бўлиб миёвлагандая 
кўра, шер бўлиб ўкирганга не етсин. Бирон мансабга 
интилиш керак!

Хуллас, қўлдан бой берилган муддатнинг ҳиссасини чя- 
қаришга аҳд қилди у. Мардон Йўлчиевич йўлчиевнинг 
вафотидан сўнг Усимликлар биологияси илмий-текшириш 
инститўти атрофида ўралашиб қолди. Умидли дунё-да!

Бироқ диреқторлик вазифасини тавсия қилмаднлар 
унга. Радиобиология лабораториясига бошлиқ қилиб 
тайинладилар. Ҳар қалай, бошлиқ-ку. Директорлик 
мартабаси учун зинапоя вазифасини ўтаб қолса ажаб 
эмас.

Ана шундан кейин қишлоқ хўжалиги институтида- 
ги дарс соатларини камайтирди. Аспирантларидан бир 
нечтасини лабораторияга тортиб, қанотига олди. Шо- 
гирдлар ҳам устозларининг чизган чизиғидан чиқмай- 
диган, диндорлар авлиёлар олдида қандай сиғинсалар, 
шундай сиғинадиганлардан эдилар. Уларнинг истеъ- * 
додига ишонарди профессор. Шунинг учун қобилияти 
етса-етмаса уларнинг ҳар бирига янги-янги темалар- 
ни бўлиб бериб юбораверди, улар қатори Ғоййбга ҳам:

— Госсипол устидаги ишни давом эттираверинг,— 
деди бир куни.— Назиржон Набижоновичнинг шу ҳақ- 
даги китобини ўқиб чиқинг, унда госсиполга оид ма- • 
салалар баён қилинган.— Шундан кейин госсиполнннг 
аҳамиятнни ҳаддан ошириб юборишдан ўзини тўхта- 
толмай қолди. Ешлик мақсадсиз яшаёлмайди. Йўл- 
йўриқ кўрсатиб туринг, нималарни рўёбга чиқармаси- 
кин. Ғойиб ҳам ана шундай ёшлар қатори ҳнс қиларди 
ўзини. Устози ишонч билдирганидан боши кўкка етди. 
Ахир, олимликни даъво қилаётганлардан қаерн кам? •

У кйчик илмий ходим вазифасида ишлар, ёнига ла- 
борантлар бириктириб қўйилган эди. Улар билан фаи 
оламида янги бир дунё яратиб юборгудай қудрат сез- 
ди ўзида. Тажриба устига тажрибалар ўтказди. Теп- 
лица ва институт участкасида ўтказилган тажрибалар 
бирмунча ҳовлиқтирди. Дастлабки муваффақиятлардан 
кейиноқ пухта хулосага эришганлиги ҳақида доклад 
хати тайёрлаб юборди.

— Тажрибангизни яна бир карра қайтариб кўрмай- 
сизми?—-деди профессор унинг доклад хати билан та- 
нишиб чиққач.

— Кўп қайтардим. Хулосамда янглиш йўқ!—дея 
оёғини тираб олди шогирди,— госсиполни меъёрида иш-

иэтиш билан тўқсон поиз ғўзани сариқпалак балоси- 
дан асраб қолиш мумкин.

— Ишонч — яхши нарса,— деди профессор,— изо- 
ҳотга ўрин йўқ. Демак, фан яна бир бор ғалабасини 
иамойиш қиладиган бўлди, деяверинг.

Ғойиб талтайиб кетди.
— Сизнинг заковатингиз туфайли-да, устоз.
— Яна бир маслаҳат, бўтам,— деди профессор ода- 

тича жағини ушлаб туриб.— Тажрибангизни дала ша- 
роитига кўчиришдан олдин бир-икки мубоҳасали мақо- 
лалар ёзиб, илмий журналларда чоп эттиринг. Ҳа, 
шундай қилинг, бўтам. Алҳосил, госсипол устида иш 
бошлаганингиздан эл-улус хабар топсин.— Шундан ке- 
йин қўшиб қўйди:— Шахсан камина яна ёрдамчилар 
олиш раъйингизга қарши эмас.

Шундай қилиб, Темиржон лабораторияга олиб ке- 
линди. Ғойиб группаси учун нимаики зарур бўлса — 
ҳаммаси муҳайё энди.

Лабораториянинг бевосита вазифаси қолиб, бутун 
холлективнинг эътибори шу масалага боғлаб қўйилди. 
Идмий журналлар ҳам ўз саҳифаларидан госсипол 
учун кенг ўрин бера бошладилар. Буларнинг бари шов- 
шувга сабаб бўлди. Аспирантлар, олимлар серқатнов 
бўлиб қолдилар. йирик-йирик пахтачилик хўжаликла- 
ридан вакиллар келиб, лаборатория билан ҳамкорлик- 
да ишлаш учун шартнома тузишни таклиф қиларди- 
лар. Қурултойларда, пахта масаласидаги йиғинларда 
сўзга чиққанлар госсиполнинг афзалликларини кўкка 
кўтаришар, Ғойибнинг мақолаларидан цитаталар кўчи- 
риб, ўз фпкрларини тасдиқлардилар.

Илдам Жам.олов бошлиқ лаборатория шуҳрати бу- 
тун Иттифоққа ёйилди.

Республика далаларида ўтказилаётган тажрибалар 
юзасидан кундалиги кунда ахборот олинар, Ғойибнинг 
ўзи ҳам тез-тез областларга бориб, йўл-йўриқ кўрсатиб 
қайтарди. Лабораторияда эса ғўза гуллари, кўсак на- 
муналари пешма-пеш текширувдан ўтказилар, жайда- 
ри пахта ғўзаси билан янги нав ғўзанинг фарқи ҳақи- 
да ҳисоботлар тайёрланарди. Темиржоннинггина ахбо- 
ротлари кўнгилни хижил қиларди, холос. Айниқса, 
унинг сўнгги хати Ғойиб учун ҳам, лаборатория бош- 
лиғи учун ҳам жангдан олдин бериладиган ташвишли 
сигналдай таъсир қилди-ю, аммо унинг овоза бўлиб 
кетишидан қўрқиб, нафасларини ичларига ютдилар. 
Аниқ бир хулосага келгунларига қадар буни ҳеч ким

билмагани маъқул. ёмон хабарнинг қаноти енгил бў- 
лади. Парвозга йўл олдими, тутиб қололмайсан кейши

Шунинг устига Наманганда тажриба ўтказаётган 
Ҳусниядан ҳам мужмал ахборотлар кела бошлади. Фа- 
кат Жўрахонгина госсипол фазилатини кўкка кўтариб 
ёзарди, холос. •

Хуллас, чўчиб қолдилар. Айниқса, Ғойиб оёғи куй- 
ган товуқдай питир-питир қилишини қўймасди.

Бу ҳам етмагандай, устига-устак, академиядан гос- 
сипол ҳақидаги пухта натижалар талаб қилинган мак- 
тублар кела бошлади. Министрликдан телефон қили- 
шарди. Муддат ўтиб бормоқда.

Ҳар куни соат мили саккизга етар-етмас профессор 
лабораторияга қеларди-ю, кабинетига кириб ўтириб 
оларди. Бу ҳол кўпчиликни ноқулай вазиятга соларди, 
албатта. Чунки ҳамма ҳам ишга ўз вақтида етиб келол- 
масди. Темир интизомга риоя қилишга қанча уринишма- 
син, бари бир, иложини топишолмасди ҳеч. Албатта, 
кеч келганлари билан ишга берилиб кетиб, алламаҳал- 
гача тутилиб қолишарди-ю, лекин маъмурият буни ҳи- 
собга олмасди-да. Қонун ҳамма учун баробар.

Ғойиб устозга тақлид қилиб эрта келишга одатлан- 
ган.

Бугун ҳам шундай қилди. Халатини эгнига илиб 
профессорнннг кабинетига мўралади. Негадир ҳеч ким 
йўқ. Ҳар куни профессор ястаниб ўлтирадиган кресло 
бўм-бўш.

Иш бошланишидан дарак берувчи қўнғироқ чалин- 
ди. Профессор яна йўқ. Тоби қочиб қолдимикйй?

Ғойиб чиқиб ўз иш столига ўтирди. Утирди-ю, алла- 
вақтгача қўли ишга бормади.

Ундагн бу хил ланжлик кўпдан бери бор. Илгари 
бунақа эмасди. Вақти ҳам хуш, кўнгли ёришиб турарди 
доим. Энди бошқача. Қовоғи солиқ, ён-веридагиларга 
беэътибор, гап-сўз йўқ, юрагига қил сиғмай қолгаи. Би- 
ровга қаттиқ тегиб кетишдан, мурожаат қилиб гап сў- 
раган одамни жеркиб беришдан аранг ўзини тийиб 
тургандай.

Мана, икки йилча ўтибди. Бу оз муддатми? Шу муд- 
дат ичида нимани қўлга киритдилар? -

Юраги шув этиб кетди унинг.
Яна устозининг кабинетига мўраламоқчи бўлди. 

Йўлакка чиқди. Бир неча ходимларнинг тўпланишпб 
турганига кўзи тушиб, ўнғайсизланди. Унга синовчан 
боқишд». Айни вақтда, аллақандай сирни ундан яши-

растгандай. Кимдир ғалати жилмайиб туриб кулиб юбо- 
ришдан ўзини аранг тутди-да, чаққои тескари ўгирилиб 
олди.

.— Нима гап?
— Уқимадингизми?— Назиржон Набижонович газе* 

та узатди унга.
Ғойиб газетанинг қйзилқалам билан ўраб қўйилгак 

ерига аввал лоқайдгина кўз ташлади, кейин қаяжонга 
тушди. Ҳаяжон.бутун вужудини қамраб олди. Бирдан 
лаблари пирпиради. Қошлари чимирилди-да, мақолани 
бошдан ўқишга тушди.

— Бу туҳмат! Бу туҳмат!—деди овози хириллаб, га- 
зетани шалдиратиб силкитар экан.— Турган-битгани ёл- 
гон!

Яна бир нафас турса, асаби қайнаб не ҳолга ту- 
шишини сезгандай, чўрт бурилганича ўз хонасига кн- 
рнб кетди.

— Жуда оқилона ёзилган!— деди кимдир унинг ор- 
қасидан. Лекин Ғойиб овоз эгасини ажратадиган дара- 
жада эмасди.

Қаддини стулга таппа ташлар экан, шу заҳотиёқ бо- 
ши ҳам тап этиб стол устига тушгандай бўлди.

— Билувдим-а, билувдим-а, қовун тушириб қўйн- 
шини сезувдим-а,— муштлари билан столни ура бош- 
лади.

Қўп ўтмади. Профессор йўқлаётганини хабар қил- 
дилар.

— Уқидингизми?—сўради Жамолов жағини ушлаб. 
ўтираркан. Унинг қаршисидаги зангори жилдли катта 
стол ўстида икки саҳифаси очиқ газета ётарди.

— Ёлғон! Елғонни ёзишган!—дедп дудуқланиб
Гойиб.

— Узингизни босинг, бўтам,— профессорнинг овозн- 
да пўписа оҳанги бор эди.— Бу ҳали ноғора эмас, чил- 
дирма. Ноғорасини бошқалар чалишади. Оёқ ўйннига 
шайланиб туринг. Изоҳотга ўрин йўқ!

Бу заҳархандалик шогирднинг биқинига бир теп- 
гаидай туюлди. Илнги қурнган одамдай бўшашиб 
кетди.

— Нима хусумати бор экан нобакорнинг?
Ғонйбга хйёл жон кирди.
— Емон ҳўкиз ёндан чиқар, деганлари шу экан, 

устоз. Бу ичи қораликдан!
— Фақат шундангина эмасдир...
— Йўқ, устоз, ишонаверинг, ичн қораликдан. Шу-

нақалигнни илгаритдан билардим. Аммо бунчаликка 
борар деб ўйламагандим. Емон йўлдош ёв бўлар, ро- 
вон йўлда ғов бўлар, деган матал бор, бизнинг Арслон- 
бобда. Бунинг ҳикматига энди етдим, устоз, аттанг, 
аттанг, панд еб қолдиг-а!

— Емонга қулоч очсанг, қўлтиғингга тиғ қўяр,—■ 
ўрнидан туриб кетди профессор, сўнг столи ёнида у 
ёқдан-бу ёққа танда қўйди.— Гап унда ҳам эмас, бў- 
там, бу ерда бўлак хусумат йўқмикин, дейман. Бирон 
диёнатсиз йўлдан чалғитдимикин уни. Билъакс, насл- 
насаби мақбулгина, мижоз-табиати каминага равшан 
баёв бола эди азал.

— Кечирасиз-ку, устоз, аслида ташидан баёв кў- 
ринганлардан чиқади ҳамма гап. Энди менда таклнф 
бор, тезда партбюро номидан раддия ёзишни ташкнл 
қилиш керак. Ҳа, ҳа, бу иллат газак олмай туриб, чора- 
сини кўрмаса бўлмайди.

Жамолов жағини бармоқлари билан ушлаб чўзгани- 
ча, оғзини очиб шогирдига тик қаради. Нимадир де- 
моқчи бўлди. Аммо оғзидаги оғзида қолдн. Чунки ди- 
ректор чақираётгайини хабар қилишди.

— Бошланди!—дея салмоқ билан бош силкиди. 
Жамолов,— сиз ўтириб туринг, бўтам!

— Бирга борсам-чи, устоз?
Профессор тажанг қўл силтади. Кейин газетани 

шартта олиб, икки буклади-да, шахдам чиқиб кетди.
— Темир, Темир!..— ёлғиз қолган Ғойибнинг хуно- 

би ошарди ҳамон,— бнр ёқдан ҳайрон, бир ёқдан гир- 
ён қилиб қўйдинг-а, номард! Мен сени дўст деб наси- 
бамга шерик қилиб юрибман-а! Қанийди ҳозир кўзим- 
га қўринсанг!..

У тугилган муштини стол четига гурс этиб урди. 
Ҳақиқатан ҳам ҳозир Темиржон унинг ёнида бўлганда 
соғ қўймайдиган ҳолатда эди важоҳати.

Директорнинг қабули кўпга чўзилмади. Илдам Жа- 
молов қўлида газетасиз қайтиб келди. Уннг ёноқлари 
яллиғланган, ажиндор оқ бўйинларига қизғиш доғлар 
югурган эди.

— Раддия ёзамиз, вассалом!—деди яна Ғойиб, ус- 
тозини қаршилаб,—. партбюро номидан!

Профессор ҳалигидай такрор қўл силтади.
— Раддияни унннг ўзига ёздирасйз, бўтам!
Худди шунинг устига кетма-кет телефон жиринглай 

бошлади.
Шу куни кимнинг қўлига қараманг газета. Ҳамма-

6қ ари уясидай гувиллаб қолган. Тушки овқат маҳали 
$ам баҳс устига баҳс очиларди. Истаган хонангизга 
кирманг, икки-учтадан бўлиб олиб радиобиология ла- 
бораториясини тилга олиб турганини кўрасиз. Ҳар 
қим ҳар хил талқин қиларди. Бировлар Ғойибнинг 

. группасига ачинишар, шунча меҳнатлари зое кетганй- 
дан афсус қилишар, айниқса, профессор Жамоловга 
бўлишиб, ҳамдардик билдиришарди. Мақола муалли- 
фини эса шаддодликда айблашарди.

— Утқир ёзилибди,— дерди бошқа бировлар,— эга- 
сини топиб ёзишибди!..

Яна бир хиллари бор эдики, улар на у томонга, на 
бу томонга бўлишишга гаранг эдилар.

Шу куннннг эртаспгаёқ Темиржон ҳам командпров- 
кадан чақириб олинди.

Тўртинчи боб

I

Мана, Темиржон диванда Юлдузни «ярамас» де- 
ган биргина сўз билан ранжитгани учун алам чекиб 
ётибди. Шу бнргпна сўз улар ўртасидаги алоқанинг 
узил-кеснл узилишига сабаб бўлаётгандай гўё.

Бугунги учрашув қанчалик кўнгилхушлик билан 
ўтган эди-я. Охири шу алфозда тугайди, деб ким ўйла- 
ган эди? Ҳаммасига Ғойиб айбдор Орага ўша келиб 
суқилди-ю, ошга пашша тушгандай бўлди. Қаёқдан 
ҳам эслашди уни? Қим биринчи бўлиб эслади? Дарво- 
қе, Темиржоннинг ўзи эмасми? «Баттар бўл энди,— 
дакки бера бошлади ўзига ўзи,— қилмишингга яраша 
эзилиб, жазо тортавер. Кейинги пушмон — ўзингга 
душман, дейдилар. Ҳеч ким ёрдам беролмайди энди! 
Бунчалик салдан-салга асабийлашишни ким қўйибди 
сенга! Оҳ, кошкийди, ҳамма айбни унйнг бўйнига қўёл- 
сангу енгил тортсанг. Қўёлмайсан-да! Чунки у сенн 
силтаб ташламади... «Ярамас», деб атамади ҳам. Фа- 
қат сенгина шундай нозик табиатли қизнинг юзига 
тарсаки тортиб юборгандай қилдинг. Бу қилмишингни 
кечира олармнкин? Кечирмас... Кечирмайди ҳеч қачон, 
тамом!»

У ўнг ёнбошига ағдарилган эди, диван пружинала- 
ри ғижирлаб кетди. Бу ҳолатда ҳам узоқ ётолмади. 
Яна бағрини диванга бериб, ёстиқни маҳкам қучоқлаб

олди-да, юзини унга яширди, Мия оғриғидан қутул-” 
моқ учун ухлаш зарурга ўхшарди. Бирдан-бир чора 
шу. Шу ётишда эрталаб уйғонганда енгил тортган бў- 
лармиди балки. Ҳар қалай, ухлаш керак, ухлаш. Кўз- 
ларини чирт юмиб кўрсин-чи!

— Темиржон,— такрор чақирди она.— Нимага ин- 
дамайсан, отам? Овқатингни иситиб берайми?

— Сал туриб, дедим-ку, ойижон.
— Сал турибинг бор бўлсин. Эрталабдан бери туз 

тотганинг йўқдир ҳойнаҳой? Вой, болам тушмагур, 
кийим-пийиминг билан ётганмидинг ҳали? Сиҳатинг 
жойидами ўзи?

Темиржон кўзини очди.
— Соппа-соғман, ойижон;— деди у, сўнг устки ки- 

йимларини еча бошлади,— аччиқ кўк чой бўлганда, 
ичардйм.

— Иссиқ-иссиқ мастава ичсанг бўлмасмикин? Қа- 
тиқлаб, мурч солиб берсам?.. Пешинда тайёр бўлган- 
ди-я. Ана кутаман, мана кутаман... Овқат деганни ис- 
сиғида егулик асли. Иситилган овқат овқатми?

Темиржон онаси сузиб келган маставага қошиқ 
солди-ю, шопириб-шопириб қўя қолди. Она эса ўғлини 
пинхона кузатиб турди-да, тоқат қилолмади:

•— Нимага ичмайсан?
— Ичгим келмаса нима қилай!
— Иштаҳанг йўқми ё оғзингга ёқмаяптими?
— Бошим оғриброқ турибди.
Она чўчиб тушгандай бўлди.
— Дўхтур чақиртирайми?
— Кераги йўқ, ўтиб кетади.
Она унинг пешонасига кафтини қўйди.
— Иситманг йўғу! Этинг увишяптими?
— Шамоллаганга ўхшайман. Бир оз ётай, ойижон, 

чой дамлаб берсангиз...
— Дамлаб қўйдим. Ҳозир олиб келаман.
Темиржон чой ичди. Ҳар ҳўплаганда баданлари- 

дан ҳордиги суғурилиб олинаётгандай ҳузур қилар- 
ди у.

Чой қуйиб бериб ўтирган онасига:
— Ишингизни қилаверинг, ойижон,— дея чойнакни 

унинг қўлидан олди,— ўзим қуйиб, ичавераман.
Темиржон ёлғиз қолишни истарди. Бу истак-ҳара- 

кати билан онасинй баттар ваҳимага солиб қўяётгани- 
ни билар, бундан қутулиш чорасини изларди. Борди-ю, 
бўлган гапнинг ҳаммасини айтиб, чекаётган алам ва

дардини тўкиб солса-чи? Йўқ, ундай қилмагани маъ- 
қул. Онаси изтироб чекиб қолади.

Она бошқа хонага кириб кетди. Лекин кўп ўтмай 
оёқ учида юриб, яна қайтди-да, эшик орқасига яшп- 
ринганича ўғлидан кўзини узмай қолди. «Иситмаси 
йўқ... Ичида бир гап бор-ов. Ҳа, ичини ит таталаяпти. 
Боисц нимайкин? Сўраган билан айтмайди бари бир. 
Тавайкал қилайми ё?»

Азалдан ўғли хйёл оқ деса, терак баргидай қалти- 
райдиган она қалбини нимадир тимдалай бошладн. 
Қандай қилса ўғли чекаётган дардга малҳам бўла 
оларкин? Уйлаб ўйига етолмасди.

Темиржон ётган жойида эшик томон ўгирилди. 
Паналаб турган онасининг сояси яққол кўриниб ту- 
рарди унга.

— Ишингизни қилаверинг, дедим-ку! Мендан хаво- 
тирланманг, тузалиб кетаман.

— Оҳ, болам-э,— яширинган ерйдай чиқиб келди ‘ 
она,—сан бу аҳволда ётсангу...

— Аҳволимга нима бўпти? Шунчаки шамоллашдан- 
дир-да!

Она унинг муғамбирлик қилаётганини сезиб ту- 
рарди.

— Мендан сир тутиб нима қиласан, отам? Бари кў- 
риниб турибди-ку? Жаҳлинг чиқмасину, Темиржон, 
соддалик қилаётган бўлсам, узр, анаву устозингминан 
бўлган қанақадир хархаша важидан ташвиш тортаёт- 
ган бўлмагин тағин?

Темиржон ўрнидан қўзғалди. Ҳайратгд тушди:
— Қанақа хархаша? Қанақа ташвиш?
Онанинг оғзида тили қалтираб, дарров гапга кела 

қолмади.
— Ким билсин... Ҳалиги... Вотти кеннойинг гап то- 

пиб келувди.
— Тағин Вотти кеннойими!! Ҳеч гап ташишдан 

қолмасакан-да, бу кампири тушмагур.

Ярим тунда Темиржон худди бир нима чақиб ол- 
гандай ўрнидан ирғиб туриб кетди. Ҳумайрабону бо- 
шини кўтариб унга ҳайрат билан боқди. Боқди-ю, аммо 
бир нима демади.

Отасининг хонасига кириб йетяпти. Майли, халал 
бермагани маъқул.

Темиржон кирган хонада бир вақтлар отаси узоқ- 
узоқ ўтириб ёзув-чизув билан банд бўлар, қан-

ча-қанча муаммоларни ечиш устида бош қотн- 
рарди.

Темиржон отасининг ншига қизиқар, айииқса, бе- 
шинчи синфдалик човларидан бошлаб унинг касбига 
меҳр қўйиб қолган, ундан ўрганиш, ишлаш усулларн- 
дан ибрат олишга ўзини ундарди. Бироқ отанинг ўзи 
уни юмушларидан воқиф қилиш, баҳузур ўтириб суҳ- 
батлашишга камдан-кам имкон топарди. Шунга қара- 
май, Темиржон кўп нарса ўрганди, билди. Яна ўрга- 
ниши мумкин эди, бироқ бешафқат ажал бирдан-бир 
дўсти, хаётидаги энг азиз кишисини олиб кетди.

Мана энди маслаҳатгўйи йўқлиги айниқса сезил- 
моқда. Бўм-бўш хонада серрайиб турганича кўнгли 
алланечук бўлиб, ўша дамларни кўз олдига келтирди. 
Шу қаршисидаги стол ёнига келиб, иягини икки кафти 
устига қўйганича отасининг озғин, кўкимтир томирлари 
бўртиб турган қўлларига тикилиб ўтиришни ёқтирарди. 
Енгинасида оддийгина ота эмас, балки кўпни кўрган, 
кўп нарсани бошидан кечирган доно киши турганшш 
ҳис қилиб, ичидан фахрланарди. Неча марта шу ўтп- 
ришда уйқу элтиб, хуррак отиб юборган чоғлари ҳам 
бўлган, бундай пайтда ота унн тетапоя гўдакдай етак- 
лаб келиб, каравотига ётқизиб қўярди.

Темиржон чироқни ёқиб, стол' олдида қотди. Наза- 
рида кимдир дераза орқали тикилаётгандай туюлди. 
Бу таниш чеҳрани қаерда кўрган эди-я? Отаси шекил- 
ли?.. Уша қош, ўша кўзлар... Нега бунақа?.. Темиржон 
ҳеч қандай руҳ, арвоҳнинг борлигига ишонмас эди- 
ку? Нега энди эсхонаси чиқиб, юраги ёрилгудай бўл- 
япти?

— Е тавба, довдирашми бу?
У хиёл ортга тисарилди, кўланка ҳам андак унга 

яқинлашди чоғи. Аммо унинг на қоши, на кўзи, на би- 
рор ери қимир этмасди. Суратдай қотиб тураверади- 
ми?.. Дарвоқе, сурат эсига тушди-ю, ақлини йиғиб 
олди Темиржон. Миясига бемаъни фикрлар келган 
учун ўзидан ўзи кулнб қўйди. Ахир, бу — деворга осиғ- 
лиқ портретнинг дераза ойнасига тушган акси-ку!

Жуда яхши ишланган бу портретни отанинг ўли- 
мидан кейин она-бола катталаштириб, ойнабанд рам- 
кага солиб, бирдан-бир қимматбаҳо хотира сифатида 
сақлашарди. Унинг кнтоблари-чи? Жамоловникичалик 
китобларга тирбанд катта шкаф бўлмаса ҳам, ҳар 
қалай, кўпи Темиржоннинг отаси қўли билан ёзилган. 
«Урта Осиё ёнғоқлари», «Узбекистон ўрмонлари»,

«Усимлик хазинаси», «Шифобахш ўсимликлар», «Чил- 
лаки ёнғоқ», «Табиий ноз-неъматлар». Хуллас, юзга 
яқин. Айтмоқчи, бундан икки йил бурун Қундуз унинг 
эсига солган яна битта ёдгорлик бор. Бу — отасининг 
умри охирида хотимасига етказилмай, чала қолдирил- 
ган қўлёзма. Еру дўстларнинг айтишича, Мардон йўл- 
чиевич жуда зарур ва эътиборга лойиқ масалани кў- 
тариш ниятидаман, деб юраркан. Демак, қўлёзмадан 
ҳамма хабардор. Фақат профессор Жамолов буни 
эшитгиси келмайди. Нега? Дарвоқе, Қундуз айтгандай, 
нима учун қўлёзмани охирига етказиб, чоп эттириш 
мумкин эмас?"

Темиржон стол тортмасидан анчагина қаппайган 
кўк папкани олди. Шошилмай боғичини ечди. Қирра- 
лари сарғая бошлаган саҳифаларга кўз 'югуртирди.

С)рол денгизи теварагида дарахтлар барпо этиш тўғ- 
рисидаги бу қўлёзма бир эмас, неча йиллик меҳнат 
маҳсулига ўхшайди. Темиржон папкани авваллари ҳам 
икки-уч бор қўлига олган, айрим саҳифаларини оққа 
кўчирган эди. Ҳозир ҳам қадрдон қоғозларни варақлар- 
кан, кўз олдида яна отасининг қиёфаси, томирлари 
бўртиб турган қўллари намоён бўлди. Қиёфа жонла- 
ниб, Темиржонга тикилиб турди-да, кейин елкасига 
кафтини қўйди. «Бориб ухла»,— дея шивирлади у гўё. 
Темиржон сесканиб кетдп. Аллақандай ингроқ овоз 
ичидаи отплиб чиқди. Буни нариги хонадагн онаси ҳам 
эшитди. Шу заҳоти югуриб кирди.

— Нима бўлди, отагинам, ўзингпи алланечук сезяп- 
сан чоғи?—Шошиб бориб пиёлада чой олиб келди,— 
Ма, ич!—Уғлининг манглайини ушлаб кўрди. Яна 
иситмадан асар йўқ,— ётсанг, ухласанг бўларди-да, 
отам... Қўзларинг пч-ичига тортиб кетибдп.

— Утиб кетади!—совуган чойни ғўлт-ғўлт ичди-ю, 
пиёлани қайтариб берди. Она унинг бошларндан си- 
лади. Темиржон ҳам Ҳумайрабонунинг ажиндор, аммо 
иссиқ қўлларини олиб юзларига босди.

— Қетаман, ойижон, кетаман,— эзилиб гапирди у,— 
бу ерда қололмайман.— «Қайтиб Ҳилол аканинг ол- 
дига борсаммикин»,— деб ўйлади ичида.

— Қаёққа, жоним болам, яна ўша ёққами?
— Бекорга қайтиб келган эканман. Энди бутунлай 

гумдон бўламан, борса келмайдиган жойга.
Она унинг сўнгги сўзини ўзича тушунди.
— Қўй-е, гапингни тузи қурмасин, борса кемасинг 

қаёқ? Бундан бу ёқ ёнимда бўласан, дегандим... Энди

бошингни иккита қилиб тинчийман, девдим. Кўрпа қа- 
виб қўйдим. Анча-мунча тараддудим бор.

Темиржон бошини кўтарди, лаблари асабий титрар, 
кўзлари илтижо билан боқарди.

— Бекорга уриняпсиз...
— Нимага унақа дейсан, отам? Сен у ёқлардам 

кайтиб келгунча домлангникига бориб, нон синдириб, 
ҳаммасини пухталаб қўйганман-а! Юлдузхон кута-ку- 
та...

— Юлдузингизни, қўйинг энди,— қўл силтади Те- 
миржон,— бўлди, бас, унинг номини тилингизга ҳам 
ола кўрманг!

Ҳумайрабону ўтирнб қолди.
— Вой шўрим, бу нима деганинг, болам! Орангиз- 

дан ола мушук ўтдпми ё?
Темиржон ўрнидан қўзғалди. Папканинг боғичини 

қайта боғлаб, олган жойига қўймоқчи бўлди-ю, фик- 
ридан қайтди. Энди папканинг бу ерда чанг босиб ёти- 
шига ҳожат йўқ. Тақдирини бир ёқлик қилиш керак!

У папкани қўлтиқлаганича хонадан чиқиб кетар 
экан, Ҳумайрабону тўхтатди:

— Айт, болам, ростдан кетишга қарор қилдингмп?
Темиржон ўйланиб қолди. Қўлидаги папкага бир 

нафас тикилиб турди-да, деди:
— Ростдан!
Муштипар она ақлини йўқотгудай бўлди.

г II

Профессор Жамоловнинг кўнглига чироқ' ёқса 
ёримасди. Қечадан бери қўли ишга, оғзи ошга бор- 
майди. Газетада босилган гаплар миясини эговларди.

Материал суқбат тарзида ёзилган бўлиб, мухбир 
савол берар, Темиржон жавоб қилардп. У яширмай-нет- 
май бнр ярим йиллик кузатув умидини пучга чиқарга- 
нини изҳор қилар, госсипол деган нарса бош қотириш- 
га арзимайдиган мавҳум хосса эканлигини исботлар, 
шунингдек, бу «кашфиёт» радиобиология лаборатория- 
сининг вазифасига кирмаслигини ҳам унутмаган эди. 
Суҳбат пировардида эса Назиржон Набижоновичдан 
эшитган — «фанда қалбакиликка йўл қўйиш — олим ўзи 
учун қабр тайёрлаш билан баробар, чунки у бир кунмас- 
бир кун ўч олиши турган гап», деганнни таъкидлаб ўтган 
эди. Аммо бу жумла кимга ишора қилиб қистирнлган-

лигнни ҳам ҳар ким ҳар хил талҳин қиларди. Шахсан 
врофессор буни ўзига олди. Эндигииа донг таратиб кс- 
лаётган лабораториянинг обрўсига' жиддий путур етка- 
зиш хавфи туғдириб қўйган бу материални кичкина 
зарба деб бўлмасди, албатта. Шунинг учун профессор 
Жамолов ўзига тиргак излаши керак эди энди. Уйга 
толди. Шу боисданми, бир неча кунгача уйдан чиқмай 
ўтириб қолди. Телефон қоқҳан ёки ҳол сўраб келгаилар- 
га Вотти кеннойи, «прапуссор йўқлар», деган жавоб 
ҳиларди.

Темиржон ҳам командировкадан қайтган куннинг 
эртасига Юлдуз баҳона бўлиб, тўппа-тўғри унинг уйи- 
га борди. Бироқ айни тўнини тескари кийиб юрган 
профессор уни уйига қўймади. «Устозинг ўлган»,— дея 
остонадан ҳайдади. Нега шундай қилганига ўзи ҳайрон. 
«Аҳмэқнн урма, сўкма, алдаб-сулдаб йўлга сол», де- 
гандай, ўзи лойқалаган сувни ўзига тиндириш тадби- 
рнни кўрса бўларди-ку!

Профессор ўз хонасида жағини ушлаганича ана 
шундай фикрларни тарозига соларди. Бир вақт Вотти 
кеннойи кирди:

— Ҳумайрабону келиптилар. Даҳлизда кутвотти- 
лар, кираверсинларми?

Илдам Жамолов бир нафас анграйиб турди-да, ке- 
йин чақиришни буюрди.

Ҳумайрабонунинг саломига профессор алик олди- 
ми-йўқми, билиб бўлмадн. Аёл бўсағада анчайин туриб 
қолди. Ниҳоят, лоқайд бош кўтарди-да, андак виқор 
билан тикилди профессор:

— Қелинг, бону!— дея ёнидаги креслодан жой кўр- 
сатди.

Ҳумайрабону эса шундоққина гилам устига чўнқай- 
ди. У билан ёнма-ён Вотти кеннойи ўтирди.

— Бемаврид кириб, фикрингиани бўлган бўлсам, 
маъзур кўрасиз, домлажон,— деди Ҳумайрабону бир оз 
ийманиб. Унинг овозида хиёл қалтироқ тургандай 
эди.— Юмушингизга халал бермасмикинман, деб минг 
апдиша билан келгандим.

— Уйга келгании ит қопмас, дейдилар, изоҳотга 
ўрин йўқ, бону,— тўнғиллади профессор, ясама назо- 
кат ила.

Ҳумайрабону нозик писандани эшитди-ю, ғалати бў- 
либ кетди. Вотти кеннойи «бўш келманг», дегандай ас- 
та туртиб қўйди уни. Ҳумайрабону учун қаршисидаги 
одам илгариги Жамоловга асло ўхшамас, кўз боқиш-

лари совуқ, сўлғин юзлари бўзариб қолгандай, ўзгача 
маъно пайдо бўлгандай эди унда.

— Келишимнинг важини айтсам, домлгжон... — дея 
Ҳумайрабону яна гап бошлади,— эшитишимча, Темир- 
жон билан орангизда нифоқ ўрмалаганга ўхшайдн. 
Асли сизни отаси ўрнида кўрарди боласи тушмагур. 
Эрта-кеч тилидан қўймасди. Сиз ҳам ёлғиз боламни 
ўз болангиз ўрнида кўрганингиздан бошим осмонда 
эди. Тавба, деб Тапирай-ку, ҳақдан бўлганми, ноҳақ- 
данми — наздимда болапақир ёшлик қилиб, нимададир 
раъйингизга терс иш қилган кўринади. Жўнатган ерин- 
гиздан келди-ю, қулфи-дили очилмайди ҳеч. Ичидан 
надомат чеккани чеккан. Оиа оналигини’ қиларкан-да, 
равиш-рафторига қараб юрагим эзилади сатта. Риё- 
зат кўрмай ўсган боламасми. Нимаики ўтган бўлса, 
узр, домласи. Гина — адоватнинг қўшниси, дейдилар. 
Марҳум жўрангизнинг арвоҳи гувоҳ, ўғлим қилмиши- 
дан минг пушаймон шу кунда. Сиздан сўрайман, гу- 
ноҳидан ўта қолинг, айланай домласи.

— Сизга ҳеч нима айтмадими?
— Нимани?.. Бо, уиингиз ичимдагини топ, хилидан- 

ку. Айтадигани нуқул «кетаман-чи, кетаман», холос.
— Қаёққа кетармиш?
— Қим билсин, борса келмасгами, дейдими-едг... 

Энди гапни сираси, ёлғиз йигит алп бўлар, алп бўлса- 
да, қалб бўлар, деганларидай, шу алқордай яккаю 
ягона ўғлим, феъли айниб, ўша айтган ерига кетивор- 
са-я, деб қўрқаман, домласи. Зор қақшаб қолмайин 
тағин. Сиздан илтимос, бир чақириб, ўзингиз яна панд- 
насиҳат қилсангиз девдим, айланай сиздан. Уртага 
бирон туман тушган бўлса, тарқалиб кета қолсин, 
домласи. Борди-келдимиз ҳам қайта бошдан изга туша 
қолсин. Остонангизга бош уриб келишимнинг боисн- 
ҳам шундан! .

Жамолов соддадил аёлнинг гапларидан дили бир 
оз эриган бўлса-да, пинагини бузмай жавоб қилди:

— Уғлингизни диёнатли санаб, камина ҳам рўй- 
хушлик кўрсатиб юрарди, бону. Афсус, маслаги бежо 
чиқиб қолди. Юзимга оёқ қўйиб, оҳу фиғонта солди. 
Бундан ё бехабармисиз, бону?

— Улимдан хабарим бор, айланай сиздан, бундай 
риёкорликдан бехабарман. Сиздай машҳуру маъруф 
фузалога қасд қиладиган қанақа хусумати бўлсин, 
ҳайронман. Ахир сиз унинг бошини силаб, меҳнатга 
тортдингиз, сиз туфайли элга қўшилдн.

— Шунақа экан-да, бону, ёмонга ёл битса, ёнига 
тўриқ боғларкан. Эшак семирса — эгасини тепади, деб 
бежиз айтмаганлар.

Ҳумайрабону қалтираб кетди. Сўнг таъна тошига 
қарши кўкрак тутгандай дадил боқиб, ўғлини химояга 
олди.

— Важсиз, сабабсиз ҳеч бандага эшмас бу гапла- 
рингиз, домлажон! Менийг ўғлим ёмон бўлиб, бировга 
хиёнат қилишига ҳеч ишонмайман, айланай сиздан. 
Мендай муштипар аёлнинг бағрига бежиз тиғ уряпсиз.

Профессор стол ғаладонидан газета олиб, иккала 
аёлнинг тумшуғи тагида силкитди.

— Мана, кўриб қўйинг, бону, сиз айтган ўша дом- 
лажонингиз шаънига ножўя тил тикизибди болангиз.

Ҳу^айрабону газетани олиб у ёқ-бу ёғини қаради-ю, 
кўзойнагини уйда қолдиргани эсига тушиб, ўқиёлмай 
қайтариб берди.

— Нотўғри ёзганми?— сўради яна соддалик би- 
лан,— бунинг олдини олиш чораси йўқми, домласи?

Орага Вотти кеннойи суқилди:
— Ешлик қилган-да, бола боёқиш, ёшлик қилган.
— Ҳа, ёшлик қилган бўлса бордир, домласи,— жон 

кирди Ҳумайрабонуга,— бу нонтепкилиги учун дашном 
бериб қўяман. Ўзингиз ҳам насиҳат қилйб қўйинг, ай- 
ланай сиздан. Танқидини қайтариб олмагунча сатта 
аяманг. •

Профессор одатича қўл силтади.
— Энди каминага бари бир, ўғлингиз борса келмас- 

га кетадими, ундан наригами, тўрт томони қибла!
Ҳумайрабону илон чаққандай сапчиб тушди.

■— Нима деяпсиз, домласи?—кўз ёши қилишга ўт- 
ди бирдан,—эндигина оёққа тўрган гўдакни она бағри- 
дан бенасиб қилиш қайси мазҳабда бор, айланай сиз- 
дан? Алдаганга бола яхши, деб уни йўлга солиш ўрни- 
га... ’

Ҳумайрабонунинг пиқиллаб йиғлаши Вотти кенно- 
йига ҳам таъсир қилди.

— Адашган норасидага яна бир саховат кўрсатво- 
ринг, домлажон,— деб ялинди у ҳам овози титраб,— 
яхшилик ерда қолмас, деган гап бор аҳли салафда. 
Она экан, бағри куйвотти.

Орага сукунат чўкди. Профессор жағини ушлага- 
нича фикрини йиғиб олмоқда эди. Икки аёл эса унинг 
оғзига маҳтал.

•— Айтинг, кирсин олдимга, кўрамиз,,,

— Хайрият,—деди Ҳумайрабону,—кўрамиз деб кўнг- 
лимни тоғдай кўтардингиз. Олдингизга келади ўғлим. 
Келмаса бўларканми. Отам ўрнига, отам, деган-а... 
Илоҳо мартабангиз бундан ҳам улуғ бўлсин. Яхши 
кунлар аримасин бошингиздан!

Шу билан иккови чиқиб кетар, деб ўйлаган эдн 
профессор. Аммо бу фақат гапнинг муқаддимаси экак 
Ҳумайрабону ичини туғёнга солаётган масалани ўртага 
қўйиб, бир битимга келиб олмоқчи эди. Бироқ ҳозир 
буни вазият кўтарадими-йўқми, билмайди. Эркак билан 
эркакнинг йўриғи бошқа. Аёл кишига хийла оғир 
экан. Шунинг учун иккиланиб қолди. Дарвоқе, бу гап 
Темиржон командировкага кетган кунлари бир муло- 
қотга тушган, аммо орадан ўтган муддат, унинг устига 
мана бу газета воқеаси ўша борада яна гап қўзғашга 
халал бермасмикин? Бирдан профессорнинг оби-тобн 
келишмай турган шундай вазиятда, бунақа машмаша- 
ларингни йиғиштир энди, бошимни оғритма, дея ҳай- 
даб чиқарса-я. Ҳар нима бўлиши мумкин.

Лекин Ҳумайра'бону астойдил бел боғлаб келган 
бугун. Ҳозир очмаса гапни, қачон очади? Таваккал-да!

— Энди, домлажон... Узингиздан қолар гап йўқ,— 
дея бошлади у тутилиб-тутилиб,— анов масалани охи- 
рига етказишда ўзингиз бош бўларсиз, деган ният би- 
лан сиздан яна марҳамат тиДаб келувднм. Энди, дом- 
лажон, бандаси ташвишсиз, орзу-ниятсиз яшолмаскан. 
Бас, шундай экан, бўладиган ишнинг вақтида бўлгани 
яхшидир дейман.

— Хўш?— гапни қисқа қил деган маънода кескин 
сўради у.

Ҳумайрабону Вотти кеннойи томон бир боқнб, ғай- 
ритабиий кулиб қўйди.

— Умидли дунё экан, домласи,— бир оз дадиллаш- 
ди Ҳумайрабону,—синашта шайтон—фариштадан аф- 
зал, деганлар. Болаларимиз бир-бирига равпш бериб 
юришгани мендан кўра сизга маълум. . Кўнгил ишига 
важ топиб бўлмас чоғи. Эл бор, улус бор, таниш-би- 
лиш кўп. Шулар ичида гап-сўз юрмасидан, ўзингиз бош 
бўлиб, икковининг бошнни жуфтлаб қўя қолсак тез- 
роқ.

Комил ишонч билан айтилган бу гаплар ҳознр 
профессорга таъсир қилмас, қайтага асабига тегаётган 
эди. Ахир кеча газетада ваъзхонлик қилиб, унннг бўғ- 
знга пичоқ қадашдан баттар ҳолга солган бетавфиққа 
бугун қизини берадими? Дўст-душман ичида-я? Йўқ,

бу кампирнинг гаплари қуюшқонга мос тушмас. Қа- 
ранг-а, кимга азаю кимга тўй... Мен нима ғамдаю... 
одам ҳам шунақа сур, беномус бўладими! Кечагина 
тухумдан чиққан жўжа бугун хўрозга тилнни кўрсат- 
зпти-я. йўқ, тўй-пўйини олиб бориб экиб қўйсин кам- 
вир. Сутсиз сигир сузоғон чиққандай, ғам-ташвишга 
солган зумрашасини тийиб қўйсин, яхшиси.

Унинг хаёли шу ерга келганда ўрнидан нрғиб туриб 
кетди. Икки қўлини орқасига қилганича, китоблари 
тўла шкаф томон тик қаради.

— Қечаги гап бугунга тўғри келмас экан, бону,— 
деди у тере ўгирилганича,— ўғлингизга бошқа қай- 
лнқ топсангиз дуруст бўлар. Шундай қилинг, бону, 
изоҳотга ўрин йўқ!

Ҳумайрабону бнр нафас анграйиб қолди.
— Нимага унақа дейсиз, айланай сиздан? Қуда 

бўлишлик аҳдингиздан қайтдингизми ё?— бўшашиброқ 
гапирарди Ҳумайрабону,— биринчи савдо — савдо, ик- 
кинчи савдо ғавғога айлансин, дейсизми? Отаси раҳмат- 
ли тирик бўлганда мунақа қилмасдингиз, биламан. 
Аёл бошимминан сизга қора тортиб келсаму... — Унинг 
яна хўрлиги келиб, кўзларини енг учи билан арта бош- 
лади.— Бу нима кўргилик бўлди, ҳайронман. Уғдимға 
бориб нима дейман? Бу гапингизни етказсам, ичпдан 
зил кетади, болам бояқиш. Буни кўриш она учун осон 
дейсизми? Гўдак бешигидан қулагунча, подшо тахти- 
дан қуласин, деганлар қадимда...

Вотти кеннойи унинг ҳоврйни босишга уринди:
— Қўйинг, тасаддуқ, ўзингизни уринтирманг. Ҳам- 

маси жой-жойини топиб кетса зора.
— Қиз берсангиз — хунга бермайсиз,— деди яна 

ўпкаси тўлиб турган Ҳумайрабону, кетишга чоғланар- 
кан.

— Гап бошқа ёқда, бону!—хўноби ошиб гапирди 
Жамолов, кейин рад жавоби учун ёлғонни тўқиди.— 
Юлдузнинг ўзида ўзгариш бор. Билишимча, унча пай- 
рови келмай турибди ўғлингизга. Буни ҳам инобатга 
олмасак бўлмас. Узингиздан қолар гап йўқ, ббну, мен 
ҳам отаман, ахир!

Ҳумайрабону бўш келмасликка ўтди:
— Ҳа, энди, қиз наслининг нози бўлар, бўлмаса 

арази бўлар. Бугун опоқлашган бўлса, эртага чапоқ- 
лашиб кетаверади. Е уй-жойимиз дидингизга мос кел- 
майдими? Унда ичкуёв қилишингизгаям розиман, қи- 
зингиз ёнингизда бўлади, ҳар қалай.

— Чиққан қиз чийриқдан ташқари, борган уйида 
типсин,— деб юборди профессор ҳам.

— Дидингнзга балли,— бир оз енгил тортди Ҳумай- 
рабону,— манга ишонаверинг, Юлдузхоннинг қўналға- 
си қош ила қовоғим остида бўлади. Елғиз ўғлим ҳур- 
мати келинимга бирор ёмонликни раво кўрсам менга 
ҳам боққан бало бордир. Қўлим косов, сочим супурги 
бўлсин доим, қўлини совуқ сувга урдирмай, кир-чири- 
ни ювиб, кўнглини кўтариб, хизматига ҳардам ҳозиру 
нозир бўлай.

Жамолов аччиқ кулди. Бу Ҳумайрабонуга мазах қи- 
лаётгандай туюлиб Вотти кеннойига қаради. Бир-бир- 
ларининг дилида нима тугилганини сезгандай, туриб, 
эшик томон йўналдилар.

Даҳлизда уларни дуркунгина, қорамағиз юзли, чаи 
ёноғида кулдиргичи ўйнаб турган қиз кутиб олди. Аф- 
тидан, ичкарида бўлган гапнинг барини эшитиб турга- 
ну Ҳумайрабонуга ачпнаётганини унинг маъюс боқиш- 
ларидан сезиб олиш қийин эмасди.

— Ассалому алайкум,— деди у хиёл бошини эгиб. 
Унинг бутун қиёфасидан кишига ёқадиган ажойнб 
латофат акс этиб турар, Ҳумайрабону буни ҳам фаҳм- 
лаб ола қолди.

— Домланинг кичик қнзлари — Қундузхои, — дея 
таништирди Вотти кеннойи.

— Вой, айланайин бўйларингдан,— унинг елкасига 
қоқиб қўйди Ҳумайрабону. Негадир ҳозиргина хижил 
бўлган дили бирдан ёришиб кетди, — катта қиз бўлиб 
юрибсанми, тан-жонинг соғми?

— Раҳмат, хола, чой дамлаб қўйганман, бир пиёла 
ичиб кетинг.

— Бо, она қизим, Темиржон аканг эрталабдан бери 
туз тотгани йўқ, ботроқ бориб, иссиққа уринмасам бў- 
ларканми, холанг ўргилсин. Насиб қилса, чойингни 
ичиш қочмас ҳали.

— Қелиб туринғ, хола,— эшиккача кузатиб қўй- 
моқчи бўлди Қундуз. Бироқ Вотти кеннойининг эргаш- 
ганини кўриб аста орқада қолди,—Темиржон акамлар- 
ни сўраб қўярсиз.

Икки аёл ҳовлини кесиб борар экан, Вотти кеннойи- 
нинг тили қичиди:

— Манга қолса, мана шу қизни қўлдан чиқармас- 
дим асли. Қизмисан қиз бўлиб ўсивотти. Бўйи-бастига, 
ақли фаросатига қараб хотининг борми, бор дегулик. 
Оёқ-қўли чаққонгина. Шундай бокирасн турганда ўг-

лннгиззи ўшЗ таннозга ишқи тушганига ҳайронман, та- 
саддуқ. Уша беандишага ҳеч лойиқмас-да Темиржон.

Ҳумайрабону боғ ичига кириб кетаётган Қундузнинг 
ортидан қараб қўйди. Қундузнинг белига тушган икки 
ўрим сочи илондай тўлғаниб борарди.

— Биламанми, Воттихон, кўнгил ишига бас келиб 
бўлмайди, дедим-ку ҳали. Болам шўрликни бошини 
айлантириб, ўзига банди қилиб олганми, ҳайронман, 
ўша Юлдуз девоқ ҳажрида куяди. Юракдагини кўз ош- 
кор қилади-да, айланай сиздан, кўзидан кўриб-билиб 
чураман дгфдини.

III

Эрталаб чиқиб кетган Темнржон алламаҳалда қайт- 
ди. Қўлида бир даста кчгоб.

— Қаёқларда юрибсан, болажоним?
— Қутубхонада!—шундай деди-ю, бир вақтлар ота- 

си ишлаб ўтирадиган хонага кириб кетди. Ҳумайра- 
бонуга фақат китоб варақларининг шалдираши, ҳар 
замонда у ёқдан-бу ёққа юргандаги оёқ товуши эшити- 
лнб турарди.

Ҳумайрабону бир товоқ чучварани сузиб кирди-да, 
унинг олдига қўйди.

— Совумасдан е, болам!
Темиржон китобдан бошини кўтарай демади.
— Санга айтяпман, овқат деганни йссиғида егулик. 

Совугандан кейин маза-матраси қолмайди.
Темиржон бир қўлидан китобни қўймай, иккинчиси 

билан санчқига чучвара илиб ея бошлади. Анча очиқ- 
қан экан. ХудДи поездга кечикаётгандай шошиб, лун- 
жини тўлдириб-тўлдириб чаййар, оғзи овқатда-ю, кўзи 
китоб саҳифаларидан узилмасди.

Ҳумайрабону икки қўлини столга, иягини қўллари 
устига қўйганича унинг кавшанишини кузатди. Қарши- 
сида ўғли эмас, марҳум эрининг жонли қиёфаси намо- 
ён бўлаётгандай. Бурнининг қирралиги бўлмаса, нов- 
чалиги, хаёл суришлари, овқат ейиши ҳам худди ота- 
сининг ўзи...

Икки қаноти ланг очиқ дераза орқали елиб турган 
шабада Темиржоннннг юзларини сййпайди, сочларини 
тарайди. Қаердадир мушукнинг миёвлагани, кучукча- 
нинг вангиллагани эшитилади.

Ҳумайрабону ўғлига тикйлйб тўймайди.

Ҳамон Жамоловнннг гаплари қулоғи остидан кет- 
мас, унга тннчлик бермас, у ўйларди: «Еш бошингми- 
нан фозил кишига қўл кўтардингми, ўғлим? Отанг тн- 
рик бўлганда шунга йўл қўярмиди? Сани юз-хотиринг- 
ни қилиб унинг олдига бордиму, таънаю маломатларга 
қолдим. Қанийди ер ёрилсайди-ю, кириб кета қолсай- 
дим. Узингдан ёши улуғнинг кўнглига озор бериш қай- 
си мазҳабда бор-а?! Мулла борида тилингни тий, уста 
борида қўлингни, деганлар. Яна келиб-келиб, жумлаи 
мўмин ўқийдиган каттакон газетага солганингга ўлай- 
ми! Ахир, айбсиз одам борми дунёда. Кимнинг ўйида 
ғирромлик бўлса — бармоғини тишлайди бир кун, сан- 
га нимайди, эсини еган?! Бировнинг кўзига чўп санч- 
гйндан кўра ўз аравангни қалдиратавермайсанми? Оҳ, 
беандишагинам-а, сандан шуни кутган бўлсам — ўлай 
агар! Еқа ушлайдиган ҳол-а. Ана лаванггинамнинг қў- 
лидан келган юмушу, ана индамасгинамдан чиққан ҳу- 
нар. Уруғимизда бунақаси бўлганмас асли!»

— Устозингга учрадим!—Ҳумайрабонунинг товуши- 
да андак пўписа бор эди.

Темнржон овқат ейишни таққа тўхтатиб, оғзидаги 
оғзида, бўғзидаги бўғзида қолди.

— Нима қилардингиз?..— деди кейин ўкипч билан.— 
боринг демагандим-ку?

Ҳумайрабону дудуқланди:
— Ким билсин... Узинг бормаганингга... Ахир, қа- 

чонгача қовоқ-қошингга қараб ўтираман. Қелганинг- 
дан бери юрагингга қил сиғмайди. Кечалари илондай 
тўлғаниб, қовурдоқдай қовурилиб чиқасан. Ҳўкиз- 
нинг шохига урсанг, туёғи зирқирайди, дейдилар. Сен 
чекаётган азобинг мани куйдириб-ёндирмайди, дей- 
санми?

— Нимани гапиришдинглар?
— Нимани бўларди... Ишонган тоғда кнйик ётмас 

экан, ўз шогирдим ўзимга чуқур қазиди, деб оҳу фиғон 
чекиб ўтирибди домланг. Ранги-рўйи бир алфозда. Бпр 
нимани охиринй .ўйламай-нетмай шартакилик қили- 
шингга ҳожат бормиди, ўғлим? Ноҳақ ишга ривож 
йўқ, деганлар, санга нима?

— Эгри қозиққа — эгри тўқмоқ!— тўнғиллади Темир- 
жон, сўнг яна чучвара ейишга тутинди,—- Менга келган- 
Да: ўз йўлим, ўз йўриғимда ҳақман. Сиз аралашмасан- 
гиз бўларди, ойи!

Онаси тебраниб қўйди. Қовоқлари пир-пир учди. 
Рангпар юзлари аламдан ғалати бужмайди.

— Янгам санчади — ман тортаман, деган нақлни 
эшитганмисан?—Тик боқиб гапирди Ҳумайрабону,— 
устозингнинг ўкинч тўла гапларн биқин-биқинимдан 
ўтиб кетди. Бағрига олиб, иш ўргатиб, мушкулингни 
осон қилган банданинг юзига оёқ қўйишинг сандай 
шогирдга жоизмиди? Чумчуқдай жонинг бор, охири 
бахайр бўлсину, қасдингга тушиб эл-юрт олдида ёмон- 
отлиқ қилиб қўйса, нпма келарди қўлингдан? Бир умр 
ншинг ўнгидан келмай, эътибордан қолиб кетмасанг, 
деб куяман. Уйнашмагин арбобминан, арбоб урар қар 
бобминан!

Темиржон қаҳ-қаҳ уриб кулди. Оғзини сочиқ билан 
артиб, бўшаган товоқни нари сурди-да, яна кўзига ёш 
келгунча кулди.

— Хандон уришинг бор бўлсин санинг... Ешмассан, 
ялангмассан, ақлу фаросатингминан иш тутсанг ками1 
масдинг. Кўрпангга қараб оёқ чўз, жон -болам. Кам- 
тарга камол, дептилар. Устозингни олдига бориб, таъ- 
зим бажо қилгин-да, мандан ўтган бўлса кечиринг, деб, 
узр сўра. Боз устига, эгилган бошни қилич кесмас. Ҳа, 
айланиб кетай сандан, эртадан қолмай ҳузурига бор... 
Тўн иссиғини эгаси билар, болам, зора-мора бетажри- 
балигингни инобатга олиб, ўтган гапга саловат, девор- 
са. Бояги-боягидай ҳаммаси яна изга тушсаю кетса зо- 
ра. Ҳар ким ўз аравасини ўзи тортади бу замонда. Ке, 
қўй, ўғилжоним, юзи шувут бўлиб юришдан ёмони йўқ, 
сал тадбирминан иш тут энди. Омадингни »берсин, ило- 
йим. Кўнглинг кенг, очиқ, юзинг ёруғ бўлсин доим!

Темиржон онасининг панд-насиҳатларини сабр ила 
тинглади-да, кейин ўзи билан ўзи гаплашаётгандай 
паст овозда тўнғиллади:

— Ҳақлигимни исбот қила олганим учун қуйГй ёруғ!
Онаси унинг хаёлга чўмиб ўтирганидан, гапим таъ- 

сир қилмоқда шекилли, айтганимга кириб, эртагаёқ 
профессордан кечирим сўрайди деб ўйлади. Қандай 
бўлмасин, ўртадаги гинани орадан улоқтириб, тўй 
бошлашга йўл очилишини истарди.

Кўз олдига яна профессорнинг тажанг бўлиб ўтир- 
ган қиёфаси келди. «Майли,— деб ўйлади у,—- аччиқ 
устида нималар демайди одам. «Қизимнинг пайрови 
мос келМай турибди», дегани ҳам аччиқ устида. Шун- 
дай ўғилжонимга тегмаса қизи, кимга тегади? Аввал- ' 
бошдану, Вотти кеннойи айтгандай, ўғли бошқасига 
кўнгил қўйгани дуруст эди-я. Ҳайронман, ўша қизнинг 
нозу карашмасига учднми?.. Қунда бир турланиб кийи-

нишига, бўйи-бастига маҳлиё бўлди чамаси. Ҳа, дилн< 
дан суяди уни. Ҳаммасини очиқ-ёруғ сезнб, кўриб юриб- 
ман-ку, ахир. Бу ёғини ўйласам айнитишга ўрин йўқ- 
дай. Бунинг устига, бирга юриб, дўсту душман кўзига 
тушиб қолишган. Оёғи қолиб, оғзи билан юрадиганлар 
кам дейсизми? Ҳумайрабону кейин қайси дарвозанн 
қоқиб, кимнинг қизига оғиз сола олади. Фалончи куёв 
қилишдан айниган ўғлингизми, бозордан қайтган эчки- 
га бошвоқ чикора, деб писанда қилйшса-чи? Ишқилиб, 
ана шундай шармандаликдан асрасин ҳар бандани! 
Дунёда ёмонотлиқ бўлиб қолишдан оғир мусибат йўқ! 
Жамоловга келганда, у ўз отасидай бўлиб қолган, ҳар 
қалай. Тўйда эр кишининг бош-қош бўлиб турганига 
не етсин! Бўлди, бас, ўйчи ўй ўйлагунча, таваккалчи 
ишини битираркан. Темиржоним Юлдузга боғланибди- 
ми, шунга уйланади, вассалом!»

Шу пайт эшик тақиллаб қолди.
— Кимдир келди, бориб оч, болам,— деди Ҳумайра- 

бону ўғлига. Узи эса стол устидаги идиш-товоқларни 
йиғиштира бошлади.

Бир нафасдан кейин ўрта бўй, кенг елкали киши 
ҳаллослаб кириб келди. Темиржон кутилмаган меҳ- 
монни кўриб довдираб қолди.

— Хуш келибсиз,— деди Ҳумайрабону, меҳмоннинг 
чеҳрасидаги самимийликни кўриб.— Мунча анграйма- 
санг,— туртиб қўйди Темиржоннинг елкасига,— муло- 
зиматлироқ бўлсанг-чи, биров келганда.
, — Ҳечқиси йўқ, ҳечқиси йўқ,— деди мех.мон аввал 
Ҳумайрабону, кейин Темиржонга қўл чўзаркан,— бета- 
каллуф ташриф буюрганим учун узр.
- — Бош устига, меҳмон, бетакаллуфлиги борми, ай- 
ланай, ерга кўрпача солайми ё столга ўтирасиз- 
ларми?
; У худди ўз уйидай тўрга чнқиб, стол ёнидан ўрин 
рлди.

— Мени таннёлмаяпсизми, дейман?— деди яна меҳ- 
мон Темиржоннинг ҳамон ўзига келолмаётганлигидан 
ажабланиб.
„ — Бн... биламан...— жонланди Темиржон,— ойи, та- 
нишинг, Назиржон Набижонович...

•— Боракансан-ку, болам,— ўпкаланди онаси,— ла- 
лайишингни қара-я,— қайта дастурхон тузата бошлади 
она.

Темиржон ҳар кимни кутиши мумкин эди, аммо На- 
зиржон Набижонович кириб келади, деб хаёлига кел-

тирмасди. Яна ким денг, ажойиб ихтироси билан Ит« 
тифоққа танилган Назиржон Набижонович.

Темиржон Андижонда дала кезиб юрар экан, бу 
олимнинг Беруний номидаги республика мукофотига 
сазовор бўлганлигини газетада ўқиган, деҳқонлар оғ- 
зидан тудгмай қолганига гувоҳ эди. Унинг «Уз-701» 
навли пахтаси энг нобоп ерларда ҳам ниҳоятда юқори 
ҳосил бера бошлаган. Ҳозирги кунда бутун республика 
пахтакорлари шу навни тезроқ 'такомиллаштиришга 
рухсат берилишини бесабр кутар эдилар.

— Мана. яна учрашдик,— деди меҳмон,— ўша кун- 
лар эътибор бермаган эканман сизга, қадрдон. Газе- 
тани ўқиб чиқдиму қиёфангизни ҳеч кўз олдимга кел- 
тиролмайман денг. Мана, кўрдим, қандай азамат йигит 
экансиз. Отангиз билан яхши таниш эдик, кўп муло- 
қотда бўлганмиз, аммо сиздай ўғиллари борлигидан 
бсхабар эканман. Мардон Йўлчиевич ўта принципли, 
ҳалол одам эдилар. Янглишмасам, спз ҳам отангизга 
тортибсиз.

Темиржон қизариб кетди. Ийманибгина столнинг 
нариги четнга, меҳмон рўпарасига ўтирди. Шу ўтириш- 
да бир-бирларига узоқ тйкилишди. Назиржон Набижо- 
новичнинг қалин ва бежирим лаблари очилганда йир.ик- 
йирик, бир текис тишлари ярқираб кетар, қўй кўзлари 
худди ёш болаларникидай чақчайиб боқар, товуши эса, 
шўхчан, қандайдир равон эшитиларди.

— Андижондан қайтганингизни эшитгандим,— деди 
у,— лабораторияга кирсангиз кўрарман, деб кутдим, 
дарагингиз бўлмади. Телефон йўқ экан-да, уйда?— Те- 
варакка кўз ташлаб олди у,— очиғини айтай, дўстим, 
лутфан сиздан миннатдорман. Кўпдан очилмай қолган 
жумбоқни бир ёқлик қилиб бердингиз. Уша госсипол- 
нинг муваффақиятига ишонмасдим. Фанда истиқболсиз 
гипотезадан воз кеча олиш ҳам ўткир илм каби зарур 
нарса, қадрдон, профессор Жамолов бунинг аҳамияти- 
ни тушунмади, чоғи. Тушунтирмоқчи бўлиб, уддасидан 
чиқолмадим. Арбобга ақл ўргатиш — шамолга қарши 
тупуриш билан баробар, қайтиб юзингга тушади. Гос- 
сипол, госсипол, деб шунча ёпишиб олишганига ҳайрон 
бўлардим. Мана, оқцбат.

Темиржон унга жиддий боқди.
— Нимага ўзингиз...
— Госсипол ҳақида илмий иш ёздингиз, демоқчисиз, 

шундайми?— унинг сўзини бўлди Назиржон Набижоно- 
вич,— сизга тўғрисини гапиришим керак, азизим, ме-

нинг вазифам ғўза танасида госсиполнинг мавжудли- 
гини исботлаб бериш эди, холос. Вазифамни бажардим, 
Аммо госсиполни изоҳлашдан чекланганман ■•Мана, сиз 
ахлоқий бурчингизни адо этишингиз билан фахрлансан- 
гиз арзийди, қадрдон.

Темиржон дардчил хўрсинди.
— Раҳмат, домла,— деди Темиржон,— сиз ҳам мен- 

га қарши турармикансиз, деб чўчувдим.
Назиржбн Набижонович кулди.
— Ҳақиқатни исбот қилганингизгами? Иўқ, қадр- 

дон, фанда яратишдан ташқари, яралганни барбод 
қила билиш ҳам катта аҳамиятга эга. Олим эса илмий 
фараз олдида қул бўлиб қолмаслиги керак. Сиз лабо- 
раторияда янги одамсиз, кўп муаммодан бехабарсиз, 
қадрдон. Бизда умри калта фаразларга кўр-кўрона 
ёпишиб олишлар бўлиб туради. Мана, бунга госсипол 
масаласи ёрқин мисолдир. Оқибатда, лабораториямиз 
обрўсига путур етди.

Ҳумайрабону чой дамлаб келиб, Темиржонга бу- 
юрдн:

— Қайтариб, қуйиб бериб ўтир домлангга, ўғлим,— 
шундай деди-ю, уларга халал бермаслик учун ўз хона- 
сига чиқнб кетди.

Темиржон тоза тилак билан чеккан андуҳлари бе- 
жиз кетмаганлигига яна бир карра амин бўлаётган эди. 
Мана шундай тажрибали олим ҳам ён босяпти унга. 
Балки бундайлар битта эмасдир. Темиржон бўлса 
одамлар таъна-дашном ёғдирмаётганмикин бошимга, 
дея қорасини кўрсатишга ҳайиқиб юрибди.

Тўғри бўлсанг — бехавотир бўласан, дейдилар. Ле- 
кин, бари бир, тажрибасизлик ҳар мақомга торта&еради 
одамни. Профессорнинг хушомадгўйлари кам дейсиз- 
ми? Темиржоннинг олдидан қаршилаб чиқиб, кўзлари- 
ни лўқ қилиб, ўқдай қадалиб турсалар...

— Профессор мендан қаттиқ ранжибдилар. Нима 
қилай, бор гапни яширолмадпм.

— Тўғри қилгансиз. Ойни этак билан ёпиб бўлмай- 
ди. Ҳақиқат доим ғалаба қилиб келган, ноҳақлик — 
тирик жоннинг гўркови! Лекин шуни ҳам айтиб қўяй, 
қадрдон, профессор ва унинг тарафдорлари фақат ран- 
жиш билан чегараланишса-ку олам гулистон-а, бирок 
қилич яланғочлаб чиқмасалар, деб қўрқаман. Ахир, 
сиз матбуотда чиқиш билан бир-иккита одамгагина эмас, 
бутун бир лаборатбрияга зарба бердингиз-да. Госси- 
полнинг ҳар грамми минг сўмдан кам турмайди. Ҳар

мавсумда ўттиз килограммлаб госсипол ишлатилган. Бу 
билан фмон пул ҳавога учиб кетди, деяверинг.

Темиржоннинг туси ўзгариб кетди.
— Ахир... бу — жиноят-ку!
— Ана' шу жиноятнинг олдини олиш учун сизнинг 

фикр-мулоҳазаларингизни пучга чиқариб, ўзларининг 
ҳақликларини исбот қилмоққа жон-жаҳдлари билан ку- 
раш бошлайдилар энди.

— Шунақа одамларни ер қандай қилиб кўтариб ту- 
ради-я? Ундайларга жазо берцш керак-ку! — куйиб 
кетди Темиржон.

Назиржон Набижонович ёш дўстининг ичдан тўл- 
қинланиб бораётганидан шавқланди. «Офарин», деги- 
си келди унга. «Бундай ёшлар билан фанда олам- 
олам тадбирларни рўёбга чиқармоқ мумкин», деб 
ўйлади. Шунииг учун дилидагиларни яширгиси кел- 
мади:

— Ҳужайрада лйзосом деган ярамас элемент бор,— 
деди у, — олиб ташламоқ бўлиб, қўл тегизсангиз, шу 
заҳотиёқ ёрилиб, бутун ҳужайрани парчалаб юборади. 
Шу билан ҳужайра ҳаёти тамом, деган сўз. Аммо бош- 
қа элементлар сингари бир хил қобиққа ўралиб олгани 
учун бу маразни электрон микроекоп билан ҳам фарқ 
қилолмайсиз. Ҳаётда ҳам ана шу лизосомга ўхшаш- 
лар бор. Барча қатори бир хил қобиққа яшириниб 
юради. Шунинг учун на уни фарқлайсиз, на юлиб таш- 
лай оласиз. Профессор Жамоловни унчалик деб ҳисоб- 
ламайман, албатта, чунки олий фазилатлари мўл. Ле- 
кин шуни ҳам очиқ айтишим керак сизга, қадрдон. 
Унинг айрим «хислат»лари билан кўпдан ошнаман... 
Отангиз билан тенгқур эдн у. Аспирантурада бирга 
ўқишган, ҳамтовоқ бўлишган, оғир кунларда бир-бир- 
ларига кўмаклашишган. Бироқ отангиз унинг бемаъни 
китобига тақриз ёзди. Тақризда Жамоловнинг қалбаки 
томонларига тегиб ўтилган эди. Бундан алам чекди у. 
Мардон Йўлчиевичнинг илм оламйдаги эътибори бнр 
баҳя ошди. Бу иккинчи зарба бўлди Жамоловга. Бошқа- 
ча йўл тутди у. Отангизга қарши фанда шамшир кўтар- 
дн. Қўтарди-ю, яна нимагадир уролмай доғда қолди. 
Энди ана шу шамширни сизга қаратмаса, деб хавфда-’ 
ман. Балки лабораториядан бутунлай четлатиш пайига 
тушар.

— Узим ҳам кетмоқчиман.
Назиржон Набижонович кулди.
— Чўчитиб қўйдим шекилли?

— Йўқ, сиздан олдннроқ шу қарорга келиб қўйган- 
ман.

— Яхши қилмабсиз. Мен бошқача маслақат бермоқ- 
чийдим сизга. Госсипол машмашаси эрта-индин бнр 
тўхтамга келади. Бу турган гап. Аммо сизни лаборато- 
ториямиздап^кетишингиздай фикрингизни қувватламай- 
ман. Ҳа/Л^йфД&н^ДУ чин сўзим, қувватламайман. Сиз- 
ни, хўг/десангиз, ўз"группамга таклиф қилмоқчийдим. 
СиздаДг яхшигина . олим чй^сцн, дейман. Бу ерга келн- 
шимдай>#сосий ,^ақсад ҳам шў/ қадрдон. Истасангиз, 
онанпга^дам маслаҳат солай. т /

— Ойим 'жендер^иЛару,/аммо... /
— Ҳеч қанддй‘л^мМо»ни^^^ йўқ,— Назиржон 

Набижонович унга яқиг!^«ОЦиб/лкасига қўлини қўй- 
ди,— мушт кўтариб қўйибъ^чцдкчимисиз ё? Бунақа- 
якан, кўтармаслик керак эди, кўтардингми, қасд қилган 
жойингга ур, акс ҳолда, қўрқоқ деган ном оласан, шун- 
дай эмасми, қадрдон?

Темиржон бошнни қуйи эгди.
— Ҳақиқий фан билан шуғулланмоқчи бўлсангиз, 

биздан кетишни ўйламанг. Қолинг, қадрдон, маслаҳа- 
тнм шу сизга... Аҳли салафнинг тушига ҳам кирмаган 
тилсимотларни очамиз ҳали.

У Темиржоннинг ақли етмаган қандайдир оламшу- 
мул мўъжизалар ҳақида тўлиб-тошиб гапира бошлади. 
Унинг ҳарЛш сўзи, ҳар бир ибораси тингловчини ҳая- 
жонга со^Гар^Чцбатдошининг дам туриб кетиб, дам 
ўтириб ^злашн ^пшг кўз олдида қирқлардан ошиб 
қолган/ззлворди 'крг1?Гк эмас, ёш, шавқли-завқли, ўз 
тенгқ^И^^иёфасййр кири^^орарди. Агар қўйиб берса, 
лочин сй^ари қақот пайдо КМиб учнб кетгудай.

— АрслЪ^вцдёғаним нз,бор'.^^^
— ТаниймаЙч^О^.^/^ у
— Айтсам ишоЪ^слий./қадрдоу^ нейтрон таъсири- 

да ҳар лимон ундирг^нҚйў ^ойаси^бузоқнинг калласи- 
дай келади. /

— Лимон?
— Ҳа, лимон. Ишонмасангиз, бориб кўринг. Унга 

айтиб қўяман, ўз ихтироси билан ўзи таништиради 
еизни.

Темиржон анграйиб қолди.
— Истеъмол қилинадими?
— Лимонними? Албатта-да.
— Нейтроннинг организмга таъсири йўқми?

Лимон орқали — йўқ. Чунки нейтрон нури эмди-

рилган дастлабки уруғ дала шароитига олиб чиқилма- 
ган. Унинг учинчи наслигина истеъмол учун экилган, 
холос. Наслдан наслга ўтиш жараёнида'уруғ ҳужайра- 
ларида сифат ўзгариши вужудга келади. Янги шакл 
олган уруғнинг аввалги ирсий белгилари сақланиши 
мумкин, 'аммо дастлабки тажрибадаёқ ўз вазифасини 
ўтаб бўлгач, нурдан ному нишон қолмайди.

— Бу қизиқ, жуда қизиқ... жуда-жуда!—таъсирла- 
ниб кетди Темиржон,— демак, энди атом фойдаси ме- 
вага ўтибди-да.

— Атом — бутун наботот дунёсига хизмат қиляпти 
ҳозир.

Темиржон ҳалигина кутубхонадан олиб келиб, ди- 
ванга бетартиб сочиб қўйган китобларига қаради.

— Ёнғоққа ҳам ишлатса бўладими?
— Бўлади! — Назиржон Набижонович китобларни 

бирма-бир қўлига олиб варақларди:—У-ў, сиз ҳам 
отангиз изидан бормоқчисиз шекилли? Мана, тайёр те- 
ма. Ёнғоқ устида ишлашингиз.мумкин.

— Бу жуда қизиқ...— деб юборди яна Темиржон.
Назиржон Набижонович тантана билан хулоса қил- 

ди:
— Қизиққина эмас, ажойиботнинг ўзгинаси бу!
Темиржон бу олимни илгари шунчалик жонкуяр, 

деб тасаввур қилмаган эди. Унинг фан кандидати экан- 
лигидан хабардор. Аллақачон доктор бўлиши керак 
экан. Жуда зўр олим кўринади. Гапларини эшитиш қам 
мароқли.

Шу оқшомги суҳбат даврида бир-бирларига шунча- 
лик яқин ва қадрдонлашиб қолгандай бўлдилар.

Кўчага кузатиб чиққанда яна бир бор Темиржон- 
га;

— Менинг маслаҳатимни яхшилаб ўйлаб кўринг,— 
дейишни унутмади. -

IV
Ҳаво мусаффо. Сокинлик. Қуюқ дарахтлар оралаб 

нур ёйган чироқлар ҳовлиларни безайди. Уз ошиғига 
илк кулиб боққан келин 1акдай кўк узра ой бош кў- 
тарди. Темиржон ойнинг ҳаволанишига маҳлиё. Отаси- 
нинг столи қаршисидаги кресло суянчиғига икки қўлини 
қўйганича ташқаридан кўз узмай қолган. Худди жонсиз 
ҳайкал дейсиз. На сас-садо бор унда, на нафас олиши 
эшитилади.

Кўпдан бери оқшом чоқлари шундай туриб фикрга 
толиш одат бўлиб қолган унга. Ҳумайрабону ҳар са- 
фаргидай уни кузатиб турди-да, қандай кирган бўлса, 
яна шундай оёқ учида чиқиб кетди. «Отасининг ҳам 
бот-бот серрайиб туриш одати бор эди», деб қўйди 
ичида.

...Ҳумайрабону оилада биттаю битта арзанда қиз 
эди. У оёқ-қўли чаққонгина, жонкуяр, ҳар нарсага таш- 
виш тортаверадиганлардан эди. Бўй-басти келишган, 
хушчехра. Шунинг учун унга кўз қирини ташлаб юр- 
ганлар кўп бўларди. Эшикларини қоқиб келган совчи- 
ларнинг қадами аримасди. Аммо отаси ҳеч кимга уни 
раво кўрмас, фақат уйларида ижарада турган, ҳеч 
кими йўқ, сўққабош Мардонбой исмли студентгагина 
моййллиги бор эди. «Мардбнбойнинг калласи жойида, 

-бола пақир илмга муккасидан тушибдими, олисга бо- 
ради», деб қўярди баъзан. Мардонбой ҳам бу оилага 
ўрганиб, ташвишларига шерик бўлиб, ҳовлини тартиб- 
еаришталаб, ҳатто экин-тикинларига қарашиб юрарди. 
Аҳён-аҳён Ҳумаирабону билан кўз , уриштириб қўяр, 
қизнинг чиройли табассум ҳадя қилишига ошиқ эди. 
Кўнгил-кўнгилдан сув ичар, деганларидай, қиз ҳам 
унга ўрганиб қолган, уни доим кўришга ошиқар, шаҳар 
кутубхонасида ёки институтда узоқроқ ушланиб қолса, 
ундан хавотир олар, ўзини қўйгани жой тополмасди.

Ииллар ўтди. Мардон институтни, қиз ўн йилликни 
тугатди. Икковларининг тўйлари бўлди. Бироқ кутил- 
маганда уруш бошланиб, бу хонадонга ҳам ёвуз пан- 
жасини солди. Уй эгаси Ватан ҳимоясига кетди-ю, қай- 
тиб келмади. Она вафот этди. Қон қора қақшаган қиз 
Мардонбойгагина суяниб қолди. Мардонбой уй эгаси- 
нинг арвоҳи ҳурмати топган-тутганини шарти кетиб, 
парти қолган ҳовлини тузатишга сарфлади. Эски уй- 
ларини бузиб, тўрт хона-ю бир даҳлиз, ошхоналйк уй 
қурди. Унча катта бўлмаган ҳовлига яна мевали да- 
рахтлар ўтқазиб, яшнатиб юборди. Қўшни қўшнидан 
эрта туришни ўрганар, деганларидай, буларнинг ғай- 
ратини кўрган бошқалар ҳам чолдевордай тартибсиз, 
пасқам томли уйлари ўрнига данғиллама участкалар 
солишди. Янги-янги одамлар кўчиб келишди. Бир вақт- 
лар тупроғи ўйнаб, қишда умри лойгарчиликдан чиқ- 
маган кўчалар чирой очиб, гавжумлашиб қолди.

Мардон Йўлчиевнинг иши юришиб кетди. Ошна- 
оғайнилари кўдайди.. Уйларига олимлар, аспирантлрр

келишар, баҳсляр қизир. баъзан иўлчиевнйнг истеъдо* 
ди ҳаҳида гап кук.рнииб қолар, бундаи Ҳумаплабону 
фахрланиб қўярди. Бунинг устига ўғил кўрднлар. Жон-та 
ни темирдай бўлспн, деб исмини Темиржон қўйдилар.

Темиржон боғчага борадиган бўлгандан кейнн ти- 
кув фабрикасига қатнай бошлади она. Шунда ҳам 
кўп.ишларини унга оларди. Уйда оёқ машинасп бор, 
Ҳар к.алай, план ортиғи билан бажарилар, ҳатто муко* 
фот олган ойлари ҳам бўларди. Камчил жойлари бўл* 
масди ҳеч. Фақат онанинг бирдан-бир ташвиши ўғли* 
нинг бошини иккита қилиб, тинчиш эди. Эртаю қеч 
шуни ўйларди, холос. .

. ... Унинг хаёлини қўшни ҳовлидан келаётган аёл« 
нинг шанғиллагани бўлиб қўйди. «Ҳой, ёшликда ўрган- 
гани ўлжага қоларкан, овсин, анови Маматнпёзнинг ўғ» 
лнни кўрдингизми, ҳунари борлиги учун ҳамманинг 
оғзидан тушай демайди. Маскопларга бориб, ўқнб кел- 
ган-да, энди қишлбқма-қишлоқ юрнб шунақанги жойлар 
қурибдики... Бнр қарашда кўзинг қамашади, келин ту- 
ширднга ярашади. Уғлингиз А1аскопга қанот қоқса ас- 
ти йўқ деманг-а, овснн! Орзусига етсин илойим. Бу 
замонда орзу-армонсиз ўтгандан — номи нишонсиз ўт- 
ган яхши экан!» Жавоб қилувчининг овози эшитилма- 
тн. Афтидан, кимнингдир фарзанди Моеквага ўқишга 
бормоқчи-ю, онйси ундан ажрагиси келмай, ҳеч қаёқ- 
қ'а юбормайман, деб оёқ тираб одган кўринади. «Она- 
ғннг ишн шу-да. .Болам-болам, дейди, холос», дсб қўй- 
ди ўзича Ҳумайрабону. ,

Овоз тинди. Кўчада енгил машина сигнал бериб ўт- 
ди. Яна сукунат. Фақат дарахтларнинг барглари ши- 
тирлайди, холос. Кимдир радионинг мурватини бураб 
юборди шекилли, мунгли, шикаста куй янграб, кўп 
ўтмай шўх, ўйноқи қўшиққа уланиб кетди. Қўшиқ ав- 
жнга чиқар, ҳовлима-ҳовли ўтиб кўнгил тўригача ки- 
риб борарди. .

Ҳумайрабону яна ўғлининг олдига кирди. Темир- 
жон ҳамон ўрннда қимир этмай турарди.

Ҳумайрабону чироқни ёқиб юборди. Хона иоввот 
рангга бўялди. «А!»—дедн уйқудан сесканиб уйғон- 
гандай Темиржон. -

— Чой ичасанми, болам, дамлаб берайми?
— Майлингиз...
У креслога чўкди-да, столи устидаги кўк папкага 

узоқ тикилиб қолдн. Ҳозирги ўйлари ҳам худди шу 
напка билан боғлиқ эди. Ниҳоят, боғичинн ечди. Ке-

ча анчагина ўқиб, келган жойнга кргоз қистириб қўй- 
ган эди.

Бу отасининг чала қолган қўлёзмаси. Жуда ўқиш- 
ли қилнб ёзилган. Шу чоққача эътибор бермага- 
нига қаранг. Далил, исботлари аннқ. Илмий ишдан 
хабари йўқ одам хам берилиб кетади унга. Айниқса, 
Темиржон учун укинг ҳар сахифаси янги бир дунё 
очарди.

«... Урмон денгиздай шовуллаб турибди. Ранг-ба- 
ранг гулларнинг бўйи димоққа урилиб, маст қилгудай. 
Сайроқи қушлар беҳисоб. Ҳозиргина ёмғир ёғиб ўтга- 
ки учун дов-дарахт япроқларн тип-тиниқ. Олмахон 
шохдан-шохга сакрайдн. Ўт-ўланлар қулоғида ёмғир 
томчиларндан биллур псирға. Қўзиқорин тернб юрган 
болалар ўрмон ичида бир-бирларини чақириб, қиди- 
риб қолишади. Қимдир қўшиқ айтади. Қатор-қатор дам 
олиш уйлари, шифохоналар...

Дукёнинг ҳар бурчидан одамлар келишган. Шинам- 
гйна ҳовлидан бир қиз чопқиллаб чиқди-да, ўзини дсп- 
гизга отди.
'5 Бпр зумда денгиз соҳйли одамларга тўлди. Пляж- 
лар гавжум. Бундай пляжларни дунёнинг бирор ери- 
да кўрмайсиз. Хуллас, Орол соҳнллари кўркамликда 
тенғи йўқ.

Афсус, буларнинг ҳаммаси тасаввурингизнпнг маҳ- 
сули, холос. Аммо бу тасаввурингиз эртами-кеч ҳақи- 
қатга айланишига ишонасиз. Қандайдир ички ҳиссиёг 
шунга даъват этади. Бутун Орол соҳилларини кезиб 
чиқднм. Бу ерларда боғ-роғлар яратиш мумкинлигшш 
ҳис қилдим. Юрагимга туйдим. Тақир ерларда, қум 
кафанига бурканган пасту баландликларда яшил ўр- 
монлар бунёд қилмоқ даркор, деган қарорга келднм.

Бу муқаррар!
Дастлабки йунларнинг бприда денгиз соҳилпдаги 

қишлоқ хонадонида бўлдим. Оқшом пайти денгиздаи 
эсган майин шабадага юз тутиб, пешайвонда суҳбаг 
қуришнинғ ўзгача гашти бор экан. Мезбон олтин ку- 
закнинг муборак туҳфаси—мевалар билан дастур- 
хон тузади. Олмадан бирини олдиму унга тикилиб қол- 
дим. Чеҳранг акс этади, .десам муболағамасдир. «Узи- 
мизнинг деҳқончиликдан,— деди уй эгаси, ҳовли юзи- 
даги уч-тўрт туп олма дарахтига ишора қилиб,— бу 
йил чунонам ҳосил қилдики, шохларн ерга эгил- 
ди».

Унча катта бўлмаган, чоғроқ ҳовлиипнг ўзида ўя

хилча мева навлари бор. Узум, қантак ўрик, нашва- 
ти, анжиргача бор. Кўзларимга ишонмайман ҳеч. ‘

Худди шу ҳовлига туташ уйларнинг орқа-олдилари 
ҳам кўм-кўк дарахтзор.

Мезбон ота мерос боғбон экан. Қариган чоғида 
денгизнинг шифобахш ҳавосига тўйиб олиш ниятиДа 
невара-чевараси билан Нукусдан келиб, бекор ётган 
ерда макон ҳурибди. Ҳовлисига гул экибди, кўчатлар 
ўтҳазибди...»

Қўлёзмада денгиз соҳилларидаги Мойкўл, Ойқуйр 
сйнгари қатор овул, қишлоқларнинг табиатн, иқлими, 
тупроқ тузилиши батафсил таърифланади. У ерларда 
ўрмонлар, боғлар барпо қилишнинг аҳамияти чизиб 
берилади.

Темиржон ўқиган сари тасаввури қанот ёйиб, ўша 
Орол узра парвоз қиларди. Хаёлан денгиз шамоллари, 
чексиз кенгликлардан ёпирилиб келган қуюнларга қў- 
шилиб, еру кўкни алғов-далғов қилишини кўз олдига 
келтиради. Қучли қум бўронлари даҳшатидан жонлию 
жонсиз ўлимга маҳкум. Уй-ҳовлиларни қум босади, 
йўлларда тоғ-тоғ қум барханлари. ‘Денгиздан қайтиш- 
га улгурмаган балиқчилар ҳоли не кечдийкин? Уйига 
етиб келмаган чўпон-чўлиқ, қўрага қамаб улгурилма- 
ган уюр борки, ҳаммасини қора телпакдай чирпирак 
қилади бўрон! Дов-дарахтдан ном-нишон қолмайди. 
Теваракни олов сёли ямлаб юборгудай. Бўроннинг 
элак-элаги энка-тинкангни қуритади. Аҳли улус ақл- 
ҳушини йўқотди...

Хўш, бундай офат балосидан бир умрга қутулиш 
мумкйнми?

- «Мўмкин,— деб ёзади Мардон Йўлчиевич,— 
синчковлик билан кузатиш шуни кўрсатадики, мутта- 
снл қурғоқчилик, гармсел, бўронлар қутурган ерларда 
иҳотазорларнинг аҳамияти каттадир. У шамол кучини 
кесади. Кўчма қумлар оқимига кишан солади. Дарахт- 
зорлар Оролнинг микроиқлимини бутунлай ўзгартириб, 
аҳоли учун экинзорлар барпо бўлишига, чорвачилик- 
нинг муттасил ривожланишига шароит яратади.

Яшил япроқлар бамисоли кислород фабрикасидир. 
Бу фабрика карбонат ангидридини беҳисоб ютади, қуёш 
нури таъсирида қайта ишлаб, кислородга айланти- 
ради. Қислород эса жонга ора!

Тажриба шуни кўрсатдики, бу ерларнинг ҳавоси 
денгиз сувига қараганда ҳам. шўрроқ. Агар бир челак 
чучук сувни очиқ ҳавога қўйиб, ярим соатдан кейин

татиб кўрсангиз, сув оғзингизга олиб бўлмайдиган да- 
ражада тахирланиб қолганининг гувоҳи бўласиз. Да- 
рахт экилса, яшил япроқлар ана шу оғир ҳавони тоза- 
лайди, булутлар чақириб, ёмғир ёғдиради, табиатга 
ҳусн ато қилади. Энг муҳими, Орол атрофи инсон учун 
оромгоҳлик кашф қилади. Унинг гўзаллиги, шифо- 
бакшлиги .олдида Қрим соҳиллари ип эшолмай қола- 
ди...»

— Бу қизиқ, жуда-жуда...— деб юборди Темир- 
жон бенхтиёр. Сўнг яна ўқишга берилди. Унинг нафаси 
ўзга бир нафас билан, ўша Орол қавм аҳли нафаси би- 
лан қўшилиб кетаётгандай бўлди. Қани, қаноти бўл- 
са-ю, учиб бора қолса.

Юраги бирдан жўш уриб кетди. Ана шу юракни 
бйр нафас босмоқ учун ҳозирги ўқиганларига алоқасй 
йўқ бирор бошқа нарса билан машғул бўлишга аҳд 
қнлди. Тдшқарига чиқиб, очиқ ҳавода бир нафас айла- 
ниб кёлиш майли Туғилди.

Уғлининг тараддудини кўрган она енгил тортиб:
— Майли, шамоллаб кел, болам,—деди,— ўқувгэ 

берилиб, димиқиб ўтиравериш жонингга теккандир.
Қуни билан қизиб ётган асфальт кўча хийла иссйқ. 

Е Темиржонга шундай тўюлдимикин. Ҳар қалай, эгни- 
даги енги калта оқ кўйлак тугмаларини ечиб қўйди. 
Олд томондан эсган шабада ҳузур бағишларди. Сер- 
шовқин, серқатнов йўлка бўйлаб бемақсад, беихтиёр 
борар экан, ҳеч нарса ҳақида ўйламасликка уринарди. 
Бироқ қўлёзмадаги тасвир-тасаввурлар дам-бадам 
миясини чулғар, кўз олдига рўбарў бўлаверарди.

Айтмоқчи, у қаёққа бориши керак? Бекордан-бекор 
тентирашдан нима наф? йўқ, бундай қилиш ярамай- 
ди. Бирор кимсанинг олдига бориш керак. Қимнинг ол- 
дига? Ким билан учрашйб, эркин суҳбатга ташна 
кўнглини овутса бўларкин?

Юлдуз эсига тушди. Қўнгли ғашланди, «Нега ран- 
житдим?!»—деб'сўради ўзидан. Мияси бўш қолди шу 
саволни берарди доим.

Ҳа, яна қалбига Юлдуз ёпишди. Аммо олдига бо- 
ролмайди. Телефон қилса-чи? Қечирим сўраса-чи?

Темиржон ичидан оғир уҳ тортди-да, яна беихтиёр 
юриб кетаверди. Трамвайга ўтирди. Қаердадир туш- 
ди. Сон-саноқсиз чироқлар порлаб турган хиёбонларда 
кезди.

Ногаҳон, таниш дарвоза олдидан чиқиб қолди. Юл- 
дузлар турган уй дарвозаси-ку? Бу ёққа қандай келиб

ҳолди? Қўнғироқ тугмачаси ҳамон «Иўқол!» дсган хи^ 
тоб билан ўқрайиб тургандай. .

Дарвоза тирқишидан қаради. Ҳеч кимнинг қораси 
кўриммасдм. Ток япроқларигина шилдир-шилднр сил- 
кинади. Деразалар ойнасидан қуюқ нур ёғиларди. 
Лекин нчкари жимжит, бирор садо эшитилмайди.

Темиржон ортига қайтди. Миясн гувуллар, минг 
хил фикрлар бирин-кетин келиб, туғён кўтарди.

Бирдан йўлка четидаги дарахт панасида қора шар- 
па кўзга ташланди. Бир эмас, икки кмши. Уларнинғ 
ғўнғир-ғўнғнр гап-сўзлари ҳам эшитила бошладп. Аммо 
гап мазмунини англаб олиш қийин.

Қиз ҳиринглаб кулди. Қейпн «чўлп» этиб ўпганда- 
ги товуш. Қиз нимадир деди. Бу сафар йигит кулди. 
Табиий ҳол, бундай пайтда ўз севгилинг туфайли илк 
бор бошингга тушган савдони эслайсан кишй. Темир- 
жонда ҳам шундай бўлди. Шу билан бирга аллақандай 
сирли, шубҳали ҳиссиётлар ҳам туғилди унда. Қўнгли- 
да гашлик уйғондн.

Ҳнринглаётган Юлдуз эмасмикан? Енидагп Ғойиб 
бўлса-чв? Қўз кўзга тушиб қолса-я! Бундай пайтда 
одам ўзнни қандай тутиши керак?

Шу қисқа муддат ичи унинг вужўдида нималар со- 
дир бўлганини таърифлашга тпл ожиз. «Тавба, рашк 
қиляпманми?—дерди ўзидан-ўзи.— Наҳотки ҳаяжонни 
босиш шунчалик қнйин бўлса. Оёқ-қўлим мунча қалти- 
рамаса? Йўқ, орқага қайтиш, йўлни бошқа ёқдан 
олнш керак. Бироқ, қаёқдан? Индамай босиб бориб, 
икковининг юзига боқсам-чи? йўқ, ҳеч қачон бундай қи- 
лолмайман. Яхшиси, шахдам юриб,' олдиларидан ўтиб 
кета қолиш керак. Ҳа, шундай қиламан».

Шундай деди-ю, аммо бари бнр, ошуқ-маъшуқлар- 
га кўз қирини ташламай ўтолмади..

Хайрият, уларнинг биронтаси ҳэм танишга ўхша- 
мамди. Юзларидан терларини сидирпб ташлади. Юрак 
ҳаяжонини босишга^уринди. Бемаъни хаёлларга бор- 
гани учун ўзидан ўзи ғазабланди. Бўндан ожизлик 
қаёқдан пайдо бўляпти унда?

Қатнов сийраклашган, нимқоронғи кўчада бошини 
қуйи эгганича бораркан, кутилмаганда биров орқаси- 
дан тез-тез одимлаб келаётганини сезди. Қулоқ солди. 
Кимднр унга етиб олишга ошиқарди. Ҳатто аёл киши- 
линг ўқтнн-ўқтин ҳансираб, нафас олишигача эшнтнлиб 
қолди.

■— Тўхтанг, Темиржон ака!— деди ўша хансиро^ 
овоз. ' ■

Темиржон таққа тўхтаб, қайрилди. Қаршисида Юл- 
дуз турарди. У қирмизи кўйлакда, бош яланг, сочлари 
тўзғиган, юзи чироқнинг хира нурида бўзарнброқ кў- 
ринарди. •

— Хайрият, етиб олдим. Мунча тез юрмасангиз. 
Деразадан қарасам, кўчада соянгиз кўринди. Тақил- 
латсам, эшитмадингиз. Кейин югуриб чиқдим. У ёққа 
қарайман, бу ёққа қарайман — йўқсиз. Бир вақт шах- 
дам кетаётганингизга кўзим тушди. Сизга етолмага- 
нимда не ҳолга тушишимга ақлим етмайди.

‘ Енма-ён бир неча қадам босдилар.
— Нимага бедараксиз?— Киз йигитнинг йўлини 

тўсиб олди,— телефон қилсангиз бўлмасмиди. Одамни 
шунақаям қийнайсизми, бағритош?!

Темиржон ҳам .унинг ўйноқи кўзларига тикилди.
— Қўлингизни бёринг, кўришайлик,— деди яна қиз. 

Кейин чиройи очилиб кетди. Маржондай тишларнда 
чироқчзлар акс этгандай бўлди.— Мендан хафамисиз?

— Узинг-.чи?—энтикди йигит,— ўша куни бемаъни- 
лик ўтди мендан...

Қиз кулди.
— Ҳечқиси йўқ. Узимдан ўтди-да. Қайдан Ғойиб 

акани эслатдим сизга, ҳайронман.— Бирдан ноз-ка- 
рашма уйғонди унда. Темиржоннннг бурнига енгил 
чертиб деди:— Аммо-лекин бир синовдан ўтдикғиз. 
Севги бор жойда рашк ҳам бўлади, деб эшитгандим.

Темиржон унинг юзига яқинлашиб, ўпиб олди.
— Мени енгилтак одамларга ўхшатяпсанмп, Юл? 

Агар ўшалар қаторига қўшсанг, янглишасан.
— Улибманми қўшиб. Эшитганимни айтдим-қўй- 

дим-да,— яна кулди қиз.
Темиржон енгил тортди. Елкасини эзиб турган қан- 

дайдир юк ағдарилгандай бўлди. «Хайрият»,— деб қўй- 
ди ичида.

Узундан-узоқ хиебон бўйлаб юришарди улар. Ёз 
пайтлари бу ер доим гавжум. Севншганлар ҳар оқшом 
пана-пана жойда суҳбат қуришар, севги-муҳаббатдан 
роз айтишарди. Ҳозир ҳам биронта скамсйка бўш 
эмас.

— Ишларингиз қалай?—сўраб- қолди Юлдуз,—• 
эшитишимча, ғалаён кўтариб юрган эмишсиз, ростми?

— Ҳеч қанақа ғалаён кўтарганим йўқ. Юл, тўғри 
гапирсанг туққанингга ёқмас экансан. Баъзи ишларя-

миз нотўғри бўляпти. Шуни бир мухбир келиб ёзиб 
кетувди, оқизмай-томизмай газетага чиқарибди..

— Уқидим! У савол берибди, сиз жавоб қилибсйз. 
Бир ярйм йиллик умрим бекор кетди, деб нолибсиз, 
шунақами?

— Нолиганим йўқ, тўғрисини айтдим. Профессорга 
ачинганимдан... Адаш йўлдан қайтармоқчи бўлувдим. 
Бешқача тушунишди. Арзимаган нарсани ихтиро деб 
ўйлаб, кейин пушаймон бўлишларини истамагандим. 
Ким билади, балки бошқача йўл билан тушунтириш 
керақмиди... Тажрибасизлик қилиб қолдим шекилли. 
Аслида бор гапни мухбирга ганириб бермай, профес- 
сорнинг ўзларига келиб айтсам бўларди. Аммо бунга 
Ғойиб йўл қўймади. Менга ёзган хатларидан бирида: 
«Сенинг вазифанг сафсата сотиб юриш эмас, буюрганни 
бажариш, тажрибанннг қандай ўтишидан -қатъий на- 
зар, ижобий хулоса ёзиб бермасанг, чолни хафа қилиб 
қўясан», дебди. Аммо виждоним йўл қўймади бунга. 
Ижобий хулоса ёзмадим. Ахир, бу — ўта қалбакилйк- 
ку, Юл. Кўзбўямачилик! Бари бир, бу сирни мен оч- 
маганимда эртага бошқа биров очиши турган гап эди- 
да.

У жим бўлди. Сўзлари қизга қам таъсир қилди 
шекилли, нозик бармоқлари билан унинг пешонасини 
силаб қўйди, сочларини тузатди.

-т- Иложим қанча?—давом этди яна Темиржон,— 
ҳаммасини кўра-била туриб, яшириб кетолмадим.

Юлдуз сукут сақларди.
— Сизга ишонаман,—деди у ниқоят,— сиз бир ни-. 

мани билмай қилмайсиз.
— Рахмат, Юл, сСн тўгри тушунсанг бўлгани.
— Мен аввалига тушунмагандим. Сизларнинг иши- 

нгизга унча ақлим етмайди-да. Қундуз бало бунақага. 
У сизнинг тарафингизни олиб, адам билан тортишиб 
қолди. Мен тик гаш.ролмайман адамга. Қундуз тап 
тортмайди ҳеч. Шартта-шартта гапиришга ўрганиб 
қолган. «Ҳақ одамни ноҳаққа чиқариб юрибсиз- 
лар-а!»—деди. Шартакилиги учун анча гап эшитиб 
олди аммо. Ҳар қалай, у сиз томонда... Мен ҳам!.. Ҳа, 
айтмоқчи, ойим келган эканлар (у «ойим, деб Ҳумай- 
рабонуни кўзда тутарди), адамлар кўнгилдагидай ку- 
тиб олмабдилар шекилли. Шунинг устида ҳам анча 
)ап бўлди уйда. Кундуз бўш келмади. Ғойибни кўрга- 
ни кўзи йўқ унинг. У келди дегунча, тумтайиб олади. 
Саримсоқ акани танийсизми? Ғойибнинг отаси-чи?

■— Арслоибобликми?
— Ҳа, ўша киши. Утган ҳафта бидон тўла асал кў- 

тариб келибди. Қундуз кўрди-ю, қилди жанжал, қилди 
жанжал. «Бизнинг уйга пора кўтариб келманг иккин- 
чи!»^-деб қувиб берса бўладими! Шунақанги уятга 
қўйдики, ер ёрилмади-ю, кириб кетмадик.

— Саримсоқ ака тез-тез келиб турадими?
— Унчамас. Иилда икки-уч.
— Ҳар келганда қоплаб туршак, ёнғоқ кўтариб Ке= 

лармиш, ростми?
— Қайдан била қолдйнгиз?
— Тахмин қилдим,
— Оббо сиз-эй, топағон чиқиб қолдингиз ку, а! 

Тўппа-тўғри! Бутун қишлигимиз ўша кишининг бўйни- 
да. Мева-чевадан тортиб, ун, гуруч... Ҳеч нимадан зо- 
риқтирмайди.

Юлдузнинг гапларидан бир талай саволга жавоб 
топди Темиржон.

«Профессорнинг эътиборини қозониш учун кураш 
йўли бу! Олим бўлишликнинг бунақа усуллари Қам 
бор экан-да,— кулиб қўйди у Ғоййбнинг Жамолов би- 
лан апоқ-чапоқ бўлиб кетганини эслаб,— қаноти чиқ- 
маган хўрозчанинг юқорироқ қўндоққа мўлжал оли- 
ши чакки эмас!»

— Саримсоқ ака совчи бўлиб келганини айтмаяп- 
тими ҳали?

Қиз айёрона кулиб, ерга қаради.
— Рашк ўлсин... Яна бошланяптими? Айтса, менга 

нима?
У йигитни қўлидан тортиб, бўш скамейка томон 

юрди. . ■
Темиржон қизга ёнма-ён ўтирди. Қиз унинг бағри- 

га бош қўйди-. Йигит қам қизнинг жўшиб турган меҳр 
дарёсига ғарқ бўлдн. Ҳа, ўз севгилиси билан яна то- 
пишди. Уша бекатда қолдириб кетган кундан бери чек- 
кан изтироблари, шубҳалар оташида ёнганларини ҳам 
шу заҳотиёқ ўнутиб юбора қолди. Гўё ўртада ҳеч қан- 
дай нохушлик содир бўлмагандай. Гўё Темиржон са- 
фардан қайтгач, институт боғида учрашган дам қандай 
х.иссиётни бошдан кечирган бўлсалар, ҳамон ўша ҳис- 
сиёт узлуксиз давом этар, фақат боғ оғушидан тўппа- 
тўғри шу хиёбонга учиб ўтишгандай, ўша тугалланма- 
ган ширин суҳбатлари эса анҳор суви каби шу ердан 
оқиб ўтаётгандай.

Темиржон қизнинг бошини аста кўтарйб, унинг ўй- 
ноқи кўзларига тикилди. Қейин юраги ниҳоятда тезлик 
билан уриб кетди-да, шу юрак тўлқинини босмоқ ния- 
тида уни бағрига маҳкамроқ тортди. Хушбўй атирсо- 
вун ҳиди анқиб турган сочларидан, хиёл салқин тегиб, 
намиққан юзларидан яна ўпиб-ўпнб олди.

— Ҳа, анони,— деди қиз бошини йигит кўксига қўй- 
ганича,— адамлар билан орангларда гап қочиб қолган 
акану ўчинн мендан олдингиз-а!

— Кечир, Юл!—деди яна Темиржон.— Энди қеч..: 
қеч қачон...

Қиз унинг оғзига кафтини қўйиб, ортиқ гапиртнр- 
мади.

— Қаёққадир кетишйнгиз ростми?
•— Қетсам, қайтиб келаман, Юл. Мени кутасанми?
•— Қўпга кетасизми?
•— Билмадим... Бир йил... нкки йилгадир...
— Яна икки йил...— қиз унинг бўйинларидан қу- 

чоқлаб, қулоғи остидан аста ўпди.
— Кутасанми, Юл?— саволини такрорлади Темир- 

жон.
-г- Эртага қелинг, айтаман... Концертим бор, ал- 

батта, келинг, хўпми?
— Консерваториядами?
— Қонсерваторияда, кечқурун саккизда, келасизми? 
Темиржон ўйланиб қолди.
— Соат саккизда келолмасам керак, Юл,— деди 

анчадан кейин,— роппа-роса саккизда «Навоий» ку- 
т.убхонасида бўлишим керак, китоблар буюриб қўйган- 
ман... Жуда зарур қитоблар.

Хиз ноз билан чймнрилди.
— Доим шунақа қиласиз,— деди у йигитнинг бўй- 

нидан қўлларини олмай.— Бирор марта мен қатнашган 
концертда бўлдингизми?

Темиржон унинГ юзидан яна «чўлп» этиб ўпиб 
олди.

— Бораман. Ҳали кўп бораман, Юл, (
— Ғойиб акамга айтсам-айтмасам, ҳар сафар ҳози- 

ру нозирлар.
— Яна Ғойибми? Бирпас ўша Ғойибингни эсламай 

туролмайсан шекилли.
— Дарров жаҳлингиз чиқмасин, сирасини айт- 

дим-да!
Алламаҳал бўлиб қолди. Юлдуз эртанги концертга 

тайёрланиши керак экан. Темиржон эса ундан ажрал-

гиси келмасди. Қаиийди эрталабгача шундай ўтириш- 
нинг иложи бўлса!

— Кел, шанба куни учрашайлик,— илтимос қил- 
ди у.

— Бугун қайси кун?
— Душанба.
— Мунча узоқ? Майли, консерваторияга келинг. 

Соат олтида дарсдан чиқаман.
— Кетиб қолсам, мени кутиш-кутмаслигингни айт- 

мадинг-қу?
— Айтаман.
— Қачон?
— Ўша куни!

Бешинчи боб

I

Темиржон апил-тапнл ювннди-да, шошнб нонушта 
қилди. Кейин отасининг хонасига кирди. Кўзи кўк пап- 
кага тушиши билан кеча қаерга келиб тўхтаганини 
белгилаб қўймаганлигини эслади.

Қоғозларни пала-партиш варақлай бошлади. Уқи- 
ди. Яна бошроқдан ўқиди. Маълум бир ерга етганда 
қандайдир далилларнинг тагига етолмаётганини сезди. 
Қайта ўқиди.

Тан олиш керак. Мардон йўлчиевич .ҳуснихатдан 
нўноқроқ экан. Айрим жумлалар шошқинлнк билан 
ёзилган, баъзан ручка тойиб кетиб, сиёҳ томганндан 
бирор маънони дарров англаб олиш қийинроқ. Уша 
жойларини диққат билан қайта-қайта такрорлашга тўг- 
ри келарди. Ундан кейин яна равон кетади.

Темиржон кийина бошлади. Қўлёзма саҳифалари- 
дан кўз узмай шиминцнг бир почасини, анчадан кейин 
иккинчисини кийди.

Кўйлак стул суянчиғига илиғлиқ. Унга қўл узат- 
дн-ю, олмади. Яна мутолаага берилди:

«... Оролга баҳор эрта келади. Шунинг учун кўчат- 
ларни февралнинг бошларпдан ўтқазишга киришиш 
маъқул. Бу даврада кун илиб, сернам тупроқ кўчат- 
ларнинг яхши тутиб кетиши учун етарли шароит туғ- 
диради. Асосан, қуйидаги дарахтларни манзур топа- 
ман: тотим дарахти қурғоқчиликка чидамли, қумлик, 
камоб ерларда ҳам ўсаверади. Орол иқлимига жуда

мос. Барглари патсимон, кузда қизариб, ажиб бир 
ҳусн кашф этишини назарда тутган ҳолда, уни аҳо- 
лн яшайдиган ерларга тўп-тўп қилйб ўтқазпш қам 
мақсадга лойиқдир. Ораларига себарга сепиб қўйил- 
са — ақоли учун бақор, ёз пайтлари яхшигина ором- 
гохлик хизматини ўтайди. Кўл бўйлари, йўл чётларига 
мирзатерак мос'тушадй. Бу кўркам дарахт' шўрхок 
ерларда ҳам бемалол ривож топади. Ҳусн беради. 
Агар зичроқ экилса, шамол эррозиясига қарши мус- 
таҳкам қалқондир.

Қурғоқчиликка чидамли дарахтлардан яна бири — 
майда баргли қайрағочдир. У ҳовлиларга, ҳовуз бўйла- 
рига, кўча эшик олдига ўтқазилса, соя-салқини қуюқ 
бўлади, унга қўнган сайроқи қушлар нағмасидан эл 
.ором олади.

Гулга кирганда хушбўй нафас таратувчи жийда 
ҳам Оролнннг ҳар бурчида бемалол ўсаверади. Иссиқ- 
совуққа чидамли, кумуш баргларининг. кўркамлиги 
билан инсон табиатини хуш қиладиган бу дарахт 
айниқса кўл бўйлари, жар ёқалари, қумликларда 
иҳота вазифасини ўтайди. Меваси етмиш етти дардга 
даво.

Мевали дарахтлардан олча, қантак ўрик, айниқ- 
са’ёнғоқ тез ривож олади. Бу ерларда ёнғоқзорлар 
барпо қилишнинг хосияти шундаки, уиинг ҳар тупи 
бир кеча-кундузда ҳаводан олти челак суюқлик олиб, 
уни қайта ишлаб яна ҳавога таратади. Ҳавонинг шўри- 
ни ювади, тахирини йўқотади. Танасининг бақувватли- ; 
ги туфайли кучли шамол, бўронларга дош беради. Қум 
қуюнлари ҳужуминр даф қилади...»

Қўлёзманинг кейинги қисмида ёнғоқ қачон, қаер- 
ларга, қай шаклда ўтқазилиши ҳақидаги таъриф бери- 
лади. - .

Мардон Йўлчиев даштнинг ён биқинидаги Шер- 
орол тупроғи, унинг тузилишини, иқлимини географик 
ва биологик томонларини ҳам пухта ўрганган экан. 
«Бу ерларни ҳам обод қилиш мумкин»,г дейди у. Бир 
марта боришнинг ўзида шунча аниқликлар тўплай ол- 
ган олим тирик бўлганда шу таърифларнинг рўёбга 
чиқишига ўзи бош-қошлик қиларди.

Ҳумайрабону ишга боришга шошилгириш учун 
кирганда у ҳайон майкачан, бир оёғида калта пайпоқ, 
иккинчиси яланг эди. Онаси'ранжиган ҳолда бошини 
сарак-сарак қилди. Буни сезган Темиржон андак хи- 
жолат тортди.

Шошиб соқолини қиртишлади югуриб юриб, туф- 
лисининг бир пойини стол ёнидан, иккинчисини эшик 
олдидан топди-да, кия бошлади. Қордай оппоқ шойи 
кўйлак устидан ҳаворанг галстук жуда ярашди... Та- 
содифан нимадир эсига тушди. Туфлисининг бир пойи- 
ни кийибди-ю, иккинчисини кийишга шошилмабди. Бир 
оёкда ҳаккалаганича стол ёнига келди-да, яна папкани 
очди.

Ҳумайрабону ўғлининг ивирсиб қолганидан хайо- 
тир олиб, эшикдан мўралаганда у яна мутолаага бер«- 
либ кетган экан.

— Қулоғингга ҳеч гап кирмасакан-да, болам!
Темиржон қўл силтади.
— Менга халал беряпсиз, ойи,— жеркиб ташлади 

дафъатан.
— Устозингга ров кўриниб келгин, кейин қорамниям 

кўрсатмайман санга.
Темиржон қўлёзма таъсирида ҳамон Орол соҳил- 

ларини кезиб юрарди.
«... Иҳота дарахтлари барпо этишнинг диагонал- 

группа усули Оролнинг яйдоқ ерлари учун энг қулай 
усулдир,— деб жавоб қиларди унииг саволига отаси,— 
диагонал-группалаб экишнинг афзаллиги шундаки, 
айрим ниҳоллар жазирама ёз иссиғига чидаш берол- 
май нобуд бўлган чоғда ҳам қўшимча кўчат ўтқази- 
лишига ҳожат туғдирмайди. Шундай қилиб, диагонал 
усул ҳар ерда икки кўчатдан бирининг кўкариб кетиши- 
га гаровдир. Қўчатлар оралиғи очиқ бўлганлиги учун 
улар қуёш нуридан тўла баҳра олади, тез ва соғлом 
кўкаради. Бинобарин, ёнғоқ ҳосили мўл бўлишини таъ- 
минлайди. Пироварди диагонал-группалаб кўчат ўт- 
қазишнинг яна бир муҳим хосияти шундаки, бу усул 
кўчцуларга парвариш бериш учун қулайлик туғдира- 
ди, маблағ ҳам кам сарфланади...»

Шундан кейин қанча гектарга қанча кўчат ўтқазиш 
зарурлиги, меҳнат усуллари батафсил режалаб бери- 
лади. Парваришда агротехниканинг беқиёс аҳамияти 
таъкидланади.

Бироқ савол устига савол ёғиларди. Бу саволлар- 
нинг ҳаммасига ҳам Темиржон қониқарли жавоб то- 
полмай қолди. Масалан, парвариш қилишда минерал 
озуқа ҳақида гап юритилади-ю, унинг қайси хили, гек- 
тарига қанча кетиши, агротехниканинг хиллари аниқ 
изоҳлаб берилмайди. Афтидан, муаллиф масаланинг 
ана шу томонларини охирига етказишга улгуролмаган.

Бу чала қолгап томонларнии тўлдирмай туриб, ўни 
рўёбга чикариш мумкин эмас. Тақлиллар мукаммал 
бўлиши керак китобда.

Уни охирига етказиш лозим. Лекин қаидай?' Бу 
вазифа Темиржоннинг қўлидан келармикнн? Дарвоқе, 
масаланинг бу томонини уйда ўтириб ҳал қвлиб бўл- 
майди-ку. Уша ерда, ўша жойларнинг ўзида амалий 
тажриба ўтказиш билангина эришилади.

Нўқ, қўлёзманинг бу ҳолда чанг босиб ётиши мум- 
кин эмас. У парвоз қилсин, қумлоқ ерларда ўрмончи- 
ликни ривожлантириш бўйича бебаҳо қўлланма бўлиб 
^измат қилсин. Ҳа, бунинг фойдаси кўпларга тегади 
қали. Фақат охирига етказиш керак, охирига... Васса- 
лом!

Темиржон ҳаяжонланиб кетди. Ишга отланиб, кў- 
чага чиққанда ҳам, институт остонасига етгунга қадар 
ҳам ана шу ҳаяжонли ҳиссиёт ихтнёридан ўзини халос 
втолмади. Фақат лабораторияга яқинлашаётганини сез- 
гандагина ҳозир одамлар уни қандай кутиб олишларн- 
ни тасаввур қилди-ю, юраги бирдан нотинч уриб кетди. 
Нималар содир бўлишини олдиндан аниқ билиш қийи- 
ну, лекии кўнгилхушликка умид боғлаш нодонликдан 
бошқа гап эмас.

Кираверишда бирин-кетин учраган икки ходим 
унинг саломига самимий алик олди. Зинапоялардан 
чаққон учинчи қаватга кўтарилар экан, у билан яхши 
таниш бўлмаганлар ҳам қўл берди. Афтидан, газетада 
исми чоп этилиши уни ҳаммага машҳур қилиб қўйган 
кўринади.

Узун йўлакда яқинлари, ҳамкасблари учради. Аммо 
ҳеч қайсилари ҳеч нима сўрашмас, гўё ҳеч нарсадан 
хабарлари йўқдай тутишарди ўзларини.

У лаборатория бошлиғи хонасига кириб борди.
— Ичкарида ҳеч ким йўқми?—сўради секретарь 

қиздан, бошлиқ кабинетига ишора қилиб.
— Профессор борлар. Қелганингизни айтайми?
Темиржон бош силкиди.
Кўп ўтмай яна эшнк очилди-ю:
— Кираркансиз,— деди секретарь қиз.
Темиржон бўсағада Ғойибнинг тўлишган қиёфасига 

дуч келди. Утган бир ярим йил ичида у ўзини анча 
қўйиб юборган эди.

—- Мана, ихтилоф бандаси - ҳам ташриф буюрди- 
дар,— деди у пичинг аралаш Темиржонни кўриши билан.

Профессор Жамолов ўз ўрнида, крёслога ястаниб,

нкки кўлини чўзганнча бармоқлари билап стопчи аса* 
бий чертар эди. Хиёл оқарпнқпраган юзи нфодаеиз, 
кириб келувчига тикилган кўзлари эса худди қувончли 
бирон ҳодиса юз беришини кутаётгандай.

— Яхшп келдингизми, бўтам?—ҳол сўраган бўлди 
профессор бамайлихцтир оҳангда.

■— Яхши, раҳмат...— жавоб қилди Темиржон.
— Биз бир қарорга кёлиб қўйдик,— гап суқа қолди 

Ғойнб, унинг чала олинган соқол туклари тикандай 
диккайиб турарди.— Қўрсатган кароматларинг ҳақида 
0аҳс очиб ўтирмаймнз, ошнд. Гапнинг пўскалласи шу: ўз 
нрмингдан редакцияга раддия ёзасан, тамом! Езганда 
хам бутун айбни мухбпрнинг зиммасига юклайсан. Сен 
упға ҳеч қачон ҳеч қанақа сафсата сотмагансан, барини 
мухбирнинг ўзн ўйлаб чиқарган, тушундингми? Узинг- 
иинг ёмонотлиқ бўлиб қолишингии истамасанг, шундай 
қил, ошна, гап тамом, вассалом!

Ғойибнинг очиқчасига сурбетлик қнлишидан жаҳли 
'чиққан Темиржон қип-қизариб кетди. «Безрайиб туриб 
тулра-тузук одамнинг юзига лон чапламоқчи бу!»— деб 
ўйлади у. Аммо дамини чиқармади.

— Буни ўша бемаъни вағизхонлигингдан чўчиётгани- 
миз учун айтишяпти, деб ўйлама,—давом этди Ғойиб 
ҳамон кепатасини бузмай,— бутун бир корхонани туҳ- 
мат балосидан қуткариб қолиш мақсадида шу қарорга 
келдик. Шундай қиласанми, йўқми?

— Билмадим,— мужмал жавоб қилдИ Темиржон. 
Ннма учўн профессор ўрнига Ғойиб дўқ-пўписа бошла- 
ганига ҳайрон.

— Билмасанг, нима қилмоқчисан?— сўради яна Ғо- 
йиб, қуюқ қошларини чимириб туриб,— муддаонгни айг 
бўлмасам! Мани, 4ъни ўз акангдай бўлиб қолган одам- 
ни қоралаб, балчйққа қориш, кўрга ҳасса тутқазгаидай 
сенга ҳаётий йўл кўрсатган устозингнйнг обрўсини бир 
пул қилйшми ниятинг?

Темиржои жавоб бермади.
«Бутун корхонани тухмат балосидан қутқариб қо- 

лиш, эмиш-а. Бундан кўра без теринглар-э. Суф-э шуна- 
қа илм аҳлларига!»

—Борди-ю, бизда бирор адоватинг бўлса, айт,— 
таъна тоши отишда давом этди Ғойиб,— нимага тилинг- 
ни тишлаб қолдинг? •

— Ҳеч тилимни тишлаётганим йўқ!— Ужарлик би- 
лан жавоб қилди, тоқати тоқ бўлган Темиржон,— қеч 
қанақа адоват-иадоватим йўқ. Ҳеч кимга туҳмат-бўқтон

ҳам қилмоқчимасман! Бировдан яшпрмай, очиқ-ойдин 
фикримни айтганман газетада. Ана шу фикримдан қайт- 
майман!

— Қайси фикрингиздан?—«фйкрингиз» сўзига урғу 
бериб сўради Ғойиб, кутилмаганда сизлаб.

— Газетадаги, дедим-ку!
Ғойибнинг асаби қайнаб кетди-ю, тили оғзида қал- 

дираб қолди. Урнидан туриб, икки марта хонанинг у 
бурчидан-бу бурчига бориб келди. Учинчисида ярим йўл- 
га етар-етмас таққа тўхтаб, профессорга савол назари 
билан қарйди.

Профессор яна жим.
—' Ахббротингиз учун... бу жойни лаборатория... ла- 

бордтория деб қўйибдилар,— деди Ғойиб тутилиб,—• қеч 
қанақа каззобликка йўл қўймаймиз!

Темиржоннйнг лабларида жилмайиш пайдо бўлди.
— Мен қам шундай фикрдаман!
Ғойибйи гапи нишонга тегмаганлигидан ўзи ўнғай- 

сиз ҳолга тушди. .
— Изоқотга ўрин йўқ!— ўзининг севган ибораси би- 

лан сўз бошлади профессор,— модомики, мукаммал бир 
ғоя инкор этилган экан, бу ўта ҳушёрлик кўрсатишнин? 
мевасидир. Бу тўғрида муфассал сўзлашармиз яна. Ло- 
кигин, марҳамат қилиб, мени тўғри тушунинг, бўтам, 
мазкур лаборатория камина тасарруфида экан, унинг 
маслагини муҳофаза қилмоқ ҳам вазифамдир. Шул са- 
бабдан сиз қўл урган бемаъни ҳаракат бизни кўп исти- 
ҳблага солганини яширолмайман!— Унинг сўзларида 
аччиқ киноя чақмоқтошдай чйқилиб турганини сезиш 
қийин эмасди.— Сиз ҳақсиз, биз иоҳақмиз, бўтам! Локи- 
гин гап шундаки, сиз лабораторияда янги одамсиз, биз- 
даги иўсин-йўриқларни дуруст билраслигингиз сабаб 
бўлиб, шошқалоқликка берилдингизу, ҳар ёққа бизби- 
зак чалиб юббрдингиз. Бу еб турган косангизга тупур- 
моқ билан баробар, бўтам.

У қошларини чимириб туриб, столга тирсагини қўй- 
ди-да, жағини ушлади. Худди ана шу пайт Темиржон- 
нинг назари унинг сийрак сочлари ўртасидаги бир пар- 
ча ялтироқ жойга тушди. Бу унга отасини эслатди. 
Мардон йўлчиевнинг ҳам бошида ялтироқ жойи бор 
эди. Темиржон .ёнма-ён ўтирган пайтлар унда доим чи- 
роқ нури акс этиб турганини кўрарди. Шуни эелади-ю, 
қўққисдан устозига раҳми келиб кетди. «Майли, раддия 
ёзсам, ёза қоламану, шу чолнинг мушкулини осон қила- 
ман. Бошқалар менинг ҳақимда нима ўйлашса ўйлайве-

ришсин. Рост, шундай зотнинг дилини сиёҳ қнлишии ким 
қўйибди менга!»—деб ўйлай бошлади.

— Марҳамат қилиб ай.тинг-чи, тойлоғим, ўртамизда 
овуш-товушлик жойимиз бўлса, шу хусусдан халал бер- 
моққа ихтиёр қилдингизмикин?

— >Йўқ, устоз, виждоним қақи онт ичаман,— ўртаннб 
гапирди Темиржон,— ҳеч... Ҳеч қанақа хусуматим йўқ 
сизда!..

— У қолда,—унинг сўзини шартта бўлди Жамолов,— 
фанга хилоф даъволарингизни инобатга ололмасам, ка- 
минани маъзур тутинг. Боиси шулки, госсинолнинг 
афзалликларига оид етарли хулосалар мавжуд,—у стол 
устидаги папкалар ичидан машинкада ё шлган материал- 
лар, «Узбекйстон қишлоқ хўжалиги» журналининг 
айрим сонлари, газета қийқимларини олиб Темиржон- 
нипг олдига ташлади.

— Бундан ташқари, Жўрахон билан Ҳуснияиинг да- 
ла шароитида ўтказган тажриба натижалари ҳам мав- 

' жуд.— Тантана билан илова қилди Ғойиб,— нуфузли 
пахта усталарининг қатор ёзма фикрларига ҳам эгамиз. 
Фақат сепгииа адаш фикрларинг билан ўзингни билағон 
қилиб кўрсатмоқчисан!

— Гапингиз тўғридир, Ғойиб ака,— босиқлик билан 
жавоб қилди Темиржон,— шу «адаш фикрларим»ни сиз- 
га неча марталаб ёзиб юборгандим. Нима учун бирор- 
таси илмий кенгаш муҳокамасига қўйилмади?

— Чунки фикрларингиз инобатга оладигап фикрлар 
эмасди, ошна. Ижобий хулосага эришолмаётганингиз 
сабаби битта. У ҳам бўлса, омадингизнинг юришмагани- 
дан.

Ғойибнинг хатти-ҳаракатига тушуниб бўлмасди ҳеч. 
Ахир, ўзи ҳам Темиржоннинг ёнида бўлиб, ҳаммасини 
ўз кўзи билан кўрган, баъзи вазиятларни тан олгандай 
бўлувди-ку. Нега бу ҳақда лом-мим дегиси келмайди. 
Темиржон шуни юзига солса бўларди. Аммо бундай 
назариётчига бир нарса деб обрў топиш қийинга ўхшай- 
ди. Иккаласи баб-барббар унга қарши тургач, ёлғиз 
ўзининг қўлидаН нима келарди ҳозир.

Профессор эса қироат билан сўзида давом этди:
— Изоҳотга ўрин йўқ, бўтам, бу борада ҳам сиз 

ҳақдирсиз. Чунки тажриба ҳамма ерда бир хил натижа 
беравермайди. Тупроқ тузилиши ҳар даҳада ҳар хил. 
Самарқанд, Наманган ^оҳасига мос келган госсипол, 
Андижон иқлимида иқтидорсизликка юз тутиши табиий-

днр. Бу дегай сўз, пировард, якун чиқариб қўйпшннгизо 
га ҳуцуц бермас, деб ўйлайман.

Темнржон мулзам тортиб, бошнни қуйи эгди.
— Билолмадим...
— Балким сизга побоп мавзу таклнф қилингандир.., 

Балки зарур имтиёзлардан бенасиб қолишга тўғри 
келгаидир... Яна ким билади,. ғўза озуқасида бирон нуқ» 
сонга йўл қўйилгандир. Бир нима дейиш қийин, бўтаЦ, 
Фанда кўз кўрмагунча, қулоққа ишоннш билан хулоса 
чиқариб бўлмас. Олимлик виждонп расмиятчиликдан 
юқори турмоғи керак. Шу боисдан мен сизни айбснтишг 
га ожизман!

— Тўғри, мен янглншгандирман, устоз,— деди Те- 
мнржон ер тагидан илтижоли тикилиб.— Аммо ишончим 
комилки, бир ярим йиллпк кузатиш даврида бирон хато- 
ликка йўл қўйганим сезилмади. Ҳамма иш пухталик 
билан бажарилди. Бу тўғрида батафсил ҳисобот бериб 
турганман. Яна қайтара.ман, кутилган натижага эришбл- 
мадим, бари умйдлар ҳеч бўлиб чиқди. Ана шу ҳақи- 
қатдан кўз юмолмадим. Бунга виждоним йўл қўймади. 
Ўйланг, устоз, кимпи алдашим, кимнинг кўзига бўёқ 
тортишим керак эди? Сизними? Институтними? Фанни- 
ми? Давлатними? Виждонимга қарши чиқиш билан сиз- 
га садоқатимни изҳор қилган бўлармидим?

Профессор жавоб қилмади. Ғойиб ҳам бўйниии ичига 
тортиб жим қолди.

Бошқа маҳал Жамолов Темиржоннинг елкасига қоқ- 
қан бўларди балки. Ҳозир иложсйз..Йил охирлаб қол- 
ган. Эрта-индин лаборатория бир йиллик ҳисобот топши- 
риши керак. Назиржон Набижонович группасининг каш- 
фиётини ҳисобга олмаганда, кўзга кўринарли, мақта- 
нишга арзигулик ишни рўёбга чиқаргаплари'йўқ. Бир- 
дал-бир ишонган тоғлари госсипол эди. Бунинг тагига 
ҳам сув кетиб турнбдн. Лаборатория обрўсига путур 
етказмоқда. Борди-ю, Темиржон ҳақ-бўлса-чи? Ҳақ бўл- 
маганда ҳам газетада баён қилинган далйлларни инкор 
қилиш учун исбот керак. Шунча шов-шув кўтариб, дав- 
лат маблағинй кемирган, бутун бир коллективнинг 
куч-қуввати, билими, вақтини ўғирлаган деган гаплар 
кичкинагапми!

Нима бўлса, бўлсин, бунинг олдини олиш керак. 
Бошқа чора йўқ! Темиржоннинг ҳақ-ноҳақлиги кейин 
ҳал бўлар. Қейин, фақат ҳозир эмас. Ҳозир эса тагига 
сув кетаётган минора биқинига тиргак қўйиб туриш ло* 
эим. Ҳа, изоҳотга ўрин йўқ!

— Редакция биздап жавоб кутяпти,— уқтнрди про- 
фессор,— раёсат ҳайъати мазкур машмаша тўғрисида 
хулоса хати сўраяптп. Шу кундан қолмай жавоб қилмо- 
ғимиз даркор.

Хуллас, у деб-бу деб Жамолов Темиржошш йўлга 
сола бошлади. Қандай бўлмасин, раддня ёзсин. Тажря- 
басизлик қнлиб қўйиб, адашганини, мухбир эса пашша- 
дан туя ясаганнни далиллар бнлан баёп қилсин. Қейин 
унга ижобпй хулосаларни қўшиб редакцияга, бир нуска- 
сиии президиумга юборадилар. Шу билан, Ғойибйинг 
тилн бплан айтганда, гап тамом, вассалом.

II

Тсмиржониинг боши қотиб қолдп. «Нақотки, адаш- 
ган бўлсам», деган фикр хаёлига келиб, вужудини тер 
босди. «Меи адашган бўлсам, Ҳилол ака-чп?»

Тушдан кейин Темиржонни институт дпректори йўқ- 
ладп.

Темиржон ғўлабирдай, ёшп элликларга етиб-етмаган, 
кўриниши абжир ўспиринни эслатувчи, хушрўй, дилкаш 
Абдулла Қаримович Салимовпи танимас, аммо эшитган 
эди. Айтишларича, ў фан кандидати, физиология соқаси- 
да яхшпгпна мутахасспс, ўз соқасшш сувдай билар экан. 
Тенгқурлари унинг ҳурматшш ўрнига қўйишар, гап ора- 
сида даврашшг днловор йигитларидан деб эркалашар, 
тадбиркорлиги, сабр-матонатини мақтаб қўйишар экан. 
Инстнтутда ҳеч кпм ундан полимас, олдига киргап кишя 

_«ишим битмади, аттанг», деб чиққан эмас экан.
Темиржон чўчинқираброқ кирганига қарамай, тсз 

укинг мафтункор қарашлари таъсирига берилйб кетди. 
Тортинмай бор гапдан хабардор қила бошлади уни.

Салимов худди ажойиб эртак эшитаётгандай жои 
қўлоғи билан тинглади. Тинглади-ю, бпр нафас сукутга 
толди.

— Бйр нима дейиш қиГшп,— деди нихоят, Темиржон- 
нинг қўли устига кафтини қўйиб,— ҳақлигингизпп кнкор 
қилолмайман. Нега десангиз, исботни пнкор қилнш учуя 
ҳам исбот керак!

— Тушунаман, Абдулла Қаримович.
— Шундай қилсак, бўлмасам, редакцияга раддия 

ёзишга ошиқмасангиз, аввал ўзимизда мухокама қилиб 
олсак. Профессор билан бу масалада бир битимга ке-

лармиз балки. Ян#ги ҳафта бошларида илмий кенгаш 
чақириш ниятимиз бор. Сиз қатнашинг, кенгаш аъзолари 
ҳам сизни эшитсин, маъқулми?

— Маъқул, Абдулла Каримович.
Директор уни қабулхонага кузатнб чиқди.
Демак, казо-казо илм аҳли олдида сўзлаши керак 

Темиржон. Исботлаш керакг Қандай бўларкин? Бор- 
ди-ю, салобатлари босиб, ўзини йўқотиб қўйса-я. Кўп- 
чиликка гап уқтириш осонми? Ишонтира олармикин? 
Уни қўллаб-қувватлайдиган ким бор? Айтмоқчи, Назир- 
жон Набижонович-чи? Уни қувватлайдиган бирдан-бир 
одам шу!

Темиржон Назиржон Набижоновичнинг хонасига 
кирди-ю, тарвузи қўлтиғидан тушиб чиқди. Уни шоши- 
линч Мосқвага чиқариб қолишибди. Қачон қайтиши но- 
маълум.

Темиржоннинг боши қотди. «Борди-ю, янглишган 
бўлсам-а!»—деган шубҳа яна унинг ичини кемира бош- 
лади.

У тентираб юриб «Навли уруғлар урчитиш» лабора- 
торияси олдидан ўтар экан, Арслоновага дуч келди.

— Ассалому алайкум!
— Ваалайкум ассалом, келинг, қани, бу сққа киринг, 

Темиржон.
Деворларига турли нав сабзавотларнинг суратлари 

ёпиштирилиб ташланган шинамгина бу хона бошқа хо- 
налардан ниҳоятда ёруғлиги, озода, ҳаддан ташқари 
саришталиги билан фарқ қиларди- Яшик ва тувакларда 
ҳар хил гуллар, мевалари етилиб қолган қорағат, қулуп- 
най, итузумга ўхшаш ёввойи- мевалар...*

Бир четдаги стол устнда катта-кичик лимонларнинг 
даста-даста суратлари. Бошқа столда микроскоп. Майда 
шишачаларда лимон сувлари, япроқ толқонлари, лимон 
поялари...

— Булар жуда қизиқ, жуда-жуда,— деб юборди Те- 
миржон суратларни кўздан кечираркан. У доим мана 
шунақа бирон ғояга муккасидан қетган кишилар билан 
учрашганда дарров сер.гак тортиб қоларди.— Мана бу- 
ниси оддий лимону мана буниси сизнинг ижодингиз... 
топдимми?

— Фарқлай олдиигиз,—деди Арслонова осуда назо- 
кат билан жилмаяркан. Унинг.қуёш тапти ялаб тиниқ- 
лаштирган юм-юмалоқ чеҳраси ёрйшиб турарди. Эгри 
қиличдай қошлари остидаги қийиқ кўзлари ҳам табас- 
сум қилаётгандай.

— Нукусга йўлингиз тушиб, филиалга кёлсангиз, 
лимонларни тупида кўриб, оғзингиз очилиб қоларкан- 
да,— кулди Арслонова.

— Қаранг-а! Ҳар биттаси сапчадай келар-ов?
— Бир кило, бир кило икки юз граммгача тош боса- 

Ди.
— Нукусдай жойда шунақа лимонлар битса-я...
Темиржоннинг завқ-шавққа тўлиб-тошаётганидан 

таъсирланган олима ўз ғалабаси ҳақида гапира бош- 
лади.

...Бир авлоднинг ҳаётича давр ичида нур деган сўз 
эрмакдай бошланиб, асрларнинг ҳокими бўлиб қолди. 
Унинг қисқа ва жўшқин тарнхи юксак маънавий кучлар- 
нйнг ғолибона драматик кураши билан суғорилган. 
Асримизнинг бошларида машҳур немис физнги Виль- 
гельм Қонрад Рентген кашф этган нур француз олимн 
Анри Беккарелнинг кўзларидан уйқусини, вужудидан 
оромини буткул ўғирлаб қўйди. Нега энди бу қолиб, у 
шунчалик машҳур бўлиб кетаркан? Нега, ўзи ҳам унинг 
кашфиётидан ўн зиёд ортиқ кашфиётга ҳўл уриши мум- 
кин эмас?! Наҳотки, унинг нурига ўхшаган бошҳа бирор 
янги нурнинг жиловидан тутиб ҳолишга қурби етмади?

Бу хил саволлар эртаю кеч унинг мия қобиғини эгов- 
лар, қийнар эди. Тиним билмай қидирди, тажриба усти- 
га тажрнбалар ўтказди. Ахтарган топар, деб бежиз айт- 
маганлар. Ниҳоят, бир куни уран тузида қандайдир 
ёруғлик таратиш хусусияти борлигини сезиб қолди. Та- 
биатда шундай моддалар борки, улар қисқа муддат 
ичида қуёш нурини ўзйга сингдириб олиб, қоронғиликда 
яна бўшлиққа қайтаради. Аммо Анрининг топилмаси 
ташқи бирор таъсирга бўйсунмас эди. Узи муттасил, 
тўхтовсиз ёруғлик тарата оларди. Олим ўз кашфиётидан 
ўзи ҳайратга тушиб, ақлдан озишига сал қолди. Уша ма- 
ҳаллар бу кашфиёт билан кейинги атом даврига асос 
солганини ўзи қаёқдан билибди дейсиз.

Орадан кўп ўтмади. Беккарель топган мўъжизанинг 
тагига етиш ва уни давом эттиришга эр-хотин Мария 
Склодовская Қюри билан Пьер Қюри ғайрат бахш.этди- 
лар. Икки олимнинг олдида ёруғлик таратувчи элемент- 
ни уран рудасидан ажратиб олиш мақсади турарди. Бу, 
албатта, осон- эмас. ,Қанча-қанча қийинчиликларни бош- 
дан кечиришга тўғри келади.

Пировард натижа, бошқача бўлиб чиқди. Тозалан- 
ган уран тозаланмаганига қараганда кам ёруғлик тара-

тар экан, Кейинроқ маълум бўлишича, бу «тутқич бер- 
мас» ёруғлик «айбдори» уран таркибидаги бошца модда 
экан.

Орадан икки йил ўтди. Сабр тоқат билан ўтказнлган 
тажрибалар натнжасида уран рудасидан ҳам юз фоиз 
кучли ёруглик таратиш хусуснятига эга бўлган моддани 
қўлга киритдилар. Бу элементга иккала олим лотин ти- 
лида «КаШид» яъни «нур» деб ном беришга қарор қил- 
дилар. ,

Орадан яна бнр неча йиллар ўтди. Энди бошқа хил 
элемент топйлди, бу элементни радиоактив, деб атай 
бошладилар. .

Радноактив нури билан меъёридан ортиқ таъснрлан- 
ган тирик жон боркн, унда ҳалокатга маҳкум этувчи 
ўзгаришлар содир бўлишини ким билмайди хозир, Шу 
туфайли жаҳон жамоатчилигининг ядро қуролини ишлаб 
чиқаришга қарши тўхтовсиз кураш олнб боришлари бе- 
жиз эмас.

.Меъёрндан ортиқ нурланншга йўлнққан ўсимлнклар 
ҳам ўлимга маҳкумдир. Бироқ олимликнинг чеки йўқ. 
Совет радиобиологлари буғдой, нўхат, картошка сиигари 
қишлэқ хўжалиги экинларининг ҳосилини ошириш учун 
меъёрида нурлантиришни белгилаб олганлар. Арслоно- 
ва эса гамма нурини лимонга қўллади- Ўзбекистон Био- 
логия илмий-текцшриш институтининг Қорақалпогистон 
филналидаги махсус теплицаларда ўтказилган тўрт йил- 
лик меҳнат зое кетмадн. Унга ғалаба кулиб боқди.

— Бу жуда қизиқ...
Темиржон иккинчи курсда эди. Радиобиология дар- 

сида нима учун усимлик биологиясини ўзгартиришда 
фақат гамма нуридан фойдаланишади, гамма ўзи нима, 
деб сўраган эдилар, ўқитувчи қандай жавоб бергани ҳо- 
зир эсида йўқ. Аммо энди ўзи ўша саволга мукаммал 
жавоб қила олади.

Радиоактив нурлари электромагнит майдонидаги 
хатти-ҳаракатига қараб учга бўлйнади: альфа, бета, 
гамма. Альфа нури манфий қутб, бета нури мўсбат қутб 
томон тортилишга мойил. Бу аллақачон исботланган. 
Фақат гамма нуригина зарядланган заррачалардан ибо- 
рат бўлмай, балки соф электромагнит тўлқинларидан 
ташкил топганлиги учун ҳам электромагнит майдонида 
ўз мустақил ўрнига эга. У ана шу ўрннни ҳеч қачон 
йўқотмайди. У беқарорликдан йироқ. Шунинг учун бун- 
дай тўлқин жуда қисқа тўлқин ҳисобланади ва у энг 
юқори частота тебраниш хусусиятига эга. Дарвоқе, тўл-

қйи қанча қисқа бўлса, нурланиш қуввати шунча юқори, 
сингиш қобилиятй қам шунча ортиқ. Мана шу фазилат- 
лари туфайли гамма нурига нисбатан ихлос каттадир.

— Бу жуда қизиқ, жуда-жуда...— деди қаяжбнга 
чулғаниб Темиржон, кейин қўшиб қўйди:—Лекин мени 
кўпроқ ёнгоқ қизиқтиради-да

— Профессо'р Йўлчиевга хам «Енғоқ домла» деб 
мурожаат қилпшаркан. Таърйфларини эшитганман. 
Арслонбобга борганларида хам суқбатлари ёнғоқ билан 
бошлапиб, ёнғоқ билан тугаркан.

— Сиз Арслонбобданмисиз?
— Аслим ўша ердан. Турмушга чиқиб, иукуслик бў- 

либ кетганман.
Темиржоннпнг миясига ортда қолган қапдайдир во- 

қеа келиб қўнди. Ғойибнинг: «Ойшабибинй ҳам қайси 
бир институтнинг илмий ходими деб эшитаман»,— дега- 
нйни эслади.

— Тўхтанг, сиз... Бозорбой акани-.. танирмйдингиз?
— Бозорбой акангиз менинг турмуш ўртоғим бўла- 

ди.
Темиржон Арслонбобга борган кунлари тонгда олиб 

қочилган Ойшабибини эслади.
— Уша сиз экансиз-да?— деди у воқеани айтиб бе- 

риб.
Икковлари қотиб-қотиб кулишди.
— Ҳа, вақт учқур қуш экан. Шунга ҳам ўн олти йил 

бўлибдй.
— Бозорбой акамниям Нукусда деб эшитгандим, 

ростми?
— Рост. Икки ўғилчалик бўлгаймиз- Турмушимиз 

яхши. Ҳар замонда тажанглигим тутиб оғангизга, қиз 
ўғриси, деб таъна қилиб қўяман. Изза бўлиб, нафаси 
ичига тушиб кетади.

— Қизиқ...
— Илмий соҳага ружу қўйишимга асли Енғоқдомла 

сабаб бўлганлар. У кишига кўп ҳавасим келарди. Арс- 
лонбобликларнинг меҳрини қозониб олган эдилар Қа- 
риялар ёшларни алқайдиган бўлишса, «Енғоқ домладай 
ардоқли бўлгин нлойим», деб қўшиб қўнишарди. Қиш- 
лоғимиздаги кўпчиликнинг олимликка қизиқиб қолиши- 
нинг боиси ҳам шундан. Қейин анча-мунчаларимизни 
ўзлари ўқишга жойладилар. Шу жумладан, мени. Ғо- 
йибни ҳам„.
- — Ғойибниямми?— шошиб сўради Темиржон.

— Ғойибни ҳам!

Унинғ ўзи бу ҳацда ҳеч эслагиси келмайди-я. Фақат 
' /Камолевга сажда дилғани-қилган.

Суҳбат айланиб бориб анови машмашаларға тақал- 
ди.

— Илмий кенгашда сўзга чиқадиган бўлдингизми?
— Абдулла Қаримович шундай деяптилар- Нима 

бўлишига ақлим етмайди.
— Чўчияпсизми? ■ .
Темиржон елкасини қисди.
—Гапимни тушунтиролмай қоламанми, деб қўрқяп- 

ман,— таи олди кейин.
— Хулосангизга астойдил ишонсангиз, нийадан қўр- 

қасиз? Тушунтирсангиз, тушунишади. Ҳуснияга учраш- 
дингизми?

— Иўқ! Бир гап борми?
— У сизга баъзи гапларни айтиб беради.
— Ижобий хулоса ёзпб берибди-ку? .
— Ишонманг. Ҳусния бўлган райондаги ғўзалар уч 

йилдан бери сариқпалак касали нималигини билмас 
экан. Ҳосилининг мўллиги госсйполнинг фазилати эмас, 
агротехнйканинг, алмашлаб экишнинг афзаллигидан.

Арслонованинг кейинги гаплари Темиржоининг қу- 
лоғига кирмай қолди. У ўйларди. Уй билан бирга пр.о- 
фессор Жамоловнинг бўшашиброқ қолганлигини кўз 
олдига келтирди- Гап бу ёқда экан-да. Темиржон қам 
бир нимани сезганДай Ҳусния билан гаплашмоққа юра- 
ги чопиб турувди-я. Баъзан хаёлга келган нарса тўғри 
чиқиши мумкин экан-да. Раддия ёзиб бер, эмиш-а. Вой, 
анойилар-ей?1 Тошингни тер энди. Темиржон ёзиб бўпти. 
Гап тамом, вассалом, ўртоқ Саримсоқов!

III

Қеч кирди. Лаборатория хоналари аста-секин бўшай 
бошлади. Темиржон кўчага чиқиши билан олисдан кела- 
ётган трамвайга кўзи тушди-ю, бекатгача деярли югу- 
риб борди. Афсус, етиб келган трамвай уники эмас экан-

Қутди. Ҳамма корхоналарда бирдай иш тугагани 
учун бекат зум ўтмай одамларга тўлди. Кўнгли пиёда 
кетишга қистарди Темиржонни. Бир маҳал кимдир уни 
тирсагидан туртгаидай бўлди. Қайрилиб қараса — 
Ғойиб. . ‘

Бир нафас сухбатлашиб турдилар. Ғойибнинг Те- 
миржон билан институт директори ўртасида қандай гап

бўлганлигини билгиси бор экан. Шуни сезган Темир- 
жоннинг бирга кетишга Коҳиши қолмади. Пиёда жўнай- 
верса бўларкан-а!

Трамвай етиб келди. Одамлар гурр этиб унга ўзлари- 
ни урдилар. Темиржон эса орқароқда қолишга уринар- 
ди. Трамвай пиллапоясига илинган Ғойиб ҳамроҳининғ 
сусткашлик қилаётганига ажабланди.

— Чиқмайсанми?
— Тиқинда кетолмайман,—баҳона қилди Темир- 

жон,— тоза ҳаво олиб, пиёда кетгим бор.
Қайдан ҳам шу гапни айтди-я. Ғойиб бир сакраб ер- 

га тушди-да:
— Тўғри айтасан,— деди унга яқин келиб,— пиёда 

юришнйнг фойдасига не етсин. Юр, биргалашиб кетамиз, 
Қутилмаган бу «илтифот»дан Темиржоннинг кўнглй- 

да ғашлик уйғонди. Бироқ иложи қанча? Тақдирга тан 
беришдан ўзга чора йўқ. Истаса-истамаса лутф кўреа- 
тишга мажбур энди.

Темиржон одамлар қатнови кўпайган тротуарда ил- 
дам ва тетик қадам отиб борар, Ғойиб эс'а бир оз ҳал- 
лослаган ҳолда ундан ортда қолмасликка уринарди,

Тошкентнинг шимоли-шарқидаги кундан-кун ҳусни 
очилиб бораётган бу улкан массив кўчалари ҳамиша 
серқатнов, сон-саноқсиз машиналар, трамвай, автобус- 
лар суронига ғарқ. Юксак пештоқли, нақшдор клуб, 
маданият Саройи, поёнсиз зангори само томон юксалган 
кўп қаватли уйлар, замонавнй архитектураси билан 
мафтункор турли биноларни кўриб кўзинг қамашади. 
Янги боғлар, ранг-баранг гулларга бурканган хиёбон- 
ларда катта-кичик фавворалар отилиб.'теваракка беҳи- 
соб маржонлар сочади. Қечқурунги қуёш ёғдуси билан 
ранг-баранг камалак кашф қилади. Лекин Темиржон 
билан Ғойиб буларга парво қилмай, бир-бир босганла- 
рича хийла йўл юриб қўйганларини сезмадилар.

— Вақтинг бўлса, пича гаплашиб олсак дегандим,-— 
мақсадга кўча қолди Ғойиб,— бирор жойга ўтириб гап- 
лашамизми? Қаёққа шошамиз?

Темиржон қадамини секинлатди.
— Иўл устида ҳам гаплашаверамиз.
— Раддия тўғрисида бирор қарорга келдингми?
Темиржон таққа тўхтади.
— Езмайдиган бўлдим,— шартта тўғрисини айтди- 

қўйди у.
— Сабаб?
•— Сабабн маълум!

Яна йўлга тушдилар.
—’ Ҳайронман, биз бнлан рақобат қилишнинг нима . 

фойдаси борикин сенга?
— Ҳеч ким билан ҳеч қанақа рақобат қилмоқчимао- 

ман.
— Бунчалик алқандозликқа берилишдан мақсад ни- 

ма бўлмасам?
Темиржон «алқандоз» деган сўзга тушунмадн. «Ар- 

хаик сўзларни ҳам ишлатадиган бўлиб қолибди,— деб 
ўйлади,— профессор Жамоловдан юққандир-да»-

— Елғиз ўзинг бутун бир коллективга қарши туриш- 
га азм • қилган бўлсанг, хато қиласан, ошна. СўлоҒинғ 
ўйнаб кетмасин тағин.

— Пешонамдагини кўрарман, сизга нима?
Гох қизариб, гох бўзариб бораётган Ғойиб ғазабини 

аранг босаётган эди.
— Шунча кибр-ҳавони қаёқдан юқтира қолдинғ? 

Қимингга ншонасан, нимангга?
— Ишингиз бўлмасин.
— Бир ярим йил ичида шунчалик ўзгариб кетибсан- 

а! Улгудай қайсар бўлиб қолибсан.
— Хомтама бўлманг, Ғойнб ака,— оёғини тираб ол- 

ди у,— бари бир, мендан қалбаки ҳамтовоқ чнқмайди.
Шахдам юриб кетди. Ҳаллослаб унга етолмагаи 

Ғойнб орқасидан нимадир деди.
«Ийиғингни ўйнатвораман»,— деди чоғи. Темиржои 

парво ҳам қилмади. Анча ерга борганда томоғи қақра- 
ётганини сезди- «Газ-сув» дўконига дуч келди. Энди бир 
стакан «чистий» сўраган эди ҳамки, орқасидан жараяг- 
лаган кулги уни қарашга мажбур этди.

— Боядан бери кепатангни томоша қилиб, кузатиб 
келяпмиз,— деди улардан бири,—нима бало, жин чалиб 
қўйганми дейман? Дам қўлингни қилич қиласан, дам 
силтайсан? Биров билан даҳанаки жанг қилиб олишган- 
дай, ўзингдан ўзинг ғўлдирайсан. Кўнглинг сал алағда- 
роқми дейман?

Темнржон собиқ курсдошларини кўриб севиниб кет- 
ди. Дўстлар қучоқлашиб кўришдилар. Улардан бири 
ўрта бўй, буғдойранг, жиккаккина, аммо истараси иссиқ 
йигит Тожиддин Султонов эди. Иккинчиси, Тожиддинга 
қараганда бўйчанроқ, қўй кўзлари маънодор боқувчи, 
ҳамроҳи сингари оқ кўйлак кийиб, юзини қуёшдан па- 
налаш учун похол шляпасинй пешонасигача бостириб 
олган Фаттоҳжон Абдураҳмонов...

Дўстларнинг учрашуви шунчалик шавқли эдикй.

хушчақчақ кулиб, гўдакдай яйраб, шов-шув кўтармшла- 
ри йўловчиларнцнг ҳам иазарини жалб қнлмай қўймади. 
Дунёда ҳамма нарсани унутиш мумкиндир. Аммо беш 
йил худди бир она фарзандидай аҳил, фақат бир мақ- 
сад, бир орзу-ният билан яшаб, бплим чашмасидан мис- 
қоллаб оби зиё снмнрган, битта майиз топсалар ўртада 
баҳам кўрган, қўйинг-чи, бошқалардан пннҳон тутилган 
илк севгинггача айтиб дардлашган энг яқин қадрдонла- 
рингни унутиб бўлармидн-

— Учрашганимпз жуда яхши бўлди-да,— севинчини 
яширолмади Темиржоя.

— Йўғ-э,— дсди Тожиддин.
— Ҳеч ўзгармабсан а, Темир, ўша-ўшасан.
— Узинг-чи? Сизлар ҳам ўзгармабсиз,— иқкаласини 

яна икки бағрига олдм Темиржон.
— Иўғ-э„,
— Менда бир таклиф бор,— гап суқди Фаттоҳжон,— 

бу учрашувни қойилмақом қилиб нишонласак, қарши- 
лнкйўқми?
...— Кетдик!—дедн Тожиддин атрофга аланглаб 

олиб,—«Дўстлик» кафеси томон, шагом марш!
. Улар ям-яшил хиёбон ўртасидаги ойнабанд рововли 

шинамгина кафе сари деярли югуриб бордклар.
Темиржон учун бугунги руҳий ҳоргинликдан кейип 

ғала-ғовур, қаҳ-қаҳаларга кўмилиб бир нафас ҳордиқ 
чиқариш айни муддао бўлди.

. • Қафенинг кенггина, ёп-ёруғ зали гавжум. Бурчакда- 
ги эстрада саҳнасида оркестр шўхчан бир куйнн чаллб 
турарди, Патнис кўтариб у ёқдан-бу ёққа чопган чаққон 
офяцианткалар столларга биллур иадаҳлар, графин, 
шишалар, овқат қўйиб кетардилар.

Уч ўртоқ бўш стул ахтаришарди. Иўл-йўлакай ким- 
нидир туртиб ўтишар, кечирим сўрашар, қизнқсиниб қа- 
раётганлар билан илжайишиб олишарди.

Ниҳоят, четроқдаги бир стол бўшади-ю, югурпб бо- 
риб эгаллай қолишди. Меню қўлдан-қўлга ўтди. Ҳамма 
нарса бор. Узоқ баҳслашишди. Бирининг диди бирини- 
кига тўғри келмасди ҳеч. Илгари бу соҳада тўғри кел- 
ганига кўникаверишарди. Энди бутунлай бошқача.

Фаттоҳжон ўрнидан шартта турди-да, сал наридз 
идиш-товоқ йиғиштираётган официанткага борпб, қуло- 
гига нимадир шивирлади.

— Гумбур!—дея эълои қнлдп қайтиб келгач,— қа- 
расам, эртагачаям бир тўхтамга келолмайдиганмиз. 
Узгииамиинг дидгинамдан қўймасин.

Фаттоҳжоннинг қўлида шеър китобча бор эди. Ана 
шу китобчани олиб, беихтиёр варақлаб қолди. Темиржон. 
Бир саҳифасига тўхталиб, бошдан-охир кўз югуртирди:

Бизга ҳам ишонинг энди, устозлар,.
. . Қўлингизда бўлсин танқид қамчиси.

Тўтиқушдай сайраса созлар, 
Биз бўлмасмиз шуҳрат тиланчиси. 
Ҳали жуда ёш, деб 
Борманг ҳар хил ўйларга, 
Қилманг сира юз-хотир.
Ой кўзимизга лаганча кўринса-да, 
Нури рламга татир-..

— Еқиб қолди шекилли?—диққатини бўлди Фаттоҳ- 
жон,— ол, шу санга сийлов, ўқиб, саводингни чиқар.

■ Улар кулишди.
Суҳбат қизиди.

■ Фаттоқжон Урмон хўжалиги Давлат комитетида хиз- 
мат қилар, ўз вазифасидан мамнунлиги сезилиб турар- 
ди. Икки гапнинг бирида: «Ҳар қалай, фан билан тех- 
ника ўртасидаги бурчимни ўтаб турибман», деб қўярдй.

Тожиддиннинг ҳам тақдири ўзи ўйлагандан зиёда 
кўчганйни гаплари мазмунидан уқиб олиш қийин эмас- 
ди. Қўнғирот ўрмон хўжалиги бошқармасига бошлиқ. 
Сиртдан аспирантурада ҳам ўқир эмиш.

— Устюртдай чўли биёбонда мева битйши кимнинг 
ақлига кирганди илгари? Таваккал, деб биринчи йилиёқ 
ишни юз гектарни олмазор қилишдан бошладим. Иккин- 
чи йили яна икки юз гектарини... Ишонинг-ишонманг, 
икки йилдан кейин бачки шохларигача гуж-ғуж мева 
қилди. Янаги йилдан беш юз гектарнинг тобини келти- 
риб, фақат боғ учун ҳозирлайман. Ҳаммаёқни иҳотазор 
қилиб ташладим. Хуллас, айтаверсам, гап кўп.

— Одамларинг етарлими?
— Одамларми?-. Камчилроқ. Аммо колхоз-совхозлар 

ёрдам қилиб туришибди. Фақат шоли экиш пайтлари, 
йиғим-терим вақтида одамлар совхоз иши билан банд 
бўлиб, ишлов, парваришдан қийналаман, холос. Ҳамма- 
си ўз юмушига шўнғиб кетади. Утган иили Орол атро- 
фида беш юз гектар ер очиб, иш бошлагандйм. Участка 
бошлиғим номардлик қилди, юзимни ерга қаратди, тен- 
так! • •

— Қочиб кетдими?

— Эплолмади.
— Орол денгизи атрофлари ҳам сепга қарайдими?
— Бизнинг хўжаликка.
Зал хиёл димиқди. Кимдир шифтдаги бургутқанот 

парракларни ишга солди. Майин шабада танга роҳат 
бахш эта бошлади.

Майда рюмкаларга вино қуйилди. Фаттоҳжон назо- 
кат билан бирини қўлига олди-да, тез-тез учрашиб ту- 
ришлари, учрашувнинг энг ёмони — шу кунгидай бўли- 
ши учўн ичншни таклиф қил-ди-

Йчдилар. Эрталабдан бери дурустроқ овқат еб ул- 
гурмаган Темиржоннинг ичини аччиқ бир нарса қизди- 
риб ўтгандай бўлди.

^- Ростини айтганда, сен билан бизга раҳбарлик 
вазифаси унча ёқмас экан,— сўзлашда давом этди Сул- 
тонов, оғзидаги бир тўғрам яхна гўштни чайнаб туриб,— 
бизлар далаяинг қоқ киндигида ўсган росмана меқнат- 
кашмиз. Ҳукумат бўламан, деб тиришиб-тортишиб юр- 
ганларни кўрсам, кулгим қистарди. Келиб-келиб худди 
ўзимнинг елкамга маъмурий вазифа топширишса бўла- 
дими.

— Бунинг нимаси ёмон?— эъти^оз билдирди Фаттоҳ- 
жон,— топширишган бўлишса, демак, қобилиятингга 
ишонишаркан. Ҳамма ишнинг калити ўз қўлингда. Иш- 
чи, хизматчиларга йўл-йўриқ кўрсатасан, маслақат бе- 
расан. Бирбн масала сенсиз битмайди. Барини ўзинг ҳал . 
қиласан, шундайми?

— Шундайликка шундайку-я... Аммо раҳбарлик 
бу — хал'ала-хашту ўйинамас, чинакам^ганъат!

Фаттоҳжон кулди.
— Уҳ-ҳў, шунақа гапларни ҳам билиб олдим, дегин?
— Бошингга тушганда ҳаммаснни биларкансан-да, 

оғайни. Шуниси ёмонки, баъзан зарур ишларинг четда 
қолиб, иккинчи даражали машмашалар билан бошинг 
қотиб юради.

— Бу ёғини -қойил қилиш маҳоратингга боғлиқ.
Улар яна бир рюмкадан отиб олишди.

■ Темнржон ўзи ҳақида лом-мим деёлмай ўтирарди.
У учинчи рюмкани биринчи ва иккинчисига қараган- 

да дадилроқ кўтарди-да, нам лабларини ялаб қўйди.
Хаёли қочди. Ғойибнинг <Ийиғингни ўйнатвораман», 

деганини эслади. Нима қилишаркин? Қилмишлари қир- 
риғлиғу дўқ-пўписалари томни тешгудай- Профессор 
Жамоловга ҳам тушуниб бўлмайди. Яна атоқли олим 
эмиш-а. Ғойиб билан хўп тил топишиб олибди-да, Жа-

молов вали-ю, Ғойиб унинг валиаҳди. Бир-бйрйга қўл- 
тиқтаёқ. Бўлмасам, Ғойиб госсиполга ишониб янглиш- 
уанига шубҳаси бор, бироқ сир бой бергиси келмайди., 
Ҳдмон таваккалчининг ишини худо ўнглар, қабилида 
иш тутади. Уйлаган ғоясида ҳақ чиқишидан умйдвор- 
микин ё? Борди-ю, бир нима бўлса, Жамолов қутқара- 
ди-ю, сувдан қуруқ чиққандай қутулиб қоламан, деб ўй- 
ласа керак. Шунинг учун валинеъматининг пайтавасйга 
бнқулоқ доим. Ялтоқлик ҳам эви биланда-е!

Темиржон хам Жамоловни тенги йўқ одам деб юрар- 
ди-я! Хизрга сиғингандай сиғингнси келарди. Одам та- 
ниш унча қўлидан келмас эканми ё? Тажрибасизлиғи 
калта кўчага киритиб қўйгапдан кеййнгина ақлн ёриш- 
ди.

Қўшни столда ўтирган бир қизнинг ширин кулгиси 
унннг хаёлини бўлиб юборди- Ялт этиб қаради.

— Афтингни бу ёққа ўгирсанг-чи,— деди Тожид- 
дин,— бнровнинг жазманига кўз олайтиришни ким қў- 
йнбдн санга, олдингга қараб ўтир!

Фаттоҳжон ҳиринглади.
Официантка ҳар қайсиларининг олдига тўрт сихдан 

кабоб қўйиб кетди.
Яна рюмкалар тўлдирилди.
— Менга қара, нега ҳамтовоқларингнинг пўстагини 

қоқиб юрибсан, оғайни?— Газетага ишора қилди То- 
жиддин,— ўзингга душман орттириб нима қилардинг?

— Ана шунга доғман-да,— қўшилди Фатто.ҳжон.
Темиржоннинг шундоқ ҳам қизаринқираб турган юз- 

яари баттар лавлаги тусини олди. Қейин илжайди.
Оркестр янгй бир куйга зеб бера бошлади. Ҳар жой- 

қар жойдан йигит-қизлар кўтарилиб, бнр-бирларини 
танцага таклиф қилардилар. Столлар оралаб енгил рақс 
бошладилар. Қуй жуда жозибадор янграрди. Айниқса, 
яккахонликка ўтган скрипканинг майин садоси эркин 
варвоз қилиб, ширакайф Темиржонни аллаларди гўё. 
Сеҳрли торлар гоҳ гўзал бир дилбарнинг қўшиғидай 
мафтункор куйлар, гоҳ кумушдай жаранглаб, гоҳ жил- 
галар сингари- шилдираб хониш қилар, гоҳ йиғлар, ҳас- 
рат чекар эди. Бирдан самовий кураш сари чорловчи 
бурғусифат наъра тортиб юборар, олис-олис тоғлар кўк- 
снга бош уриб, акси садо бергандай бўларди.

Қуй сеҳри дарёсида енгил сузган Темиржоннинг та- 
саввури кенг.айиб, таниш бир чеҳрани кўз олдига келти- 
■риб қўйди.

Чеҳра кулимсиради. Яқинлашди. Утдай чақноқ кўз-

лэр... Чиройли пешанага тушган бир чимдим кокил..» 
Қим бўлди у? Юлдўз-ку!

Темиржониинг юраги гурс-гурс ура бошладн. «Юл, 
Юл!»— дея шивирладн лаблари. Аммо ўз овозини ўзи 
эшитарди. Атроф ғала-ғовур! Оркесгр жаранглаб бутун 
эални ларзага солмоқда. Ҳеч ким ҳеч кимга эътибор 
бермас, Темиржоннинг ажиб тасаввурлар оғушида мой- 
дай эриб бораётғанини сезишмасди.

Уни яна тушкуп ҳиссиётлар қуршай бошлади- Алла- 
қандай илоҳий куч беқиёс чаманзорлардан олиб, уни 
яна бепоён саҳро қўйнига улоқтйргандай бўлди. Севги 
борасида бахтиёр эди у, аммо ана шу бахти қоғоздан 
ясалган гулга ўхшаб борарди. На ҳиди бор, на латофа- 
ти.

Бундай ноумпдлик қаёқдан пайдо бўляпти унда?
Албатта, Юлдуз упи шубҳага соладнган бирон нима 

деганича йўқ ҳали. Аммо юрак қурғур сезиб турйбди: 
нлмадир соднр бўлади!

Ҳар қалай, Юлдузнинг узоқлашнб қолаётганлиги 
аниқ.

Балкн бунга госсипол туфайли туғилган ноқулай ва- 
зиятнинг дахли бордир? Ҳарна қилганда ҳам, Жамолов 
унинг отаси-ку! Бўлажак куёвидан ранжнб, кўнгли қо- 
лиши қизига таъсир қилмайди дейсизми! Манфур но- 
хушлик нафосат ўрнинн эгаллаб, разиллик уруғнга сув 
сепмайди дейсизми? «Ҳа, профессор Жамолов қизи би- 
лан менинг орамга рахиа солишдан тоймайди»,— деб 
шивирладн яна ўзидан-ўзи.'

Темиржон бунинг олдини олиш ҳақида илгарироқ 
ҳеч ўйлаб.кўрмаганинн қаранг-а! Ҳозир ҳам кечмаедир?.. 
Юлдуздан бутунлай айрилиб қолиш тўғрисида ўйлаш- 
винг ўзи қанчалик даҳшат!

— Нима, вино таъсир қилдими дейман?—Яна унинг 
ҳаёлини булди Фаттоҳжон.— Қабоб совидн, ол!

Темиржон спхга қўл узатди.
— Менга қара,— гапга аралашди, боядан бери уни 

кузатиб ўтирган Тожиддин,—ишинг ўнгидан келмаяп- 
тнми, дейман?

Темиржон сихни қайтарнб ўрнига қўйди.
— Бизга келмайсанми?—давом этди Тожиддин,— 

агар бир тупканинг тагида демасанг, кел, иш топиб бе- 
раман.

— Хоҳласанг, бизга кел,— мулозамат кўрсатишга 
ошиқди Фаттоҳжон ҳам,— ҳозврча мувдайроқ вазифада 
ишлаб турсанг, кейинроқ нўмайроқ маошлиги толилиб

қолар, дейман. Илмий иш билан ҳам шуғулланишинг 
мумкин. Оддий хизматда туриб шуҳрат қозонганлар кўп 
бизда.

— Мени ҳеч қанақа шон-шуҳрат қизиҳтирмайди,— 
тўнғиллади Темиржон,— нўмайроқ маош ҳам!

— Ҳар ким ўз келажагига пойдевор қуриши керак- 
да, ахир. Олимликка ҳавасинг борми, бор...

•— Олимликка шахсий манфаат назари билан ҳараш 
ярамайди, шуни бир карра билиб ҳўй, оғайни!

— Менга тушунмадинг,— хафа бўлди Фаттоҳжон,— 
унақа демоҳчимасдим.

Темиржон вино таъсирида қизиша бошлаганини се- 
зиб қолдш

— Қечир...— ўзини босиб олди у,— шунақа, ҳар ким- 
нинг ўзига хос нозик жойи бўлади, дўстим, унга тегиб 
қўйсанг, зирқираб оғрийди.

Тожиддин Темиржоннинг ичида нимадир содир бў- 
лаётганини пайқаб турарди.

— Тўғри,— деди у рюмкани ўзидан иари суриб,— 
мен Фаттоҳжон тавсия қилган қулайликларни ваъда 
қилм,айман, қилолмайман ҳам! Бизнинг шароит ўзингга 
маълум...

— Майли, бораман!—деб юборди Темиржон Тожид- 
диннинг салмоқланйб гапираётган луқмасини шартта 
кесиб,— энг оддий, энг қийин иш буюр, бажармаган но- 
мард. Фақат қиттай шароит топиб беришинг керак. Бир _ 
нимани мўлжал қилиб юрибман. Агар ўнгидан келса, 
ишим юришиб кетгани ўша, тушундингми?

— йўғ-э?
— Учини чиқар-чи,—қизиқиб қолди Фаттоҳжон.
— Ҳозирча сир...— айёрона кўз қисиб қўйиб, жил- 

майди Темиржон.
— Айтгинг келмаса, айтма,— тантилик қилди То- 

жиддин,— бизга боришга кўндингми, шунинг ўзи етади. 
Шароитга келганда.-.. бир гап бўлар... Ол, ҳамжиҳат иш- 
лашимиз учун ичайлик!

Орадан кўп ўтмай учовлон кафедан чиқиб, Тошкент 
-еқшомининг салқин, соф ҳавосидан тўйиб-тўйиб симир- 
Дилар. -

IV

Уйига келганда онаси ййвондаги эски диванга чў- 
зилганйча мудраётган эди. Ошхрнада чироқ ўчмаган.' 
Столда чойи совнб қолмасин,- деб устига сочиқ ёпиб

қўйилган чойнак. Қозонда овқат. Темиржон чойнак ёни- 
да турган катта банкадагн совуқ чоййи олди-да, бир қул- 
тум қолдирмай охиригача ютди. Қўзлари ■ хпралашиб 
кетаётгаядай туюлди. Онасйни уйғбтиб юбормаслик 
учун оёқ учида юриб, тўппа-тўғри отасинипг кабинетига 
йўл олди. Яна ўша кўк папка ўз ҳузурига чорларди 
унн.

Эшикни очди-ю, таққа тўхтаб қолди. Хонанинг ўрта- 
сйда отаси унга тик қараб турарди. Мардон Йўлчиевич- 
нинг эгнида узун ва новча қоматини қучоқлаб турадиган 
костюми, оқ кўйлак, қора галстук, сбчлари эса хиёл тўз- 
ғиган. Кўзлари ич-ичига ботиб кетган, юзлари сўлғин, 
аммо лаблари жилмаярди.

Темиржон анграйиб қолди. Эсйни'йўқбтиб, кириши- 
ни ҳам, бир нима дёйишини ҳам билмай қотиб туравер- 
ди. Қандандир куч эшйкни епишга ундадй. Вужудини 
қалтироқ босди. Нима бу? Қўлагами?

Пешонасини эшик қиррасига қўйиб, ақлини йиғишга 
ҳаракат қилди. Сағал ҳушёр тортди. Қёйин қайтД очди 
эшикни. Фақат хира ой ёруғида йўл-йўл гулЛи пйжама- 
си кресло суянчиғига осиғлиқ, холос.

Темяржон кўзларини ишқалади. Мастликда нималар 
кўринмайди кўзингга.

— Санмисан, Темиржон?— Айвонда онасинйнг бвози 
эшитилиб, уни ҳушига келтирди.

Чироқ ёқилди-
— Қута-кута, ухлаб қолибман.
Темиржон айвонга чиқиб, диванга ўтирди-да, онаси- 

нингелкасига бош қўйди.
— Ичибсан-да! Қаёқдан юта қолдинг?— Қейин ўғ- 

лининг бошини бағрига олиб, сочларига лабларини тек- 
кизди.

Темиржон қаддиникўтарди. Сузук кўзлари онанинг 
сийрак ажин қуршаган юзларига тикилди. Ойанинг бо- 
қишлари эса мулойим, меҳр-шафқатга тўла. Сочларининг 
оқи кўпайиб қолибди. Бўйинларида палапартиш ўргим- 
чак уя.

Темиржон ғалати бўлпб кетди. Вақт яна бир энг 
азиз кишисини ўзи билан бирга олиб кетмоқда эди, 

— Ойижон!
— Онанг ўргилсин, нима дейсан? Юрагингда нима 

бор, айт, болам-
— Ойижон, менинг кетишим аниққа ўхшйб қолди.

— Кетншинг ҳам бор бўлсин.
— Келиб тураман.

Ҳумайрабону ўғли келиб, бағри тўлиб қолгандзй ҳис 
қилмоҳда эди ўзннн. Кўнгли тонгдай ёруғ эди. Бу ҳам 
кўп кўрина бошлади мана.

— Сенга ҳеч ақлим етмай қолди, болам. Она деган- 
ни ўз меҳрндан бенасиб қилиб ҳар ёққа чопавериш ях- 
шими? Домлангнп инсофга келтириб, гапга кўндириб 
келгандим-ку! Орадан туман кўтарилиб, бордн-келди- 
мнз қайта изга тушай деганда, кетамач деганинг ни- 
маси! Мениям ўйлайсанми ҳеч? Умидларим умидли- 
гвча қолаверадими? Тўйингни ўтказиб берсам ҳам май- 
лийди.

— Тўй қочмайди, ойижон. Қелин бўлмишингиз би- 
лан бир битимга келнб қўйдик. У кутади.

Ҳумайрабонунинг энсаси қотди.
— Кутиб бўптн. Қиз зоти тушовсиз эчкидай гап, 

Бятта фирибгари бир тутам ўт кўрсатиб баҳ-баҳласа, 
орқасидан йўрғалаб қолади.

Темиржон кулди,
— Юлдуз эчкимиди, оййжон?
— Эчки бўлмаса бўлмас, кўзга яқин қиз. Юзи гул- 

дай, ўзи суқсурдай, бунақаларнинг харидори ҳар қа- 
дамда. Биттаси бошини гир айлантиради-ю, олиб кета- 
ди-воради. '

— Юлдузга ишончим бор.
— Бо-о, болам-а, ҳали хомсан, пишарсан, бу шаҳ- 

дингдан тушарсан. Чала-чулпа савдонинг охири нима 
бўлишини кўп кўрганман, айланай сендан, болажоним. 
Эпинг борида элагинпш элаб-қол, кейин армон қилиб 
юрмагин. Юрагим бир нимани сезгандан бу гапларни 
айтяпман санга, тушундингми?

Темиржон хомуш тортди бирдан.
Нафсиламрига онаси ҳақ. Ҳар онада бор бу савдо. 

Қўзи очиқлигпда элга ош тортсам, келин тушириб, эва- 
рали-чеварали бўлсам, дейди. Тунлари уйқуси қочиб, 
хаёлан режалар тузади. Ҳовлисида базм авжга чиқади- 
ган кунни бесабр кутади.

Модомики,- шундай экан, онанинг днлини оғритиб 
қўйиш инсофдан эмас. Шунинг учун ваъдалар устнга 
ваъдалар бера бошлади.

— Дунёда ёлғизликдан ёмон кўргилик йўқ,—дея 
нолишда давом этди она.—Отангга тортдинг... Отанг- 
нинг умри бутуи сафарда ўтарди. Йил-ўн икқи ой кўча- 
га қараб, келишннв кутишдан бошим чиқмасди, .Эндц

сани кутаман. Ҳа, болагинам, онанинг кўзини тўрт қи- 
либ, қар ёққа қанот қоқавериш сандай фарзандга лб- 
йиқми?

Темиржон онанинг кўзларидаги ёшларни бармоқ 
учи билан сидириб олди.

— Майли, кетмайман!—дейишга мажбур бўлди у 
Ҳумайрабонуга юраги ачиб,— ёнингизда бўламан доим. 
Хурсандмисиз?

— Шунақа дейсану, кейин таънангга қолмасам дей- 
ман-да, айланай сандан.

Орага сукунат қўнди. Ҳар ким ўз хаёли дарёсига 
ғарқ.

— Билганингни қил, болам,— деди яна ўғлининг 
раъйини қайтаришга кўнгли бормай Ҳумайрабону.—• 
Тақдирга тан бермай иложим қанча. Онам мени йўлдаа 
қайтарди, деб домонгир бўлиб юрма, майли, бор. Қайда 
бўлмагин, бошинг омон бўлса бас, манга. Кечалара 
мижжа қоқмай юлдуз санаб, йўл пойлай-пойлай даққа 
бўлсам бўлибман-да.

Темиржон жавоб қилмади. Ўйланиб ўтириб кўзлара 
юмилганини сезмай қолди. Уйқу элитган экан. Ҳумай- 
рабону унинг болалигидаги каби қўлидан етаклаб ке- 
либ, каравотига ётқизди. Етқизди-ю, кетолмай тикилиб 
ўтираверди. «Худди отасининг ўзию-кўзи», деган фикр 
ўтди яна хаёлидан.

Айвонга чиқди. Баркашдай яллнғланган ой тепага 
келиб қолган, кучсиз шабада аранг тебратган япроқлар 
орасидан танга-танга нур қуйилиб турар, аммо онанинг 
днлпни ёритишга ожизлнк қиларди.

V

Темиржон қаттиқ уйқуга кетди. Туш кўрди. Тушида 
кўзлари чаноғидан чиқиб кетгудай бадбашара махлуқ 
унинг кўкрагига айиқникидай маймоқ оёғини тираб 
турармиш. Ногаҳон Жамоловга айланиб қолармйш у. 
Негадир йиғдармиш, холос.

Бпрдан Темиржониинг рақми кеяараиш унға. Ўршъ 
дан туриб, устозининг қўлтиғидан олармиш. Устозн эса 
ёлаорармиш.

«Мендан ўтган бўлса, маъзур тут, бўтам, шошил- 
моқ—шайтонга хосдир. Шайтониинг . измига кириб, 
биттаю битта устозингни.эл-улус олдида шармисор қил- 
ма. Оқил бўлмоқ тадбирли, марҳаматли ҳам демакдир. 
Марҳаматингни аяма. Битта раддия ёзиб берсанг бўл- 
гани,. тойлоғим... Раддия, раддия!..»

Шу маҳал устози ту.тунга айланиб тонгги туман- 
дай тарҳаб кетармиш. Темиржон у ёҳ-бу ёққа қарар- 
миш, ҳеч ким йўҳ. Аммо қулоғи остида ҳамон «раддия, 
раддия!..» деган овоз такрор шанғиллаб • турар- 
миш. . .

«Раддия бўлса, раддия-да!»—деб юборармиш Те- 
миржон ҳам, шартта ўрнидан туриб, отасинннг хонасига 
кирармиш-да, қўлига қалам олармиш! Энди ёзмоқчи 
бўлганда қаламнинг учц «чирт» синиб қолармиш. «Рад- 
дия!» деган хитоб эса осмон қаьридан .ёмғирдай ёғилиб 
келармиш энди, Момақалдироқ қарсиллаб даҳшат со- 
лармиш, еру самони чақмоқ чақини.қамраб олармиш 
бирдан! Ҳаммаёқ ларзада. Занжирдан озод.бўлган ёвуз. 
дев кучли наъра тортиб, борлиқнинг тўс-тўполонини 
чпқарармиш, Чор тарафида эса чексиз ва тубсиз денгиз 
ҳоқими мутлоқ. Якка-ёлғнз қайиғй билан .қуршовда 
қолган Темиржон кўмак сўраб, овозининг борпча бақи- 
рар эмишу, аммо овози ичидан чиқмасмиш асло! Даҳ- 
шатли гулдирашлар тобора кучаяр, теваракни қурша- 
ган нолаю фиғонлардан юрак орзиқармиш. Само зам- 
бараклари кетма-кет тўпотиб коинотни злр титратар, 
оламни олов селига чулғармиш. Иссиққа эса чидаш 
йўқ. Қаршингда дўзах эшиги ланг очилиб кетгандай. 
Аланга беҳисоб илонлар сингари буралиб, ўкпрнб кўк- 
ка ўрлармиш. Баъзилари Темиржоннинг баданларига 
чнрмашар, суяюсуякларипи қисирлатнб синдирар, наш- 
тардай тилларими кўксига санчар, томоғидан ғпп бўғиб, 
нафас йўлига ғов солармиш. Темиржон такрор-такрор 
бақиргани билан овози ичида қолиб кетармиш. Бу 
хил балою офатдан қутулишнинг чораси фақат кураш- 
моқ эмиш. Бироқ бунга ҳам мажол керак. Илонлар 
унинг оёқ-қўлини чирмаб, борлиғиНи сувдай сўриб тур- 
гач, мажол нима қилсин.

Темиржон оғриқни сезмасмишу, бироқ ўзининг ҳа- 
локат ёқасига бориб қолаётганини куриб таҳликага 
тушармиш, дод-фарёд солармиш.

Худди шу маҳал кучли тўлқинлар уни қиргоққа ир- 
ғитиб юборгандай қаттиқ бнр зарба билан уйғониб

кетди-ю, чўчпб тушди. Қулоғи остида ҳамон ўша су- 
роялар.

Анчагача қаердалигига ақли етмай, гаранг бўлиб 
ётди. Вужуди қора терга ботиб, эгнидаги майкаси бада- 
ннга чиппа ёпишиб кетган эди.

Аста кўзини очди. Аммо туш таъсиридан қутулол- 
масди ҳеч. Бадани хумдонга тушгандай қизир, томоғи. 
дан эса ҳамон биров бўғиб тургандай. Нафаси қисилар, 
энтикар, юрак эса ҳапқириб борарди.

Умрида. ҳеч бунаҳа алаҳсирамаган эди чоғи. Бун« 
дайиц жонсараклик қаёқдан пайдо бўлди?

Урнидан туриб ўтирди. Қаршисидаги очиҳ дераза 
назарида нари бориб, бери. келар, тушида сурон кўтар. 
ган алғов-далғов ташқарида давом этарди. Бу шамол 
хуружи. Ҳовлининг ҳар ер-ҳар еридаги олма тунлари- 
дан тап-тац хом олмалар ёғилмоқда. Шохлар бир-бир. 
ларини савалар, қарсиллар, шамол билан олишиб шо- 
вуллар,гувулларди.

- Темиржон ақлнни йиғиб олди-да, ўрнидан шартта 
туриб, чироқни ёқдн. Шифтга осиғлиқ электр лампа 
ҳам беланчакдай чайқалар, унинг таъсирида хона ичи 
тебранаётгандай.

Ҳозир Темиржоннинг ранги-рўйига қараган киши 
уни тайиёямасди. Қўзлари бесаранжом, чеҳраси тирик 
жоннйнг чеҳрасига ўхшамас, ўзи пойгада от чоптириб, 
манзилга етолмай орқада қолган нўноқ чавандоз синга- 
рн ўпкасини босолмас, алами ичида, йиғламоқдан бе- 
рй бўларди.

«Асабларим заифлашгани рост экан», деб ўйлади. 
Отасйнинг хонасига кириб, стол ёнига борди. Афтидан, 
кеча ёзишга қурби етмаган раддйяни бугун б&шлашга 
аҲд қйлган кўринди. Қоғоз олди. Устозининг тушида 
ялшшб-ёлвораётгандаги башараси кўриниш берди.

«Ҳужапрада лизосом деган ярамас элемент бор»,—< 
дедп жилмайиб туриб Назиржон НабиАонович.

«Лизосом...»— дея пичирлади Темиржон,—■ «лизо. 
сом»,— дея такрорлади яна. •

■Шундап кеййй бирор нима ёзолмаслигинй сезди-ю, 
қоғозни шартта нарй сурди-да, деразадан ташқарига 
тйкилгйнича ўйга толди.

Столнинг бир четида Фаттоҳжон берган китобча 
очнқ ётар, ана. шу очиқ саҳифадаги шеър диққатини 
бўлди.

Ҳам жуда ёш деб, 
Бошимизни силамангиз унчалии, 
Улгайиб қолдик бизлар ҳам. 
Ишонеаиғнз бўлар, 
Бизнинг қўлимнзда бу олам. 
Баъзан ишлар битдн, деб, 
Қўл урмайснз кўкраги.мизга. 
Нўқ, бермаймиз ўзнмизга зеб, 
Бордир жиндак гаяимиз сиэга...

«Ҳа, устоз, жиндак гапим бор сизга. Меп сиздай 
мўътабар кишпгй диндорлар худога ишонгандай ишо- 
нар эдим. Илм, ҳикматда комил, кашфиёт, тадқиқотда 
тенгёнз санардим сиэнн. Аммо Андижонда ўтган бйр 
ярим нпллик умрпм кўзимни мошдай очди. Олиҳиммат 
билан яшаб, чинарам бахт топаётган кўиларни кўрдим. 
Ҳақиқий меҳнат кишилари билан танишдим. Кўп нареа 
ўргандим. Шунча давр кўрган-билганларим эса сароб- 
дай туюлди менга. Тўгрнси, мен ҳеч нарса бнлмае 
эканман. Ғўр эканман аслп.

Инсоннинг қудратн, иродаси нималарга қодир экан- 
лигини кўрпш, ҳис қнлиш қанчалнк завқли. Қуш учмас 
жойларда кўркам қишлоқ бунёд қилибдилар. Одам- 
ларнинг қалби қуёшга тўлган, чеҳраларида севинч жи- 
лоси доим. Бари иноқ, бари одднй тупроқдан олтин ун- 
дириш ишқи билан ёнади. Қаҳратон қиш, изғирпн ёз- 
нинг иссиғи бас келолмайди уларга. Айниқса, Ҳилол 
аканинг марди майдонлиги ҳайратга солди мечи. Кўри- 
нишдан нимжонгина, сочлари оппоқ, кўзлари ҳушёр бо- 
қувчи, баланд бўй киши фронтда елкасидан ўқ еб, бир 
'қўли паққос ишдан чиққан. Шунга қарамай тиним 
билмайди. Уз касбининг устаси. Ҳар йили илғор, ҳар 
ййли мукофотга сазовор. Хуллас, меҳнат билан тирик, 
меҳнат билаи бахтиёр. Ана шу одам бир куни менга ни- 
ма деди денг: «Беҳудага овора бўлиб юрибсизлар, 
бундан кўра биронта фойдали юмушнинг бошини тут-( 
санглар бўлмасмиди? Госсипол деганингиз бўлмаган 
гал!»

Бу гаплар ўткйр найза каби бпқин-биқинимдан те- 
шйб ўтди. Муздай терга ботдим. Чунки ўзимда ҳам гбс- 
синолга нисбатан шубҳа туғилиб қолган эди. Демак, 
мен шубҳамда ҳақ чиқдим.

Наҳотки, сиздай муътабар олим бу' «кашфиёт»нйнг 
.саробдан бўлак иарса эмаслигига ишонмасангиз? Еки

бешқа бировнинг найранги бошингизни айлантириб, 
тағофиллик кўчасидан айри туширдимикин? Уй ўйяай- 
вериб ўйимнинг тагига етолмасдим ҳеч!

Сйзга юракдаги бор гапни айтиб, янглишувнинг ол- 
дини олишга ошиқардим доим. Сизни кўргим келарди. 
Чунки сизни фақат устозгина эмас, отам ўрнида кўриб, 
жондан севардим.

Афсус, бор у.мидларим пучга чиқди. Сиз мени остэ- 
надан қувдингиз. Бирор марта батафсилроқ гаплашнб 
олишга имкон бермадингиз. Яна устига-устак, раддия 
ёз, деб қистайсиз. Қалбакилик устига яна қалбаки- 
л«к!..»

Дарахтлар чайқалиб, ҳар ён бош уради. Шамоя- 
нинг жазаваси тутади, бўридай увиллайди, йиғлайдя. 
Дераза орқали ёпирилиб кирйб, хонанинг алғов-далго- 
вини чиқармоққа хезланади. Темиржон куч билан дера- 
за қанотларини тортиб, ёпиб қўйдн. Шу маҳал қайси 
бир томнинг тунукаси тарақлаб учиб тушгандай бўлди. 
Гулдирак устига гулдирак!

Электр сими узилди, бирдан чироқ ўчди-қолди. Те- 
миржоннинг шундоқ ҳам қоронғилашған юрагини зул- 
мат ўз қаърига тортди. Осмон ҳам Темиржон қалби ка- 
би безовта. Лахта-лахта булутлар маст туялардай ҳар 
ён чопади. Аҳён-аҳён қаёқдадир оловранг чилвир торт. 
ган яшин бир зумгина теваракни ёритади-ю, яна ўча 
қолади. Бу исёнкор шамолнинг кирдикорлари Темир- 
жон вужудида жўш урган туғён билан ҳамоҳанг қуту- 
рарди гўё. Худди шу туғён таъқибидан қутулмоқ иияти- 
да у ўзини ташқарнга отди. Айвон устунига суяниб, бир 
нафас кўксини шамолга тутди. Аммо шамол ҳам сову- 
толмасди уни. Ҳовли ҳам торлик қилаётгандай туюлди. 
Устундан шартта узилиб, кўчага отилди.

Ғазабга минган шамол ариқ бўйлаб қатор саф торт- 
ган ҳушқомат теракларни беланчак қилади. Шоклар 
қарсиллайди, садалар илдизи билан қўпорилгудай. 
Олисда эса гўё кимдир тинмай бургу чалади.

Темиржон юз-кўзига урилган қум, тупроқ, маида 
тош парчаларига парво қилмай чопар, гўё кимдир уии 
қаердадир бесабр кутар, олдинга чорларди. Қулоғи ос' 
тида «раддня, раддия» деган овоз тақроряанар, уни қу- 
вар, оёғидан чалишга уринар, ханжар сиигари елкасига 
уриб борарди. «Раддия».— деди ёигицасида таииш бир 
оввз. Темиржон у ён-бу ёи аланглади, ҳеч ким 
йўқ. Шундан кейян бу озоз ўзияикм зқандшш а ту- 
шунди.

1«Г
www.ziyouz.com kutubxonasi



У қайси кўчадан чиқиб, қайси кўчаларга кирганини 
билмаёди. Чунки қаммаёқ зимистонлик қўйнида, милт 
этган чироқ кўринмайди.

Унинг оёғида енгилгина шиппак, эгнида оқ 'тўр 
майка, йўл-йўл пижама шалвари, ялангоч елкалари, 
бўйинларини шох-шаббалар тилиб ўтар, майда нима- 
лардир ёмғирдай савалар, шамол яларди ҳадеб. Қўзи- 
га. ҳеч нарса кўринмас, кўр одамдай уриниб-суриниб, қо- 
қилиб, муккасидан тушишига сал қоларди. «Ҳалиям 
мастман шекилли», деб ўйлади у.

Бирдан тиззалари заифлашиб, букила' бошлади. 
Узини шартта ерга ташлаб, бир нафас ором олгиси кел- 
дй. Қаршисидаги каллакланган йўғонгина тол танаси 
ора кирди жоннга. Қўққисдан унга бориб урилди-да, 
маҳкам қучоқлаб олдп. Толнинг силлиқ нўстлогига юзи- 
ни қўйди. Пўстлоқ муздай туюлди.

Энди уни шамол қулатишга ожизлик қилар, фақат 
сочларини тўзғитар, тер сизғиган манглайини артиб 
ўтарди. Мияси эса ниҳоятда яхши ишлаётган эди.

«йўқ, устоз, сизни иродасизликда айбситмоқчимас- 
ман, таъна ҳам қилмайман, фақат дил армонн шуки, 
ҳар ким ўзи йўл қўйган нуқсонини тан олсин! Арзимйс 
нуқсонга тағофул бўлиб, ғафлат ўйқусига чўмганнинг 
оқибати разолатдан бошқа нарса эмас. Чунки арзимас 
нуқсон катта нуқсонга шамчироқдйр. Қўкни ўпган мағ- 
рур қоядай кибр-ҳавога берилиб, мен дўнёнинг устуни- 
ман, деса-ю, ўз қадди-қоматигагина маҳлиё бўлиб қол- 
са — оқибат ғурбатга дучордир. Чунки қуёш юЗини 
тўсиб, дунёни ҳаёт манбайдан бебаҳра қолдирган, элни 
зебгзийнатдан маҳрум этган бундай қояларнн-бир куни 
қўпориб ташлайдилар. Менинг нуқсоним — менинг фа- 
зилатймдир, менйнг заковатим олдида улар заррача- 
дир, деганнинг ҳам қисмати ана шу қояга ўхшайди. 
Чунки қатралардан дарёлар бунёд бўлади, зарралар- 
дан гранит тоғлар!..

Аччцқ бўлса ҳам айтай, ҳаётнинг шиддатли тошқи- 
нига дуч келиб, гангйб қолган кўринасиз, устоз. 
Шў дамгача инерция билан келдингизу, оқнбат қуруқ 
пайраҳадай оқим устида қалқиб қолдш.тнз, ме- 
нимча.

Худди шуларни виждонингиз судига ҳавола қилиб 
кўрсангиз эди. Ҳа, биз худди шу виждонимизни гаров- 
га қўйиб, шу кеча-кундузймиз кўйида жон фидо қилма- 
сак, ё бундан ку.ч-қудратимиз, иродамизии аясак, ҳало- 
лу пок яшамасак,_унда келгуси авлод олдида нима де»

ган одам бўламиз? Улар бизнинг бугунги гуноҳимизни 
кечирармикинлар? Ким билади, нималар деб аташар- 
кин. Ёхуд тилёғламаликлар, хушомадлар шарбатига 
маст бўлиб, ўзига ҳаддан зиёд бино қўйишлик, ўзгалар 
фикрини менсимай фақат ўз тафаккурини яккаю яго- 
на билишликка нима дейиш керак? Ахир, бу — ўз беши- 
гини уй, бешиги турган уйни олам санаш билан бара- 
вар-ку! Дунёда ҳар олимдан яна ортиқроқ олимлар бор- 
лигини унутдингизми ё? Мен азми заминнинг ёлғиз 
меҳвариман, деганнинг умри саробга ўхшамавдими! 
Тўғри, омад келса, дарахтда ҳам нон битиши бор. Аммо 
ана шу омад тагига сув кетиб қолса, ундай омадданвоз 
кечмоқ даркор. Чунки бундай омадкорни замон қўлла- 
майди ҳеч қачон! Бора-бора эътибордан қолиб, оқовага 
ғарқ бўлиб кетиши ҳеч гап эмас! Аммо бизлар ҳозирги 
кунларимиз унутилмас бўлиб қолишини! истаймиз! Бу- 
гунгй авлодни ҳам келгуси насллар биз кекса авлодни 
эслаганимиздай ҳавас билан эслашларини истаймиз...»

Ниҳоят, шамол шаштидан қайта бошлади. Аммо да- 
рахтлар бир маромда чайқалишдан тўхтамасди. Япроқ- 
лар қарсак чалар, шовулларди. Уфқ четида осмоннинг 
чоқи сўкилгандай бўлди. Худди ўша ердаги булут уюм- 
лари ол байроқдай ҳилпираб қолди. Тегирмон тошидай 
гувудлаётган товушлар узоқлашиб, ариқларда шалди- 
раган сувлар шовури баралла эшитиларди энди. Уша 
уфқ четидаги байроқларнинг хира ёғдуси йўлни аранг 
ёритмоқда. Темиржон қаддини ростлади. Уйига йўл 
олди.

«Лизосом!»—дея пичирлаб, аччиқ кулиб қўйди яна, 
Кейин. юрагига қулоқ солди. Юрак ҳамои шивир- 
ларди:

«ёлғон билан дўст тутиниб, виждондан юз ўгирайми? 
Оқни қора десангиз, ҳақлигимдан воз кёчай, бир чолғу 
асбоб каби қай нағмага солсангиз, шу усулда куй бе- 
райми? Унда нима деган одам бўлдим? Кунга этак ту- 
тиб бўлмайди-ку, отахон? Йўқ, ундайлар бошқа олам. 
Ундайлар заҳматсиз, беташвиш яшаб, ернинг киндйги 
бўлишни орзу қилади. Дунёни сув олиб кетса, кетсин, 
фақат ўз фароғати бузилмаса бас. Бунақалар уйда ше- 
ру майдонда. бечора!»

— Кўзингга қарасанг-чи, кар-пармисан? Мунча 
анграймасанг, тункезар!

Темиржон бир сакраб ўзини четга олди.
Шундоққина ёнгинасида енгил машина тўхтаб, кўз- 

лари ёлқин-ли, юмалоқ юз, чуст дўппи кийган йигит бо-

шнни кабинадан чнқариб турарди. Қайта-қайта бергаи 
сшналнни Темиржон эшитмаган экан. Ҳатто фара ёру- 
ғи ҳам унинг хаёлини чалғитолмабди.

Шофёр Темиржоннинг майкачан қиёфасини бошдан- 
оёқ қизиқсиниб кузатди-да, деди:

— Кайфингиз борга ўхшайди, уйга кириб, ухласан- 
гиз-чи, мулла ака!

— Адашиб қолдим.— Узини оқламоққа уринди 
Темиржон. Кейин томоғини қириб олди,— малол кел- 
маса, обориб қўймайсизми, хнзмат ҳақингизни тўлар- 
дим...

— Шошиб турибман!—Тўнғиллади йигит ва чаққон 
машннага газ берди.

Жавдираб турган икки кўздай қизил чироқлар узоқ- 
лаша-узоқлаша, назардан йўқолди.

Темиржон қандай қилиб йўлдан адашганини сез- 
мабди ҳам. Мана энди қоронғи, хилват кўчада қачонга- 
ча санқиркин. -

Ер бағнрлаб аста тўзғиган тупроқнн кечиб борар- 
кан, оёқ товушлари деярли эшитплмасди. Қуюқ зулмат 
қўйнидан онда-сонда чироқлар кўрина бошлади. Булут- 
лар орасидан ой мўралади-ю, аммо унинг хира шуъла- 
си йўлни ахтариб топишга имкон беролмади. Темиржон 
тусмоллаб қадам босар, ногаҳон қоқилар, мункиб ке- 
тишига сал қоларди. Дарахтлар орқасида бир текис 
саф тортган ғпштин уйларни кўриб қути ўчдн. Чунки 
қаерда, қайси кўчада тентираб юрганига энди ақлн 
етган эди. Демак, яна олти километрча йўл бор олдин- 
да. Шунчалик олислаб кетган эканми?..

Бир вақтлар боғма-боғ ўтиб, мактабга шу йўлдан 
қатнардилар. Энди йўлни яқин қилув.чи ўша боғлар 
болалар боқчаси, шифохоналарга берилиб, тевараги- 
дан деворлар олинган. Янги тушган анави уйлар ўрни- 
да эса хилватгоҳ унгурлар, жарликлар бўлади. 
Жарликлар баҳор тошқинидз сувга тўлиб, қурбақалар 
базми эрта-ю кеч тинмасди. Мана энди шунча ўз- 
гариш...

УпипГ тннкаси қурнй бошладн.
«Тункезар»,—дея шофер йигитшшг иборасини эслаб, 

мийиғида кулиб қўйди. Ҳудди шу маҳал оядинддн яна 
икки чнроқ яқинлашиб, унинг кўзларини қамаштирди. 
Бу ҳалиги машнна экан. Шофер бош чиқарди-да, муяо- 
й«м, аммо хиел хижолатяи оҳангда гап қотди:

— Қанн, ўтиринг, мулла ака, оборсам, оборақолай, 
Ярим тунда ёлғиз юрпшпнгиз яхшимас.

Темиржон кек сақлашни эп кўрмади. Шартта ма. 
шнна эшигини очди-ю, ўзини ичкарига олди.

Машнна енгил силкиниб борар экан, шофер ундан 
к.андай Қнлиб адашиб қолганини сўрай бошлади.

Темиржон истар-истамас, қисқагпна қилиб, саргу. 
заштини гапириб берди. Ҳикояси ўзига хам жуда ғала. 
ти, қандайдир бачкана туюлди:

— Ким билсин, қанақа одам деб ўйлаганикинспз,—• 
деди кейин.

Бирдан пижама шалварида эканлиги эсига тушиб, 
ғалати бўлиб қетди. Енларида бир тийин пуллари йўғу 
машина кира қилганларига нима дейсиз?

«Югуриб уйдан олиб чиқиб берарман», дея ўзнни 
тинчитди яна.

Шофер ҳам танти йигитлардан экан. Темиржоннинг 
нега безовталанаётганини тушунди шекилли:

— Ташвиш тортманг, мулла ака, бир кун суришиб 
кетилар,— деди-да, Темиржонни эшигининг тагигача 
олиб бориб қўйди.

• Темиржон машинадан тушган маҳал ёмғир томчи- 
лай ббшлаган эди. У эшик ёнини ушлаганича ана шу 
ёмғирга елкасини тутди. Муздай сув томчиси ҳузур 
бахш этди унга.

VI

Юлдуз ваннадан гулдай очилиб, кундай кулиб, сут- 
га чайгандай тиниқ тортиб чиқди. Воттн ■ кеннойи му- 
ҳайё қилиб қўйган нонуштани кўриб туриб, тошойна 
олдида узоқ ўтирди. Қошларига қалам, кўзларнга сур- 
ма тортди. Икки бетига ёйилиб тушган сочларинн ҳаф- 
сала билан таради, кейин юқори кўгарнб турмаклаган 
эди, лайлак уя қиёфасини олди-қолди. Сўнгги нусхада 
тикилган нимпушти кўйлагини кийди-ю, ойна қаршиси- 
да гир айландн.

Стол ёнида чой ичиб ўтирган Вотти кеннойи билан 
Қўндуз бу дилбарнинг товусдай турланишидан назар 
узмас эдйлар.

— Ёпирай,- ижодкор табиат сендай сатангни ярат- 
гану муроди ҳосил топган дейман-да,— тегажаклик 
қилдн Қундуз,—хон қизиям ўзини бунақанги офтобга 
сблмагандир.

Вотти кеннойи «пиқ» этиб қўйди.
— Тилинг қичиб турадими дейман-да, а, Қундуз- 

хон?— деди кейин жиддий тортиб.
— Унга гап бўлса!—ранжиб гапирди Юлдуз,— шу- 

нақа одати қачон қоларкин, ҳайронман. Утирсам ўпоқ, 
Турсам сўпоқман! Нима, ғашинг қеляптими?

— Ғашим келиб, ўлибманми, ҳавасим келяпти. 
Ичимдан ёниб кетяпман.

Тонг билан қаёққадир чиқиб кетган Жамолрв нонуш- 
тага етиб келди. Унинг қовоқлари эндигина уйқуии 
тарк этган одамннкидай салқиб, юзлари кўпчиб турар- 
ди. Келди-ю, ҳаммага бир-бир кўз югуртириб чиқиб, 
бирдан Юлдузга мурожаат қилди:

— Бирпасга хонамга киринг,'қизим.
Юлдузни эркалаганда сизлаб гапирарди у.
Юлдуз ясан-тусанини бузмай отасининг ортидан 

кирди-ю, авайлабгина креслога ўтирди.
Жамоло.в жағини ушлаганича хонада у ёқдан- 

бу ёққа юра бошлади. Қизининг юраги тошиб 
кетди.

— Қулоғим сизда, ада,— деди тоқати тоқ бўлиб.
Жамолов таққа тўхтаб, унинг қаршисига келди. Қиз 

энди пастдан юқорига қараб турарди.
— Бугун уйимизга меҳмон келади, қизим, дарсдан 

эртароқ қайта оласизми?
—- Бугунги дарс қолдирилибди, ада:
— Жуда жойида. Уйдан жилмай ўлтиринг бўлма- 

сам.
Юлдуз истеҳзо билан кулиб қўйди.
— Шуни айтмоқ учун бу ёққа чақирдингизми?
Жамолов яна у ёқдан-бу ёққа танда қўйишда да- 

вом этди. Қовоғидан қор ёғиб турарди.
— Иўқ,— деди у,— гапнинг индаллосига энди ўта- 

миз, Яъни, масалан... Онангиз тирик бўлганда бу гап- 
ларни, шубҳасиз, шахсан унинг оғзидан эшитган бў- 
лардингиз, режа чўпни. бирга тузиб, менинг бошимни 
бу хил ташвишлардан холи қилардингиз. Афсуски, она 
ўрнйга ҳам она бўлди камина. Азиятнинг нималигини 
билмай, бир еўзингиз икки бўлмай, рўшноликда ўсдин- 
гиз. Мана шундай уй-жойни, топган-тутганларимии во- 
лидамнинг мовлиятига атаган эмасман. Буларнинг ба-

ри сизникн, Қундузники, тамом, изоҳотг.а ўрин йўқ. 
Вале, қйзнинг бўйи етгач, мустақил ҳаёт йўлига узатиш 
азал таомилда бор нарса. Бу тўғрида аввал- ҳам ,ен- 
гилгина гаплашиб олганмиз, ёдингиздадир. Мана бугун 
яна шу мулоқотга қайтиш насиб этибди. Яъни, эъти- 
роф қилиб айтайки, сиздай севимли қизимизнинг ҳам 
куёвга чиқишдай расм-удумга риоя қилйш вақти-соати 
етган наздимда.

Юлдуз гапнинг тагига етиб, бошини қуйи эгди.
— Яна бир гап, 'қизим,— давом этди ота,— аная 

ичаги эгрининг сизга елпатак бўлнб юрганидан воқиф- 
ман. Бугундан эътиборан ундан узоқроқ тутинг ўзин- 
гизни. Ошга ўртоқ^ бошга тўқмоқ бўлмасидан алоқани 
узмоғингиз даркор..

Юлдуз бошини кўтарди-да, ҳайрат билан боқди. 
Унинг ранги оқариб кетган эди. ■ .

— Қизлик уйга қирқ от богланади, дейдилар,— қн- 
роат билан ваъзхонликда давом этди Жамолов,— мана 
шу остонани ҳатлаб нуқул казо-казолар сизга оғиз со- 
либ келишди. Раъйингизга қараб, ҳеч бирнға рўйхуш- 
лик бермадим, биласиз. Узингизнинг майлингизга қў- 
йиб эркалатиш ҳам каминада.н бўлди. Вале, ҳар 
нарсанинг чеки чегараси мавжуд. Беҳуда хаёлларга 
эрк беришни тарк этиб, сарбасликни бас қиларсиз, де- 
ган ният билан жиловни тортиброқ қўйишни ўз бурчи 
деб санамоқ ота учун фарз!

— Гапингизни қандай тушунсам бўлади, ада? — 
Юлдуз ҳаяжонини босиб турарди.

’— Фикримга ойдинлик берай, ўша нуқс, орқа этағи 
ечилмагаи Темир каззобни эмас, соғлигимда суянчим, 
дард еганда ҳамдардим бўлишга қодир бир йигитга 
раво кўраман сизни. Уйлайманки, бу мулоҳазам дп- 
дингизга мос келар!

Юлдуз шошиб сўради.
■— Қимни шундай йигит деб санайсиз? Шунақа- 

си борми ўзи? Ғойиб акани айтаётган бўлманг та- 
ғин?

— Дидингизга балли, қизим,— яйраб кетди Жамо-. 
лов,— изоҳотга ўрин йўқ. Ғойибжоннинг падари-буз- ' 
руквори Саримсоқвой билан кўп бу тўғрида суҳбат 
юритганмиз. Жавобини пайсалга солиб келардим. Энди 
пайсалга солишнинг ҳам хотимаси етди. Шундай йи- 
гитнинг раъйидан юз ўгирган қиз уятга қолар, демоқ- 
чиман. Шубҳа .йўқки, сиз ҳам. шундай фикрдасиз, ёхуд 
янглишдимми?

Юлдузнинг қошлари чимирилиб, фикрга толди. Ти- 
лиға бирор калима келмас, тўғриси, нима жавоб қи- 
лишини билмасди. Темиржонга нима дейди энди? 
Яна ўртада • нон синдириб қўнилган. Қани, субут, 
қани, диёнат! Ҳаммасини сув ювиб кетаверздимя 
энди?

Отасидан бу хнл маслаҳатни кутмаганди. Шунинг 
учун қандай жавоб берншини билмай боши қотди. 
Иўқ, дея унинг мулоҳазасига қарши чиқса-чи? Умрида 
отасшшиг сўзинн икки қилмаган-ку? Ҳа, унинг раъйига 
қарши чиқишдан кўра чилпарчин бўлганим яхши, деб 
ўйларди доим. Бунинг устига, нима ҳам дейиш мумкии? 
Қатъий бир қарорга келиб, оёғини тираб турган одам- 
дан тавфиқ тилаб бўладнми?

— Нима ўйлаётганларингизни билиб турибман, —• 
унинг хаёлини бўлди отаси,—не иложки, вазият шуни 
тақозо қилади, қизим. Кечаги гап бугунга тўғри кел- 
май қолган экан, бас, қайғуришдан наф йўқ! Аччиқ 
ютиш — тоғ ютиш. Хоҳишга қаршн матонат кўрсата 
билиш ҳам яхши фазилат!-

— У бечоранинг гуноҳи нима?—ўпкаси тўлиб га- 
пирди Юлдуз ва шу заҳотиёқ томоғига бпр нима келиб 
тиқнлгапдай бўлди.

Жамолов тўнғич қизини жонидан ортиқ кўрар, ди- 
лига зарра сиёҳлик қўнишинн истамасди. Ҳозир ҳам 
унияг ақли ҳайрон, дили вайрон бўлганини кўриб, 
ич-ичидан ачинди. Яқинроқ келиб, сочларидан си-
лади.

— Қўй, созинг бузилмасин, жон қизим,— деди маь- 
юс бир оҳангда. Бу оҳанг Юлдузни ҳайратга солди. 
Отасининг ёмон аҳволда қолганлигнни шу оҳанг бус- 
бутун изҳор қилиб бераётганди унга. Буни сезган Жа- 
молов яна бўш келмади:— Сендан яширгулик гапнм 
йўқ, қизим,— деди у овозидаги қалтироқ кучга кириб, 
— Темиржон ўзига ўзи қплди. Уни ўз ўғлимдай кўриб, 
багримга олгандим. Азиз қизимни унга раво кўрган- 
дим. Қишининг иззатнни қилиш шунчалик бўлар. Кс- 
тиқболинн кўзлагандим. Бйямади. Бир ғоянинғ санси- 
посангисига бормай, ишшшг чашғини чиқардп-ю, бут- 
кул айб-асоратни мешшг елкамга қўидирди, баттоя< 
Ноҳақ далиялар билан жало ерга жар солди. Юзимни 
ерга қаратдн. Зероки, нонтепкилпк қ«я«б, ме«н «омус- 
га қўйган экан, мен ундай доғули бандага саковат зш«- 
гшш очиб қўймоғим дарқорми, қязим?

Жамолов иятижоли оҳангда сўзлаш бияап қ«з-

га ўзига нисбатан шафқат уйғотаётганини сезнб ту< 
рардн.

— Бу гапларим дарёдан бир томчи-ю, офтобдан бир 
эарра, холос. Ҳа, қизим, ҳазар қиламан ундайпн нон- 
кўр бандалардан! Бўйи намоз асрининг соясидай бўл- 
гани бнлан тамизда нотоб, тнрноқ орасидан мараз қи- 
дирадиган баттоллигп аён бўлди. Хўш, ўзинг танангға 
ўйлаб кўр энди. Изоҳотга ўрин қолдими?

Юлдуз унинг сўзларини ғусса билан тинглар, жавбб 
қилиш, бирор нима дейишга ботинолмасди.

Анчадан кейин хоиага кириб кетганидан тамомила^ 
Сюшқача важоқатда кўзлари қизариб, юзлари ёниб 
^иқди.

— Лалаймай ўл!— пўписа билан уни қарши олди 
Қундуз,— ўламан оллоҳ, ўшандан бошқани демайман, 
деб оёғингнп тираб олсанг бўлмасмиди!

— Эшитиб турганмидинг?
— Эшитдим, ҳаммасини эшитдим,— бидиллаб кёт- 

ди Қундуз,— сени ўша бесунақай Ғойиб сўпоққа бер- 
моқчилармн адам? Унданларнйнг қўлидан ҳўкиз ҳам 
сув ичманди, билиб қўй,

Юлдуз сесканиб кетди. Безгак хуруж қилгандай, ■ 
лаблари пир-пир учарди.

— Сенга гапирпш осон, бирон марта сен синғари 
адамга тик қараб, гапларини икки қилганмасман, 
Жаҳллари чиқиб, оқ қилпворсалар, ннма деган одам бў- 
ламан?

— Ким ўз фарзандини оқ қила қоларкан? Эсйнг 
жойидами? Бўш келма, бас, олдиларига кириб, Ғойи- 
бингизга тегмайман, деб дод сол. Ўзимни ундоқ қили- 
вораман, мундоқ қиливораман, деб қўрқит!

У опасини ортидаи ниқтай-ниқтай хона эшигигача 
кузатиб қўйди.

Юлдузни ваҳима босди. Оёқларпгача қалтираб ту- 
риб, шундоққнна остонага етганда тўхтади.

— Қнролмайман!
Қундузнинг ҳафсаласи пир бўлиб, уни силтаб таш- 

лади.
’— Бўпти, ўша суллоҳга тегавер!—деди-ю, ортига 

қайтди. Қўлини қўлига «шап» этиб урди. Яна опаси- 
нинғ ёнига келиб, қистади:— Қўрқма, киравер!

— Худо хайрингни берсин, Қундуз, мени тинч қўй,—■ 
дёб бақириб берди Юлдуз унга.

Шунннг устига ичкаридан Жамолов чиқиб қолди. ' 
Юлдуз нлсн чаққандай сесканнб, тескари ўгнри-

либ олнб, йиғлай бошлади. Энтикиб-эдтикиб. йцғ- 
ларди. Қундуз эса турган еридан қимир этмади.

— Нима гап?—сўради отаси.
— Гап шундаки, ада... Бировнинг майлига тажо- 

вуз қиладиган замон эмас-ку ҳозир. Сизни шунчалик 
дийдаси қаттиқ, деб билмасдим. Тўғри, сиз отасиз, биз- 
га тарбия бердингиз, ардоқлаб улғайтирдингиз, ўқит- 
дингиз, биз сиздан умр бўйи қарздормиз,' Аммо яна 
ўзингиз ўз арзандангиз эътиқодига зид чиқишингиз. му- 
носибми? Қайси ота шунақа қилади?

Жамоловнинг мийиғида билинар-билинмас жилма- 
йиш бор эди. У қизига томон бир қадам қўйди-д&. 
қеч нарса тушунмаётган одамдай сўради: }

— Тўхта, тўхта, нима деяпсан ўзинг? Бидилламаи, 
ётиғи билан тушунтирсанг-чи!

— Айёрлик сизга ярашмайди, ада, ҳаммасига тушу- 
ниб турибсиз.

Юлдуз йиғидан тўхтаб, отасига тик келаётган .синг- 
лисига қавотирли боқди. «Бемаъни шаддодлиги бир ко- 
ри ҳолни бошлаб беради», деб ўйларди у. Қундуз эса 
ҳеч тан тортмай деди:

— Қечирасиз, ада, менинг сизга панд-насиҳат қи- 
лиш, гап қайтаришга ҳаққим йўқлигини биламан. Чун- 
ки, фарзандингизман. Фарзанд ота-она измида. Аммо 
ўз фарзандйнгизнинг севгисини поймол қилиш сиздай 
отага муносибми? Буни айтиб қўйиш гуноҳ саналмас, 
деб ўйлайман?

— Қанақа севги, қанақа поймол?! Нима деяпсан 
ҳадеб, эси йўқ қиз!

-- Яна ўзингизни гўлликка соляпсиз,—бўш келмас- 
ди ҚунДуз,—очиғини айтай бўлмасам, Юлдузингиз Те- 
миржонни севишини билардингиз-ку!

Жамолов бақирнб юборишдан ўзини аранг тутиб 
қолди. Сўнг осойишталик билан:

— Бу тўғрэда ҳозиргина опангиз. билан гаплашиб, 
бир тўхтамга келиб олдик, қизим,— деди, — отангизга 
йўл-йўриқ кўрсатишда бир оз кечикиброқ қолибсиз. 
Шу важдан бари танбеҳларингиз инобатга ўтмайди. 
Гап тамом, изоҳотга ўрин йўқ! Дарвоқе, сид ҳам ўз 
чекингизни билиб олишингизга маслаҳат берардим. 
Узингиз ҳозиргина изоҳлаб ўтгандай, отага бунчалик 
ўдағайлаш ҳеч мазҳабда йўқ! Ҳа, қизим, бу тоифа 
феъли атворинг билан отангни ранжитаётганингни бир 
карра билиб. қўйсанг ёмон бўлмас!

Жамолов аста юриб, ўз хонасига яқинлашди, Қун-

дуз бир нафас индамай турди-да, яна бўш келмаслик- 
ка ўтди:

— Нима десангиз денг, ада, шу оиланинг бир аъзо- 
си сифатида мен ҳам ўз фикримни ўртага ташлаш- 
га ҳаққим бор. Юлдуз Ғойибта эмас, Темиржонга муно- 
сиб!

Жамолов етган ерида таққа тўхтади. Аммо, қайрил- 
гани йўқ. Ҳаммалари жой-жойларида сукут сақлаб 
қолдилар. Бу сукунат узоққа-чўзилмади.

— Қайсарлик қилма, ҳой қйзЬ—дея силтаб ташла- 
ди Жамолов, кейин аста ортига қайрилди,— Юлдуз 
сенинг ҳимоянгга муҳтож эмас! Қимга лойиқ, кимга 
нолойиқдигини ўзи яхши билади. Менинг муддаойимга 
келганда, кўзим тириклигида қизимнинг бахтиёр тур- 
мушига гувоҳ бўлиш!..

— Ғойиб билан бахтиёр бўлишига ишонасизми?
— Бўлди, бас! Изоҳотга ўрин йўқ!— У шартта бу- 

рилиб, хонасининг эшигини очди —-.Сендан бунчаликнн 
кутмаган эдим!

У ичкари кириб, эшикни ёпиб олди.
— Мен ҳам профессор Жамоловни бошқача қиёс қи- 

лардим. Янглишган эканман!..

VII

Темиржоннинг ёнғоқ ҳақидаги фикри Ойша Арсло- 
новага ҳам ёқиб қолган эди. Қўярда-қўймай шу тема 
устида тезроқ иш бошланг, деб туриб олди. Бироқ иш 
бошлашдан олдин- уни лаборатория планига киритиш 
керак. Мукаммал аннотация хати тайёрлашда ўзи ёр- 
дам беришликка ваъда қилди.

— Профессорнинг олдига кириб, мақсадингизни 
дангал айтинг,— дея қистади у.

Бу айтишга осон, феъли айниб турган Жамолов 
ҳамма қолиб унинг талабига қулоқ соларканми? Аммо 
бўш келмаслик ,керак. Бугун бўлмаса, эрта-индин ал- 
батта кириш лозим бўлади. Бошқа чора йўқ.

Ортингда тоғинг бўлса — тоғдай юрагинг бўлади. 
Арслонованинг қўллаб-қувватлаши, Назиржон Наби- 
жоновичнинг хайрихоҚлиги унинг юрагига ўт ёқиб 
турарди. Ахир, институтда озми-кўпми обрўси бор одам- 
лар-да. Уз кашфиётлари билан донг таратиб, йиғилиш-

ларда гапларини ўтказиб юришган. Ҳа, уларга суяиса 
бўлади.

Темиржон шундай деб ўйлади-ю, бари бир ирофес- 
сорнинг олдига кпришга юрак қилолмади. Худди шу- 
нинг эртасига илмий кенгаш чақирилиб қолди. Дирек- 
торнинг илтимосига кўра ТеМиржон бор гапни ўртаға 
ташлаши керак эди. Албатта, исботлар билан.

Илмий кенгашга академнядан, министрликдан, қиш- 
лоқ хўжалиги институтидан олимлар, нлмий ходнмлар 
келишди. Улар институтнинг йиллпк қисоботини, янги 
йил режалари, плани билан танишвшлари, муқокама 
қилишлари керак. Яна бошқа, бошқа масалалар.

Госсипол масаласи энг охирига қўйилган экан. Шу- 
нинг учун Темиржонга тушдан кейин келсангиз хам 
бўлаверади, дейишди. Бироқ тушдан кейин ҳам қабул- 
хонада узоқ кутиб ўтиришга тўғри келди. Неча марта 
ташқарига чиқиб, яна қайтди. Олисга кетолмас, ипсиз 
боғлаб қўйилгандай ҳис қиларди ўзини. Илмии секре- 
тарь кўриниши билан дарров олдига югуриб борар, ог- 
зини пойлар, ундан садо чиқмагач, яна хафсаласи пир 
бўлиб ўтириб қолар, ёрилиб кетгудай даражага етарди. 
Ғойиб эса унинг ҳаяжонланаётганини томоша қилнш 
учун атайлаб кирарди баъзан. Қабулхонадаги секре- 
тарь-машинистка билан гўё чақчақлашарди-ю, аслида 
Темпржондан назарини узмасди. «Ҳа, изтироб чекавер, 
ихтилоф бандаси! Қўлингдан нима келишини кўрамиз 
энди. Профессор Жамолов гарданингдан тутиб, 
бурнингни ерга ишқамаса нима эмиш», деяётгандай 
эди.

Темиржон эе? ўзини қанча бепарво тутишга урин- 
масии, қўлидан келмасди. Бевақт сувни лойқатиб қўн- 
ганига ачинар, бошига муштлагиси келарди. У ўйлар- 
ди: «Ростдан ҳам бемаънилик ўтган бўлса, ишинг ча- 
тоқ, Темиржон. Қичқирмоққа чоғланган дакангхўроз- 
дай кекирдагъ*нгни чўзганингча қолаверасан. Чунки 
сенинг бу ҳаракатинг ҳақиқат учун курашмоқшшг эс- 
кириб қолган жилғаси, холос. Суф-е, сендақа Дон Қи- 
хотга! Шу лабораторияга асли нега ҳам аралашиб қол- 
гандинг? Бошқа илмий корхона қурнб қолганмидн бор- 
санг?»

— Уртоқ Йўлчиев!— Яшил папкани багрига бо- 
сиб турган илмий еекретарь нчкаридан чиқди.— Қи- 
ривг!

Панирос тутуни хонанинг ҳар бир бурчида кезиб 
юрарди. Уэун столнинг икни томоннга қатор тизи*

лишган одамлар хаёл сингари тумапли кўринардк- 
лар,

Ҳамманинг кўзи кириб келувчига тушди. Прорес- 
сор Жамолов эса илмий кенгашни олиб бораётган ди- 
ректор ёнидан жой олган. Унинг қулоғнга ниманидир 
шивирламоқда.

Темиржоннинг аввалдан ўйлаб қўпган гаплари бир 
зумда хаёлидан қўтарилди қўйди. Нима бўлганига қай- 
рон. Бармоқлари билан стол ёпқичи узра чизиқ тор- 
Тиб, бошини эгиброқ турар, одамларнинг садо кутаёт- 
ганларини қам унутгандай.

— Гапиринг,— ниқтади кимдир.
Бу овоз жуда олисдан эшитилаётгандай туюлди.
— Марқамат, бўтам,—деди янгроқ овоз билан иро- 

фессар,— жамоани махтал қилиб қўйдпнгиз.
Шундан кейин Темиржон гапнинг қоқ ўрта белидаи 

бошлади.
— Госсипол мавҳум нарса... бош қотиришга арзи- 

майди. Госсипол. дала шароитида ижобий натижа бер- 
мади. Нима учун шунга ёпишиб олинганига қайронман. 
Шунча меҳнат, қанча-қанча давлат маблағн осмонга 
учпб кетди. Бў жиноят, ўта жиноят!

Темиржон қам бошқалар сингари ёлғон-яшиқ хуло- 
са ё-зиб берса бўларди... Ундай қилмади... Чунки виж- 
дони қабул қилмасди буни. Ишонишмаса, марқамат 
қилпб, комиссия тузишсин, яна чигит экиб, кузатишсин. 
Узоқ кузатиш шарт эмас. Биргина мавсум кифоя. Ик- 
ки-уч ой ичидаёқ қаммаси равшан бўлади-қолади... Гу- 
воқлар керакми? Гувоқлар бор. Тажриба ўтказилган 
колхознпнг раисидан тортиб, оддий деққонигача. Улар 
ҳам айрим арбобларнинг лақмалигндан кулиб юри- 
шибди.

— Кулгили,— деди кимдир киноя билан.
— Тўғри! — шартта жавоб берди Теушржон,—кул- 

гили... Жуда, жуда кулгили!..
Бу жавобдан барча баробар кулиб юборишди.
— Кимда қандай савол бор?—Мажяис аҳлиға му- 

рожаат қилди кенгашга раислик қилувчи.
— Тушунарли!—деди биров.
— Менда савол бор,— дўриллади бошқаси,—қўяин- 

гизда гувоқларнинг ёзма исботи борми?
— Пўқ! Агар зарур бўлса, олдпришим мумкин. 

Агар... буии қам истамасангязр, борнб суқбагяашиб 
кеяпнглар.

Яна гурр кулги кўтарялдя.

— Шунақа денг? Бизнинг шундан бўлак қиладиган 
ишимиз йўқ, деб ўйлайсиз шекцлли,— деди савол бер- 
ган овоз кескин.

Темиржон довдираб, телба-тескари гапириб юбора- 
ётганини, бу билан ўтпрганларнинг ғашига тега бошла- 
ганини сезди-ю, ўзидан хафа бўлиб кетди.

Раислик қилувчи қалам учи билан сиёқдонга уриб, 
ғовур-ғувурни тинчитди.

— Сўз қурматли профессоримизга,— дея эълон 
қилди кейин.

Жамолов мулойимлик билан гапга киришди:
— Ҳайъат ақли ижозат берса, госсипол мавзуига 

меҳнати сингган айрим мутахассисларимизни ҳам тақ- 
лиф қилишни истардим.

Кўп ўтмай Жўрахон, Ҳусния, Ғойиб кириб келди.
Ғойиб нутқини қаддан ташқари баландпарвоз бош- 

лади. Унингча, госсипол осмондан тушган тасодифий 
нарса эмас, у мавжуд нарса! Унинг ҳужайрада тутган 
ўрни, фаолияти ҳақида китоблар нашр. этилган. Госси- 
полнинг фазилатлари, афзалликлари машҳур ва ҳур- 
матли олимлар томонидан исботланган.

Назиржон Набйжоновичиинг йўқлиги унга қўл ке- 
либ қолди. Темиржон учун айни муддатда зарур эди- 
да, ўша одам.

Нотиққа диққат берганлар бошларини сарак-сарак 
қилйшар. Темиржонга ғалати қараб қўймшарди.

— Аммо Темиржон истеъдодли йигит,— деди Ғойиб 
гўё дўстнни ҳимоя қилаётгандай,—синчков. Акс ҳолда, 
бу масала устида бунчалик жон куйдирмасди. Тан бе- 
риш керак, биз' кўрмаган айрим нуқсонларни кўрйшга 
муваффақ бўлган. Бундан шубҳасиз биз ютдик, ютқиз- 
ганимиз йўқ!

— Овчининг зўри шер отади-да,— дея гап қистир- 
ди ҳалиги дўрйлдоқ овоз.

Темиржон бунинг холисанлилло айтилганини ҳам, 
пичинглигини ҳам фарқ қилолмай қолди.

— Аммо дўстимиз масаланинг муҳим томонини уну- 
тиб қўймоқдаки, биз унга эътироз билднрмай ўтол- 
маймиз!—давом этди Ғойиб.— Госсипол инжиқ нарса. 
Унинг оройишини келтириб, шарт-шароитга қараб иш- 
латилмаса, кутилган натижага эришиш қийин. Ҳар иш- 
нинг ўз калнти бор, дегандай, ҳар ердаги тупроқ ўзига 
хос хусусиятларга ҳам эгадир. Ана шу хусусиятларга 
амал қилмасдан, бирон ижобий хулосага умид боғлаш 
эса кема дарғаси учун компассиз олис сафарга чиқиш

билан баробар. Е туманга йўлиқиб, йўлдан адашади, 
ё бнрон қояга урилиб, ҳалокатга учрайди. Уртоқ 
Йўлчиев бунинг фаросатига бормаса — фанда нима 
гуноҳ?

У ер-бу ерда пиқ-пиқ кулги оралади.
— Супра қуйруқ қилиб туширяпти-ку, а?— деди 

кимдир ёнидагига шивирлаб.
Ғойиб газета, журналларда босилган қатор мақола- 

ларни далил сифатида ўртага ташлади. Бу мақолалар- 
нинг муаллифлари ҳам асосан Ғойибнинг ўзи ва про- 
фессор Жамолов эди.

Шундан кейин Жўрахон гапириб, деярли Ғойибни 
қувватлаган бўлди. Ҳусния эса гапиришдан бош торт- 
ди. Бу билан на Темиржонни, на нотиқни қўллагани 
аён бўлди.

Темиржон умид билан унга қараган эди, у дарров 
кўзини олиб, бошини қуйи эгди.

Профессор ҳам сўзлашдан бош тортди. Директор 
бефарқ. Шунга қарамай вазият Темиржонгагина қар- 
ши кучайиб борарди.

...Илмий кенгаш тарқади. Қабулхонада йиғилиб 
қолган бир неча киши уларни ўраб олишди.

— Натижа нима бўлди?— савол тушди дафъатан.
— Ниманинг натижаси?
‘— Йўлчиев кўтарган масала-да.
—. Думи хуржун масаланинг натижаси нйма бўлар- 

ди.
Ғовур-ғувур йчида яна кимнингдир мулоҳазаси 

эшитилди:
— Тоза тахирини чиқаришди-да!
Узун коридорда шахдам бораётган Темиржоннинг 

тирсагидан кимдир тутди. Ғойиб экан.
— Хафа бўлдингми?—деди ачинган оҳангда,—• 

бекор қиласан. Билсанг, мен ёнингни олиб гапирдим.
Темиржон тирсагини тортиб олди.
Шу кунги воқеадан кейин Темиржон темасини лабо- 

ратория планига киритиш борасида бош қотирйшига 
ўрин крлмади. У шартта ишдан ' бўшашликка ариза 
берди. Бундан кўплар қатори Арслонова қам, Назир- 
жон Набижонович хам хабарсиз крлди.

VIII

Ваъдага мувофиқ шанба куни Юлдуз Темиржонни 
консерватория олдида кутиши керак эди. Темиржон 
келди. Дарсдан чиқиб қолар, деб кута бошлади. Юлдуз- 
дан эса дарак йўқ. Уткинчи одамларнинг кўнглига бир 
нима кедмасин, деб у ёқдай-бу ёққа однмлаб турди. 
Узоқ юрди.

Миясини ҳар хил фикрлар эгаллай бошлади. Шамол 
турган кечаси тун кезиб тентираганлигини эсладп. Ша- 
мол брлан олишиб нималар деди, а? Ғойибона Жамо- 
ловнинг пўстагини тоза қоқди шекиллн. Уша гапларни 
профессорнинг бётига айтганда соз бўларди. Кези кел- 
ганда гапириш керак.

Кечаги истеъдод бугунга жавоб бермаса, унинг ға- 
мини ейиш зарур. Хотиржамликка берилганнинг ҳоли- 
га вой. Хотиржам яшаб, шон-шуҳратни кўзлаш — са- 
робга ншониш билан баробар... Худди шулар ҳақи- 
да айтиш керак. Айтганда ҳам кўзи очиладиган қи- 
лнб айтиш керак! Қачонгача андишага бориб юришар- 
кин!

Хушомад қилиб, ширин сўз билан унинг атрофида 
елпатак бўлиш Ғойибдакаларгй муносиб. У профес- 
сорнинг вориси бўлиб олиш пайида. Ундайлар ўз ман- 
фаати йўлида ҳеч қандай қабихликлардан қайтмайди. 
Бир бало қилиб, бирон амалга миииб, ёки осонгина 
ном чиқарйб олишса бас, шунинг ўзи етарли. Ҳеч бир 
янгилик яратмай фароғатда яшайвериши мумкин.

Тўғри, бундайларга қарши кураш боради доим. 
Кези келиб, бари бир, бир кун очкўз лочиндай тузоқ- 
қа тушишлари бор. Бироқ унга қадар...

Темиржоннинг фикрини дафъатан яна Юлдуз хаёли 
бўлиб қўйди. Нега дараги йўқ?

Бир соатдан ортиқ кутди.
Хавотир олиб консерваториянннг ичига кпришга 

мажбур бўлди. .
Йўлаклар жимжит. Эшикларн ёпиқ аудиториялардан 

якка най навоси, чанг садоси, чнлдирманинг бакабанги, 
баъзиларидан эса аёл кишининг бақириб, овоз созла- 
ётгани эшитйлиб турарди.

Темиржон таваккал қнлиб дуч келган хонанннг 
эшигини тортди- Елғиз бир қиз пианино чалмоқда эди,

•— Ким керак?
182

Тсмиржон қидираётган одамини исмини айтди.
—Уларда машғулот бўлмадц бугун,— деди қиз,—■ 

қолдирилган. Уйидадир. Телефон қчлиб кўринг.
Темиржонда умид туғилди. Демак, у келади. Бирор 

юмуш билан тутилиб қолгандир. Албатта, келади.
Орадан яна бир соатча вақт ўтди. Дарак йўқ. Охи- 

ри ўзини ўзи алдаганини сезди.
Телефон будкаси банд экан. Икки йигит кириб олиб 

телефонда ким биландир сўзлашар, дам қиқир-қиқир, 
дам хахолаб кулишарди. Трубкани бпри олиб, бири қў- 
йиб, номер терарди.

Темиржон қараса, ҳали-бери телефон бўшамайди- 
ган. Орқага қайтди.

Теваракка оқшом қўниб, гавжум кўча ва йўлкалар 
саноқсиз чироқлар ёғдусидан мунаввар. Фақат ёр вас- 
лига интизор ошиқ кўнглигина ёришай демасди, хо- 
лос.

Айланиб яна ҳалнги телефон будкаси ёнига келди. 
Знди у бўм-бўш. Афтидан, ҳозиргина трубка илинган 
бўлса керак, вазмин чайқалиб турарди.

Темиржон будкага кирди-ю, телефон қилишга ошиқ- 
май, хотирини бир ерга ййғишга уринди. Нима дейди? 
Нега келмадинг, деб ўпка қилсинми қиздан?

У трубкага қўл узатди-ю, хадеганда илгакдан ола- 
вермади. Ҳали телефон қилганнинг қўл тафти билан 
ксяб қолган трубка жуда оғирға ўхшаб туюлди.

У бир-фнр номер тераркан, телефон диски қуруқ 
шарақлаб айланар, «ли-зо-о-со-ом», деган садо билан 
қақ-қаҳ ураётганга ўхшарди.

«Лизосом!» Нега шу сўз миясига ўрнашиб қолга- 
нига ҳайрон.

— Баттар бўлмайдими’—деди у асабий бир оҳанг- 
да ғўлдираб, кейин номер теришни тезлаштирди.

Бироқ охирги бор дискни айлантирқшга улгурма* 
яна трубкани ширқ этиб, ўрннга илиб қўйди. Шу #а- 
ҳотиёқ қайта олдн. Бошқа номерни тера бошлади. Та- 
ниш овозни эшитиши билан қайта трубкани илайми, 
деган мақсадда бир зумгина жим қолди.

— Бу ман... Темиржонман,— деди ниҳоят,— уйда- 
мидинг?

— Бормисан? Бир неча бор лабораторияигга сим 
қоқдим,— деди севиниб Фаттоҳжон,— ҳеч топиб бўя- 
майди-я сани. Аҳволларкнг қалай, ишларимғ дурустми?

— Бнр нави! Узингда қандай янгиликлар бор?
— Яшиликлар кўи. Ҳаммаси қойин кетяити. Менга

қара, бизга келишни ўйлаб кўрдингми? Менинг бўли- 
мимга янги штат беришди. Сани олсак, бирга ишласак, 
девдим-да. Кела қол, ўша казо-казоларнинг ичида ўра- 
лашиб юрасанми? Бизда тинчроқ. Бунинг устига перес- 
пективали... Келасанми? Нимага индамайсан?

— Тожиддиннинг аниқ адреси борми сенда?
— Э, ҳа, гап бу ёқда дегин? Нима қиласан шунча- 

лик олисга қанот қоқиб?
— Тожиддиннинг адреси борми, деяпман?
— Бор, бор... ёз, оббо сен-ей...
— Айтавер, эсимда қолади.
Фаттоҳжон адресни дона-дона қилиб қайтарди.
-- Санга бир нарса бўлганга ўхшайди, Темир- 

жон?-—деди кейин хавотир олиб,— жуда зарданг қай- 
наб турибди. Тўғрисини айт, нима гап ўзи?

— Ҳеч нарса бўлгани йўқ. Шунчаки....Чарчаганман.
— Йўқ, бир нимани яширяпсан; Бизникига келмай- 

санми, бнрпас отамлашиб, ёзилиб кетардинг.
Темнржон жавоб қилмади. Борсаммикин, деган 

фикр келди кўнглига. Фаттоҳжон ҳам сабр билан кут- 
ди унинг жавобини. Охири бўлмагач, яна сўради:

— Адресимни биласанми? Ё ўзим борайми олдинг- 
га? Уйдамисан?. Қаёқдан телефон қиляпсан?

— КўЙ, овора бўлма. Боргим келса, ўзим яна теле- 
фон қоқарман.

У телефон будкасидан чиқди-ю, боши оққан томон- 
га кетаверди. Худди уни қаердадир биров кутаётгандай 
тез, шошиб борарди. Қайси бир чорраҳага етганда ён- 
гинасидан қабоб ҳиди димоғига урилди. Кеч кириб 
қолганига қарамай шинамгина пивохонага киравериш 
жойда кабоб пиширилмоқда. Иштаҳаси бўғилиб, уйда 
онаси тайёрдаган овқатни емай чиқнб кетганини. эсла- 
ди. Шу кабобдан егиси келди бирдан, .

Тошкўмир дутунини буруқсатиб олов елпиёттан ка- 
бобпазга икки сихгина буюрди.

— Ичкарида ўтириб туринг, тайёр бўлса, олиб ки- 
риб бераман,— деди кабобпаз.

Тўрдаги бўш стол олдиға ўтирган заҳоти ҳақиқатан 
ҳам ўзнни чарчагандай сезди.

Одам сийрак. Бурчак-бурчакдаги столларнинг баъ- 
зилари теварагида иккита, баъзиларида учтадан одам 
бор. Улар бир кружкадан пиво олиб, эрмак қилиб ўти- 
ришибди. Афтидан, пиво ичишдан кўра, бир нафас 
ҳордиқ чиқариб, суҳбатлашиш учун киришган бу ерга,

Буфетчи аёл савол назари билан Темиржонга қа*

ради. Темиржон имо-ишорага жавоб.қилди. Шундан 
кейин унинг ҳам столида бир кружка кўпиклари то- 
шиб турган пиво пайдо бўлди. Аммо Темиржон пивога 
қўл теккизмади. Унинг устига эгилганича кўпиклар- 
нинг бирин-кетин сўнишини томоша қилиб ўтираверди.

— Утмаяптими?^-деди қаршисида пайдо бўлган 
кимдир,— қитдай ароқ чақирайми, қўшиб ичиш бош- 
қача бўлади-да.

Темиржон жавоб қилишга улгурмай стулни тарақ- 
латиб яқинроқ сурди-да, бетакаллуфгина рўпарама-рў- 
пара ўтирди.

«.Ғойиб?—деди ичнда, бошини кўтарган Темир- 
жбн,— қайсн гўрдан пайдо бўла қолдинг дарров?»

— Қишлоқдан бобой келгандилар. Бугун кетдилар. . 
Поездга кузатиб келялман. Трамвайда ўтиб кетаётиб 
сени бу ёққа кираётганингни кўриб қолдим. Кел, отам- 
лашай бирпас, дедим.— У бармоғини шиқирлатиб офи- 
цианткани чақирди,— Иккита юзтадану бир кружка 
пиво!

Темиржон эътироз билдирди.
— Ароқ ичмайман.
— Озгина нчасан, пиво билан яхши кетади.
Шундоқ қам Ғойибнинг кайфи тароқ эди. Унинг юз- 

лари, қулоқларигача ёниб турар, пешонаси устига соч- 
лари тўзғиб тушган, ана шу сочлар орасидан эса хира 
кўзлар ёқимсиз боқарди. Бу кўзлар ўзиникига ўхша- 
масди асло. Бўйинларида тер йилтиллар, негадир пи- 
шилларди.

У офнциантка келтирган стаканларнинг бнрини қў- 
лига олибоқ Темиржонникига шақ этиб уриб қўйди.

—- КўтарЬ
Темиржон таъби тирриқ ҳолда стаканни қўлига 

олиб, лабига яқинлаштирган эдй, спирт қиди димоғи- 
га урилиб, ўқчиб юборгудай бўлди. Ичмади. Қайта 
қўйди столга.

Ғойиб эса бир кўтаришда стаканнн бўшата қол- 
ди. Сесканмади ҳам. Унинг орқасидан пивони ғўлтйл- 
латди.

— Менга қара, биздан кетишга ариза бериб чакки 
қиляпсан, ешна. Қаёққа борардииг... Шу феълинг би- 
лан бирор ерга сиғаман, деб ўйлайсанми?

— Бйр кунимни кўриб кетарман!
'— Бир кунимни кўриб, эмиш... Қетавер! Лекин 

ўзингга ўзпнг қилдинг-да,— деди яна Ғойиб, кейин 
лабидаги кўпикларни тнли билан ялаб олди,— юзинр

гз ҳамма гапни шартта-шартта айтмоқчийдим. Эшит« 
яясанмн? Менинг оёғимга кишан солдинг-а... Сендан 
бунн кутмагандим. Сени ўзимга яқин тутиб... бир қадр- 
до« укамдай кўриб, шу лабораторияга келишингга хай- 
рихоқ бўлгандим. Уз группамга олгандим. Узимнинг 
ишим юришиб кетса, сенга ёрдам қилмоқчи эдим. Ях- 
шияикка ёмонлик...— Афтини буриштирди. Жаҳл билан 
бурнини тортиб ҳам олди-да, бармоғи билан пўписа 
қилдн,— сен ландовур, исёнчи туфайли мана, диссер- 
тациям сувга уряпти. Аммо билиб қўй...— У алам би- 
лан лабини тишлади,— оғзидагинн олдириб қўядиган- 
лардан эмасман, ҳа, шалвираб қолмайман.

Ун«нг силтаган қўли ёнидагн кружкага тегиб ке- 
тнб, ииво чайқалди, кружканинг ён-веридан пиво оқиб 
тушди.

— Қўйинг, Ғойнб ака,— деди Темиржон ўзини 
босиб,— ҳозир мастсиз, бу гапларни кейинга қўян- 
лик.

— Мастман? Мен мастманми?—Алжираётганини 
сезиб, ўзини ҳушёр кўрсатишга уринди Ғойиб, кўзлари 
тетик боқишга ҳаракат қилиб,— йўқ, мен мастмас... 
масман... Тўхта, гапни бурма, сен аблаҳлик қиляпсан. 
Бошқа одам бўлганда-чи, ҳой, юзига туширардим. 
Нимага бунақа қилаётганингни биласанми? Менга ға- 
йирлигинг келяпти... меии ишим юришиб кетаётганига 
ғайярлигинг келяпти!—Атрофга аланглаб, у ер-бу ер- 
дагиларнинг қулоқ солиб турганпни кўрдй-да, товуши- 
ни пасайтирди,— сендан олдин кандидат бўлиб оли- 
шимга ғайирлигинг келди. Мен, бйласанми, сендан ол- 
дннроқ дунёга келганман. Қўйлакни сендан ортиқроқ 
йиртганман. Сендан олдинроқ ўқишни битирдим. Лабо- 
раторияга ҳам сендан олдинроқ келиб иш бошладим. 
Энд« овим бароридан келар чоғда сен келдингу... бели- 
га тендинг.. Дўст-душман олдида юзимни ерга қарат- 
динг. Аммо билиб қўй, мен тиз чўкиб, тавба қилади- 
гаилардан эмасман! Кандидат бўламан, доктор ҳам бў- 
ламан. Аммо, сен... сен қандай бўлсзяг шундайлигинг- 
ча қолиб кетасан. Ҳа, мени айтди дерсан ҳалн...

Темиржон ўрнидан даст турнб кетмоқчи бўлди. Б«- 
роқ Ғойиб унинг елкасидан шартта боснб, ўрнига ўтқа- 
зиб қўйди.

Қабобпаз устига пиёз тўғралган икки сик кабобни 
ликпнчага солиб келтирди. Кабоб ҳамои жазиллаб ту- 
рар, иштаҳа очгўдай бўй таратарди.

Темпржон эса унға қўл узатншга ошиқмади. Ғойиб 
трмонга энгашдн.

к — Тўғрисини айтинг,—деди кўпдан ўйлаб юрган 
гапини сўрашнинг ниҳоят муддати етганидан фойда- 
ланиб,— фан кандидати бўлншдан мақсад нима?

Ғойиб қўлини иссиқ сувга тиқиб куйдириб олгэя 
одамдай шартта ўзинн орқага тортди. Кўзлари эндн 

{ қатта-катта очилиб, хайрат билан боқди.
— У нима деганинг?

( — Мақсадингизни сўраяпман.
— Мақсад... мақсад нима бўларди? Ҳаммага маъ- 

лум-ку. Шуни ҳам бйлмайсанми қали? Диссертация бу 
эртанги кунинг учун ишончли зинапоя. Содда қилиб 
рйтганда... жуда бўлмаганда обрўйинг ошади, ойли- 
гйнгга қўшимча ойлнк... Бугунги маошинг билан узоқ- 
қа .боролмайсан-ку, ахир!

— Фан манфаати сизни қизиқтирмас экан-да? .
Ғойиб яна ҳайратланиб тикилди.
— Бугун туғилганмисан дейман? Шунча диссерта- 

ция ёқлаётганларни фан манфаати қизиқтиряптнми?
—. Нима, бўлмасам?
— Яна сўрайди-я.— Ғойиб бош бармоғи билан кўр- 

сат-қич бармоғини бир-бирига ишқалади,— мана бу! 
Муллажирннг!

. . — Шунақами? Олмоқ бору бермоқ йўқ экан-да?
— У нима деганинг?
— Муллажиринг!—Темиржон ўрнидан шартта ту- 

риб, чуқур нафас олди,—уят! Уз манфаатини ўйлаб, 
фанга ҳеч нима бермаслик... Мендан кейнн дунёни сув 
брсиб кетмайднми, деган экан бир доғули. Спвни қам • 
ўшандан нима фарқингиз бор? Йўқ, яқан банда- 
си, мени «муллажиринг» билан қизиқтиролмайсиз. Сизга 

С ўхшаб қолмаслиқ учун фан бйлан астойдил шуғуллан- 
сам. дейман. Шушшг учун кетяпман!

У шаҳдам ташқарига юрди.
— Тўхта, кабоб қолди-ку?
— Сенга сийлов! .
У ёнидан пул чиқариб кабобпазга узатди-да, тезроқ 

шу ердан узоқлашишга ошиқди.
У қўп юрдн. Қайсн бйр хиёбонга бориб узоқ ўтнрди.

. Яна Юлдузни эслади.
Ҳаво ниҳоятда мусаффо. Иссиқнинг таптинн кес- 

ган майин шабада ҳузур бахш этарди кишига. Фақат 
Темиржоннинг ҳасрат тўла маҳзун қалбигнна беҳузур, 
хблос.

» ■ ■ ■ ■ / •

У, ҳеч бўлмаса қизнинг товушини эшитарман, де- 
ган хаёл билан яна телефон қоқди. Трубкани бу сафар 
узоқ ҳеч ким олмадн. Пировард, эркак кишннинг 
норози оҳангда «эшитаман» дегани келди. Бу овоз ор- 
қали Ғойибнинг ҳалиги башараси кўриниш берди. Те- 
миржон трубкани ширқ этиб илди-да, телефон будка- 
сидан умид ғунчаси сўлган ҳолда бўшашиб чнқди. 
Чиқдию: «Лизосом,— дея аламли шивирлади,— бун- 
дай «лизосом»ларни ҳужайрадан ситиб чиқариш керак! 
Е чораси йўқмикин? Топиладч! Топилиши керак ал- 
батта!»

Иккинчи китоб

Шу севикли еримиз: бепоён ўрмонлару беғубор ос* 
монни, пурзийнат далалару шақарларни, истеъдод бнлан 
ёзилган китобларня, заковатлн са мафтункор мечнати- 
мизни — хуллас, сермаъно ва шодиёна ҳаётимиздаги 
барча эзгуликларнинг ҳаммасини келгуси аэлод учун 
мерос долдирсак арзийди.

Константин ПадстозсчаЛ

Биринчи боб

Рнвоятларга кўра, қадим замонларда Устюрт даш- 
тниинг жамийки жондорлари устидан залвордай, дило- 
вар шербачча ҳокими мутлақ экан. Қундузлари базми 
жамшидда бўлиб, тунлари иоибу навкарлари билан 
овға чиқар, яхши таомлар еб, яхши ичиб, айшини 
сурар экан. Шернинг икки ённда икки дирдов қашқир 
унга ҳамдаму ҳамроҳ, бошларини қуйи эгиб, думлари- 
к« қисиб, ўзларини ҳақиру хокисор санаб, ҳар лаҳза- 
да таъзим-тавозени ўрнига қўйиб, ер ўпишар, аммо 
умрлари текинхўрлик билан ўтар экан.

Шер ҳам уларнинг -хушомадларига учиб, симобдай 
суйилиб, рўйхушликни канда қилмай, лутфу марҳама- 
тини дариғ тутмай, емишларининг қолган-қутганлари- 
ни аямай инъом-эҳсон қилаверар экан. Бироқ гадо- 
нинг ҳуржуни тўлса ҳам кўзи тўймас, деганларидай, 
қашқирлар ақли расо топмай, дажжолнинг сўзига ки- 
ркбдилар:

— Оҳ, азизим!—дебди бири иккинчисига,— ўзгалар- 
дан қаеримиз камки, умримизнинг масъуд дамлари 
рўшноликдан бенасиб, нашъу намосиз ўтиб кетаверса?!

Иккинчиси ҳам ўз ҳолидан нолиб, дилига ўпка 
солиб, домонгирлиги қўзғаб, аламини ичнга ютиб, дар- 
дига малҳам излаб юрар экан. Шу сабабдан йўлдо- 
шининг гаплари мойдай ёқиб тушибди-да, дебди:

— Э, биродари азиз, адлу адолатли сўзларинг юрак- 
бағримнп эзиб, кўзларимга ёш келтирди. Қисматим- 
дан ҳасрат чекиб, оҳу фиғонимдан ўтлар чиқар эдн. 
Олло таолога нима гуноҳ қилибмизки, бнзларни шу 
ҳолга солиб, бир шербаччанинғ ювиндихўрига тенғ 
қилиб қўнса. Қачонгача, араванинг кейниги ғилдира^ 
гиға кегаймиз? Қачонгача, шу таги пастнинг умрн 
ишратда ю, бизларники ғурбатда бўлади? Қани, бунға 
бир чора топ, азизим, токим у менға ҳам хуш келсин.

Биринчи қашқир ўйга чўмибдн. Кўн ўйлабдн. 
Пировард, шундай маслаҳатии ўртага ташлабди;

— Э, бахтм қаро биродарим, ғамнок кунларни 
бошдан еоцнт этмоқ муддати етдн. Мен бнр нағмйю 
ьамо ўйлаб топдимки, у худога хуш келиб, омадимиз- 
Ни берса, қолган умримизни роҳату фароғатда ўтка- 
зурмнз. Сўнгак ўрнига мой чайнаб, сарқит ўрнига лақм 
ейиш насиб бўлур дейман. Беш кун ултон бўлгандан 
кўра, бир кун султон бўлганга не етсин! _

■ Шундай қилнб, икки ҳийлагар бир тўхтамга келиб, 
шер ёнига равона бўлибдилар:

— Э, шавкатли соҳибқиронимиз,— дейишибди унинг 
оёғига бош уриб,— э, даргоҳи кенг, марҳамати фузун, 
олампаноҳ шоҳ, сенинг беҳисоб илтифот, марҳама- 
тййгга қуллуқ қилиб, илкингни қанча ўпсак шунча оз- 
дир. Сен борсанки, муродимиз ҳосил, умримиз боқий. 
Шунча эҳсону инъомларинг эвазига бир лутфкорлнк 
кўрсатиб, миннатдорлик изҳор қилишга ихтиёр этдик. 
•Сабабки, бу теваракда сассиқ кўзан, сувсар, майриқу 
машриқ қубон ва қовурғаси саналиб турган беш-олти 
хачирдан ортиқ емоққа арзир бирор жондор крлмади. 

‘Билъакс, бу даргоҳдан' олти тош нарида гўшти мазали 
оҳу, жайронлар семириб, етилиб юрганидан хабаринг 

‘йўқ. Аммо сенга маълум бўлсинким, сўнггн дамлар 
ўша мавзедаги бир талай бадкирдорлар тунлари сендан 
яширин овга чиқиб, даврн даврон сурмоқда. Ғазабинг- 
га:дучор бўлгурлар дастидан барча беҳаловат. Ушал 
ёафогоҳ мавзеда айшу ишрат қурганлари етмагандай, 
гўнгтепадай жамланиб олиб, сатта сенинг шаънингга 
лой чаплаб, даргоҳингга ҳақорат тошларини отганла- 
ри-отган! Изингга тушиб, бирон зиён-заҳмат етказмоқ 
ниятлари ҳам йўқ эмас. .

Шер дарғазаб бўлибди.
— Нима деяпсан, малъунлар! Қимки хилоф .йўл 

тутса, жабру жазосини тортадир! Шу кечасиёқ мени 
бошлаб боринглар, ундай мурдорларни жиноят устида 
тутпб, адабинн шундай берайинки, минбаъд дунёга 
келганларпга пушаймон есинлар!

Амр фармонингга тайёрмиз!—дебди қашқирлар 
яна ер ўппб.

■ • Тун ярмидан оққанда улар йўлга чиқишибди. Ол- 
дИнда икки қашқир, ортиДан шер ўкнриб боравервбди. 
Йўл юриб, йўл юрсалар ҳам мўл юриб, денгиз яқини- 
даги бир манзилга етибдилар. Шу маҳал ногоҳ шер- 

'нийг ўнг оёғини нимадир шартта ушлаб қоДибдн-ю, 
ерга қулаб, даҳшат билан бақириб юборибдн. . .

Шундан бир кун илгари. овчилар уй паррдндалари- 
нииг қиронини келтираётган қашқирларга қопқон қў- 
йиб кетган эканлар. Шернинг- оёғи худди ана шу қоп- 
қонга тушиб қолибди. Икки қашқир учун айни муддао 
эмасми, шерни қутқариш ўрнИга уни мазах қилиб тоза 
кулишибди. Ерга ағанаб, юмалаб-юмалаб кулишибди.

— Э, ақли норасо, бадкирдор шербачча,—'дебди 
улардан бири,— шунча ўзингни. пешвойи фалак санаб, 
даврон сурганинг етар энди. Кунинг битди. Узини шер 
билиб, ўзгаларни ер билганнинг жазоси шу эрур. Эндн 
ҳолингга маймунлар йиғласин! Эрталаб овчилар келиб 
терингни шиладилар, гўштингни қарға-қузғун базми- 
га инъом қиладилар.

Шундай дея қақ-қақ урганларича ирғишлаб-ирғиш- 
лаб йўлларига равона бўлибдилар.

Икки каззобнинг қилмишидан панд еб, ноилож қол- 
ган шер ўзини ўзи қутқариш пайига тушибди. Кўп 
уринибди, фигон чекибди, фарёд кўтарибди, аммо кў- 
мак бергувчи топилмабди.

... Шу алпозда тонг отибди. Бир вақт қуёш бош кўта- 
раётган томонга нигрҳи тушиб, қараса, бир неча отлиқ 
келаётган эмиш. «Овчилар», деб ўйлабди шер. Узини 
ҳарён урибди. Қопқон чангалидан қутулишнинг иложи 
йўқ. Шунда у худога нола қилиб, илтижо билан ёлво- 
рибди:

•— Э, парвардигори олам, нимаики сахву хато 
қилган бўлсам, ўзинг шоҳидсан. Истаган жазоингни 
бер, майли, тортай, аммо теримни шилдириб, гўштим- 
нй қарға-қузғунларга ем қилиб қўйма. Шунча камолот 
ва заковат билан яшаб, пировард, йт ўлимига дучор 
бўлишдан бебурд нарса борми! Улим оғир эмас, беша- 
раф ўлмоқ оғир, эгам!

Худойи таоло ҳам унинг оҳини . эшитиб, раҳм-шаф- 
қатини дариғ тутмабди. Ногаҳон шернинг ўнг оёғи 
шартта узллибди-ю, уч оёқлаганйча қочиб қолибди. 
Қоча-қоча денгиз қирғоғига етибди-да, ўзини сувга 
стибди. Аммо сув тахир ва шўр экан — чанқоғи қон- 
мабди. Ҳолсиз, дармонсиз,- қаддини кўтаролмай, шу 
денгиз ўртасида қолиб кетаверибди.

Ушандан бери ҳамон қимир этмай ётармиш. Қавм 
аҳли унинг устида ошиён қуриб, асрлар бўйи ҳаёт зав- 
қидан баҳраманд эмишлар. Шер эса бундан мамнун, 
ўзини шон билан яшаб, шараф билан ўлган каби ҳис 
этиб, руҳи хотиржам, беармон, оромда эмиш. Элга 
нафи текканнинг умри боқий-да, ахир!

Денгиз соҳилигз бош қўйиб сув узра чўзилган ярим 
оролнинг Шеророл деб аталиши ҳам шу боисдан бўл- 
са ажаб эмас, дейди кексалар!..

Бундай афсонаЛар ҳар хил тақлидда оғиздан оғиз- 
га кўчиб юради. Ҳар қалай, сабабдан сабаб, балчиқ- 
дан иморат, деганларидай, улкан оролнинг шер тақ- 
лидлиги ҳақиқатдир.

Дарвоқе, қуш парвозидан қараган одамга Шеророл 
шер тақлид: оёқ-қўллари, боши, қуйруғи, ҳатто панжа- 
ларигача яққол кўриниб туради. Балки бу алдамчи 
тасаввурдир? У ҳолда Шероролдаги қишлоқ, овуллар- 
нинг Унгқулоқ, Чапқулоқ, Тумшуқ қишлоқ, Ел қиш- 
лоқ, Унгқўл, Чапқўл, Қуйруқ... деб аталишларининг 
боисй нимада?

Бу қишлоқлар денгиз бойлиги, денгизнинг шифо- 
бахш ҳавосидан баҳраманд доим, йилдан-йилга гав- 
жум. Улус аҳли ўз навбатида сахийликда тенги йўқ, 
шу бепоёндай кўринган денгиз умрига асрлар оша бо- 
қийлик тилаб келадилар.

I

Денгиз эса чайқалиб турибди. Бешик-бешик тўлқин- 
лар бир-бирини қувлаб қирғоқларга урилади, ортга 
қайтади. Ҳаво шифобахш. Қуёш нури денгпз узра ёйи- 
либ, кўзни қамаштиргудай жимир-жимир қилади. Олис- 
Ълисларда кўринган балиқчилар қайиғи шўх тўлқинлар 
кифтида ўйинчоқ; Қашқалдоқ, чағалоқларнинг қий- 
қириқлари оламни тутган. Қирғоқ ҳам қушлар галаси 
бйлан тирбанд. Қалдирғочлар сувга тўш уриб, у ёқдан- 
бу ёққа ғиз-ғиз учиб ўтади... Ҳавони булутдай қопла- 
ган қушлар жон-жаҳди билан сувга шўнғир, сувни ша- 
лоплатиб бир-бирини қувлашар, тўлқин ўркачларида 
аста чайқалар эди. Гўё денгиз беланчагу булар бе- 
ланчакда яйраётган гўдаклар. Қирғоқдаги ипакдай му- 
лойим қумлар эса адоқсиз тўлқинларнинг кетма-кет 
урилйшидан жигарранг тусга кирар, майда-майда кў- 
пикчалар маржони бир зумгина сочилиб жимирлаб ту- 
рар, сўнг яна қум қаърига сингиб, ғойиб бўлар, қум 
эса ҳеч нарса кўрмагандай, аввалги тусига кириб қо- 
ларди.

Темиржон учун денгизнинг кўм-кўк сувида ювцниш, 
иложи бўлса бир шўнғиб олиш одат тусига кириб қол-

ган эди. Кейин майкачан, калта иштонда, елкасига со- 
чиқ ташлаб қирғоқ бўйлаб анчагача сайр қилади. Со- 
ҳил қуп-қуруқ, на бир гиёҳ, на бир дарахт, на бир 
тош бор. Ҳаммаёқ қум. Бу ердаги қумлар қизғиш тус- 
да, ҳаттоосмон ҳам қизғиш рангдан ҳоли қолмагандай. 
Чўмилгани келган ёш-ялангларнинг яланғоч танаси ҳам 
қизғиш товланар, моҳир санъаткор қўлидан чиққан 
мармар ҳайкалларга ўхшаб кетарди. Темиржоннинг 
ҳам танаси оз вақт ичи қуёш нурида чиниққан, тордай 
таранг тортган. Унинг ўйчан кўзлари. баъзан олис-олис- 
ларга тикилиб қолар, бутун олам фақат шу уфққа ту- 
таш бепоён денгиздан иборатдай туюларди. Қалби эса 
мана шу денгиз тўлқинлари сингари бесаранжом ура 
бошларди. Оёқларини қирғоққа отилган денгиз суви- 
нинг сон-саноқсиз тиллари аста ялашини ҳам, тиззаси- 
гача кўтарилиб сийпаб тушишини ҳам сезмасди. Ил- 
гари денгизнинг бунчалик мафтункорлигини тасаввур 
ҳам қилолмасди. Мана шундай соҳилда туриб тўлқин- 
ларнинг сурони, беҳисоб қушларнинг қийқириғи, сувга 
шўнғишларнни кўраман, деб ўйламаганди ҳеч. Мана 
энди денгизга тикилиб тўймайди. Чўмилса сувдан қай- 
тиб чиққиси келмайди. Сув шу қадар мулойим, шу қа- 
дар роҳатбахшки, худди она бағрида ором олиб, унинг 
меҳрига қонаётган гўдакдак ҳис қиласан ўзингни. Қу- 
лочингни кенг ёйиб, аъзойи баданингни ҳаракатга со- 
ласан, кўксинг кенгайиб, ўпканг оралаб тоза ҳаво 
ўтаётганинн сезиб турасан. Танангдагп ҳар бир 
ҳужайра шиддат билан ишлайди, томирларингда 
қои тўлқин урадн. Сувдан чиққач эса, ўзингни ни- • 
ҳоятда соғлом, қушдай енгил сезасаи. Қанотинг бўл- 
са-ю, мана шу ям-яшил олам узра парвоз қилнб 
юрсам, дейсан.

... Унинг кўксини денгиз шабадаси елпнб турарди. 
Бу кечки шабада. Ҳализамон этларинг жунжиб, эг- 
нингга кийиш учун бирор нима қидириб қоласан. Қуёш 
эса денгиз ортига чўкиб боради. У қип-қизариб, мис 
лагандай бир парча булут четига илиниб туради-да, 
ксйки шиддат бнлан сувга шўнғийди.

Ғира-шнрада денгнз устн сурранг тус олади. Тўл- 
қиплар сусайиб, сув бетига оппоқ қаймоқ ёйиб боради. 
Ҳозиргина қнрғоқни бошларига кўтариб шовқин сол- 
ган қушлар бозори ҳам бирданига тинади. Чағалоқлар 
аста денгиз ичкариси томон сузиб боради. Улар тунни 
денгиз ўртасида ўтказиб, тонгни яна со.ҳилда кутиб 
слади.

Темиржоннинг қўлилан кимдир силтаб тортгандс'1 
бўлди-ю, ўзига келди. Сарбаст хаёлларга берилиб, тў- 
риқ қуноннинг тизгинидан ушлаб турганини ҳам унут- 
ган экан.

Қунон безовта типирчилар, олдинги ўнг оёғи билан 
ер депсиниб пишқирар, бўш қўйса, қозироқ қанот пай- 
до қилиб учмоққа чоғланиб турарди.

Бундан бир ойча бурун Темиржоннинг пиёда тенти- 
раганини кўрган Тожиддин унга бир от топиб бериш- 
га ваъда қилди-ю, яқингинадаги колхозга бошлаб 
борди. Қолхоз раиси гапдонгина, шалдир-шулдир, сал 
нарсага хахолаб кулаверадиган, кўнгли очиқ, қанго- 
мага эса суяги йўқ йигит экан. У Тожиддин билан оға- 
инидай бўлиб кетганлиги ҳазил-ҳузул гап-сўзларидан 
билиниб турар, сенсирар, елкасига уриб-уриб муомала 
қилар эди. Шунинг учунми, бу сафар ҳам раъйини қай- 
таргиси келмади чоғи:

— Оға.-инилик жойингдан қулунлик биянгни аяма, 
деганлар, чироғим. Узингга яқин тутиб, менинг олдимга 
катта бошингни кичик қилиб келибсан, иним, хўп, де- 
сам, мардлик бўлар, йўқ, десам, номардлик! Қёл, чи- 
роғим, от кетса кетсин, орият кетмасин, кўнглингга хуш 
келганини танлаб олавер,— деди.

У нкки йнгитнинг дилини хушлаб, бир гала йилқи 
ўтлаб юрган яйлов томон етаклади. Отлар ичида бир- 
икки тўдага тушиб, одамга элакишиб қолганлари ҳам 
бор эди. Аммо Темиржон ҳеч ким кутмаган жойда ҳа- 
ли қўлга ўргатилмаган асов қунонни танлади. Қип- 
қизил чўғдай ёниб турган тўриқ қунон одам шарпаси- 
ни сезган чоғиёқ қулоқларини динг қилиб қочмоққа 
шайланаётган эди. Қуноннинг феълидан хавотир олган 
Тожиддин Темиржонни шаштидан қайтармоққа урин- 
ди. Бўлмади. Темиржон ўжарлик қилиб туриб олди. 
«Майли, олдим деганни айби йўқ,—деди раисиинг 
яна тантилиги тутиб,— шуни маъқул кўрибсанми, 
иним, бас, қўзи-қўйдай эш бўлинглар»,— дея қулон- 
нинг бўйнига арқон солди.

Бир неча кун қўлга ўргатилди. Шундан кейий ҳам 
устша минган Темиржонни ўша заҳотиёқ улоқтириб 
ташлайверди. Бу ҳол кўп такрорланди. Темиржоншшг 
бели оғриб, бнр ҳафтагача ўзига келолмай ётди. Лс- 
кин йиқилган курашга тўймас, деганларидай, сал оёқ- 
қа турган куниёқ яна қуноннинг олдига келди. У ёқ-бу 
ёғини силаб-сийпаб турди-да, устига шартта миниб 
олди. Бу сафар қунон бошидан ошириб юборди уни.

Икки-уч кун оқсоқланиб юрди. Яна ёпишди. Қуп ш 
тихирлигпни қўймай, ҳадеб шаталоқ отар, икки лунжи 
қонаб, лаблари тилиниб кетганига қарамай, асло бош 
бера қолмасди. Темиржон энди йиқилиб, майиб бўлиш- 
дан қўрқиш у ёқда турсин, бўш келишни ўзига ор деб 
биларди гўё.

Тожиддин юрагини чангаллаб, ўзини қўярга жой то- 
полмагандай типирчилар, бирор фалокат содир бўли- 
шидан чўчир, дўстини шаштидан қайтаришга уринар, 
ялиниб-ёлворарди-ю, аммо гаплари зое кетарди. Ша- 
ҳарда ўспб, умрида от ёнига келмаган одамнннг бун- 
чалик астойдил отга меҳр қўйишини кўриб у ҳангу 
манг эди.

Темиржон қуноннинг феъли атворини ўрганиб, би- 
либ олаётган эди. Шунинг учун унинг ҳозир нима ҳу- 
лар кўрсатишини олдиндан сезиб, ҳар қандай тасодиф- 
ларга шай, ҳушёр турарди. У тақимларини маҳкам 
қилганича бўйнидан қучоқлаб, чирмовуқдай ёпишиб 
олар, қунон уни ўнгга улоқтирмоқчи бўлса, у ўзини 
чапга, чапни мўлжал олса, ўнгга ташлаб мувозанати- 
ни сақлаб қолишга уринар эди.

Бир кун қунон орқа оёқларида тик туриб қаттиқ 
кишнади-да, чўл томон елдай учиб кетди. Тасодифий 
юз берган бу ҳол бекорчи томошабинларнинг ҳам эс- 
хонасини тескари қилиб юборди. Тожиддин эса дарров 
ўзига келди-да, раис иккови бирин-кетин отларига ми- 
ннб, Темиржоннинг орқасидан чопиб кетдилар.

Ун чақиримча масофани босиб ўтганларидан кейин- 
гнна кутилмаган воқеанинг гувоҳи бўлдилар. Темир- 
жоннинг қиёфаси жангдан ғолиб қайтган қаҳрамонни 
эслатарди. Оғзидан кўпик сачратиб, қора терга туш- 
ган қип-қизил асов кунон тақдирга тан бергандай, юв- 
вош тортиб, йўрғалаб келарди.

Орадан икки ҳафта ўтди. Темиржон отга, от унга 
анча ўрганиб қолгандай. Фақат узангига оёқ урган 
чоқдагина бир оз типирчилаб, безовта ирғишлашини 
цўймасди.

У борадиган манзил денгиздан айтарли олисда 
эмасди. Ун-ўн беш дақиқадан кейин ярим ёй шаклида 
ястанган яшил қишлоқ кўзга чалина бошлади. Авва- 
лига яккам-дуккам қамиш уйлар учради. Бу уйлар 
балиқчиларни қуёш йссиғидан асрайдиган бирдан-бир 
бошпана. Уйлар ёнида умри тугаб, фақат қишда гул- 
хан учун ёқилғи бўладиган эски қайиқлар тўнтариқли. 
У ер-бу ерда бесўнақай сўппайишган қинғир-қийшиқ

196

www.ziyouz.com kutubxonasi



ёғоч устунларга илма-тешнк тўрлар осиб қўйилган. 
Теваракда қилт этган шамол йўқ. Аммо ён-веридаги 
буталар шитирлаб қўяр, ниманингдир ўрмалаб юргани 
сезилар эди. Ой бир парча қора булут қўйнига шўнғи- 
ганлиги учун от туёқлари ўнқир-чўнқирликларга дуч 
келиб қоқилар, эгаси эса ўзини аранг тутиб қоларди. 
Осмон тўла юлдузлар ҳаддан ортиқ чарақлаб турган- 
дай. Осмоннинг ўзи эса гунафша рангда. Аҳён-аҳён от 
оёғига илашиб, ғашга тегувчи жизғинаги чиққан ўт- 
алафлар, ёввойи қумтепаликлар кўзга илашар, ҳозир- 
гина денгиз соҳилнда туриб, унннг гўзаллигидан завқ 
олган Темиржоннинг табиати алланечук бўлиб кетар 
эди.

Аммо қншлоққа кирганингиз сари бундай нохуш 
ҳиссиётлардан асар ҳам қолмайди. Қуюқ нур қўйнига 
шўнғиган ажиб манзара. Икки томондан чий девор- 
лар саф тортган кўчалар гавжум. Қеч кирганига қара- 
май, бола-бақралар у ёқдан-бу ёққа югурадилар. Доира 
шаклида гир айланиб қандайдир қўшиқни баб-бара- 
варига айтадилар. Қулги кўтарил,ади. Боласини кечкп 
овқатга чорлаган хотин-халажларнинг овози эшитила- 
ди. Кўчалар эса тўпиққа етгудай билқ-билқ қум. Қум- 
лар дарё бўлиб оқаяптими, дейсиз. Бироқ унинг чанги 
йўқ. Нафасни бўғмайди. Айрим кўчалар эса қинғир- 
■қийшиқ, баъзилари шу. қадар торки, кўчадан кўра 
қўпроқ оддий йўлакни эслатади. Аммо бунинг ҳам 
ўзига яраша латофати бор. Деворлар пастак бўлгани 
учун шундоққина ён-веринғиздаги' ҳбвлиларда ажойиб 
ҳаёт қайнаётганини сезиб, кўриб ўтасиз. Декорация- 
ларга ўхшаш бир-биридан чиройли қилиб қурилган 
ёғоч уйлар майда япроқли қайрағочлар оша қад кўр- 
сатиб туради. Баъзи ҳовлиларда кигиз ўтовлар ҳам 
бор. Қизиқ: ҳам уй, ҳам ўтов. Айримлар эскича ошиён 
қуришни ҳамон тарк этмаганлар. Оч қолиб, емоқ сў- 
раётгаи лочин боласининг оғзидай очиқ эшиклардан 
итлар вовиллаб чиқиб, сизни қўрқитмоқчи бўлади, би- 
роқ эътибор бермаганингизни кўриб, ноилож қайтнб 
кетади. Ҳар кўча эшикнинг ё у, ё бу биқинига икки- 
уч одам сиққулик «эшак»лар ўрнатилган. Унда қари- 
қартанглар алламаҳалгача шнрин суҳбат қуриб ўти- 
рардилар.

Бу қишлоқни Чапқўл деб атардилар. Қишлоқ денгиз 
томондан қараган кишига ниҳоятда катта бўлиб кў- 
рингани билан унинг аҳолиси юз.хонадондан ошмас 
эди. Қишлоқни қоқ белидан кесиб чиқмоқчи бўлсангиз»

узоқ юриш шарт эмас. Сал ўтмай унинг нариги этаги- 
га чиқа қоласиз. У ёқлар эса бпйдай қум даласи. Ша- 
мол тургудай бўлса, қум тўзони ҳавога кўтарилади. 
Кўзга кўринмас қандайдир куч бутун оламни ўз доми- 
га тортиб, ямлаб ютгудай. Аммо ҳаво тинч пайтларда у 
ерларда ҳам ҳаёт қайнайди. Пода-пода сигирлар, йил- 
қилар шувоқ баргларини кемтиб юради. Баъзан гала- 
гала жайронлар кўрнниш беради. Тойлар кишнаб қо- 
лади. -

Бу ерларнинг ҳавоси ҳам ўзига хос. Буйрак касали 
учун даводир. Кун ботар .маҳали бу яйдоқ ерларда чўл 
гиёҳларининг хушбўй ҳидларига маст бўлиб, қандай- 
дир ноёб қушларнинг нағмасини тинглаб юриб, олам- 
нинг нақадар бепоёнлигини яна бир бор ҳис этасан 
киши.

Қоронғи тушгач, ана шу томонда подадан қайтаёт- 
ган қўй-қўзиларнинг, сиғир-бузоқларнинг маърашлари 
авжга минади, чигирткалар ғавғосини, тунги қушлар 
садосини босиб кетади. Пода қишлоққа кириб, эшик- 
ма-эшик тарқагандан кейингина атроф тинчиб, қуло- 
ғингиз ором олади. Худди ана шу маҳал жуда олисдан 
кимнингдир бақириб айтган қўшиғини эшитиб қола- 
сиз. Қўшиқнинг сўзлари содда, ўйноқи:

Деразангни о-очайин
Ханжарим учи билан. 
Сени олиб қо-чайин 
Тулпорим кучи билан...

Темиржон бу қўшиқни келганидан бери ҳар оқшом 
эшитади. Ўзи ҳам баъзида ўша қўшиқни хиргойи қи- 
либ қўяди.

II

Темиржон истиқомат қилаётган ҳовли ҳам бошқа 
ҳовлилардан фарқ қилмасди. Унга тор четан деворли 
кўчанинг қоқ ўртасидаги пастак эшик орқали кири- 
лар, остонага қадам қўйишингиз билан сап-сариқ, қу- 
лоғи кесилган ит бўғиқ вовиллаб қарши олар, шу хо- 
надон кишиларидан бири эканлигингизни билгач, ду- 
мини ликиллатиб олдингизга келарди-да, оёғингизга 
суркалаверарди. Бу сизни танимай вовиллаб қаршила- 
гани учун узр сўрагани бўлса керак.

Ҳовлининг Чап томойида дид билан қурйлган оЙнй* 
банд ровонли шннамгина оқ уй салобат тўкнб турар, 
ўнг томонда эса чорхари ббстирмадан чоғроқ кулба 
бўлиб, вақтинча Темиржоннинг ихтиёрига топширилган. 
Кулба яқин кунларгача кўмир, ўтин сақлашга хизмат 
қилар, ортиқча ашқол-дашқоллар сақланадиган омбор- 
лик вазифасини ўтар эди. Темиржон учун турар жой 
қидирилиб, шу уйни маъқул кўрилган куннинг эртаси- 
гаёқ бўшатилди, ўргимчак уя қўйнб юборган лойсувоқ 
деворлар оқланди. Туянинг кўзидай яккаю-ёлғиз ойна- 
си артилди, каравот, стол, стуллар қўйилди-ю, ташқа- 
ридан қараган кишига кўрймсизгина, ғарибона туюл- 
ган кулбанинг ичкариси келинчакнинг уйидай безанди- 
қолди. Бўйдоқ йигит учун бундан ортиқ яна нима 
керак? Темиржон иш столи қаршисига отасининг сура- 
тини осиб қўйди. Каравотнинг устн ва бурчак-бурчакка 
эса ўрмончиликка оид рангли плакатлар, қандайдир 
хом қолиплар . ёпиштирилди. Буларнинг ҳаммаси.кул- 
бани янада шинам кўрсатиб, Темиржоннинг табиати- 
га мос тушгандай эди.

Отдан тушган Темиржон қўлини девор оша чўзиб, 
эшик тур.мини узоқ қидирди. Тополмади. Шунча кундан 
бери эшик очишни ўрганиб ололмаганини қаранг. Од- 
дийгина нарса-ку, тавба! Қўли толди. Ичкаридаги ит 
унга кўмак беролмаганидан ранжиб, у ёқдан-бу ёққа 
югурар, ғиншир эди.

Ровон деразасида чироқ ёниб, сочлари оппоқ, чўқ- 
қисоқол кекса кўриниш берди. Ниманидир тарақлатиб 
ерга қулатди. Кейин шошиб чиқди-да, шиппагини суд- 
раганича кўча эшикка яқинлашди. Четан девор ор- 
қали бўй чўзиб, Темиржонни таниди. Саломига алпк 
олди.

Ҳовли саҳнига кичик-кичик жўяклар тортилиб, ло- 
вия, мош, озроқ маккажўхори экилган. Ошқовоқ палак 
отиб, қўшни ҳовлйга ўрмалаган. Марзаларда тўп-тўи 
райҳонлар қайрағочлардай ясов тортган. Хушбўй қид 
димоқни эркалайди. Экинзорнинг теварагига эса эс- 
кириб, илма-тешикка айланган балнқтутар тўрлар би- 
лан иҳота тортилган. Бпр томонда чоғроқ ишком. Ўнинг 
ости унгурдай қоп-қоронғи. Бир томонда усти очнқ 
оғилхона. Ҳовлининг хар бурчида қайрағочЛ Ишқилиб, 
табиат шу кичкина дунёни қам энг зарур неъматлар 
билан тақдирлаган эдн.

Темиржон отини етаклаб оғилхонага ўтди-да, уни 
қозиққа боғлади. Кетма-кет келган чол эса отнинг айч-

> л»ни бўшатиб, эгарни устйдан олишга кўмаклашди, 
олДига хашак ташлади. Сўнг Темиржонни уйга таклиф 
қилди Темиржон ийманиб туриб баҳона қилди:

— Езадиган ишларим бор, Довулбой ота. Эрта- 
мертан кирарман.

Чол қошларинй чимирди.
— Аввал таом — баъдаз калом, буни унутманг, бо- 

лам. Кирмасангиз кампирни хафа қиласиз.
Ровонга қалин кўрпачалар ташланиб, дастурхон 

ёзилган эди. Довулбой ота тўрга чиқди. Унинг ёши ет- 
мишлардан ошиб қолган, суяклари йўғон эди. Бошида 
тўр дўппи, эгнида оппоқ яктак, узун иштон. Қаддини 
бир оз букиброқ юрса ҳам, ҳали бақувват кўри- 
нарди.

Ичкари уйдан қовоқ остлари, ияк, бўйинларига 
ҳаёт захматлари бетартиб чизиқ тортиб ташлаган, бо- 
шида эличак, эгнида этаклари узун одми кўйлак, оёғи- 
га кавуш илган кампир чиқди. У чуваккина, ранги- 
рўйидан касалманд кўринарди. У қўлидаги икки коса 
шўрванн дастурхонга қўйиши билан Дову.тбой ота 
чўккалаб олди. Кейин дастурхон устига эгилганча 
чурак тўғраб, шўрвага ботира бошлйди. Темиржон 
унақа ўтирйшга одатланмаган, шунинг учун чордана 
қуриб, косани қўлига олди.

— Уз боламиздай бўлиб қолдингиз, ўғлим,— деди 
чол чорсидай чуракни қарсиллатиб тўғрашда давом 
этаркан, — вақти-бемаҳал қорнингиз очганда ҳеч тор- 
тинмай кираверинг. Ҳадеб ошхонага чопаверишга пул 
чидармиди, болам. Сиз келиб, тўрт кўзимиз тугал, бағ- 
римиз бут бўлди. Кампир хизматингизга тайёр. Беш- 
бармоқ дейсизми, балнқ қовурма, тандир кабоб дей- 
снзмн — ҳаммасига пазанда. Кўнглингиз тусаганини 
айтинг, пишириб беради.

Чолнинг гапини эшитиб турган кампир қўлларини 
чаққон ҳаракатга солиб, қандайдйр имо-ишоралар 
билан куйиб-пишиб бир нималарни тушунтира бош- 
лади. Дам-бадам тили оғзида қалдираб: «Хуо, вуво-о», 
қиларди.

Кампир гунг эди.
— Хўи, хўп, айтаман,— дея уни тинчитишга уриндй 

чол,— кир-чирини ҳам йиғиб қўймай, чиқариб берсин, 
ўзим ювиб бераман, деяпти. Ҳа, шундай қнлинг, болам.

— Раҳмат,— деди Темиржон, сўнг кампирнинг 
мамнун жилмайишини кўриб, ўзи ҳам кулиб қўйди,—■ 
кирим деярли йўқ.

— Борини олиб чиқиб бераверинг. Шаҳардай жой- 
да оқ кийиниб, оқ ечиб ўргангансиз. Ўз онангиздай кў- 
ринг, ётсираманг...

Кампир яна ҳў-ҳўлаб қолди. У бир нарса уқтир- 
моқчи бўлса, қўллари, барча бармоқлари, юз-кўзлари 
ҳаракатга тушар, баъзан бутун вужуди ларзага кел- 
гандай бўларди. Биров гапирганда эса бор диққатини 
бериб, қулоқ солиб туради. Бошини силкитиб тасдиқ-
лайди, қошларини чимириб, ғалати қарашлар қилади.

Умрида гунг одам билан гаплашмаган Темиржон 
учун биринчи кунлар хийла қийпн бўлди. Ҳадеганда 
унга тушунолмай, бошини силкитганича тураверар, 
ўнғайсизланарди. Буни сезган Довулбой ота:

— Сиз гапираверинг, тушунади, фақат тили йўқ, хо- 
лос, боёқишнинг,— дея тушунтирди,— шўрликнинг сар- 
гузаштини эшитсангиз, тепа сочингиз тикка бўлиб ке- 
тади. Ҳа, бунннг тарихини эшитишингиз керак. Мав- 
ридини топиб, бафуржа гапириб берарман кейинроқ.

Шундан бери бу хокисор кампир Темиржон учун 
бир жумбоқдай бўлиб қолган. Ҳар дам Довулбой ота 
ваъда қилган ўша «тарих»ни билишга мойиллик сеза- 
ди-ю, аммо сўрашга нйманади. Қачон маврнди келар- 
кин, қачон гапириб бераркин? Бу савол унинг хаёлини 
дам-бадам бўлиб турарди.

Довулбой ота ўттиз беш йиллик умрини капитанлик 
касбига бахш этган. Амудай жўшқин дарё билан ош- 
но тутинганлардан экан. Мана, бир неча йилдирки, у 
пенсияда. Аммо ҳамон тиниб-тинчиб ўтирган вақти 
камдан-кам бўлади. Қачон қараманг, денгизда — ба- 
лиқчилар билан бирга. Унлаб шогирдлари бор. Қатта 
қизи бола-чақалик бўлиб, ўзидан тинчиб кетган. Қенжа 
қизи Тошкентдаги медицина билим юртида таҳсил кў- 
ради. У ҳам турмушга чиққан. Тўнғич ўғли капитанлик- 
ка ўқиётган йили фронтга жўнайди. Қўққисдан бало- 
қазодай ёпирилиб келган уруш гулдай йигитни ютади-ю 
кетади. Севимли фарзандидан айрилган она телбадай 
эс-ҳушини йўқотади, отанинг юрак-бағри қонга тўлади. 
Сталинград остонасида қурбон бўлган ўша ўғил эсла- 
рига тушса, ҳали-ҳали фиғон чекиб, оҳ ураднлар, 
кўзларнга ёш оладидар.

Қўпни кўрган кўп билади, дейдцлар. Шеророл аҳ- 
ли кўп соҳада у билан маслаҳатдош, тез-тез мулоқотда 
бўлиб, ақлга сиғмаган баъзи жумбоқлар сирини 
билишга ошиқадилар. Изэат-икромини ўрнига қўяди- 
лар.

Ровоннинг қайси бурчига қараманг, қозиқларга осиғ- 
нШқ майда-чуйда халтачалар, бойлам-бойлам турли 
гиеқларга кўзингиз тушади. Шунинг учун бу уйга кир- 
ган кишининг димоғига хушбўй гулларнинг муаттар қид- 
лари гуркираб урилади. Қир бағридаги пичанзорлар, 
ариқ бўйидаги ялпизлар, эндигина гулга кирган беда- 
зорлар эсга тушади. Ез пайтлари тонг чоғида ям-яшил 
далалар қўйнида сайр қилган ёшлик чоғларингиз та- 
саввурига бир зум ғарқ бўласиз.

Бу шифобахш наботот намуналари қайси дардга 
даволиги уй эгасигагина аён. Шероролга янги келган 
кунлари Темиржоннинг қорни оғриб, ётиб қолди. Чол 
эса чўл пиёзи қоқисини қайнатиб, сувини тутди:

— Ичинг, шифо бўлади, жирканманг, бу дорининг 
каромати зўр,— деди у, кейин тушунтира кетди:—Халқ 
табобатида ҳикмат кўп, болам. Ҳар бақор, куз дашт 
кезиб, гиёҳ йиғиб юраман. Мушук ўти, итбурун асаб 
бузилншига даво, келинтили — бавосил, бўқоқ касали- 
га асқотади. Ширинча, йўтал, жигар оғриғи ҳам шун- 
дан тузалади. Қариқиз ўпка касалига, эрмон ўти — 
бўғма, бодга, илон, бошқа газандалар чаққанда ишла- 
тилади. Бир келиб, газетагаям ёзиб чиқишувди.

У ўз гиёҳларининг ҳикматларини таърифлайдиган 
бўлса доим чеҳраси қандайдир юрак ёлқинидан ёри- 
шиб, кўзлари яшнаб турар, бир нафасда нақадар яша- 
риб кетгандай туюларди. Унинг шавқ-завқ билан тўл- 
қинланиб гапириши ҳам ана шундан:

— Баъзи кўргани кўзи, отгани ўқи йўқлар ҳам йўғ- 
мас-да, устимдан ёзишибди бирда. Жодугарлик қилиб 
кун кечиряпти. Аллақанақа куф-суфларни билармиш, 
овул аҳлининг бошини айлантириб, жинни қиляпти... 
Ундай-бундай! Бировни айблаш бўлса — гап топнлаве- 
раркан-э! Қанақа куф-суф? Ҳаммаси кўриниб турган 
нарса-ку. Қадимдан ишлатиб келинган, ахир. Бир ни- 
мага ихлос қўймоқлик учун қанча амалиётдан ўти- 
лади-да. Алоҳа ҳақлигимни ман-ман деган дўхтурлар 
исботлаб беришди. Баъзида Тошкентдан келган фози- 
лу фузалолар ҳам маслаҳат олиб кетишади. Садағанг 
кетайларнинг биронтаси ўзларини андак камситилган 
санашса-чи. Асти-асти унақамас-да, Темиржон. Мас- 
коплик бир академик ҳам кўп мулоқотда бўлди келиб. 
Яқинда, эшитсам, китоб ёзибди. Бошига «Беғараз ёр- 
дамлари учун Довулбой Тожимуротупга ташаккур 
билдираман» деб ёзиб қўйганмиш. Тажрибада кўрган- 
ларимиз кор кептими, шунга минг қатла шукур. Буни

қаранг-а! Ўйламай-нетмай тош отавераркан-да, баъзи 
бировлар,—шундан кейин кўзлари сузилиб, жиддий қиё- < 
фага кирди-да, савол назари билан тикилиб қолди,—- 
тағин мақтаняпти, деманг, шунчаки айтдим-қўйдим-да, 
болам.

То у гапириб бўлгунга қадар Темиржоннинг қорин 
сғриғи паққос тўхтаган эди ўшанда.

Шурвадан кейин кампир дастурхонга қўйган кар- 
тошка аралаш гўштга қўл урдилар. Овқат нйқоятда 
мазали бўлТани учунми ёки Темиржон эрталабдан бери 
туз тотмагани учунми, зўр иштаҳа билан еди.

Чол қаддини кўтариб, қўлларини сочиққа артди-да, 
ёнбошига ёстиқ тортди.

— Йўл бўлснн, деганнинг айби йўқ, ўғлим,—деди 
у ёстиққа бағрини бериб,— ншни бугун-эрта бошлаш- 
га режа-чўп тузяпсизми?

Темиржон, гўё бошидан совуқ сув қуйилгандек, сес- 
каниб кетди. Чунки чолнинг саволини, бекорчилик 
жонингга тегмаднми, қачонгача тентирайсан, деган 
маънода тушунган эди. Ҳақиқатан ҳам келганидан бери 
бекорчи: у ёққа. боради, бу ёққа келади, уйга киради, 
чиқади. Бошлиғи Тожидднн ҳам гўё унинг бор-йўқли- 
гини унутиб юборгандай, жим. Бирор янги гапдан 
дарак йўқ. Омади юриша қолмаяпти. Аммо дарди 
ичида.

— Езиб-чизиб, ҳаммасини топширганман,—дея ғўл- 
дирадн у қулоқларигача қизариб,— Тожиддин миқ эт- 
май юрибди.

Чол унинг ярасига тегиб кетганинн сезиб қолди:
— Бир нима деб қолар, хотирингизни жам қилаве- 

ринг, хайрли иш. эртамн-кеч — бари-бир қарор топади. 
Ҳар бошлиқнинг ўз бошлиғи бор дегандай, бошлиқла- 
рига кўрсатар, маслаҳат қилар. Шошганнинг иши бит- 
мас, деган гап бор, пухта ўйлаб мулоҳаза юритиб кў- 
риб, пировард, бир тўхтамга келишар, сабр. қилиб ту- 
ринг-чи.

Темиржон бошини хам қилганича, дастурхон по-< 
нукларини бармоқлари билан ўйнарди.

— Ер безаган кам бўлмайди,— дея яна унинг кўнг- 
лини кўтаришга уринди чол.— Азалдан табиатга ошиқ 
халқмиз. Кўчат ўтқазиш, дов-дарахтлар асраш етти 
иуштимиздан мерос.

Темиржон катта мақсад билан келган бу ерга. Бу 
мақсад худди бир қуёш бўлпб, дилини ёритпб турарди. 
Жон омон бўлса умид ўлмайди. Уни рўёбга чиқармоқ

203

www.ziyouz.com kutubxonasi



йўлида қанча курашмоқ зарур бўлса — курашади, 
жон фидо қилпш тўғри келса — қилади. Аммо ортга 
кайтмайди ҳеч: Ана шундай эқтирос билан яшаш ке- 
рак бу оламда.

— Сезиб турибман,— деди чол яна унинг хаёлини 
бўлиб,— холис ниятингизни рўёбга чиқариш учун ёл- 
ғизлик қилиб қолишдан чўчияпсиз. Чўчиманг, сизни 
кўрган, билганлар яхши саркор бўладиган сиёқи бор, 
дейишяпти. Ниятингизни билгандан бери элнинг қу- 
вончи зўр. Улар кўмакка тайёр. Фақат сурувни бошлаб 
юрадиган қўчқор керак эди-да. Уша қўчқор сизсиз 
энди.

— Нархимни ошираверманг ҳадеб, барча қатори 
одамман, ота.

— Камтарга завол йўқ. Локигин, бу ер одамлари 
содда кўрингани билан зийраккина. Кўнгли очиқни 
дарров таниб, кўзга яқин тута қолади. Аввалги участка 
бошлиғини ёқтиришмасди.

— Емон одаммиди?
— Яхши боғ — яхши боғбон билан бунёд бўлади. 

У бўлся, пулга тузоқ қўйганлардан эди. Одамларни 
ишлатиб, иш ҳақини ярим-ёрти қилишга суяги йўқ 
эди. Пировард, номард бўлай ;— соғ бўлай, деди-ю, иЙ1- 
ни ўлда-жўлда қилиб, ўзи қочиб қолди.

— Ким топиб келганди уни?
— Тожиддиннинг топгани-да. Уйинг ҳам лабига куя 

суркаб қўйди-ку охири. Таги шу ерлик. Онасининг эр- 
каси эди. Боймат темирчидан қолган ёлғиз туёқ! Ач- 
чиқ сўзлаб, элни ўзидан бездирди. Шунақа бир гап бор: 
кумушу тилло билан бой бўлмайсан, яхши сўз, ширин 
тилгина жонингга ора киради. Шнрин Тил эса оқилда- 
гина бўлади. Оқилнинг ҳар сўзи қақраган оғизга сув- , 
дай-да, болам.

— Одамларни йиғиш хийла оғир бўлармикнн, деган 
хавотнрдаман.

Чол тўр дўпписини ерга олиб қўйиб, сийрак сочли 
бошини қашлади.
- — Худо хуш кўрган йигитнинг янгаси олдидан чи- 
қар, деганлар.— кулиб гапирди у.— Сиз бошлайверинг, 
эл қувват бўлмаса, мен кафил.

■— Жуда яхши, ота, жуда...
Кампир иднш-товоқларни йиғиштириб, чой кел- 

тирди.
«Яхши боғ — яхши боғбон билан бунёд бўладн», 

Чолнинг бу гапи уни ўйга солдй.

Амударёнинг Оролга цуйиладиган жой яқинида 
Мойкўл деган қишлоқ бор. Бир куни Темиржон ана 
шу Мойкўлга яқин ерда санқиб юриб, шишаранг бу- 
лоққа дуч келиб қолди. Булоқ суви зумраддай зилол. 
Шамолдан ном-нишон бўлмагани‘учун ниҳоятда сокин, 
худди каттакон. идишдаги симоб қотиб қолгандай. Те- 
варагидаги ўт-ўланлар, икки туп кумуш барг жийда 
шохлари булоқнинг беғубор чеҳрасига маҳлиё. Той- 
той булутлар сайр қилган бепоён осмон эса унйнг ос- 
тига яширингандек. .

Булоқнинг нариги бетидан олис-олисларга зич мак- 
кажўхоризорлар бар ёйган. Қуёш қиличдай-қиличдай 
барглар устига қуюқ нур сочиб турибди. Беданалар 
найдар-пай сайрайди. Арилар ғўнғиллайди, қаердадир 
шаршара шовуллайди.

Темиржон йўл юриб чарчаганини сезди-да, бир на- 
фас булоқ бўйида ҳордиқ олмоқ учун чўзилди.

Ҳаво иссиқ. Жийда япроқлари жимжит. Булутлар 
ям-яшил чўлга тикилган оқ чодирларни эслатади. Чо- 
дирлар теварагида эса оқ дока рўмол ёпинган аёллар 
чордана қуриб ўтиришибди гўё. Оқ туялар бошларини 
ғоз кўтарганларича чўкка тушганлар. Буларнинг ҳам- 
маси табиатнинг аллақандай мўъжизасига маҳлиё бўл- 
ган каби ҳайратда қотганлар.

Бу кўриннш Темиржонда андак хижиллик уйғотди. 
Фикрини Юлдуз олиб қочди. У севгилисини асло уну- 
толмас, ҳамиша унинг ишқи билан ёнар, ҳижрон алами 
бағрини эзарди. Ёнида дардини айтиб, кўнглини бнр 
оз ёзай деса ҳеч ким йўқ, ҳамма бу борада бегона.

Хаёллар оғушида ғамгин ётар экан, кўзи илингандай 
бўлди. Шу маҳал яқингинадан қўшиқ эшитилди. Те- 
миржоннинг кўзи ялт этиб очилди-ю, бошини кўтарди. 
Атрофга аланглаб, назари билан қўшиқ ижрочисини 
қидирди. Жўхоризор ёнидан иланг-биланг чўзилган 
сўқмоқ бўйлаб сигир етаклаганича ўн олти-ўн етти 
ёшдаги хушрўйгина қиз келарди. Унинг товуши бир қа- 
дар нафис, сеҳргар мавжланиб юракка қуйилар, гў- 
даклик паллангдаги ўйинқароқ чоғларингни эсинггаа 
соларди.

Қиз этаклари узун. майда гунафша гулли оқ кўй- 
лакда, юзи буғдойранг, бурни яссироқ, кўзлари ўйнаб 
турарди. Бирдан Темиржонни кўриб қолди-да, қўши- 
ғини шартта узиб, ҳадиксираб қаради. Сигир бош чай-

қаб, унинг елкаларидаи туртишига ҳам парво қилмади. 
^ — Кимсиз?— сўради у шошиб, бир оз чўчиган 

овозда.
— Менми?—деди кулиб турган Темиржон, аммо у 

жавоб беришга улгурмай қизнинг ўзи илиб кетди.
— Мен сизни танидим,— деди у. Қейин юзлари ёри- 

шиб, лабларига табассум қўнди.
— Таннган бўлсанг, айт-чи, кимман?
Қиз иулди. .
— Сиз... анов... ҳалиги... Лесхоздан... ўрмончисиз! 

Дарахт экиб берасиз. Отам айтди. Ерларимиз ўрмон- 
зор бўлармиш, дедилар.

— Фақат ўрмонзоргина эмас, боғлар ҳам бўлади.
— Вуй... боғ бўладими?— шошиб сўради қиз,— боғ- 

да не бўлади?
— Боққа ёнғоқ экамиз. Олма, узум...
— Вуй-й...
— Енғоқ нималигини биласанми ўзинг?
— Ауа! Қачон экасиз, тезроқми?
Қиз сигирини булоққа тутиб суғора бошлади. Бу- 

лоқ бир зумда чайқалиб кетди. Сув тагидаги осмон ҳа- 
ракатга келиб, лапанглаб қолди.

— Ердам берсанг, жуда тез бўлади.
— Қандай қилиб!.. -
—■ Қўчат экасан, парвариш қиласан, молга едир- 

майсан.
Қиз яна кулди.
— Қачон ишга тушув керак?
— Кузда.
— /Қақси, келаман,— сувдан бош кўтарган сигир- 

нинг арқонидан тортди у,— энам, акамниям олиб кела- 
ман.

Темиржон сўқмоққа тушиб узоқлашаётган қиз ор- 
тидан қараб қолди.

Қейин теваракни айланишда давом этди. Қўнгли 
ором топди.

Аммо ҳамма ер бир хил эмас экан. Денгиз соҳил- 
ларидан йироқлашганингиз сари дилгирлик қамрай 
бошлайди. Қумтепаликлар, пасқамликларда камдан- 
кам жинғил, яккам-дуккам саксовул учрайди. Улар 
олисдан кулранг чайлалар ва баъзан чоғроқ эҳром- 
ларнп эслатади. Улар қуёшнинг жазирамасига кўкси- 
ни тутиб, мисдай қизиган қумлоқ нафасини олов ют- 
гандай —ютиб ётади. Денгиз томондан оққан сирли 
шовқинларга қулоқ тутганларича қотишган гўё. Шер-

оролнинг қуйруғида эса қум бўронлар ҳукмрон, хул- 
лас, бир масканда иккн хил манзара. Бир томонга гў- 
заллик бахш этилган бўлса, иккинчисига бадбашара- 
лик. Қўркамлик ва маҳзунлик ўртаснда яхлит уйғунлик 
йўқ, бир-бирига чатишиб кетолмаганлнги натижасида 
табиат ҳусни бузилаётгандай.

Темиржон булоқ бўйига яна келди. Бу сафар қизни 
учратмади-ю, аммо унинг овози яқингинадан янгра- 
гандай бўлди: «Энам, акамниям олиб келаман...» Шу 
заҳоти Довулбой отанинг: «Ниятингизни билгандан бе- 
ри элнинг қувончи зўр»,— деган сўзларини ҳам эс- 
лади. Бу яхши, жуда яхши...

Тожиддин Темиржонни ишга қабул қилиб, Довул- 
бой отанинг уйига жойлаштириб қўйгач, «уч-тўрт кун 
атроф-теварак билан таниш, Мойкўл билан Ойқуюрдан 
иш бошлайдиган мавзеларни ўрган,—дея унга уқтир- 
ди. — Энг биринчи вазифанг ишга одамларни жалб 
қилиш, шунинг уддасидан чиқа олсанг—омадинг 
юришгани ўша. Мен ҳам қараб турмайман-ку, ал- 
батта».

Бу гаплар бўлиб ўтганига ҳам анча бўлди. Темир- 
жоннинг «атроф-теварак билан танишиши» негадир чў- 
зилиб кетди. Бунинг устига, Тожиддин тайинлаган Мой- 
кўл, Ойқуюр қолиб, у кўп вақтини Шероролни ке- 
зиш билан ўтказарди. Қуйруқдан берн келмай қолар- 
ди баъзан. Ҳа, бу ёқлар унга жуда ёқиб қолган кў- 
ринади. Тожиддин бундан кейин хабар топди. Аммо у 
дўстининг Шероролни кезиш билан бнрга бўлажак 
ишларйннг хомаки лойиҳасини ҳам миясида пишитиб 
юрганидан бехабар эди. Унинг олдига келган Темир- 
жон ҳеч нарсадан ҳеч нарса йўқ, дўстйни яна қайта 
отига миндирди-да, ўша ўзи кезиб чиққан жойлар то- 
мон бошлади.

— Мен ишни Шероролдан бошлайман,— деди у 
дабдурустдан.

— Йўғ-э?—Тожиддин унинг гапини ҳазилга олди.
— Қуйруқнинг ўзида беш юз гектарга дарахт эка- 

миз. Шунинг икки юз гектари енғоқзор бўлади. Бу йил- 
ча. Янаги йилга яна беш юзига экамиз.

— Иўғ-э!—Тожиддин истеҳзоли кулди,— мунча оз? 
Биратўла беш минг гектарни мўлжаллай қол.

— Мен сенга жидднй гапиряпман.
Тожиддин таққа тўхтаб, унинг елкасидан тутди-да, 

ўзига қаратди.

— Жинни бўлма, Темиржон, Мойкўл билан Ойқуюр 
ўртасидаги ер озлик қиладими? Е ақлингни едингми?

— Ақлим жойида,—деди Темиржон ўз елкасидан 
дўстининг қўлини олиб ташлаб,— бу қарорга бугун 
КеЛганим йўқ, кўпдан бери шуни ўйлаб юрибман.

Темиржоннинг ғояси хато ва амалга ошмайдиган 
тадбир эди. Чунки Шероролдаги кўп жойларга сув чиқ- 
майди. Ҳаммаёқ тепалик, қумлик. Шунингдек, Шер- 
оролни кўкаламзорлаштириш масаласи Тожиддин бош- 
лиқ хўжаликнинг планида йўқ. Умуман, бу беш йил- 
ликда у ерларни обод қилиш кўзда тутилмайди. Мой- 
Кўл билан Ойқуюр ўртасидаги бекор ётган кенгликни 
эпақага келтириб, дёҳқончилик учун шароит яратиб 
берилса бас. Шу ҳам катта гап. Ҳа, Шероролга навбат 
тегишига эрта ҳали. Қуйруқнияг эса тупроғи нобоп. 
Бирон дарахт илдиз отиб кетишига ақлинг бовар қил- 
майди. Денгизнинг кўтарилиб туриш одати бор. Тез- 
тез сув босиш хавфи туғилиб туради. Қуйруқда беш 
юз гектар-а. Уни рўёбга чиқариш осонми. Темиржон 
енгил ўйлаяпти. Унга тушунтириш керак. Упкасйни 
қўлтиқламасин!

— Сен чала қолган ерларинггагина ачиняпсан,—де- 
ди Темиржон, — мен ҳаммаёққа ачинаман, ҳамма- 
сига!

— Нима деб’ валдираяпсан? Ҳаммаси қанча бўли- 
шини биласанми унда?

— Уч минг гектар!
— Иўғ-э!—ҳайрат билан ббқди Тожиддин,—бе- 

маъни хаёлларга боряпсан, оғайни. Куннинг иссиғи 
одамнинг тинка-тинкасини қуритиб, мияга ҳам таъсир 
қилади. Эрталабдан бери санқиб чарчагансан. Юр, би- 
рор соя-салқин жой топиб, дам-пам олайлик, зора 
ўзипгга келиб қолсанг.

— Нима, мени довдираяпти, деб ўйлаяпсанми? 
Янглишасан, дўстим. Миям жойнда. Дарахт экканга 
ярашиқ, экиш керак. Еш болага хўрозқанд олиб бериб 
алдагандай, бир парча ерни нари-бери кўкартириб қў- 
йиб, мана сизларга ўрмон, дея мақтанишни истамай- 
ман. Осилсанг баландроқ дорга осил, деганлар. Умид 
билан келдимми, салмоқлироқ бирон иш қилиб, ўзим- 
ни кўрсатишим керак, тамом! Бу жойлар менга ёқади, 
жуда-жуда!.. Канча тентирасанг, шунча янгилик топа- 
сан. Ғайратинг жўш уради. Нимага десанг, бу ўлка- 
нинг эртанги кунини яққол кўриб тургандай бўлаве- 
расан. Бу жуда қизиқ...

Тожиддин қўл силтади. Орқасига қарамай чаққон 
юриб кетар экан, Темиржон унга эргашди.

Улар соҳилга етиб келдилар. Мовий денгиз бағрига 
қуёш заррин либос ёярди. Балиқ ҳидига тўлган ҳаво 
майин ва салқин. Қаёқдандир ёпирилиб келган ша- 
мол денгиз сатҳини бир зум ялаб, яна гойиб бўлди. 
Кучга кириб, бир-бирини турткилаган тўлқинлар қир- 
ғоққа отила бошлади. Тожиддин ана шу тўлқинларга 
тикилиб турарди-ю; фикри бошқа ёқда — енгил-елпи 
ғояси бнлан ҳайратга солган Темиржоннинг мулоҳаза- 
сида.

— Янги супурги бўлиб, янгича супурмоқчимисан, 
дейман?

— Бу маталингнинг менга ҳеч алоқаси йўқ!— сил- 
таб ташлади Темиржон.

— Сен бу ерда. янги одамлигингни унутма. Шарт- 
шароит, ер тузилишларидан етарли маълумотга эга 
эмассан ҳали.

— Бир хулосага келгунимга қадар тупроқ тузилнши- 
ни юз марталаб текшнрган бўлсам-чи?

, —Қанақаснга тупроқ? Ахир бу — қум-ку!
— Сенингча, қум, менингча, бўлиқ тупроқ,— у ер- 

дан бир сиқим тупроқ олиб, Тожиддиннинг бурнига 
яқинлаштирди,— қум деб ўйлайсанми? Бу олтин? Ано- 
ви ҳовлилар саҳнида ҳосил тугаётган ширнн-шарбат 
мевалар, тилни ёрадиган узумлар, соя берувчн қайра- 
ғочларгача мана шу қумингда битяпти-ку? Еки 
уларнинг тупроғи бошқа ёқдан келтириб тўкилган- 
ми? Наҳотки, шу ерда юриб, шуни кўрмасанг, бил- 
масанг!

У кафтидаги қум аралаш тупроқни денгиз узра соч- 
ди-да, оёғи остигача югуриб чиққан тўлқиндан бир ҳо- 
вуч олиб, қўлини ювди.

— Бари бир, уч минг гектаринг кўплик қиладн. 
Бунақа катта кетиш билан бизни боши берк кўчага ти- 
қиб қўйишинг мумкин... Йўқ, оғайни, бу фикрингдан 
қайт. Шарманда бўлиб юрмайлнк.

— Шарманда бўлсам — мен бўламан.
— Йўғ-э! Қилғиликни сиз қиласиз, жайобини биз 

берамиз, оғайни. Буни унутибсиз. Аравани от тортади, 
тушундингизми, от!— У ўз гарданига ўзи шап-шап уриб 
қўйди.— Йўқ, ўртоқ утопист, бу айтганларингнинг ўзн 
бўлмайди. Қанча-қанча маблағ билан боғлиқ, техника, 
ишчи кучи, кўчат... Ҳамма нарсанинг ҳисоб-китоби бор. 
жавобгарлиги бор, бунга ақллари етадими?

— Оббо, жуда вахима қилвординг-ку. Ишимиз ни- 
мага боғлиқлигига менинг фаросатим етмас эканми?

— Сенинг мақсадингни тушуниб турибман,— унинг 
сўзини шартта бўлди Тожиддин қизишиб, — сени ил- 
мий иш қизиқтиради. Сен бу ерга фан билан шуғул- 
лангани келгансан, бошқаси билан ишинг йўқ. Биз- 
ни эса хўжалигимиз қизиқтиради. Амалиёт! Сен наза- 
риягагина ўралашиб қолгансан, бизнинг режаларимиз- 
ни тан олгинг келмайди. Бизда лойиҳа, план деган гап- 
лар бор. йўқ, сенинг бошингни қотираётган нарса 
бошқа, оғайни, буни мен яхши биламан!

Темиржон уни тўхтатишга ҳаракат қилди:
— Менга қара, дўстим, бекорга таъна қиляпсан, 

қулоқ сол... Тўхта!
— йўқ, оғайнижон,— Тожиддиннинг тезлиги тут- 

ди,— бу ер лабораторня эмас сенга, ишлаб чиқариш 
ташкилоти. Ташкилотнинг эса ўз қонун-қоидалари бор. 
Унга итоат қилмоқ сен билан бизнинг вазифамиз.

— Ҳамма иллат шундаки, қонунни рўкач қила-қила 
ўз қобиғимиздан чиқолмай қоламиз кўпинча. Бунақада 
палағда бўлиб қолиш ҳеч гапмас!

— Шамол ёлкан хоҳиши билан юрмайди. Шуни Ях- 
ши билиб қўй. Нима десанг дею, бари бир, қонунга 
бўйсуниШинг шарт, тамом!

— Менга тобемисан, измимдан чиқма, демоқчисан- 
да?

— Еш болалик қилма, дейман!
— Сен масалага енгилтаклик билан қараяпсан!
— Менми, сенми?
Вазият кескинлашди. Икковлари аразлашиб қолиш 

даражасига етдилар. Дастлабки кунларданоқ дўстлик 
муносаба.тларига рахна тушиб қолиши мумкинлигини 
биринчи бўлиб сезган Гожиддин ўзини босди:

— Қўй, оғайнижон, бу гапларни бас қилайлик,— 
деди у,— уришнб қоламиз худди. Борган сари қизишиб 
кетяпсан.

— Менми, сепми?
«Дарвбқе, Тожиддин ҳақ,—-деб ўйлади Темиржон 

ҳам ўзини босиб,— беҳуда тортишувдан нима фой- 
да? Бари бир, эртами-кеч ҳақ жойига қарор топа- 
ди-ку».

— Мен ҳам янги келганимда сенинг сингари ўпкам- 
ни босолмай юрарднм. Ҳаммаёқни ағдар-тўнтар қилгу- 
дай куч сезардим ўзимда.

— Эидп-чи?

— Эндими?.. Шароитга кўникмай иложинг йўқ 
экан.

Улар анча ергача индамай бордилар.
Денгиз ҳайқирар, сувдан эсган шабада терлаган пе- 

шоналарни елпиб ўтарди. Оёқ остн ҳўл қумлоқ. Қада- 
мингиз тушган жойда изингиз қолади. Тўлқинлар ир- 
ғитган балиқлар устида қовоғарилар уймалашади.

— Шунча кундан бери нима қиляпсан, десам, бо- 
шинғни беҳудага қотириб юрган экансан-да!

«Ҳа, анойи, гапим таъсир қилганга ўхшайди-а,— 
деди ичида Темиржон,— мулоҳаза юрита бошлабсан- 
ку! Уйлайвер, бари бир, инобатга оласан гапимни...»

Улар Чапқўлга кираверишдаги қўғайзорда ўтлаб 
юрган отлари ёнига келдилар.

Тожиддин хайрлашар чоғда деди:
— Билиб қўй, сен билан бирга ишлайдиган бўлга- 

нимдан ўзимда йўқ хурсандман, оғайни, салдан-салга 
қизишиб, бир-биримизни хафа қилиб юрмайлик.

Тўлқинлар нима ҳақдадир суҳбат қураётгандай 
чулдирар, қирғоққа сачрар; уфқда эеа булут галалари 
югурарди. Темиржоннинг қалби ҳам ана шу булутлар 
каби бесаранжом.

Тупроқ нобоп эмиш. Андижондаги тошлоқ бундан 
яхшимиди? Адирдаги ерлар-чи? Ушандай жойларда 
пахтадан мўл ҳосил олишга эришилган, улкан боғ 
яратилмоқда ҳозир. йўқ, бўш келмаслик керак. Тожид- 
динни кўндириш керак, албатта. Ҳозирнинг ўзида ҳам 
анча юмшаб қолди-ку. Лойиҳанинг хомакиси эса деяр- 
ли тайёр. Бу ишда 'Андижонда орттирган озми-кўпми 
тажрибаси жуда қўл келган эди. Яна бир оз «санқиб», 
унга аниқликлар киргизиши қолган, холос. Кейин уни 
Тожиддинга тутқазади. Муҳокамага қўйдиради. Му- 
лоҳазаларида ҳақ чиқмагунча тинмайди! Асло!

Яна икки ҳафтача кезди. Этлари офтоб таптидан 
куйиб, шилиниб тушди. Довулбой ота унинг баданига 
аллақандай жигарранг мой суркамаганда ҳоли не кечар- 
дийкин. Шилинган жойлари аввалига қонталашиб турди- 
да, кейин ёқут тус олди. Орадан яна бир ҳафта ўтар- 
ўтмас бутунлай қорайди. Шундан кейин руҳи ҳам те- 
тиклашйб, ўзини бақувват сеза бошлади.

Тожиддин яна келди. У Темиржон охирига етказган 
лойиҳани синчиклаб кўриб чиқди-да, индамай олиб 
кетди.

Темиржон бу билан ҳам қаноатланиб қолмади. 
Каттагина мақола ёзиб область газетасига юборди.

Яқин йиллар ичи Шеророл райони ерларида нималар 
рўёбга чиқишини одамлар билиб қўйсин-да!

Бироқ мақола ҳадеганда босилиб чиқавермади. На- 
гижасини ҳамон кутади. На Тожиддиндан дарак бор, 
на газетадан. Е редакциядагилар ҳам бу фикрдан 
шубҳаланаётганмикинлар? Унда нега хат-хабар юбо- 
ришмайди? Борди-ю, Темиржон маҳоланинг иккинчй 
нусхасини марказий газеталардан биронтасига юбор- 
са-чи? Улар ҳам босншмаса-я?

Унда Тожиддин ҳаҳлигини исбот қилган бўлади-ю, 
Темиржоннинг умиди чиппакка чиҳади.

Ҳар сафар Темиржон шундай фикрга толганда узоқ 
мулзам тортиб қоларди.

IV

У оқшом пайти Довулбой отанинг олдига кирди. 
Одатдагича хушфеъллик билан кутиб олган чол уни 
қаршидаги кўрпачага ўтқазиб, ёнбошига болиш узат- 
ди. Икковлон қуюқ суҳбатга берилдилар. Кутилмаган- 
да Темиржон миқ этмай қолди. Чолнинг гапи қулоғига 
кирмасди чоғи. Чол савол бериб, жавоб ололмади. 
Шундан кейин овозини баландроқ кўтариб:

. — Намунча хаёлингиз калава ўраб қолди?—деди
Темиржоннинг диққатини бўлиб,— Ҳамон одамлар 
билан қовушиб кета олармикинман, деб ташвиш торт- 
япсизми? Хотиржам бўлинг, ўғлим, довюрак саркарда- 
нинг қўрқоқ аскари бўлмайди.

Темиржон жавоб беришга улгурмади. Ташқарига 
чнқиб кетган кампир хиёл ўтмай қайтиб кирДи-да, ла- 
би-лабига тегмай «ву-у-ву» лай бошлади. Унинг ранги- 
да ранг қолмаганди.

Довулбой ота илон чаққандай сапчиб ўрнидан тур- 
ди-да, ҳовлига югурди.

— бтингиз йўқ эмиш!—деди у остонага етар-ет- 
мас.

Тўриқ қунон боғланган ерида йўқ. Ит ҳам кўрин- 
майди. Кўча эшик ҳали беркитилмай қолган эканми— 
ланг очиқ.

— Бўлинг тез!— шошилтирди . чол, — сиз дала то- 
мон чопқиланг, мен денгиз еқни қидирай. Олисга кет- 
магандир. Чопинг, болам!.?

Кутилмаган воқеа. Бутун бошли от йўқолиб турса- 
я, тавба! Қимдан сўрамасин, биров кўрдим, демайди.

Тсмиржон хира ойдинда хилват кўчадардан деярли 
югуриб борарди, Оёқ ости юмшоқ қум бўлгани учун 
қадам товушлари эшитилмасди ўзига. Унинг кўйлак 
тугмалари ечилиб, қорнининг ярмигача очиқ бўлишига 
қарамай, терлаб-пишиб кетди. Аммо югуришини қўй- 
масди. Аввал тахта деворли эгри-бугри жинкўчаларни 
кезиб чиқди, кейин машина юравериб тупроғн ўйнаб 
кетган кўчалардан ўтди. Эшиги очиқ ҳовлиларга мўра- 
лади.

Сертупроқ йўллар, итларнинг вовиллашлари, эчки- 
нинг маьраши ортда қблди. Бош устида турқини қар 
тусга солаётган осмону теварак бийдай чўл. Копток 
сингари юм-юмалоқ бўлиб олган туяқорин, сертиканак 
хас-чўплар шим почасига ёпиЬйб, тортқилайди, оёқни 
тирнайди. Чивинлар гирдоб сингари чарх уриб, 
қуршайди. Юз-кўзларига найза бўлиб урилади. Ҳар 
бири чаққанда этинг пичоқ билан тилннгандай бў- 
лади.

Темиржон югуриб юрнб, қишлоқдан чиқиб кетгани- 
ни сезмаган экан. Мана энди йўлдан адашди қолди. 
Қуноп эса қорасини кўрсатмасди. Қаёққа қарамасин, 
нотаниш жойлар. Чигирткалар ғавғоси, аллақандай тун 
қушларинпнг «бий бий»си қулоқни кар қилгудай. Қар- 
шида биров чўнқайиб ўтирибди деб ўйлайсиз, яқинроқ 
борсангиз бир туп ёвшан. Ҳар лаҳзада аёлларнинг ши- 

, вирлашига ўхшаш сас-садолар, орқадан кимдир ҳал- 
лОслаб келаётгандаги оёқ товушлари эшитйлади. Қай- 
рйлиб қарасангиз — ҳеч вақо йўқ. Вужудингиз жимир- 
лайдн. Андак қўрқувга тушасиз.

Яқингинадан отнинг пишқириши эшитилди. Темир- 
жон ҳовлиқиб, тўппа-тўғри ўша томонга йўл олди. Ни- 
ҳоят, ердан чиқдими, осмондан тушдими каттакон, ҳай- 
батли қора от бурнининг тагига келиб тўхтади. Бирдан 
ҳуркиб кетиб, устидагп юкини ағдариб юборишига оз 
қолди. Темиржоннинг ҳам юраги ёрилгудай бўлди. 
Тезда ўзини четга олдн. Аранг жиловни тутиб қолган 
от устидаги кимса Темиржонни сўка бошлади.

Темиржоннинг димоғнга қон ҳиди урилиб, кўнглини 
беҳузур қилди.

Дарвоқе, от устида яна нимадир бор. Қопми, жон- 
сиз танами, эгар қошидан икки томонга солиниб турар- 
ди. Қон ҳиди ана шу танадан уфурарди чоғи. Лекан 
унинг нималигини Темиржон аниқлаб улгурмай сувэ- 
ри сўка-сўка от жиловини силташ билан ён томондая 
йўртиб ўтдн.

Суворининг овози танишга ўхшади. Қаердадир 
эшитган. Лекин ўзи ким, қачон 'кўрган — бунисини эс- 
лолмасди ҳозир.

Ой ёришди. Теварак чарақлаб кетдн гўё. Яқингина- 
дан денгиз шовури эшитилди. Чивинлар галасини ша- 
мол тўзғитиб кетди. Олдинда чироқлар.

Темиржон тентирай-тентирай, ниҳоят, Чапқўлга 
Қайтиб келдим, деб ўйлаган эди. Назарида, қунон 
охур ёнида боғлиқ тургандай. У чарчаганига қарамай 
чаққон одимлаб борарди. Лекин қаршидаги чироқлар 
негадир узоқлашиб кетаётгандай туюла бошлади. Ма- 
на, бирдан йўл учга бўлинди-ю, уч ёққа шох ташлади 
қўйди. Қайсйнисидан бориш керак? Унгдагиси маъқул- 
дир? Ундай деса, нега денгиз шовури чапдан келяпти?

Чапдаги биринчи йўлдан кетди. Бироқ юз қадам 
юрмай боши берк кўчага кириб қолгандай ҳис қилди 
ўзини. Ростдан ҳам алданган экан! Қўзга йўл бўлиб 
кўринган бўрсиқ кавлаб ташлаган тизма тупроқ уюм- 
лари бўлиб, шамол уни ёйиб юборган, муддат ўтиши 
билан текисланиб қолган экан. Бу йўл алдади. Ортга 
қайтди. Яна адашди. Энди нима қилсин?

У баландроқ ерга чиқиб олди. Теваракни кузатди. 
Упкаси қисилиб, нафас олиши қийинлашарди. Наздида 
овози ҳам бўғилгандай.

Бетайин мавҳумлик тузоғидан қутулишнинг иложн 
бормикин?

У боши гангиб, қоққан қозиқдай бир ерда серрайиб 
тураверди. Қўзини юмди. Нима бўлса, бўлсин, ана шу 
денгиз шовури эшитилаётган томон юравериш керак. 
У шундай қилди. Лоп этиб бир қишлоқ қаршисидан 
чиқиб қолди. Чий деворлар, тор кўчалар. Аммо нега- 
дир бу қишлоқ Чапқўлга асло ўхшамасди. Балки қиш- 
лоқнинг мен кўрмаган томонпдан келиб қолгандирман 
деб ўйлади Темиржон. Қутилмаганда бир тўда ит қур- 
шаб олди уни. Ҳаммаси баб-баравар ҳурар, оёғндан 
олмоққа чоғланарди. Бунчалик «илтйфот» билан кутиб 
олинишини ўйламаган Темиржон кесак қидириб, ат- 
рофга аланглар, бироқ қумдан бошқа нарса кўринмас- 
ди кўзига. Бир қаноти қия очиқ дарвозадан ўн икки- 
ўн уч ёшлардаги бола чиқиб итларни ҳайдамаган- 
да, нималар содир бўлишини тасаввур қилиш қийин 
эди.

— Ҳой, ука, Довулбой оғаникига қандай борса бў- 
лади?— Қайтиб уйига киришга чоғланган болани тўх- 
татиб сўради Темиржон.

Бола ҳеч нимага тушунолмай анграйиб тураверди. 
Темиржон саволини такрорлади.

— Ҳеч қанақа Довулбойни билмайман,— деди у.
— Нимага билмайсан? Хотини гунг.
Бола пинагини бузмади.
— Бу ер — Чапқўлми?
- Жўқ!
Темиржонни тер босди.
— Қизиқ... Чапқўлмас дейсанми?
— Аўа!
— Қаер бўлмаса? Қаерга келиб қолдим?
— Қулоқ аулига.
— Қулоқ овулига?
— Аўа!
— Қизиқ, бу жуда қизиқ!..— Темиржоннинг хуноби 

ошди.— Шунақа от бўладими . Лапқўл, Қулоқ... Ким 
бор уйингда? Биронта гапга тушунадиганни чақириб 
берсанг-чи!

— Акам бор. Шақирайми?
— Чақир!
Ичкаридан ғовур-ғувур, аёл кишининг ҳар замонда 

шанғиллаб қўйиши эшитилиб қоларди. Аммо бирор 
кимсанинг қораси кўрина қолмасди. Тоқати тоқ бўлган 
Темиржон эшик зулфинини тутиб қоқмоқчи бўлувди- 
қи, эркак кишининг томоқ қириб қўйга-ни эшитилди. 
Ўрта бўй, қотмагина, кичкина соқоли жағига ёпишти- 
риб қўйилгандай, эллик ёшлардаги уй эгаси пайдо 
бўлди-да, меҳмонни бошдан-оёқ кузатди.

— Ассалому алайкум,— деди Темиржон,— мен ада- 
шиб қолдим, оға, Чапқўлга боришнм керак эди.

Уй эгаси ранг-рўйи бир аҳволда, сочлари тўзғиб 
тушиб пешонасига ёпишган йигитга қўл узатди.

— Ҳов, чирағим, Чапқўл олис-ку?!
— Қандай борса бўлади?
Қотмагина киши кўчанинг ўртасига тушиб, ҳозир- 

гина Темиржон келган томонни кўрсатди.
— Бул жердан тўппа-тўғри тиккалаб бораверасиз. 

Икки чақиримча йўл босиб, кейин яна уч-тўрт, балки 
беш чақиримча юрув керак.

Темиржон йўл кўрсатувчига миннатдорчилик бил- 
дириб, ортга қайтаётган чоғда:

— Тўхтанг, чироғим, лесхозданман денг. Машинам 
бор, аулгача олиб бориб келай.— Қўярда-қўймай ҳов- 
лига бошлаб кирди у.— Танишайлик, менинг отим Уя- 
гарбой. Унғарбой Жуманазаров, сизники-чи?

■— Темиржон Йўлчиев!
— Жақси!
Ҳовли ўртасидаги сопи чиқиб турган кели олдида 

узун ёғоч бўлиб, унга каттакон лампочка осиб қўйил- 
ган, ундан теваракка қуюқ нур таралмоқда эди. Шох- 
лари тарвақайлаган ўрик тагида сўри. Сўрига пашша- 
хона тутиб қўйилган, аммо алламаҳал бўлиб қолганига 
қарамай, ҳеч ким ухламас, тун салқинида куйманиб 
юрардилар. Сўрн остидан югуриб чиққан иркит лайча 
вовуллаганича, думини ликиллатиб келди-да, Темир- 
жоннинг оёқларига сурбетона суркала бошлади. Қўй 
кўзлари ғазабнок, қош-қовоғи тушиб кетган бўлиққина 
жувон меҳмонни совуқ кутиб олди. Эри унга нимадир 
деб, кириб келувчини таништирмоқчи бўлди. Аёл бир 
хўмрайиб қаради-ю, чўрт бурилиб олди. Урик шохига 
чамбаракда сут осаркан, бири ўғил, бири қиз — ёш-ёш 
болалар онасининг орқасига яшириниб олишди. Қатта- 
роғи кўзларини ўйнатиб, илжайиб қўйди-да, яна яши- 
ринди. Ҳеч ким чурқ этмас, гап қовушиб кета қолмае- 
ди. -

Ўнғарбой ён томондаги пастаккина бостирма ости- 
дан уриниброқ қолган «Мбсквич»ни олиб чиқди. У то 
дарвозани очгунга қадар Темиржон болалар билан 
имо-ишора қилиб аҳиллашиб олди. Улардан бирини 
нмлаб чақирди. Анчадан кейин кичиги онасининг эта- 
гвни қўйиб юборди. Аммо борайми, йўқми дегандай, 
бармоғини тишлаганича иккиланиб тураверди.

— Ҳа, энди болани ўзингга суйдириб олмоқчими- 
сан?—дея бирдан Темиржонга ёпишиб кетди онаси.— 
Отасини олиб кетувинг етмасмиди!

Темиржон ҳеч нарсага тушунолмай ҳангу маш бў- 
либ қолди. Хижолат чекди. Эрининг мен билан кети- 
шнга норози шекилли, деб, Унғарбойни йўлдан қайтар- 
моқчи бўлди. Дарвозани очиб қўйиб машинасига так- 
лиф қилаётган Унғарбой буни сезди-ю, юравер, деган 
ишорани қилди.

— Қатин!—деди у феъли айниган хотинини юпатмоқ 
бўлиб,— шовқин солмай тур, айналайин. Шайтонга ҳай 
бср...

— Қатин, қатин? Жигирма жилдан бери қатининг- 
мен. Менинг аузимни боғлаб қўялмайсан! Кетсанг, 1 
ўзинг кўч-кўланингни кўтариб кетавер, мен болаларим 
бнлан қолавераман. Бир чирайли кунимиз ўтиб турув- 
ди. Чўлистонда не бор экаи, ҳайронман!

Темиржон гап маънисига энди тушунди.

— Қани, қариндас, ўлтиринг машинага.
— Дарахт экиш савобли иш-ку, янга!—деди Темнр- 

жон машинага яқинлашаётиб.
— Жақси бўлса ўзинг экавермайсанмй? Шўлиста- 

нинг неси жақси. Мақташингни қўй. Сенинг болаларинг 
жоқмн ё?

Хотининннг шанғиллаши Унғарбойнинг жонига 
тегди.

— Етар, мунча валдирайсан?—жеркиб ташлади у.— 
Меҳмонда нима айб? У бизнинг ўрмончимиз-ку?

— Урмончи бўлса менинг нима ишим бор?—Бўш 
келмасди хотини, — бор ўша ўрмончи билан бирга кета- 
вер, бизни тинч қўй. Оёқ-қўлим сов, жалғиз қолсак, 
бир кунимизни кўриб кетармиз.

— Жур, меҳмон,— деди Унғарбой машинасига газ 
бераркан.— Уцга нима бўлганига ҳайронман. Майлй, 
кейин гаплашнб қўяман ўзим.

Машина паст-баланд жойлардан чайқалиб-чайқа- 
либ денгизга яқин асфальтдай текис йўлга чиқиб ол- 
ди. Ен томондан салқин шабада эсар, танга ором бе- 
рар, кишининг уйқусини келтирардй.

— Янгам мунча тажанг бўляптилар?— сўради Те- 
миржон ҳамроҳининг ҳамон хижолат чангалидан қуту- 
лолмаётганини сезиб,— тушунишимча, биз билан ишла- 
шингизга рози эмаслар, шунақами?

Унғарбой қўл силтаб қўйди.
— Аслида механикман, чироғ, 'шунга қарамай поч- 

тада ишлардим. Умрим почтачилик билан ўтиб кетма- 
син, бирор жумис бер, деб райкомга борсам, лесхоз 
ҳисобига ўт, дсб қолишди. Аялимга шуни айтдиму ба- 
лога қолдим, чироғ.

Темиржоннннг кўзлари юмилиб, мудрай бошлади. 
Ҳамроҳининг овози эса олисдан эшитилаётгандай. Гап- 
ларинй унча англаб ҳам ололмасди. Ҳамроҳига жавоб 
қилгудай ҳоли йўқ. Қаердалигини ва қаёққа кетаётга- 
нини ҳам сезмайди.

Бирдан кучлитўзон ичида қолгандай боши айланиб 
кетди. Улкан қушлар учиб келиб, баҳайбат қанотлари- 
ни снлкитади, бу қанотлар остида олам зимистон қаъ- 
рига ғарқ бўлаётгандай. Ана шу зимистонлик ичидан 
бир сувори чиқиб келиб, Темиржонни жийириб сўкар, 
қўлидаги сўйил билан урмоқчи бўлар эди.

Суворининг башараси қон, бедов оти ҳам қон ран- 
гида йилт-йилт қилади. Темиржон қон ҳидидан кўнгли 
айниб, қусворай дейди.

Машина чайқалиб кетиб, Темиржонйинг кўзлари 
очилди. Уни уйқу элитган экан. Олдинда сутдай ойдин 
йўл. Унг томонда улкан денгиз мавж уради. Унғарбой- 
нинг оғзи эса ҳамон ҳасратдан бўшамасди. Унинг ово- 
зи айнан ҳалиги баҳайбат отлиқнинг овози бўлиб эши- 
тиларди Темиржонга. Яна ўша суворини эслади-ю ал- 
лақандай нохушлик гардн ёпишди қалбига.

V

Бу ерларда тонг жуда эрта отар экан. Ез кунлари 
соат тўртга етар-етмас уфқ чети оқаради-ю, ҳаммаёқни 
сутга чаяди-қўяди. Хўрозлар тарафма-тараф қичқири- 
шади. Пода ҳайдаган чўпон-чўлнқларнииг ҳайт-ҳуйти 
кўпаяди. Ҳовлиларда шов-шув, болаларнинг ғовурй. 
Қўчаларда қатнов бошланиб, юмшоқ қумнинг япроқ 
шилдирига ўхшаш майпн саси эшитилади. Уй бекала- 
ри сигир соғишга, терт қоришга тутинадилар. ХуллаС, 
қуш парвозидан қараган кўзга денгиз кафтида қалқиб- 
гина тургандай кўринган шу бир парча ерда ҳам нақа- 
дар катта, жўшқин хаёт мавж уради.

. Темиржонда ҳам барвақт уйғониш, майкачан ден- 
гизгача бориб, чўмилиб келиш, нонуштага қадар ат- 
рофни кезиб, серҳаракат ҳаёт оқимига аралашиш 
одат тусига кирмоқда эди.

Елкан ёйган қайиқлар денгизга чиққанда сон-саноқ- 
сиз оққушлар сузиб юрибдими дейсиз. Балиқчи кема- 
лар атрофга таралиб, қирғоқдан узоқлаша-узоқлаша 
кўздан ғойиб бўлади Тўё. Фақат қуёшнинг илк нурла- 
ри безаган заррин денгизгина қаршингизда намоён.

Бугун ҳам Темиржон эрта уйғонди-ю, аммо ҳар 
сафаргидай ташқарига отилиб чиқмади. Дераза олди- 
да эринибгина соқолини қиртишлади. Ҳовлида ДовуД- 
бой отанинг куйманиб юрганини. кўрди. Кампирнинг 
«ува-увва»сини эшитди. •

Дарахт шохлари сокин, япроқлари шитирламайди. 
Фақат чумчуқлар тўс-тўполонию қалдирғочларнинг 
живир-живири ҳукмрон. Булар ҳам Темиржоннинг ун- 
снз кўнглига таъсир қилолмасди. У ҳеч нимани кутмас, 
айни паллада, нимадир содир бўлишини сезаётгандан. 
Нега шундай? Бунинг тагига етолмасди ҳеч.

Шероролга келганидан бери ҳеч қачон бундай 
ҳолни бошндан кёчирмаганди. Ҳа, у қунонга жуда ўр- 
ганиб қолган экан. Ўрганиб қолган дейпш камлик қи-

лар. Қаттиқ меҳр қўйган дейиш тўғрироқ бўлар. Маиа 
эндн сезиляптн унга.

От қидириб Довулбой ота билан бормаган жойи, 
сўрамаган одами қолмади. Ҳеч қаерда йўқ. Хаёлига 
нималар кириб чиқмади. Балки бирор йиртқичнииг 
домига тушгандир, биронта дажжол пичоғига дуч кел- 
гандир? Ҳаммасини ўйлади.

, Битта отга шунча ташвишми, анқонинг уруғи эмас- 
ку, дерсиз. Нимаики деманг. Темиржонга осон тутиш 
ннсофдан эмас ҳозир. Буни фақат отга ҳавас боғлаган- 
ларгина билади.

Довулбой отанинг: «Сабр қилинг, кўнглим сезиб 
.турибди, топиладиганга ўхшайди», дейишлари ҳам кор 
қнлмасди унга. Шу туфайли бутун ҳовли аза тутган- 
дай. На чолнинг, на кампирнинг юрагига чироқ ёқса, 
.ёримайди.

Ва ниҳоят мужда келди. Дераза орқали ташқарига 
лоқайд тикилиб ўтирган Темиржон кампирнинг ҳов- 
лиқиб, югуриб қолганини кўрди. Итнинг хирилдоқ ово- 
зи... Бу овоз ўша от йўқолган соатдан бери эшитилма- 
ётган эди.

Кўча эшик тарақлади. Шодиёна шовқин.
Темиржоннинг юраги ҳаприқиб кетди. Уқдай оти- 

либ ташқарига чиқди. Эшик олдида от минган Тожид- 
днн тўриқ қуноннинг калтагина чилвиридан ушлаб ту-
рарди.

— Дулдулингни олиб келдим,— дедн Тожиддин таи- 
танавор оҳангда.

Темиржон югура борнб қуноннинг гарданига ёпиш- 
ди, қаншарини силаб-сййпади.

— Хайрнят,— деди қувончи ичига сиғмаган Довул- 
. бой ота,— топилишини юрагим сезиб турувди-ку,’Те- 
миржон. Қаёққа йўқоларди. Қани, боғланг уни оҳур 
ённга. Ичкарига кирайлик, нонушта махтал бўлиб 
қолди.

— Қеча қиём чоғи йилқичи хабар қилди Қўнғи- 
ротга,— воқеани баён қила бошлади Тожиддин,— уюр- 
га қўшилиб, ўтлаб юрганмиш. Қаёқдан бегона от ке- 
лнб қолдн, деб зеҳн солса, тўриқ қунон. Бўйнида ярми 
узнлган тизгинн. Тутай, деса, тутқич бермасмиш. Кейнн 
воқеага тушуниб бизга телефон қоқибди. Қачон йўқо- 
лувди?

— Утган кунн тунда!—деди Довулбой ота,— қийи- 
равернб эсимиз кетди. Бормаган жойимиз қолмади-а, 
Темйржон?

— Тоза изғидик. Қоронғида адашиб Қулоқ овулига 
бориб келибман.

Қампир нонуштага ширчой тайёрлаган экан. Қеча- 
дан бери туз тотимаган Темиржон, энди бамайлихотир 
ўтириб, овқат ер, ширчойдай мазали таом йўқдай тую- 
ларди унга.

Тожиддин бир даста газета олиб келган экан. Бит- 
тасини шап этиб Темиржоннинг олдига ташлади.

— Ол, ўқи!— деди у пўписали оҳангда,— сендақа 
ёзувчидан куйдим-ку! Арзимайди шовласию куйдиради 
ғалваси!

— Чиқибдими?—Газета сақифасини шошиб очди 
Темиржон.— Мана бу қойи-ил...

— Нима гап бор экан?—ҳайрон бўлиб сўради До- 
ьулбой ота.

— Ноёб асар ёзган эканлар, кечаги сонда чоп эти- 
либди,—пичинг қилди Тожиддпн.— Подадан олдин 
чанг кўтариб нима қилардинг?

— Гапинг қизиқ...— Хотиржам жавоб қилди Темир- 
жон,— подадан олдининг нимаси? Айни пайти.

Нақ ярйм саҳифани эгаллаган мақола Шероролда 
тенги йўқ мавзе яратилиши масаласини кўтариб чиққан 
эди. Ундаги таърифлар, далиллар ўқувчинц мужассам 
тасаввурлар сеҳрига чирмаб қўйгудай. Денгиз қифти- 
даги оддийгйна бир оролча, машҳури жаҳон бўлиб ке- 
таётгандай туюларди.

. Қуюқ ўрмон, зумраддай тоза ўт-ўланлар кўрпасига 
бурканган атроф. Урмоннинг хосиятига таъриф йўқ. 
Қишилар йил бўйи меҳнат қилиб, чарчоқларини ёйиш, 
ҳордиқ чиқариш, ёхуд саломатликларинн тиклаш учун 
Қрим соҳиллари, Болтиқ бўйларига югуришавермайди 
энди. Мана шу Шеророл уларнинг жонига ҳузур. Суви 
шифобахш, табиати беқиёс. Бу ажойиб маскан ҳақида 
ғазаллар битилади, қўшиқ тўқнйдилар. Ана шунақа!..

— Сендақа новаторни қара-ю!—Ҳамон хуноб бў- 
ларди Тожиддин,— бу фйкр биринчи бўлиб менинг 
миямга келди, деб талтаяверма. Мен ҳам ўйлаганман 
бу ҳақдз. Аммо чекимизни билишимиз керак.

— Яна ўша гапми?
— Ҳа, ўша гап! Сенга қолса, ҳаммаёқни остин-устун 

қилиб юбормоқчисан. Ҳаммасининг навбати бор-да, 
ахир. Аввал ҳосилдор ерларнинг ғаминн еГшшимиз ке- 
рак. Экннзорларни шамол эрозиясидан ҳимоя қилиш- 
дай мажбуриятимиз бор.

— Ҳаммаси ҳам бўлади. •
. 220

www.ziyouz.com kutubxonasi



— Қачон? Туянинг думи ерга теккандами?
— Менга қара, дўстим, ҳар кимнинг ўзига яраша 

фикри, ғояси бўлади. Менга ўзимнинг гоям жуда ёқиб 
қолган. Ишни шундан бошлагим келяпти, менга ҳам 
тушунсанг-чи, дўстим. Тўғри, план, мажбуриятингни 
хаспўшлашга қаққим йўқ. Аммо ана шу беш йилликка 
мўлжаллаган план-режаларингни ким тузган? Узинг 
эмасми? Уни бузгинг келмаяпти энди. Унга тузатиш ки- 
ритиш керак, десам буни эшитгинг йўқ. Чунки меҳна- 
тинг сингган. Аммо билиб қўй, бугун бир амаллаб 
мендан қутуласан, эртага олдингга ўз бошлиқларинг 
келиб талаб қилиб қолади. Ундай эмас, бундай қилиш 
керак эдн, дейди. Эл-улусдан эшитасан гапни.

— Менга қулоқ сол, овсар,— жаҳли чиқди Тожид- 
диннинг,— бу тузилган план, мўлжаллар фақат шах- 
сан менинггина ижодим эмас, очиғини айтсам, унинг 
бош автори сенинг отанг — профессор Мардон Йўл- 
чиев. Мендан аввалги бошлиқнинг қўлида моғор босиб 
ётган экан. Мен келдимў, ишга солдим уни. Энди гап- 
нинг тагига етдингми? Сен ўжарлигинг билан менга 
эмас, марҳум отангга, менинг азиз устозимга қарши 
чиқяпсан.

Ҳақиқатан ҳам Темиржон бу гапдан хабарсиз эди. 
Шунга қарамай ўз фикрида қатъий туришга аҳд 
қилди.

— Балки сен ҳақдирсан,— деди у хомуш ўйга то- 
либ,— аммо устозларнинг кечаги фикрини бугунга қўл- 
лайвериш кўр-кўроналикнинг бир хилидир. Буни ҳам 
унутма. Биз кечаги, бугунгн кунимиз билан эмас, эр- 
танги кун билан яшашни ўрганишимиз керак. Устоз- 
ларнинг таълими қотиб қолган нарса эмас. Биламан, 
отам бу муаммолар тўғрисида китоб ҳам ёзган. Қўл- 
ёзмаси қўлимда. Лекин ҳар бир ■ нарсага ижодий ён- 
дошиш керак. Шу жиҳатдан қараганда, буни ҳам 
беками кўст деб бўлмайди. Назаримда етишмовчилик- 
лардан холи эмас. Шунинг учун чоп эттиришга эрта 
деб билдим. Қамчил жойларини тўлдириш, бойитиш 
керак. Бу ерға келишимнинг асл сабабларидан бири 
ҳам шу. Тушуниб қўй. Отамнинг ғоясини тузатиб бўл- 
майдиган илоҳий нарса деб санамай тўғри қилган 
эканман. Бу ерга келиб, унинг кемтикларини ўз кўзим 
билан кўрдим. Агар бу билан отамнинг фикрига зид 
иш тутаётган бўлсам, бари гуноҳни менинг бўйнимга 
юклайвер.

■ — Йўғ-э!

— Балли, азамат,—гапга аралашди боядан бери 
жимгина қулоқ солиб ўтирган Довулбой ота,— отасй 
уролмаган қўнғизни, боласи урар тўнғизни, деб шун 
ға айтадилар-да.

Тожиддин нафасини ичига ютди. Анчадан кейпй 
дўетига жавоб қилишга шайланиб оғиз очди-ю, яна шт- 
гадир талмовсиради. Қўп ўтмай тўғриснни айтишни 
маъқул кўрдн шекиллн, дўстининг елкасига тап этнб 
уриб:

— Мана бу галга пул бер,— деди у,— кеча райком 
бюросида шоли ўрим-йиғимининг бориши ҳақида ма- 
сала кўрилаётган экан. Секретарь гап орасида мақо- 
ланг босилган газетаии ҳаммага кўз-кўз қилиб, «бунй 
ўқидингизми — деб сўрабди,— бу ташаббусни қўллаб- 
қувватлашимиз керак, борди-ю, сизлардан одам, меха- 
низм сўраб боришса, қуруқ қайтармаиглар, — дея т#- 
йинлабди,— айниқса, ҳар жабҳада илғорликни бой бер- 
май келаётган «Чапаее»чплар бу ишда ҳам бошқалари- 
га ибрат кўрсатар, деган умиддаман!»

— Қойил!—Қувониб кетди Темиржон,— ана, кўр- 
диигми, дўстим, яхши ташаббуснинг қаноти бўлади. 
Уларнинг шаштидан қайтариб бўпсан энди, оғайний.

— Менннг мақсадим...
— Ке, қўй, мақсадлар тўғрисида тортишиб ўтир- 

майлнк ҳозирча,— унинг сўзини бўлди Темиржон, сўнг 
сакраб туриб, қозиқда осиғлиқ қамчисини олди. — 
Кимнинг мақсади қанақалиги фурсати билан маълум 
бўлар. Юр, ундан кўра, ўша сан айтган «Чапаев»га 
бориб келайлик. Бугунги ишни эртага қўйма. деган- 
лар. Е бунпям пайсалга солмоқчимисан? Дарахт ўт- 
қазишнинг ўзи бўларканми. Уша райком секретаринг 
айтгандай техника керак бизга, механизаторлар...

— Ҳеч қўймадинг, қўймадинг-да. Бирпас отамла- 
шай десанг... ~

— Отамлашиб ўтирадиган бўш вақтларинг тугади, 
дўстим,—ҳазил қилди Темиржон,— энди асло тинчлик 
бермайман сенга... 1

Тожиддин унга жидднй тикилди. Қёйин аста жил- 
майди. Кўп ўтмай нкковлари хахолаб юборишди.

Тожиддин отининг айилини тортиб кўра бошладй.
Чол Темиржоннинг қунонини эгарлаб берди.
— «Чапаев» совхози Қораўзанда-ку, а, ўғлим,— 

деди ташвиш билан у.— Анчагина йўл. Қайтишда ҳаял- 
лаб қолманг тағин. Оқшомдан кейин юрманг, хавфли 
жойлар бор, йўллари нобоп.

— Хавотир олманг, ота. Тожиддин бу жойларни 
дхши билади. Адаштириб қўймас.

Чод бош тебратди.
Г — Айтишга осон, садағанг кетайлар. Қораўзанга 

Амуни ёқалаб бориб, ёқалаб қайтасизлар-а, тўқанзор, 
захоб ерлар ... Минг қавосини олган одамниям чалгн- 
тиб қўйиши бор. Шунақанги ботқоқликлар учрайдики, 

| тирик жонни ютаман дейди.
Қунон бошини ғоз кўтарганича йўрғалаб борарди. 

Уқтин-ўқтин шамол қувлагандай ёнчилаб, йўртиб 
кетади. Одднй калтакесакдан ҳам ҳуркийди. Тизгини- 
ии тортган сайин кўкка сапчийди. Бир ярим кун ичи- 
да знча ётсираб қолибди чоғи. Икки-уч чақирим юр- 
масдан эгасини толиқтириб қўйди. Олдинда шахдам 
бораётган Тожиддин буни сезди шекилли, ортига қа- 

, ради.
— Ҳа, чарчаб қолдингми дарров?—деди.— Тизги- 

вини тортиброқ юр. Уюрга бориб келган-да. Бир-икки 
кун бия-байталлар ҳидининг хумориси тутиб туради 
халн. Кейвн яна апоқ-чапоқ бўлиб кетасизлар.

> Икки сувори бораётган ерлар манзараси Чапқўл 
тсварагидаги қурғоқ манзаралардан кам фарқ қилар- 
ди. Бир вақтлар бу ерларда хам денгиз тўлқинлари 
ҳайқирар, оппоқ кўпик ёярди. Қпрғоқларга қайиқлар 
боғланган бўлиб, сув юзида чайқалишарди. Ҳозир эса 
қумтепалик тизмалари, қияламалар... Шероролнинг 
охири қаерда тугаб, қаерда катта ер билан чатншиб 
кетганини фарқлай олмайсиз.

Ойқуюр қишлоғи Қаншардан то олисдаги дорга 
ёйилган қурбқ кўрпа янглиғ ястанган Устюрт яссилнги- 
гача денгиз бўйлаб чўзилган. Денгиз томондан қараган 
кишига ярим ой ўрогини эслатади. Қирғоқлардаги қатор- 
қатор устунларга балиқ тутадиган тўрларни ёйиб таш- 
лаганлар. Шамолда силкиниб, елпиниб турибди. Ҳам- 
маёқда қайиқлар, қайиқлар ёнида титилиб, ишдан чиқ- 
қан кажава саватлар бетартиб сочилган. Бу ўз навба- 
тида Ойқуюр балиқчилар қишлоғи эканлигидан дало- 
лат бериб турибди.

'Худди ана шундай яна бир қишлоқ чап томонда — 
Шсроролнинг қоқ тумшуғидан бош олиб Аму суви 
қуйиладиган ергача чўзилиб кетган. Бу — Мойкўл. 
Қишлоқ теварагн Ойқуюр теварагидан фарқ қилади, 
аслнда булоқларнинг кўплигидан шу ном билан атал- 
ган бўлса керак. Дарвоқе, гап номида ҳам эмас ҳозир, 
унйнг кўркамлигида, гавжумлигида.

Ойқуюрнинг денгизга туташ этаклари билқ-билқ 
қумликдан иборат бўлса, Мойкўл этаклари харсанг 
тошлар маскани. Денгизга қаратиб қурилган тош де- 
ворли уйлар олисдан қават-қават зинапоя шаклида 
кўринади. Томларда қуритиш учун балиқлар тизиб 
қўйилган. Ювилган кир-чирлар қатор дорга осиғлиқ. 
Ёз оқшомлари одамларнинг ўзлари ҳам томга кўчиб 
чиқадилар. Ҳаммаёқни пашшахона тутиб кетади. Гўё 
ғйж-ғиж оқ чодир қуриб ташлангандай. Қишлоқ кўча- 
лари озода, чанг-ғуборсиз. Пастак деворлар худди му- 
дофаа истеҳкомлари сингари бўрон, тўфон ҳужумла- 
ридан сақлайди элни. Амудан бош. олган Учсой деб 
аталмиш канал ариқларга бўлиниб, қишлоқ тевара- 
гига жон ато қилади. Ариқ бўйларида дарахтлар, бу- 
тазорлар, экинзорлар саф тортган. Бу ерларда макка- 
жўхоридан мўл ҳосил олинади. Қишлоқ аҳлининг яр- 
ми чорвадор, ярмининг касби балиқчилик. Устюрт 

' даштига яқин яйлов, баланд-баланд уюб қўйилган пи- 
чан ғарамларига кўзингиз тушадп.

Қишлоқдан чиқиб Ойқуюр томон юрсангиз, атроф 
гиёҳсиз, кулранг қиёфа кашф қилаверади. Минг гек- 
тардан ортиқ ерни эгаллаб ётган бу ёввойи бўшлиқ ти- 
рик жоннинг шўри. Устюрт яссилигидан қор бўронлар 
ёпирилиб келади, денгиз томондан тўфон, қум бўрони. 
Бордп-ю, икки томондан баб-баравар ҳужум бошла- 
ниб қолса борми, даҳшатли жангу жадал қизишини 
кўраверасиз. Осмон билан ер олишади. Қум, тупроқ- 
ни тўзитйб Ойқуюр билан Мойкўл бошига жаладай 
ёғдиради. Экинзорларни пайҳонлайди, ер юзида ни- 
маики бор, барини ё денгизга, ё Усгюрт даштига томон 
улоқтиради.

Бундай пайтда инидан тумшуғини кўрсатганнинг 
ҳолига вой, осмонда кўради ўзини. Шунинг учун ик- 
кала қишлоқ аҳолиси уйидан чиқмай диққинафас бў- 
либ ўтираверади. Жанг тингандан кейин эса, қум ёки 
қор уюмларидан қншлоқни тозалагунча эслари кетади.

Бу офатларнинг олдини олишнинг бирдан-бир чора- 
си, икки қишлоқ ўртасидаги ана шу улкан йўлакни да- 
рахтзор қилнш. Бо^ди-ю, кўчатлар эсон-омон улғайиб 
олса, уч-тўрт йилда фалокатнинг дами ўчади.

Аҳли қавмнинг талаб-илтимоси билан Тожиддин 
Султонов шу ишга киришган эди. Афсус, бу ташаббус 
охирига етмай, чала қолиб кетди.

Икки сувори худди ана шу олақуроқ жойларнинг 
қоқ ўртасидан ўтиб борарди ҳозир.

VI

Темиржон бу томонларда аввалроқ ҳам бўлган, 
қай усул билан обод қилиш мўлжалинн олиб қўйган 
эди.

Тожиддин кўчат экиш бошланиб, лекин чала қол- 
днрилган ерлар билан танишТирди уни. Қатор орала- 
ри қум уюмларига тўлган, ярим белигача кўмилиб, 
аранг қад кўрсатган, жажжи барглари занг тусини 
олган ногирон ниҳоллар холига Темиржон ачинди, 
оғир тазйиқ унинг кўксинн эзди. Шу ҳолга солиб қў- 
йиб бепарво юрган Тожиддиндан ҳам хафа бўлди. Энди 
бу хагони тузатиш керак. Худди сигир ғажиб ташла- 
гандай каллакланган, пўстлоғи шилиниб, сийқаланган, 
гарибона новдалар ўрнига янгиснни ўтқазиш керак, 
токи яшил япроқлар гуркираб кетсин бу ерларда.

Улар олисдан тоғ бўлиб кўринган Устюрт этакла- 
ри — Чинғга томон яқинлашардилар. Аҳён-аҳёнда 
чанг-тупроққа беланган ёвшанзорлар, сийрак ўсган 
бутазорлар кўзга ташланиб қолади. Баъзан шўрхок- 
ликлар қаршилаб чиқади олдингиздан, баъзан бот- 
қоқликлар, қамишзорлар. Худди жангдан сўнгги қиё- 
фани эслатувчи харобаликлар, қирғоқлари кун сайин 
ўпирйлиб бораётган жарликлар, кўпдан бери оёқ изи- 
ни кўрмаган эски йўллар, кўчалар, қадимий қўрғон, 
чолдеворлар...

От дупурини эшитиб, инйдан югуриб чиққан синч- 
ков дала сичқони бир нафас апграйиб турди-да, кейин 
у ёқ-бу ёқни ҳидлаган бўлиб, яна пилдйраганича олис- 
лаб кетди. Ундан нарида қўлини кўкси узра қовуштн- 
риб ҳайкалдай қотган юмронқозпқ кўриниш беради. 
Олакузан эса қулоғини динг қилиб, бошинн ғоз кў- 
тарганича, думини елкасига ташлаб асабий тиржаяди, 
ит сингарп ириллаш билан пўписа қилади. Яна пина- 
гинй бузмай, босиб келаётган от туёқлари хавфидан 
ўзини ҳимоя қилишга мажбур бўлади-да, пасқамлик- 
ка шўнғийди.

Қуёш қиздириб ер бағрига нафасни бўғувчи олов 
тафти уфуради. Томларининг қамишлари титилиб, 
шумшайиб турган тош девор уйлар, кўпдан бўшаб, 
ҳувиллаб қолган, ҳар бурчини шупурги ўт босиб кет- 
ган ҳовлилар, қийшиқ эшиклари ланг очиқ бостирма- 
лар, ташландиқ қабристон, бамисоли девнинг оғзидай 
дуч келганни ютмоққа чоғланиб турган зимистон қу- 

дуқлар юракни қон қилади. Гўё бу ерларга қандайднр 
дақшатли ёвуз куч бостириб келгану бешафқат қўл- 
лари билан ҳаммаёқни ғижимлаб ташлаган.

— Қизиқ... Мунчаям бедаво жойлар-а!—деди ол- 
динда отини йўрттириб бораётган Темиржон.

— Асти сўрама!—хўрсинди Тожиддин.— Бу жой- 
даги аксари ақоли чорвачилик билан машғул бўлган. 
Ҳув анови ердан катта кўл бошланади — Мойкўл. Кўл- 
да балиқ мўл бўлган дейишади. Қўл қуриб, йиллар 
ўтиши билан унинг атрофидаги ҳаёт ҳам пилиги туга- 
ган чироқдай хира торта-торта, охири сўнган. Қурғоқ- 
чиликдан ёмон офат йўқ. Ҳозир Қумкўл деб ата- 
лади.

— Ел қишлоғининг қисматига ҳам шундай савдо 
тушган экан.

— Елнинг йўриғи бошқа. Орол денгизининг суви 
камайиб кетиши сабаб бўлган унга.

— Денгиз пасаяётганлиги рост чиқдими?
Тожиддин бош силкиди.
— Сўнгги беш йил ичида бир ярим метр пасайиб 

кетди. Бу вақимага солиб қўйди қаммани. Айримлар 
кўч-кўронларини кўтариб кўчиб кетдилар. Бу атроф- 
дагиларнинг ҳаёти денгиз билан боғлиқ-да! Денгиз 
тирикчилик манбаи: кийинтиради, едирадн, меҳнатга 
чорлайди. Денгизга худога сиғингандай сиғинадилар. 
Янги туғилган чақалоққа ном қўйишда ҳам шу денгиз- 
га боғлаб қўядилар: Бўронбой, Тўлқинжон, Ўпқонбой, 
Довулбой, Суронбой, Мавжиқул, Сувсулув, Уммоной, 
Дарғабегим, Зилола... Эндигина ерга оёқ қўйиб, ғоз- 
ғоз туришдан бошлабоқ шу денгиз сари интилади бу 
ердагнлар. Тўлқин билан олишиб, қайиқда сайр қилиш, 
улкан кемаларни бешқаришнинг пайида бўлади улар. 
Ошиқлар маъшуқаларининг кўзини, қошини, хироми- 
ни, боқишлари, жилвасини ўхшатишда ҳам шу денгиз- 
дан нусха кўчирадилар. Ишқилиб, денгизсиз ҳаёт — 
қуёшсиз яшамоқ билан баробар! Шунақа экан, ҳалн- 
гиндақа ваҳима гаплар кимни ларзага солмайди дей- 
сан. Қиёмат-қойим бўлиб кетганди ўшанда. Киндик 
қонларн тўкилган жойларни тарк этиш ҳаммага ҳам 
осон дейсанми!

— Қизиқ...
— Мана энди Обь билан Енисей дарёларини буриб 

келиш масаласи кўтарилиб қолди. Бу амалга ошса, 
зўр бўлади-да.

— Қизиқ, нимага албатта Обь билан Енисей?

Уларга қараганда Урал, Волга дарёлари бизга яқии- 
роқ-ку?

Тожиддин шуни ҳам билмайсанми, дегаидай жил- 
майиб қўйди.

— Чунки Урал дарёсининг суви унча кўп эмас. Уи- 
дан сув оладиган бўлсак, тралспорт қатнови қийинла- 
шиб қолади. Волганики кўп. Аммо у Каспийга қуйила« 
ди. Каспийнинг ақамиятини ўзинг яхши биласан. Бун- 
дан ташқарш Волганинг қуйи оқимидаги Қалмиқ чўл- 
ларини суғориш, обрд қилишдай улкан. программа ту- 
зилмоқда ҳозир. Демак, Урал билан Волга сувига тегиб 
бўлмас экан. Обь, Енисейға келганда, уларнннг ҳар 
бири Амударёга нисбатан бир неча бор катта. Суви 
кўп. Шунга қарамай, қишлоқ хўжалиги учун нафи кам. 
Сувлари Шимолий Муз океанига оқиб ётибди. Агар 
биз ана шу дарёлардан зарур миқдорда сув олсак, Қо- 
зоғистон чўллари, Сирдарё, Амударё ҳавзаларида деҳ- 
қончиликни бемалол авж олдириШга имкон туғилади. 
Энг муҳими, Орол денгизини ҳалокатдан асраб қола- 
миз. Хулласи калом, Сибирь дарёларидан секундига 
уч минг куб метр сув олиб, сарфлаш муйкин.

— Иттифоқимиздаги энг катта канал Жанубяй 
Мирзачўл канали ҳнсобланар экан. Шу каналдан се- 
кундига уч юз куб метр сув оқади дейишади.

— Таққослаб кўрдингми? Сибирь дарёларидан эса 
секундига уч минг куб метр-а! Шунча сув оқизиш би- 
лан фақат Орол денгизи ҳавзасидагина ўттиз беш 
миллион гектар янги ер ўзлаштириб, мўл ҳосил етншти- 
риш мумкин бўлади.

— Оламжаҳон ишлар-а?
— Партиямиз ана шундай оламжаҳон ишларни 

амалга оширишга диққат-эътиборни кучайтирган ҳо- 
зир.

— Одамни шунақа мақсад сари йўллаб туриш қан- 
дай яхши-а? Бу мақсадларнинг рўёбини тасаввур қи- 
либ турсанг, яна ишчанлигинг жўшиб кетади.

Тожиддин унинг чарақлаб турган чеҳрасига қувонч 
билан Тикилди.

— Сенга баъзида ҳавасим келади, Темиржон, бун- 
чаликсан деб ўйламагандим ҳеч. Ҳатто бу ерларга ке« 
ласану шундай ишларга қўл урасан, деб ҳам ўйламов- 
дим. Қейнн айниб юрмасанг бўлгани-да...

— Айнита олмайсан!
— Йўғ-э!— мамнун кулди Тожиддин.
Гумбаздай қаппайган тепалик ортндан кулранг

куён сакраб чиқди-да, шу заҳотиёқ жуда катта сакраш 
билан ўзини орқага отди-ю, қочиб қолди. Яна қандай- 
дир жонивор ҳуштак чалиб юборди. Темиржон ён то- 
монга қайрилиб, нигоҳ ташлашга улгурмай ширт эт- 
ди-ю, кўздан йўқолди.

— Денгиз суви пасайиб кетишига Сирдарё билан 
Аму сувининг ёзда етарли етиб келмаслиги сабаб-да, 
а?— савол ташлади Темиржон.

Тожиддин елкасини қисди, кейин жавоб қил- 
дн:

— Денгизни тўлдириб турган шу икки дарёдан 
бўлак манба йўқ-да, ахир.

— Сувнинг шунчалик тез камайиши буғланишга 
ҳам боғлиқ эмасмикин?— Темиржон кўпдан ўйлаб юр- 
ган тахминларини очиқ-ошкор айта бошлади.—Орол ден- 
гизининг буғланиши бошқа денгиз, кўлларга қараган- 
ла икки-уч бор кучли-ку? Нега десанг, бу ернинг ёзи 
ииҳоятда қуруқ келади. Ҳавоси намликни ўзига тез ва 
иўп сингдиради. Олади-ю, қайтиб бермайди. Бошқа 
дарёларнинг буғланиши беш ироцентНи ташкил қил- 
са, бу ердагиларники йигирма-йигирма беш процеитга- 
ча боради.

— Мулоҳазангда жон бор, албатта. Тўхта, сен бу 
гапларни қаёқдан топа қолдинг?

Темиржон ғалати қараш қилди унга.
— Сиз ўқиган нарсаларни биз ҳам ўқиб, билим 

чаласини тўлдириб турамиз, муллака!
— йўғ-э? Ундақа бўлса, бирон таклифлари ҳам бор- 

Дир?
— Бор|—махтал қилмай жавоб бера қолди Темир- 

жон,— менинг таклифим дарё, каналларнинг қуйи оқи- 
мигача нкки қпрғоқ бўйлатиб дарахт экиш. Ҳатто ўша 
қурилажак Сибирь — Урта Осиё канали ёқаларига ҳам! 
Бу сўзсиз эртанги кун режаси. Лекин албатта шунн қи- 
лиш керак. Бу—биринчидан, дарё ва каналлар ўзанини 
мустаҳкамлайди, умрига умр қўшади. Иккинчидан, ҳа- 
вони тозалайди, ортиқча буғланишга йўл қўймайди. 
Учинчидан, қирғоққа кўркамлик бахш этади. Денгизни 
ҳам яшил ўрмон билан қуршаб олсак, мулойим иқлим 
барпо қилиш билан бирга, унга ҳаводан ёмғир ҳам ёғ- 
дириш мумкин!

Тожиддин жавоб қилмади. «Денгизни қуршаб олсак, 
эмиш-а!.. Иштаҳаси зўр-ку, а,— деб ўйларди у,— ден- 
гизни қуршаш бир пиёла сувни шимиришдай осон гап, 
деб ўйласалар керак-да!»

— Эҳ, оғайннжон,—яна жўшиб кетди Темиржон,— 
шундай ажойиб денгизнинг қуриб қолйшига йўл қўяр- 
миднк!

Тожнддии ундаги ана шу кўтаринки кайфиятни буз- 
гиси қелмади. Қайтага фнкрига қўшилган бўлиб, қувват- 
лаб ҳам кетди:

— Ҳа, бу ердаги ишларимизнинг миқёси йилдан-йил- 
га кўпдяверади энди. Бўш келиш йўқ-а, нима - дейсан? 
Буларни сен билан менга ўхшаган ёшлар дўндирмаса, 
кнм дўндиради?

Темиржон ялт этиб унга қаради.
— Менга ташвиқот қилмай қўя қолинг, ўртоқ бош- 

лиқ, мен ўз хоҳишим... Юрак амрн билан келганман бу 
ерга!—Шундай деди-ю, отнинг биқинига икки бор ниқ- 
таш билан деярли чоптирнб кетди.

Улар энди ҳалиги келган йўлларидан эмас, балки 
асфальтдай текис тақирликлардай қайтишарди. Бу ер- 
лар пасқамлик бўлгани учун ҳам эрта баҳор пайтлари 
Устюрт ёнбағридаи югурган қор сувлари қуйилиб, тўи- 
ланиб қолар, ёзда қурир, тақирга айланарди.

Баъзан ўт-ўланларга бой яйловлар учраб қолади. 
Узун-узун сўқмоқлар дарё томон югуради. Унумдор ер- 
лар, бир чети қирларга, иккинчи томони дарёга туташ 
бағри кенг шолипояларга рўбарў келасиз, Яна бир от 
чоптиришдан кейнн эса Аму соҳилига яқинлашиб қол- 
ганингизни сезасиз. Роҳатижон шабада елиб, танингиз- 
ни яйратади. Гйёҳлар ранги ҳам ўзгара бошлайди. Бу- 
талар шохи нафис шабада тўлқинида силкинади. Ҳар 
қадамда кўкатлар орасидан қизғиш, сафсар ва садаф 
янглиғ, гулхайрига ўхшаш ёввойи гуллар учрайди. Яна 
бир ярим чақиримча юрганингиздан кейин эса қуюқ 
чангалзорлар бошланади. Қушлар садоси, «қий-қий», 
«ғаақ-ғаақ» деган овозлар қаршилайверади.

Амунинг тошқин вақтида қолдирган халқоблари ва 
силқинди сувлар натижасида пайдо бўлган қуюқ чака- 
лакзор бир неча ўн гектарни ташкил этган. Амудан то 
Устюрт яссилигигача чўзилган масофа кенглигининг ўзи 
етмиш километрдан кам эмас. Бу кенглик Устюрт мав- 
жудотларини Аму билан боғлаб турадиган бирдан-бир 
табиий йўлакдир. Ҳар тонг, ҳар кеч ва тушда қулон ва 
сайғоқ сингари жониворлар кунига уч маҳал шу йўлак 
орқали сув ичгани Аму томон ўтадилар. Бу ердаги айиқ- 
товон, тарақбош, урчиққа ўхшаш ўсимликлар уларнинг 
энг севимли таомиднр.

Атрофда нима кўп, катта-кичик чашма кўп, Бу жой-

лар номинн Кийикчашма деб аталиши ҳам шу боисдан 
булса керак.

Кийикчашма Аму соҳилидаги ноёб ҳайвонларни му- 
ҳофаза қилувчи энг йирик қўриқхоналардан бириднр. 
Истаган жониворингизни учратасиз бу ерда. Аммо ов 
ҳилиш ман этилган.

Икки сувори худди ана шу ўтлоқ олдидан чи- 
қишлари билан кўнгиллари сархуш бўлди. Тўхтадилар. 
Пиёда юриб, атрофни томоша қилдилар. Ўтлоқ ўрта- 
сида қоқ белидан шартта синиб, аждаҳодай ҳайбатли 
қнёфага кирган қоқ-қуруқ дарахт уларнинг диққатини 
тортди.

. — Яшин урган,—деди Тожиддин билағонлик қи- 
либ',— қоқ тепасидан урганга ўхшайди. Бу ерларнинг 
момақалдироғи ёмон. Осмон тарс ёрилиб кетяптими дей- 
сан, қулоғинг чип бекилади. Бир йили Қорадарёга яқин 
жойда тўққиз гектар шолипояни қиппа-қийратиб кетнб- 
дн. Ҳув анави қамишзорлар ҳам яшин уриб куйган.

Отлар юмшоқ йўллардан юриб борарди. УрмондаЯ 
қуюқ чакалакзор. Унг томонда қамишзор бошлацДИ. 
Қуёш нури тнзза баравар буталарни олтин тусга беДЗёт* 
гандай. Қамишларнинг қилич янглиғ япроқларй отлар 
биқинига суркалиб.тилиб юборай дер, шалдироқ қоғоз 
сингари товуш берарди. Қушлар нақадар кўй Бошингиз 
узра гала-гала бўлиб учади. Қаёқддндир ўқдай отилпб 
келган тошқийғирни кўргандагина тумтарақай бў- 
лади.

Чакалакзорлар ўтиб бўлмайдиган даражада зич ва 
қалинлашиб борар, иккн отлиқни туннель сишари ўз 
домнга тортар эди. Хашак-қушаклар кўрпадай ястанган. 
Сувдан балиқларнинг шалоп-шулуп садолари, қандай- 
дир жониворлар шарпаси дам-бадам эшитилади. Баъзан 
қанотларини чаққон қоқиб, ўлжасини тумшуғига илган 
балиқхўр кўктарғоқ қушни кўриб қоласиз. Ҳакка тинмай 
чағиллайди. Сувтарғоқ манқаланиб «қингқи, ҳппгқи» 
дея минғиллайди. Кўлбуқани эса дафъатан пайқаб олиш 
қийин. У қамиш ичига яширнниб тумшугшшгина кўрса- 
тиб туради. Аҳён-аҳён бош тепаси жингалак, томоғида 
зарғалдоқ халтаси осилган соққақуш чиқиб келади. 
Унинг орқасида бир гала балиқчи қуш. Улар соққақуш- 
нинг ўлжасини атайин ҳуркитиб юрадн.

Қоронғилик босиб келарди гўё. У ер-бу ердан япроқ- 
лар оралаб нур қуйилиб турмаса, йўлдан адашиш мум- 
кин экан. Бошлар узра эгилган шох-шаббаларни қўл

бияан суриб, эгилиб ўтишга тўғри келади. Аксинча, юз- 
кўзлар тилиниб, яра-чақа бўлиши мумкин.

Олдинроқда бораётган Тожиддин дам-бадам овоз бе- 
риб қўяди:

— Тирикмисан?
— Урмалаб боряпман!
— Йўғ-э! Борди-ю, қўрқсанг, отни рртга бур-да, 

келган томонингга ўзингни уравер.
— Қуённинг суратиип солиб-а?
— Бошга тушганни кўз кўрар бўлади-да, нима 

қипти.
ҲазиЛ-ҳазилу, аммо қўққисдан бирор илвнрс чиқиб 

шартта оёқдан олиб қолса борми, бу жойларда ўлигинг- 
ни қам тополмайди қеч ким. .

Тожиддин қандайдир қўшиқнн хиргойи қила бошла- 
ди. Шуидай ёввойи жойларда хпргойига бало борми?

— Келяпсанми?
Кутилмаганда қоронғилик чекиииб, /ира-шира тор 

йўлакка чиқиб қолинди. Бош устида фируза осмон, паст- 
да яна хилма-хил гиёҳлар, буталар...

— Ҳақиқий қўриқхона энди бошланди!—хйбар бе- 
риб. қўйди Тожиддин,— ажойиб томоша кўрасан, юра- 
вер.

Чакалакзор тўқайларга уланиб кетмоқда эди эн- 
ди. Қаёқдандир тўқай булбули дард билан сайраб 
юборди.

Отлар учун тиззадан сув кечиш, лой кечишга тўғри 
келди яна. Ҳаммаёқ ин, уя, ин!..

Темиржойнинг бели оғриб, тақимлари шилингандай 
бўлди. Томоқлари қақради.

Тўқайлар — дарёнинг ижоди. Дарё ўзаиини ўзгарти- 
риб туриши натижасида вужудга келади. Аму срҳилла- 
рининг қисмати шунақа. Сиз сувга яқин жойга маскан 
қуринг—алданасйз. Экин экинг, кўчат ўтқазинг, унинг 
хосили сизга насиб қилмаслиги мумкин. Шундоққина 
ёшшгиздан сув жўш уриб оқаётган эди, икки-уч ҳафта- 
дан кейин қарабсизки, бир чақирим наридан йўл олибди. 
Яна бир йил ўтади, энди сув ё сиз қурган масканни вай- 
ронага айлантиради ёки шу маскан ортидан пишқириб 
оқаётган бўлади. Табиатнинг бу хил найрангларига ҳай- 
рон боқиб, ёқа ушлайсиз...

Бундай ҳам бўлиши мумкин: шиддатли оқим иккига 
бўлиниб; айри шаклини олади-да, ўртада оролча ҳосил 
қилиб қўяди ёки кескии бурилиб уч-тўрт гектар масофа- 
ни айланиб ўтганшш кўрасвз. Натижада яи-янги ярим

орол дарё ичига бурун бўлиб кириб -рурибди. Бу янги 
жойлар ўз навбатида яшил либосга бурканади, сув оқи- 
ми келтнриб ташлаб кетган уруғлардан буталар униб 
чиқади. Бора-бора тўқайзор вужудга келади. Олисдан 
табиати ажойиб, тенги йўқ манзил бўлиб кўринади сиз- 
та. Шамолда силкинган анвойи гуллар, кумушранг жий- 
да япроқлари снзни имлаб ҳузурига чорлайверади. Сув 
тошқини, бевақт содир бўлган ёнгинларддн қочган йирт- 
қичлар, газандалар ҳам шу ердан паноҳ топади, урчийди, 
кўпаяди. Бундай тўқайларда юришнинг ҳадисини олма- 
ган кишиларнннг ҳолига вой. Бута орасида қандайдир 
йиртқич ўлжасини пойлаб турганини, шундоққина оёқ 
остида заҳарли илон кулча бўлиб ётганини кўрмай 
қолиши мумкин. Қуёшнинг бешафқат қиздиришла- 
ри бу даргоҳдаги газандаларни қонга ташна қилиб 
қўяди.

Ана шунинг учун ҳам Тожиддин Темиржонга эҳтиёт- 
корликни уқтириб борарди.

— Омон қолишнинг бирдан-бир йўли — тўқайнинг 
қонун-қоидаларига риоя қилиш,— дерди у,— ваҳимага 
берилмаслик, шовқин кўтармаслик, бирон йиртқичга кў- 
зинг тушганда ҳовлиқмаслик, қўрқмаслик, шунингдек, 
бепарво ҳам бўлмаслик!

Улар Қийикчашма узра учмоққа чоғланган улкан 
бойқуш сингари бўй чўзиб турган тепалькка чиқиб олди- 
лар. Ухшашига қараб бу ерни Бойқуштепа деб атарди- 
лар. Бойқуштепадан Қиййкчашманинг деярли ҳаммаёғи 
кўз олдингизда намоён. Сиз баландда теваракни нигоҳ 
етганча кузата оласиз, оёғингиз остида эса бутун бир 
олам.

— Энди ҳув анов ёққа қара!
Темиржон Устюрт этакларига туташ яшилранг бах- 

малдай товланган ўтлоқдан тортиб, буталар қуршови- 
даги доира шакл шишадай ялтираган кўлга кўз югур- , 
тирди. Кўл тевараги ҳам ям-яшил кўрпа янгляғ ўт, гул- 
лар. Кўл қирғоғидан бош олган йўлак буталарни оралаб 
ўтиб, Аму билан ўпишади.

— Қаёққа қара, деяпсан?
— Ҳув анави ёнбағирлик этагига.
— Қарадим, хўш?
— Кўрмаяпсанми?
— Нимани? Э, ҳа, хачирми?
— Хачиринг нимаси? Қулонлар-ку!
Темиржоннинг кўзлари чақнаб кетди. Тушимп, ўнги- 

ми бу? Наҳотки, ҳақиқий қулонларни кўраётган бўлса?

Терисининг бебаҳолиги билан машҳури жаҳон жоннвор- 
ларнн-я. Бу ёввойи жониворлар тўғриеида кўп ўқиган, 
эртаклар эшитган, лекин шунчалик яқиндан томоша қи- 
ламан, деб ўйламаган эди.

Ана улар. Энг олдинда йўл кўрсатнб бораётган етак- 
чиси қулоқларини динг қилнб, атрофни зийрак кузатар, 
ҳар қандай тасодифларга шай ва огоҳ.

Ортидан эргашган уюр сув ичнб бўлгунга қадар ҳам 
у теваракдан кўз узай демайди. Уюр бош кўтаргандаги- 
на ўзи сувга бўй чўзади.

— Қизиқ, бу жуда қизиқ...—завқланиб кетди Темир- 
жон.

— Сув ичгани келяпти. Ҳар куни уч маҳал битта 
сўқмоқдан келиб, битта сўқмоқдан қайтади. Сайғоқлар 
сингари гурр этиб келиб, гурр этиб кетишмайди. Аста 
йўрғалаб юришади. Ҳайронман, сайғоқлар туш пайти 
чашмадан сув ичишмайди. Аму-дан ичишади. Қулонлар 
эса фақат чашмадан.

Баногоҳ бош узра учиб ўтган хакка қаттнқ чағиллаб 
юборди. Унинг овозидан бутун тўқайзору бутазорлар 
ҳаракатга келди. Қаердадир қарсиллаб нимадир синди. 
Сув шалоплади, қамишлар чайқалиб, шовур урди. Етак- 
чи қулон эса шахдач бошини ғоз кўтарди-ю, бир сакраш 
билан уюр оллирх- ўтиб олди. Шунинг ўзи ҳамроҳлари 
учун муқаддас оўйруқ бўлса керак. Кўз очиб-юмгунча 
ёниб турган аланга ўчди қолди. Фақат дўпир-дўпирлар- 
гина уларнинг ниҳоятда тез олислаб кетаётганларидан 
дарак берарди, холос.

Қушлар парт-парт қанот қоқиб, кўкка отнлди. Кўк- 
суғур ва бир жуфт жайроннннг ўқдай учиб ўтгани кўзга 
ташланди. Дарахт бўйи кўтарилган она қийғир овозини 
борича қичқира бошлади.

— Тамом!—деди отдан сакраб тушган Тожиддин,— 
галамис хакка томошамизнинг белига тепди.

Ҳақиқатан ҳам тўқай соқчиси бўлган бу қуш бирор 
хавфни сезса бас, қулоқни батангга келтиргудай чағил- 
лаш билан бари жониворларни огоҳлантиради. Ҳамма 
мавжудот унинг сигналига махтал тургандай ўша заҳо- 
тиёқ ҳаракатга тушади. Ин-инига яширинади, ҳимояга 
шайланади.

— Атроф тингунга қадар нафасни ичингга ютиб ўти- 
раверасан энди.

Темиржон ҳам ниҳоятда силласи қуриган одамдай 
отдан тушди-ю, шундоққина туёқлар ёнига қулади.

Иккн отни ўтга эркин қўйиб юбордилар. Иигитлар- 
нииг ўзлари ҳам юмшоқ ўтлоқ устига чўзилдилар. Шу 
ётганларича атрофдаги қушларнинг живир-живирига, 
қаёқдадир шилдйраган ирмоқнинг мусиқий товушнга, 
чакалакзор, тўқайзорнинг шалдирашига қулоқ бериб 
ётишар, осмон қаърида чарх урган турли қушчалар, 
эринчоқлик билан сузган-лочиннинг бамайлихотир учи- 
шига тикилардилар.

Тўқай аста-секин ўз холига кела бошлади. Яна ҳам- 
маси жой-жойига тушгандай. Қушларнинг янгроқ овоз- 
лари авжида: қизилиштон дарахт танасига тумшуқ ура- 
ди, жибилажибон чириллайди, нимадир най чалади, ҳақ- 
қуш қув-қувлайди, бесаноқ чумчуқларнинг жнвнрлаши- 
га тараф йўқ. Қаердадир ёввойи мушук миёвлайди, 
худди шунинг. устига тўқай булбули қайта-қайта сайраб 
қўяди.

Икки йигит эса бу тотли сурон базмига халал бериб 
қўйишдан чўчиб, қим.ир этишмасди. Оғир йўл босиб чар- 
чаган бдамга мана шундай кенТ, очиқлик бағрида 
қаётнинг жўшқин садосини тинглаб ётиш қандан 
завқли.

— Кўпми улар?— сўради Темиржон деярли шивир- 
лаб.

— Нимани сўраяпсан?
— Қулонларни айтаман.
— Жа борса, юзта. Ундан ошмайди. Илгари кўн бўл- 

ган. Овчилар тоза қиришган. Терисини чет элга олиб бо- 
риб тиллога сотишган. Давлат ўз ҳимоясига олди-ю, 
тинчишди-да, жониворлар. Овчидан бешафқати бўлмаса 
керак бу дунёда. Қанча-қанча жайрон, алқорларнинг 
маргини беришган, ноинсофлар! Энди-энди фойдалн 
қайвонларнинг қадрига етадиган бўлдик.

— Қўриқловчиларинг кўпми? -
— Бор-йўғи учта. Биттаси қариб қолган. Айланиб 

юришга қурби етмайди. Қанийди бу ишга ишқи- 
бозроқ ёшлардан келса. Ҳаммаси ўқишни битиради-ю, 
ёғлироқ жойларга уради ўзини. Ҳақиқий иш мана шу 
ерда-ю...

Темиржон сўз қотмади. Бошини обдан кўтариб осмон 
қаърига хитоб назари билан тикилди. Қанотларини кенг 
ёйган улкан бир қушни майда қушлар сазойи қилаёт- 
гандай атрофида гир айланарди.

— Табиат ажойиб нарса-да,— деди у қўлларнни бо- 
ши остига қўйиб, чалқанча ётаркан,—Тургеневни ўқи- 
ганмисан?

— Доим адабиётдан «уч» олардим.
— Қайси бир китобида табиатни шунақанги тасвир- 

лаганки, ўқиб турнб муҳаббатинг ошиб кетади. Табпат 
қаршисида бутун нуқсонларимизни, мубҳамлигимнзни 
сезганимизданми, унга қараб хайратга тушаверамиз, 
дейди. Аммо, бари бир, у сен тушунадиган тилда жавоб 
қайтармасмиш. Чунки у соқов эмиш. Худди тор каби са- 
до бераверармншу, аммо ундан ашула чнқмас эмиш. 
Тўғримасми? * .

— Соқовми, бошқами, бари бир, унга биз тушуна-' 
миз-ку. Ҳатто унда нима содир бўлишини ҳам олдиндан 
билиб турамнз.

— Ҳамма вақтмас-да. Баъзида унинг найранглари 
олдида лолу маҳлиё бўлиб қоласан. Бу нимадан бўлма- 
сам? Ҳатто одамлар унга сажда қилишгача борадилар, 
тўғримасми?

— Эски гаплар. Динга тегишли. Агар табиат илохин 
куч бўлганда уни ўзгартиришга қурбимиз етармиди. Сен 
билан менинг бу ерларда юришимнзга ҳожат қолмасди.

Темиржон сокин, аммо юракдан сўзлай бошлади:
— Инсоннинг хусусияти шунақа, ўз измига ҳамма 

нарсани юргизади. Ҳоҳишига қараб ҳамма нарсани ўз- 
гартиришга мойнл. Табиат олдига ҳам талаблар қўяди, 
табиат ҳам ўз навбатида талаб қилади. Қистайди, ун- 
дайди, ғайратингни қўзғайди. Унга нимадир беришиммз 
керак, нимадир қўшишимиз, нима биландир уаинг кам- 
чилигини тўлдириб туришимиз керак. Акс ҳолда, биз- 
дан нолийди. Ҳужумга ўтади, қасос олишга шай донм. 
Ҳалиги айтганимдай ундан ҳамма нарсани олсак, та- 
лаб қилсагу, унга ҳеч нарса бермасак — биздан ёвузи 
йўқ, демак! Инсоф билан яшаш керак. Инсофсизлик — 
ўта ёвузлик!

— Соатинг неччи бўлди, файласуф?
— Ун иккидан ошди.
— Энди жўнаш керак. Сезяпсанми, ҳаво димланнб 

бораяпти. Фалсафа сўқиб ўтираверсак, иссиққа қолиб, 
суробимиз тўғри бўлиб қолади.

У сўзини тугатиб улгурмай, еру кўк гумбирлаб кет- 
гандай бўлди. Гумбнрлаш кўпроқ ер тубидан келарди, 
худди зилзиладай ваҳшат билан ннмадир отилиб чиқа- 
ётгандай, ҳализамон торс ёрилиб кетадигандай туюлар- 
ди. ■

Темиржон ҳам сапчиб турди-да, Тожиддинга са- 
вол назари билан боқди. Қўзларининг ола-куласи чиқ- 
қан.

Тожиддин мийиғида кулди.
— Мана, табиатнинг яна бир синоати, файласуф,— 

деди у,— юр, панароқ жойга яшйриниб турамиз.
Устюрт этаклари узра лахта-лахта булут сингари 

қуюқ чанг кўтарилди. Чанг тумани тўзонга айланиб, 
ўрам-ўрам тўлғанганича Кийикчашма томон оқиб келар- 
ди.

Тўс-тўполон, «ба-бу» кучайди бирдан.
— Бу нимаси?
— Сайгоқ! Халқда оққуйруқ деган ном билан юри- 

тилади.
— Намунча айюҳаннос солишмаса!
— Дарёга сув ичгани ўтишяпти. Шунақа, шамол бў- 

либ келиб, бўрон бўлиб қайтади доим.
—. Қизиқ, бу жуда қизиқ... Мўъжиза-я!
Дарсликларда сайғоқларни қадимий мамонтлар ав- 

лоди деб таърифлардилар. Ана шу авлод бу ерларда та- 
раққий этнб, мўъжиза ёйиб юрибди.

Чапг-тўзон кўкка ёйилиб, сийрак тортиб кетди. Олам 
бирдан тинчигандай бўлди. Тожиддин билан Темнржон 
яна тепароққа чиқиб, олис дарё. бўййга кўз тЗшладплар. 
Узундан-узоқ қизғиш хошия тортган сОҳйл қуёш нурида 
ял-ял ёниб кетгандай. Қарашга кўз қамашади.

Бунчалик чиройли жониворларни яратиб, борлиқ 
ҳуснига ҳусн бағишлаган табиатга яна бир бор қойнл 
қоласан. Қизғиш бахмалдай жило бериб, дилни яйра- 
тувчи, қуйруғи оқ, бузоқбош, аммо хушқадликда жай- 
рон мисол, ел сингари учқур жониворларга қараб тўп- 
майсан киши.

— Оламжаҳон-а!—деди завқланиб бораётган Те- 
миржон.

— Янаям қиш қаттиқ келиб, кўпн нобуд бўлди. 
Ейншга ем-хашак бўлмади даштда.

— Уни қара, уни қара, ирғишлаяпти... Жуда чирой- 
ли, жуда қизиқ...

—• Болалари. Бир ёшдан ошган эмас.
— Юр, яқинроқ борайлик.
— Йўғ-э, ҳуркитворасан. Тинч қўй, сувга тўйиб олиш- 

син. Эсон-омон шу куздан ўтиб олишса...
— Қишдан дегин!
— Йўқ, куздан. Қишдан ҳам куз хавфлироқ улар 

учун. Нимагадир ҳар йили кузга бориб касал тарқалади. 
Биронтасига асорат ёпишса, тамом, тез тарқаб кетади. 
Буларга санитарлик қилувчи бўрилар эди. Дардчилла- 
рини қириб, офат тарқалишига йўл қўймасди,

— Бўриларни қнриб юборишган дегин?
— Қириб юборишибди. Энди жуда кам қолган. Та- 

биатдаги ҳар бир нарсанинг ўз ўрни бор экан, файласуф. 
Ортиқча нарса йўқ. Чивиндан безор бўлганлар бирда 
қамишзорларга ўт қўйиб, чорва учун яйловни кенгай- 
тирмоқчи бўлишган. Шундан кейин кўлларда балиқ ка- 
майиб кетган, турфа қушларга қирон келган. Шунақа, 
оғайни, таёқнинг икки учи бор. Бирн бирисиз яшай ол- 
майди. Тараққиёт нисбий ва мусбий томонларнинг ку- 
раш тақозосидир. Дунёнинг ишлари шунақа!

VII

Бир нафас қаммаёқ сув сепгандай жимиб қолди. 
Сайғоқлар тарқалиб, Қцйикчашма гиёҳларига тумшуқ 
тутдилар. Дарё бўйлари бўшаб, унда шабадагина ғнрил- 
лар, намгир ҳаво қовурдай тебранар эди. Дарёнинг на- 
риги соҳилида чорвадор совхозларнинг қўй-қўзилари 
ўтлаб юрибди. Қадимий қалъа чолдеворлари, эски қўр- 
ғонларнннг кунгурадор деворлари қаққайган. Уфққа 
қадар бар ёйган кенгликлар ярқирайди, товланади.

Тожиддин билан Темиржон отларига миниб, дарё то- 
мон яқинлаша бошладилар. Ҳозиргина сайғоқлар тизи- 
либ сувга бош эгган қирғоқда сон-саноқсиз туёқ излари. 
Ҳавода туриб қолган тери ҳиди димоқни бўғади. Бешик- 
бешик ёқутранг тўлқинларга ғарқ бўлган бағри кенг ва 
мағрур Жайҳун беқиёс салобат билан ўзанига сиғмай 
оқади. Ҳар ўркачини худди аждаҳо дейсиз. Фақат тиши 
йўқ, холос, ямлаб ютмоққа тайёр. Сатҳи гоҳ кўтарилиб, 
гоҳ пасайиб бир маромда нафас олаётгандай. Яна текис 
тортиб, силлиқ йўл олади. Гўё аждаҳо ширин уйқу билан 
оромига кирган. Аслида сиртдан қараганга шундай. Ус- 
ти сокин оқа бошлаган маҳали бутун қабиҳликлари, 
макр-ҳийлаларини остига яширади.

Амунинг улкан аждаҳодан фарқи шундаки, аждаҳо 
фақат қирон келтиради. Аму эса сон-саноқсиз шохобча- 
ларга бўлиниб, қурғоқ ерларга жон ато қилади. Инсон 
аждаҳони кўришга кўзи йўқ, Амусиз яшай олмайди. Аж- 
даҳо эртаклардагина мавжуд. Аму кўз олдингизда му-

ҳайёрАсрлар бўйи ҳаёт бахш этади атрофга. Аму бар- 
камоллик, фаровонлик тимсоли.

Икки сувори анчагина йўл босиб, Аму сувидан баҳра 
топиб яшнаётган манзил сари етдилар. Қораўзан қиш- 
лоғй шу эди.

Бир замонлар Аму шу атрофдан оққану бора-бора 
ўзанини ўзгартирган бўли'ши мумқин. Дарёнинг ана 
шу эски ўзани энди гуручдан мўл ҳосил берадиган 
шахмат тахта сингари катак-катак шолипояларга ай- 
ланган. '

Бу ерларда кўркам саҳнли ҳовлилар, ажойиб боғлар, 
тиниқ зангори само сари юқсалган азим тераклар, анҳор 
бўйларида саф тортган толзорлар, жийдазорларни кўп 
учратасиз. Қенг далаларда қуёшдан нур эмиб етилаёт- 
ган бошоклар аранг қад кўтариб туради, йироқ-ёвуқдан 
комбайнларнинг қайқириғи, одамларнинг сурони эшити- 
лади.

Айни ўрим пайти. Олисдан комбайнлар сузиб кела- 
ди. Бошоқлар ўз тилларида шивирлашиб комбайнлар 
қаърига гарқ бўлаверади. Ортда эса узундан-узоқ даз- 
моллангандай сап-сариқ ер бағри очилади. Қомбайн 
дарғалари хушёр ва мағрур. Теваракни қуршаган қуш- 
лар ғавғоси комбайн юрагининг гуриллаб уришига қам- 
оҳанг. ’ • .

Қомбайнлардан бири шолипоя этагига етганда’ таққа 
тўхтади-да, ундан брезент этик, каламинка галифе шим 
кийиб олган, майкачан, бўйдор киши сакраб тушди. 
Еима-ён штурвал олдида ўтирган ёшгина йигит унга 
комбайн соябони тнргагига осиқлиқ оқ кўйлакни олиб 
узатди.

— Мени кутаётганга ўхшайсиз, а,.йигитлар!—сўра- 
ди бўйдор киши йўлма-йўл кителини кийиб, отлиқлар 
ёниға яқинлашаркан,—- менинг фамилиям Хидирбоев, 
отим Нурмирза!

Танишдилар.
Хиднрбоев шими чўнтагидан дастрўмол олиб, қайноқ 

терга ботган юз-бўйинларини арта бошлади.
— Отларни анов ерга боғланглар, идорада сўйлаша- 

миз, тузукми?
У ҳайроп қоларли даражада чаққон юриб кетди. То- 

жиддин билан Темиржон деярли югуришиб, унга эргаш- 
ди. Улар асфальт ётқизиш учун шағал ёйиб қўйилгак 
кўчанинг бир юзидаги оддийгйна уйга кириб бордилар. 
Бу — идора экан. Хоналар ичи салқин, роҳатижон. Хи- 
днрбоев кираверишдаги умивальник остига бошини су-

киб ювинди-да, қозиқдаги сочиққа артинди. Сўнг қайта 
кийина бошлади.

— Қулоғим сизда, меҳмонлар!— деди у тик турга- 
нича. ,

Тожиддин нима мақсадда келганликларпни баён 
қилди.

Хидирбоев столи ёнига ўтираркан, остидаги кресло 
ғижнрлаб кетди.

— Уқидик, ўқидик,— деди у бепарво оҳангда,— га- 
зетада батафсил ёзган экансизлар. Қеча бюродаям гап 
бўлди.

Тожиддин ўсмоқчилади:
— Нима, ёқмадими?
Хидирбоев ҳамон тер қуйилаётган гарданини ишқа- 

лади.
— Ҳеч ишим юришмаяпти-да,— деди негадир ўзи^ 

дан-ўзи нолиб,— тортишиб қолмайин деб райкомга кў- 
риниш бермай юраман доим...

— Иўғ-э?
— Худо ҳаққи. Қўриндим, план нима бўлди, деб сў- 

рашади. План бўлса — чатоқ! Йигирма тўрт соатли сут- 
ка бизга камлик қиляпти ҳозир. Тунда фара ёруғида 
шоли ўряпмиз. Дам ғанимат, тузукми? Яна бир ҳафта 
кечиксак, бошоқлар қовжираб, дон дув тўкилиб тушади, 
тузукми? Емғир бошланиб қолса-чи... Ҳай-ҳай-ҳай, адойи 
тамом бўлдик деяверинг.

— Йўғ-э?
— Худо ҳаққи! Шолининг инжиқлигидан бехабар- 

дирсиз. Осмондан бир томчи сув томса бас, шолининг 
ранги гуручга ўтиб, сарғайтади қўяди. Сифатй бузилади 
деган сўз, тузукми? Сарғич гуруч дурустми ё маржон- 
дай оппоқ ялтираб турганими? Бозорга борганда қайси- 
нисийи танлайсиз? Бунинг устига одам етишмайди биз- 
да,тузукми?

— Йўғ-э?
— Худо ҳаққи!
Темиржон у ҳеч нарсадан'ҳеч нарса йўқ ҳасрат би- 

лдн гап бошлаганига ҳайрон эди. Аммо Тожиддин унннг 
мендаи одам сўрамасин, деб олдини олиш учун айёрлик 
қилаётганини сезиб турарди.

— Бизга ёрдам бергингиз йўққа ўхшайди,—- деди у 
гап оҳангини юмшатиб,— шуни очиқ-ёриқ айтиб қўя 
қолмасдан...

— Ҳақ гапни айтдингиз, ланжликни ёмон кў- 
раман.

Ердамга келганда... Узимизга эн бўлолмаймизу бировга 
еиг бўлишни ким қўйибди бизга.

— Райком секретарининг гаплари ҳам инобатга ўт- 
майди, денг?

Тожиддин масаланинг нозик жойидан тутган эди. Хи- 
дирбоев сапчиб ўрнидан туриб кетди.

— Пўписа қилаяпсизми? Қўрқитмоқчимисиз? Бор- 
ди-ю, ёрдам беролмайман, десам, масаламни бюрога 
қўйдирмоқчимисиз? Билганингизни қилинг! Аммо ҳали 
ёрдам беролмайман, деганимча йўқ. Дейишдан тоймай- 
ман ҳам, тузукми? Аввал шароитни тушунтириб берай. 
Одамларим етишмайди, агрегатларим бот-бот ишдан 
чиқиб, безор қиляпти. Вақт бамисоли учқур қушдай ўтиб 
кетяпти. Мана сизга битта латифа: Бир бола бир коса 
суюқ ош кўтариб кетаётган экан. Уни кўрган қўшниси: 
«Уғлим, эҳтиёт бўл, қоқилиб кетмагин тагин»,— депти. 
Бола унга жавобан: «Хотиржам бўлинг, амаки, косани 
маҳкам ушлаб олганман-ку, қоқилмайман!»—дебди. Мен 
ҳам иккитагина комбайнгаю беш-олти одамимга суяниб, 
ўзимни овутиб турибман. Хуллас, ташвишларим бами- 
соли вафодор ит, қувган билан кетмаяпти. Ҳозир сизлар 
билан гап талашиб ўтирибману фикр-хаёлим бўлса апа- 
ви ёқда,— у очиқ деразадан далани кўрсатдн —Ҳа, энди 
айтай, ёрдам беролмаймаи ҳозирча сизга.

— Йўғ-э!
— Худо ҳаққи! Райкомгаям шундай дейман. Ҳайи? 

кунлари худо ҳам гуноҳкор бандасини дўзахга солиб 
азобламайди, деган гап бор.

— Сиз ҳадеб «бердиси»ни эшитмай айюҳаннос 
соляпсиз.— Ётиғи билан тушунтиришга ўтди Тожид« 
дин,— ахир биз, бугуноқ одам беринг, деб келганимиз 
йўқ-ку!

— Эртагаям, индингаям одам беролмайман, дўстим. 
Ғам-ташвишларимиз ўн беш-йигирма кунсиз тугамайди, 
тузукми? Ҳали кўрдингиз-ку. Қандай таассурот олдин- 
гиз? Қаттаю кичик қоқ дўзахнинг ўртасида қовуриляп- 
ти. Доим шунақа! Шундай шароитда шоли ундиряпмиз. 
Бундай инжиқ экин бўлмаса керак дунёда. Шудгор тор- 
тиб улгурмасдан совуқ ҳаммаёқни тарашадай қотирнб 
қўяди. Ҳали шамол, изғирин, ҳали бўрон... Эндигина 
уруғ уннб, чилтондай майса олганда гармсел ёпирилади, 
қум оқими ҳужум бошлайди. Бутун ишни не-не азоб бц- 
лан янгитдан бошлайсан. Иҳота деган нарсани манй 
шундай унумдор ерлардан бошламай, қаёқдаги биёбон- 
ни дарахтзор қиламиз, деб ёзибсизлар. Яна одам бури-

шимиз керак эмиш, тавба. Анойилик ҳам эви билан-да!
Унинг жиғибийрон бўлганича бор. Муттасил қурғоқ- 

чилик, гармсел ва қум бўронлари хавф соладиган лалми 
районлар учун иҳота дарахтзорлари жуда зарур эди. У 
шамол кучини қайтаради, қор ва қум ҳужуми сусаяди. 
Дарахтзорлар микроиқлимни яхшилаб, барча турдаги 
қишлоқ хўжалик экинлари ҳосилдорлигининг ортишига 
баракали таъсири бор. Айниқса, ғалла ҳосилдорлиги ҳар 
гектарига камида 3—5 центнердан ошишн аниқланган. 
Хидирбоев буни яхши билгани ва табиий қийинчиликлар 
жонига теккани учун куйиб-пишаётган эди.

Тожиддин Темиржонга маъноли қараб қўйди. Бу 
унинг таънаси бўлса керак. Шунинг учун Темнржон гап- 
га аралашиб:

— Бу ерларга ҳам навбат етиб қолар,—деди, 
Хидирбоев пиқ этиб кулди-да, деди:
— Қачон? Янаги беш йилликдами? Йўқ, чироғим, 

бизни йироқдаги қуйруқдан яқиндаги ўпка қизиқтира- 
ди, тузукми? Бизга бугуннинг ўзида тайёр ҳолва керак, 
сиз бўлсангиз, бизни ' ёш бола санаб, хўрозқанд ваъда 
қилмоқчисиз.

Шундан кейин ўриндан туриб кетавериш керак эди. 
Аммо Тожиддин қимир этмади. Нимага умид боғлаётга- 
нига Темиржон ҳайрон.

Қўққисдан телефон жиринглаб қолди:
— Эшитаман!—деди Хидирбоев трубкани қулоғига 

босаркан,— Нима? Қанақа тўй? Ҳа, дарвоқе, тўй, а?— 
Трубкани ўрнига қўйди.— Кўрдингизмн, шундай пайтда 
тўйпям чиқиб қолди мана. Нима ҳам дея оламан. Тў- 
йингни йиғиштир, деб кўрайин, эртага тўрттаси келиб 
ишингни йиғиштир, деб кўч-кўронини кўтариб қолади. 
Ҳар қалай, келин тушириб келаркану, келин олиб кетса 
нима қилардим. Шундан ёмони йўқ. Мен сизга айтсам, 
эски замонда бир бойнинг кўппаги жон таслим қилиб, 
нариги дунёга равона бўлибди. Итнинг ўлимига бойдан 
кўра хизматкор чўриси кўп ачинибди, ҳўнг-ҳўнг йиғ- 
лармиш. Буни кўрган бой жеркиб берибди:

«Мунча уввос тортмасанг, эзилгур, битта ит ўлса 
ўлибди-да!»

Чўри жавоб берибди:
«Э, бой ота, итингиз идиш ялоғич эди. Энди идиш- 

товоғингизни тозалашда ким ёрдам беради менга?..» 
Шунинг сингари мен ҳам битта қизимни биров илиб ке- 
тиб қолса, додимни кимга айтиб, кимга йиғлашни бил- 
ман қоламан. Ҳар битта одамим тиллодан ортиқ ҳозир.

«Хўп пихини ёрганлардан экан,— деб ўнлади Темир- 
жон,— нолнш билан ҳафсаламизни пир қилиб жўнатмоқ- 
чи, муғамбир!»

Тожнддин чидолмади:
— Бизнинг бошимизга ўша чўри қизяинг кунини со- 

лолмайсиз,—деди ўрнндан шартта туриб кетишга чоғ- 
ланаркан,— одам, агрегат бермасангиз-берманг, бошқа 
ёқдан топамиз.

Хидирбоев шошиб қолди.
— Ана холос, жаҳлингиз чиқа қолдими дарров,— 

тишининг оқики кўрсатди у,— юринглар, ташқарига чи- 
қайлик. Бу ер ҳам дим бўляпти. Бирон сўлимроқ жой 
топиб, чой устида гаплашайлик.

Ҳақиҳатан ҳам ташқарида шабада юриб, нафас олйш 
енгилроқдай туюлди.

VIII

Қораўзаннинг шолиси аъло навли. Сигирлари зот- 
дор. Устюрт этакларидаги эски қўрғонлар хоки солин- 
ган ерлари ҳосилдор. Айниқса, чорва учун ем-хашакдан 
зорнқишмайди ҳеч. Қораўзаннинг кунботар томонидан 
Қўнғиротгача катта майдонни эгаллаган Сувдош чўли 
пичанларга бой. Ут-ўлан мўл.

Қораўзан ерлари тугаши билан Аму ўзани чап то- 
монга йўл олади, ўнг томонга эса Устюрт яссилиги ўз 
доира шаклини сақлаш учун бурилади. Қарабсизки, қар- 
шингизда учи-кети кўринмас Сувдош. Қўнғирот ерлари- 
дан бош олган яккаю ягона асфальт йўл Сувдошнинг 
қоқ белидан кесиб ўтиб, бир юз қирқ километрдан кейин 
Қораўзаннинг кунчиқар томонига, Устюрт эстакларига 
туташади.- Қораўзандан кейин Қийикчашмани четлаб 
ўтадн-да, Ойқуюр, ундан Қулоқ овулининг марказий 
кўчасига уланади. Қулоқдан эса денгиз бўйлаб ўтиб, 
Шероролга келади.

Қораўзаннинг шолизор далалари, қишлоқни ҳар та- 
рафга кесиб ўтган йўллари, даштнинг чор атрофига то- 
мир отган катта-кичик кўчалари ҳам ана шу асосий кат- 
та йўлдан бош олган. Ула*рнийг охири йўқдай. Ҳар ер- 
ҳар ердаги баланд тош деворлар билан қуршалган қўр- 
ғонларнинг биридан бирига ўтиб кетаверади.

Қўрғонлар кундузи сокин бўлса, кеч яқинлашган са- 
ри гавжумлашиб, шов-шувларга тўлиб бораверади. Ҳо- 
зир ана шу қўрғонлар устига оқшом қўнмоқда. Соҳиб-

жамол чеҳрасидай ял-ял ёниб қуёш чўкади. Чор тараф- 
дан бураЛиб-буралиб дуд кўтарилади. Айниқса, қишлоқ 
четидаги қиблага қаратиб қурилган дарвозаси ланг очиқ 
каттагина қўргонда бугун тутун қуюқ. Дошқозон тепа- 
сида одамлар куйманади. Оқ кийиниб, бошларига локки 
ўраган аёлларнинг оёқ-қўли чаққон. Еш-яланглар у*ёқ- 
дан-бу ёққа югуради. Сурув қўйдай бир ерга уйилишгаи 
моқирўй қйзлар базми авжида. Биров чанговуз чалади, 
қилқобизнинг авж пардаси ҳаволаниб учади. Бошига 
чорси белбоғини танғиб олган, заррин ҳошиядор оқ 
шойи чакмон кийган йигитлйр кети узилмай келаётган- 
ларни пешвоз чиқиб кутиб олишмоқда.

— Ассалому алайкум, тўйлар муборак!
— Ваалайкум ассалом, қуллуқ, хуш келибсизлар!
— Хушвақт бўлинг...
— Қуллуқ, қуллуқ, қани, тўрга чиқинг, азизлар!
Қимдир той етакл.аб келаётган, кимдир қўй ниқтаган, 

кимнинг қўлида дастурхон. Хуллас, совға-салом қабул 
қилувчиларнинг оёғи олти. Бировни оқ ўтовга, бировни 
кўк ўтовга таклиф қилмоқдалар. Утовлар ичи чўғдай ги- 
ламлар билан безалган, ерга ранг-баранг шолчалар тў- 
шалйан. Шолчалар устига кўрпачалар, кийик терилари, 
пар /ёстиқлар ташланган. Оқ чакмонларнинг барлари 
қайтариқлик кишилар, шоҳи кўйлак кийган тўтидай тў- 
кис аёллар патнис тўла нон, қанд-қурс, товоқларда 
гўшт, балиқ ташиб ўтовларга кириб-чиқиб тўришибди. 
Айрим ўтовларда гап-гаштак қизийдй, дўмбиранинг аа- 
жи гумбур.

Бола-бақра ҳовлида чуввос солишади. Отлар киш- 
найди, қўзи-улоқлар маърайди. Идиш-товоқ шарақлай- 
ди, бақириқ-чақириқ ичида ким нима деяётганини анг- 
лаш қийин. Ишқилиб, барчанинг димоғи чоғдай, баҳри- 
дили боғдай.

Хидирбоев бошлиқ Тожиддин, Темиржоилар ҳам от- • 
дан тушгач, оқ ўтовларнинг бирига таклиф қилиндилар. 
Утовнинг орқа керагаси очиқ бўлгани учун ғир-ғир ша- 
бада уриб турибди. Дастурхонлар ноз-неъматларга мўл. 
Меҳмонлар кириши билан улар йиғиштирилиб, яна бош- 
қатдан ёзилди. Ҳар бирлари учун қордай оппоқ ёстиқ- 
лар узатилди. Утов тўрида ана шундай ёстиқларнинг 
бирига ёнбошини қўйганича товоқ тўла ёғли гўштдан 
узиб-узиб ошалаётган соқоли узун, кулранг бароқ 
қошли, семиз гавдасига аранг сиғиб, тарс ёрилгудай 
бўлган яктакларигача ёғ юқи сачраган киши ёнбошла- 
ган.

Хидирбоев уни кўрди-ю, худди бехосдан қурбақа бо- 
сиб олган одамдай ижирғаниб қўйди.

— Ассалому алайкум, Ҳожи оға, шу ерда экан- 
лар-да? '.

Ҳожи оға бошини аранг кўтарди-ю, тунд бир ҳолат- 
ла, «келинглар», деб қўйди. Кейин қўлини нари-бери 
артиб фотиҳага кафт очди.

— Илоҳо омин, луқмонур, балодур мададкори ху- 
дойи расул, бисмилло, облоҳу акбар. Хуш келибсизлар.

Шундай деди-ю, гўё биров унинг ризқи насибасини 
тортиб олаётгандай олдидаги товоғини яна ўзига яқин- 
роқ сурди. Терга пишиб кетган, ёноқлари мой. Бармоқ- 
лари орасидан томаётганлари билакдан тнрсагигача 
қўюлар, аммо ўзи бунга парво қилмасди.

Хидирбоевнинг олдига пиширилган қўзи калласини 
келтириб қўйднлар. Шунинг устига яна янги меҳмонлар 
кириб, аввал Ҳожи оға, сўнг Хидирбоев ва бошқалар би- 
лан сўрашишди-да, шундоққина оёқ остидаги пўстакка 
чўккалашди. Ҳамма Хидирбоев ҳурмати Тожиддин би- 
лан Темиржонга сертакаллуф, мулозаматли.

Хидирбоев эса қўзи калласидан бир бўлак узиб, оғ- 
зига солди. Кейин товоқни Ҳожи оға томонга узатди. У 
эса Тожиддин билан Темиржонга ишора қилди. Одат 
бўйича энг азиз меҳмон уни ўз қўли билан узиб еб, сўнг 
ён-веридагиларга ошатиши керак. Тожиддин бу ишдан 
бош тортган эди — қўймадилар. Ноилож у ўз вазифаси- 
ни адо этишга мажбур бўлди.

Иззату икром бажо!
Бир қатор қимиз тортилди. Сўнг ҳар кишига алоҳи- 

да-алоҳида чойнакда чой, кўп ўтмай буламиқ олиб ки- 
рилди. Буламиқдан кейин буғи осмонга чиқиб турган то- 
воқ-товоқ гўшт, қази-қарта кириб келаверди. Темир- 
жоннинг иштаҳаси бўғилиб, ундан-мундан чимдиб 
қўярди. Тожиддин эса буламиқни кўрди-ю, негадир тур- 
қи ўзгариб қолди. Қош-қовоғи осилиб, ҳеч нарсага қўл 
урмай ўтираверди. Буни сезган Темиржон ҳайрон бўлиб, 
унга қараб-қараб қўяр, дўстининг феъли айниши боиси- 
Та тушунолмай боши қотарди.

Ҳожи оға эса бир товоқ буламиқни ҳам паққос ту- 
ширди-да, узоқ-узоқ кекириб, яна қимиз сўради. Қимиз- 
дан кейин чўгирмаси билан юзини сидириб ташладн.

— Минг қатла шукур, минг қатла шукур,— деди ке- 
йин у ғўлдираб,— яратганга шукур. Ҳар бандайи мў- 
минга инсофу уурувват, қарияларга имони Муҳаммад 
бер!..

Бирпасдан кейин хуррак товуши эшитилди. Ҳожи оға 
муккасидан тушиб уйқуга кетган экан. Бу кўпчйликнинг, 
айниқса Хидирбоевнинг ғашини келтирди.

— Садқайи одам кет-э,— шивирлади у таъби тирриқ 
бўлиб,— мунча от босган бақадай ялпая қолмаса!

Биров какликдай қақалаб юборди. Унга жавобан ик- 
кинчиси Ҳожи оғанинг ёнини олди.

— Шарофатли одамни мазах қилиб гуноҳга бот- 
манглар.

— Ҳа, каромати зўр,—уни қўллади бошқаси,— эҳ- 
тиёт бўлмоқ даркор.

— Ҳожи оғам, ҳар ким чақирса боравермайдилар. 
Бугун бир кўнгилларп тилаб келиб қоптилар-да.

Хидирбоев унга қаради.
— Нима деяпсйз, бу одам ис чиққан ердан қуруқ қо- 

лармиди.
Қийқириқ кўтарилди. Ҳалиги ҳимоячилардан бири:
— Шак келтирманг, мирзо,— деди пўписа билан,— 

хизр назар қилган одамга бунчалик ножоиз гап Қилиш 
инсофдаимас.

— Ҳаҳ, ажаб гапирдингиз-ку, оқсоқол, хизр назар 
қилган одам ёни-веридагиларни назар-писанд қилма- 
син экан-да. Тўнқайиб олиб ётавериш инсофдан бўлди- 
ми? Шуям одамгарчилигу! На гап, на сўз бор. Ҳожи 
оғангизга текин томоқ бўлса бас, тузукми, ана шунга 
назар қиладилар.

— Йўғ-э?
— Худо ҳаққи! Аммо бизда мевасиз дарахтни дарахт 

демайдилар. Шуни бир карра билиб қўйса ёмон бўлмас- 
ди, тузукми?

— Астағфирулло!—деди ҳалиги ҳимоячи,—• сурувни 
бошлаб юрадиган қўчқорга лутфи карамнмиз шу бўлса... 
Омин, қадам етди, бало етмасин, оллоҳу акбар, бизга 
жавоб! -

'У ўрнидан сапчиб туриб, ташқарига йўл олди.
— Тўхтанг, э, оға!
— Қўй-э,— деди у этагини қоқиб чиқиб кетар экаи,— 

сендай ақлсизга оға бўлгандан кўра, ақлликнинг тўи- 
касини ёрган яхши. .

Ҳамманинг дили сиёҳ бўлди.
Хидирбоевнинг кайфини қимиз кўтариб юбордими 

ёки тажангроқ эканми, шартакилик қилиб, оғзига кел- 
ганини очиқ-ойдин ўртага ташлайвериши кўпчиликка 
ёқмади. Шуни сезиб жаҳли чнқди-ю, оёқроқда ўтирган 
тўй соҳибларидан бирига мурожаат қилди;

— Дашшўй олиб кел!
Унннг туриб кетишга чоғланганини кўриб ялиниб-ёл- 

воришга тушдилар.
Маҳаллий улуснинг одатига кўра тўйга келган бор- 

жи, келинникига кетган куёвнавкарлар қайтгунча ўтири- 
шн, еб-ичиши, куйлаши, ўйин-кулги қилиб, вақтини хуш- 
лаши шарт. Борди-ю, куёв қайтишидан олдин кетиб қол- 
еа, у фақат тўй соҳибининггина эмас, балки бутун маж- 
лис аҳлининг ҳам юзига оёқ қўйган саналади. Буни бил- 
ган Хидирбоев кўпчиликнинг раъйини қайтаргиси кел- 
магандай яна ўрнига чўкди.

Ташқарида ҳамон ўйин-кулги қизир, гоҳ соз нола қи- 
лар, гоҳ шўхчан сайрарди.

Темиржоннипг чимтомоқлигини кўрган тўй соҳиби 
уни қистади:

— Томоқ совуб қолди, қароғим, ё буламиғимиз ёқ- 
мадими?

— Жуда мазали овқат экан.
— Баллн, яхши овқат қолгунча, ёмон қорин ёрил- 

син, деган гап бор бизда.
Ҳалиги каккудай қақалаганга яна жон кирди. Шу 

баҳона бўлдн-ю, ҳазйл-ҳузул гаплар бошланди. Кулги 
устига кулги.

Хидирбоев ҳам ичакузилди гапларга-суяги йўқ, унча- 
мунчани юз-хотир қилмай тахирини чиқараверар экан. 
Барча унга бўла қичқириб кулар, ўтирган ерида ирғиш- 
лар, қорнини. ушлаб қоларди. Ҳожи оға эса пинагини 
бузмай ётар, аскияларни эшитса ҳам эшитмаганга со- 
ларди ўзини.

Охири чарчашди. Худди шу маҳал биров дўмбира 
қўлтиқлаб кириб келди. Шундоққина ён томонга чўкиб, 
дўмбирани созлаб турди-да, Авазхондан бошлаб юборди. 
Узоқ ўқиди. Берилиб Тингладилар. Авазни дор тагига 
олиб кетаётган чоғ муштипар онанинг фарёд чекиб, жал- 
лод оёғига йиқилишй юракларни тилиб юбордн. Темир- 
жоннинг кўзига ёш келди. Қимиз уни ҳам анча элитган, 
қулоқларигача шафақ ранг олган эди.

Бахшининг байти тугагаидан кейин ҳам анчагача на- 
фаслари ичига тушиб, жим ўтирдилар. Сўнг нозик гав- 
дали, ёши олтмишларга бориб қолган киши ғазал бош- 
лади. У жуда ширали ўқирди. Ғазалда Орол денгизининг 
улуғворлиги, долғалар ҳайқириғи, латофатли бир қиз- 
нинг ёр васлига ошиқиб, ҳар тонг шу денгиз Соҳилига 
келиши, севгилисинйнг денгиздан қайтишини орзиқиб 
кутиши таъриф этиларди. Ғазал муаллифи ҳам шу қизга

ошиқ. Аммо энди қиз ўша кутгани билан олисларга ке- 
тиб қолган. Шунга қарамай, ғазалхон ўша дилбарня 
қўмсайди, кўргиси келади. Жарангдор кулгисиии, сузи- 
лнб боққан хумор кўзларини, латиф чеҳрасини кўз олди- 
га келтиради, денгизнинг ўйноқи .тўлқинлари сингарк 
қаяжон бнлан хаёл изидан уни қидиради, изтироб че;.а- 
ди...

Темиржон ғазал сеҳрига берилиб, беихтиёр куйдир- 
мажон Юлдузни яна эслади. Бутун вужуди изтироб би- 
лан қалтиради. Уша сўнгги кеч, ўша висол насиб қилма- 
ган оқшом, телефон қилиб, унинг овозини эшитишга 
муяссар бўлмаган тун изтироби ҳамон бағрини эзиб ке- 
ларди...

— Мунча машқинг паст?— деди дўстининг фикрга 
толганини кузатиб ўтирган Тожиддин.

Соқийнннг май косаси сингандай Темиржоннинг 
қам хаёли парчаланди.

— Шундай ўзим...
Байту ғазал тугаган, Ҳожи оға ҳам ўрнидан турнб, 

ўзаро гапларга аралашиб кетгаи эди.
— Анови рўдапо гумдон бўлдими?— деди у Хидир- 

боевга ишора қнлиб. Темиржон ҳам унинг чиқиб кетга- 
нини энди сезди,— жуда бадхулқ йигит-да,— давом этдн 
Ҳожн оға,— ўйнаб гапирсанг ҳам ўйлаб гапир, деганлпр. 
Бу нусханг қурғур, ўйламай-нетмай оғзига келгани- 
ни тўкаверади. Азалдан жиним суймасди-я, бадкпр- 
дорни.

Демак, Ҳожи оға унинг аскиянамо гапларини ўзига 
олган экан.

— Бизни тоза пайровга солди-я, балога гирифтор 
бўлгур.— Яна алам билан гапирди у.— Бундай одамни 
санг бўрон қилсанг, савобга қоласан. Қани, таом мустар 
бўлмаснн, олинглар.

Ҳамма унннг ҳурмати товоқларга қўл узатди. У эса 
муккасидан тушиб, овқатдан бош кўтарай демасди.

Кейин гап айланиб келиб ўрмончилик тўғрисидаги 
баҳсларга уланиб кетди.

— Кечаги газетани ўқидингларми? Қуйруқда дарахт. 
битадн, депти-я. Бу гапга ҳеч ақлим бовар қилмайдн,— 
деди меҳмонлардан бири.

Тожиддин билан Темиржон бир-бирларига қараб ол- 
дилар.

— йўғ-э,— сўзловчига эътироз билдириб, Темиржон- 
нинг ёнини олди Тожидднн,— қаловини тонсанг, қор 
ёнади, дейдилар.

Ҳожи оғага бу гап ёқмади шекилли шердай пишқи- 
риб қўйди.

— Шипшийдам чўлга қилган меҳнатлари зое кет- 
масмикин дейман-да, иним,— мулоҳаза қилди ҳалиги 
меҳмон.

— йўғ-э, чўлга тер тўкканнинг меҳнати зое кетган- 
ми ҳеч! Қанча-канча саҳролар меҳнат билан обод бўл- 
гану...— эътирозида давом этди Тожиддин.

— Тўғри,— дея унинг фикрига ҳўшилди иккинчи 
меҳмон,— бирлашиб тер тўксанг, саримсоҳ экнб бол ун- 
дирасан.

— Ҳаҳ сўзладингиз,— деди бршҳаси,— бирлашганда 
ҳикмат кўп. Сердарахт ҳишлоҳни сув олмайди, дейди- 
лар-ку!

Тортишув қнзиди. Қўпчилик дарахТ экишнинг хосия- 
тини таърифлар эдилар. Темиржон Қуйруқнинг келажа- 
ги ҳақида нимаики тасаввур қилган бўлса, ҳаммасини 
баён ҳилди. Барча ажиб ҳаяжон билан тинглади уни. 
Фаҳат Ҳожи оғагагина ёҳмасди бу гаплар. У бошини 
даст кўтариб, тумтайиб ўтириб олди.

— Анча мақбул йигит кўринасан, болам,— тўнғил- 
лади у Темиржон томонга ер тагидан назар ташлаб,— 
бари мулоҳазаларпнгни эътибор билан тингладим. Ло- 
кнгин, отнинг тўрт оёғи бўла туриб ҳам қоқилиши бор. 
Айбсиз парвардигор. Бехос ўйламай гапирдинг-ҳўйдинг, 
ўйламай иш тутма, болам. Маслаҳатим шу сенга: Қуй- 
руҳҳа оид маҳсадингдан қайт. Обод қилиш учун нообод 
мавзулар камми? Биллоҳи азим, аксари улуснинг ҳаҳру 
дашномига ҳолмагин тағин!

Ҳамма Ҳожи оғанинг оғзидан кўз узмай колган эди. 
Тожиддин аранг ўзини босиб, қизариб ўтирарди. Темир- 
жон эса гапнинг охири қаерга бориб таҳалишини кутга- 
нича, одоб юзасидан гап қайтаришни эп кўрмасди. У 
ўйлар эди: нима бало чол пўписа ҳилиб шаштимдан қай- 
тармоқчими? Наҳотки, ўйлаган режаларим рўшнолик 
кўрмай ҳолиб кетаверса! Нега энди? Шу ўзини дин пеш- 
воси қилиб кўрсатаётган якка-ёлғиз нусха туфайли-я? 
Балки бундай нусхалар якка-ёлғиз эмасдир? «Улуснинг 
ҳаҳрига учрайсан»,— дея ҳўрқитяпти. Ҳа, бундайлар 
улусни ҳам заҳарлаб, янгиликка ҳарши қўйишдан той- 
майди. Нега ҳамма жим? Тожиддин ҳам лом-мим демай- 
ди, балки анави нусханинг гаплари маъҳул тушаётган- 
днр унга? Атайи шунақа фисқи-фужур гапларии эшитиб, 
адабингни еб кет, деб олиб келганмикин бу ерга. Мени 
айтганимга кирмадинг, мана, элнинг мулоҳазаларини

эшитиб қўй, демоқчидир-да. Нима бўлсаям, бўш келмас- 
лик керак. Чекиниш — номардлик!

У овозига сокинлик бериб сўз қотишга аҳд қилди:
— Кечирасиз, Ҳожи оға, дардчилга дармон бўлиш 

айбми? Асрлар бўйи чанги чиқиб ётган ернинг тобини 
келтиришлик савоб иш саналмайдими сизларда?

Ҳожи оға унинг сўзини оғзидан олиб, бўғзига урди:
— Баъзан савоби ошкордан гуноҳи пинҳон яхшидир. 

Бунинг мағзини чақиб ол, бола! Ҳаддингдан ошма! Би- 
нобарин, ҳар муҳитнинг қон-қонига сингиб кетган удуми, 
урф-одатлари билан келишмоқ даркор. Билмай-нетмай 
дабдурустдан унга халал еткизмоқ гуноҳи азимдир!

— Удум, урф-одат...— алам билан гапирди Темир- 
жон,— ахир, урф-одатлар қонун эмас-ку?

— Билъакс, қонун каби ҳукми бор!—у Темиржонга 
еб қўйгудай бўлиб тикилди,— ўтмишда у хилватгоҳга 
бемаврид қадам кўйганнннг жони омон қайтмасди. Ут- 
миш эса бугуннинг ойнаси. Ундан ибрат ол, тангрига та- 
валло кил, ўзингга инсоф берсин. Имонини ютмоҳ эса 
сандай мусулмон мазхабидаги бандага на раво!

Унинг сўзларп ўтирганларнинг айрпмларига ёгдай 
ёҳар, ҳузур қилиб бошларини силкитиш билан маъқул- 
лардилар.

Бирин-кетин сўзга аралашиб, Қуйруқнинг илоҳий 
хислатларини ҳам таърифлашга ўтди баъзилар. Айтишла- 
рича, у ерларда азиз одамлар ўтганмиш, инсу жинслар 
макон қурганмиш, ҳар қалай, оёқ ости бўлмаслиги керак. 
Акс ҳолда, эл-улус бошига бирор фалокат ёғилиши бор 
эмиш. У ерни яхши деб таърифлаш ҳам, ёмон деб ҳақо- 
ратлаш ҳам гуноҳмиш. Қундузи назр-ниёз билан зиёрат 
қилиш мумкин. Шомдан кейин борган инсон эса қайтиб 
келмайдй ундан. Қайтиб келгани ҳам пешонасида нима- 
лар борлигини билмайди, ҳаётида нималар содир бўли- 
ши «фақат тангрига аён» эмиш. Ҳатто бир йили тунда 
Қуйруққа яқин жойдан ўтган балйқчилар кемасини 
одам-подами билан сув ютиб кетибди. Қайси бир сайёҳ 
қайиқда сайрга чиқибди-ю, бплмай ўша томонларга бо- 
рпб қолган Экан, эрталаб беҳуш ҳолда денгиз ўртасидан 
топибдилар. Ҳушига келгач, кечаси Қуйруқда нималар 
кўрганини айтиб берпб, одамларнинг юрагини ёрибди. 
Узи-ку ўзи; унинг ҳикоясини эшитганлар ҳам шомдан 
кейин шайтонлаб қолиш одатини чиқарибдилар.

Бундай воқеалар шундай кўпмишки, қайси бирини 
эсласанг, ақлинг озиб қоладиган даражага етасан эмиш. 
Яхшиси, нндамаган маъқул. Нима бўлса — бўлавермай-

дими! Сен бизға тегма, биз сенга, деган гапга амал қи- 
лиш зарур. Дарвоқе, элни бирон ёмон кунга гирифтор 
қилмай, тинч қўйса бас.

— Дил назаргоҳи ҳақ!—деди Ҳожи ога,— одамлар 
бир нимани билмай гапирмайди. Хилватгоҳми, нообод- 
ми, тангрига ҳавола. Тақдирида нимаики бор, қодир 
худо, ўзи билади. Умринг беҳуда ўтмасин, болам, ара- 
вангни бошқа йўлдан олавер. Бинобарин, ёш жонингни 
ўйла, жувонмарг қилма ўзингни, огоҳ бўл... Каромат қи- 
ламан деб, денгиздан ўтиб, сойда чўкканлар кўп бўлган. 
Бунинг ҳам мағзини чаққанга фойдаси бор.

Унинг сўнгги гапларида таҳдид бор эди. У мушг кў- 
тариб қўйди. Аммо ҳали урганича йўқ. Урса «жувонмарг» 
қйлиб юборгудай.

Ана шу дўқ қаршисида Темиржон ўзини ожиз сеза 
бошлади.

Япа ҳамма жим. Ташқарида танбур нола чекарди.
Ҳожи оғанннг гапларига энсаси қотиб, диққинафас 

бўлганлардан бири:
— Юринглар, оёқнинг чигилиии ёзиб келайлик,— 

деб қолди.
Айни муддао.
Ҳожн оға фогиҳага қўл очди.
— Илоҳо омин, ёш-ялангга мурувват бер, ҳар балою 

ҳар қазою пешоид даф кун, парвардигор, оллоҳу акбар! 
Майли, чиқннглар, ман бир нафас ором олай,— деди ва 
шу заҳотиёқ қават-қават ёстиқни гарданига тортди.

— Ҳожи оғанинг йили уйқуми, нима бало!— кулди 
ўтовдан чиққан йигитлардап бирп.

Бошқалар енгил кулиб қўйишди.
— Қалай, Ҳожи оғанинг дийдиёсига тўйдинглар- 

ми?—сўради ташқарида турган Хидирбоев,— овқат за- 
воли тутгур.манглайи қора!

Тўйхонани ёрнтиб турган бесаноқ чироқлар кўзни 
олгудай. Бир томонда ўйин гаштию дўстлар саргузашти. 
Бир томонда тонгда келиб, бу уйдап нонушта қилиб ке- 
тадиган қари-қартанглар учун таомлар тараддуди. Па- 
ловхонтўрага ҳозирлик кўрилаётган ерда эса олти хотин 
йиғилиб, чорбозор ечмоқда. Биз ҳурматли ўқувчимиздан 
руксат сўраб худди ана шу қорақалпоқ аёлларининг 
ўзига хос, завқли ҳангомаларини ўзбек тилига кўчириб 
таърифламоқчимиз.

— Вой, Ойзодахон, келин бўлганинг эсингга тушдп- 
ми дейман, ўлан эшитиб кўз ёши қиласан, холос?

— Мвнов пиёз ўлгур аччиқ экан-да, янгача, кўзимнн 
ачнтиб юбордн.

— Битта пиёз аччиғига чидалмасанг, қайнонангнннг 
нордон гапларига қандай чидайсан?

Гапга бошқаси қўшилди;
— Вой, нимасини айтасиэ, Гулнозхоп, Ойзоданинг 

куёви кафтида кўтариб юрадижан чиққан, қайнонаси ел- 
касида.

— Азалдан бахти кулган қиз эдинг, айланай, куёвинг 
кафтида эмас, опичиб юрса арзийсан.

Бунақа пайтда салдан-салга кулги кўтарадиганлар 
қийқириб юборди.

— Вой, манави сабзиларни қаранглар, Ойзодахон 
кокил қилиб юбор'ибди-я, ҳар аёл ўхшаса санга ўхша- 
син-э, айланай.

-2 Ойсулувхон еганларида томоқларига тиқилмасин, 
дейдилар-да, Матназардан кўнгилсиз бўлиб юрмасинлар 
тағин!

— Ойсулувни ўзиям пазандаликда ҳеч кимга ён бер- 
мас эмиш дейишади, ростмикин?

— Ҳа, мазали овқатларни шунақанги расамадини 
келтириб, гатоп қилармишки, қайнонасининг жонинн ки- 
ритмаса нимаймиш.

— Ҳа, айланайлар, яхши хотин — уйнинг гули, деб 
бежиз айтишганми! Мақтасанг, мақтовга арзийди Ойсу- 
лувхон.

— Уғил ўстириш ҳам осонмас-да, Матназарнинг 
онаси ўғлини шу кунларга етказгунча эси кетган. Энди 
бир яйрасин, боёқиш.

— Нимасини айтасиз, Матназар ҳам куёв қилсанг 
киройидай. Илгариги ёшим бўлганда Ойсулувдан айни- 
тиб, ўзим тегиб олар эдим.

Яна кулги кўтарнлди.
Шу ерда шуни айтиб ўтиш керакки, бугунги маъра- 

канинг «гуноҳкори»—куёвга бўлган мақтовда яширин 
киноя бор эди. Буни сезган айрим аёллар, лабларини бу- 
риб, яширин кулиб қўйдилар.

— Кўнглингиз нималарни тиламайди-я, овсин, ке- 
лишган йигит назарингйзга тушса, сувдай суюла қола- 
сиз.

— Гап келишгандами... Сулув-сулув эмас, севган су- 
лув, айланай.

— Ҳа, тўғри айтасиз, яхши эрга берсанг қизни, си- 
лай-силай султон қилур, ёмон эрга берсанг қизни, ура- 
ура ултон қилур.

— Шундоқ! Аммо сиркаси сув кўтармайдиган қелин- 
лар йўқми дейсиз. Гулни севган тиканниям севсин-да, 
айланай.

Яна кулги.
— Ҳов, анови йигит тушмагурлар, жа авжига чи- 

қишяпти-ку, бизларни қаеримиз кам улардан. Чанго- 
вузни олинг, Ойзодахон, дўмбирани бу ёққа беринг, бир 
қўшиқ жавоб қилайлик.

Шундан кейин аёлларнинг қўшиғй қўшиққа уланиб 
кетавердн, Бирин-кетин ўртага тушганлар дам шох таш- 
лаб, дам сузилқб. дам йўрғалаб ғамза, наво қилдилар.

Ипак рўмол бошимда ҳилпиллайди, 
Бўза ичсам юрагим қилқиллайди 
Олиб бер деб отамга айтолмаймаи, 
Тил тагида бир нима бўлқиллайди.

Бнр қийқириқ кўтарилди ўртада. Қийқириқни бошқа 
аёлнннг қўнғироқдай овози ёриб чиқди:

Олти йигит ичида отинғ Турсун, 
Кўзачага сув қуйдим, тиниб турсин. 
Чиндан суйиб чақирсанг, мен борайин. 
Елғон айтиб, алдасанг, бетинг қўрсип.

Қарсак устига қарсак. Қийқириқ.
Энди дўмбирани учинчи аёл қўлга олди:

Олти қизнинг ичида отинг Сора,
Намойишга сочларингни кунда тара, 
Уз тенгини топиб тегсин қар қиз бола, 
Ер устига текканларнинг бети қора.

Бу сафарги қийқириқ узоқ чўзилди. Чунки қўшиқда 
Матназарнинг хотин устига хотин олаётганлигига ишора 
бор эди. Буни билган аёллар бир-бирларининг тиззала- 
рига уриб-урнб кулар. қийқирардилар.

Шунннг устига «келин келди, келин келди» деган 
ғала-ғовур эшитилди. Барча гурр этиб ташқарига отил- 
ди. Дарвоза олдида ўйин-кулги сурони. Бир неча отлиқ 
қизлар қуршовида зар ёпқичлар билан безанган оқ той 
минган келин. Унинг эгнида сини-сумбатига ярЗшган ҳа- 
рир кўйлак, банотдан камзул, қулоғида иеирға, манг- 
лайида тиллақош, бошига оқ парда ташлаб, балки ири- 
мига кўзини ёшлаб, бақордай яшнаб келарди, Қайнона

томон бўлмишлар пешвоз чиқиб, от туёқлари остига гул- 
дор кигиздан поёндоз тўшадилар. Қизлар тўдасидан сал 
орқароқда ўз навкарлари қуршовида турган куёв отдан 
тушди-да, келин ёнига келиб, уни кўтариб олди. Шу кў- 
тарганича остона ҳатлаб ҳовлига кирган чоқ бошлари- 
дан қанд-қурс, танга-чаҳалар сочилди. Ҳовли ўртасидаги 
чўғдай гиламлар ёйилган жойга боргандагина келин 
куёв ҳўлидан тушди. Қиз юзидан парда кўтарилди. «Гул 
билан булбул йўлиқди», ҳилдилар. Ҳожи оға чиҳиб ни- 
коҳ ўқиди. Ирим-чиримни бошига кўтарадиганлар иси- 
риҳ солди. Қейин каттагина патирпи аввал куёвга, сўнг 
келинга тишлатиб олиб, ўзаро бўлиб, еб юборишди. 
Ахир бирининг ўғли, бирининг бўйга етган қизи, хона- 
донига файз бахш этиб турган невараси, чевараси бор 
эмасми, барчасининг тўю томошасини кўриш насиб қил- 
сич-да. Хуллас, ҳар шеванинг ўзига хос одатлари бўлади.

Уртага гулхан ёқилди. .Қуёв-келиннинг меҳри бир- 
бирига оловдай иссиқ бўлсин деб, икковини гулхан тева- 
рагида уч марта айлантиришди. Ноғора базм, ўйин баз- 
ми. йигитларнинг гулхан устидан сакрашлари, «сизни 
ҳам куёвга етказсин», «сизни ҳам Ойсулувдай сулув ке- 
линга йўлиҳтирсин», дейишиб, бир-бирларига рўмолча 
тақдим қилишлар бошланди.

Пировард, куёв-келин ёнма-ён туриб базм аҳлига 
алоҳида-алоҳида салом беришга ўтдилар. Темиржонга 
рўбарў келганларида негадир у сесканиб кетди-ю, бир 
қадам ортга силжпди. Буни куёв ҳам сезди, Тожиддин 
ҳам. Нега шундай бўлганига Темиржоннинг ўзи ҳайрон. 
Куёв-келин олислашганларидан кейин ҳам ҳайратдан 
ўзига келолмади у. Уни ҳаяжонга солган куёвнинг ба- 
шараси бўлди. Унинг эгнидаги хушбичим заррин либос- 
лари ҳам Темиржон китобларда ўқиган, кино экранла- 
рида кўрган қадимий денгиз қароқчиларини эслатувчи 
машъум қиёфасини безай олмаганди. Саримсоққа атир- 
гул суви сепган билан муаттар бўлавермас экан.

Бўйинларидаги чандиқлар, ёноқларидаги яра-чақа 
ўрни кишини сескантирарли даражада хунук. Лекин 
Темиржонни чўчитган нарса бу ҳам эмас. Балки унинг 
кўзларидир. Ана шу чақчайган кўзларни Темиржон тун- 
да адашиб юрган маҳал кўрган эди. Шуни эслади-ю, 
яна димоғига қон ҳиди уфургандай бўлди. Қим у, қан- 
дай одам?

Шу савол улар йўлга чиққанларидан кейин ҳам ха- 
ёлини қўйиб юбормас, унинг кимлиги, қанақа одамлиги- 
ни тезроқ Тожиддиндан сўраб-суриштиришнинг маври-

дини тополмас эди. Чунки улар билан ёнма-ён Хидир- 
боев, бунинг устига, ҳали ўтов ичида Ҳожи оғанинг ёни- 
ии олган эчкисоқол киши ҳам бирга борарди.

Тўрт отлиқ ой ёғдуси тўшалган шолизорлар оралаб 
кетардилар. Айрнм жойларнинг шолиси ўрилиб, қайта 
шудгор олинишини кутиб турар, айрим жойлар нлиқ 
шабадада майин тўлқинланардй. Ҳар томонда чигиртка- 
лар чириллайди, уй ҳайвонларининг сурони эшитилади. 
Қайси бир ҳовлида овози ванг қўйилган радиодан қў- 
шиқ таралади. Узоқ-яқинда милтиллаган чироқлар, 
одамлар шарпаси. Аҳён-аҳён қирғоқларига сийрак тол 
экилган анҳорлар, кичик-кичик тўғонлар билан тўсилган 
дамбалар, томларнга қамиш ёпилган бостирмалар, 
эшиклари ланг очиқ оғилхоналар қорайиб кўринади.

Шолипояларни кеснб ўтган узундан-узоқ чанг-ғубор- 
ли йўл аста торайиб отлиқларни иккига бўлиб юборди. 
Кундузги сайрдан кейин чарчоғи ёйилиб, қорнини емга 
тўйдириб олган тўриқ қунон ўйноқлашнни канда қил- 
май, энг олдинда борар, қолган уч отлиқ эса орқама-орқа 
ўзаро гаплашиб келардилар. Кўп ўтмай Темиржонга 
эчкисоқол етиб олди. Бу эти суягига ёпишиб, кексайиб 
қолган кишининг исми /Койиқбой экан.

— Маъзур тутннг, ўғлим,— деди у тасодифан ғап 
қотиб, Темиржон унга ялт этиб қаради-ю, ой ёруғи хира 
ёритган қўй кўзларнни кўрди,— исми шарифларини сў- 
рамоқчи эдим.

— Отим Темиржон, Тошкентданман.
— Падари . бузрукворингиз ҳаётмилар?—Жойиқбой- 

нинг овози қадди-бастига асло мос тушмагандай, қан- 
дайдир қудратли ва жарангдор ҳам эди. Кўринишидан 
ўзи қорақалпоқ бўлса ҳам соф ўзбек тилида гаплаша 
оларди.

— Қазо қилганлар.
Жойиқбой отнинг тизгинини эгар қошига илибоқ 

юзига фотнҳа тортди.
— Энди, ўғлим, гапнинг снрасига кўчайлик. Бир ма- 

сала устида андак кенгашиб олсак, дейман, Анча тарбия 
кўргаи, сипо йигит кўринасиз. Ҳожи оғага шу тарафдан 
маъқул тушдингиз. У киши билан танишлнгингиз борми- 
ДИ?

— Биринчи учрашишимиз.
— У ҳолда таништирай. Ҳожи оға хизр назар қил- 

ган, табаррук оқсоқолнмиз бўладилар. Насл-насаблари 
пир авлоди. Узлари нкки бора ҳаж қплганлар. Ҳали анов 
Хнднрбойип деганимиз калакага олнб, бўлмағур гаплар

айтди. Майли, ёмон ўзини билмас, ўзгапи кўзга илмас, 
дейдилар, балою қазоси ўзига урсин. Локигин, сиз эътн- 
бор қилманг ундай бетайинларнинг гапига. Ҳожи оғадай 
табаррук одам шаънига зид келган ўз жазосини тортади. 
Оллога солдик. Илгари замонда бундай азиз кишилар- 
винг пойи хоки сурмайи сулаймон эди. У маҳаллар, бай- 
бай, оғзи куймаса оловни чайнайдиган йигитлари, му- 
ридлари бўларди. Шундай кишининг измисиз от кишна- 
масди ҳатто! У замонлар ўтди-кетди. Энди каттаям бир, 
кичигам. Бировнинг мушугини бесабаб пишт деб бўл- 
майди. Ҳар қанча бўлгандаям бари бир азиз кишилари- 
мизнинг ҳурматини бажо келтириш сиз билан бизга ҳам 
фарз, ҳам қарз, тўғримасми? Шундоқ, ўғлим, анов Нур- 
мирзабойдақа тилига эрк бериб, фисқу фужур ёғдира- 
диганларни ҳам тийиб қўйиш зарур. Сиз унга яқинроқ 
кўринасиз. Бир зайли келганда гапириб қўйинг, тилини 
тийсин...

Темиржон гапнинг йўналиши нимага олиб келишини 
сабр-тоқат билан кутарди.

— Ҳожи оғам шуни сиздан сўрадиларми?
Жойиқбой яна бир совуқ қараш қилиб қўйди.
— йўқ, буни ўзим айтяпман. Демоқчиманки, ўғ- 

лим, ўзбекмизми, қозоқми, қирғизми, қорақалпоқми, 
бошқами, буни фарқн йўқ, ҳаммамиз мусулмон банда- 
си. Муҳаммаднинг содиқ умматларимиз. Зеро, шундай- 
дир, олло таолонинг лутфу карамига қараб иш тутсак, 
ёмон бўлмас. Қуйруқни дарахтзор қилиш важида бу 
ёқларга келганингиздан Ҳожи оға ғазабнок!

— Қечиринг, оға, бир кишининг хоҳишига қарайди- 
ган бўлсак...

— Чакки қиласиз,— Темиржоннинг сўзини шартта 
бўлди Жойиқбой.— Сурув қўчқор ортидан йўл олади. 
Оқсоқолнинг амри вожиб.

— Қўрқитмоқчи бўляпсизми?
— Асло! Огоҳ бўлинг, демоқчпман, холос. Оқсоқол- 

нинг амри инобатга ўтмаса, худонинг амридан қўрқинг, 
деяпман.

-. — Қуйруқнинг муқаддас жойлигини билмагандим...
— Балли, мана энди билиб олдингиз. Қуйруқдан 

бўлак ўрмон қиладиган жойлар камми?
— Биз бутун Шероролни кўкартирмоқчимиз.
— Аммо Қуйруқни холи қўйинг. Маломатга қолиб 

юрманг, ўғлим.
Темиржон нима дейишини билмай қолди. Жойнқ- 

•бой яна-гап қотди:

— Шомдан кейин бир казар ташлаганингиз бўлдими?
— Қуйруққами? Йўқ!
— Бир чиқинг, бўлмасам, бари кирдикорлардан 

воқиф бўласиз. У жойлар билмаган одамнинг кўзнга 
оддий қумлоқ бўлиб кўринади. Аслнда бутун бир ав- 
лод истиқомат қилади унда. Оллонинг амри билан кун- 
дузлари пннҳон сеқрида, шомдан кейин жонли қиёфа 
кашф этади. Бинобарии, уларнинг тинчнни бузишга 
аҳд қилолмассиз, деб ўйлайман.

— Қизиқ,— ишонқирамай кулди Темиржон,—гап- 
ларингиз жуда қизиқ, жуда... Қанақа авлод ҳақида 
гапиряпсиз?

— Бунннг тарих-таърифига бандаси ожиз,— дсдн 
Жойиқбой заҳархандалик билан. .

— Ишонгим келмайди. Шунчаки бир саробдир, та- 
саввурдир... Табиатда бунақа мўъжизасиз мўъжизалар 
бўлиб туради. Билиб турнб эътиқод қилавериш — бу 
кулгили-ку?

Жойиқбойнинг жаҳли чнқди. ’ ■*
— Нима бўлсаям, авлод-аждодимиз эътиқод қнлиб 

келган жойлар. Тарки одат — амримаҳол. Яна айта- 
ман, уни ўзгартиришга бандаси ожиз! Ҳар ким ўз уйи, 
ўз овулининг ғамини еса-чи, бунда нима бор экан, ҳай- 
ронман!

Темиржон яна кулди.
— Қизиқ... уй, овул деганда тўрт девору якка том 

ёки беш-олти ўтовдангина иборат, деб тушунсангиз 
керак-да. Уй — бу бутун еримиз, бутун ватан-ку?! Ма- 
на шу Орол ҳам менинг уйим, менинг овулим эмасми?

Жойиқбой еб қўядиган назар бнлан тикилди. Улар 
тўрт томонга тарвақайлаб кетган чорраҳага етнб ке- 
лишди. Афтидан, Жойиқбой шу ерда ажралиши керак. 
Тизгинини тортди.

— Ҳар қалай, сени огоҳлантнриб қўйдим, бола!
У от бошини ўнг томонга бурдн-да, йўртганича кет- 

ди. У қоронғилик ичида сингиб кетаётганига Темиржон 
қараб турар, бутун вужудн қалт-қалт тнтрар эди. 
Қундузи бўлганида унинг рангига қараган кишн қўр- 
қпб кетарди сўзсиз. Ҳозир эса ойнннг кумушланган 
шуъласида буни фарқ қилиб бўлмасдн.

Шеророл Қуйруғининг табиий синоатлари дин учун 
илоҳиёт мўъжизаси бўлиб кўринарди. Бу жойда на 
мачит ва на нбодатхона бўлган азалдан. Икки-учта 
азиз-авлиёларнинг қабрию катта-кичик булоқлар бор 
эди, холос. Булоқларнинг шифобахш сувларидан май-

риқ-мажруҳлар, руҳий касалликка йўлиққанлар даво 
топиб кетишар эди. Ҳавоси буйрак касалига шифо. Шу 
сабабдан бу даргоқ муқаддас деб эълон қилинган эди. 
Айниқса, баҳор пайтлари узоқ-яқиндан келишиб, бу- 
лоқлар теварагида мол сўйишиб, ис чиқаришарди. 
Худо йўлига қурбонлик беришар, Ҳожи оғадай Муҳам- 
маднинг сўнгги умматига садақа келтиришарди. Биров 
фарзанд талаб, биров ўзига мартаба, бойлик тилайди, 
тани сиҳатлик... Ишқилиб, нимаики ният қилган бўл- 
салар шу жойга келиб, худога ёлворишар, мозорларга 
сиғинишар, назр-ниёз атардилар, юпанч топардилар. 
Аммо бу маросимлар кун чиққандан кун ботгунга қа- 
дар давом этарди, холос. Шомдан кейин ҳеч шарпа 
қолмасди. Чунки сукунатда шайтон ҳукмрон. Тунлари 
базм-жамшид қурадигац арвоҳларга бўшатиб бериш 
керак эдп Қуйруқни.

Йиллар ўтиши билан булоқлар қуриди. Қуйруққа 
эътиқод қилувчилар сийраклашди. Бунга руҳонийлар- 
нинг оламдан ўтгани, динга ишонмайдиган янги авлод 
етишаётгани ҳам сабаб бўлган, албатта. Майриқ-маж- 
руҳларнинг даво топиши Қуйруққа хизр назар қилга- 
нидан эмас, балки булоқлар сувининг шифобахшлиги- 
данлиги маълум бўлди. Натижада, мозорлар ҳувиллаб 
қолди. Буталарга илиб ташланган латта-лутталар ува- 
дага айланиб кетди. Янгиларини камдан-кам учрата- 
сиз. Баҳор пайтлари онда-сонда ўша томонга эчки етак- 
лаб ўтганни учратиб қолсангиз, у ҳам биронта мунка- 
йиб қолган чол ёки оми кампир бўлади. Хуллас, Қуй- 
руқнинг илгаригиндай довруғи йўқ ҳозир.

Аммо Ҳожи оға унинг аввалги мавқеини асраб қо- 
лиш учун хўп уринди. Илгаригиндай муқаддас санали- 
ши учун кўп курашди. Беҳуда кетди уринишлари. ^т- 
ган умрни қайтариб бўлмаганидай, янги ҳаёт оқимига 
дамба солиш ҳам амримаҳол экан. Ҳожи оға эса бун- 
дай қонунлар биЛан келишгиси йўқ. Қечаги кунидан 
умидини узгиси келмайди.

Темиржон‘Жойиқбойнинг гапларидан ана шу чи- 
риндининг ҳидини сезди. Ижирғанди. Тўриқ қунон ўй- 
ноқлашини қўймас, қўйиб берса, ўша бедаво Жойиқ- 
бой минган бия кетидан қувса!

Ортда қолганлар етиб келишди.
— Овулда қола қолинглар,— деди Хидирбоев, йўл- 

нинг чап қанотига ўзини ураётган отининг тизгинидан 
тортиб,— бир кеча — минг кеча бўлмас.

— Раҳмат, оға, Довулбой ота эртароқ қайтинг, деб

тайинлаганди. Ярим кечага қолиб кетдик’ Темнр- 
жондан хавотир олаётгандир тоза. Илдамроқ бо- 
райлик. ,

— Унда хайр, отага мендан дуо айтинг, тузукми?— 
Анча йироқлашиб кетгач, яна тўхтаб, отнинг бошини 
бурди-да, бақирди:—Ҳалиги ёрдам масаласидаги гаи- 
ларимни қаттиқ олманглар, тузукми, йигитлар’ Шоли- 
ни бир ёқлик қилиб олсак, қўлимиз бўшайди сал-иал. 
Кейин марқамат, тузукми?

— Раҳмат, Нурмирзо оға!—жавоб берди Тожид- 
дин қам бақириб, кейин Тсмиржонга мурожаат қил- 
ди,— хўш, қалайсан, файласуф, одамларимизни кўр- 
дингми?

Темиржон энсаси қотгандай тўнғиллади:
— Кўрдим. Таъбни тирриқ қилишда бир-биридан 

қолса қулоғини кесадиганлар экан.
— йўғ-э? Ёқмадими? Битта-яримта Ҳожи оғага ўх- 

шаган бўлса бордир. Лекин ҳаммани қоралаш ярамай- 
ди, файласуф. Беш қўл баробар эмас. Гуруч ҳам кур- 
максиз бўлмайди.

—. Шолипоядаги битта курмак, юзлаб курмакни 
уруғлайди.

— Нима бало, феълинг айниб қопти жуда? Е анов 
нусха бирон нима дедими?— «Анов нусха» деб Тожид- 
дин Жойиқбойни кўзда тутган эди.

Темиржон индамади.
Улар тунда Қийикчашмани кесиб ўтишни эп кўр- 

май, отни кунчиқар томонга буришган, катта йўлга чи- 
қиб олган эдилар. От туёқлари асфальтда учқун чақ- 
иатиб, ноғора чалгандай тақира-туқур овоз таратиб бо- 
рарди.

Бир томон Устюрт яссилигининг тоғдай баланд че- 
гараси. Дам оқиш қоялар бош узра ҳайбат тўкиб ту- 
рар, дам адирлар орасида ғойиб бўлар, гумбазшакл ям- 
яшил тепаликлар ортига яширинаётгандай туюларди. 
Чап томон эса қоп-қоронғи Кийикчашма. Дов-дарахт- 
лар сукутга толган. Шохлари қимир .этмасди. Тун қуш- 
лари басма-бас сайрашар, қурбақалар вақирлар, ҳам- 
ма нарса зймистонлиқ қўйнида гўё. Анча ҳаволаниб 
қолган ой эса бу хилватгоҳни ёритишга ожиздай.

— Айтгинг келмаяптими? — қайта сўради Тожид- 
дин.

—- Таъбни тирриқ қилди деяпман-ку!—зарда билан 
жавоб берди Темиржон,—сенинг анави гапингни қай- 
тарди. "

— Қайси гапимни?
— Қуйруққа дарахт экмайсан, экдинг, жонингдан 

умидингни узавер, деди.
Тожиддин бўзариб кетди.
— Йўғ-э... Нима деяпсан ўзинг? Қачон шунақа дев- 

дим? Ахир...— тутилди у,—жонингдан умидингни уз, 
деб қачон айтдим сенга!

— Шунга ўхшаш гап қилдинг-ку, ановда.
— Қоц-қуруқ туҳматчи экансан-ку!

. — Тухмат эмас. Қуйруқни қўй, деганингни айтаяп- 
ман.

— Тўғри, айтдим. Аммо жонингга қасд қиласан, де- 
мадим-ку,. тентак!

— Анов айтди.
— Эчкисоқолми? Вой, қизиғар-ей,— кейин қаҳ-қаҳ 

уриб юборди,— тоза юрагингни ёрибди-да, а? Шунга 
фиғони фалакмисан? Қўй-е!

— Ростданам, Қуйруқнинг бирор сир-асрори борми?
— Бор. Баъзи шунақа четроқ жойларда яшириниб 

олган бидъатлар яраси ҳадеганда битавермас экан. 
Сен Қуйруққа ёпишиб олганингни билган кунимоқ, бу 
ёғи қанақа бўларкин, деб ўйловдиму, ўзингга 'айтмов- 
дим. Буларга бир дуч келиб панд еганман. Рости гап, 
юрак олдириб қўйганман. Ҳаммаси анов хурофот бан- 
дасидан чиқади. Ҳожи оғадан. Баъзи лақмаларнинг 
миясига ҳамон заҳар қуйиб юради. Асл мақсадига ту- 
шуниб бўлмайди ҳеч. Бир қарасанг, Қуйруқни осмонга 
кўтариб, илоҳийлаштириб. қўяди, бир қарасанг, фало- 
кат босган жой, деб камситади.

— Битта тиррақи бузоқ бутун подани булғайди, де- 
санг-чи. Наҳотки, унга ишонишса? Ахир, бунақа гап- 
лар аллақачон гумдон бўлган-ку?

Жавоб бўлмади.
— Қанақадир «авлод»нинг кўлагаси кўринармиш- 

ми кечалари? Шу ҳам гап бўлди-ю...
— Бўлса бордир,— деди Тожиддин елкасини қи- 

сиб,— мен кечалари юрмаганман.
— Бир чиқмаймизми?
Тожиддин Темиржонга қараб қўйди.
— Узинг чйқавер. Мен Ҳожи оғанинг битта гапига 

ишонмайман Алвасти-малвастиларига ҳам.
Улар яна жим, бир-бирларига гап қотмай борарди- 

лар.
Темйржон мудраётгандай кўзларини юмиб олган, 

от эса силкиниб-силкиниб йўрғаларди. Аслида, у ухла-

мас, эс-ҳушини тўйдаги ҳангомалар, куёв бўлмишнинг 
қиёфаси тортиб кетганди. Уша тунда учратгани шу- 
микин ёки адашдими? Айнан ўхшаб кетади-ку? 
Ҳар қалай, аниқроқ билмай-нетмай биров ҳақида 
ҳукм чиқаравериш ярамайди. Тожиддиндан сўраш 
керак.

— Қуёвтўранинг қанақа одамлигини ҳам таъриф- 
лаб бермадинг,— дея ўсмоқчилади у.

— Матназарними? Узим ҳам биринчи кўришим. 
Лекин кўпдан учратишни орзу қилиб юрардим.— Унинг 
«орзу қилиб» деган иборасида киноя борлиги сезилиб 
турардя.— Дашт одамлари ундан худди ўтдан қўрқ- 
қандай қочиб юришади. Ваҳимали дийдиёлар тўқи- 
шади. Бунақа девсифат одамга кўрингину қочгин, де- 
йишади. Ҳеч кутилмаган жойда қоқ тепангдан келиб, 
таппа босармиш. Шердай ҳайбатли, айиқдай бақувват, 
ярми одам, ярми алвасти деб таърифлашарди. Гоҳ 
отлиқ, гоҳ пиёда тун кезиб, ов қилармиш. Нимага ўч- 
лигини ҳам билиб олдим бугун. Сайғоқларга! Ҳеч жой- 
да ишламайди. Тунлари бутун дашт унга тобе гўё. 
Емиш-ичмиши ҳам шу даштда. Шундай дайдиваччанинғ 
бугун элга ош тортиб, бир чиройли тўй-томоша қилиб 
берганига ҳайронман.

— Қиладиган ишининг тайини бўлмаса, тирикчили- 
ги қанақа ўтади?

— Бисотида яшириб қўйгани кўп эмиш. Хоразм- 
лик катта бир бойнинг ўғли бўлган-да. Отаси қулоқ 
қилинишидан қўрқиб, шу ёқларга қочиб келган, бой- 
лигини шу ерга яширган. Мана энди ўғли ҳузурлди 
кўряпти чоғи. Тўйнинг қанақа дабдаба билан ўтаётга- 
нини кўрмадингми? Шундай безорига биров бир тийин 
беради дейсанми? Емиши сайғоқ гўшти. Ҳали буламиқ 
гўштини единг-ку. Бир кўришда биламан-да. Сайғоқ 
гўшти қорамтирроқ бўлади. Аммо мазали.

— Фарқига бормабман.
— Таъми манаман деб айтиб турибди-ку.
— Шунга сиёқинг бузилиб қолганмиди?
— Сезнбсан-да!
Темиржон энди иккиланмай қўйган эди. Демак, ке- 

Часи учратгани — ўша!
— Утган кеча овдан қайтар чоғида учратган экан- 

ман,— деди у,— отга нима ортиб олганига ақлим ет- 
маганди. Энди билдим, сайғоқ экан. Тўйнинг тарадду- 
дини қилиб юрган экан-да.

— Йўғ-э, кўрганмидинг-а?— ҳайрат билан тикилди

Тожиддин,— уни қара-я... Менга ҳеч жиноят устида 
учрамайди-да, ғиппа ушлаб, судга берардим.

Улар Ойқутор устидан чиқиб қолдилар. Осмон каби 
кенг денгиз эса кафтингизда тургандай. Кўкда тўлин 
ой сузадн. Денгизлар ойнинг ердаги кўзгуси бўлса 
керак, у ўз жамолини ана шу кўзгуда томоша қи- 
лади.

Орол тинч турган пайтда кўпчиётган хамирдай қап- 
пайиб-қаппайиб қўяди. Майда долғалар бехисоб тил- 
лари билан қирғоқларни ялаб-ялаб қайтади, аҳён-ақён- 
да қушлар чулдирашига ўхшаш садо беради.

— Ие?!—деди Тожиддин отнинг жиловини хиёл тор- 
тиб, денгиз қаърига тикиларкан,— ҳув анов ёққа қара!

Темиржон қаради-ю, ғаройиб ҳодисанинг гувоҳи 
бўлди. Зангори шуълалар олис денгиз узра алвондек 
товланарди. Афсонавий бу ёғду қаёқдан тараляпти? Бу 
хил мўъжизанинг сири нимада? Қаранг, борган сайин 
теварак ёришиб, аланга қўйнига шўнғиётгандай. Аф- 
тидан, денгиз ости бир олам чироқларга тўлгану, унинг 
шуъласи юзага чиқиб шафақ касб этган. Гулхан каби 
ловиллайди, беҳисоб учқунлар сочади.

—- Бу жуда қизиқ... Нима у?— шошиб сўради Те- 
миржон.

— Бу ҳам табиат мўъжизаси.—Ҳаяжон билан жа- 
воб қилди Темиржон.— Эртага бўрон бўлади.

- Икковлон таққа тўхтадилар.
■ Денгизнинг ана шундай важоҳатини биринчи бор 
кўрган одам эсини йўқотиб қўйиши мумкин. Аммо Те- 
миржон табиатда содир бўладиган бундай х.одисалар- 
ни кўп эшитган, китобларда ўқиган. Шунинг учун ўзи- 
ни қўлга олди дарров. Кутилмаганда қалби қувончдан 
жўшиб кетди. «Бу қизиқ, жуда қизиқ, жуда-жуда!»— 
дея такрорлади у шовқин билан.

— Таърифи йўқ!—деб юборди Тожиддин ҳам — 
Мана шунақа ҳодисаларнинг тагига етиб-етмай баъзи- 
лар Ҳожи оғанинг илмоғига илина қолади.

Бу нурланиш азалдан бор, айниқса, океанларда тез- 
тез такрорланиб туради. Денгиз сайёҳларини турли 
фалокатлардан огоҳ қилувчи бу ҳодиса денгиз сирла- 
рини билганларга қадимдан аён. Фақат дафъатан кў- 
зинг тушганда андак ҳаяжонланасан, холос. Сир тагига 
етишинг билан ўзингни қўлга оласан дарров.

Тожиддиннинг айтишича бу бўрондан дарак эмиш. 
Ундай эмасдир. Бошқа бирон сабаблари бордир, дея 
тахмин қилди шу заҳотиёқ Темиржон.

V тахминида ҳақ чиқди. Эртасига бўрон тугул, куч- 
лироқ шаЪюл ҳам кўтарилмади. Қейинчалик ҳам ден- 
гиз сўвининг нурланиш ҳодисаси кўп бўлди. Бироқ 
ҳаммаси ҳам табиатдаги бирон ўзгаришдан башорат 
ролини ўтамади.

— Жойларимиз ажойиб ' ривоятларга бой,— мақ- 
таниб қолди Тожиддин.— Одамлари содда, бағри кенг, 
сахий одамлар. Қим келса мақтаб кетади. Аммо ннма 
учундир қадимда бу ерларни «Борса келмас» деб кам- 
ситилганига ҳайронман. Хорижий мамлакатдагилар 
ҳамон бутун Орол теварагини «Борса келмас» деб ата- 
шармиш. Азалий ажалнинг кони, учраган тирик жон- 
ни аждаҳодай ютадиган ботқоқлик, деб таърифлар- 
мишлар. Нуқул заҳарли илонлару йиртқич ҳайвонлар 
учрармиш бу ерларда. Яқинда америкалик бир биолог 
келган эди.

— Мистер Жонсми?
— Қаёқдан эшита қолдинг?
—- Биолог деганингга эсимга тушди. Икки йилча 

бурун бизда ҳам бўлган эди у. Ушанда Орол денгизига 
боргим бор, деганини эшитгандай бўлувдим.

— Иўғ-э? Шундай деганмиди-а? Демак, ўша! Қе- 
либ, ҳаммаёқни кўрди, денгизда чўмилди, балиқхўрлик 
қилди-ю, кетар чоғида: «Мени алдадингиз, жаноблар, 
бу Орол эмас, Орол «Борса келмас»нинг қоқ ўртаси- 
да, деб эшитгандим. Қелган одам қайтиб кетолмас 
экан, мен кетяпман»,— дейди. Шунча айтамиз, шунча 
тушунтирамиз, қани ишонса. «Мени алдадинглар»,— 
дейди, холос. Баттар бўл-э, нима деб ўйласанг ўйлай- 
вермайсанми. Сенларни кўзингга оқ ҳам қора бўлиб 
кўринади.

— Беш-олти йилдан кейин тағин келса, яна таниёл- 
май қолиб, хархаша кўтармаса нима эмиш

Отлар ёнма-ён осойишта одимлаб борарди. Олисда 
чироқ милтиллади. Фируза осмон пештоқида бирин- 
кетин юлдузлар чарақлаб, .аста бутун кўкни тутиб 
кетгани сингари чироқлар ҳам ҳар тарафдан чарақлаб 
турарди.

Иккинчи боб

I
Сўнгги ҳафта ичи икки дўст «Чапаев»га ўхшаш 

яна бошқа хўжаликларга бориб келдилар. Янги-янги 
одамлар билан танишдилар. Шубҳасиз, бу танишув,

суҳбатларнппг фойдаси катта б"лди. Шероролнинг ши- 
фогоҳ мавзуга айланиши ҳақидагп гап тилдан-тилга 
кўчиб қолди. Денгизга келган-кетганнинг оғзида бўла- 
жак оромгоҳ таърифи. Темиржоннинг номига кетма- 
кет хатлар. келар, хатларнинг кўпчилигини газета 
ўқиб, хабар топганлар ёзарди.

Тожидднннинг ҳам иши кўпайиб кетди. Темиржон 
бийан учрашиш учун Қўнғиротдан тез-тез келиб турар, 
кўпинча узоқ-узоқ ўтиришиб, биргаликда айрим маса- 
лаларии қал қилишга бошлари билан шўнғир, схема- 
лар, расчётлар, чертёжларни тартибга солишар, тор- 
тишишар эди. У шундоқ ҳам ўз ташвишлари бошидан 
ошиб ётган бир пайтда ишни кўпайтириб юборган оғай- 
нисидан хафа эди. Оғайниси ундоқ эмас, бундоқ қи- 
ламрн, деб туриб оларди. Тожиддин ундаги бу хил 
қайсарликни илгари сезмаган экан. Мана энди биляп- 
ти. Унга қатъий қарши чиқай деса, бир ёқдан'беш йил 
ёнма-ён ўтириб ўқиган дўсти, ҳамжиҳатликда ишлаш 
учун ўзи таклиф қилган бу ерга, истаган шароитингни 
яратиб бераман, деб ваъда берган. Иккинчи томондан, 
хайрли ташаббусга ғов бўлибди, деган гап тарқалиб, 
боши маломатдан чиқмай қолиши мумкин.

Лекин ошиқмаслик керак. Қани, район раҳбарлари 
лойиҳа ҳақида нима деркин. Тожиддинни ҳақ деб, 
Темиржонни ноҳаққа чиқаришлари ҳам мумкин-да. Ана 
шунда Тожиддин дўстига қалайсан, деб салом беради. 
Ҳа, ўжарлик, кетмайди бу ерда.

Ана шундай кунларнинг бирида икковини райиж- 
роком чақиртириб қолди.

...Қабулхонада одам кўплигига қарамай, секретарь 
аёл Темиржонни такаллуфона кутиб олиб, бенавбат 
қўйишга ошиқди. Раиснинг кабинети эшигини ланг 
очди-да, ичкарига ишора қилди:

— Сизни жолдас Арслонов кўпдан кутяптилар.
Тожиддин ундан олдинроқ келиб, раис хонасида 

ўтирган экан.
Темиржон кирди-ю, хонанинг ўртасига бормай тўх- 

тади. Қаттагина стол ёнида тепакал раис билан Тожид- 
дин қизаришиб, бўзаришиб гап талашмоқда эдилар. 
Темиржон эса ўзини бевақт кириб қолган одамдай се- 
зиб, саросимага тушди. Уртада унинг қўли билан чи- 
зилган қоғозлар ва лойиҳанинг асл нусхаси дастур- 
хондай ёзиқлик. Раис қаншарини кафтига қўйгани- 
ча ундан бош кўтарай демайди. Тожиддин рўмолча

билан терлаган бўйинларини артар, ранснинг бўйчан 
қомати олдида у ёш боладай пастак бўлиб қолган. 
Худди бир айб иш қилиб қўйган одам сингари ийманиб 
гапирар, дам у ёнга, дам бу ёига ўтар, питир-питир қи- 
ларди. Шундай қулинг ўргилсин, салқин хонада унинг 
терлаб-пишишига ҳайронсан. Ташқари дим. Бу ерда 
эса бошқача иқлимга кириб қолгандай ҳис қиласан 
ўзингни.

— Яқинроқ келинг,— деди раис, Темиржоннинг сер- 
райиб турганига кўзи тушган маҳал,—муддаоингизни 
тушунтиринг, ўртоқ, эски лойиҳада нима хусуматингиз 
бор?

Темиржон талмовсираб Тожиддинга қаради. Тожид- 
диннинг ўзи игнанинг устида тургандай. У боядан бери 
раис билан олишиб, таъзирини еган афтидан. Шуни 
дўстига билдириб қўйишдан ҳайиққандай унинг наза- 
ридан кўзини олиб қочди-да, нари кета қолди. Очиқ 
дераза тагидаги майда барглари қимир этишга ҳолсиз, 
суратдай қотган ёшгина қайрағочга тикилди.

Темиржон елкасини қисди.
— Ҳеч қанақа хусуматим йўқ...
— Шеророл хусусида газетага нималарни ёздингиз 

бўлмасам? Очиғини айтаверинг, батафсил фикрингизни 
эшитмоқчиман!

У ҳам лойиҳа ёнидан узоқлашди-да, шу столнинг олд 
томонига ўтиб, ғаладонидан сигарета олди. Юпқа лаб- 
ларига қистирилган сигарета нимагадир дир-дир тит- 
раётгандай туюлди. Чирқ этиб ёнган зажигалкадан 
зангори олов тили кўтарилиб липиллади. Аммо раис 
уни сигаретага яқинлаштира қолмас, ўт олдиришга 
ошиқмас эди.

Темиржон индамай тураверди.
— Воажаб, мен сизни қаердадир кўргандай- 

ман-а?—деди раис зажигалкани ўчириб, ўт олмаган 
сигаретани аста эзғиларкан.

Темиржон бежавоб қараб турарди. Ростдан ўзн ҳам 
уни қаердадир кўрган. Серифода юзлари, сийрак қош- 
лари, ялпоқроқ бурни, айниқса,. кишини дарров ўзига 
жалб қиладиган кўзи жуда таниш...

Темйржон ҳозир сўз бошласа у тутақиб кетадиган- 
дай кўринади. Бу қанақа ўзбилармонлик, газетага 
ёзиб айюҳаннос солишдан олдин лоақал менга ўх- 
шаган раҳбарлар билан маслаҳатлашиб олсанг бўл- 
масмиди, деб дўқ уриб ҳайдаб чиқармоқчидай. «Мар-

таба ўлгур баъзи одамларни не кўйларга солмайди,— 
деб ўйлади Темиржон,— бундай одамлар мартабасини 
очиқ-ёруғ пеш қилолмайди-ю, аммо давлат манфаати- 
ни ўртага қўйиб, таъна тоши отаверади, нодонлик, кал- 
табинликда айблайди кишини. Карабсанки, кавушинг, 
кўчага тўғри бўлиб турибди. Туёғингни шиқирлатиб 
қолишдан бошқа иложинг йўқ».

— Қани, хўш, гапиринг, ўртоқ!—■ қисталанг қилди 
раис.

У астойдил сўраяптими ёки синамоқ учунми — би- 
либ бўлмасди. Ҳар қалай, тўғри гапиравериш керак, 
Барча қадиксирашларни четга суриб қўйиш керак,

Темиржон ўзига ўзи шундай буйруқ берди-да, чи- 
ройли қошларини чимириб туриб фикрини очиқ баён 
қила бошлади. У шунчалик берилиб сўзлар эдики, ўзи 
ҳам сезмаган ҳолда ўртадаги ўнғайсизликни бутунлай 
унутиб юборди. Лавлагидай қизариб кетган қулоқлари 
аста асли қолига кела бошлади, чеҳраси ёришди. Гўё 
юрагига йиғилиб қолган андуҳларини илк бор ўртага 
очиб ташлаётгандай. Қўпдан димланиб ётган анҳор 
суви дамбани ёриб ўтди-ю, ўзгача шовур билан тез ва 
равон оқиб кетди.

. Самолётдан қараган одам кўзига Шеророл ҳақи- 
қатдан ҳам шер тахлит: оёқ-қўллари, боши, қуйруғи, 
ҳатто панжаларигача яққол кўриниб туради. Қисқа 
муддат ичи муаллиф Оролнинг ҳар даҳаси, ҳар бурчини 
синчков сайёҳ сингари пухта ўрганибди. Батафсил қо- 
ғозга туширибди барини.

— Қулоқ овулига бир йилча тегмаймиз,— деб ту- 
шунтирарди у,—Гардон эса ниҳоятда обод қишлоқ, 
соя-салқин, дарахтларга мўл. Фақат унинг шарқи- 
жануб томонидаги бўш ётган шипшийдам ерларини 
боғ қилиш керак. Қамида юз минг туп ўрик, олма 
экиш мумкин. Артезиан қудуқларидан насос орқали 
сув чиқариб суғорилади. Бу усул суғоришни мен Анди- 
жонда ўз кўзим билан кўрганман. Ел қишлоғидан то 
Гардоннинг шимолигача чўзилган масофани йилдан- 
йил емириб бораётган жарлик хира қилиб ётибди. Бу 
ерларни узумзор қилинса, емирилишлар барҳам ейди.

Тожиддин гап суқди:
■— Бизнинг хўжалигимизда ток кўчати етиштирил- 

майди.
— Кўчат масаласини кейин ҳал қйламиз,— унинг 

оғзига урди Арслонов,— ҳозирча яқинроқ келиб, мана 
бу гапларга қулоқ беринг.

Темиржои давом этди.
— Гардс; дан Оққалъагача, Оққалъадан Қуйруққа- 

ча яна минг гектарни боғ қилиш мумкин. Лекин бу янаги 
йилнинг вазифаси. Бу йил Оқмўйин, ёл, Кўзкўлдан тор- 
тиб Қулоқ теварагини иҳотазор қилсак, деган ният 
бор. Шунингдек,. Мойкўл билан Оққуюр чаласини охи- 
рига етказамиз, Чапкўлдан Човгача чўзилган тўқай — 
қўриқхонага тегмаймиз.

— Қўзкўл, ёл томонларга фақат соя берувчи да- 
рахт экилади, холосми?— савол тиқди Арслонов,— 
мевали дарахт экилмайдими?

— Йўқ! Нега десангиз, Кўзкўл, ёл, Оқмўйиндан 
тортиб, Қуйруққача унумдор ерлар. Иҳоталанган буер- 
ларда келгусида сабзавот, полиз экинларидан мўл ҳо- 
сил олиш мумкин. Учсойдан канал қазиб сув келтирил- 
са бас. Ҳозир ўзингизга маълумки, бу жойларда шамол 
қилт этса, чанг-тўзон кўтарилади. Яқин-йироқ қишлоқ- 
ни кўз очиргани қўймайди.

— Қуйруқда ёнғоқзор бўладими?
— Қуйруқнинг уч юз гектарига соя берувчи дарахт- 

лар экиб, икки юз гектарини ёнғоқзор қиламиз. Бу 
йилча етарли. Ишимиз ўнгидан келса, янаги йилдан 
ёнғоқзорга яна беш юз гектар қўшиб кенгайтириши- 
миз мумкин.

— Ёнғоқнинг униб, ривож топиб кетишига ишона- 
сизми?

— Энди...— тутилди Темиржон, кейин кулиб қўшиб 
қўйди,— бахташ-таваккал, деган гап бор-ку.

— Икки юз гектарга денг?!
— Икки юзга...
— БирДанига-я?
— Мен ҳам шуни айтгандим<—жон кирди Тожид- 

динга,— икки юз гектар-а, у айтишга осон. Ҳозирча 
эллик бўлсин, олтмиш бўлсин...

— Эллик, олтмишга мумкин бўлганда, нима учун 
икки юзга мумкин бўлмас экан?—Ҳеч кутилмаганда 
Темиржоннинг тарафини олиб қолди Арслонов,— қани, 
давом этаверинг.

Темиржон томоқ қириб олди:
— Ёнғоқзорни қуршаб, денгиз яқинига қарағай- 

лар ўтказиш мумкин. Қарағай бу ерларда гуркираб 
ўсади.

Арслонов Темиржоннинг эҳтирос билан гапиришла- 
ри таъсирида ўзгариб борарди. Қоп-қора кўзларида 
яхшиликка мойилдай шарпа акс этарди.

Қабулхонада йиғилиб қолган одамлар кўтарган 
ғалвата ҳам эътиборсиз, унинг сеҳрига берилди рай- 
ижроком. Бир неча бор кириб, нимадир демоқчи бўлган 
секретарь аёлга ҳам қўл силтаб, гапиртиргани қўй- 
мади.

— Бу жуда зарур, бу жуда ажойиб,— деб юборди 
бирдан,— хўш,— синовчан тикилди яна Тожиддинга,— 
менимча, қўлласа бўладиган гаплар, а?

Тожиддин қулочини ёйиб, бўйнини қисди.
— Менинг ўз мулоҳазаларим бор.
— Биламан, биламан,—унинг сўзини бўлди яна 

райижроком,— сизга қолса бир-икки йил ичи Шеророл- 
нинг тинчини бузмоқчи эмассиз, шундайми?— у қайта 
сигарета тутатишга ўтди.

— Йўғ-э, ўртоқ Арслонов,— бўзарди Тожиддин,—• 
бу таклифларга аввал қарши турган бўлсам ҳам... 
Мана, Темиржоннинг ўзи айтсин. Анча мунозара юри- 
тиб, лойиҳасини пухталашга ёрдам бердим... Лекин 
беш қўлни бирдан оғизга тиқишнинг нима кераги бор, 
бу йилча минг гектарни эплаштириб турсакмикин, де- 
моқчийдим, холос... Янаги йилга...

— Янаги. йилга... Янаги йилга... шу ҳам гап бўл- 
ди-ю...

Тожиддин ҳам бўш келмасликка ўтди.
— Кечирасиз, ўртоқ Арслонов, халқда бир мақол 

бор: шошилган қиз эрга ёлчимас, деган...
— Биз эр танлаётганимиз йўқ,— зардаси қайнаб 

гапирди Арслонов,— ўрмон қилмоқчимиз: мевазор, иҳо- 
тазор!..

— Тушунаман, ўртоқ Арслонов...
Арслонов ўнг қўлини кўтариб, уни тинчнтди.
— Мен сиздан ҳеч бўлмаса ёш жиҳатидан катта- 

роқман. Шу ёшим ҳурмати, гапимни бўлмай туринг, 
Узингизга маълумки, неча йилдан бери Шероролни кў- 
каламзорлаштириш тўғрисида мулоҳаза юргизамиэ. 
Қарор устига қарор қабул қиламиз, юқори ташкилот- 
ларга хат ёзамиз. Мана энди ташаббускорнинг ўзи ўз 
оёғи билан келиб, мана бундай қилмоқчиман, деса, 
уни қўллаш ўрнига... ҳай... ҳай... ҳай!—бош чайқади 
у,— жамоат ишларига мунақа пассив бўлиш ярамай- 
ди, ўртоқ Султонов. Биламан, ҳозир яна бир нима деб 
важ кўрсатасиз. Сйзда нима кўп, баҳона кўп!

— Йўғ-э, ўртоқ Арслонов, мени бекорга койияпсиэ, 
Мен демоқчиманки, ахир... Ҳар бир ташкилотнинг бя* 
ринчи навбатга мўлжаллаб қўйган иши, юмуши бор.

Дабдурустдан уни қолдириб, буни қилиб кетилавер’ 
майди-ку? Бу қоидага хилоф!

Орага Темиржон суқилди.
— Тўхта, сенинг мўътабар тартиб-қоидаларингга 

халал бермоқчимасмиз-ку! У 'ўз йўли билан, бу ўз йў- 
ли билан. Муқаддас планингга зарар етказмайди,— 
«муқаддас» деган сўзга урғу бериб ўтди у.

— Яъни сих ҳам куймайди, кабоб ҳам, демоқчисан- 
да?..— Тожиддиннинг кўз қорачиғида шўх истеҳзо ало- 
мати порлади,— тоза сендақа назариётчидан куйдим-ку. 
Масаланинг иккинчи томони бор. Уч минг гектарга 
етадиган кўчатни сенга қаёқдан топиб бераман. Маса- 
ланинг бу ёғини ҳисобга оласанми йўқми? Хўжалиги- 
мизда йилига олтмиш минг ниҳол етказиб берадиган 
кўчатхонамиз бор, холос. Қолганига қаёққа ялиниб 
бораман?

— Бировга ялиниш шарт эмас,— деди Арслонов, 
бамайлихотир стулга ястаниб сигаретани тортар 
экан,— сизнинг кўчатхонангиздан бошқа кўчатхоналар 
қуриб қолмагандир ахир. Чимбойдан сўраймиз, Кегей- 
лидан. Қолаверса, Фарғонага борамиз. Россия ўрмон 
хўжаликларига мурожаат қиламиз. Орол денгизи ат- 
рофини обод қиламиз, деб кўринг... Қўллаб юборишар, 
дейман.

Қўллаб юборишларини-ку Тожиддин ҳам билади-я. 
Аммо иззат-нафс деган ўлгур бор-да. Темиржонга: 
«Узим келиб хўжалигимизнинг донғини таратдим, уни 
тенги йўқ қилгунча она сутим оғзимга келиб кетди»,— 
дея мақтанмаганмиди. Тўғри-да, келганидан бери қан- 
ча-қанча дарахтзор яратди. Қозоқёп деган гиёҳ унмас 
биёбонда улкан мевазор боққа асос солди. Янаги йил« 
дан ҳосилга кириб қолса, ўҳ-ҳў... Оқчингилдаги терак- 
зор, йўл бўйидаги узлуксиз иҳотазорлар... Ҳеч кимдан 
ёрдам сўрагани йўқ. Бир-икки бор ўрмоншунос олим- 
ларга мурожаат қилганда, улар аллақандай илмий гап- 
лар билан бошни қотиришди-ю, энг оддий нарсаларни 
ҳал қилиб беришга келганда, пайсалга солишди. «Ҳа, 
дўстим, ўзинг учун ўл етим», деган гапга амал қилднм. 
Меҳнатларим зое кетмади. Ҳозир ўз кўчатхонам бор, 
тажриба участкаларим. Ҳеч кимга муҳтожлигим йўқ, 
қисқа вақт ичида одамларимнинг кўплари орденли бўл- 
ди, ҳар йили Фахрий ёрлиқ оламиз. Республикада би- 
ринчимиз, Қизил байроқ қўлимизда. Бирор кёЧгаш, 
тантана маросим йўқки, бизнинг хўжалигимиз тилга 
олинмаса! Йўқ, дўстим, ошиқма! «Олға юргин, лекин

менинг ортимдан!—деган экан бир шоир. Тушундинг- 
ми?»

Қабулхонада ғовур-ғувур кўтарилди. Раис эшикни 
шартта очган эди, кутувчилар гурр этиб бостириб ки- 
ришди.

— Жолдас исполком!
— Базарбой оға!..
— Тўхтанглар, тўхтанглар, бозор қилмай, бир бош- 

дан гапиринглар,— деди райижроком қулоғи шанғил- 
лагандай икки кафти билан беркитиб,— хўш, сен бо- 
лангни боқчага жойлаш масаласида келдингми? Жуда 
яхши, қоғоз-поғозларингни секретарга ташлаб кета- 
вер, жой бўлса, ўзим хабар қиламан. Сиз, оға, уйингиз- 
нинг ремонти масаласидами?..

— Аўа, бу учинши бор келувим, жолдас притседа- 
тел, жардам бер, чирағим, қиш жақин...

— Сиз-чи?— биринчи кексанинг сўзи тугамай ик- 
кинчисига мурожаат қилди раис.

— Очиғини айтсам, мен-де...
— Душанбада келинглар, икковингизни биринчи 

навбатда қабул қиламан. Ишим бошимдан ошиб ётиб- 
ди ҳозир. Бугунча тинч қўйинглар, садағанг кетайлар.

Бир нафасда хона келувчилардан бўшаб қолди.
— Давом этинг,— Темиржонга юзланди кейин 

раис,— воажаб, чиндан ҳам қаердадир кўргандайман,— 
деди у яна диққат билан тикилиб,— ҳа, майли, ҳозир 
муҳими бу эмас, хўш, шундай қилиб, Қуйруққа қўл ур- 
моқчимисиз?^шанг? ёнғоқ — бу яхши нарса. Бир туп 
ёнғоғи бор ҳовлига доктор кирмасмиш, деб эшитгандим 
бир муллайи забардастдан. Хўш, давом этинг, давом 
этинг...

— Қорағат, маймунжон, хоргул, малина сингари 
ёввойи мевалар урчитамиз!

— Воажаб, малинаямми? Малина жуда яхши нар- 
са-да. Мураббосини еганман. Иситмани малина билан 
туширишармиш, шу ростми?

— Тушириш ҳам гапми, оға,— Темиржон ҳам унинг 
таъсирида шавққа тўлиб борарди энди.— Минг дардга. 
даво-ку. Қорағат, хоргул баргларининг ҳиди-чи! Бир 
ҳовуч юлиб, димоғингизга тутсангиз, оламга янги кел- 
гандай ҳис қиласиз ўзингизни.

— Лимон-чи? Лимон ундириш мумкинми?
— Бўлмасам-чи? Лимонзорлар ҳам ташкил қилиш 

мумкин.
Арслонов ёш боладай, севиниб кетди.

-— Кандай гўзал-а? Лимонзор бўлиши жуда яхши. 
Шунча нарса унса-ю, лимон унмаса алам қилмайдими 
сдамга. Ундирамиз-а, албатта ундирамиз! Бизнинг ҳо- 
тин лимонга ўч-да. Иши ҳам лимон устида.

— Ойша опамлами?
Бозорбой жиддий тортиб, тикилди.
— Ойша опангиз, ҳа, Ойша. Танишлигингиз борми?
•— Сизни ҳам танийман.
— Тўхта, тўхта... Сен ҳалиги «Ёнғоқ домла»нинг 

ўғли бўлмагин тағин?— Қутилмаганда сансирашга ўтди 
Бозорбой,— вой, чироғим-ей, «Ёнғоқ домла»нинг ўғли- 
ман, дегин? Вой, азамат, вой азамат, шунақа катта бў- 
либ қолдингми, а? Қўзимга оловдай кўринаверасан 
ҳадеб.

— Мен сизни дарров таниган эдим.
— Вой, муғамбир-ей. Мен фалончиман деб айтмай- 

санми?..
— Ойша опамла билан ҳам бирга ишлаганман.
—■ Оббо, сен-эй... «Ёнғоқ домла» ёнғоқнинг хосияти- 

ни кўп таърифлаганди раҳматлик. Эсимда: «Енғоқ — 
эфир мойи, ёнғоқ — сув омбори...» Демак, сен ҳам 
отангнинг изидан бормоқчимисан? Жуда яхши, Бу со- 
ҳада сенга тарафкаш керак бўлса, чироғим, мана, мен- 
ман!—У кўкрагига уриб қўйди,— биз учун ёнғоқ за- 
рур. «Ёнғоқ — сув омбори...» Ушанақа сув омбори ке- 
рак бизга, айниқса, бизга. Аммо лимонни ҳам унутма!

Тёмиржон унинг юрагига ўт ёққанидан хурсанд эди.
Бозорбой ўрнидан турди-да, деразага ёнма-ён осиғ- 

лиқ каттагийа харитага яқинлашди. Бу —район хари- 
таси эди. ' ■

— Энди мен ҳам Шероролнинг эртанги қиёфаси би- 
лан таништирай,—унинг қўлида учи тўмтоқланиб қол- 
ган қизил қалам пайдо бўлди.— Мана, Оққалъа. Бу 
ерда қатор-қатор тураржойлар, магаэин, манави ерга 
саккиз юз кишига мўлжалланган кинотеатр қурилади. 
Мактаб, : даният саройи... Оққалъамиз замонавий, 
ҳозирги 'куннинг талабига жавоб берадиган чиройли 
шаҳарча қиёфасини олиши керак. Маъмурий идоралар 
ҳам шу ерга кўчади. Демоқчимапки, районимиз мар- 
кази келажакла Қулоқ овули эмас, Оққалъа бўлиб 
қолади. Лойиҳангизни қаята кўриб чиқишда мана шу 
жиҳатларимизга эъти юр беришга тўғри келади. Ҳа, 
шундай чироғим, сен бизга айни вақтида келиб қол- 
динг,— у Темиржоннинг елкаснга тап этиб уриб қўй- 
ди.— Бордн-ю, Султонов тихирлик қиладиган бўлса—•

ялинмаймиз,— узиб олди у,— бошқа район хў;ктн!к- 
ларига мурожаат қиламиз. Оталиққа олишади, албатта 
олишади,— хахолаб кулиб юборди бирдан,- кўчатлар 
масаласига келганда, хотиржам бўл, чнреғим, қанча 
десанг, шунча кўчат топдириб беришга райнжроком- 
нинг курби етади. Республикамиз хўжаликларига хат 
ёзамиз, келишдикми?

Бу гаплар Тожиддинга қаттиқ тегди. «Сенинг ке- 
рагинг йўқ»,— деган маъиода' тушунди унинг сўзлари- 
ни. Ҳа, райижроком астойдил киришса, Тожиддинсиз 
ҳам Шероролни обод қилишга кўмак берадиганлар 
топилади. Тожиддиннинг ўзп нима деган одам бўлади 
унда? Сен қўлламасанг, мана бошқалар қўллаб юбор- 
ди, деб таъна тоши отишини қўяверасиз кейин. Бирин- 
чи галда Темиржонни ғайрат отига мингазиб қўяётган 
ана шу райижроком раисининг ўзи катта йиғинга олиб 
чиқади. Ундан ҳар нарса кутиш мумкин.

У қош-қовоғини уюб, алам билан бош силкий бош- 
ладй. Ундан кўзини узмай турган раис эса, дамингни 
ичингга тушириб қўйдимми, дегандай яна хахолаб 
юборди.

— Нега индамайсан?—деди у гапи таъсир қилга- 
нини сезиб,— хафа бўлдингми? Хафа бўлсанг, бурнинг- 
ни тишла, чироқ! Хўш,— деди кейин яна қаламини ха- 
рита узра юргизиб,— энди Қуйруқ масаласига ўтайлик. 
Бу томонларга қатор дам олиш уйлари, шифохоналар 
қуриш мўлжалимиз бор. Бу жиҳатдан Қуйруқда ёнғоқ- 
зор, лимонзор яратишга ният қилганинг айни муддао, 
чироғим. Лекин палапартиш, тўғри келган жойни ун- 
дай, тўғри келмаган жойни бундай қилиб кетавериш 
ярамайди. Масалан, манави ерлар ёнғоқзорга жуда 
боп. Манави шифохонага яқин жойларга лимонзор ке- 
тади. Қаранг-а, лимонзор, ёнғоқзор, малина, шумурт 
баргларининг ҳиди... Бу жуда гўзал гаплар-ку, а? 
Айтмоқчи, узумзорга яхшн жой танлабсан. Жарнинг 
жарлигини йўқотиш бу катта гап. Мен сизни районимиз 
бош плани муаллифлари бйлан таништириб қўямап. 
Бамаслаҳат, ҳамжиҳат бўлиб режа тузиш керак, чиро- 
ғим, тушундингми?

— Мен ҳам лойиҳа мукаммал, пишган нарса, дсб 
ҳисобламайман,—ўзини оқлашга ўтди Темиржон,— 
шунчаки, хомаки таклиф ўрнида кўраверинг.

— Майли, хомаки бўлгани дуруст. Қейин пишади, 
ёрдам берамиз. Энг муҳими, сендай юрагида ўти бор 
одам бизга жуда зарур эди. Уз оёғинг билан тўппа-

тўғри келавердингми, а? Отангга тортибсан, кам 
бўлмайсан. Лимон унишига ишонасан-а? Менга қара, 
яқинда район активларининг кенгашини чақирмоқчи- 
миз. Шу гапларингни батафсил гапириб берасан. Ли- 
мон-а, воажаб...

У ўрнидан туриб Темиржоннинг қўлини қисди. Сўнг 
Тожиддинга нимадир демоқчи бўлиб ўгирилган эди, 
секретарь аёл кириб келди.

— Жолдас Арслонов, Матназар келиб, скандал қи- 
либ атир...

У гапини тугатар-тугатмас эшик зарб билан очил- 
ди-ю, Матназарнинг ўзи кўринди. Олди очиқ, кирлаб 
кетган сарғиш кўйлак барлари қора шимидан қаппа- 
йиб чиқиб, икки томонига қопчиқдай осилиб турар, 
оёғида этик. Ҳаммаёғи чанг. Бўйинларидан шариллаб 
тер оқар, кўзлари ўт бўлиб ёнар, гапирганда бутун 
гавдаси билан ҳаракат қилар, шердай пишқирар эди.

— Хўш, исполком, мени нимага ёнингга қўймайсан, 
киришга ҳаққим йўқми?

Раис унинг афт-ангорини бошдан-оёқ кузатиб чиқди.
— Қел, Матназар, айта қол, нима хизмат билан 

келдинг?
— Сенга икки оғиз гап айтаман, деб қабулхонанг- 

да икки соат туришим керакми? Қабул қилишга вақ- 
тинг бўлмаса, мени ҳам кутишга вақтим йўқ!— Матна- 
зар раиснинг столи томон бостириб бораверди.— Била- 
ман, мени одам ўрнида кўрмайсан. Лекин арзимни 
тинглашинг керак! Нимага ортимдан милиция қўйдинг, 
шуни билмоқчиман. Уч кундан берли изимни пойлайди. 
Қеча бориб кампирнинг юрагини .ёрибди. Уғлингни то- 
пиб берасан, деб дўқ урибди. Қўлимга тушса, лочира 
қилиб қўйишимни биласан-ку!

— Милиция сенга ҳазилакам одам эмас, у ҳукумат 
вакили, унга дахл қилган ҳукуматга қарши чиққан би- 
лан баробар, Матназар, шуни унутма!

Матназар қўл силтади.
— Мени қўрқитма, исполком. Ундан кўра, нимага 

милиция юборганингни айт, нима гуноҳ қилдим?
Арслонов бамайлихотир стол устидаги қоғозларни 

тартибга солди. Учай деб қолган сигаретасини қайта- 
кайта тортиш билан ўт олдирди. Қейин пешонаси ти- 
ришиб, бирпас унга тикилиб турди-да, ачинган оҳанг- 
да деди: .

— Эҳ, Матназар, Матназар! Сени ҳеч тартибга ча- 
қириб бўладими ўзи? Қимга ўхшамоқчисан, айт, мақ-

садинг нима? Текканга тегиб, тегмаганга кесак отиб 
юрадиган маҳалми ҳозир. Ҳалол ишлаб, ҳалол яшаб, 
одам ҳаторига кириб юрсанг бўлмайдими. Девдай йи- 
гитсан, ахир, ана шу забардаст қўлларингдан нима 
ишлар келмайди? Кемаларни юргизишга, трактор ҳай- 
дашга, ҳатто ракеталарни бошқаришга ярайди бу ҳўл- 
лар. Сен бўлсанг...

— Кел, кўй,— дея силтаб ташлади Матназар, унинг 
сўзини бўлиб, — менга ҳам, менинг қўлларимга ҳам 
ачинмай қўя қол. Ҳар кимнинг ўзига яраша яшаш қо- 
нунлари бор. Мени тинч қўй, исполком. Ўз ҳоли-қуд- 
ратимга яраша яшаш йўлини биламан.

— Текинхўрликка, ўғирликка асосланган яшаш 
дегин? Шуни билгинки...

— Бўлди, бас! Ундан кўра нимага милиция юбор- 
ганингни айт. Арпангни хом ўрганим бормиди?

Арслоновнинг жаҳли чиқди.
— Нима учун қидираётганини милициянинг ўзидан 

сўра, бор!— жеркиб берди,— Кабинетни бўшат тезроқ! 
Сени аллақачонлар тутиб, судга топшириш керак эди. 
Бўлди, гап тамом!

Таъби тирриқ бўлган Арслонов сигаретасини торта- 
торта яна Темиржон ўтирган стол ёнига яқинлашди. 
Матназар эса алам билан тишини ғижирлатди. Мушт- 
лари тугилди. Кейин шердай пишқириб ортига шахдам 
бурилган эди ҳамки, Тожиддин гап қотиб қолди:

— Нима учун милиция қидираётганини мен била- 
ман, Матназар,— деди унга дадил юзма-юз келиб,— 
кўпдан жиноят устида қўлга туширолмай юрардик. Ут- 
ган куни тунда сайғоқ овлаб юрган пайтинг қўлга ту- 
шибсан.

Матназар жўшиб кетди-да, бир қадам ташлаш би- 
лан унинг устига келди. Икковлон бир-бирларига еб 
қўядигандай ўқрайиб тикилдилар. Секретарь аёл пи- 
тирлаб қолди. Темиржон сапчиб ўрнидан турди-да, 
дўстини ҳимояга олмоқчи•бўлгандай, ўқдай учиб унинг 
ёнига отилди. Агар Арслонов гап бошламаганда, ҳозир 
нималар содир бўлишини тасаввур қилиш қийин эди.

■— Ана кўрдингми?— деди у ниҳоятда босиқлик би- 
лан ва чаққон Матназарнинг диққатини ўзига тортиб 
олди.— Яна нима гуноҳ қилдим, дейсан. Бегуноҳ одам- 
ни милиция қидирмайди.

— Бу ҳам етмагандай,— давом этди Тожиддин,— 
уни жиноятдан қайтармоқчи бўлган янги ходимамизни 
отдан қулатиб, милтиқ қўндоғи билан урибди.

— Аёл кишини-я?!— Раис томоғини тақиллатиб 
бош чайқади.— Бу иккинчи гуноҳинг, Матназар, аёл 
кишига қўл кўтариш ярамайди! Буни ҳеч кечириб бўла- 
дпми?!

Матназар портлаб кетди.
— Иима деб валдираяпсан?!—Тожиддинга ўдағай- 

лади яна,—урибди, деганинг нимаси? Урмоқчи эдим. 
Аёл кишилигини қаёқдан билай. Эркакча кўйлак, шим, 
этик кийиб олган экан. Она сути оғзидан кетмаган ёш 
бола чамалаб, адабини бериб қўймоқчи эдим. Қара- 
сам, гўзалгина қиз. Милтиқ қўлимдан тушди. Ақлйм- 
ни йўқотиб, анграйиб қолавердим.

Раис қаттиқ хахолаб юборди.
— Нима дединг?— сўради у кулгидан намланган 

кўзларини артиб,— гўзалгина қиз...
Яна ўзини тутолмай кула бошлади. Матназар 

эса огирлигини дам у ёнга, дам бу ёнга ташлаб бе- 
зовталанди. Нима гап бўлганига тушунмай ён-верига 
қараб қўйди. Бозорбой рўмолчаси билан кўз ёшларини 
қайта-қайта артди-да, ўпкасини босолмай, ўтирган ери- 
да сакраб-сакраб қўйди. Секретарь аёлнинг лабларига 
қам табассум югурди. Темиржон, Тожиддин ҳам ил- 
жая бошлади. Матназар эса тишининг оқини кўрсат- 
масди. •

— Гўзаллигини кўрдиму ақлу ҳушимни йўқотдим, 
дегин?— деди раис қамон қиқирлашини қўймай,— 
сенда ҳам юрак бор экан бўлмасам.

. — Матназарнинг устидан акт ёзиб, судга бердик. 
Милиция шунинг учун келган бўлса керак уникига.

Тожиддин бу гапи билан Арслоновнинг кулгисига 
чек қўйди. Раис ҳам бир зумда жиддий қиёфага кир- 
ди. Қейин зарда билан сўради:

—- Эшитдингми гуноҳингни?! Давлаг мулкини та- 
лон-торож қилганга қонун билан қатъий жазо бор, би- 
ласан, а? .

Матназар бўш келмади.
— Вой-баёв, худонинг берганиня шайтон қизға- 

нибди... Бир сайғоқни тутиб еган билан Устюртдаги 
оққуйруққа қирғин келармиди?

— Нон ҳам нон, нон увоқ ҳам нон, деган гап бор ўз< 
бекда, Битта оққуйруқ оққуйруқ эмасми? Кунда бит- 
тадан тутиб есанг, бир ойда ўттиз, бир йилда уч юз 
олтмиштасига қирон келтирасан-ку! Бунинг уволи 
кимни тутади?— У столга қўлини тираб Тожиддин 
томонга энгашди-да, кескин оҳангда қўшиб қўйди:^<

Уша гўзал қизингизга миннатдорлик билдириб қўйинг, 
ўртоқ Султонов, ўғрининг пайига тушибди, тўғри қи- 
либди. Ҳамма учун қонун бир. Саёқ юрганга эркин умр 
чикора, гап тамом, шикоятга ўрин йўқ!

Матназар талмовсираб қолди. Икки қўлини ярим 
ёйганича дам раисга, дам Тожиддинга, дам Темиржон- 
га қараб чиқди. Раис эса қовоғи уюлиб, тумтайиб 
олди-да, сигаретасини узоқ тортди, яна қошлари чими- 
рилди.

— Билганингни қил!—деди Матназар пинагини буз- 
май. Сўнг эшик томон йўналди.

— Ҳа, айтмоқчи,— тўхтатди уни Арслонов, қайта 
ўрнидан туриб,. ўз столи ёнига келди-да, ортига қара- 
ди,— сенинг жиноятинг фақат бугина эмас,— деди у, 
стол галадонидан бир варақ қоғоз олиб қўлида силки- 
таркан,— устингдан бошқа шикоятлар бор. Аввалги 
хотинингни қўймаган экансан. Икки хотин билан тур- 
муш қиляпман, дегин ҳали?

Матназарнинг қўлтиғидан тарвузи тушди. Боши хам 
бўлди.

— Сизга жавоб, ўртоқлар,— деди раис Темиржон 
билан Тожиддннга,-— мен манов билан дурустроқ гап- 
лашиб олишим керак!

Йигитлар очиқ ерда эркин сайр қилиб юрган от- 
ларини тутдилар-да, бирин-кетин узангига оёқ қўйди- 
лар.

— Янги гапдан хабардор қилай,— деди Тожид- 
дин,— Қундуз шу ерда.

Отга миниб, ҳали жиловини қўлига олиб улгурмаган 
Темиржон худди суратга тушаётгандай, ёнига хиёл қай- 
рилганича қотиб қолди.

— Қундуз? '
— Ҳа, Қундуз.— Тожнддин жилмайиб боқаётган 

эди,— Қундуз Жамолова, профессорнинг қизи. Махлу- 
қот илмини ўрганишга ҳавас қўйиб келибди. Хўжали- 
гимиз илмий ташкилот эмас, егерлик штатига олиши- 
миз мумкин, холос, десам, кўна қолди.

Темиржон ҳамон бақрайиб турарди.
— Ишонмаяпсанми?
— Қачон келди? Нимага?
— Бир ҳафтача бўлди. Егерликка деяпман-ку.
— Қизиқ, бу жуда қизиқ. Нимага шу чоққача да- 

мннгни чиқарай демайсан, алвасти?!

Темиржон қунон биқинига ниқтади.
Бир нафасдан кейин икки отлиқ кетган йўл устида 

булутдай куюц чанг кўтарилди.

II

Икковлон шу заҳотиёқ Кийикчашмага етиб келди- 
лар. Қуёш тиғи кўринмас, тундай қоронғи чангалзор- 
дан юриб Бойқуштепага яқинлашдилар. От устида ким- 
дир жанг майдонини кузатаётган саркарда сингари 
мағрур турарди. Буйнида дурбин, эгнида оқ сурпдан 
эркакча кўйлак, кўкиш шим. Агар чамбар сочлари кўз- 
га ташланмаганда уни бирон йигитча деб ўйлаш мум- 
кин эди.

Темиржон қичқириб юборди.
— Қундузми?
— Қундуз!—деди Тожиддин,—кейин оғзига икки 

қўлинИ карнай қилиб бақирди,— оҳо-хо-хо-хо!
Қундуз қамчинини бош узра кўтариб, силкитди.
Отлиқлар деярли чопиб бориб тепаликка — унинг 

ёнига чиқдилар. Қундуз ҳам типирчилаб турган отини 
тинчитишга уринди, кулиб боқди. Ана шу жо?ибали 
кўзлар, пирпираган узун киприклар, зулукдай қошлар 
айнан Юлдузни эслатарди. Шу гулдай жамол, шу кун- 
дай ёрқин боқишнинг ўзи тилсим эди, сеҳр билан аф- 
сун қилди қўйди уни.

Илгарилари Темиржон аёл киши билан гаплашган- 
да лавлагидай қизариб, тили лол бўлиб қоларди. Ҳо- 
зир ундай бўлмади. Аксинча, ийманишдан асар ҳам 
йўҚ-

— Салом, Темиржон ака,— деди қиз, кўришишга 
дадил қўл чўзиб,— мана, биз ҳам келиб қолдик. Хўб 
қилибманми?

— Хўб қилибсиз,— деб юборди Темиржон, лекин 
нега шундай деганига ўзи тушунмади.

— Бутун жондорларимни ҳам олиб келиб, қўйиб 
юбордим, эркинликда яшасин. Айтмоқчи, сизга Ҳумай- 
ра холамлардан салом! Хатингизни олиб турибдилар 
Уқиб, бошлари кўкка етади ҳар гал. Яна тез-тез ёзиб 
турармишсиз. Вотти кеннойи ҳам сўраб қўй, дедилар.

— Раҳмат!
Тожиддиннинг масъуллиги тутиб сўради:
— Қуролингиз қани? Бу жойларда бемилтиқ юриш 

ярамайди.

— Бўри ермиди?
— Ҳар қалай, эҳтиёткорлик яхши-да,— шунчаки му- 

лоҳаза билан қўшиб қўйди Тожиддин.
Учовлон йўлга тушдилар. Темиржон Қундузга ёндан 

тикилиб борарди. Унинг қорамағиз чеҳраси, бўйни, 
қарашлари нақадар чиройли. Лекин Юлдуз бунга қа- 
раганда ўн чандои гўзал. Фариштанинг ўзгинаси.

Севгилисини соғиниб юрган бир пайтда унинг синг* 
лисини учратиш, у билан қамсуҳбат бўлиш ҳам таскин 
бераркан кишига. Онасидан салом келтирибди. Вотти 
кеннойининг сўраб қўй, деганини айтди. Юлдуздан са- 
лом йўқми? Хат-пат ёзиб юборгандир? Нега айтмайди. 
Тожиддиннинг олдида эп кўрмадимикин?

Темиржоннинг ичини шубҳа эза бошлади.
— Ишингиз юришиб кетибди-ку?— Унга томон ўги- 

рилиб гапирди Қундуз,— Тожиддин акам ҳаммасини 
айтиб бердилар.

— Сизни бу ерларда учратаман, деб ўйламагандим.
Қиз кулди.

■— Биламан, шақар қизига бунақа жойларда иш- 
лашни ким қўйибди демоқчисиз-да? Махлукрт ҳаёти 
билан қизиқишимни билардингиз-ку?—У яна кулди.— 
Келганим фақат Тожиддин акамга маъқул тушмаяпти. 
холос.

— Йўғ-э. Хурсандман. Бу ерларга мос тушдингиз 
•чамамда.

Қундуз Темиржонга қайрилиб:
— Ана кўрдингизми?— деди табассум билан,— ҳар 

қалай, «чамамда» деган сўзини ишлатдилар. Бу — 
ярим ишонч. Ҳай, шунисига ҳам шукур. Мунча маъюс 
кўринасиз, Темиржон ака? Гапиринг.

— Тожиддиндан эшитибсиз-ку? Уша гаплар-да.
Шундан кейин Тожиддин гапга тушиб кетди. Темир- 

жон уларга қулоқ солмай қўйди. Узига ўзи савол бе- 
рар, жавоб изларди. У Тожиддиндан Қундузнинг кел- 
ганини эшитган чоғ ёмби топиб олган одамдай севин- 
ганди. Унинг олдига ошиқди. Учрашди. Натижа-чи?

Ҳа, тасодифий учрашув у ўйлагандек бўлиб чиқма- 
ди. Барча умидлари ер билан яксон бўлди гўё.

Бирдан Тожиддин унга жиддий боқиб, дўстининг 
рух.ий ҳолатини назардан кечирди. Буни сезган Темир- 
жон, худо билсин, унинг кўнглига нималар келаётгани- 
кин, дея ташвишланди.

Улар дарё бўйидан юриб, Сувдош чўлига чиқиб қол- 
дилар.

— Лгар шу жойларда ўрмон қулоч ёйса, қойилма- 
қом иш бўларди-да,— эътироф этди Қундуз.— Қахра- 
тон қиш пайтлари ёввойи махлуқот учу-н паноқгоқлик 
қиларди. Беҳуда нобуд бўлмасди улар.

— Ажабмас,— деди Тожиддин унга.— Бир вақтлар 
шу жойлар денгиз бўлган экан, бундан бу ёқ боши-кети 
йўқ ўрмон шовуллаб турса ёмонми?

Темиржон чуқур ўйга толиб туриб:
— Сувдошни хам ўрмон қоплашига хеч шубҳа қил- 

майман!— деди қатъий,— баъзида хаёл кучи билан бу 
ерда бўлажак яшйлликлар дунёсини кўриб тураман. 
Япроқлар шивирига қулоқ соламан, розини тинглайман.

— Сиз романтиксиз, Темиржон ака!—деди қиз 
ундан мулойим нигоҳини олмай.

— Ҳар кимнинг ўз романтикаси бўлиши керак бу 
дунёда. Ҳар ким ҳаёт завқини ўзича ҳис қила билиши 
керак. Бизнинг улушимизда еримизни янги либос би- 
лан безаш бурчи бор экан, нима учун унга мана шу 
уриб турган юракнинг бир бўлагини бахш этмайлик. 
Ҳа, бу замонда ҳар ким ўз олдида бепоён уфқларни, ўзи 
интилаётган мақсадларни кўрйб туриши керак.

Хуллас, шу куни кишини ҳаяжонга соладиган улуғ- 
вор гаплар кўп бўлди. Фақат Темиржоннинг истаги 
ушалмади, холос.

Кейинги учрашувларда эса... Орада ғалати ҳол юз 
берарди доим: қиз атайин қилгандай ўзини кўпчилик 
ичига ура қолар, гўё Темиржоннинг ундан гап сўраб 
қолишидан ҳайиқарди. Ёлғиз дуч келишдан эса қочар- 
ди. Бу йигитнинг юрагини баттар ўртар, ишқ оташида 
ёнган қалб ҳасратига чидаш йўқ эди унда.

III

Тожиддйн Темиржон тузган лойиҳага тихирлик қил- 
гани билан юрагининг бир чети уни қувватлашга мо- 
йил турарди. Шеророл, Қуйруқ тўғрисидаги гапларни 
аллақачон .ўзи кўтарса бўларди. Ундай қилмади. Мана 
энди дўсти келиб, у четлаб ўтган кемтикни тўлдирмоқ- 
чи бўлса, жон деб қувватлаш ўрнига арзимаган баҳо- 
налар билан пайсалга соладими? Нега? План, хўжалик- 
пинг муқаддас қонун- қоидалари... Темиржон айтгандай, 
бу ўзгартириб бўлмайдиган девору қиёмат эмас-ку!; 
Ҳамма нарсага чора топса бўлади, инсон манфадти йў- 
лида барча мушкулликка даво бор. Шундай экан,

расмиятчиликларни ўртадан улоқтириш керак. Қўл- 
дан бой берилган вақтнинг ҳиссасини чиқариш керак 
энди.

Тожиддин шулар тўғрнсида кўп ўйлади. Астойдил 
ишга берилиш учун бел боғлади ниҳоят. Темиржон- 
нинг лойиҳасинн қайта тузишга бор маҳоратини бахш 
этди. Ҳатто уни юқори ташкилотларда кўрилиб, тасдиқ- 
лангунга қадар, райижрокомнинг махсус қарори чиққу- 
нига қадар ҳам ўзи елиб-югурди. Район активларини 
ишга солди. Одамларни бир ерга жамлаб, очиқ-ёруғ 
гаплашиб олиш, режалар билан мукаммалроқ таниш- 
тириш керак эди. Бунинг учун овулма-овул, ҳовлима- 
ҳовли юришларга ҳам тўғри келди. Шунда ҳам юздан 
ортиқроқ одам йиғилди, холос. Лекин энг муҳими, 
улар ичида қўлидан иш келадиган, механизмларни 
бошқаришга қурби етадиган ёшлар ва ҳатто айрим 
хўжаликларнинг бошлиқларигача бор эди.

— Қани, гапдонлик санъатингни кўрсат энди, файла- 
суф,— деди Тожиддин Темиржонга, ҳамма Мойкўл 
яқинидаги ўша булоқ бўйига йиғилгач,— агар шулар- 
нинг юрагида ишимизга меҳр уйғота олсанг, марра се- 
ники, оғайни.

Йиғилганларнинг кўпчилиги шундоққина ўт-ўлан- 
лар устида ўтирар, баъзилари ёнбошлаган, баъзилар 
эса тик туришарди.

— Бу қанақаси,— хуноби қўзгади Темиржоннинг,— 
наҳотки бафуржа гаплашиб оладиган дурустроқ жой 
топилмаса?

.Тожиддин жилмайди-да, унинг елкасига қоқиб, 
юпатган бўлди:

— Қўявер, очиқ ҳавода йиғин ўтказишнинг ҳам 
фойдаси бўлади, файласуф, тўрт девор ичидан кўра 
теварак табиатини бутун вужудлари билан ҳис қилиб 
туришганига не етсин. Табиатни безашга оид гапла- 
ринг мияларига тез сингади.

Темиржон шердан кўра уч оёқлаб чопқиллаётган 
кучукнинг суратига ўхшатиб чизилган ўша хомаки ло- 
йиҳасини жийда танасига осиб қўйди. Уни кўрган 
жамоа гурр этиб кулиб юборишди. Наҳотки, Шеророл- 
нинг қиёфаси шунақа бўлса? Тоғ устида турган одам 
тоғнинг жойлашган доирасини сезмагани каби уларнинг 
аксарияти ҳам шунча яшаб ўз оролларининг қиёфаси- 
ни бунчалик тўла-тўкис тасаввур қилмаган эди. Табй- 
ат қизиқ-да. Нималарни кашф қилмайди у. Мўйноқдай 
ярим орол ҳам қуш парвозидан қараган кишига оқ

туянинг улкан бўйнига ўхшар эмиш. Шунинг учун Мўй* 
ноқ, яъни бўйни оқ, деб аталар экан. Урга деган жой- 
га яқин яна бир орол эса туяқушни эслатармиш. Аму- 
нинг қуйн оқимидаги оролчаларнинг баъзилари бир 
пой этикка, оғзини очиб емоқ сўраётган айнқполвонга, 
тимсоҳга ўхшашларини эса ҳамма билади.

Ана шуларни эслаб, ўзаро муҳокамага тушиб кетди- 
лар. Ғовур-ғувур Темиржоннинг гап бошлашига қўй- 
масди. Орада: «Тише, жнм!»—дея тартибга чақириш- 
лар ўрмалади. ,

Темиржон аввалига андак тутилиб, салмоқланиб, 
шу билан бирга зерикарлироқ гапириб турди-да, кейин 
бирданига жўшиб кетди. Жийда танасига илиқлик ло- 
йиқасини ҳам унутиб, одамлар ўтирган қатор оралаб 
юра. бошлади. Баъзан ҳар ер-ҳар ерда тўхтар, наза- 
рида қалби орзу ва ишончлар билан тўлган, шўх, чақ- 
наб турган ёки андак бепарволикка берилган, ўйчан 
кўзлар билан учрашиб қоларди. Ҳар бирининг дид,. 
хоҳиши, фикр юритиши бошқа-бошқа бўлган ана шу 
аёлу,эркаклар унинг нима мақсадда шунчалик куйиб- 
пишаётганини тушунишармикин? Ҳамманинг қалбида 
баб-баробар шу муборак ташаббусга ҳавас уйғота 
олармикин? Борди-ю, обор-э, машмашангни! Ўзимиз- 
нинг юмушимиз ўзимизга етмаётганмиди, дея бирин- 
кетйн туриб, этагини қоқиб қолса-чи? Нега? Ахир, 
келажакка катта умид боғлаб, уни янада ажойиб 
ва ғаройиб бўлишига ҳисса қўшишдай олижаноб иш 
борми! Агар сиз эртанги кунни яқинлаштирмоқчи бўл- 
сангиз, уни шу бугун, шу соатдан, рўйи заминнинғ 
худди шу бир парча еридан ҳам бошлашингиз мум- 
кин-ку!.. .

Темиржоннинг гаплари энди Андижонда орттирган 
ҳаётий тажрибаси, отасининг қўлёзмасидаги таъриф- 
тавсифлар билан аралашиб кетмоқда эди. Табиатга 
меҳр қўйганнинг умрига умр қўшилади. Боғ яратган 
эса ўзидан мангуга ҳайкал ўрнатиб кетади.

Утирганлар энди чурқ этишмас, пашша учса эши*. 
тилгудай эди. Уларнинг димоғига ўрмонзор ҳиди уфур- 
гандай бўлди.

Урмонзор, турли дов-дарахтлар ҳиди... Бу кишилар* 
га яхши ашула сингари таъсир ҳам қила бошлади чо- 
ғи. Қаёққадир, жуда узоқларга чақирди. Баъзилар ни- 
маларнидир эслай бошлади. Баъзиларнинг кўз олдига 
ёшлигида ўз кўзи билан кўрган, эшитган ва эсдан чи- 
қа бошдаған воқеалар келди.

Ахир бир замонлар Шеророл ерлари ҳам ҳозир Те- 
миржон ҳикоя қилаетган яшил ўрмонлардан фарқ қил- 
масди-да. Ҳозирги қумтепалар ўрнида дарахтлар дарё- 
дай шовуллаб турарди. Жарликларни қалин бутазор- 
лар, наъматак сингари ёввойи гул, ўсимликлар қоплаб 
ётарди. Қани, улар?

Шероролда ҳаёт пайдо бўлган маҳаллар унинг қуй- 
руғидан ному нишон ҳам йўқ эди. У ҳозиргидай ярим 
орол бўлиб соҳнлга туташ эмас, балки денгизнинг қоқ 
ўртасида ҳақиқий орол сингари атрофи сув билангина 
қуршалган эди.

Бутун оролнп эса кун чиқардан кун ботаргача бема- 
лол айланиб чиқиш мумкин бўларди. Қавм наздида 
олам ўзлари яшаб турган мана шу кўллар, қудратли 
тўлқинлар, қамишзорлар, ранг-баранг гуллар, ажойиб 
қирғоқлардан иборат эди, холос. Аммо аҳён-аҳёнда ден- 
гизнинг осмон билан ўпишган ёқларида ел кемалар- 
нинг пайдо бўлиши, нотаниш кишиларнинг бу ёқларга 
келиб қолиши ҳайратга соларди уларни. Демак, бу 
оролдан бошқа яна одам яшайдиган қандайдир олам 
ҳам мавжуд экан-да. У қанақайкин, қизилмикин, са- 
риқмнкин ёки ўз оролларидай кўм-кўкмикин? Бу савол 
кўпчиликда қизиқиш уйғотарди. Ҳар қалай, у ёқлар 
Шероролчалик эмасдир. Шероролдай гавжум жой йўқ 
бўлса керак, деб ўйларди ҳамма. Уз масканлари гў- 
залликда яккаю ягона. Унга нисбатан муҳаббатлари 
бечек, беқиёс эди.

Бироқ ижодкор табиат яратиш билан бирга, барбод 
қилишга ҳам уста. Денгиз тўлқинлари бир ерда янги 
қирғоқ ҳосил қилса, иккинчи ерда мавжуд қирғоқни 
ялаб-юлқаб, емираверади. Ороллар ҳам денгиз ижоди. 
Шероролнинг теварагида майда оролчалар жуда кўп. 
Гўё Шеророл она товуғу унинг теварагини жўжалар 
қуршаб олган. Аммо жўжалар беқарор. Шамол базми- 
га рақс тушган ел тегирмон парраги мисол. Денгиз 
уларни ҳушига келганда барпо этаверади, ҳушига кел- 
ганда вайрон. Бугун бор, эртага ҳалокатга учраган ке- 
мадай сув остига ғарқ. Ярим ақр ичида йигирма етти 
оролчадан ўн биттаси чўкиб кетган, ўн олтитаси барпо 
бўлган. Шероролнинг бош қисми ҳам ана шу йўсинда 
поёнсиз Устюрт этакларига уланиб ярим орол қиёфа- 
сини олган. Бунда кўллар кўп эди. Қамишзор, қўға- 
зорлар билан қуршалган эди ҳаммаёқ. Қўй-қўзилар 
ҳузур қиларди. Кўллардаги балиқларни тутиб улгуриб 
бўлмасди ҳеч. Тунлари ойдинда беҳисоб оққушлар сайр

- этар, ҳар бир кўлда ўрдак, ғоз сингарн турли қушлар 
маскан қуришарди. Бутазорларда ёввойи чўчқа, тулки, 
қундуз, сувсар сингари ҳайвонлар, йўлбарсларгача 
кўп бўларди. Қирғовул овига чиққан сайёд милтиқ кў- 
тариб юрмасди. Шундоққина тухум устида ўтирган чоғ 
қўл билан тутйб келарди...

Бир замонлар Қорақалпоқ уруғлари ичида энг кат- 
таси, энг адолатпарварлиги билан элга машҳуру манзур 
бўлган Қўнғирот уруғининг бийлари бу жойни сайлгоҳ 
учун асрардилар. Ўтовлар ўрнига лою тошдан жойлар 
солиб, баланд деворли қўрғонлар қуриб, улус умри 
қувоич билан, сой тўла самани, қир тўла қўйи билан 
ҳузур-қаловатда ўтарди. Қўклам пайтлари Қўнғирот- 
нинг кўплаб овулларидан одамлар келар, узоқ-яқин 
уруғ-аймоқлар йиғилишар, базми жамшид қуришар- 
ди. Қарчигай келбатли, алпомишдай йигитлар кўпка- 
рида зўр чиқиб, қадди-қомати сумбулдай, қошлари 
ҳилол, соҳибжамол барчинойдек қизлари «қиз қувди»- 
да йигитларни доғда қолдириб, соврин олишар, ўйин- 
кулги қилишар, қий-чув аримасди ҳеч...

Бироқ йиллар ўтиб, Шероролнинг аввалги кўрки 
йўқолади. Гўзал воҳалар ўрнида вайроналиклар, яшил 
дарахтзорлар ўрнида қумтепалар пайдо бўлади. 
Шамол, бўрон, қишда қуюнлар ҳукм сура бошлайди. 
Қаёқдан келди улар? Шеророл қисматига бундай сав- 
долар қаёқдан илаша қолди? Буни кўпчилик билмасли- 
ги мумкин. Айниқса, ёшлар. Ҳатто мана шу ердаги 
Темиржонга умидвор кўзларини тикиб ўтирганларнинг 
аксарияти ҳам! Фақат қари-қартанглар ҳикоя қилиб 
беришар экан, бир афсона тинглаётгандай оғизлари 
очнлиб, ҳайрат ва ҳаяжон билан қулоқ тутадилар.

Ҳа, кечаги кунни эслаш ҳам кишининг истиқболи 
учун катта эшик очади. Уша афсонадай туюлган ҳақи- 
қатни мана шу ёшлар яна бир карра эшитиб қўйсалар 
ёмон бўлмас.

Шундай деб ўйлаган Довулбой ота Темиржондан 
■ кейиноқ биринчи бўлйб сўз олди-ю, ана шу эсдан чи- 

қа бошлаган мудҳиш воқеадан гап бошлади:
— У кунларни ўйлаб турсанг, ҳали-ҳади этларинг 

жимирлаб кетади,— деди у,— ўша .маҳаллар текканга 
тегиб, тегмаганга кесак отиб юрган Хива хони бу то- 
монларга лашкар тортиб келади-ю, жангу жадални қи- ~ 
зитади. Қўнғирот ва Шероролнинг Гўрўғлидай ёвқур 
эрлари, сочи сумбул қизларигача майдонга тушади, 
мардлик кўрсатади. Дашту қирлар лолагун, кўллар

қирмизи қонта бўялади. Экин-тикин,. ҳовли-жой ва бу- 
тун Шеророл ўт ичида қолади. Ошиёнидан айрилган 
улус бош олиб дарёнинг нариги юзидаги Бўзўтов қалъа- 
сига кўчаверади. Кимсасиз қолган Шеророл паққос 
таланади, етмиш кечаю-етмиш кундуз буруқсаб, туту- 
ни кўкка ўрлайверади. Шундан кейинги Шеророл ке- 
патасини таърифлашга тил ожиз.

Бўзўтов уч ой қамалда қолади. Аҳли улус таслим 
бўлмайди аммо. Душман чодир, ўтовлар тикиб, унинг 
атрофини ҳуршаб ётаверади. Кундузи яҳин-йироҳни 
талаб, кечалари базми жамшидни ҳизитаверадилар.

Ташҳи олам билан алоқасиз қолган қалъа мушкул 
аҳволга тушади. Қасалликлар тарқайди. Сувсизлик, 
очликдан одамларнинг тинка-мадори қурийди. Обият 
етишмай дов-дарахтлар қовжирайди. Бола-чақалар 
чирқиллаб қолади. Ташқаридаги ёв эса инсофга келиш 
ҳақида ўйламайди. Душман эл бўлмас, деб шунга айт- 
салар керак-да.

Қалъадаги бийлар типирчилаб қолишади. Элнинг 
жонига завол бўлйшдан ёмони йўқ. Бир чора топиш 
керакки, ёвга таслим бўлмай, мушкулкушод топсин. 
Биров тақдирга тан бериб, ёвга тиз чўкишдан бошқа 
илож йўқ, деб уқтиради. Бу — умрбод қул бўлиб 
яшаш деган гап.

— Баъзан ҳақ зўравонлик олдида чекинишга маж- 
бур!— дейди у.

Иккинчи биров «тиз чўкиб яшагандан кўра, тик ту- 
риб ўлмоқ афзал», дейди. Учинчиси, «қодир худога ри- 
ғинишдан ўзга чора йўқ», деган маслаҳатдан нари 
ўтолмайди.

Ниҳоят, бир донишманд чиқиб таъзим бажо кел- 
тиради-да, дейди:

— «Худонинг лутфи карами шу, деб қараб туравер- 
сак бўлмас. Ҳамхонанг бойқуш бўлса — масканинг вай- 
ронадир. Бу бойқушларнинг бизга шафқат қиладиган 
жўни йўқ. Қолганларнинг умрига завол бўлмайлик, де- 
сангиз менга қулоқ беринг, азизлар. Қимнинг кулбаси- 
да бир кафт дон топилса, олиб чиқиб ўртага тўксин. 
Оз-оз йиғилиб ботмон бўлур, деганлар. Йиғилган дон- 
ни қўю қўзи, ҳўкизларга едириб, қалъадан чиқарайлик. 
Бнзни ҳалокатда санаётган ғанимлар молларимизни 
сўйсинлар. Дон еганини кўрйб, буларнинг қўрасида мо- 
лию, қазноғида дони мўл экан, ҳали-вери таслим бў- 
лишмас экан, деб билсинлар. Шунда мушкулимиз осон 
бўлса ажабмас!»

Ўртада тортишув бошланади. Биров ундай дейди, 
биров бундай. Охири донишманднинг фикрини маъқул 
топадилар. Икки-уч қўзи билан икки ҳўкизни тоза тўй- 
диришиб, дарвозадан қўйиб юборишади. Қарангки, 
донишманд тадбирида ҳақ чиқиб, эртасигаёқ душман 
кўч-кўлонини кўтариб қолади. Буни кузатиб турган 
қамалдагиларнинг қувончи чексиз, кечаги аза бугун 
базмга айланиб кетади. Бироқ фалокат оёқ рстидан 
чиқиб қолади баъзан. Шу қалъа бийларидан бирининг 
қизи душман лашкарбошиларидан бирига кўпдан кўн- 
гил бериб юрар экан. Унинг кетиб қолиши маъшуқа- 
нинг бағрига тиғдай ботади. Ҳижрон аламига чидол- 
маслигига ақли етиб, уни тўхтатиб қолмоқ пайига ту- 
шади. Бир қоғозга донишманд ҳийласини ошкор ёзиб, 
ёй ўқига боғлаб девор ошира отади. Бутун сирдан 
воқиф топган душман ўша куниёқ ҳуЖум бошлаб, 
қалъани қўлга олади. Бийларни тиғдан ўтказиб, нав- 
қирон йнгитларни қул, қизларни чўрига айлантиради. 
Ҳалиги хоинлик қилган қизни эса «ўз улусингни сотган 
бедаво, ўзгага эл бўлармидинг», дея отнинг думига 
боғлаб судрашади-да, тилка-тилкасини чиқаришади.

Бегуноҳ йигит-қизларни, Теҳрон бозорига йўллай- 
дилар. Воҳ онамлаб, алам чеккан гўдаклар, қон-қора 
қақшаган оналарнинг оҳу фиғонига еру кўк ларзага ке- 
лади...

Чолнинг товуши ўзгарди. Томоғига бир нима келиб 
тиқилди-ю, қалқиб кетди. Бир нафас жим қолиб, кейин 
сўради:

— Нима деяётгандим?
. — «Еру кўк ларзага келади»,— тўғрилаб қўйди 

ўтирганлардан бири.
— Ҳа, шунақа бўлди...— давом этди Довулбой 

ота,— бунинг устига олис сафардан келиб қолган Қо- 
рақалпоқ элининг мутафаккир шоири Ҳожиниёз1 бун- 
дай азоб-уқубатни кўргунча кўзим ўйилса бўлмасми, 
дея қон йиғлайди. Ишонмай иложингиз йўқ. Чунки 
унинг ўша маҳалда битган шундай мисралари бор:

1 Ҳ о ж и н и ё з — қорақалпоқда Ажиниёз деб юритилади.

Қора кўз, хипча бел қиз билан жувон, 
Юзлари гул каби, кўзлари- мастон.

Лайли, Зулайходай не гўзал жонон 
Ииғлаб, от олдига тушди, Бўзўтов.

Душман лашкарлари Ҳожиниёзнинг ҳам қўлига ки- 
шан соладилар:

Саҳар вақтда қирли дуфанг1 отилди, 
Банди бўлиб тушдим ҳўлим, чотилди; 
Паридай ҳиз чўри бўлиб сотилди, 
Қанизаклик бошга тушди, Бўзўтов,

1 Қирли дуфанг — қўштиғли милтиҳ.
2 Зевар—Ҳожиниёз шу тахаллус бйлан ҳам шеър ёзгаи.

Чол яна жим қолди. Афтидан, шеърнинг давомини 
унутиб ҳўйди шекилли. Ҳамма ундан кўзини олмай, бе- 
сабр оғзини пойлар эди. Довулбой ота яна жим. Шу 
маҳал даврадаги кексалардан бири шеърнинг давомини 
ўқий кетди:

Зеваринг^ хайрлашар қадрингни билиб, 
Кўзини ёшартиб, бағрини тилиб, 
Омон бўлсам ҳол сўрарман бир келиб, 
Хуш, омон бўл, бўзлаб қолдинг, Бўзўтов.

— Бўзўтов билан Шеророл вайронага айланиб ҳу- 
виллаб қолаверди,— хўрсиниб қўйди Довулбой ота,— 
шундан кейин хосиятсиз саналган бу мавзега қадам 
қўйишга ҳазар қиладиган бўлишди одамлар. Нимага 
десангиз, келганлар энг ёмон касалга дучор бўлиб қи- 
рилаверганлар. Хону беклар ўч олмоқ ниятида ёмон 
кўрганларини ёки динга шак келтирганларни жазолаш 
ўрнига шу «қарғиш теккан» даргоҳга бадарға қилавер- 
ганлар. Бадарга қилинганлар тирик қайтмаганлар ҳеч 
қачон. Шу йўсинда Шеророл «Борса келмас» бўлиб 
қолган. Яқин-яқингача шу ном билан аташарди уни. 
«Борса келмас», шунчалик таҳқирлаш бўладими... 
Мана, омон-омон бўлиб, одил замон бўлнб, Қўнғирот, 
Бўзўтов элининг кўзидан нам, кўксидан алам ариди. 
Шероролда янги гўшалар бунёдга келаверди. Амударё- 
дан бош олган Учсой канали Шеророл теварагини сув- 
га сероб қилди. Эл хоҳиши, ҳукумат фармойиши билан 
бир эмас, уч шоликор колхоз тузилди, олти чорвадор 
совхоз. Балиқчилар бирлашмаси алоҳида. Уттиз етти 
минг аҳолидан ўн икки минги Шероролнинг ўзида 
яшайди. Бари ҳузур-ҳаловатли, турқу тароватли, тўрт 
мучали тугал, бағри бутун. Оролимиз шер таҳлит бўл- 
гани учун яна унинг эски — Шеророл номи билан атай

бошладик. Шундай эмасми, азизлар?— Мурожаат қил- 
ди у ўтирганларга.

— Шундай, шундай!— Унинг гапини тасдиқлашди 
бир-иккита қария.

— Егулик, кийгуликдан камимиз йўқ,— деди яна 
бири ўтирган ерида аста чайқалиб қўйиб,— ҳар нарса 
сероб, мато мўл.

— Чорвамиз тўқ,;—деди бошқаси,—кино-сино, ни- 
маики томоша десангиз ёнимизда. Қапаратувимиз ол- 
димизда.

Шундан кейин гапга чиқувчилар кўпайиб кетдп. 
Уларнинг ҳар бири' Шероролни’ қадимий қиёфасидан 
ҳам гўзалроқ бўлиб гуркираб кетиши учун ҳар қандай 
меҳнатга тайёр эканликларини изҳор этишар, ваъда 
устига ваъда беришарди.

IV

Қўшни район хўжаликларидан ер текислаш, жўяк 
тортиш, кўчат экиш машиналари кела бошлади. Ҳар 
бир совхоз ёки колхоз фалон туп кўчат, фалонча му- 
тахассис берйшни ўз зиммасига олар, вакиллар юбо- 
риб шарт-шароитларни ҳозирлашда кўмаклашарднлар.

Хуллас, ишлар юришиб кетди.
Иссиқнинг тапти кетиб, ҳавода қандайдир ўзгариш 

юз бера бошлади. Қечалари совуқ, кундузлари иссиқ. 
Кўйлакчан юрасан киши. Аҳён-аҳёнда шамол туриб 
қолади. Денгиз томондан эсган нам ел бута шохлари- 
ни эгиб қочади. Баъзан тонг билан далага чиққан ки- 
ши тунда ёмғнр ёриб ўтибдими деб ўйлайди. Ҳаммаёқ 
намгир, шабнам қўнган япроқлар ёноғи илк қуёш ну- 
рида йилт-йилт қилар, зумрад жавоҳир сингари тов- 
ланар, нуқра акс этарди.

Ана шу кунлари Ойқуюр ерларини бульдозер те- 
кислар, улкан-улкан тупроқ уюмларини суриб, чуқур- 
ликлар, жарликлар қаърига тўкар, унинг ортидан 
тракторлар жўяк тортиб, ариқ очарди. Унғарбой Жу- 
маназаров оталиққа олган бу томонларда Учсойдан 
сув етаклаб келинганига қарамай, ҳаммасини бош- 
қатдан бошлашга тўғри келди. Чунки ўтган йилнинг ку- 
зида қутурган бўрон ўз ҳунарини кўрсатган, ариқларга 
қум аралаш тупроқ тўлдириб кетган, ўша пайтлар 
экилган ниҳоллар эса ярим белидан синган ёки қовжи- 
раб қолган эди.

Агрегатлар тўзон ичида. Орқа-олддан ёпирилган 
чанг гирдоблари таъқибидан қочиб улгурмай яна 
қуюк туман қаърига ғарқ бўларди.

йилнинг бу фаслида ҳамма нарса жигарранг тус 
олади. Ҳамма нарса ўз кўркини йўқотади, тинчига ха- 
лал етган эчкиэмарларнинг дўнгликлар устига чиқиб 
олиб, ҳайрат билан боқишлари, ини бузилиб, ҳар та- 
рафга ўрмалаган бесаранжом илонларнинг этни жи- 
мирлатгудай совуқ ранги, ҳув анови қамишзор томон- 
га кочган кулранг тулки, қуруқ ёвшан панасига яши- 
ринган қуён боласи, осмон қаърида доира қуриб ўлак- 
са қидирган қора калхатнинг қанот қоқиши, қандай- 
дир чўл жондорларининг кўксовдай ёқимсиз йўталиш- 
лари ҳам кўнгилда нохушлик уйғотар, ҳафсалангни 
гшр қилишгача борарди. Аммо бўш келиш йўқ. Астой- 
дил ншга киришилган экан, чекиниш ҳақида ҳеч ким 
ўйламасди энди.

Ойқуюр теварагидаги ерларни тобига келтиргач, 
агрегатлар аста сурилиб Кўзкўлга ўтиши, ундан Оқ- 
мўйин, Ёл, Оққалъа, ундан кейин эса Қуйруққа ҳамла 
бошлаши керак.

Хидирбоев ваъдасига вафо қилиб, ҳар тонг одам 
юбориб турар, уларнинг бир қисми суви қуриб, бот- 
қоққа айланган Қўзкўлнинг қамишинй ўрардилар. 
Икки-уч кун ичида боғлам-боғлам уюлган қамишлар- 
дан тоғлар пайдо бўлди. Бу қамишлар ўз навбатида 
мурғак кўчатларни қуршаб, иҳота тортиш учун зарур. 
Шундай қилганда кўчатлар то ўзини тутиб олгунга қа- 
дар қум оқимлари, қор тўзони, қишу эрта баҳорда ҳо- 
кими мутлоқ бўлган шамол эрозиясидан сақланнб қо- 
лади.

— Бари бир, бу ўрилган қамишинг етмайди,—де- 
ди бир куни Тожиддин,—уч минг гектарингга урвоқ ҳам 
бўлмайди.

— Нима қил, дейсан, чорасини топ!
— Топиш керак, албатта, топиш керак.
Уйлай-ўйлай бир қарорга келдилар.
Шу куннинг эртасига кўпчилик елкасига ўроқ илиб 

келди. Улар Шероролнинг Қўлтиқ деган тўқайзорига 
йиғилдилар.

Қўлтиқ қирғоқларига қўғазор паналари, кавак- 
лар, ғорчаларга. қундуз дамба қуриб ташлаган Чи- 
винлар эса ғуж-ғуж. Қўз очиргани қўймайдп. Қўға- 
лар ҳавода тўзир, оғиз-бурунга кириб, безовта қилар- 
ди.

Одамлар шимларини тиззадан кўтариб, енглариии 
шимариб бирин-кетин сувга тушдилар. Қамишлар шал- 
дираб кетди. Қушлар гурр этиб кўкка кўтарилди. Ни- 
мадир сувни шалоплатиб нари қочди. Қилич дами 
янглиғ ўткирлашиб қолган баргларнинг қаршилигига 
қарамай одамлар қамишларга ўроқ солдилар.

Тожиддиннинг ўзи ҳам тирноғини кумушдай ялти- 
раган ўроқ дамига қўйиб кўрди-ю, шарт-шарт ўримга 
тушиб қетди. Чап қўли билан бир тутам қамишнинг 
белидан ушлаб, унинг тагига ўроқ урар, тиниқ сувни 
лойқалатиб, олдинга интиларди. У ўриб ташлаган қа- 
мишлар даста-даста сув юзида чайқалиб, сузарди.

Уни кўрган Темиржон ҳам ечинди-да, қирғоқда ёт- 
ган ўроқлардан бирини олиб, ўзини сувга отди. Сув 
сачраб, вужудини сескантирди. Оёқларига муз ёпиш- 
гандай бўлди. Аммо қайтиб чиқиб кетишга номус ке- 
рак. Чунки айримлар унинг кепатасини кузатиб, ку- 
либ турардилар. Қимдир:

— Манов минан қўлингни боғлаб ол,— дея унга 
икки бўлак латта ташлади,— қампш пичоқдай тилиб 
кетади.

Темиржон унинг айтганини қилиб, чап кафтини би- 
лаккача танғиб олди. Бироқ Тожиддин сингари равон 
ва аниқ ўроқ ўриш қўлидан келавермади. Қамишлар 
тутқич бера қолмас, тутқич берганлари эса қўлидан 
сирғалиб чиқиб кетар, бир-икки ўроқ ўриш билан 
шартта қирқила қолмасди. Кутилмаган жойда ўнқир- 
чўнқирликка дуч келиб, йиқилиб тушишдан аранг ўзи- 
ни сақлаб қолди. Гоҳ ботқоқлик ўз домига тортиб ке- 
таётгандай бўлар, ботқоқ ҳиди анқир, сув юзи пўр- 
танага эйланарди. Ҳар хил қушларнииг пат, юнглари 
сонларига ёпишиб қитиқлар, совуқдан эти дирил- 
ларди.

Бошқалар қамишларни шарт-шарт қулатганларича 
кенг йўл очиб борардилар. Айримлар сув юзидаги қа- 
мпшларни дасталаб қучоқ-қучоқ белидан боғлаб, ҳар ер- 
ҳар ерга уйишга киришдилар. Одамларнинг ғовур-ғуву- 
ридан қочиб тумтарақайлаган қашқалдоқларнинг шов- 
қини чор тарафдан эшитилади. Балиқнинг қоқ белидан 
тишлаган сап-сариқ сув' илони биланглаб ўтади. Худди 
Темиржонни мазах қилгандай думини ликонглатиб, 
икки томонга шох ташлаганича йўлида давом этади.

Тожиддин ҳар замонда ортига ўгирилнб, овоз бернб 
қўярди:

— Қани, етиб олмайсанми?

Унга осон. У дарё бўйида, мана шундай қамишзор- 
лар ичида ўсган. Темиржон умрида қамиш ўрибдими. 
Етиб олмайсанми, эмиш-а?! Сенга тенг келиб бўлар- 
канми!

Темиржон учун ҳар қарич ерни не машаққат билан 
забт этишга тўғри келарди. Қани иложини топиб шу 
дўзах истеҳкомидан қутула қолса, Бироқ у сувнинг қоқ 
ўртасига бориб қолганди-да.

— Эплолмасанг, қайт орқангга!—деди кутилмаган- 
да Тожиддин,— сенга айтяпман, эшитяпсанми?

— Эшитяпман...
Аста-аста қадам ташлаганча қамишлари сийракроқ 

томон юра бошлади у. Илигини сўриб олмоқчи бўла- 
ётган ботқоқлик қаъридан аранг бир оёғини, кейин 
иккинчисини суғурар, машаққат билан одимларди. 
Қамишлар эса чор тарафдан унинг йўлини тўснб 
чиқарди. Қурушқоқ барглар юзларини тилиб таш- 
ларди.

Ниҳоят, сув камая-камая қатқалоқ бошланди. Туёқ- 
ли ҳайвонларнинг бесаноқ излари тамғадай босиб ,кет- 
ганди ҳаммаёқни. Тевараги қамишлар билан қуршал- 
ган бир парча қуруқлик Темиржоннинг жонига ора 
кирди. Лекин куч-қувватини сув ва ботқоқ суғуриб 
олгандай ҳолсиз, қилт этган шамолга йиқиладиган да- 
ражада ожиз сезарди ўзини. Шунга қарамай, бутун 
кучини сарфлаб аранг қаршидаги текисроқ жойга етиб 
олди. Шу заҳотиёқ таги кесилган дарахтдай зарб би- 
лан муккасидан қулади. Анчагина ётди. Нафас олиши 
оғир, юраги тез урар эди.

Бирпасдан кейин чалқанчасига ағдарилди. Шуниси 
дуруст, осмонни томоша қилиб ётасан.

Ҳавода мезон иплари калава чувар, қушлар беозор- 
гина’сузардилар.

Бир маҳал қисирлаган товуш чўчитиб юборди уни. 
Нимадир яқинлашмоқда. Темиржон бошини даст кў- 
тариб ўша ёққа қаради. Ҳеч жондор йўқ. Қаддини яна 
баландроқ кўтариб, диққат билан тикиЛди. Дарвоқе, 
бута шохлари оралаб икки кўз йилт-йилт қиларди. 
Темиржон ўрнидан турди. Яхшироқ боқди. Қейин ўша 
кўзлардан' назарини узоқ узмади. Чўчинқирашга ҳо- 
жат йўқ экан. Қаршисида ҳайкалдай қотиб қолган 
кичкина кийик боласи. Қундузнинг уйида ■ кўрган қу- 
ралай эсига тушди бирдан. Ўша бўлмасин тағин? Айт- 
моқчи, жондорларимни ҳам олиб келиб, қўйиб юбор- 
дим, дегандай бўлувди шекилли.

Шу эсига тушиши билан яна чалқанча ётганча Қун« 
дузни ўйлаб кетди.

Андак нафасини ростлаб олди. Офтоб унинг вужу* 
дини қиздира бошлади. Туришга мажбур бўлди. Сий- 
рак қамишлар аста чайқалаётган ботқоқликни айла- 
ниб ўтмоқчи бўлди-да, чакалакзорга дуч келди. Тор- 
гина сўқмоқ уни ажойиб масканга олиб чиқди. Ялмон* 
қулоқ деб аталган ўсимлик ярим гектар ерни қоплаб 
ётарди. Бу ўсимлик пояси қамишникидан йўғонроқ 
бўлиб, юқорига қараб эмас, ерга парчинланиб бўй 
отар, шохлари қаммаёқни гиламдай қоплаб ётарди. 
Оёқ қўядиган жой йўқ. У йилига йигирма беш метр- 
дан ёнига қулоч ёйиб ўсадн. Наботот дунёснда камдан- 
кам учрайдиган бу ўсимликни фақат Аму соҳилларида- 
гина учратиш мумкин.

Темиржонга ялмонқулоқни четлаб ўтишга тўғри 
келди. Чунки ўсимликнинг поялари оёққа ботадиган 
даражада дағаллашиб қолган эди. Қутилмаганда ша- 
мол уюб қўйган қум тепалиги қаршисидан чиқиб қол- 
ди. Тепаликнинг тевараги яккам-дуккам тиканакли 
гиёқлар билан қуршалган. Темиржон тепаликдан ошиб 
ўтишни маъқул кўрди. Қовжироқ ўтлар ичидан қурба- 
қабош калтакесак югуриб чиқди-да, унинг олдипи тў- 
сиб олди. Қўзлари милтиллаб, гўё «орқангга қайт» дея 
ёлворарди. Темиржон унга парво қилмади. Қалтаке- 
сак эса пилдираганича ортга қайтишга мажбур бўл- 
ди-да, бир зумда кўздан йўқолди.

Темиржоннинг оёғи ости бирдан ўпирилиб кетди. 
Қумлар сувдай шувиллаганича пастликка оқиб туша 
бошлади. Темиржон оёқ қўйган жойдан бир неча қа- 
дам наридаги қалин ёвшан шохлари соясида қандай- 
дир илон кулча бўлиб ётганини қайдан билибди дей- 
сиз. Қум тепалиги ўпирилмаганда ҳеч кандай ҳол юз 
бермас эди. Қўз юмиб очгунча вақт ўтди, холос. Илон 
сурилиб пастликка қулашдан ўзини асраб қолди-ю, 
шу заҳотиёқ бошини ғоз кўтариб қаршисидаги рақи- 
бига ўқдай тикилди. Темиржоннинг эсхонаси чиқиб. 
таққа тўхтади. На олдинга, на ортга чекиниш мумкин. 
Оёқ-қўллари бўшашиб, баданларига муз югураётгандай 
бўлди. Қаршисида ёз бўйи заҳар йиғиб ётган газанда 
ваҳимали вишиллаб, тўлғанмоқда. Унинг баданидаги 
қўнғир тангачаларида қуёш тиғи акс этар, иланг-би- 
ланг оқиш доғлар кумушдай товланарди. Бошининг 
қоқ ўртасидаги крест шаклидаги жилоси кўзни олгу-

дай. Темиржон ана шу белгиларга қараб, унинг чарх- 
илон эканлигини таниди. Қути учди.

Бундай пайтда одам ўзини тезда қўлга ола билпши 
керак. Ҳужумга ўтиш эса жонга қасд қилиш билан ба- 
робар. Бари бир, улгуриш қийин. Наштардай айри ти- 
ли антенналик вазифасин.и ўтайди. Ана шу • «антенна» 
орқали мақсадингни дарров илиб олади-да, ўша заҳо- 
тиёқ ҳужум қилади. Темиржон буни биларди, шунинг 
учун ундан қутулиш пайига тушди. Нима қилсанг ҳам 
газандадан назарингни олмай қилишинг керак. Кўзинг 
хиёл чалғидими, тамом, ютқазасан. Ердан бнрон нима 
олишга ҳам иложинг йўқ. Ҳамма ҳаракатингни ҳушёр 
кузатиб туради. Фақат аста ортга чекиниш мумкин, 
холос.

Темиржон шундай қилди. Аввал секин-секин, • кейин 
эса чаққон тисарилди. Бироқ фалокат фалокатни бош- 
лаб юради, деб бежиз айтмас эканлар. Орқадан кимдир 
унга шартта ёпишгандай бўлди. Ғадир-будур чангаллар 
елкалари оша кўксига чанг солди. Қўлтиқлари остига 
ҳам ана шундай чангаллар тез суқилиб кириб, белла- 
рига ёпишди. Қорнидан тортиб ўзига шартта қапиш- 
тирди қўйди. Уткир наштар сингари панжалар эса эт- 
ларига санчилди, оёқларига чирмашди.

Темиржон беихтиёр ҳаракат қилиб, қўлларини бў- 
шатмоқчи бўлувдики, билакларига чилвирлар чатилиб, 
қимир этгизмай қўйди. Мушаклари бўшашди. Худди 
ерга қозиқдай қоқилди-ю, бутун вужуди билан михлаб 
ташлангандай бўлди. Найзалар санчилган жойнинг оғ- 
риғига чидаш йўқ. «Шерпанжа!—деган сўз келди унинг 
миясига.:— шерпанжанинг домига тушдим!»

Шернанжа ҳам ялмонқулоқ сингари фақат Аму 
чангалзорларидагина учрайди. Бўйи икки ярим метр, 
сершох, сертикан. Сийрак бодом баргидай майда яп- 
роқлари баҳорда кўкиш, кузга бориб эса қон рангига 
киради. Новдаларидаги майда тиканлар ҳам игна- 
дай ўткирлашади.

Табиат яратган бу даҳшатли бута энг ярамас мах- 
луқдан фарқи йўқ. Домига туШганнинг жонига қасд 
қилаверади. йиртқич зулукдай қонини сўради. Ҳай- 
вонларда сезгирлик кучли. Шунинг учун ҳадеганда 
унцнг ёнига яқинлашмайдилар. Яқинлашдими — та- 
мом, бақира-бақнра ҳолдан тойиб, охири қуёш оташи- 
да жизғннаги чиқади. Бирон йиртқич учун тап-тайёр 
ўлжа. Қурт-қумурсқага ем!

Темиржон эҳтиётсизликка берилиб ана шундай 
ёвузлик панжасига тушиб қолди. Қордан қочиб ёмғир- 
га учрадинг, деб шунга айтадилар-да. Илондан қочиб 
қутулди-ю, аммо ' бундан қутулишнинг иложи йўққа 
ўхшарди. Қилт этиб кўрсин, чирмовиқдай чандиб олган 
чайир новдалар янада маҳкамроқ қиса бошлайди. Наш- 
тарларини баттарроқ ботираверади. Дод десанг ҳам, 
оҳ, десанг ҳам қисматинг шу. Тақдирга тан беришдан 
ўзга чора йўқ.

Темиржоннинг баданлари увишиб, акашакланиб бо- 
рар, юзларидан тер шаррос қуйиларди. У ер-бу еридан 
қон тирқираб чиқди. Кўзлари тинди. Оёқда туришга 
мажол йўқ. Евузлик панжасида мағлуб бўлаётганинг- 
ни кўриб туришингдан даҳшатлироқ нарса бўлмаса 
керак!

Темиржон ақлини йиғди. Бекордан-бекорга ўлиб 
кетадиган аҳмоқ йўқ, деб ўйлади кейин. Бир илож қи- 
либ, қутулишнинг чорасини топиш керак. Ташқи вужуд 
тутқунга тушган билан ички аъзо озод-ку. Нега уни 
ишга солмасин.

Темиржон бор кучини тўплаб, икки-уч . бор ба- 
қирди:

— Ёрдам беринглар! Дбд, вой дод!
Қамиш ўраётганлар ҳам, машинага қамиш юклаёт- 

ганлар ҳам ўзлари билан ўзлари овора. Сувнинг ша- 
лоплашию, қўғаларнинг . шовур-шувури унинг овозини 
эшитишга қўймасди.

—; Дод, вой дод!— овозини баландроқ қўйиб бақи- 
ришга ўтди у.—Оғайнилар!..

Ниҳоят, одамлар ҳар тарафдан ёпирилиб келабош- 
ладилар.

Биринчи бўлиб Нурмирза Хидирбоевнинг қораси кў- 
ринди.

— Ё алҳазар,— Деди у эсхонаси чиқиб,—Темир- 
жонмисан? Ҳов, бу ёққа келинглар!

Сал ўтмай Тожиддин ҳам ҳовлиқиб келиб қолди. 
Унинг орқасидан бошқалар. Уртада тортишув бошлан- 
ди. Биров бутани болта бнлан кесиш керак, биров ар- 
ралаймиз дерди, биров тагига ўт қўйишни таклиф қи- 
ларди.

Нурмирза кимнидир отга миндириб кетмон, бел 
олиб келишга буюрди. Ҳамма у ёқдан-бу ёққа зир 
югурарди, бир-бирига қичқирарди-ю, бандига яқинроқ 
келишга юрак қилолмасди. Бировни қутқараман, деб 
ўзинг тузоққа илиниб қолишинг ҳеч гапмас.

Ҳар ким ўз усулини ўртага ташлай бошлади. Шун- 
дай қилиш керакки, шерпанжа ҳам омон қолсин. Те- 
миржон ҳам!

— Қесманглар!—дея ингради сўнгги бор Темиржон 
ҳам. Энди унинг кўзлари тиниб, боши карахтланиб 
борарди. Узини қанча тутишга уринмасин, бўлмади. 
Боши шилқ этиб кўксига тушди-ю, уни ўчди.

У ҳушидан кетган эди.

V

Икки ҳафтагача Темиржон бошини кўтаролмай ёт- 
ди. Докторларнинг уколи ҳам кор ҳилмасди. Узидан- 
ўзи ғўлдирар, ирғиб-ирғиб тушаверарди.

Қечалари алаҳсираб чиҳарди у. Қўзини камдан- 
кам очар, ўзига келган чоқларда эса фақат сув сў- 
рарди. Довулбой ота гиёҳлардан тайёрланган хонаки 
дорисини унга ичирар, ёнидан нари кетмасди. Доктор 
ҳам икки кунда бир келиб оқ дока билан чирмаб таш- 
ланган баданини кузатар, янгидан дори суркаб, қайта 
чандиб кетарди. Қасал ҳолидан хабар олувчиларни 
эса ичкарига қўймасдилар. Арслонов икки бор келди. 
Нурмирза, Тожиддинлар эса ҳар куни келишади. Би- 
роқ улар ҳам ташқаридан ҳол сўраб кетишга маж- 
бурлар.

Иккинчи ҳафтанинг охирида Қундузнинг келганини 
айтдилар. Бу вақт бемор кўзини очган, лабларини 
аранг қимирлатиб, икки-уч оғиз гапирадиган бўлган 
эди. Бироқ Қундуз билан суҳбатлашишга мадори ет- 
масди ҳали. Уйқу тортиб кетаётгандай ҳолга тушаве- 
рарди.

Яна икки ҳафтача ётди. Туриб ўтирадиган, кампир 
-тайёрлаган томоқдан тотийдиган бўлди. Бут/нлай 
дармонга кириб, илгариги ҳолига қайтмагунча уйдан 
чиқармадилар. Аммо айни иш қизиган паллада оёқ 
узатиб ётавериш Темиржоннинг виждонини қийнарди. 
Диққинафаслик эса жонига тега бошлади. Бундай 
пайтларда опасига хат ёзар, беморлигини яшириб, фа- 
қат омади юришиб кетганлигини бўрттириб баён қи- 
лар, ниҳоятда соғинганлигини, олам-олам меҳр-му- 
ҳаббатини изҳор этарди. Юлдузга эса кўпдаи хат ёзмай 
қўйган. Ундан жуда хафа. Аввалги икки хатига ҳамон 
жавоб йўқ. Яна учта хати конвертга солиб қўйилганча 
стол устида ётибди. Шунча ҳам бағритошлик бўлади-

ми? Икки энлик хат кимни ўлдирибди? Энг қизиғи 
шундаки, онасидан келган жавобларда ҳам қиз ҳақида 
лом-мим йўқ. Нега? Бунинг бирон сабаби бормикин?

_Ўзига ўзи савол берарди. Ҳар хил шубҳаларга бо- 
рарди. Аммо ораларига абадий жудолик тушишига 
ишонгиси келмасди ҳеч. Умид гунчалари очилмай ту- 
риб, сўлиб қолишини асло истамасди. Хат ёзолмаёт- 
ганлигининг боисини эса ўзича турли сабабларга йў- 
йиб, қизни оқлагиси келарди. Шунга қарамай қалбида- 
ги севги қаттиқ азоб берар, хушрўй чеҳрасига қайгу ва 
хажр доғи соя ташлаб борарди.

Тожиддин кириб келган маҳал ҳам у худди ана шу 
маҳзун ҳолатни бошдан кечириб ўтнрарди.

— Омонмисан, оғайничалиш,— деди Тожиддин,—
қўрқитиб юбординг-ку, а?

— Ишлар қалай?
— Тушингга ҳам иш кириб чиқадими дейман-да! 

Саломга алик олиш ўрнига ишни сўрайсан. Хотиржам 
бўл, ишлар гумбур. Оқмўйиндан бошқасида ванг.

— Оқмўйинга нима бўлди?
— «Янги ҳаёт» колхози ваъдасида турмади. Бит- 

таю битта берган тракторини ҳам қайтариб олиб кет- 
ди. Раис қўрс одам-да. «Қўлингдан келганини қил, 
одам ҳам бермайман, механизм ҳам», дейди. Бу ишга 
райком аралашмаса бўлмайди.

Елда-чи?
— Ёл жарликларига трактор тушди. Ҳаммаси план 

асосида. Кунда шу ердаман.
— Ҳа, сени ҳам анча ташвишга солиб қўйдим.
Тожиддин қўл силтади.
— Э, қўйсднг-чи, оғайни, шахсий чорвоғингнинг 

ғамини еяпсанмики. Яраларинг оғримаяптими? Манов 
латта-путталарни ‘қачон ечиб ташлармишсан?

— Ёчиб ташлашларини кутиб ' ўтирмайман. Бугун 
бўлмаса, эртага турйб кетаман бари бир.

— Паққос тузалмагунингча ётатур. Ўзинг ҳам кўп 
азоб тортдинг. Соқолинг ўсиб кетибди. Қиртишлаб 
қўяйми?

— Овора бўлма. Узим оламан. Шерпанжа нима 
бўлди?

— Омон қолди. Сени ҳам омон қутқариб олдик. Та- 
гига озроқ хашак тўплаб ёққан эдик, олов таптидан 
шохлари бўшашиб сени бўшатди-қўйди. Бундан кейин 
шунақа буталарнинг олдига огоҳлантирувчи белги 
қўйишни ўйлашимиз керак. Бугун сен тушсанг доми-

га, эртага бошқаси тушиши мумкин. Бахтингга ўша 
заҳоти Хидирбоев келиб, овозингни эшитиб қолмаган- 
дами...

— Ҳа, Хидирбоевдан бир умрга қарздорман.— 
Унинг кўзларида нур жилоланди.

Ҳар темада гап юрди. Темиржон кулганда ҳам бо- 
шн зирқираб қўяр, аъзоларида толиқиш сезарди.

Тожиддин ўрнидан туриб, қўлидаги қамчини билан 
этигига ура-ура кичкина дераза ёнига келди, Бирдан 
кўзи стол устидаги -боғичлари ечиғлиқ кўк папкага 
тушди. Папка ёнида ёзув-чизувлар билан қораланган 
бир даста қоғоз.

— Роман-поман бошлаганмисан, нима бало? Та- 
нишсам бўладими?

Темиржон нима дейишини билмай қолди. Йўқ, де- 
са дўстига оғир ботиши мумкин, ўқи деса, ҳали чала- 
пулча...

— Отамнинг қўлёзмаси.
— Ҳў бирда айтганинг шуми?—ялт этиб қаради 

Тожиддин,— ўз дастхатингга ўхшайди-ку?
Темиржон тутилди.
— Баъзи жойларига аниқлик киритиб... тўлдириб 

қўймоқчийдим...
— Йўғ-э?—ҳайрат билан боқди яна Тожиддин,— 

ростдтнми?
Тожиддин қоғозларни лоқайдлик билан варақлай 

бошлади. Назари ўтқазилган дарахтларнинг жойла- 
шиш схемасига тушди. Схема маҳорат билан чизилган, 
ҳар бир группа дарахт бир-биридан фарқ қилиниши 
учун турли бўёқлар билан бўяб қўйилган. «Ҳақиқий 
рассом экан-ку, бу Темиржони тушмагур», деб ўйлади.

— Тўхта, бу таниш схема-ку? Вой файласуф-эй, 
ўзимиз қилаётган ишларни қоғозга туширяпман дегин? 
Ҳафсалангга ' балли-е, айтиб ҳам қўймайсан, ичидан 
пишган фозилвачча'

Темиржон бўш вақтларини бекорга ўтказмасди. 
Баъзан кечалари алламаҳалгача ўтириб, отасининг қўл- 
ёзмаси устида ишларди. Унга кўп янгиликлар кирит- 
ди. Отасининг фикрига қўшилмаган жойларини ўзгар- 
тирди. Масалан, кўчатларни баҳорда экиш тўғрисида- 
ги башорат билан асло келишмасди у. Чунки бу ер- 
нинг баҳори қисқа. Ёз тез келиб, кунлар ниҳоятда исиб 
кетади-ю, нозик ниҳолларни қовжиратиб қўйиши мум- 
кин. Қузда экилса, сув чиқмайдиган жойларда ёғин- 
гарчилик иш беради, кўчат илдизлари намга тўйиб

олади. Бундан ташқари, қишнинг совуғига ўрганиб, 
қайроқилашиб қолади. Шунингдек, отасининг дарахт- 
ларни диагональ группалаб экиш усулини квадрат 
уялаб экиш билан алмаштириши керак. Бу усулда экил- 
ган дарахтлар яхши ўсади. Шохлари иккинчи йилданоқ 
қулоч ёйиб, ҳаводан олинган намни ўзида сақлаб қолўв- 
чан бўлади. Квадрат уялаб экишнинг бир афзаллиги 
шундаки, қуриган дарахтларнинг ўрни тўлдирилмай- 
ди. Чунки бири қуриса, ёнидагиси қувват тортиб, тез 
механизация воситаси билан улғаяверади. Шунингдек, 
бир йўла узунасига ва кўндалангига ишлов бериш ҳам 
осонлашади. Пировард, квадрат уялаб экиш усули би- 
лан майдонга диагональ группалаб экйлганига нис- 
батан кўпроқ кўчат жойлаштириш мумкин. Улар воя- 
га етгач, б.ир-бирига қарама-қарши ривожланишдан 
йироқ ҳолда, бири иккинчисининг ўсиши учун қулай 
шароит яратиб беради. Ойқуюр, Қулоқ, Ел каби Уч- 
сойдан ариқ қазиб сув келтириш мумкин бўлган май- 
донларга ана шу усул кор келади. Шу усул билан 
Орол атрофларидаги унумдор ерларда яна минглаб 
гектар яшил боғлар барпо қилиш мумкин.

— Иштаҳанг чакки эмас!—деб қўйди яна Тожид- 
дин.—Минглаб гектар-а!

Тож.иддин саҳифама-саҳифа Темиржоннинг мулоҳа- 
за.юритиш истеъдодини ўрганиб борар, унинг тафак- 
кури орқасидан эргашиб юрарди.

Мана, яна схемалар... Булар Ойқуюр, Қулоқ, Ёл 
қишлоқларига қайрағоч, тотим дарахтлари билан ме- 
ва дарахтларини аралаштириб экиш схемалари. Бу 
усул иқтисодий жиҳатдан фойдалидир. Чунки дарахт- 
зор барпо этиш ва уни парваришлашга кетган хара- 
жатлар олинган мева ҳисобига қопланади.

Гардон атрофи, Оқмўйин сингари сув чиқиши қи- 
йин жойларга Олча, қантак ўрик, токзор қилинган 
жарликлар ёқасига эса сояпарвар дарахтлар экиш ло- 
зимлиги ҳам исботланган. Сояпарвар дарахтлар гарм- 
сел, қум оқими, бўронлардан мева дарахтларини сақ- 
лайди. Оққалъада ташкил бўладиган боғ, уйлар, хиё- 
бонлар теварагига мирзатерак, қайрағочлар экиш, 
Қуйруқдаги ёнғоқзорларни қарағайлар билан қур- 
шаш керак. Бу дарахтлар суви камчил, шўрхок ерлар- 
да ҳам тез ривож топиб кетишга мойил. Устюрт этак- 
ларида ҳам қарағайзорлар барпо қилиш мақсадга ло- 
йиқдир. Бу эртанги куннинг вазифаси, албатта. Шу са* 
бабли, Шеророл, Қўнғирот ўрмон хўжалигига қараш-

ли барча участкалар қошида қарағай ниҳоллари ур- 
читадиган кўчатхоналар ташкил ҳилиш керак. Шунда 
Россиядан қарағай кўчати ташишга ҳбжат қолмайди.

— Парвозинг баланд-ку? Ҳазил-ҳазил билан бутун 
Устюрт даштларига ҳужум бошламоқчисан шекилли? 
Қойил, файласуф, қойил!

— Бу шунчаки мулоҳазалар... Шу йўл билан сенга 
ўхшаган мутахассисларни мунозарага тортмокчиман.

— Йўғ-э? Унда. биринчи эътирозимни эшитиб қўй. 
Хулосангда хато бор... Битта муҳим нарсани унутибсан. 
Сени фақат ўрмонзор қизиқтиради, холос. Бизга кўпроқ 
экин ундириш учун шароит зарур. Урмондан кўра кўп- 
роқ иҳотазорлар яратишнинг афзаллигини исботлаб 
беришинг керак.

- Тожиддин дўстини мот қилдим, деб ўйлади. Темир- 
жон пинагини бузмади. Аммо кўзлари кулиб турарди.

— «Берди»сини айтгунча уриб ўлдирасан шекилли? 
Шошма, мен у ёғини ёзганимча йўқ ҳали.

Тожиддин бўшашиб қолди.

Учинчи хафтанинг сўнгги куни Темиржон ташқари- 
га чиқди. Ҳовлида ҳеч ким йўқ. Сариқ ит келиб унинг 
оёқларига суркалди. Ҳовли бурчагида қантариқлик 
қунон эгасини кўриб пишқириб юборди. Ер те- 
пинди.

— Ҳа, жонивор,— деди Темиржон қувонч ила. Сўнг 
унинг қаншаридан силади, бўйнидан қучоқлади, ёлла- 
рини ҳафсала билан таради.— Бир жойда ҳақ деб ту- 
равериш жонингга тегдими?—Сўради қуноннинг ўйно- 
қи кўзларига тикилиб, от ҳам бошини қайта-қайта сил- 
киб қўйди, лабларини чўччайтирди, — юр, айланиб кела- 
миз.

Орадан ярим соат ўтар-ўтмас Темиржон эгар- 
жабдуқланган шўх тулпори устида дала айланиб 
юрарди.

Ел томонларга борди. Атроф чексиздай. Илиқ ша- 
бада сурранг шувоқ шохларини шивирлатади. Унда- 
мунда кенг даланинг тўс-тўполонини чиқариб йкки 
трақтор қўриқ ағдаряпти. Чанг-тўзон кўз очиргани қўй- 
май, булут подалари сингари ҳавода ҳорғии сузади, 
Жар ёқасида қўлини кўксига қўйган юмронқозиқ са- 
ранг. Жарлик билан қирғоқни дафъатан бир-биридан 
фарқ қилолмайсиз. Чунки чанг тумани ҳаммаёқни баб* 
баравар қоплаган. Инсон товуши эшитилмас, меха- 
низмларнинг гуруллаши ҳукмрон, холос. Жарлик ту-

.297
www.ziyouz.com kutubxonasi



бинй ағдар-тўнтар қилаётган трактор ортидан бульдо- 
зер ерни текислаб боради, бошқа трактор жўяк оча- 
ди. Ёмғир, шамол ялаб тошдай қотирган тупроқ уюм- 
ларининг таги бўшаб, ўқ еган арслондай жарлик ту- 
бига қулайди, механизмлар устини босиб қолиб, ишни 
қийинлаштпради. Механизаторлар рўмол билан бош- 
ларидан тортиб томоғигача танғиб олганлар. Фақат 
кўз, бурун очиқ, холос.

Темиржон отдан тушиб, узлуксиз сурон ичига ғарқ 
бўлган меҳнат аҳлйнинг қаҳрамонона ишларини кузат- 
ди. Ҳақиқий марду майдонлик ҳукм сураётганидан 
мамнун бўлди.

Энг олдинда тупроқ сураётган бульдозерчининг би- 
ри Темиржонни кўриб, моторни ўчирди-да, агрегатдан 
тушиб, қирғоққа тирмашиб чиқа бошлади.

— Ассалому алайкум!—деди у гард ёпишиб оппоқ 
оқарган қўлини узатаркан,—тузалиб қолдингизми? 
Хайрият, хайрият.

Аъзойи баданини тер босганидан унинг эгнидаги 
яктаги қора лойга беланган, енглари ичидан эса дув 
тупроқ тўкилар, афт-башарасидан оёғигача тегирмон- 
чини эслатиб турарди.

Қирқ ёшлардаги бу киши Бўзўтовдаги чорвадор 
колхоздан келган, бир группа механизаторга бош қи- 
либ тайинланган эди.

— Қани, нима билан мақтанасиз, кўрайлик-чи,—- 
деди Темиржон чангдан кўзлари қисилиб.

— Бу ердан сал нарироқ борсак бўларди, кийимин- 
гиз тоза экан. .

— Ҳечқиси йўқ, гапираверинг.
— Бу ёқлар яхши, ер юмшоқ, мойдай. Локнн Гар- 

дон яқинида икки юз метрча жойдан тош чиқиб қол- 
ди. Қўпориб ташлаш керак.

— Экскаватор керакми?
— йўқ, экскаваторнинг тиши ўтмайди. Чағир 

тош.
— Султоновнинг хабари борми?
— Бор. Портлатиш керак, дейди.
— Узингиз нима фикрдасиз?
— Султонов ҳақ.
— Юринг, кўрайлик-чи.
— Нимасини кўрасиз, оқсоқол. Портлатгич топиш 

керак. Султонов қидириб кўраман, деди Қачон топиши- 
ни айтмади.

— Утган кундан бери кўринмадими? '

— Кўринмади. Ваъда берди-ку, топар, ҳозирча 
ошиғичмас-ку, аввал бу ёғини қотириб турайлик, 
оқсоқол.

Темиржон унга жиддий тикилди.
— Ошиғичмас-ку, деганингиз нимаси? йўқ, оға, 

ошиқиш керак. Ишни ултам-султам қилиб, чала қол- 
дириш ярамайди, билдингизми, ярамайди!

— Тўғри-ку, оқсоқол,— бўш келмади механизатор 
ҳам,— бу жой эпақага келгунча ҳунарини кўп кўрсата- 
ди ҳали. Осонгина таслим бўла қолади, дейсизми. 
Ана, ҳув-анов ерда ер ўпирилиб, тракторни одам-по- 
дами билан жиғилдонига тортиб кетди. Аранг қутқариб 
қолдик. Механизмларнинг кучи ўтмайдиган жойлар 
учраб турибди. Шунинг учун портлатишни энг сўнгги- 
га қўйсак, дейман.

«Ҳа, бу ерлар осонгина таслим бўлақолмайди ҳали. 
Нағмалари кўп», деб ўйлади Темиржон ҳам, сўнг 
деди:

— Майли, сизнингча бўла қолсин!
— Оқмўйинга бордингизми?
Темиржон узангига оёқ узатган жойида тўхтади.
— Йўқ, бирон ҳодиса борми?
— Ёрдан сув сизиб чиқиб, ҳаммаёқни босяпти.
Оқмўйиннинг тупроғи енгил. Шамол қилт этса 

тўзон кўтарилаверади. Лекин ернинг юмшоқлиги қўл 
келмоқда. Бульдозер текислаб бергач, бемалол жўяк 
тортаверса бўлади. Аммо ер ости суви юзалигидан ҳеч 
кимнинг хабари йўқ эди. Биринчи трактор тушиши би- 
лан ярим гектар жойдан сизот чиқиб, кўлга айланибди.

Бунақа пайтда болаларнинг жони киради. Енла- 
рида денгиз туриб, ўзларини шунақа жойга урадилар. 
Бири сарпойчан лойга беланиб у ён-бу ёнга чопади, 
бир нечтаси қаёқдандир қайиқ топиб келиб, ярим 
белларигача яланғоч; кўлмакда қайиқ сурадилар. Ик- 
ки-учтаси сувга тош отиб «неча қаймоқ» ўйнашади 
Шов-шув, қичқириққа тўлиб кетган ҳаммаёқ.

Сув сизиб чиқаётганини кўрган механизаторлар 
ишни ўлда-жўлда қолдириб, Кўзкўл томон ўрмалаб 
кетганлар.

— Сув чиққани яхши бўлибди,— деди Темиржон,— 
табиатнинг ўзи бизга ёрдам қўлини чўзибди. Бу яхши, 
жуда яхши...

Унинг фикрича дренажлар қуриб, ер ости сувини 
тортиб олиш билан яқин-йироқ дарахтзорларни суғо- 
риш мумкин.

Сувдан иссиқ ҳовур кўтарилиб, Темиржоннинг на- 
фасини бўғаётгандай туюлди. Янги дармонга кираётган 
одам эмасми, сал нарса таъсирини ўтказа қолади. 
Боши яна оғрий бошлади.

У отини чаққон Ойқуюр томон буриб, йўрттириб 
кетди. Бу ерларнинг қаерига бориб, қаеридан чиқма- 
син, майдонлар тобига келтирилиб, жўяк тортилган, 
кўчат ўтқазилишини кутиб турарди. Ҳар ёққа ўғит тў- 
киб қўйилган.

Тожиддин ўзинийг кўчатхонасидан қирқ мингга 
яқин нов-ниҳол олдириб келган. Буларни бугун-эрта 
экиб улгуриш керак. Акс ҳолда, илдизнинг нами қочиб 
қолади.

ёл жарликларйдан дили сиёҳ бўлиб келган Темир- 
жон бу ердаги гавжумликни қўриб ёришиб кетди. Яқин- 
йироқдаги манзиллардан одамлар ёрдамга келяпти. 
Айниқса хотин-халаж, мактаб болаларининг чуввоси, 
ҳазил-ҳузул гаплар, қаҳқаҳалар атрофга янгича файз 
ёймоқда.

Кўчат экиш авжида.
Жоди билан қирқиб берилаётган қамишларни бола- 

бақра хотин-халажга элтадилар. Улар ўз навбатида 
жўякларга қатор тизиб, белигача тупроқ тортадилар. 
Бошқалари тупроқ устидан депсиб борадилар. Бу мур- 
ғак кўчатларни табиий ҳужумлардан ҳимояга олувчи 
иҳоталардир. Темиржоннинг юраги завққа тўлди. У 
қатор оралади. Ишнинг пухта бораётганидан мамнун 
бўлди.

Дала этагида кўчат ўтқазувчи машина бир текис 
сузар, унинг остида бағри очилиб, сўлқиллаган тупроқ 
кифтида раста-раста ниҳоллар тизилишарди.

— Здмонамиз қаҳрамонига саломлар!—деди ким- 
дир, Темиржон .ишнинг боришини кузатиш билан бў- 
лнб, Хидирбоевнинг яқинлашаётганини сезмаган 
экан.— Оёққа туриб кетибсиз, хайрият, тузукмисиз?

— Отдайман, Нурмирза оға, раҳмат, Яхшиям сиз 
бор экансиз.

— Бунақа гапларингизни қўйинг, тузукми? Узингиз- 
дан гапиринг. Қалай ишлар?

— Чакки эмасга ўхшайди-ку?
— Худо ҳақи, чакки эмас. Элда ғайрат зўр, инти- 

лиш зўр. Бир-икки йилйан кейин роҳатини кўришини 
ҳам билади-да. Бу йилча сув берилмайдими буларга?

— Парвариш ■ ҳам, сув ҳам баҳордан энди... Бу 
йнл ёғингарчилик сероб бўлади деган гап бор. Узига

етарли намни ҳаводан тортиб олади. Янаги ёзга бориб, 
суғоришга куч берамиз. х

— Камоб жойларга қандай сув чнқарасиз? \
— «Водовоз» билан.
— «Водовоз» ҳам иш беради, денг!
— Иш беради.
— Омадингиз юришсин. Аҳли салафнинг тушига 

кирмаган гаплар бўляпти.
Хидирбоев пушта ёқалаб кетди.
Бир тўда аёллар орасида ишлаётган гунг кампир 

югуриб келди-да, Темиржонга хавотирланиб боқди. 
«Ета турмай, нега чиқдинг?»— деган нозик пўписа бор 
эди унинг қарашида.

— Сиҳатим яхшига ўхшайди, эна,— деди Темир- 
жон,— ўзимни дуруст сезяпман бугун.

Кампир қўлларини ҳавода чайқатиб имо-ишоралар 
қила бошлади. Тили ғўлдираб, нималардир деди. Те- 
миржон унга анча тушунадиган, нима дейишини оғрз 
очишиданоқ фақмлайдиган бўлиб қолган.

— «Узр, арслоним, қозир бориб бирон иссиқ пишириб 
бермоқчийдим,— деди у,— бу ерда тутилиб қолдим».

— «Ҳечқиси йўқ, эна, ' жўхори пишириб қўйган 
экансиз, едим. Мендан хавотир олманг».

У қамиш иҳота тизаётганлар қаторига бориб, бир 
йигитнинг қўлидан кетмонини олди. Кафтларига тупу- 
риб, чопиққа тушди. У атайи кампирга кучини намо- 
йиш қилиш учун кетмонни баландроқ кўтариб урар, 
кетмони енгил тупроқни мойдай кесарди. Унинг қўлла- 
ри бундай жисмоний ишга ўрганмаган, бели қотмаган- 
лиги учун қовушолмас, йммо сир бой бермасди. Қетмон 
уруш маромини сал бузиш билан қамиш ушлаб бора- 
ётган аёлнинг қўлига шикаст етказиб қўйишдан қайи- 
қарди. ' -х

Темиржон аввалига чаққон ва завқ билан ишлаб 
турди, кейин кетмон уриши сустлаша бошлади. Боши- 
даги зирқироқ оғриқ кучайди. Баданлари ҳолсизлан- 
ди, билаклари толди, манглайини ювиб тер қуйила 
бошлади. Ҳаво эса айтарли иссиқ эмас, денгиз томон- 
дан эсган енгил шабада тупроқ чангини тўзғитиб юрар, 
баданларни сийпаб ўтарди. Иироқ-ёвуқдан аҳён-ақён 
момақалдироқнинг гулдираши эшитилиб қолади-ю, 
аммо ёмғир ёғишдан дарак йўқ.

— Қўлидан кетмонни- олсанг-чи!—- дсди тасодиф^н 
пайдо бўлган Довулбой ота, Темиржоннинг ишиг| 
разм солиб турган йигитчага, — нимага анграясан?

— Узлари юлиб олдилар,— деди хижолэтомуз йи- 
гитча ва чаққон бориб кетмон дастасига ёпишди,— 
беринг, оға, рангингиз оқариб кетди, дамингйзни 
олинг. ,

— Беринг, беринг,— қисталанг қилди Довулбой 
ота қам,— касалдан турган одам, ўзингизни уринтириб 
қўясиз.

Темиржон эътироз билдирмади. Шимининг чўнтаги- 
дан дастрўмол олиб, бўйинларини артди. У энгикиб- 
энтикиб нафас олиши, ўпкаси босқондай кўтарилиб 
тушишига қарамай бахтиёр эди. •

— Бир-икки уриниб ҳавосини ололсам... — деди у 
ҳансираб, — манман деганингиз билан беллашавера- 
ман ҳали.

— Қатта кетманг, ўғлим, ҳов анов булоқ бўйига 
боринг, пиёлага.чой қуйиб қўйдим, ичиб, бирпас на- 
фасни ростланг.

— Қуйруқдан келйшингизми?
— Ҳа, у ёқлардаям ишни бошлавордик. Унғарбой 

оройишини оляпти. Тушдан кейин бориб келарсиз, хўп- 
МЙ?

Темиржон булоқ бўйига борди. Жийда шохлари- 
нинг уч-учигача сарғиш мевалар маржондай терилган. 
Шишадай тиниқ сув юзида майда барг хазонлари. 
Булоқ лабларидаги ўтлар сарғайиб, ҳақирона бо- 
қар, Темиржон Шероролни кезиб юриб дам олган 
гуни кўрган ўша дастлабки қиёфага ўхшамай 
қолган.

Булоқдан сал нарига ўчоқ қурилиб, катта қозон • 
осилган, бочкадай узун, кулранг бакда чой қайнатил- 
моқда. Ҳаммаёқ ҳас-чўп. Жийда тагида даста-даста 
лочира, идиш-трвоқ, чорсидай кенг дастурхОнда тўғ- 
ралган карам уюми. Со.члари чамбар, енглари шима- 
рилган, сариқ атлас кўйлакли ёшгина аёл куйманиб 
юрибди. .

— Ойсулувмисан?—деди Тёмиржон атлас кўйлакли 
қизни таниб қолиб.

— Аўа!— деди қиз очиқ чехра билан.
Темиржон худди мана шу оулоққа сигир суғоргани 

келган қизни эслади. Гўдакдай маъсулгина эди. Ҳозир 
анча тўлишиб, қошларига қалам тортиб, кўзларига сур- 
ма қўйибди.

Тўй куни Матназарга тикилиб қолиб, бунга назар 
солмаган, келин шу қизнинг ўзи эканлигини билмаган 
эди, Қейин эшитди.

— Ваъда бергандим-ку келаман деб? Мана, келдим, 
Акамниям олиб келдим.

Ҳали Темиржонга кетмонини бериб турган йигит 
унинг акаси Ойтўғон экан.

— Жуда яхши қилибсан-да, — хурсанд бўлгани- 
ни яширолмади Темиржон. — Ошпазга ёрдам беряп- 
санми?

— Аўа!
•— Овқат пишдими?
— Пишиб қолар. Ғози йўқ ўтйнди иссиғиям бўлмай- 

ди-да. Эрталабдан бери ёқамиз, тўрт қадок ёғни доғ- 
лашга кучи етмайди.

— Ғози боридан топиб беришмадими?
— Қаёқдан топишсин, бирон бутани қирқишга йўл 

қўймайсиз-ку,— Ойсулув ўчоққа яна бир қучоқ қамиш 
ташлади. Унинг дутунидан кўзлари қисилиб, юзлари 
буришди. Кейин чеҳрасида аланга акс этди.

Кутилмаганда Арслонов кели,б қолди. Райижроком 
раиси салом-аликдан сўнг ғубор қўнган кулранг пид- 
жагининг тугмаларини ечди-да, яғриндор кўксини ша- 
бадага тутди. Мошранг ғалифе шими чўнтагидан рў- 
молча олиб елпинди.

— Воажаб, ҳавога нима бўлган ўзи? Очилса очи- 
либ кетмайди, ёғса ёға қолмайди. Дам димиқади, дам 
совуйди. Нима бор? Томоқлар қақраб кетди-ку!

Темиржон ўрнидан туриб, унинг қаршисига йўлма- 
йўл пиёлага чой қуйиб келаверди.

— Марҳамат, Бозорбой оға,—раис илиброқ қолган 
чойни қулт-қулт ютди-да, бўшаган пиёлани қайтарар- 
кан, кепка ушлаган қўлининг орқаси билан лабларини 
артди.

— Раҳмат, йигит!
— Қуллуқ, оға.’ Қўчат тушган майдонлар қалай?
— Ановда куйиб-ёнганинг беҳудага кетмабди, иним. 

Кегейлидан бир дунё кўчат оладиган бўлдик. Бу ёғига 
шошилинг. Еғингарчилик бошлангунча... Бутун район 
бўйлаб кўчат экиш ойлиги ўтқазишга қарор қилднк. 
Қўчат экишга қатнашмаган бирон одам қолмайди.

— Шундоқ ҳам эркагу аёл астойдил ёлишган бу 
ишга!

Ҳамма овоз келган томонга қаради. Хидирбоев яқин- 
лашмоқда экан.

— Воажаб, ердан чиқдингизми, ■ осмондан тушдин- 
гизми? Қани, бу ёққа. Ҳозиргина ўйлаб турувдим, қу- 
лоғингиз қизигандир, а?

. — Қизиганда қандоқ! Ойсулувжоннинг мушкулини 
осон қилиб келяпман. Бир арава ўтин келтириб бери- 
шади, тузукми?

— Жақси!— деди Ойсулув ўзини тутундан четроқ 
олиб,— дудланиб кетдигу. Яхшиям сиз бор экансиз. 
Бошқалар парвойи фалак.

— Ушанақаларга овқат бермай, қантариб қўй, синг- 
лим. Эсимга бир латифа .келиб қолди, қулоқ солсанг, 
айтиб берай: бир ўлгудай лаванг келин қўлига супурги 
олишдан ор қиларкан. Бир ҳафта ўтибди шу аҳвол, 
икки ҳафта ўтибди... Учинчи қафтага келганда ўғли 
онасига: «Бунақа қилаверса, емакхбнага қулф солиб 
қўйинг», деб буюрибди. Она ўғлининг айтганини қилиб- 
ди. Ана, кўрлнг томошани. Қелин ана кутармиш, овқат 
йўқ, мана кутармиш... Емакхонага борармиш, яна қай- 
тармиш, қулфи очилай демасмиш. Охири - бўлмабди, 
қайнонасига мурожаат қилибди. Қайнона бўлса, инда- 
май-нетмай бориб, унинг қўлига супурги тутқазибди. 
Қелин қараса, бўлмайдиган, унинг гапига киришдан 
ўзга чора йўқ, ер супуришга тушиб кетибди. Шу куннинг 
эртасига ўзининг онаси кириб келибди. Остона ҳатла- 
ши.билан қизи югуриб бориб, унинг қўлига болга тут- 
қазибди. «Ойижон, аввал ўтин ёриб беринг бизга, бўл- 
маса, очингиздан сулайиб қоласиз бу уйда»,—дебди. 
Шунинг сингари сизлар ҳам овқат бер, деб келганнинг 
қўлига болта тутқазаверинглар. Ишламаган — тишла- 
майди, деган принципга амал қилсангиз, янглишмай- 
сиз ҳеч қачон.

— Нурмирза оға дейман,— деди Ойсулув кулиб,— 
латифангиз менга тегишлими?

Хидирбоев қаҳ-.қаҳ уриб юборди.
— Худо ҳақи, сен ўзингга олишингни ўйламап- 

ман синглйм. Йўқ, ўзингга блма буни. Сен бош- 
қа олам.

— Ҳов, Довулбой ота, ҳой азамат,— бақприб қол- 
ди бирдан Арслонов,—қани, бу ёққа, бу ёққа келинг, 
бирпас ҳовур бости қиливолинг. Қизиқ гаплар бўляпти, 
эшитиб кетасиз.

Довулбой ота кампирининг ишидан хабар олиш би- 
лан бирга, андак кўмаклашиб қайтар эди.

— Ие, исполком келганмидилар?— деди у қадами- 
ни тезлатиб.

Бу учовлон азалдан қадрдон ҳазилкаш эканлар. 
Довулбой ота ўтириши билан пайров бошлапиб 
кетди. .

— Сўраганнинг айби йўқ, ота, — дея мурожаат қил- 
ди Арслонов, — бу йил етмишни уриб бўлдингиз, а, ча- 
мамда? -

— Унчалик қаритиб қўйманг-э, борган бўлсам, олт- 
миш саккнзга энди бордим.

— Воажаб, ҳали жуда ёш экансиз.
Утирганлар баб-баравар кулиб юборишди.
— Кампиршо-чи?
— Кампирим ҳам жойида. Локигин шу икки ҳафта- 

дан буён сағал жийрон табиатлиги қўзғаб қолди-да. Бир 
ерда қўними йўқ. Андак дилкашликка зорман. Кунда 
азонлаб далага йўрғалайди. Барча баравар ишлайман 
девоқ қолган. Жа интерес қариди-да, қурмагур.

— Узим бургутдаю кампирим шумуртдай бўлиб 
қолди денг?

— Ҳеч-да, тўтидай тўкис ҳали, Бозорбой.
Яна кулғи кўтарилди. Орага Хидирбоев суқилди.
— Рост, Довулбой отамми аёллари шаклу шамойил- 

да манман деган бокирангиздан қолишмайди. Шу бо- 
исдан кўз тегмасин деб сочпопук ўрнига сатта қўш 
тумор тақдириб қўядилар, ростми, ота?

— Ҳа, ҳаммаси паратка!—уни қўллай қолди До- 
вулбой ота ҳам ўртадаги кулгидан завқланиб.

Қийқириқ устига қийқириқ кўтарилди. Бозорбой- 
нинг кўзлари юмилиб, оғзнни карнайдай очиб турар- 
дн-да, кейин чийиллаб юборарди. Нурмирза оғанинг 
юзлари туршакдай буришиб кетар, икки қўлини тиз- 
заларига уриб-уриб қиқирлашдан ўзини тутолмасди. 
Чордана қуриб ўтирган Темиржон эса ўпкасини ту- 
толмай икки букилиб қоларди.

— Тумор ҳам гапми?—энтикиб-энтикиб давом эт- 
ди яна Хидирбоев,— Довулбой оғам ҳар якшанба само- 
лётга ўтириб Нукусга бориб, шойи қийиқни қора киш- 
мишминан парвардага тўлдириб, ёнига муаттар бўйли 
атир совун қўшиб келмасалар кўнгиллари ҳеч ўрин 
топмайди, тузуми?

— Нима қипти, гулни- севган тиконниям севади-да, 
ошиқ заҳмат чекмай муродига етарми,— деди Арсло- 
нов. •

Хидирбоев Довулбой отанинг гапириш усулига ишо- 
ра қилиб қўшиб қўйди:

— Ҳа, бу чол тушмагур ҳам жа интерис қариди-да.
Яна гурр кулги.
Бундай ҳазил-мутойиба гаплар овқат маҳали ҳам 

қизиб турди.

Каттагнна доира олиб ўтирган аёлларнинг ўзаро 
ҳангомалари ҳам кулгисиз, бечақчақ ўтмади. Мана шу 
ярим-ёввойи сайҳонликлар, шу ғарибона манзил, мана 
шу жимирлаб турган сокин булоқ ҳам бундай қувонч 
ва севинч суронига умрида биринчи бор қонаётгандай 
эди.

VI

— Салом, ижодкор, сиҳатинг омонми?— деди унинг 
ёнига келиб отдан гушган Тожиддин. Ҳамма ўз ишига 
тарқаб кетган, Ойсулувгина қозон-товоқ ювиш, атроф- 
ни саришталаш учун қолган эди.— Қани, яхшилар, 
бизга овқатдан борми?

— Бир коса карам шўрва беришимиз мумкин, оға,—• 
деди Ойсулув.

— Топганингни келтиравер, қоринлар сурнай... Ҳа- 
лизамон ноғора базм бошланади худди,— кейин Темир- 
жон томон ўгирилди,— бир яшик портлатғич ундириб 
келдим.

— Кимдан?
Тожиддин қўл силтади.
— Узумини ею, боғини сўрама!
— Яша, шунинг.учун яхши кўраман-да сени.
— Ҳа, бўлди, бўлди, дарров талтайиб кетасан-а, 

оғайни.
Ойсулув унинг олдига дастурхон ёзди.
— Матназар қалай?— дея савол бердн унга Тожид- 

дин.
— Жақси!—деди қиз ўчоқ томон кетатуриб.— Нега 

сўрайсиз, оға?
— Шундоқ, ўзим. Биздан хафамасми?
— Хафа!
— Хафа бўлса, бурнини тишласин, айб ўзида.
Матназарнинг иши судда кў^либ, беш юз сўм жа- 

рима тўлашликка ҳукм чиқарилган эди. Шундан бери 
қорасини кўрсатмайди.

— Менга қара, Ойсулув,— давом этди Тожиддин,— 
ўзинг ақлли аёлсан-ку, нақотки куёвингга гапингни 
ўтказолмасанг? Ташвиқот қилиб кўр, балки бизга 

' келар, юмуш топиб берамиз. Афгор-афтода бўлиб юр- 
гандан кўра эл-улусга қўшилсин-да!

— Келмайди, оға!— қизнпнг овозида укинч бор 
эди. .

— Йўғ-э, бир сўраб кўр-чи. '
Қиз жавоб қилмай, юмушига уннаб кетаверди,-
Темиржон унинг тумтайиб олганидан юрагида бир 

гап борлигини сезиб олди. Тожиддин унинг тикилиб 
қолганини кўриб ҳазил қилди:

— Кўзинг тешилади, қарайверма!
— Дунёнинг ишларига ҳайрон қоламан-да.
— йўғ-э, нимасига?
— Шундай сулув қиз бир барзангидай бедавога 

лойиқми?
— Лойиқми, нолойиқми, теккан-да, сенга нима!
— Севиб текканмикин?
Тожиддин чайнаб турган жағига дам бериб, Темир- 

жонга разм солди.
— Ҳеч нимадан хабаринг йўққа ўхшайди. Ахир, у 

қизни рлиб қочган-ку. Севиб тёкканмиш-а!
Темиржон ҳаяжонланди.
— Қизиқ... жуда қизиқ бу гапларинг!— деди у, 

сўнг қип-қизариб кетди,— олиб қочиш деган гап ўта 
ёвврйилик-ку! ' .

Тожиддин хотиржам жавоб қилди:
—• Аҳли салафдан қолган русум!
— Матназарнинг таги хоразмлик, дегандинг-ку?
— Отаси хоразмлик, дедим. Узи шу ерда ўсган, қо- 

рақалпоқ удумлари қон-қонига синғиб кетган унинг.
Темиржон ўрнидан шартта туриб кетди. .
— Ақлга сиғдириб бўлмайди,— деди у асабийла- 

шиб,— муҳаббат деган олий ҳиссиёт қаёққа кетади ун- 
да? Муҳаббатсиз оила қуриш... Қизнинг истагисиз олиб 
қочиш унинг бахтини оёқости қилйш билан баробар 
эмасми! Йўқ, бу — ёввойилик, ўта ёввойилик!

— Қўп қизишма, файласуф, муҳаббатга ҳар ким 
ҳар турда қарайди. Тўғри, қиз олиб қочиш борган са- 
ри йўқолиб боряпти. Муҳаббат қуйиб, турмуш қуриш- 
ларга ўрнини бўшатиб беряпти. Аста-аста-да. Умуман, 
муҳаббат... доим ғалаба қилиб келган,— у бўшаган 
йдишини ўзидан нари суриб қўйди,— битта-яримта шу- 
нақа эскиликни эшитишинг билан элнинг бутун удум- 
ларини ёввойиликка йўйишинг ярамайди. Билиб қўй, 
муҳаббат деган ҳиссиёт бизда ҳам қадимдан ғолиб. Уни 
оёқости қилган яхшилик кўрмаган ҳеч. Бу тўғрида 
хилма-хил рнвоятлар, ҳикоялар бор халқда. Мен сенга 
бир воқеани айтиб берай. Бўлган воқеа, Езувларинг-

нинг бирон ерига тиркаб қўярсан, файласуф. Мен асли 
Қизкетганданман. Бобом Султонали Сариққамишли. 
Дарё бўйига чайла қуриб, умр ўтказган. Отам ҳам 
ўша чайлада туғилган экан. Бола-чақа қилган. Мен 
туғилган йилим чайлани тарк этиб, Қизкетганга кўчиб 
келган эканмиз. Аммо бобом ўламан олло, бу ердан 
ҳеч қаёққа кетмайман, деб ўша ерда қолиб кетган.

Дарё бўйидагиларнинг тирикчилиги балиқ билан. 
Чангак билан балиқ овлашда бобомнинг олдига ту- 
шадигани топилмас экан ўша маҳаллар. Оёғи остидаги 
қайиғи чайқалиб туришига қарамай ўзинй ғоздай тута 
билар, истаган маҳали эшкаксиз суза олар, баъзан тик 
турган ерида қайиқни чир айлантира билар экан. Аму- 
дарёнинг қанақалиги сендан кўра, бизларга аён, оғай- 
ни. Жайҳун деб бежиз аташмаган. Домига тушганни 
ямламай ютади. Усти сокин, аммо тубидаги оқими 
шиддатли. Унлаб гирдоблар, ўпқонлар... Ҳақиқий до- 
вул ҳукм суради унда. Ана шундай дарёда эшкаксиз 
сузиш, қайиқда тик туриб, чир айлантира билиш кич- 
кина санъатми. Бобом буни шунчалик чаққон, шунча- 
лик усталик билан адо этарканки, билмаган одам 
қайиқни оёғига боғлаб олган бўлса керак деб ўйлар- 
кан. Бунисини ҳам қўявер. Бобом оқимнинг кепатасига 
қараб, сув тагида бикрими, шип балиқми, гажакдум- 
ми, қизилқанотми, ишқилиб, қайси хили сузиб ўтаётга- 
нини бехато билиб турар, мўлжал олган ерига чангак 
уриш билан балиқни илиб, қайиққа улоқтираверар- 
кан.

Мен эндигина олтидан еттига қадам қўйган пайтла- 
рим эди. Бобом билан дарёга чиққим келиб қолди. 
Аввалига кўнмади. Овига халал берсам керак-да. Қи- 
чик бир қайиқ учун ортиқча юкман. Шундай бўлса-да, 
бир куни тантилиги тутиб .кетди-ю, ро'зилик берди. Ик- 
ковлон қайиқда оқим бўйлаб суздик. Умримда биринчи 
бор қирғоқдан олислаб кетишим. Сувнинг илондай 
тўлғаниб оқишида ҳам, қирғоқдаги қамишларнинг шо- 
виллашида ҳам, соҳилга боғлаб дўйилган ҳар жой-ҳар 
жойдаги қайиқлар, сигирга ем-хашак ортган яккаш 
сол ҳайдовчилар, ҳатто шу беғубор осмон ҳам менга 
сеҳрли кўринар, қалбимда ҳайрат ҳисси уйғотарди. 
Бобом эса қайиқ ўртасида тик турар, бургутникидай 
ўткир кўзларини сувдан узмас эди. Бироқ нимагадир 
шу куни овнинг мазаси бўлмади. Тўрт-бешта гажак- 
дум, бир донагина ўн икки килолик бикри тутилди, ^ 
лос, . -

Кеч кириб, қуёш уфқ ортига бош қўйган маҳал 
Ортга қайтдик. Мен шу кунги сайрнинг ҳаётбахш таас- 
суротига ғарқ эдим. Ниҳоятда очиққан, чарчаганман. 
Қўлларимни бошим- остига қўйиб, шундоққина қайиқ 
тубини шапатилаётган чалажон балиқлар ёнига чўзил- 
дим. Бирин-кетин чарақлаб жамрл кўрсатган юлдуз- 
лар худди қўл узатса узиб олгудай пастда муаллақ ту- 
рарди. Бобом эшкак эшиб, қандайдир бир мунгли Қў- 
Шиқни хиргойи қилар, бу менга она алласидай ёқимлИ 
Туюлар, ўзимни худди беланчакда ётгандай тасаввур 
қилардим. Аммо дарё устига тун қўниши билан сувнинг 
шалоп-шулупи, аллақандай қушларнинг қийқириши 
ваҳимали туюла бошлади. Эшкакнинг сув юзига ури- 
либ-урилиб ўтиши аёллар кўйлагининг. майин елпини- 
Шига ўхшаш сас берар, аҳён-аҳёнда «қи-иёв, қи-иёв» 
деган қандайдир нидолар, балиқларнинг сув юзида 
Сакраши ҳам ширин туюлар, ҳам ваҳмимни қузғарди. 
Бирдан аёл -кишининг қаттиқ «ҳай, жигит... ҳай жи- 
гит!»* деб такрорлагани, бу овоздан чўчиган сув қуш- 
ларининг пат-пат қанот қоққани эшитилди. Чаққон ўр- 
нимдан турдим, ўша товуш келган томонга тикилдим.

— Қим у?
Бобом боши билан ўша томонни кўрсатди.
— Заура!
— Заурангиз ким?
— Бир вақтлар сув остига чўкиб кетган қиз. Қеча- 

лари қирғоққа чиқиб бировни чақиради. Кимнингдир 
йўлига фонус ёқиб, келишини кутади. Ҳув ана, кўрма- 
япсанми?

Ҳақиқатан ҳам қамишзорлар орасида чайқалган чи- 
роқ сув юзига заррин ипак сочарди.

Кўзларим чаноғидан чиққудай бақрайиб қолдим. 
Баданларимда чумоли югургандай бўлди.

— Заура нимага чўккан?
— Бунинг таърифи узоқ, бўтам.».
— Айтиб беринг, бобо...
Чол ички бир нидо билан оғир хўрсиниб қўйди-ю, 

саволимни эшитмагандай жим ўтираверди.
«Бобомнинг гапиргиси келмаяпти», деб ўйладим. 

Аммо у беихтиёр ҳотиралар денгизига ғарқ бўлаётгани- 
ни билмасдим.

...Уша даврлар бобом куч-қувватга тўлган, яғрин- 
дор, хушқомат йигит экан, қошлари қовоқларини босиб 
тушгудай қалин, катта-катта кўзлари чақнаб боқар, 
юқори лаби устида бош бармоқ ўрнидай мўйлов, ишқи-

либ, қизларга ёқадиган маҳали экан. Фақат ёқтиради- 
ганнинг ўзи йўқ, холос. Бироқ бир кунги оқшом унинг 
тинч оқиб турган қаётини чайқатиб юборибди.

Кечки қуёш селида барқ урган коинот дарё устида 
товланмоқда. Қатнов сийраклашган. У эринчоқлик 
билан эшкак эшганича қайтар экан, қамишзор ичра 
қўшиқ янграб қолибди. Эшкак эшишдан тўхтабди-да, 
кўзлари куйловчини қидира бошлабди. Қўшиқ чинакам 
муҳаббат ҳақида бўлиб, изтироб чекаётган маъшуқа- 
нинг юрак дардини баён қиларкан. Қуйловчининг ово- 
зи нафис, сеҳркор мавжланиб, тингловчининг қалбига 
қуйилар, қайиқ эса ўзидан-ўзи сузиб ўша томонга 
яқинлашарканГБирдан қўшиқ ярмида узилибди-ю, қо- 
зиргина сайраб турган қуш чўчиб учиб кетгани каби 
ёлғизгина шохнинг ўзи силкиниб қолибди.

Бобом узоқ кутибди. Ҳеч ким йўқ. Ноилож қайтиб 
кетмоқчи бўлганда, қўққисдан нимадир шитир этаб- 
ди-ю, қиличдай япроқлар орасидан зилолгина икки 
кўз, сўнгра гулдай яшноқ чеҳра кўриниш бе- 
■рибди.

Қизнинг ёши ўн олти-ўн еттиларга борган, хумор 
кўз, қошлари зулукдай, юмалоқ юзларида эса қуёш 
акс этган, қалинроқ лаблари анор сувини ялагандай 
қип-қизил экан.

— Нимага анграйиб турибсан, ҳой жигит?!—дебди 
у хиёл пўписа аралаш, унинг овози қўнғироқдай жа- 
ранглаб кетибди.

Бобом жилмайибди-да, шўхлик билан жавоб бериб- 
ди:

— Вой, айланййин сулув қиз, қўшиғинг юрагимга 
ўт қўйди-ку, эшитмоқ бўлиб келдим.

— Жонингдан умидингни узмаган бўлсанг нари 
тур, отам кўрса, соғ қўймайди!

— Вой айланайин тотлигинам, олов юзинг сеҳрли- 
ми дейман, сеҳрлаб қўйдинг, кетолмайман...

Қизнинг зулукдай қошлари бирдан чимирилибди, 
лаблари хиёл очилибди. Сўнг аста жилмайибди.

— Оловга яқинлашма, куйиб қоласан, жонинг азиз 
эмасми?

Бобом ўзини анча тутиб олиб, қаииғини қирғоққа 
яқинлаштирибди.

— Бир нафасли боқишингга жон сатқа, сулув қиз! 
Бир дақиқа лаззат учун қурбон бўлган парвоналар 
камми?

— Парвонанинг умри қисқа-ку, бЙлмайсанми?

— Карам қилдинг, тотлигинам, шунинг ўзи бахт 
эмасми? Толеимдан ўргилайин, қидирган гулим қўлим- 
да. Ундан айрилган умрни мен не.қилай!

Қиз бирдан ўзгарибди. Ҳозиргина кулиб турган чеҳ- 
рани туман. босибди. Гармсел , уфурган олов тафтига 
дош беролмай 'гуллар чамани хору ҳасга тенг бў- 
либди.

— Бўлди, бас!— дебди у жаҳл билан,— гул тутган 
қўлингдан ҳам айрилиб қоласан. Тезроқ кет бу жер- 
дан, отам келяпти.

Қиз қандай пайдо бўлган бўлса, яна шундай тез 
кўздан йўқолибди.

— Эртан яна келаман, сулув қиз,— бақирибди бо- 
бом,— шу жерга келаман, кутиб тур!

Унга жавобан узоқдан қиқирлаган овоз эшитилиб- 
ди.

Бобом эшкакни илдам эшиб узоқлашибди.
Эртасига яна келибди. Бу сафар қизнинг пўписаси- 

да анчагина мулойимлик бор эмиш. Отасини ўртага 
солиб қўрқитмоқчи бўлмабди. Гулнинг тикани бор эми- 
шу озори йўқ, аксинча, жонга ҳузур бахш этгудек 
эмиш...

Учинчи сафар қиз уни оловдай чақнаб кутиб олиб- 
ди. «Нега кечга қолдинг?»—дея гина ҳам қилибди. 
Бобом уни дарёда сайр қилдирибди. Ҳатто қўлидан 
ҳам ушлабди. Қизнинг номи Заура экан.

Бундай жойларда бировнинг кўзига сал тушиб қол- 
санг бас, эртасигаёқ бутун овулга довруғинг ёйилади. 
Қизнинг оёғига тушов тушади. Шунинг учун дарёда 
қатнов бутунлай тухтаганда учрашадиган бўлибдилар. 
Заура ҳам атрофга қоронғи қўниши билан дарё лабига 
фонус ёқиб қўяр, бобом унга ҳар кеч севинч билан 
интиларкан. Қиз ёққан фонус унинг учун муқаддас Қиб- 
лагоҳдай, муроднинг масканига элтувчи илоҳий куч- 
дай экан, усиз эса яшашнинг маъноси йўқ, олам зимис- 
тонга ўхшаркан. Ҳақиқий парвона ўзини ўтга қандай 
урса, бобом ҳам ҳар кеч қиз ёққан фонус сари шундай 
талпинар, қизни иложи борича қирғоқдан узоқроққа 
олиб кетишга уринар, қўшиқларини ўзгача иштиёқ 
билан тинглар экан.

Бироқ, тақдир ана шу яккаю ягона эҳсондан уни 
жудо қилибди.' Соҳилдаги чироқ кўринмай қолибди. 
Врбом адашиб, ҳар бир йилт этган шарпага ўзини 
ўрибди. Алданибди.

Ҳар кеч қизнинг жонли, ҳаётдай ширин суҳбатига

ташна бўлиб қирғоқ кезармиш, номини атаб чақирар, 
яна дилгир бир алпозда қайтиб кетармиш. Қидира-қи- 
дира бир куни ёлғиз қўққайган эски ўтов ёнидан чиқиб 
қолибди. Утовдагиларнинг дилига чироқ ёқса ёнмайди- 
ган аҳволда эканлар. Суриштириб билса, ҳали айтга- 
нингдай қорақалпоқнинг қиз ўғирлашдай қадимий 
одати шу ғарибона ўтовнинг бирдан-бир қувончига ҳам 
чанг солган экан. Бобом буни эшитган заҳоти эс-ҳуши- 
ни йўқотиб қўйибди. Қизни қандай бўлмасин топиб, 
дийдорига тўйишни истар, ақалли бир лаҳзагина меҳр- 
вафо билан унга тикилишни қумсаркан. Қечаю кун- 
дуз тентирабди. Чўллар кезиб, тиззадан тупроқ кечибди, 
Денгиз остидан жавоҳир қидирган ғоввос сингари.овул- 
ма-овул, ўтовма-ўтов оч-наҳор изғиб юрибди. Белигача 
ботқоққа ботиб, ҳаммаёғини қамишлар тилиб ташлаб- 
ди. Аммо ҳеч қаердан қизнинг дарагини тополмабди. 
Ниҳоят, ҳижрон дардида эзилиб, озиб-тўзиган ҳолда 
қайтибди уйига.

Орадан икки ой ўтибди. Севгилисини тезроқ хаёли- 
дан қувиш, таскин топиш мақсадида элга қўшилиб, 
ишга берилибди. Аммо, бари бир, қайиғи ўша соҳил 
томон беихтиёр суза бошлар, бот-бот шу атрофдан на- 
ри кетолмай қоларкан. Бир оқшом одатд^гича дилгир- 
хик билан қайтар чоғ яна ўша томонда чироқ шарпа- 
си кўрингандай бўлибди. Бобом кўзларига ишонмас- 
миш. Юраги гупиллаб уриб кетибди. Чунки бу ўша — 
севгилиси Заура... Зауранинг ўзи. Қиз уни кутяпти. 
Чироқ уни имлаяпти. Тезроқ бориши керак...

«Қаёққа? Тўхта!—дея буйруқ қилибди ички бир 
овоз,— у энди сенга қайлиқ бўлолмайди! Унга сен но- 
маҳрамсан!»

Бу даҳшатли овоздан бўтун вужуди ларзага келиб- 
ди бобомнинг. Қиз эса уни ҳар тун кутади. Бобом ҳар 
тун дарёга чиққанда ўша атрофда айланиб юради. 
Боргиси, қизни меҳр-шафқат билан бағрига олгиси, 
кўз ёшлари билан унинг юзларини ювгиси келади. 
Аммо яна ўша сеҳрли овоз тўхтатиб қолармиш: «У сен- 
га ҳаром! Унга ит теккан!» ^-

Шу алпозда кунлар ўтади. Чпроқ эса кўринмай 
қолади. Яна атрофда қоп-қоронғи зимистонлик. Лекин 
хоҳиш қаршиликка учраса — иштиёқ кучаяди. Бобом 
яна уни қидира бошлайди. Бироқ кечикибди...

Унинг юрагига илк бор ишқ ўтини ёққан қиз дарё- 
га ўзини ташлабди... Уша чўкканича ҳамон дарё туби- 
да ётганмиш.,,

— Бу — афсона-ку?— сўраб қолди Темиржон То- 
жиддиннинг ҳикоясидан тўхтатиб.

— Ҳа, афсонага ўхшайди,— тан олди Тожиддин 
ҳам.— Қизнинг ҳамон дарё тубида ётганига ишониб 
бўлмайди, албатта. Аммо унинг сувга чўккани аниқ.

— Заурани ким ўғирлаган экан?
— Бир кема соҳиби. Уғирлабди-ю, минг пушаймон 

ебди кейин. Заура «менга қўл тегизсанг, сени ҳам, 
ўзимни ҳам нобуд қиламан», деб қўрқитибди. Ёнига 
яқинлаштирмабди ҳеч. Охири қочибди. Қочибди-ю, бо- 
бом билан учрашмоқ учун соҳилга шошибди. Ҳам кеч, 
ҳам кундуз кутибди. Бобом бўлса, минг хил шубҳага 
бориб, унга яқинлашишга ҳазар қилибди? Қара-я, бун- 
дан ортиқ ёвузлик бўладими дунёда. Евузлик эмас, қо- 
тиллик-ку! Гулдай нафис, гўзал дилбарнинг умрига 
завол бўлган одамнинг бош кўтариб юришга қандай 
ҳаққи бор?

Бобом шуни ўйлаб, ич-этини еб қўйибди. Узини не- 
ча бор ўлдирмоқчи бўлибди. Бошини олиб, олис-олис- 
ларга кетиб қолмоққа неча бор тараддуд кўрибди. 
Бирбқ виждон азобидан қаёққа қочиб қутулиб бўларди, 
дейсан. У ҳамма ерда сен билан бирга, сенга эргашиб 
юради доим.

Орадан йиллар ўтади. У бола-чақалик, неваралик 
бўлади. Лекин ўша воқеа эсига тушса, изтиробда қақ- 
шайверади. Қачон ўша ердан ўтса, Зауранинг овозини 
эшитгандай бўлади...

Бобом шуни ҳикоя қилиб бериб, ўтириб юм-юм йиғ- 
лаганини ўз кўзим билан кўрганман. Юрак-бағрим 
эзилиб кетган эди.

Уша маҳал беихтиёр дйққатим тортилди-ю, қирғоқ- 
қа қарасам... чироқ жавдираб тургандай бўлди: ҳа, 
ишон-ишонма, чироқ ёниб турарди... Зауранинг чироғи, 
деб ўйладим. У бобомни кутарди гўё...

Шешем оламдан ўтди. Бобом яна ёлғиз. БиЗ уни 
олиб кетишга шунча қистадик, бўлмади. Уша дарё бў- 
йида, ўша Зауранинг ҳар тун ёққан фонуси қаршисида 
умрининг охиригача яшаб, кўз юмди.

...Тожиддин бир нафас бошини қуйи эгиб жим 
қолди. У ўша дамларни кўз олдига келтириб, унинг 
таъсирида маъюс тортиб қолганди. Қейин аста Темир- 
жонга тикилди-да, ҳаяжон билан деди:

— Мана, кўрдингми, оғайни, бизда ҳам ана шун- 
дай муҳаббатлар бор. «Еввойилик» дейсан-а! Матна*

зарга ўхшаган бир-иккита ёввойи бўлса бордир. Аммо 
уни ҳаммага йўйма^ хафа бўламан.

— Кечир,— деди бир оз хижолат тортган Темир- 
жон, кейин хаёлчан сўради:— Қизиқ... ўша қамишзор- 
дан зшитиладиган овозга нима дейсан?

— Шунақа қуш ббр. Аёл кишига ўхшаб <қай, жи- 
гит»лаб қамишзорда юради.

— Фбнус-чи? ■
— У аллақанақа қурт. Қамиш поясига ёпишиб 

олиб, ўзидан нур таратади. Қамишлар чайқалганда 
худди бйров ўша ерда фонус кўтариб, у ёқдан-бу ёққа 
югураётгандай туюлаверади. Ана шунақа, ўртоқ фай- 
ласуф, бу жойлардаги мавжудотнинг бари мўъжиза. 
Ҳар қадамда мўъжиза...

Тожиддин гапини тугатиб, жим қолди. Темиржон 
ҳам Тожиддиннинг ҳикояси таъсирида хомуш тортиб, ер 
чизиб ўтирарди.

— Ҳа?— Унинг хаёлини бўлди Тожиддин, — мунча 
нафасинг ичингга тушмаса, ҳикоям хийла ўйлатиб қўй- 
ди шекилли?

— Қизиқ воқеа экан,— тан олди Темиржон ва ўрни- 
дан сакраб турди-да, индамайгина дала томон юриб 
кетди.

VII

У дала айланар экан, кулраиг осмон фонида қан- 
дайдир отлиқнинг қораси кўриниб қолди'. Ким бўлиши 
мумкрн, деб ўйлади Темиржон. Отлиқ эса яқинлашган 
сари енги билагигача шимарилган катак гулли .кўйла- 
ги, кулранг шими, ихчамгина этигигача аниқ кўзга 
ташлана бошлади. Борди-ю, ҳаворанг дуррачаси ости- 
дан патиладай сочлари чиқиб турмаганда қиз болага 
ўхшатиш ҳам қиййн эди уни.

Бу — Қундуз экан.
Темиржоннинг кўзлари чақнаб кетди. Урнида таққа 

тўхтаганича унинг яқинлашишини кута бошлади.
Темиржон қизни отдан тушишига ёрдам бермоқчи 

бўлди. Бироқ йигит етиб келгунча унинг ўзи чаққон ерга 
сакраб тушиб олди.

— Ассалому алайкум, Темиржон ака,— деди ‘ шўх 
табассум билан, бир қўли тизгинда бўлиб, иккинчи қў- 
лини сўрашишга чўзар экан,— кўриб турибман, ишла- 
рингиз гумбурга ўхшайди, а?

— Қайдам. Мақтанишга эрта шекилли ҳали.
— Қамтарлик қилманг, энг муҳими, одамларни 

уюштириб, ишга солиб юборибсиз-ку, шунинг ўзи ярим 
ғалаба эмасми?

— Раҳмат, айтганингиз рост бўлсин. Ўзингиз қалай- 
сиз?

— Қалай бўлардим, қўриқхона кезиб юрибман-да. 
Ҳар қалай, нолийдиган ерим йўқ. Бизда қам қишга 
тайёргарлик қизиб кетган қозир. Ем-хашак ғамлаш 
керак, яна бошқа ишлар... Раҳбарлар билан талашиб- 
тортишиб ҳам турамиз. Бир нима ундиришнинг ўзи 
бўлмас экан асти.

— Ҳар ҳолда, бўш келмаётгандирсиз?
Темиржоннинг хайрихоҳлик оҳангда гапиргани 

Қундузга ёқди.
— «Бўш келсанг, оғзингдагини ҳам олдириб қўя- 

сан», деган экан биров. Қўлдан келганча ҳаракат қи- 
либ ётибмиз.

— Янглишмасам, райжомдан келяпсиз шекилли?
— Топдингиз. Иўл-йўлакай сизни ҳам кўриб ўтай, 

дедим.
— Яхши қилибсиз. Шошилаётганингиз йўқми? 

Мойкўл томонга бормоқчи эдим. Истасангиз, юринг, 
ўша ёқдан сизни кузатиб ҳам қўяман, майлйми?

Қундуз, шуни ҳам сўраб ўтирибсиз-а, деган назар 
билан қараб қўйди. Қейин отга шартта минди-да:

— Қани бошланг, бўлмасам,— деди.— Ўзим ҳам 
далаларингизни бир кўрсатармикинсиз, деб юрардим.

— Қетдикми?
— Қетдик.
...Улар кўп жойларни кезиб чиқишди. Қечга яқин 

шерпанжа олдига келиб ёвуз душманга қарагандай 
назар билан кўзларини ундан узмай узоқ туриб қолди- 
лар. Шерпанжа инсон олдида мағлуб. Бурунги важоҳати 
қани? Елғиз йўловчи ортидан келиб пичоқ урган юрак- 
сиз қароқчидай Темиржоннинг жонига қасд қилган 
эдйТ бугун эса изза тортиб, ўша қилмишидаи минг пу- 
шаймон. Овлоқда ўлжасини пойлаб ётган илвирс син- 
гари бирданига чанг солиб, қийма-қийма қилмоққа 
чоғланган эди, энди фариштадай беозор, мулойимгина 
разм солади.

Тақдирнинг тақозосини қаранг, тиш-тирноғигача қу- 
ролланган ёв мисоли қаҳр-ғазабга тўлиб, рақибини 
жазирада куйдириб, кулга айлантирмоқ пайида эмас- 
миди у? Бугун эса зафар қучган соҳибқирон олдида

бош эгиб, унинг пойини ўпмоққа ҳозир. Шунчалик ай* 
ёрлик бўладими! Хиёнаткор жаҳаннамни инсон бола» 
сига раво кўрган эди, бироқ муроди ҳосил бўлмай, тур- 
қини ўзгартирди-ю, тулкидай қилпанглаб қолди. Аж- 
дар ҳам ҳалокат олдида чувалчанг қисматини афзал 
кўраркан.

Аммо Темиржон ўч олмоқчи эмас, балки дўст ту- 
тинмоқ истаги билан келган бугун. Сенга тош отганга 
сен нон от, деган нақлга риоя қилмоқчи. Шерпанжа- 
нинг умрини хазон қилгандан кўра чилпарчин бўлиш- 
ни афзал кўради у. Шерпанжа унинг учун бебаҳо то- 
пилдиқ. Кони хазина! Ундаги синчковлик яна шу ерга 
бошлаб келди. Илгари шерпанжа билан ғойибона ош- 
на эди. Наботот шайдоси эмасми, табиатни безатган 
барча дов-дарахтлар қатори шерпанжанинг ҳам мав- 
жудлпгини билар, аммо мана шундай рўбарў келаман, 
деб ўйламаган эди. Ижодкор табиат яратган ажойибот- 
лардан бири бу. Уни асраш, ҳимояга олмоқ керак. 
Наботот илми учун бундай дарахтларнинг яшаши жу- 
да-жуда зарур!..

Қундузхон унга кесак отиб кўрди. Бута пинагини 
бузмади. Таёқ билан турткилади — қимир этгани йўқ. 
Фақат жонли мавжудотгагина ўч экан. Яқинлашиб кў- 
ринг, шартта олади.

— Тавба, оддий буталардан фарқи йўғу,— деди 
қаршисидаги ёсумандан кўзини олмай.

— Ташқи қиёфасидан шунақа,— жавоб қилди Те- 
миржоп бута теварагида айланаркан.— Аслида балойи 
азим!

— Дарахтга ошиқу беқарорлик ҳам эви билан-да,— 
ҳазил қилди .Қундуз,— мунча парвона бўлмасангиз?

— Ҳозир, ҳозир,— деди Темиржон таёқ билан шох- 
ларига ниқтаб кўриб, — буни қаранг, мана шу чайир 
шохчалари билан ҳамла қилади, бағрига тортади. Ма- 
на бу ўткир тирноқларини этингизга ботириб, қонин- 
гизни сўрғичдай сўрмоқчи бўлади. .Буниси жуда қизиқ, 
жўда қизиқ... Бунақа ғаройиботни икки дунёда ҳам 
қидириб тополмайсиз.

— Жондан тўйганлар қидираверсин, менга.зарил 
кептими.

— Уқилмаган китоб ҳали бу. Ҳар чилпиндиси бир 
саҳифа!

— Шу бугуноқ ўқиб чиқмоқчимисиз?
Темиржон қйзнинг тоқати тоқ бўлаётганини сезди.
Қундузнинг ошиқаётганича бор экан. Шамол турди,

Шовуллатиб ёмғир қуяётгандай шарпалар кезди ат- 
рофда. Ҳаво булут. Тонгдан бери турқини очай демайди.

Икковлон отга миндилар. Қундуз отини йўрттириб 
хилват, зимзиё йўллардан кетиб борарди энди. Темир- 
жон ҳам унинг кетидан йўлга тушди. Ёлғизоёқ йўл теп- 
текис ялангликка олиб чиқди. Отлар қоқилмай ёнма- 
ён бир маромда қадам ташлар, шамол ипакдай майин 
ёлларни тўзғитар, юз-кўзларига майда ҳас-чўпларни 
келтириб урар эди:

— Мен деярли ҳаммаёқни кезиб чиққанман. Турли 
жумбоқларга бой бу ерлар,— деди Қундуз, хаёлга 
шўнғиб кетган Темиржонни гапга тортиш учун,— қуш- 
лар дунёси билан қизиқасизми? Истасангиз, бир сайр- 
саёҳат уюштиришимиз мумкин. Одамзод қадами ет- 
майдиган хилватгоҳларда қуш кўп.

. > — Отда бориб бўладими?
— Менимча, қайиқда юриб кўрган маъқулроқ. Ден- 

гиз томондан томоша қилиш қулай. Қўкпак, кўкқўтон, 
оққуш сингари ноёб паррандаларни кўриб қолмасан- 
гиз, эрта-индин иссиқ томонларга учиб кетади. Қейин 
армон қилиб юрасиз. Хўпми, Темиржон ака?

— Мен рози!
Ҳаво баттар нотинчланди. Гўё атрофдаги ҳамма 

нарса ҳаракатга келиб, чор тарафда югуриб юргандек. 
Бевақт қўнган зулмат сеҳридаги нималардир отлиқлар 
ортидан қувалаб келар, нуқир, турткиларди. Шу баҳо- 
на бўлдими, йигит билан қиз ўртасидаги суҳбат тақ- 
қа тўхтади. Қундуз Қораўзанда бир бева кампирнинг 
уйига жойлашган, бу уйни қўриқхонага яқинроқ деб, 
Тожиддиннйнг илтимосига кўра Хидирбоёв топиб бер- 
ган эди.

Темиржон қизни қароргоҳигача кузатиб бориб, 
Юлдуз ҳақида гаплашиб олишни истарди. йўлда гап- 
лашишга эса шамол йўл қўймасди бари бир.

Улар ўтиб бораётган яйдоқ, хилватгоҳлар унумдор 
ерларга ўхшамасди асло! Сийрак ва қовжироқ ўтлар, 
қолган-қутган сомон, похоллари кўкка тўзғиётган таш- 
ландиқ хирмонлар, ён-верилари қулаб, кўҳна жарлик- 
лар тусини олган эски анҳорлар, том қамишлари тити- 
либ, қорайиб кетган, унгур оғзидай эшиклари ланг 
очиқ бостирмалар, кимсасиз ҳовлилар учрарди. Аму 
ўзанини бошқа ёқдан олиб оқа бошлаши билан ана 
шундай ғарибона қиёфа кашф этган бўлса керак.

Темиржон бошини қуйи эгиб, фикрга толиб бора- 
ётгани учун теваракка беэътибор, кўкдаги ҳора бул^

довул қўзғаётганидан ҳам хабарсиздай борарди. Ав- 
вал томчилаб турган ёмғир бирдан шувуллаб ёға бош- 
лади. Отлар ўзларидан ўзлари одимларини тезлатди. 
Қундузнинг эгнидаги кўйлаги этига ёпиша бошлади. 
Этлари жунжикди. Нимадир деди. Нима деганини Те- 
миржон эшитмади Шундан кейин қиз отини қамчилаб 
панароқ жойни мўлжалга олди. Темиржоннинг қунони 
ҳам унинг ортидан чаққон йўрғалади.

— Тезроқ, бу ёққа киринг,— дея бақирди Қундуз.
Қиз каттагина хирмон ёнидаги эски бостирма ости- 

да турарди.
Темиржон ҳам қунон биқинига оёғини икки бор 

нуқиш билан чаққон унинг ёнига кириб олди.
— Бу қанақаси бўлди, а?—деди Қундузнинг 

шалаббо бўлганига кўзи тушиб,— шамоллаб қоласиз, 
тезроқ кетганимиз маъқул эмасми?

Қундуз жавоб қилмади. Емғир яна қаттиқроқ қу- 
йиб юборди. Чақмоқ чақиб, бош устида момақалдироқ 
замбарак отди. Темиржон атрофига қаради, отларни 
боғлаб қўйиб нафасни ростлайдиган жой йўқ.

Момақалдироқ яна икки-уч бор гулдиради, теварак- 
ни ларзага солди. Ҳар гулдираганда отлар сапчиб 
тушар, безовта ер депсиниб қўярди. Чақмоқ ёруғида 
ёмғир ниҳоятда шовиллатйб қуяётгани яққол кўринди. 
Қундузнинг ана шу манзарага умидсиз тикилиб турга- 
ни хам кўзга ташланди. У хомуш эди.

— Шамоллаб қолманг тағин,— деди Темиржон ха- 
вотирланиб.

. — Бирпас турайлйк-чй, тиниб қолар.
Қиздаги сўзлаш оҳангй Темиржо-нйинг хавотирини 

тарқзтиб юборди. У қам табиатнинг кирдикорига бош- 
қача завқ билан тикнла бошлади. У ёқ-бу ёқдан гапи- 
ришиб турдилар.

Яна жим қолишди. Қундуз чақмбқ шуъласи ёрит- 
ган йигитнинг юзига қаради.

— Нега индамайсиз, гапиринг,-- қисталанг қилди у.
— Нимани ганирай?—Бирдан йиғитнинг юраги 

ҳовлиқиб кетди. Вужудини ҳаяжон. қамради. — Тўғриси, 
бир нарса сўрамоқчи эдим снздан,—деди ниҳоят. 
Шундан кейин ҳам оғзига бир гап келавермай қий- 
налди.

— Нимани?—тоқатсизланди қиз.
Темиржон дадилланди.
— Юлдуз тўгрйспда бир нима демадингиз... Келга- 

нингиздан-бери оғзишизни пойлаймай. Нима гап бўл-

ган ўзи? Агар бирон воқеа содир бўлган бўлса — ай- 
тинг, Қундузхон. Мен унинг раъйига қарши туролмай- 
ман, нима қилса, ўзи билади. Аммо бедараклик нечун? 
Мен сабр-бардошли одамман, той суринмай от бўлмас, 
деган экан ўтганлар. Ҳамма нарсага кўникиш, эришган 
нарсасидан воз кечиш ҳам мардлик талаб қилади. Мен 
шу мардликни топа биламан ўзимда. Тўғрисишг айтинг, 
Қундузхон, ҳар қанақа андишани йигишшриб қў- 
йинг-да, айтаверинг. Мени ғам-андуҳдан ҳзлос этинг, 
ялиниб сўрайман, нима гап ўзи?

Қундуз жавоб қилмади.
— Ҳамма гапдан хабарингиз бор-ку?—жавоб 

олавермагач яна давом этди Темиржон,— уни севишим- 
ни сиздан яширмайман. Буни пинҳон сақлашдан 
нима ҳожат? Тўғримасми? Нима деяпман ўзи?.. Сиз 
ҳаммасини биласиз... Келганингиздан кўп суюнган- 
дим... Бирон гап айтиб, мени хотиржам қиларсиз, 
дегандим. Сиздан эса садо чйқмайди. Ҳар кўрганимда 
чироққа ўзини урган парвонадай қаршингизга талпи- 
наман. Кўнглим ёришиб кетади. Сиздан нима кутаёт- 
ганимни билиб турасиз, аммо ўзингизни билмасликка 
оласиз. Нега?

Қундуз яна жим. У юзини хиёл четга бурган ҳол- 
да ошиқ йигитнинг дард-ҳасратини тинглар, унга нима 
деб жавоб қилиш, дардига малҳам топишни билмасди. 
Ўнинг тиниқ ёноқларида дарду алам сояси акс этар, 
бевақт қариб қолаётган рдам сингари аянч қиёфага 
кириб борарди.

— Мавҳумлик жуда ёмон нарса экан,— давом этди 
яна Темиржон,— юрак-бағрим эзилиб кетди...

Йигитнинг изҳори ошкор гапирган гаплари қизнинг 
ҳам юрагини ўртаб юборди. Томоғига тиқилиб келган 
фарёдини аранг босиб тургандай эди. Унинг бўзариб 
кетган рангини, кўзларида қалқиган- икки томчи кўз 
ёшини кўрган кишига ҳам осон тутиб бўлмасди.

Темиржоннинг энтикиб нафас олиши қизга сезилиб 
турарди.

— Ахир, ўзингиз мени кузатаётган пайтингизда Юл- 
дузнинг имтиҳондан қўли бўшасин, албатта хат ёзади, 
дегандингиз-ку? Қани хати? Ҳеч бўлмаса мен ёзган 
хатларнинг биронтасига жавоб қилмайдими?

— Жавоб қилади!
— Қачон?
— Жавоб қилади, Темиржон ака, — дея такрорла- 

ди овозидаги тнтроқни аранг яшириб Қундуз,— ҳозир

унинг гастролга бориши кўпайиб кетган. Сал қўли бў- 
шасин, ёзади.

— Яна қўли бўшасинми...
— Ҳа, бўшасин, албатта, ёзади... мени айтди дер- 

сиз... Езадц.
— Ростмикин шу? Менинг юрагимни ёрманг, Қун- 

дузхон.
— Яхши хабардан ҳамманинг юраги ёрилаверса, 

олам парчаланган юракларга тўлиб-тошиб кетган бў- 
ларди.

— Тўғри, аммо оламда бунақа ҳодисалар юз берга- 
нини тарих. инкор қилмайди. Нечта мисол керак? Гений 
деб ном олгап куни қарсаклар гулдуросига кўмилган 
Софокл ҳам қувончи ичига сиғмай юраги ёрилиб ўлган 
экан. Тасодифий қувонч Қсеркс деган подшонинг, Фи- 
лемин деган шоирнинг ҳам бошига етган. Немис фай- 
ласуфи Лейбниц ўлаётган вақтида жияни унинғ ёсти- 
ғи остидан олти юз минг франк топиб олган экан, уни 
кўриб, тоғасидан олдин ўзи нариги дунёга сафар қила 
қолибди.

— Сизнинг қувончингиз қўққисдан келмайди. Қи- 
либ туринг, деб олдйндан айтиб қўяяпман-ку.

Темиржон ярим шубҳа билан тикилди унга.
— Илоё гапингиз рост чиқсин, Қундузхон.
— Яқин ўртада ростлигига амин бўласиз...
Қизнинг бу сўзлари бечора йигитни шу қадар эсан- 

кпратнб қўйдики, агар шу пайт осмон ёрилиб ерга ту- 
шармиш, деса у бунчалик ҳаяжонйанмаган бўлур эди.„

— Яқин ўртада, дедингизми?
—■ Яқин ўртада... Хайр, кўришгунча, мен кетдим...—■ 

деди қиз, сўнг отига қамчи босди-да, инидан ўқдай 
отилиб чиққан қушдай деярли учиб кетди.

Бу ҳодиса шунчалик тез юз бердики, Темиржон 
ақлинн йиғиб, унинг сўнгги сўзларини илиб олишга 
ҳам улгуролмади. Қизнинг ортидан от қўйса бўларди, 
қунон учун ҳам эгасининг салгина ишораси кифоя; қа- 
нот пайдо қилишга шай турарди. Бироқ Темиржонни 
қандайдир куч ушлаб қолди. Нега шундай бўлганига 
ўзи ҳам ҳайрон.

Емғир шаштидан қайтибди. Қундуз ана шу фур- 
сатдан фойдаланиб қолган. Унинг юпқа кўйлакда 
эканлигини эслаб, Темиржон ачинди. Шамоллаб қоли- 
ши мумкин-да!

Ёмғирдан сўнггп ҳаво Темиржонга нашъали туюл- 
ди. Кўнглидаги ғашлик гардини кузнинг илк ёмгири

ювиб ўтгандай бўлди. У бостирма остидан чиққан ма- 
ҳал осмон.юзи рангпар тус ола бошладр. Кўп ўтмай 
қандайдир қудратли куч кўкнинг тўс-тўполонини чиқа- 
риб, булутлар подасини уфқлар сари қайдаб кетди. 
Аввал кулранг, сўнг кўкиш тус ола бошлаган осмон- 
нинг бир четида юпқа парда остидан аста мўралаган 
келинчакдай нозланиб ой жамол кўрсатди. Бироқ шу 
за.ҳотиёқ қаёқдандир бесўнақай айиқсифат булу.т ке- 
либ унинг юзига чанг солди. Яна қоронғилик. Лекин 
бу қалГ узоққа бормади. Баҳор чоғлари дарёдаги муз- 
лар бўлак-бўлакларга ажралиб, оқим билан бирга 
силжигани каби айиқполвон хам парчаланди. Бир 
зумда шакли ўзгарди.

Теваракдан зах ҳиди анқир, бўзариб қолган ўт- 
ўланлар қулоғидаги беҳисоб исирғалар ой ёруғида 
йилт-йилт қиларди.

Темиржоннинг эсига Қундузнинг сўнгги сўзлари
тушди: «Қўли бўшасин, ёзади. Мени айтди, дерсиз...» 
Оҳ, кошкийди шу рост бўлса? Дарвоқе, нега рост бўл- 
масин, Қундуз комил-ишонч билан айтяпти;ку. Унинг 
сўзлаш оҳангида қатъийлик бор. Буни сезиб олиш қи- 
йин эмасди. Аслида Темиржон ҳам севгилисининг бу- 
тунлай жимиб кетишига ишонмасди, нимадир Юлдуз- 
нинг қўлини тутиб тургандир, деб ўйлар, нимадир 
унга халал бераётганйни ҳис қилар, уни оқлар, ўзи- 
нйнг алданиб қолишига эса асло ишонмасди. Ахир, 
инсонни юксакликка кўтарадиган ажойиф ҳиссиёт бўл- 
ган мўҳаббатдан воз кечиш осонми! Буюк сеҳри, қуд- 
рати билан кишининг иродаси, қалбини ўзига асиру 
мубтало қилиб оладиган мўъжизанинг ҳукмидан қўту- 
либ бўларканми? Қиз ҳам йигитни севарди-ку, ахир. 
Темиржон буни унинг ҳар бир ҳаракати, ҳар бир сўзи, 
қарашу карашмаларидан билиб, кўриб турарди-ку! 
Шундай экан, Темиржон уни қоралашга қандай ҳад- 
ди сиғсин? Иўқ, муҳаббат — бу ўчмас қуёшдир. Қуёш 
оламни ёритгандай, муҳаббат ҳам инсон оламини ёри- 
тиб туради, қуёшсиз ҳаёт бўлмагани каби муҳаббат- 
сиз яшамоқлик ҳам беҳуда гап.

Муҳаббат табиатнинг инсонга бахш этган олий 
туҳфаеи, ҳаётнинг ажойиб зуҳуридир. Темиржон буни 
биологик далиллар билан ҳам исботлаб. бера олади. 
Ҳар бир соғлом тан соҳиби сйнгари уни севишга даъ- 
ват этган шу ҳиссиётни юксак даражада ардоқлайди. 
Ширин хаёллар ҳам, изтироблар ҳам эртанги тотли 
ҳаётига умид бахш этар, ана шу умиддан ажраш эса

жонсиз танани кўтариб юриш билан баробяр туюлар- 
ди. Шу туфайли Қундузйинг бир оғнз сўзи етарли бўл- 
дн. Бу сўз осмон юлдузларннинг муннс шуъласнни, 
анвойн гулларнинг муаттар ҳидини, зилол тонг тарова- 

. тини, булбуллар нағмасини ҳадя этди унга.
Темиржон меҳри товланиб, илдам йўртиб бораётған 

отинннг яғринини аста снйпар, эркалатиб, шапатилаб 
ҳўярди.

Қўҳҳисдан кимдир уни кузатиб келаётгаяини сеэиб 
қолди. У тўхтаб, ортига ҳайрилди. Ҳақиҳатан ҳам 
бир чаҳиримча олисда кимдир келарди. Унинг кўзи 
Тёмнржонникидан ўткирроқ бўлса керак, назаридаги 
отлиқ тўхтаганпни дарров кўрди-ю, ўзини панага- олди. 
'Темиржоннинг юраги шув этиб кетди. Қим бўлиши 
мумкин? Нега яширинди?

Отга қамчи урди. Бир меъёрда йўрғалаб келаётган 
той чопқиллаб кетди. Анча нарига борганда Темиржон 
яна орқасига қаради. Энди ортдаги шарпа бир лахта 
булут парчасидай аранг кўзга илинарди. Орадан кўп 
ўтмади. Қўҳқисдан ўша томонда Темиржонга таниш 
ҳўшйқ бошланди:

Дера-зангни о-очайнн 
Ҳанжарим учи билан. 
Сени олиб қо-чайин 
Тулпорим кучи билан

Темиржон чўчигани учун ўзидан ўзи уялиб кетди. 
Қеййн ҳаҳ-қаҳ уриб кулди. «Бу Матназарнинг овози-ку! 
Яна овга чиқибди-да, дажжол. Суд ҳукми ҳам уни 
шаштидан қайтаролмаган кўринади».

VIII

Худди шу маҳал Қораўзан яҳинидаги тўй бўлиб ўт- 
ган қўрғоннинг бир бурчида, уч хонали оқ уйнинг де- 
разаси очиқ хонасида икки аёл суҳбат қурарди. Улар- 
нинг бнри Ойсулув бўлиб, нўхат гулли кўйлаги усти- 
дан беқасам камзулча кийиб олган. Сочлари чамбар, 
оппоқ миққидай қўлларини дераза токчасига қўйгани- 
ча ташқарнга хомуш тикилиб ўтирарди. Қўзлари ғам- 
гин, юзлари қизарган. Ундан сал наридаги ерга тўшал- 
ган сайғоқ териси устида Ойсулувнинг кундоши Ой- 
сара ўтирнбди. У кўринишдан ювош, мўмингина, оҳу

кўзлари маъюс, шу билан бкрга нимадандир чўчин- 
қнраған қиёфада боқар, юзлари сўлинқираган, аммо 
нозик қоматига унча ярашмаган енги қисқа, бўйниниш - 
тагигача тугма қадалган одми ранг кўйлаги, мўъжаз- , 
гина қнзил кофтаснни назарга олмаганда, қоп-қора қош- 

'лари, ханжармнсол киприкларп уни анчагина хушрўй, 
бежирим аёл бўлганлнгидан далолат берарди. У ингич- 

-ка, ёқимли товуш билан бурро тилда гапирар, чиройли 
лаблари қимирлаганда худдп ҳозир кулиб юборади- 

игандай туюларди.
Емгирда ювилиб, тозаланган мусаффо ҳаво хонага 

уфурнб кирарди. Нариги хонада Опсаранинг тўрт 
яшар қизчаси билан қайнонаси лишиллаб уйқуни урар- 
дилар. Шунинг учун •икки аёл пичирлашиб гаплаши- 
шарди. Уртадаги 1аплар беғараз. Бир-бирларига нис- 
батан қеч қандай домонгирлик йўқ, ҳеч ким ҳеч ким- 
дан нолимас, фақат шунчаки самимий вазиятда орани 
бчяқ қилиб олишга мойилликлари бор, холос. Икков- 
лари бир-бирларидан ҳеч тортинмай гаплашишарди. 
Бошга тушган аламли савдо қандай юз берганини, 
нима тўғрисида орзу қилиб, пировард нимага эриш- 
ганлари, бугунги қисматнинг охири қаергача бориб ту- 
гашн, бнр-бирларн ҳақида нималар ўйлаб, нималарни 
ҳис қилганликларигача яширмай ўртага солардилар. 
Нега илгарироқ мана шундай бақамти ўтирнб, икки 
орадаги шубҳаларни бир ёқлик қилиб олмаганларига 
ҳайронлар. Ҳеч бунинг ёмон томони йўқ экан-ку.

— Мен сени ўз синглимдай яхши кўриб қолдим, 
Ойсулув,— деди Ойсара хиёл энтйкиб.

— Қой опой, мен жақси кўрншингга арзимайман,— 
жавоб қилди Ойсулув ўз навбатида,— мен келиб, бо- 
шингга шунча тинимсизлик тушди.

Ойсара жплмайди.
— Жинни бўлма, сенда нима гуноҳ? Сен ўз оёғииг 

билан келмагансан-ку бу хонадонга. Олиб қочиб ке- 
лингансан.

— Ҳамма бало шунда-да. Мени олиб қочиб келган, 
сен ўз оёғинг менен келгансан. Шу туфайли биз "аёл- 
лариинг ҳамон боши мусибатдан шиқмайди.

— Ҳа, айбим шуки, мен ўз оёғим билан келганман. 
Уз оёғи билан остона босиб келган аёлга бошқача кўз 
билан қарашади бу ёқларда. Шунинг учун қайнонам- 
га елпатакман, қош-қовоғига қараб иш тутаман. Ҳақо- 
ратларига чндайман. Қўлим косов, сочим супурги. Тур- 
тиш, силташлари, кўз қарашларидан юрагим зардобга

тўлиб кетса хам дамим ичимда. Агар мсни ҳам биров 
олиб қочиб кстганда сен сингари бир хонадоннинг бе- 
каси бўлиб ўтирардим. Ҳозир эса бир бедаво чўриман.

— Қўйсанг-чи, опой, биринчидан, мен бека бўлиб, 
бекадай умр кечираётганим йўқ. Емишим заҳар, ич- 
мйшим заққум, кийинишим кафанга ўхшайди. Не де- 
санг, қафасга гушган билан теппа-тенгман бу уйда. 
Иккинчидан, менинг ҳоҳишимга қарши олиб қочиб 
келган эм-асми? Мен шу бедавонинг хотини бўламан, 
деб ўйлабмидим? Тушимга ҳам кирмаган. Учинчидан: 
бир кун эмас, бир кун сенинг бошингга тушган савдо 
меникига ҳам тушуви бор. Шу савдони кўрмай туриб, 
кетишим керак. Эсинг борида этагингни жап, деган 
нақл бор элда.

Ойсаранинг кўзлари катта-катта очилиб кетди.
— Эсингни ебссн, Ойсулув!
Ойсулув кулди.
— Менинг совунимга кир жувмабди буларинг. Мен 

эркин жасаб ўрганганман.
— Жинни бўлма!
— Мен сенинг сингари пешонамга жазилгани шу 

деб ўлтираверайми, Уз тақдиримни ўзим бир жақлиқ 
қилишим керак!

— Сенга жавоб бермайди у!— Ойсара «у» деб Мат- 
назарни кўзда тутарди, чунки қорақалпоқ аёлларида 
азалдан эр кишининг номини айтиш одати йўқ, бу гу- 
ноҳ саналади.— Сени яхши кўради. Улса ўладики, 
жавобингни бермайди.

— Жавоб бермаса, қочиб кетаман.
Унинг гаплари Ойсарани ваҳимага солди. Биров 

қулок солиб турганмикин дегандай, у ёқ-бу ёққа аланг- 
лаб қўйди, деярли судралиб кундошига яқинроқ 
келди.

— Ақлингни ема, Ойсулув,— деди у, кейин икки 
кафти билан ўз оғзини бекитиб туриб эшитилар-эши- 
тилмас шивирлади,—қўрқиб кетяпман гапларингдан. 
Қочиб қаёққа борасан, уйингга қайтсанг, 'бари бир 
қабул қилишмайди-ку!

Ойсулув кўндошининг елкасидан силаб қўйди. •
— Дунёнинг кети кенг. Бир кунимни кўриб кетар- 

ман. Бир қиз менен танишдим. Қундузхон деган. Қў- 
риқда егер бўлиб пшлайди. Қўп ўқиган, кўп' билади, 
жуда ақлли қиз. Суҳбат қилсанг, суҳбат қилгинг ке- 
лаверади. Менга ўқишингни давом эттирсанг жардам 
бераман, деди. Тошкентга бораман, ўқийман. Аёллар-

ни камситадиган. замон аллақачон ўтпб кетган. Ҳозпр 
ҳар ким ўз тақдирини ўзи ҳал қилуви керақ!

— Буни ҳам ўша қиз айтдими?
Ойсулув бошини чайқади.
— Узим ўқиганман. Қитобларда бор. Муаллимла- 

рим айтган.
— Оҳ, айланайин, Ойсулув, юрагимни ёрмасанг-чи, 

қароғим. У сени ернинг остидан бўлса ҳам топади,— 
«у» деб яна Матназарни кўзда тутарди Ойсара,— соғ 
қўймайди кейин. Ахир, унинг жаҳли чиқса бўридай ға- 
жиб ташлайди-ку!

Ойсулув яна бош чайқади.
— Ғажиб ташлолмайди, тиши ўтмайди!—кулди 

кейин. Ойсара унинг пинжига кирди.— Мен ундан 
қўрқмайман! Ҳеч нарсадан қўрқмайман!—Давом этди 
Ойсулув, унинг қўғирчрқникидай чеҳраси ёришиб ту- 
рарди,— сен ҳам аллақачонлар шундай қилувинг мум- 
кин эди. Ҳайронман, нимаси ёқади сенга унинг? Қоч- 
да, кег!

— Қоч-да, кет,—унинг сўзини такрорлади Ойсара 
ниҳоятда эзилиб,—тоза гапни ўринлатдинг... Сенга г'а- 
пириш осон...— Шундан- кейин оғзидаги оғзида, бўғзи- 

,даги бўғзида қолди. Ранги бўзарди, кўзлари тиниб кет- 
ган одамдай, қаттиқ юмди. Бир томчи ёш киприклари 
орасидан сизиб чиқди,— сенга гапириш осон,— такрор- 
лади яна маъюс ■ боқаркан,— қочиб қаёққа бораман? 
Болам билан менинг кимга керагим бор? Одатимизни 
биласан-ку, эриникидан қочган қизни ота-онаси остона- 
дан қўядими? Чиққан қиз чийриқдан ташқари. Русум- 
ларимиз қуреин... Борди-ю, қўйди дейлик, эл-улус нима 
дейди? Оёғи қолиб, оғзи билан дўппослайди-ку ҳам- 
ма? Сен сўққабошсан, менинг болам бор ахир, тушун- 
санг-чи!

Ойсулув кундошига юраги ачиб, маҳкам қучоқлаб 
олди. .

— М,ени кечир, опой, мен тентакман, шаддод қиз- 
ман. Рост айтасан, опой, менга осон гапнриш... Қечир...

Ойсара ҳам уни қучоқлади.
Дунёдаги барча қизлар қатори Ойсара ҳам бир хо- 

надоннинг эркагина қизи эди. Она авлод Урганчдан, 
ота авлод Манғитдан бўлиб, Ойсара Манғитда дунёга 
келди. Қиз ўн ёшга тўлар-тўлмас, ота қазо қилди. Бе- 
ва она билан бола зор йиғлаб қолдилар. Бироқ кун- 
дан-кун ўтиб, отанинг азаси тугар-тугамас, ёш жувон- 
га оғиз солиб келувчилар кўпайди. Айниқса, қозоқ-

дарёлик бир қордқалпоқ йигит устма-уст одам қўяве- 
риб қолй-жснига қўймади. Етимга қандай йиғлашни 
ўргатма, деган эканлар, ҳар ким ўзидан ўтганини ўзи 
бнлади. Муштипар она кўпроқ қизини ўйларди. Бўйга 
етиши бор, эрга чиқиши, ҳар хил ташвиши бор. Аёл 
боши билаш барига қурби етармикин. Фақат норинг 
бўлсагина юкинг ерда қолмайди. Эркаксиз уй эса бе- 
файз, хувиллаб турган биёбон. Уйингга судралиб ки- 
риб-чиқиб турса хам эрнинг йўриғи бошқа, ақлингга 
мадад, белингга қувват. Шуни ўйлай-ўйлай, она ярим- 
ёрти тўйга ҳам шукур қилиб Қозоқдарёга кўчиб келдй.

' Угай ота илгор балиқчи, она колхозда сигир соғўй- 
чи. Ойсара эса ғам-алам билмай, қизмисан-қиздай бў- 
лйб ўсаверди. Лаблари қирмиз, юзлари сутдай тинйқ, 
гулдай очилиб, сумбулдай сочилиб етилаверди.

Сабабдан сабаб, балчиқдан иморат, деганйаридай, 
эшнк олдидаги ариқ лабида идиш-товоқ ювиб ўтирса, 
«ўҳў» деган овоз эшитилади. Қараса, қаршисида дев- 
дай йигит. Қиз дабдурустдан қичқириб юборади. Қоч- 
моқчи бўлади. Бироқ йигит уни билагндан маҳкам ту- 
тиб қолади. Тортинчоқ, уятчан қиз оёқ-қўлига тушов 
тушган оҳудай қалтираб, ўзини ҳарён уради, дод сола- 
ди, фиғон чекади. Бироқ яқин атрофда кўмак беришга 
қодир кимса кўринмасди. Шундан кейин беозор сувсар 
йлвирс панжасиса илинганини сезади-да, қаршилик 
кўрсатишга мажолн етмай қолаверади...

Йигит ҳар оқшом пайдо бўлар, овозини борича 
қўшиқ айтиб, қизни чақирар, ўз ҳолига қўймасди:

Деразангни о-очайин 
Ханжарим учй билан. 

. Сени олиб қо-очайин 
Тулпорим кучи билан.

Бундай пайтда Ойсара типирчплаб қоларди. Чиқи- 
шини ҳам билмасди, чиқмасликни ҳам. Чиқмай деса, 
бу чўл илвирсининг қўлидан ҳар нарса келадиган кў- 
ринади. Чиқай деса, пинҳона учрашувларини отаси би- 
либ қолса. борми... Ипгит уни хотнн қилиб олса-ку, ол- 
дн, олмаса, умри хазон бўлгани-да!

Яна орадан кунлар ўтади. «Сени олиб қочайин», де- 
ган овозни эшитиш билан ташқарига югурадиган бў- 
либ қолади энди. Қорақалпоқ одатини қилиб олиб 
қочса, олиб қоча қолмайдими.

Шу умидда у ҳар сафар тайёргарлигини кўриб, 
онаси билан ғойибона хайрлашиб чиқади. Бироқ уми-

ди. умидлигича қолар, рлвирс муродига етгач, қизйи' 
бўзлатиб қўйиб яна ўз йўлида давом этаверарди. Та- 
ғин икки ойча ўтгандан кейин эса қизнинг бўйида бў- 
либ қолади. Бу сирдан воқиф бўлган онанинг ақволи- 
ни кўрсангиз. У еру кўкни бошига кўтариб дод солати. 
«Бузуқ қизнинг» қабрига ғишт ташийди. Шайтонлай- 
ди, неча бор ҳушидан кетиб, ҳушига келади. Охири, 
Ойсарани ҳайдайди.

Йигит эса дом-дараксиз. На қўшиғи эшйтилади, на 
изи топилади. Номусига чидолмаган Ойсара неча брр 
ўзини дарёга ташламоқчи бўлади, чўлда тентираб юриб 
бирор йиртқич панжасига отилишга чоғланадн. Йўқ, 
йиртқичлар ҳам унга тегишдан ор қиларди чоғи, би- 
ронтаси учрамади. Ниҳоят... бир оқшом яна олисдан 
«Деразангни о-очайин», деган товуши эшитилади. Бу 
ўша! Ундан бўлак тунда қўшиқ айтадиган қеч кимса 
йўқ агрофда. Упкасини қўлига олиб югуради. Матна- 
зар эса оққуйруқ деб ўйлаб, милтиғини чоғлаганича 
қотиб қолади. Қаршисидан аёл киши югуриб келарди. 
Яна кела солиб, отининг туёқлари остига ўзини таш- 
лайди. «Е янчиб ташла мени, ё хотин қилиб ол», дея 
фарёд кўтаради. Матназар қараса, бўлмайдиган. Нима 
қилсин? Янчиб ташлаш осон албатта. Аммо, бирор 
чора топилгунча шайтонга ҳай бериш керак. У шундай 
қилди. Дхир, ҳўкиз ҳам эгасини сузмайди-ку!.. Шун- 
дан бнр неча дақиқа бурун отминиб чўлга чиқиб кет- 
ган ўғлининг қандайдир аёл билан қайтиб келиши она- 
ни довдиратиб қўяди. Сирнинг тагига етгач, нақ порт- 
лаб кетаёзади. Уғлининг қўлидан ҳар нарса келишига 
амин эди у, аммо боши очиқ ҳолда, сочлари тўзғигаи, 
ялангоёқ, не алпоздаги аёлни ортидан эргаштириб ке- 
лишига ишонмасди ҳеч.

Она ўғлини ҳаддан зиёд эрка ўстирди. Нима деса 
дўндирди, нима қилса қўйиб берди. Ҳар қалай, ўғлинг 
борми, деса, бор дегулик бўлиб ўсяпти-ку. Шунинг ўзи 
бахт эмасми! Онасининг қўйиб бергани Матназарга 
Қўл келди. Таралабедодни ўрнига қўйиб, енгил ҳаётни 
авж олдирди. Мавридн келганда ўзига ўхшаш бир- 
иккита бошвоқсизлар билан тил топишиб, бировнинг 
отини, сйгирини ўмаришдан ҳам тоймади, Қимор ўйнаб 
буд-шудини бой бераверди. Ароқни қудуқ бўлиб си- 
мирарди. Қечани тонгга улаб аллақаёқларда тентирар, 
баъзан икки-уч кунлаб дом-дараксиз кетарди. Бироқ 
саёқ юрган таёқ ер, дегандай ҳамроҳлари қўлга туш- 
ди. Узи ҳам бир неча бор судга қатнаб сўроққа тушйб

327
www.ziyouz.com kutubxonasi



юрди. Лекин омон қолди. Бунисига ҳамма .ҳайрон. 
Ҳожи оға аралашиб ажратиб келган, деб тахмин қи- 
лардилар. Ҳар қалай, бу ёғи қоронғи.

У дўстларидан ажраб, ёлғизланиб қолгандан кейин 
сайғоқ овига хуруж қўяди. Устюртнинг у ёғидан кириб 
бу ёғидан чиқади, Тунлари у бутун даштга ҳокими 
мутлоқ.

Унинг отаси' ҳам, биров дўпписини олнб кел, деса 
бошини олиб келарди. Хоразмда колхоз тузуми бош- 
ланишига қарши дағдаға кўтариб чиққанлардан бири 
эди. Узига ўхшаш бойлар билан колхозга ёзилганлар- 
нинг бор-бисотига ғарот келтириб ўзларини ҳақорат 
қилаверган. Янгилик талабгорларини ўласи қилиб дўп- 
послаган/Ниҳоят, барча қилмишлари ўз бошига етган- 
дан кейин, қулоқ деб эълон қилииган, ер-сувлари му- 
содара бўлган. Ичак-қерин г-ўшт бўлмас, душман асло 
дўст бўлмас, деганларидай, у ҳам бўш келмасликка 
аҳд қилади. Қолхоз омборига ўт қўяди, қншлоқ совети 
раисига пичоқ ўқталади. Охири бўлмай яшириб юрган 
бойлигини туяга юклаб, Қорақалпоққа қочиб қолади. 
Лекин бу ерда ҳам узоқ давр суролмайди. Кунлар- 
нинг бирида қўлга тушиб иши судга берилади, қама- 
лади.

Матназарнинг онаси эса чаққонгина аёл эди. Эри- 
нинг миси чиқиб қолишини олдиндан пайқаб, бор бой- 
ликни олисроқ жойга яшириб улгурган эди. Айтишла- 
рича, ҳозир ҳам тўй қилса етти тўйга етгулик бойлик- 
ка эга эмиш. Кўзи очиқлигида шуларнинг барини эга- 
сига топшйриш, пишиқроқ келин насиб қилса, гўшаси- 
ни гуллатишга сарфлашни ният қилиб юрарди. Худди 
шунинг устига ўроқда йўқ, машоқда йўқ — тасодифан 
хирмонда ҳозир бўлган Ойсара кириб келади-ю, она 
лабини тишлаб қолади. Бунинг олдини олиш керак. 
Майли, ўғлининг қўлидан келмаса, пайтини топиб ўзи 
даф қилади бу рўдапони. Улимига рози бўладики, 
аммо бебош ўғлининг шу аёл билан умрбод қолиб ке- 
тишига рози бўлмайди!

У шундай деб турганда аёлнинг оғироёқлиги ҳам 
маълум бўлди-да, ўйлаган режасининг белига тепди. 
Бу қаадай кўргилик? Қандай чидайди бунга? Кимга 
додини айтиб, мушкулини осон қилади энди?

У қўни-Қўшни, келган-кетганларга олис бир қарин- 
дошимизнинг қизи, деб тушунтирар, ҳомиладорлиги би- 
линиб қолмасин, дея одамларнинг кўзига кўрсатмас- 
ликка уринарди. Не иложки, касални яширсанг, исит-

маси ошкор этаркан. Ойсаранинг кундан-кунга дўп- 
пайиб бораётган қорни сирни аён қйлиб турарди. Бу- 
нинг усгига ой-куни етиб, туғиб ҳам берди. Ана холос, 
пишди гилос.

Она ўғлидан баттар хафа бўлди. Ахир, бир иложи- 
ни топиб ўша ёқда гумдон қилиб кела қолганида-ку, 
олам гулистон эди-я. Мана энди, шармандаю шарми- 
сор.

У Ойсарани ҳар кўрганда еб қўйгудай бўлиб ти- 
килар, бирбр баҳона билан чақиб олар, хуллас, кун 
бергиси келмасди. Ойсара эса тишини-тншига қўйиб 
ҳаммасига чидар, ҳаммасини ичига ютар, барча дашно- 
му танбеҳларига кўксини мардона тутиб берарди. Уй- 
га Ойсулув келин бўлиб тушгандан сўнг ҳақиқий оқ- 
сочга айланди-қолди.

Ойсулув бу гаплардан кейин хабар топди. Бу шаф- 
қатсизликка бардош бериб келаётган кундошининг 
қиематига ачинди. Бу уй эса унинг кўзига дўзах бўлиб 
кўринар, ҳар бир нарса илондай чақиб олаётгандай 
туюларди. Қандай бўлмасин, шу дўзах панжасидан қу- 
тулиш керак. Шу қарорини кундошига айтиб, қўрқи- 
тиб Юборди. Ойсара қўрқди-ю, аммо унинг мардлигига 
ичдан ҳаваси келди.

— Менга раҳминг келганидан шундай қилаётган 
бўлмагин тағин?—деди унинг кўзларига тик қараб.

— Ҳеч-да!—кулди Ойсулув,— ўзим кўпдан шуни 
ўйлаб қўйгандим, опой. Сен ҳеч жаққа кетмайсан, эн- 
ди сени ҳайдашолмайди. Сенинг боланг бор. Бу — 
унинг ҳам боласи.

Ойсара йиғлай бошлади. Ойсулувни олиб қочиб ке- 
линган кунлар, тўйга тараддуд кунлари, тўй пайти ана 
шу сандиқлар орқасига яшириниб олиб, ич-ичидан қан- 
дай фарёд чекиб йиғлаган бўлса, ҳозир ҳам шундай 
йиғларди. Майда-майда кўз ёшлари юзларини 
ювнб тушарди. У ҳўнграб юбормаслик учун оғзини 
кафтлари билан маҳкам босиб олган, елкалари силки- 
нар, нега бундай ҳол юз бераётганига ўзи тушунмай 
йиғларди. Ойсулув уни бағрига тортиб, бошларини, 
сочларини силар, юзларидан ўпиб,' юпатишга ури- 
нарди.

Ниҳоят бирннинг ҳоврини бири ,босди. Очилиб-сочи- 
либ ўтирдилар кейин...

Шу оқшом икки аёл ўртасида ўзларидан бўлак ҳеч 
кимнинг кўзига илашмайдиган- алоҳида муносабат 
пайдо бўлди.

IX

Матназар қнз билан тасодифий учрашнб қолган 
эдн.

Ойсулув Мойкўл яқинидаги булоқ бўйида жўхори- 
зор нчидан териб чиққан ловияларни пўстлоғидан аж; 
ратарди. Тозаланганларини этагига тўкар, пўстлоғинр 
эса сигирга бериш учун ёнпшаснга йиғар эди. Ҳар 
вақтдагидай қўшиқ унга ҳамоҳанг. Ана шу қўшиқ 
сеқри Матназарни етаклаб келдп, У салом ҳам берма- 
ди, отдан ҳам тушмади. Эгарда ғоз ўтнрганича қам- 
чннининг сопи билан тиззаспга ура-ура тикилиб қолди.

Қўшиқ тиндн. Қўшиқ таратган лаблар қалтиради. 
Тиззалар устига нознк қўллар шалвираб тушди. Буни 
кузатган Матназар овозига мулойимлик берншга ури- 
ниб:

— Қўлларинг мунча чирорли, қароғим,— деди.— 
Қавармаган. Ипакдайин...

— Сизга... нима керак, оға?— Ойсулувнинг юраги 
безовта тепа бошлади. Кўзлари ташвишли боқарди ун- 
га

— Менга сен кераксан, қароғим,— Матназарнинг 
қаёсизлик билан боққан кўзлари ўйноқларди.

Ойсулув қочмоқ бўлиб, ўрнидан шартта турган эди, 
этагндаги ловия доналари ерга дув тўкилди. Матназар 
чаққон эгилиб қизнинг қўлидан тутди. Бироқ қиз қў- 
лини тортди-да, эчкидай сакраб ўзини жўхоризорга ур- 
ди. Матназар унинг ортидан от қўймади.

Матназар шу кундан бошлаб қизнинг йўлига тузоқ 
қўйди.

Қиз эса ортиқ унинг кўзига тушмаслик учун бу ат- 
рофда кам кўринадиган бўлди. Матназар бўш кел- 
масди. Мана энди ерликларнинг қиз ўғирлаш одатини 
қўлласа бўлади. Шундай қилса, уни айбситишмайди. 
Шу мақсад билан у қизнинг остонаси яқинида тонг от- 
тнрадиган бўлди. Шарпаси сезилса бас, шартта отга 
ўнғаради-ю, ҳаю-ҳайт, дея олнб кетади.

Роппа-роса ярим ойдан кейин ана шу мақсадга 
эрншди у.

Қорақалпоқда қиз олиб 'қочиш одати икки сабаб 
билан вужудга келган эди: қорақалпоқликлар Қўнғи- 
рот, Қиёт, Қитой, Қипчоқ, Қенегас, Манғит, Мутен ка- 
би етти улкан уруғдан ташкил топган. Бу уруғларнинг

ҳар бири яна бир веча уруғларга, улар ҳам ўз нав- 
батида ўзидан майдароҳ уруғларга бўлнннб кетаве- 
ради.

Ҳар бир қавмнинг ҳукмдори бўлгани каби қорақал- 
поҳ уруғлари ҳам ўз бийларига тобе эдилар. Уларнинг 
антгани айтган, дегани деган. Бийлар ўртасида эса 
тез-тез ннзолар туғилиб, хўн Олиб, хун тўлашгача бо- 
радиган курашлар кучайиб турарди. Шу йўсинда ало- 
ҳа узилиб, ўзаро қиз олиш, киз узатишлар ҳам барҳам 
ейди. Натижада, севишганлар бир-бирига етишолмай, 
йнсматлари фожиа билан тугарди кўпинча.
' ■ Эҳтиёж иштиёққа йўл очади. Иигит билан қиз кат- 

тйлар ўртасидаги келишувсизлик туфайли муродлари- 
га эришолмасликларига кўзлари етгач, тил бириктириб 
қочйшга ёки йигитлар бўлажак қайлиқларини олиб қо- 
чиб кетишга мажбур бўлардилар. Орадан маълум 
муддат ўтгандан кейингина ота-оналарининг рози-ри- 
золикларинн олишлари, ҳатто тўй баҳона икки уруғ 
ўртасидаги низолар тугаши, албқалар қайта тиклаинши 
мумкин. Бироқ бу муаммо ҳаммавақт ҳам енгилгина кў- 
чавёрмасди.

Қиз олиб қочишнинг иккинчи сабаби бой ва камба- 
ғалликка ҳам боғлиқ бўлган. Узига тўқ уруғ вакиллари 
қиз учун катта-катта қалин талаб қилардилар. Куёв 
томоннинг ҳаммаси ҳам бу талабларни қондиришга 
қурби етмайди. Баъзан катта уруғ вакИллари ўзидан 
кичик уруғ вакилларини назарга илмай, тўйга розилнк 
беришдан бош тортардилар. Муҳаббатнинг эса ўзнга 
хос қонунлари бор. У ҳеч қандай тенгсизликни тан ол- 
майди. Вақти келганда ўлимга ҳам тик боқишга қодир. 
Икки қалбнинг бирлашишига солинган рахна эса яна 
қизларнинг севган йигитлари билан бирга қочишни 
ёки блиб қочишларни юзага келтирган.

Ҳозирги кунда бу хил одатлар қолиб кетмоқда. 
Икки томон йиғилиб, тўй маросимини бақамти ҳал 
қиладилар. Аммо Матназарнинг қиз олиб қочишига 
келсак, унинг бу гапларга ҳеч алоқаси йўқ. Қалин 
ббрасида ҳам уни ҳеч ким чўчитолмайди. Қанча та- 
лаб қилинса, шунча тўлашга қодир. Фақат қилмиш- 
қидирмишларигина бошига бало, холос. Безорилик, 
текинхўрлик билан кун кечириб ёмонотлиқ бўлиб қол- 
ган у. Шундай одам билан ким турмуш қуришга розилик 
беради-ю, қайси ота-она қизни унга раво кўради. Бу 
Матназарнинг ўзига ҳам маълум. Кўнгил қўйган қайли- 
ғинн осонлнкча қўлга киритолмаслигига ақли етади.

Шунинг учун бирдан-бир йўл — ўша қизнй олиб қочиш 
эди.

Ойсулув онасига жуда ёқиб тушди. У ҳам эскилик- 
ка муккасидан тушганлардан эмасми, олиб қочилган 
бўлса-да, ўз оёғи билан остона босиб кирган Ойсара- 
дан минг бора ҳалол туЮларди унга. Ановини келин 
қилса арзийди, дея оёқ-қўли олти. Ойсулувнинг ҳусни- 
га маҳлиё. Унинг назарида Ойсулув .кун бўлса, Ойса- 
ра — тун. Ойсулув қуёш бўлса, унинг олдида Ойсара 
ўчган юлдузча ҳам эмас! ' •

Ойсаранй бир илож қилиб думини тугдиради энди, 
қаёққа борса, бораверсин, тўрт томони қибла. Дарво- 
қе, қўш хотинликка ижозат йўқ. Гап-сўз, чақиқларга 
кимнинг тоби бор! Унинг устига қонунсиз хотин ино- 
батга ўтмайди бари бир. Хатловга ҳам тушмаган... 
Мана энди элу юртга шундай тўй-томоша берсинки, 
дўст-душман оғзини ланг очиб қолсин. Эридан қолган 
яккаю ёлғиз фарзанд эмасми, шунинг кўнглини тоғ- 
дай кўтариб олса, бу дунёдан армонсиз кетади. Ойсу- 
лувнинг хоҳиши билан эса иши йўқ. Атрофида гирди- 
капалагу юрагига қўл солиб кўришни ўйламасди ҳеч. 
Бир ҳафтагача йиғи-сиғи, дод-фарёдига қарамай, уш- 
лаб турди уни. Иккинчи ҳафтанинг ўрталаридагина 
ота-онасига хабар қилдирди. Ойсулувнинг уйидагилари 
эса чор тарафга одам югуртириб, қизларини тополмай, 
бошлари қотиб ўтирарди. Қиз топилди, деган хушха- 
бар бутун овулнинг чироғига гугурт ёқиб юборди. Тўй 
тараддуди ҳақида маслаҳат оши бошлашнинг ташви- 
ши орага тушди. Бироқ уни ким олмоқчи? Уша дажжол 

_Матназарми? Шундай сулув қизни-я? Ахир, бу ҳўкнзта 
гул тутқазиш билан баробар-ку?

Илож қанча, биров олиб қочиб кетиб, бир ярим 
ҳафтадан кейин қайтариб берган қизнн кимга узата 
оларди кейин. Умрбод бахти қаро бўлиб қолаве- ’ 
ради-да. . -

Орага Ҳожи оға тушди.
— Эрни эр қилувчи ҳам хотин, ер қилувчи ҳам хо- 

тин. Зора, Матназардай бир такасалтангни йўлга солиб 
эл қаторй кун кечиришга ундаса,—- дея индаллосини 
бошлаб берди у,— зонг яхши, замон яхши ҳозир, худога 
минг қатла шукурки, ҳар бандаи мўминни йиққан-тер- 
гани топгану таянганидан аритмас!—Тилёғламаликни 
ўрнига қўйди.— Бир чўқим ошни худойили жойидан 
аяш айб саналади. Матназарполвон ҳам оти билан ку- 
чига ишонган шер ўмровли йигитлардан. Шўх тойнинг

шанғиллагапи бугунча холос, эртага тоби келиб, тўда- 
га қўшилса, қуруқ чиқмайдиган бўлиб қолади. Қут 
кўнглини беқут қиладиганларнинг фнсқн фасодига уча- 
вермай, халойиққа жар солаверинглар. Қуда-андалар 
йўсин-йўриққа қараб, борди-келдини қуюқ қилаверсин. 
Бари шўри андуҳлар; ташвиш, андишаларга барҳам 
беринглар-да, тўйни бошланглар, вассалом! Илоҳо 
омин, келин-куёв қўша қариб, мартабаси пеш бўлиб’, 
ўзидан кўпайиб, ували-жували бўлиб, даргоҳида ҳар 
йилда тўй бўлиб, даврини сураверсин, сурўр кўриб 
юравереин, оллоҳу акбар!

Бу тарафларда оқсоқолнинг гапи гап. Уни инобат- 
га олмаслик — эл-улусни менсимаслик билан баравар. 
Шу боисдан тўйга рози-ризолик берилди-ю, маслаҳат 
оши бошланиб кетди...

Шундан бери Ойсулув Матназарнинг жуфти ҳалоли. 
Лекин Ойсарадай хотини борлигини билган кундан 
бошлабоқ унинг уйдан ҳайдалишига қарши турди. 
Тўппа-тўғри Матназарга: «Агар у кетса, мен ҳам кета- 
ман»,— деб туриб олди. Бечора Ойсаранинг камсити- 
лишига чек қўйилишини талаб қилаверди. Шу билан 
бирга, эрини кўрарга кўзи ҳам қолмади. У кўчадан кел- 
ди дегунча, ўзини иш билан банддай қилиб кўрсатар, 
иложи борича ундан узоқроқ юришга, унга эътиборсиз 
бўлишга уринар эди. 'Айни вақтда, шу уйдан қочиб ке- 
тишни ҳам ўйларди. Айниқса, Ойсара билан суҳбат 
қургаи оқшом унинг қарорига янгича мадад бахш 
этди.

Кўчадан отнинг дукури эшитйлиши билан икки аёл 
ўрнидан турди.

— Ойсара!—Дея бақирди Матназар дарвозадан 
кирар-кирмас, Ойсарадан олдин югуриб борган Ойсу- 
лув оТни жиловидан тутди. Матназар отдаи тушди. У 
ҳар сафаргидай қонга беланган, оёқ-қўллари шалви- 
раб, оғзи ярим очиқ, сарғиш тишларини кўрсатиб, жо- 
нидан жудо бўлган каттагина сайғоқнн отнинт устидан 
олди.

— Ойсара!—дея чақирди яна у.
— Қичқирма!—деди унга кўмаклашаётган Ойсу- 

лув,—ҳамманинг уцқусини бузасан. Ойсара не ке- 
рак?

— Эт пиширсйн!
— Узим пишираман. Жувйнавер.
Ойсара юз-қўлларини артиб чиққунга қадар икков- 

лон сайғоқ танасини оёғидан ҳовли ўртасидаги бир

туп қайрағоч шохига илдилар. Ойсара чопқидай қдтта 
пичоқ билан унинг терисини шила бошлади.

-— Сен унинг ёнини олаверма!— деди Матназар бе; 
лигача ечиниб, гавдасини ёғлоғи билан сув қуяётгаи 
Ойсулувга тутар экан. Муздай сув уницг йилтиллаб 
турган баданидан тортиб бўйинларигача ювиб туш^ 
бошлади,— ётиб ейдиган текинкўр керакмас менга!

— Эқтимол, мен ҳам текинхўрдирман?
— Сен хотинимсен!
— Ул ҳам хотининг. Унинг боласи бор.
■— Бўлса нима? ,.
— Унннг ҳуқуқи меникидан кўра улкан.
Магназар чорси сочиққа обдан артинаркан, қўл сил- 

тади:
— Бари бир, ҳайдаб юбораман!
—*Ул молмиди ҳайдаб юборасан? Биримнз ортнқча 

бўлсак, мен кета қолай?
Матназар шартта юзидан сочиқни олиб унинг қў- 

лига ирғитди. '
— Минғирлама! У менинг законний хотиннммас!
— Жалған айтасан!
Матназар сўзини бўлганни ёмон кўрар, уни бир 

уриб ерга киргизиб юборгиси келарди. Ойсулув буни 
билади. Шунга қарамай, дадил гап қайтариши эрнни 
бир нафас довдиратиб қўйди.

— Сен менга ким эканингни унутиб қўйган кўрина- 
сан?

— Жўқ, ўзинг қайси вақтда жасовингни унутган 
кўринасан.

Магназар унинг юзига тарсаки қўйиб юборди. Ой- 
сулувнинг кўзларидан ўт чақнаб кетди. Боядан бери 
бир кори ҳол юз беришидан қўрқиб, юрак ҳовучлаб 
турган Ойсара «оҳ» дея бақирди.

Матназар Ойсулувнинг қўлидан тутганича уйга 
олиб кирди-да, деярли улоқтириб юборган эди, мияси 
билан бориб деворга урилдн. Бошини икки қўли ора- 
снга олганича нафас чиқармай қолди бечора. Анчагача 
ҳушини йиғиб ололмади. Эри эса устида ўдағайлаб, 
лаби-лабига тегмай шанғиллар эди:

— Сени анов ўрмончи ўнгмаган жўлдан чиқаряп- 
тими? Мен уни ўлгудай ёмон кўраман. Улдираман уни! 
Ушанинг олдига ишга бордингу бузилиб қолдинг, яра- 
мас! Мен сснга кўрсатиб қўяман. Яна бир бор ўша ер- 
га йўрғалашингни кўрсам, оёғингни синдириб ташлай- 
ман, тушундингми?

Ойсулувнинг кўзларидэ ғаэаб ёнди. Шунга қарамай 
сокнн овозда:'

— Мен кетаман, сен менеН артиқча жасан олмай- 
ман,‘талоқ хатимнй бёр!—деди.

— Менинг қўятурган хотиним йўқ!— мушту» 
ййнй сиқиб деди Матназар.— Ос.монга учсанг оёғинг* 
дан, ерга кирсанг, 'қулоғингдан тортаман, тушундинг* 
ми?

— Қўлннгдан келмайди, зулмингнй айтиб райкомға 
арз этувим мумкин.

Ойсулувга еб қўйгудай бўлиб тикилган эрн яна яқин« 
роқ келиб ўдағайлади.

— Чақнмчйлйк қилишни сенга кўрсатиб қўяй» 
ми?

Дахшат билан Ойсулув устнга бостириб бораётгани» 
ни кўрган Ойсара яна дод деб юборди-ю, муккасидай 
тушиб, эрининг оёғига ёпишди. У қозир юз бериши 
мумкин бўлган фалокатдан кундошини асраб қолмоқ- 
чй эди. Нариги хонадан ёш боланинг йиғиси, кампмр- 
нинг жаҳл билан жеркигани эшитилди. Қўшни ҳовлида 
ит вовиллади. Қимдир сўкинди. Матназар оёғига чир* 
машган Ойсарани бир силтаб остона томон ирғитди, 
Ойсулувни эса қоқ гарданидан тутганича судраб бо« 
риб, уйга ёнма-ён тушган товуқ катакдай қазноққа 
улоқтирди. Ярмини саксовул уюми эгаллаган қазноқ- 
дан нафасни бўғувчи зах аралаш қўланса ҳид анқиб 
турафди. На бир дераза, на бир туйнуги бор, совуқдан- 
совуқ, зим-зиё зиндон эди бу ер. Ойсулув муккасидан 
тушган жойда чап биқинини жаз этиб нимадир чақиб 
олгандай бўлди. Оҳ, деганича қаддини кўтаролмай ёта- 
верди. Бир неча дақиқадан сўнг эса дарча занжири 
илиниб, қулф солинаётгани эшитилди.

Матназар калитни шпмининг киссасига солнб отга 
эгар урди. Уйга кириб, яктагини елкасига нлиб чиқди, 
Ҳеч балога тушунмай турган онасига ҳам қайрилиб қа- 
рамади. Ойсара терисини шилиб улгурмаган сайғоқ 
танасини қайрағоч шохидан ечди. Уни шошиб отига 
ўнгарди-да, бир сакраб эгарга минди. Сўнг қарсилла- 
тиб икки-уч қамчи урганича кўчага отилди-ю, отини 
елдириб кетди. Унинг қайси томонга кетаётгани уйда- 
гиларни қизиқтирмасди. Сокин дала йўлида олислаб 
бораётган ёлғиз отнинг тапир-тупир туёқ товуши эса 
анча маҳалгача эшитйлиб турди.

Учинчи боб

1

Ҳаво яна юришйб кетди. Қейинги икки ҳафта ичи 
яқин-йироқ қишлоқ аҳли билан биргаликда ток экила- 
диган бутун бир жарликни эпақаг-а келтирдилар. Қум 
тулиб, қаровсиз ётган ариқлар тартибга солинди. Оқ- 
муйин, Ёл томонларга ҳам сув келтирилди. Бу соқада 
айниқса техника ўз кучини кўрсатди. «Каналокопа- 
тель» деган машина бир кунда шунақанги улкан зо- 
вурлар тортиб ташлар эдики, унинг ишини бутун бир 
бригада аъзоси қўл кучи билан аранг ўн кунда адо 
этиши мумкин.

Иш кундан-кунга ошиб борарди. Шушшг учун Ун- 
ғарбой оғаникидан ташқари яна икки бригада ташкил 
қилинди. Бригаднрлар фақа.т ишнинг бориши, унинг си- 
фатинигина кузатиб қолмай, хар бир ■ одам учун хам 
жавобгар эдилар. Улар ишчиларнинг ўз вақтида ншга 
чиқиб, }з вақтида дам олишларини, вазифаларнинг ба- 
жарилишига қараб, қар ўн беш кунда аванс билан таъ- 
минлашлари керак.

Участкага яқингинада техникумни битириб келган 
нукуслик Олтмишбой Саидбоев ўрмончи-техйик қилиб 
тайинланди. Хушчақчақ бу йигит бевосйта участка 
бошлиғи ёрдамчиси сифатида Темиржоннинг ўнг қўли 
ҳисобланарди. У ҳар жиҳатдан Темиржоннинг ишини 
енгиллаштириб қўйди. Темиржон ишчилар билан бир- 
га доим. Ургатар, уқтирар, оқшомлари ҳйсобот топши- 
ришга ййғилган бригадирларга янги топшйрцмар бе- 
.рар, доим ҳушер бўлишни тайинларди. Бироқ айтиш 
бошқа, ўзинг кўз-қулоқ бўлиб туришинг бошқа. Шу- 
нинг учун гоҳ отда, гоҳ пиёда юриб, дала айланишни 
канда қилмас, эринмасдан ҳар бир бригада, ҳар бир 
механизаторнинг юмушини кўзи бнлан кўрмаса, кўнг- 
ли ўрнига тушмасди. Бу фазилатлари билан Ҳилол 
акага ўхшаб кетар, ўзи ҳам ундан ниманки ўрганган 
бўлса, ҳаммасини қўллашга уринарди.

— Хўп бошлиғимиз бор-да,—деб қўйишарди ай- 
римлар,— эртадан-кёчгача айланади. Агрегатларни 
бпрма-бйр текширади. Бир' ишкаллик чиқиб қолмасин, 
дейди шекилли, боёқиш.

— Тўғри айтасиз, оға, чакана ишни ёмон кўрадиган 
»кан бу йигит,— дерди иккинчиси.

... Темиржон ишдан қайтиб келгач, отини қантариб 
қўйиб, кран тагига югурар, обдан ювинарди. Бугун 
ҳам шундай қилди. Энди чўзялиб ҳордиқ чиқармоқчи 
бўлганда, Олтмишбой нафаси оғзйга тиқилган ҳолда 
кириб келди.

•— Фалокат, оға, фалокат!—деди ҳовлиқиб. Ранги- 
да қон қолмаган эди унинг.

■— Нима гап?
— Оллоназаровни Кўзкўл тортиб кетибди.
Кўзкўл бир ярим гектар жойни эгаллаб- ётарди. Чу- 

курлиги уч. баъзи жойлари тўрт метр. Илгари сувга 
тўла пайтларида бундан ҳам чуқур бўлган. Куриб қол- 
гач, ер тубидан ботқоқлик қайнаб чшдану устини қор- 
дай оппоҚ шўрхок қоплаган қолган. Қаърига нима 
тушса, ютади. Мана, бир неча кундирки икки бульдо- 
зер гулдуроси тйнмайди бу ерда. Атрофдан суриб кела- 
ётган олам-олам тупроқ Кўзкўл 'қаърига қуланди, 
Аммо ҳалн-вери тўлишидан дарак.йўқ. Бульдозерчи- 
лар эса бўш келган номард, деб астойднл ишга берил- 
ганлар. Темиржон бир томондан, улариинг ғайрат- 
шижоатларидан мамнун бўлса, иккинчи томондан, би- 
рон фожиа' юз бериб қолмасмикан, деган хавотирда 
эди. Ташвиш қилганпча бор экан. У етиб келган ма- 
ҳал бўлар иш бўлиб ўтибди. Қораўзанлик ёш механи- 
затор Бердиқул Оллоназаров агрегати билан бирга 
ўмбалоқ ошиб, ботқоқликнинг қоқ юрагига бориб ту- 
шибди. Шундай ҳол юз беришини иккинчи механизатор 
олдинроқ сезиб, унга бақпрган, ортга қайтишга унда- 
ган, бироқ Оллоназаров мотор шовқинида унинг ово- 
зини эшитмаган. Яхши ҳамки, агрегат бир ёнбоши би- 
лан қулаган. Оёғи осмондан тушса борми, на машина- 
нп, на механизаторни қутқариб бўларди.

Темиржон бир четда балчиққа беланиб, инграб ёт- 
ган Бердиқулнинг ёнига борди. Ўнг оёғи қаттиқ лат 
еган\ бўлса керак, қимир этолмасди. Ранги дока 
тусида. Етган ерида бошини ҳар ён уриб, оҳ че- 
карди.

— Доктор чақирдингларми?—ҳовлиқиб сўради бе- 
морнинг азобланаётганидан талвасага тушган Темир- 
жон.

— Йўқ,— жавоб қилди Саидбоев,— ўзинн касалхо- 
нага оборсак дейман.

— Нега қараб турибсизлар бўлмаса?
Бердиқул лабларини тамшаниб, ингроқ овоз билан •’ 

эътироз билдирди:

*■ Уйгз... Уйга оборинг.
— Иўқ, оғайни, тезда касалхонага ётишинг кёрай. 

Даволашади, машина топиб келинглар.
Жабрланувчининг бемажол танасинн юк машина- 

си кузовига олдилар. У билан ёнма-ён Саидбоев 
ўтирди.

— Темиржон оға, у ҳушидаи кетдн,— деди қай- 
тиб ерга тушган Олтмишбой.— Ўлиб-нетиб қолма- 
сайди.

— Алжирама, жнннивой. Ундан кўра тезроқ ҳайдат 
машинани!— дея жеркнб бердн.
' 1 Шофер қанчалик авайлаб юришга ҳаракат қнлмасйн, 
нотёкис йўл машинанн чайқалишга мажбур қиларди, 
Тёмиржон ҳаяжон ичида машина ортидан қараб қолди. 
Унинг ичини ит тирнай бошлади. «Ишқилиб. тузалиб 
кетсин-да,—дерди у ваҳима ичпда. Агар унга бир нима 
бўлса, Ҳожи оғага ўхшаганларнннг жағига куч киради. 
Ҳамма сендан юз ўгирадн».

Кўзкўл теварагидан тупроқ тўкилавериб, анча тб- 
райиб қолган ботқоқлик эса нафас олаётгандай дам 
кўпчиб, дам пасаййб турибди. Қаёқдандир тахта, ёғоч 
олиб келиб, балчиққа ташлабдилар. Булар Оллоназа- 
ровни қутқариб қолишда кор келган. Энди ана шу 
қоп-қора лойга беланган тайғанчоқ тахталар устида 
юриб, агрегатни қутқарипг режасини тузардилар. Пас- 
ту баландда одамлар ғивирлашади. Бнр неча киши- 
нинг қўлида трос. Иккитаси ботиб бораётган агрегат- 
нинг устига чиқади. Бошқалар уларга қараб бақири* 
шади. «Оғирлигингни солма, машинада қасдинг бор- 
ми?» деб уришади. Трос илмоғини агреғатнинг қаери- 
га илиш ҳақида бир-бирларига ақл ўргатишади. Гўё 
ҳамма маслаҳатчига айланган. ,

— Оббо, одамнинг жонидан ҳам азиз эканми, шуни 
деб битта-ярнмтаси яна нобуд бўлмасайди, — дея хаво- 
тирга тушади қирғоқда кузатаётганлардан бири.

Темиржон ҳам сакраб-сакраб пастликка югурди-да, 
ишга аралашиб кетди. Ҳамманинг юз-кўзларига балчиқ 
сачраб, қоп-қорайиб кетганидан ким кимлигини таниб 
бўлмасди. Буйруқ берувчиларнинг сони кўп. -Иш эса 
унавермасди. Қайтага аста агрегат чўкиб борарди. 
Охири бўлмади. Ҳаммани тартибга чақиришга тўғри 
келди. Аввал маслаҳатни бир ерг^ қўйиб, пухта режа 
тузиб олишга келишдилар. Барча фақат бнр одаМнинг 
буйруғига қудоқ солиши керак. Пастликда Жуманаза- 
ров кўрсатма бериб турадиган бўлди. Асосий дири-

жёрлик вазифасини эса бундай ҳодисаларни кўраве- 
риб, кўзи пишиб қолган Арслонов ўз зиммасига олди. 
Унинг ўрни тепа қирғоқда. Ҳар икки томонда.олиб 
боридадиган операцияни диққат билан кузатиб тури- 
шй, тўғри ва аниқ кўрсатма бериши керак. . .

Одамлар не машаққат билан тўртта трос учини аг- 
регатнинг тўрт бурчига маҳкам боғладилар, иқкинчи 
учи эса тўлғаниб қўлдан-қўлга ўтди-да, қирғоққа. одиб 
чиқилиб, бошқа яна икки агреғатга уланди. Ана шундан 
кейнн Арслонов қўлини баланд кўтарди. Бу —«диқ- 
қат, тайёрланинг!»—деган буйруқ ишораси эди. Агар 
қўдпни пастга туширса, агрегатлар баб-бараварига 
юриб кетади. Унинг қўл силташи Жуманазаровга боғ- 
лиқ. Борди-ю, троснинг биронтаси уланган жойидан 
чиқиб кетиш хавфи туғилса, назоратчилар шу заҳотиёқ 
Жуманазаровни огоҳлантиришади. Жуманазаров эса 
ўз навбатида бош дирижёрга хабар етказадн. Шунга 
қдраб, Арслонов командасига ўзгартиш киритади.

Тракторлар тариллади. Трослар таранг тортилди. 
Бироқ ботқоқдаги агрегатнинг дам бир томони, дам ик? 
кинчи томони кўтарилиб қўярдн-ю, қаддини ботқоқдан 
узай демасди. Ботқоқлик унн осонгина бўшатгисн йўқ- 
дай...

Одамлар ҳам бўш келмасдилар. Агрегатга боғлан- 
ган еридан чиқиб кетган трос учини қайта-қайта ўр- 
натишдан зерикмасдилар. «Торт, торт, эҳтиёт бўл, қоч, 
ўнгга, чапга», деган гап-сўзлар, шовқин-сурон авжға 
чиқарди.

Ҳамманинг она сути оғзига келди. Қора терга пишиб 
кетдилар.

Нихоят, ғалаба қўлга киритилди. Одамларнинг 
энгил-бошлари, афт-башараларига қараб бўлмасди. 
Темиржоннинг ҳам ҳаммаёғи балчиқ. Ажинага ўхшаб 
кётибди--Чарчаб толиққанларига қарамай, бир-бирла- 
ридан тоза кулишди. Қейин денгизга бориб, чўмилиш- 
ди.

Кечга яқин Темиржон касалхонага борди. Хидир- 
боев ҳам ўша ерда экан. Бердиқул ётган палатага ки- 
раверишдаги эшик олдида пешонасигача оқ дока рў- 
молини солинтириб олган бир кампир пиқ-пиқ йиғлар, 
бошини кўтарай демасди. йўлакда етмишлардан ош- 
ган, қора сатин чопон кийиб, белига қават-қават бел- 
боғ боғлаган оппоқ соқолли мўйсафид у ёқдан-бу ёққа 
юриб турибди. Бу — Бердиқулнинг отаси эди.

— Ассалому алайкум.

— Ваалайкум ассалом,— чол Темиржоннинг қўлини 
олди-ю, қийиқ кўзларини тикиб, синовчан қараб 
тураверди. Бу қараш Темиржонни алланечук қолга 
солди.

— Тинчликми?—сўради ►у мўйсафиддан. Мўйсафид 
индамай қараб тураверди. Унинг ўрнига Хидирбоев 
жавоб қилди:

— Кўзини очибди. Докторлар қандай даволаш 
ҳақида маслаҳатлашишяпти шекилли.

— Кўриб чиқдингизми?
— Қўйишмаяпти. Бирпас кутиб туринглар, де- 

йишяпти.
Темиржон кампирга ер тагидан кўз ташлади. Қёйин 

бошини қуйи солганича нари бориб, деразадан касал- 
хона ҳовлисига боқди. «Ишқилиб, тузалиб қолсин- 
да»,— дея яна пичирлади лаблари.

II

У ниҳоятда чарчаб, ҳориб, алламаҳалда қайтди. 
Отини охур ёнига боғлаб, одатдагича ювинди. Аммо 
ўз хонасига шошилмади. Ровонда ёруғ лампа остида 
жўяорипи сўтасидан ажратаётган кампир ёнига борди. 
Чўпқайиб ўтираверди. Кампирнинг ймо-ишора билан 
«чарчагансан, болам, кириб, дамингни ол», дейишига 
ҳам қулоқ солмади. Узоқ ўтирди. Қўлига олган сўта 
доналарини қандай жойлашганини ўрганаётгандай. 
Аммо хаёли олис қирғоқларда...

Опаси эспга тушди. У нима қилаётганикин ҳозир. 
Яккаю-ёлғпз ўғлини соғиниб, йўлига кўзи нигорондир. 
Дард бошқа, ситам бошқа, бемаҳал бошга тушган ҳиж- 
рон балоси бошқа. Уни енгмоқ учун тоғдай юрак ке- 
рак. Оҳ, деса, афғони чиқиб, боласи кўз олдидан асти 
нари кст.май ўтиргандир... Юлдуздан ҳамон хабар йўқ. 
Қундуз шунчаки кўнгил учун айтди-қўйдимикин? 
Рост-да, унннг қачон хат ёзиш-ёзмаслигини синглиси 
қаёқдан билсин. Тавба, алдаганға бола яхши, деганла- 
рндай, Темиржбн унинг гапларига ишониб юрибди-я.

Хат ёзиш керак. Биринчи онасига ёзади.
Уз хонасига кнрди. Қўлига ручка олди. Қоғоз узра 

энгашди. Бироқ миясини чулғаб олган фикрлар шакл- 
га кира қолмасдн. Охири на онаси ва на Юлдузга би- 
рор жумла ёза олмаслигига ақли етди. Нима қилиш 
керак? Етиш, ухлаш керакдир?

Кийим-ипйими билан бориб каравотига чўзилди. 
Бирдан ўзини энг яқин кишиларидан йнроқда, ғари- 
бона, ношуд ҳолда ҳис қила бошладй. Сукунат кўкси- 
ни эзар, ёлғизлик қалбини тимдалар... Ҳеч қачон бу- 
нақанги қиссиётни бошидан кечирмаганди-ку. Нега ҳо- 
зир шундай бўлаётганига ҳайрон. Йўқ, бунақанги туш- 
кунликка берилмаслик керак. Уй ўйлдб, ўйига ет- 
маганлар кўп ўтган ахир'. Бир пуллик фойда чиқмас 
бундан.

У стол ёнига қайтиб келди. Кўк папканинг боғичи- 
ни ечди. Қўлёзманинг маълум ' жойига • келиб, нуқта 
ҳам қўймаган экан. Давом эттиришга ошиқди. Мияси- 
га бир йўла минг хил фикрлар келиб, .чувалаша бошла- 
ди яна. Фақат калта-култа жумлалар, боши-кети йўқ 
иборалар. Бу карахтлик қаёқдан келди? Йўқ, сукунат- 

- да шайтон ҳукмрон. Ташқарига, очиқ хавога чиқмаса 
бўлмас. Бундай туғёнга келаверишдан фойда йўқ.

Бир нафасдан кейин у жинкўчалардан ўтиб, денгиз 
томон олиб борадиган йўл устида кетарди. Унинг қал- 
би бўшаб қолган, ҳиссиз, мақсадлари эса буткул тарк 
этгандек.

Деигиз олисдан шовуллар, ўз ёнига чорлар эди. 
Денгиз шамоли йўловчининг сочларидан тортқилар, 
кўйлагини шишириб, пуфак ҳосил қиларди. Шу маҳал 
кимдир унинг ортидан жадал юриб келаётгандай туюл- 
ди. Одимлари вазмин, аниқ.

Темиржон қадамини секинлатиб, унинг етиб блиши- 
ни кутди. Таниш бўлса, денгизга ҳамсуҳбат бўлиб бо- 
риб, бирта қайтиб келишликни дилига тугди. Орқадаги 
киши деярли тенглашди у билан. Темиржон ёнига қай- 
рилишга улгурмай елкасига гурзидай бир нима урил- 
гандай бўлди. Танаси қақшаб кетди-ю, мажолсиз бир 
ҳолатда тиззалари букнла бошлади. Оғриқнинг зўри- 
дан нафасп ичига' тушиб, оҳ дейишга мадори келмади. 
Бир мушт яна башарасига тушди. Яна бир мушт би- 
қинига. Бу сафар Темиржон қорнини ушла.ганча гая- 
дираклаб бориб, яқиндаги ҳовлининг четан деворига 
бир сузди-да, таппа йиқилди. Оёқ-қўлини остига йиғиб, 
ғужанак бўлиб қолди. Бош кўтаришга ҳад қилолмас, 
орқасидан гурс-гурс тушган тепки зарбидан ирғиб-ир- 
ғиб қўяр, оғзи-бурнидан эса иссиқ қон тирқираб чи- 
қар эди. Агар тасодифий ҳол юз бермаганда Темиржон 
соғ қолмасди балки. Бахтига хирилдоқ итнинг вовул- 
лагани эшитилди. Овозидан маълум. Бу —Довул- 
бой отанинг қулоғи кесик ўша сариқ ити. У кела солйб,

босқинчининг гарданига ташланди. Икковлон олишиб 
кетдилар. Яқин-йироқ ҳовлилардан одамлар югуриб чи- 
цншди. Итнинг қаттнқ ҳуриши уларни ҳам оёққа тур- 
ғиэган бўлса кёрак.

Аҳвол чатоқлигини сезган босқинчи шоша-пиша қо- 
чиб қолди. Сариқ ит унинг ортидан югурди. Ит ҳам, 
тажовуз қилувчи хам қоронгилик нчида ғойиб бўлишди.

Бнров гугурт чақди. Кела солиб чўккалаган ким- 
дир Темиржоннинг бошидан кўтарди.

— Ие, бу анов-ку,— деди улардан бири.
■ — Ўрмончимнз,— деди иккинчиси.

Темиржон оғрити босилмаган биқиншш иқки қўл‘ 
лаб тутганича турди.

— Безовта бўлманг, ўзимпз кўтариб кетамнз.
— Узим юра оламан...—эътироз билдирди Темир- 

жон ва қадди букчайган ҳолда иккп-уч киши кўмаги 
билан аста юра бошлади.

Дозуябой ота эндигина ювиниб бўлган экан. Те- 
миржоннинг қоп-қора қонга беланган қпёфасини кўр- 
ди-ю, эсхонаси чиқаёздп.

— Нима бўлдн, ўғлим?—лабларн қалтиради унинг.
— Шундоқ. Биров тўсатдан устимга ташланди...
— Таний олдингизми?
— Иложи бўлмади...
Кампир терак баргидай қалтираб, у ёқдан-бу ёққа 

югура бошлади. Қазноқ ичида пайласлаб юриб, торо- 
рани аранг топди-да, олиб келпб сувга тўлғаздп. До- 
вулбой ота Темиржонни тоғора устига энгаштириб 
ювинтирди.

Эрталаб Тожнддин келди. У ёлғпз эмас. Енида ми- 
лиционер ҳам бор. Темиржоннинг чап кўзи ости кўкар- 
ган. Бурун катакларига икки қумалоқ пахта тиқилган. 
Иягининг у ер-бу ери доривор гиёҳ суркалгани учўн 
сап-сариқ. У ҳовли айланиб юрар экан, милиция бош- 
лаб келган дўстидан норози бўлди.

— Қани, оғайни, бўлган гапни батафсил айтиб 
бер,— деди Тожиддин ҳовлиқиб,— қачон, қандан... ким 
эди у?.. Ҳаммаснни айт, жазосини тортсин.

Қорачагина, юм-юмалоқ, бурни пучуқ милиция хо- 
дими кўча эшиги биқинидаги тўнтарпқлик бўш яшик 
устига ўтирди-да, ёнга солиб юриладиган юпқа планше- 
тидан кўк муқовали блокнот олди. Блокногни шар-шар 
варақлаб бўш саҳифага келганда уни тиззасига қўйди. 
Учи селқа билан чиқарилган қаламни ушлаганича 
ёзишга шайланди.

— Нима дей?—сўради Темиржон хотиржам ҳолат- 
да. Унинг мпииғида истеҳзоли жилмайиш бор эди.

Тожиддиннинг энсаси қотди.
— Мен қаёқдан билан? Узинг кўрган-билганингни 

айт. Ҳаммасини.
—- Нима дей?—саволини такрорлади Темиржон.
Б\ сафар милиционер ҳам анқайиб қолди.
— Ахир... биров сизни урибди-ку, — калта бўйнини 

бир оз олдинга чўзиб қўйди у.— Кнмлигини биларсиз?
— Билмайман. Қўққисдан келиб устимга ташланди. 

Қоронғи эди-да.
— Қийим-пийими... Бирор нимасига назарингиз 

тушмадими?
— Уни қаранг-а, шунисини сезмабман.

\ — Бирор кимсадан гумонингиз борми?
— Ҳеч кимдан гумоним йўқ.
— Балкп биронтаси билан хафалашиб қолган бў- 

лишингиз мумкин?
— Йўқ, унақа эмас,— кескин жавоб қилди Темир- 

жон.
— йўғ-э?— Темиржоннинг тўғри жавоб қилишдан 

бош тортаётганини кўрган Тожиддин ғазабланди,— 
сенга тушунмай қолдим, тўғрисини айтавер-да. Анов- 
да: «Матназар келиб, менга ёмон кўз бнлан қаради»,— 
демабмидинг?

— Десам дегандирман. Хўш, бунга кечаги ҳодиса- 
нинг нима алоқаси бор? Узингдан ўзинг фол очавера- 
санми? Яхшимас, оғайни.

— Йўғ-э?
Темиржон нигоҳини четга олиб, жим қолдп. Унинг 

бундай парвосизлиги милиция ходимининг ҳам ҳафса- 
ласини пир қилди. Сал нарида Темиржондан нима жа- 
воб чиқишини кутиб, оғзини пойлаб турган чолу камнир 
ҳам ҳайрон эдилар.

Ҳақиқатан-тунда ҳужум қилганнинг кимлигн Те- 
миржонга аён эмас эди. Кечаси алламаҳалгача уйқуси 
келмай шуни ўйлаб чиқди. Қнм бўлиши мумкин? У 
Темиржонни бошқа биров билан адаштириб қўйдими- 
кин? Қизиқ. 'Бу жуда қизиқ... Жуда-жуда... Ахир, 
кимнинг хусумати бўлиши мумкин унда? Ҳеч кимшшг 
арпасини хом ўргани йўқ эди-ку? Бировнн ҳақоратлаш, 
беҳуда айбситиш, дилига озор бериш у ёқда турсин, 
мушугини пишт деганини эслолмадн. «Ҳа, бу ерда бош- 
Қа гап бор», деб ўйлади кейин. Шунннг учун бировдан 
домонгир бўлишга ҳақ-ҳуқуқи йўқ. Матназардан гу-

монсиради дейлик, хўш, томдан тараша тушгандай 
унинг номини айтиш шартми? Асло! Буиақа пайтда, 
етти ўлчаб, бир кесмоқ даркор. -Жиноятни ким қилган- 
лигида эмас, нима ўчун қилганлигини билишда-маъни 
кўпроқ. Хўш, Матназарга нима ёмонлик қилибдики, 
ўчини олсин. Бу сирнинг тагига етмай турнб, айбсити- 
ши—подадан илгари чанг чиқариш бнлан баробар. 
Ундан ташқари, бу ҳодисанинг шов-шув бўлиб кети- 
шидан нима наф? Ким бнлади, оқйбати нималарга 
олиб келаркин кейин? Шундан бошқа ташвишлари 
каммидики... Мухим ишлар бу ёқда бошидан ошиб-то- 
шнб турганда-я? Бунинг устига, Темиржон бу ерларда 
янги одам эканлигини қам тан олиш керак. Одамлар 
билан тил топишиб, ҳамжиҳатликда ишлаш, ўз ғояси- 
ни рўёбга чиқарйш ўрнига дастлабки кунларданоқ 
жанжал кўтариб юрса, яхши бўлмас. Унинг бу ерлар- 
даги фаолияти бир-икки йилликкина бўлса бошқа гап. 
Бас, шундай экан, битта безори туфайли бутун бир ма- 
ҳаллий элат шаънига ғубор қўндириб юриш инсофдан 
эмае. Кунда сув нчиб турган қудугига ким тупургиси 
келади.

Милиция ходпми сўлжайиб кетишга мажбур бўлди.
— Хато қиляпсан, файласуф — дея дўқ урди дўсти- 

га Тожнддии,— бу сенга шерпанжа эмас. Бу масала 
ж идди й г а ўх ш а йдй.

Темиржон унинг елкасига енгилгина туртнб қўйди.
— Дағдаға қилма. Юр, ундан кўра, нонушта қи- 

лайлик, яхши келдинг. Бамаслаҳатлик ишларимиз кўп 
бугун.

„Шундан кейин боядан бери оёғига суркалаётган са- 
риқ итнннг қаршисига чўнқайди-да, майин юнгларини 
силаб, эркалаган бўлди.

— Уни қўй, буни қўй,— дея ўрнидан туриб Тожид- 
дин томонга юрди Темиржон,— Бердиқулнинг олдида 
бўлдингми, шундан гапир.

— Бўлдим.
— Қалай?
— Узига келиб қопти. Кулиб ётибди. Оёғини гипс- 

лаб, бир учидан шифтга осиб қўйишибди. «Узоғи билан 
бир ойда отдай бўлиб кетаман, оға», дейди.

Темиржон чаққон ббриб кран сувида қўлдарини юв- 
ди-да, ровон томон йўл олди.

— Хайрият, хайрият,— деган чолнинг овози эшити- 
либ қолди ичкаридан, — омон қопти, бола боёқиш. Ҳали 
ёш. Умрига барака берсин.

ш
Матиазар сайғоқ танасини отига- ўнғариб, тўғри Ҳо- 

жи оғанинг дарвозаси тагига етганда отдан тушди. Бу 
қароргоҳ, Қораўзаннинг шарқи-жанубий трмонида бў- 
либ, дарсга яқин, сердарахт, серманзара, атрофи ба- 
ланд тош девор билан ўралган қўрғон эди. Бўнақа қўр- 
ғон олиб яшаш қадимда жуда кўп бўлган. Ер беҳисоб. 
Поёнсиз дашт, қурбингиз етганича қўрғонннгизни қан- 
ча кенг олсангиз, уруғ-аймоғингиз билан шунча бема- 
лол томир отаверасиз. Ҳеч’кимга халалингиз етмаса 
бае, ҳеч ким сизни тергамайди. Аммо қўрғон олиш 
ўзидан-ўзи бўлмайди-да. У маълум даражада маблағ 
талаб қилади. Қамбағалда маблағ бормиди? Қундалик 
тирикчилиги ўтиб турса бас. Бола-чақасининг оч-ялан- 
ғоч қолмаслигини, ҳар қишдан эсон-омон чиқиб олиши- 
ни ўйларди, холос. Шунинг учун катта • қўрғон олиб, 
қароргох бунёд қилиш кўпроқ бойларгагина насиб бў- 
ларди. Қўргон улар учун ҳам ватан, ҳам ташқи тасо- 
дифлардан ҳимояга олгувчи қалъа. Чунки ерли халқ 
одатида бир жойга уюшиб, ошиён қуриш йўқ, олисроқ- 
олисроқ, якка-ёлғиз яшамоқни афзал кўрардилар. 
Эшматнинг қўрғони бу ерда бўлса, Тошматники ўн 
чақирим нарида. Тўй баҳона, маърака баҳона бўлиб, 
ойда, йилда бир борадиган бўлсалар, тараддудни ҳад- 
дан зиёд пухта қилиб, емоқ-ичмоқларини, қозон-товоқ, 
ашқол-дашқолларигача туя-теваларга ортиб боради- 
лар-да, шу қўрғон соҳиби аввалдан белгилаб қўйган 
ерга ўтов тикиб, ҳафталаб қолиб кетардилар. Агар 
сурув-сурув қўйлари, уюр-уюр йилқиларини ҳисобга 
олмасангиз, қўрғон аҳлини йиллаб кўрмаслик мумкин. 
Экин-тикин, жувозхона, шамол тегирмон — бари хўжа- 
лик, маиший қулайликлар ичйда бўлгаи қўрғоннинг 
ўзи бир овул. Ҳозир бундай қароргоҳлар камдан-кам. 
Ҳамма бирлйшяб, уюшиб, зич иморатлар қуриб тур- 
муш кечиришга одатланган. Қўрғонлар эса чолдевор- 
га айланиб, олисдан мудофаа истеҳкомларидай, баъ- 
зилари хароба қалъа’қблдиқлари, вайрона эҳромлар 
сингари аранг қад кўтариб туради. Баъзилари садақа 
тилаб ўтирган алйасти сифат гадойларга ўхшаб кета- 
ди. Тунда юреангиз, юрагингиз ёрилгудай ваҳимали. 
Деворларига' қўл тегизиб кўринг, қумдай дув тўкилиб 
тушади. .

Ҳожи оғанинг қўрғони ҳам ана шу қиёфалардан 
кам фарқ қилар, шарти кетиб, парти қолган Фақат у

ер-бу еринигина ямаб-юлқаб эпақага келтириб қўйил- 
ган-

. Қўрғоннинг икки тавақали улкан дарвозаси.ранги * 
ўчиб, оқарган, на ёпилади, на очилади. Бирининг уст- 
кй туруми узилиб, қийшайганча эгилиб ерга икки қа- 
рич ўйиб киргану таққа қотган. Иккинчи тавақаси 
эса, хиёл шамолга ҳам елпигичдай тебранаверади. 
Ҳар силкинганда худди тухумлашга ошиққан товуқ- 
нинг қақалашига ўхшаш овоз чиқаради. Епмоқчи бўл- 
сангиз, тузоққа тушган чўчқа боладай ғайритабций 
шовқпн солади. Қўрғон ичкарисидаги қатор-қатор уй- 
ларнинг девор шувоқлари ҳам тўкилган, остонаси ейил- 
ган, зулфинсиз дарчалар чор тарафга дарз кетиб қўрғон 
соҳибйнинг ажиндор бўйинларидан фарқ қилмай қолган. 
Булариинг ҳаммаси қўрғон эгаси аллақачонлар турмуш 
ташвишларидан ҳафсаласи совиб, қўлини ювиб, қўл- 
тиғига урган, ҳаёт лаззатларига ҳам парвойи фалак 
одамга айланганлигидан дарак берарди. Қим билади, 
бу бидан у умрининг пировардида ўзини тарки дунё 
қилган фақир-фуқародай, ғарибона кун кечнрмоққа 
жазм этган мўмин-қобил банда қилпб кўрсатмоқчидир. 
Ундай дееангпз, хоналарга кирган одам ерга тўшалган 
чўғдай гиламу палослар,. девор токчаларидаги ранг- 
баранг қадимий идиш-товоқлар, .қозиқларга илиқлик 
эаррин лнбослар, чиройли сандиқлар, тахмондаги қат- 
қат кўрпалар, дорга осиғлиқ киним-кечаклару, хуллас, 
беқиёс, бебаҳо нарсаларни кўриб кўзи ўйнаб ке- 
тади.

Ҳожи оғанинг ўзи эса бу бойликларга фақат юраги 
эзилиб термилиб қўяди, холос. Унга яқин хотнн олиб, 
хотин қўйган. Биронтасидан фарзанди йўқ. Уттизга 
кирган йигитнинг ўтин ташир ўғли бўлсин, дейишади.

- Ҳожи оғада эса мана шу бойликларни қабул қилиб ола- 
диган биронта меросхўр йўқ. Бу айниқса энди, қариган 
чоғида билиняпти. Яқингача ҳам буни тан олмай келар- 
ди. Ахир, шамол қувлаган булутни қўл билан тутиб бўл- 
мас экан-да. Уша соқол-мўйловини бўяб, бошига симо- 
би салла қўндириб, ёз, баҳор, куз чоғлари оппоқ яктак, 
барлари зар ҳошияли мурсак кийиб, қиличдан бўлиб 
юришлар қаёққа кетди-я. Айниқса, қишки либосларга 
ҳамманинг ҳаваси келарди. Тоза матолардан тўн, тўн 
устндан ёқаси сувсар, астари дала мушуги ёки қўиғир 
айиқ, авраси қулон тернсидан почапўстин. Қундуз 
телпагини доим пешонасига бостириб, эр деса эрдай, 
ҳайбатли шердай юришлари қани. Қураш тушса, кўп-

лврни догда қолдвришлари-чи? У айниқса, қулон 
овНни ёқтирар, истйган ёвқурийгиз билан баҳс боғла- 
шиб, истаган қулоннинг ортидан бедов қўйиб, бўйцига 
дом сола биларди. Эндн эса отига ҳам бировнннг кў- 
магнсиз минолмайди. Қариганн етмагандай бесўнақай 
гирдиғумга айланган-қолган. Кўпдан мўйловини ҳам 
бўямайди. Соқоли ўса-ўса кўксига тушиб қолган. Га- 
йирганда, кулганда силкиниб туради. Ана шу қордай 
опноқ соқол ҳурмати, аксарият унинг илтифотини ўр- 
нйга қўйишар, ҳар сўзинй сурмаи сулаймон қиладиган- 
'Лар ҳам топилади Ҳамон. Оқсоқолнинг гапи—гап. 
Дўося мадад бўлармиш. Бирор она ўғлини, олис са- 
фарга жўнатар экан, сафардан кутиб оларкан қўлнга 
бирор нима тутқазиб: «Бор, аввал Ҳожи оғанинг дуоси- 
ни олнб кел»,— дея қистайди. Бировнинг бошиҒа таш- 
ййш .тушса ёки бирор маъракага тараддуд кўрйлса, 
ўша ерда Ҳожи оға ҳозиру нозир. Бирон чопонми, 
қийикми, нимаики аталганининг илинжида қироатли 
дўбсию фотиҳасини аямайди. Ихлосмандлар наздида 
бу сердуо, сертакаллуф нуроннйдай ҳалол, олижанбб, 
мумтоз одам дунёда йўқдай. Аммо ана шу нуронпйлнк, 
олижаноблик остида айрим разилликлар, мурдорлик- 
лар яшириниб ётганини ҳамма билавермасди. Ҳожй 
оға ўз ниятини амалга ошириш учун истаган маҳали 
истаган қиёфага кира олар, бу жиҳатдан буқаламун 
нймаю, у нима, фарқсиз эди.

' Шундай сержило хоналари бўла туриб ўзи кичкнна- 
гина ҳужрадай жойда истиқомат қилар, оёқ-қўлларини 
тўрт тарафга чўзиб, ялпайиб ётган йўлбарс тернсйга 
ястанганича, икки қават пар ёстиққа бош қўйиб, қор- 
нини сийпагани сийпаган. Келган-кетганларни ҳам шу 
ерда қабул қиларди. Бекорчиликни азалдан ўзига касб 
қилиб олгани учун тирикчилиги деярли ана шу келнб- 
кетаётганлар ҳисобига. Бойлик кулдонга ўхшаган гап, 
тўлган сайин ифлосланаверади.

Ҳикоямиз давом этаётган айни шу маҳал у мукка- 
сйдан тушиб, Жойиқбой пишириб келган бир лаган 
балиққа «ҳужум» бошлаган эди. Жойиқбойнинг ўзи эса 
қуйироқдаги пўстакка чўккалаб, пири бузрукворидан кў- 
зини узмай ўтирарди.

Ташқаридан кириб келган Матназар ҳам унинг 
ё»ига ўтирди. Ҳожи оға хиёл бошини кўтариб, кириб 
келувчига қийғир қараш қилди-да, мойга беланган ўнг 
кафтини очиб, товоқ устига силкитди. Бу — унииг 
«ол, е» деган ишораси эди. Матназарнинг томоғидан

овқат ўтадиган даражада эмас ҳозир. Феъл-атвори 
бузуқ. Кўнгилсиз бирон воқеа бўлганлигини Ҳожи 
оға ҳам, Жойиқбой ҳам сезишди-ю, сўраб ўтиришма- 
ди. То ўзи оғиз очмагунча ҳол сўраб, гап қотгилари 
келмади.

Ҳожи оға кўпинча кундузлари тўйиб ухлаб олар, 
кечалари ёнига келганларнинг гапига қулоқ бериб, кўз 
юммай тонг оттирарди баъзан Мана, ҳозир ҳам алла- 
маҳал бўлиб қолганига қарамай бу ҳовлида ҳеч кнм 
уйқуга кетмаган, аёлларнинг йўтал саси эшитилар, 
Ҳожи оғанинг буйруғига мунтазир, қулоқ тутнб юррр- 
дилар.

Ҳожи ,оға обдан тўйгач, сарқнтини нариги хонада- 
гй . хотин-халажларга чиқарди. Кекириб туриб, чой сў- 
радй.

— Хўб, соҳиби карамсиз-да, Жойиқбой,—.деди у, 
қўлини чилобчинга тутиб, мойли билакларигача ювар 
экан. Жойиқбой обдастадан сув қуйиб берди, 'Матна- 
зар сочиқ ушлаб турдн. Ҳожи оға қилтаноқ ёпншган 
мўйловларини тозалади. Соқолини ҳўл бармоқлари би- 
лан намладн:— Оллога шукур, минг қатла шукур, шў 
кунларга етказганингга шукур...— у анчагина вақт ғўл- 
дйраб-ғўлднраб бўйинларигача дртинди-да, яна ёстиқ- 
қа ёнбошлади. Бармоқлари билан соқолини тарошлаб, 
чигилини ёздп, парвариш берди.— Яратган эгамнидг 
ўзи ол қулим демаса, бандасининг қўлидан нима ке- 
ларди-я... Қани, чой,— бақирди эшик томон юзланиб. 
Жойиқбой дик этиб турди-да, дарча қиясидан узатил- 
ган катта чойнакнн олди-ю, яна чўккалаб, чойни қай- 
тара бошлади. Ҳожи оға давом этди:—Худодан бўлиб, 
Жойиқбойдай олиҳиммат инимиз балиқ пишириб кел- 
ган экан, мана едик, қайғу кетди,— такрор. 'кекириб 
қўйди у,— умрингизга барака кирйб, ниятйнгизга етинг, 
илойим, қани, оми-ин...— Учовлои фотиҳага қўл очди- 
лар.

— Қани, хўш, ангиманинг. индоллосидан бошланг, 
Жойиқбой, оламда не гаплар?

. Жойиқбой бир тутам сбқолини ушлаб қўйди.
—- Гап кўп дунёда,— дея қудратли овоз билан дўн- 

ғиллади эчки соқол,—«Борса келмас», деб аталган 
жойларимиз, «Борса келар» бўлнб кетяпти.

— Қелса кетмас, денг,— унцнг сўзини бўлди Хржи 
оға,—анави зумраша ҳалиям шу ердами?

— Аўа, ҳазрат, ҳаммаёқни дарахтзор қйлиб ташла- 
япти. Нафсиламрини айтганда, ғайрат-шижоатига қо-

йилман. Бари аҳли яқпнни оёққа турғизиб, шунақанги 
ишлатяптики... Ақчасини канда қйлмай бериб турга- 
нидан кейин муштдайидан тушдайигача оёғи чаққон 
ҳозир. Тинмай қоққанга эшик очилади, деганлари ҳақ 
экан. Дала-даштнн таниб бўлмай қолган. Бир авлод 
ўмрича вақт ичи битмаган юмушни ҳаш-паш дегунча 
дўндириб қўйишибди, азаматлар. Тавба, деб ёқа уш- 
лайсан, киши.

Ҳожи оғанинг қалин қошлари қаншарп ўртасига 
уюлиб, пешонаси тиришди. У ҳуши келганда қироатни 
ўрнига қўйиб гапирарди: .

— Таърифу тавсифингиздан аёндйрким, Жойиқбой, 
ўша келгинди сизда ҳам андак меҳр қозониб қолган 
кўринади?

— Аўа, ҳазрат. Аввалига шу тнрранчанинг уддабу- 
ронлик сиёқига кўзим етмай туриб эди...

— Қуйруқ-чи? Қуйруқни ҳбли қўйдими уддабуро- 
нингиз?— Унинг сўзини шартта бўлди яна Ҳожи 
оға.

— Йўқ, ҳазрат, Қуйруққа кечадан мошин тушди.
Ҳожи оға чаён чаққандай сапчиб бошини болишдан 

кўтарди-да, Жойиқбойга еб қўйгудай бўлиб тикилди.
— Хўш, тақсир, бунгаям қойил қолиб ўтирибсизми. 

Фотиҳа бериб, пешволик ҳам қилмоқчидирснз ҳали?
— Афв этинг, ҳазрат...
— ё оллоҳу расул,— икки қўлини кўкка чўзиб бо- 

шини азод кўтарди Ҳожи оға.— Ғофил бандангнинг 
гуноҳини ўзинг кечир. Бандаи мўминга инсофу мурув- 
ват бер, адашганларга имон.— Қейин эчки соқолини 
тутамлаганича бошини қуйи эгиб қолган Жойиқбойга 
тикилди.— Азал пир авлодисиз, буни унутманг, тақсир, 
элдан чиқсангиз ҳам диндан чиқмаслнгингиз дар- 
кор. '

— Аўа, ҳазрат.
— Бир тўда оллонинг лутфи карамидан юз ўгнр- 

ган тийиқсизларни йўлга солиш қўлингиздан келмай- 
дими? X
' — Денгизга бўрон писанд келмаса, бандаси ожиз, 
ҳазратим.

— Бас! Дарё бошидан лой келса, қуйи оқим ғоратга 
дучор. Шер терисига ҳимарилгандан ботир чиқавермас 
экан. Суф сиздай художўйга.

— Фидойи муридингизман, ҳазрат...
Ҳожи оға овози қалтираб, вужудини тер босган 

Жойиқбойни ортиқ сўзлашга қўймади.

— Биллойи азим, элня чалғитиш, йўлдан қайта- 
ришни мен ўз зкммамга олиб, ҳамиятга чақйрмсгқни 
азм қилдим энди. Мамадқори олам, Қупруқни оёқости 
қилмоққа жазм этганнинг жазосини ўзинг бер.

— Мен уни ўлдираман,— деди боядан бери қони 
жўшиб ўтирган Матназар.

Ҳожи оға унга ялт этиб қаради.
— Балли, ўғлим. Беҳаё, беорнинг жазоси Шу. Мен 

сенинг отангни ҳам, бобонгни ҳам яхши кўрар эдйм. 
Чинордай сояли, тоғдай қояли, ақл-заковатда тенгсиз, 
ноҳақликка беаёв, худо йўлига жонини тиккан марди 
майдонлардан эдилар. Замоннинг зайли билан бевақт, 
беҳуда умри хазондай совурилиб кетди. Сен ота-бо- 
бонгга тортиб, шердай ёвқур бўлиб ўсдинг. Сендан 
умидим катта. Еру тенгқурларинг билан хеш бўлсанг, 
мартабанг пеш бўлсин, нлоҳо омин... Энди бир сўзимга 
қулоқ сол. Ҳозир уни борпб ўлдир, десам ўлдпргудай 
жўнинг бор. йўқ, болам, ошиққнну шошилма. Бу за- 
монда одам ўлдириш ярамайди, анов кунгн судга ту- 
шиб орттирган савти савдойинг ҳам етар. Ҳа, ўлди- 
риш ярамайди. Бир қўрқитнб, танобини тортиб қўйил- 
са басднр, дейман. Борди-ю, сийлаганни сигнр билмас, 
сийпаганни ҳўкиз бўлиб, ўз аҳдидан қайтмаса, каромат 
қиламан, нафси ёмон тўйда ўлар, дейдилар. Олло 
таолонинг унга атаган бирон жазоси бордир. Қилмиш- 
қидирмиш. Бари ўзига балойи қазо бўлиб ёпишмаса 
ажаб эмас. Бинобарин, худога солдим. Вале, ҳозирги 
бурчимиз Қуйруқни оёқости бўлишдан асраб қолнш. 
Элни авраб-савраб, бу йўлдан қайтариш, башорат қи- 
ламан, авлод-аждодларимиз эътиқод қўйиб келган 
илоҳият ҳимоясидаги азиз жойларимиз йўқ бўлиб ке- 
тншининг олдини олармиз. Қуйруқ бошига бнрон қис- 
мат ёпишса, тамом, қиёмат қоим бўлгани шу. Буни 
унутманглар, азизлар!

Жойиқбой Ҳожи оғанинг кўзига ёш олганини кўр- 
ган заҳотиёқ титраб кетди. Оқарди. Алланечук бўғиқ 
овозда ўкириб юборди:

— Сўзларингиз кони ҳақиқат, ҳазратим, мендан айб 
ўтган бўлса, маъзур тутинг. Қулингизман...

— Бас!— Яна унинг сўзини илиб кетди Ҳожи ога.—• 
Мен сиздай дўстларимга ишонурмаш Яна Қуйруқ 
баҳсини бафуржа давом эттирармиз. Ҳозирча маиа бу 
ўғлимнинг дардига қулоқ солай. Хўш, з<уёв бола, ме- 
нинг олдимга бевақт келишингнинг боиси нймадир? 
Кайфинг ҳам йўқроқ?

— Хотинимни сулайтмриб иелдим.
Кексадар бир-бирларнга цараб олншдн.
— Қайсн бирини?

.— Кенжасини. Уйдаги юмуш қолиб, ўрмончилиика 
хизматга ёзилипти. Мени ҳам, энемни ҳам тингламай 
кўйди. Икки гапди бирида уй-жойингдн ташлаб кета- 
ман, денди.

Ҳожи оға айёрона нлжайди. Сўнг соқолини бармоҳ- 
ларн билан тарай-тарай деди:

— Аёл зоти қилиғн билан иссик. Қетаман, деб, се- 
,:ни куйдирмоқчи бўлади, ўғлим. Сабр қил, бир-икки 
-нўлисангдан кейин мулла мийган эшакдай юврш тор- 
тиб қолар ҳали.

Жойнқбой ҳам эчки соқолини силкитиб кулган бўл- 
ди. Аммо Матназар тишининг оқини ҳам кўрсатмади. 
Унннг ўйини шубҳа ҳамон кемириб турарди.

; —- Ота-онасининг эрка қизи-да,— Ҳожи оғани қув-
■ат.лади Жойиқбой,— чиранади, ноз-фироқ қилади.

4 — Ҳамёнингдан нима чиқаришингни пойлаб тура-
ди.. Кўзни ўйнатадиган бирон нарса ваъда қилгнн, 
шаштидан тушади-ю, қўйнингга ўрмалашига Ҳожи 
юғанг кафил,— Уртада кулги кўтарилди. Ҳожи оға бо- 
шини силкита-силкита гапида давом этди:—Чимил- 
диқдан кеча чиққан моҳпорага бугундан ит феълинпш 
ошкор этсанг, табиати ўзгаради-да. Бўйнидан судраган 
■ит ҳам овга ярамае деганлар. Сарангликни қўй, гул- 

• зор алафсиз бўлмас, рўзғор гапсиз. Тилингга андак 
бол томиз, эркала. Бари жой-жойига тушади-қо- 
ладн.

Икки кексанинг* ярми ҳазил, ярми чин юпанчлари ун- 
га таъсир қилмас эдп. Дили ғаш, қош-қовоғи очилмас- 
ди ҳеч. Ойсулувнинг феъли айниб қолгани аён. Шу 
дарахт экиш бошланибди-ю, бузилди қолди. ЧМени 

■ зўрлаб олгансан, мен сен бнлан турмайман, бир боланг 
бнлан ўз хотининг бор, ўша билан туравер», дейди. 
Олижаноблнк кўрсатиб, Ойсарага бутун уй-ҳовлини бў- 
шатиб бермоқчн. Матназар эса упи Ойсарадан афзал 
кўради. У кетса, тамс/м.

Матназарнинг куйиб-ёниб сўзлаганлари кексаларни 
андак ўйлатиб қўйди.

— Йтдан бўлган қурбонликка ярамас, деган шу бў- 
лади,— жаҳл билан тўнғилладн важоҳати ўзгарган 
Ҳожи оға,— эгри қозиққа эгри тўқмоқ урибсан, таъзи- 
рини берибсан, ажаб қилибсан. Менга қара, қулуним, 
■ғам ема, ёли қуюқ эшакдан ягир бўлган от яҳши. Қетса

кетсин, ўша нобакоринг. Аввалги аялинг билан тура- 
вер.

— Йўқ!— Бўғилиб хирйллади Матназар.— Унга 
кўнглим йўқ. Ойсулув кетса, мен уни ўлдираман.

— Ошиқма!—дўқ қилди Ҳожи оға,— беқуда қон 
тўкиш гуноқи азим-ку, ношуд банда! Калта ўйлаб 
қаҳр қилганнинг жойи дўзах.

Ҳожи оғанннг дўқидан Матцазарнинг нафаси ичига 
тушиб, маъюс тортди. Жойиқбойнинг унга раҳми 
келди.

— Ҳожи оғанг ўз отанг ўрнида ота,— насиҳат қи- 
ла бошлади у.— Сенга ачинганларидан жон куйдириб 
гапйряптилар. Қулоқ бериб, қуллуқ қил, ўғлим. Ҳозир 
хотиннинг бошини силайдиган, ҳақ-қуқуқини сийлай- 
диган палла. Улдириш у ёқда турсин, чертиб кўр-чи, 
чақиққа тушасан.

— Жувонмарг бўлиб кетасан,— ғазаб билан яна 
гап суқди Ҳожи оға.

— Ҳожи оғадай ғамгузоринг йўқ. Бошингни силаб, 
ҳолингни суриштириб ўтирмайди биров. Аёлингни урнб- 
сан, ташқари чиқиб, ёт-йўсирға бирон гап айтиб қўй- 
маса, бундай буён кўрган кунингни ортиқча давлат 
деявер.

— Э, Жойиқбой,— силтаб ташлади Ҳожи ога,— 
хотин уриб юрац: олдириб қўйган одамнинг гапини 
қиласиз.

— Йигит боёқишнинг бахти қора бўлмасин деймай- 
да, ҳазрат.

— Ҳаддан ошган хотиннинг таъзирини бериб қўй- 
моқ савоб. Фақат қон тўкиш ярамайди бу замонда. 
Йигит зотига хотин қаҳатми, бири бўлмаса, бири. Эр- 
нинг иззатини қилмаган хотиннинг қуйруғи бир тутам. 
Кетса-кетсин,' ўша ҳаромзоданинг жавобини бериб 
юбор, ташвиш қилма, бўйга етган қизим бўлса, ўз 
ённмдан яна бир тўй-томоша қилиб .берардим.— У қай- 
•ча-қайта қуйилиб узатилган чойни устма-уст ичди-да, 
қорнини силашга ўтди. Матназар ҳам, Жойиқбой ҳам 
ғинг дейишавермади.— Шу замоннинг йигитларига 
ҳайрояман, Жойиқбой,—сукунатни такрор бузди Ҳожн 
оға,—- атрофида сутдай тиниқ қизлар туриб, юзга сап- 
чийдиган,. шунақа беор, шармандасига йўлиқадими?

— Яхши ёрни ёмон кунда сина, деб машойихла-р 
янглиш айтишмаган.— Ҳожи оғага • бўлишди бирдан 
Жойиқбой. У «ҳазрати»нинг яна феъли бузилиб, дўқ 
қилиб қолишидан чўчир эди:—Алоҳа бўлмас экан,

паттасини қўлига тутқиз, майли. Ортиқча ғалвадан 
холи буласан. Қўриқхонани қўриқлагани бир қиз ке- 
либди. Тошкан деган жойдан,—у энди яйраб гапирар- 
ди.— Қош-кўзи ейман дермиш...
. — Таърифини эшитдим,—қўрғошиндай суйилди 
Ҳожи оға ҳам,—Қошки, ҳозир бундан ўн беш-йигирма 
йил илгаригн умринг қайтиб келса-ю... Воҳ-воҳ-воҳ... 
ҳозиргилар ахта қилинган қўчқорнинг ўзгинаси...

Жойиқбой унга қўшилиб ҳиринглади-да, Матназар 
томон қайрилди.

— Шаҳар кўрган қизнинг алдаб-сулдовга кўниши 
қийин. Бу ёғини ҳам ўйлаш керак, дейман-да, ҳазрат.

— Хўш,—-бошини кўтарди Ҳожи оға,—Дала-дашт- 
да жар-жур йўқми? Авраб-савраб панага тортсанг, 
олам гулистон Ундай қарчиғайларнинг қиттай патини 
юлиб қўймоқ даркор. Учмоқдан тўхтайди. Қейин нима 
қилсанг, қилаверасан, ўғлим. Хоҳла, от қилиб кишнат, 
хоҳла, эшак қилиб мин.

Ғоздай қичқириб юборди Ҳожи оға. Матназар. тир- 
жайди. Қир мўйловини лабига тортиб, тамшанди.

— Унга кўз-қулоқ бўлиб юрган бор.
— Қим?
— ўрмончи йигит.
Ҳожи оға гўё бўғилгандай оҳ тортди.
— Оббо, дини ислом ургур бадбахт-эй,— пўнғилла- 

ди у,— свчининг кўзи овлоқда, дегин?
Улар шу ўтиришда тонг оттирдилар. Матназар уйга 

келди-ю, ечинмай-нетмай ўзини ўринга отди. Кўзини 
очганда, кун тепага келиб қолган, кечаги ёмғир ювган 
ерлар қуриб, оппоқ оқариб ётарди.

Ойсарани чақирди. Обдан ювинди. Ойсара дастур- 
хон ёзиб, нонушта тайёрлаган маҳал у гаранг бўлган 
одамдай бошини ушлаганича ўтириб, Ойсулувни сўра- 
ди. Ойсара довдираб, нима дейишини билмай, икки қў- 
лини кўксига босганича пойгакда тураверди.

— Жуваб бер, Ойсулув қани?— бақириб юборди у.
Ойсзра чўчиб тушди-да, ўнг қўли қалтираб қазноқ 

томонни кўрсатди. Шундан кейингина Матназар кичик 
хотинини қазноққа қамаб қўйганини эслади. Эсладичо, 
ўқдай отилиб уйдан ч^Тнуци. Шими чўнтагини пайпаслаб 
калитни топди. Ниҳоятда цюшилганидан калит икки 
бор тушиб кетди ерга. Ойсара унинг ҳаракатларини 
кузатиб, қўлини кўксидан олмай турар, ҳозир нималар 
содир бўлншини олдиндан билгандай, қалт-қалт титрар 
эЖ.

Матпазар қулфга калит солди, занжирпп туширди. 
Эшикни бир тепиб очди-да, бошини ичкарн суқди, Ҳеч 
ким йўқ. Уюлган саксовул устида қон излари. Ойсулув 
елга айланиб, дарча ёруғидан учиб чиқиб кетдими, 
ерга кирдими, билиб бўлмасди. Қулф очилмаган. Қаз- 
ноқнмнг на бир парча ойнаси, на туйнуги бор.

— Ойсулув қани?—арслондай ўкириб чиқди у ич- 
каридан,— сендан сўрайман, Ойсара!

Аёлнинг кўзлари ёшга тўлиб, қалтироғини босол- 
масди хеч.

— Ойсулувни топ!—Ойсарани ғажиб ташлагудай 
важоҳатда икки қадам олға юрди эри.

—- Ойсулувми?— беихтиёр сўради Ойсара дудуқла- 
ниб.

— Аўа, Ойсулув... Ойсулув, Ойсулув!..
Ойсара жаҳаннам қаърига қулаётгандай сезди ўзи- 

ни. Юзларидан қони қочди. У тирик одамга ўхшамасди 
ҳозир.

— Ойсулув йўқми?— сўради лаби-лабига тегмай 
аёл.

Матназар ўзини ортиқ тутолмади. Шартта бориб 
унинг бўғзига ёпишди. Бир силтов билан анча нарига 
улоқтирди. Зарбалар, тепкилар ёғилди аёл устига. Ёш 
Голанинг додлаши, кампирнинг ҳой-ҳойлагани ҳам 
Матназарнинг ҳоврини совутолмасди.

— Ойсулув қаерда? Қочирдингми? Қаерга қочир- 
динг?

Бсла югурнб бориб отасининг этагига ёпишиб, дод 
солаверди. Қампир ҳам қўрқиб кетди. Уғлининг елка- 
сидан тутган эди, кўксига мушт тушиб, шу заҳотиёқ 
учиб кетди. Қўни-қўшнилар югуриб киришди. Оғзи- 
бурнн қонга беланган Ойсарани аранг унинг панжаси- 
дан қутқариб олишди.

— Ойсулувинг йўқ, уни топиб бўпсан энди!—Ой- 
сара юз-кўзини тўсган паришон сочлари орасидан тик 
боқди эрига,— йўқ, йўқ у!—деди япа ғазаб билан.

Матназар ҳеч қачон Ойсарани бу аҳволда кўрма- 
ган, кўзларидан ўт чақнаб дадил тикилишини билмас 
эди.

— Улдир, жаллод!—деди яна аёл, овози қалтираб, 
қўлтиғидан ушлаб суяб турган хотин-халаж унн қў- 
йиб юборишди. Ойсара эрига яқинлашди:— Ойсулув- 
ни мен қочирдим, мен, мен! Энди ўлдир, ма!—-у кўкси- 
ни чок-чок қилган эди, тугмалари узнлиб тушди.-— 
Улдир!

’ Матназар эси чиқиб кетди. У икки-уч қадам орқага 
сурилди. Кейин шартта бурилиб, кўчага отила қолди.

Қидирмаган жойи қолмади. Қизнинг ота-онасиники- 
га борди. Қизлари йўқолганига улар ҳам ҳайрон. Она 
юзларипи юмдалаб додлашга тушди. Тўрт тарафга 
одам югуртирдилар. Ойсулувнинг дараги топилмади. 
Сувга чўкиб кетдими, осмонга учиб кетдими, номаълум.

Орадан икки ҳафта ўтди. Ойсулувнинг қаёққа йўқол- 
ганн сирлигича қолди. Ойсара эса жим. Матназар би- 
рон кимсадан дарагини эшитиб қолармиканман, деган 
умидда одамлар гавжум жойларни кезди. Дарахт ўт- 
қазувчнлар орасида айланиб қолди. Қечалари ўғридай 
юрнб ҳовлиларга бош суқди. Деразалардан мўралади. 
Ана шундай кунларнннг бирида тун кезиб юрган Ге- 
миржоннинг тўппа-тўғри денгиз томонга кетиб бораёт- 
ганинн кўрнб қолди. «Ҳаммасига мана шу айбдор,—- 
деб ўйлади у, қони қайнаб,— келиб, дарахт ўтқазишни 
ўйлаб чиқармаганда, Ойсулув айнимас эди. Урмончи- 
ликка ишга кнрдн-ю, бузплди... Ҳа, муттаҳам, ҳозир 
ўлдираман сени!» У Ҳожи оғанинг огохлантирганини 
ҳам унутди. Қўзлари қонга тўлпб, муштлари тугилди. 
Рақиби хам одимлашни секинлатмоқда, айни муддао. 
Кўчзда эса қеч ким йўқ. «Мана эндл, ўлдинг, яра- 
мас!»—дея Темиржонни бир уришда қозиқдай ерга 
киргазиб юбормоқчи бўлди. Бироқ адашган экан. Те- 
миржон гандираклаб кетди-ю, ерга кирмади. Оч би- 
қинига тушган муштдан икки букилиб қолдн, холос. 
Матназар яна урди уни. Гемнржон эса қамоқ тирик. 
Йўқ у ўлиши керак...

Афсўс, Матназар муроднга ета олмади. Орқадан 
бало-қазодай етиб келган ит шартта унинг гарданига 
ташланди-ю, елкаснни ғажиди. Хуллас, шу куни ови 
чопман, ўз тақдиридан нолиб қолаверди у.

IV

Темиржон кечаси алламаҳалгача кўк папкадаги қўл- 
ёзма устида ўтирди. Ҳеч ишп юришмади. Қўп жойла- 
рини бошқатдан кўриб чиқишга, тўлдиришга тўғри ке- 
лар экак. Нимадир етишмайди яна. Нимадир унутиб 
қолдирилган. Кўп /ўйлади. Езувчиларга қоймл қолса 
арзийди, қалин-қалин китобларни дўндириб ташлаша- 
ди: СтоД ёнига ўтиришдими, фжрлари ўз-ўзилаи қуйи- 
либ қоғозга тушаверсв керак. Бошқалар учун эса еи-

гил нш эмас экан, диққинафас бўлиб, юраглнг ёрилиб 
кетай дейди-я. Ҳар куни кўриб-бйлиб, ўз бошийгдан 
кечириб юрган оддий бир нарсани қоғозга тушириш 
шўнчалик қийинми? Қунт, маҳорат талаб қиларкан. 
Миянгда минг хил фикрлар кезиб юради. Чалкашиб 
кетади. Калаванинг учини топнб ол. Яна ҳар бири ме- 
ни ёз деб қистайди. Қайсйнисини тутиб қолишни бил- 
майсан. Далиллар керак, исботлар, тасвирлар... Акс 
қолда, ўқувчи ишонармиди ёзганларингга, «бор-э», дей- 
ди-ю, китобингни четга улоқтирйб, ўз ишига уннаб 
кетаверади.

У шуларни ўйлаб ётарди. Бу ўйлар аста-секин 
кўнгилдаги бошқа гаплар билан араЛашиб, чувалашиб 
кетди. Охири Матназарнинг қилмишига бориб тақал- 
ди. Дарвоқе, тунда ташланган ўша бўлса,.Темиржонда 
нима хусумати бор? Нега ташланди? Ё Ойсулувга 
рашк қила бошладимикин? Айтмоқчи, Ойсулув ҳам 
кўпдан ишга чиқмайди. Нега?

Ойқуюр, ёл ерлари, жарликлар, Оқмўйип, Оққалъ- 
ада иш қизғин. Фақат Қуйруқдагина пайсаллик туғи- 
либ турибди. Қўп ерлар тобпга келтириб қўййлган. 
Энди нкки юз гектар бўлажак ёнғбқзОр теварагини 
қарағайзор билан қуршаш керак. Қарағайлар ҳужум- 
кор табиат офатларига қарши қалқон бўлади. Ёнғбқ- 
зорни турли касалликлардан асрайди. Заҳарли ҳаша- 
ротлйрни бартараф қилади. Қарағай кўчатлари ёнғоқ 
кўчатларига қараганда бир ярим ёш катта бўлишй 
керак.

Россиядаги ўрмоншунослар қўллаб юббришди. Олт- 
миш мингдан ортиқ кўчат келди. Андижон ўрмон хў- 
жаликларидан ваъда қилингай ёнғоқ кўчатларининғ 
келиши кечикяпти, холос. Шартнома бўйича неча туп 
сўралган бўлса, барини тайёр қилиб қўйганликлари 
ҳақида радиограмма беришган. Тожиддин ошиқиб ўша 
ёққа кетди.

Чунки муддат ғанимат. Об-ҳаво дам қовоқ уйиб, 
дам очилиб турибди. Бнр оз кечикилса тамом, бузоқ- 
нинг югургани сомонхонагача бўлади. Аммб нимага- 
дир Тожиддиннинг қайтиши чўзилиб кетяпти. Мурғак 
кўчатлар очиқликда кўп туриб қолса, илдизидан нам 
қочиши, кундузй офтоб уриши, кейин бир тўтам шох- 
шаббага айланиб қолиши мумкин. Шунинг учун Гсмир- 
жон билан Саидбоев типирчилаб юфйшибди. Хидирбо- 
ев ҳаМ шолипояларни шудгордан чиқарвшга шсшиб 
қолганлиги важидан одамларийй юбормай қўйди. Бёр-

ган техникасини олиб кетган. Анчадан бери дарак йўқ. 
Ойқўюр, Елдагиларни Қуйруққа кўчириб, ишлатиб ту- 
риш мумкин. Бироқ бу билан нима ютилади? Бир то- 
моннинг ютуғи, деб, бошқа томондан ютқизишлара 
турган гап: Одам керак, одам, жуда кўп одам 
керак!..

Енғоқ кўчатлари етиб келгунга қадар қарағайлар- 
ни экиб тугаллашга тўғри келади. Шунинг учуц Хи- 
дирбоев олиб кетган тракторлар ҳам жуда-жуда қад- 
рини ўтказмоқда. Саидбоев азонлаб Қораўзанга кетган. 
Ҳализамон қайтса...

Ҳа, туриши керак. Уй ўйлаб ётавериш ярамайди. 
Биров, ўйчи ўйини ўйлагунча, таваккалчи ишини бити- 
рар, деган экан. Ана, қуёш қам уфқдан бош кўтариб 
қолибди. Нур кичкина дераза орқали қоғозлар сочцлиб 
ётган стол устига, ундан кейин девор бўйлаб каравот 
томонга сузиб келмоқда.

Темиржон калта иштонда, майкачан ташқарига чи- 
қолмасди энди. Салқинда этларинг увишиб, дилдираб 
қоласан. Шунинг учун шошиб шимини кийди, Елкаси- 
га пиджагини ташлади-да, остонадан ҳатлаши билан 
Довулбой отага дуч келди.

— Сизга хат бор, ўғлим,— деди у қўлидагн кон- 
вертни узатиб,—.яқингинада почтачи ташлаб кет- 
дй, уйқунгизни бузгим келмади.

Темиржон хатни шошиб олди. Онасиданмикин? 
Ўндай деса, кечагина олувди-ку? Езуви онасиникига 
ўхшамайди.

— Мен ботроқ бориб, қолган-қутган қарағай кў- 
чатларини Қуйруққа таший,— деди Довулбой ота.— 
Қеча улгурмагандик.— Шу маҳал кўча томонда маши- 
қа чўзиб-чўзиб сигнал берди,— ана, ана, машинаям 
қелга.н кўринадн. Ҳозир, ҳозир...

Довулбой отани кузатибоқ Тёмиржон конвертга 
ёпишди. Худди биров тортиб олаётгандай икки қўллаб 
ушлаганича тикилди унга. Юраги шиддат билан ура 
бошлади. Қейин бирдан бўшашди. Тиззалари қалт- 
қалт титраётганини сезди. Ҳонасига кирди. Қонвертни 
очди-ю, хатни ўқишга қўрқарди. Гўё бирон даҳшатли 
ҳодиса юз бериб қоладигандай. Боши ҳам айлана. бош- 
лади. Бу нимадан? Қўрқувданми, қувонганиданми фар- 
қига боролмасдц. Шу заҳоти одамларнинг қувончдан 
юфаги ёрилиб|кетиши ҳақидаги ўзининг Қундузга айт- 
ган гаплари эсига тушди. Хатни ўқийдиган . бўлса, не 
ҳолга тушишини тасаввур қилиш қийин

, «Қуёшим...» Уни қаранг-а, эски одати бўйича «қу- 
ёшим» деб бошлабди хатнп. «Қуёшим,— деган сўзни 
такрор ўқиди у. Шу биргина сўз тасодифан бош усти- 
да ноғора қоққан момақалдироқдек гангитиб қўйди 
унн. Кўзлари тинди, кейин бошини таппа ёстиққа таш- 
лаганича чалқанча ётди. Уша биринчи сўзни қайта- 
қайта ўқиди.— Хатларингизнинг ҳар сатри, ҳар сўзи, 
қалбимнинг чуқур ерига жо бўлиб қолган...— дейплган 
эди онпоқ қоғозда,'— ...улар менга ҳамнафас. Уларснз 
қандай ҳаёт кечира олишимни тасаввур қилолмай қол- 
ганман. Ер юзидаги бари мавжудот қуёш нуридан 
қанчалик бахра топса, мен хатингизни ўқиш билан ана 
шунчалик баҳра топаман, умримга умр қўшиладн гўё. 
Борлиқ янада гўзал, янада оромбахш туюлади менга. 
Чунки теваракка якка-ёлғиз ўз кўзимч билан эмас, 
сизнинг кўзингиз билан боқаман. Якка-ёлғиз ўз туй- 
ғуларим билангина эмас, сизнинг туйғуларингиз билан 
яцшйман. Сўзларингизни қўшиққа солиб айтгим. жела- 
ди. Ҳар сатрини тумор қилиб тақиб юрсам, дейман. 
Оҳ, кошки эди мен ҳам шундай эҳтиросга тўла сўзлар 
(млан жавоб ёза олсам... Юрагим туғёнини бус-бутун 
қоғозга битиб, изҳор эта олсам! Узингиз биласиз, мен 
бировга хат ёзиш машқини олганлардан эмасман. 
Ақлимни танибманки, билганим, до, ре, ми, фа, соль... 
Шу боисдан. хатларингизга вақтида жавоб беролмадим. 
Тўғриси, маза-матрасиз жумлалар билан масхара бў- 
лишни истамадим. Қўлимга қалам олганим чоғ миямга 
чиройли гаплар келади-ю, қоғозга тушиши билан бе- 
маънига ўхшаб туйилаверади, уялиб кетаман. Шу йў- 
синда қанча-қанча қоғозларнинг бошига етдим, ишо- 
нинг.

Мени кечиринг, азизим, ўтиниб сўрайман, кечнринг, 
сизга етказган алам-изтиробларим учун ўзимнп ҳар 
нима қилишга тайёрман!..»

Темиржон шу ерга етганда энтнкиб кетди. У ўқув- 
чига маълум бўлганидек, мана шу бахтли, бир умр 
лаззатига тенг кунга ташна, севгилисининг мана шу 
самимий юрак сўзларига муҳтож эди. Маиа, кўнгли 
тоғдай кўтарилди. Дунёдаги ҳамма нарсалар иккин- 
чи даражалидай бўлиб қолди унинг наздида.

«Шуни ҳам айтиб қўяй, Темиржрн ака, мен сиздан 
авдек хафаман,— ноз ила давом эттирилган эди хат,— 
сўнгги хатингизда Ғойибдан рашк қилганингизни ёзиб- 
сиз. Наҳотк», сиздай кўнгли пок, дилбар бир йигитни 
ўшаша алишсам? Наҳотии, мени унга тенг қилсангиз?

Уялннг-э! Ростини айтай, снздан буни ҳеч-ҳеч кутма- 
ган эдим... Ахир, дунёда яккаю ёлғнзнмснз-ку? Ҳа, 
азнзнм, сиздан бўлак менга ҳеч ким керак эмас. Шу 
ер, шу замин учун биргина қуёшнинг ўзи кифоя. 
Еки янглишдиммикин? Оҳ, Темиржон ака, муҳаббат- 
нинг бунчалик буюк, бунчалик олий ҳиссиётлигини 
менчалик ҳис қила оладиган бормикин? Топилмаса 
керак-а? Ҳар қалай, менга шундай туюлади. Чунки... 
сизни шунчалик соғинганманки, бир кўришга зор'-ин- 
тизорман. Шу жумлаларни ёзар чоғим кўзимдан дуа 
ёш тўкилиб, бўғзимга нимадир тиқилаётгандай бўляя- 
ти. Қачоц келасиз? Қўзларим тўрт йўлишизга. Шу 
уриб турган хаста қалб сизга талпинмоқда, фақат 
сизга!

Сизни маҳкам қучиб, бўса йўлловчи—Юлдузингиз».
Темиржон хатни аввал бағрига, кейин севгилиси- 

нинг номи ёзилган жойини лабларига босди. Қандай 
жавоб ёзиш, нималар дейиш режасини миясида туза 
бошлади. Сўзлар тизилиб келарди. Бари жўшқин, 
муҳаббатдай қайноқ, оташин, бироқ аввал ўзнни бо- 
сиб олишн керак, кейин осон бўлади, ҳа. чувалашиб 
келаётган сўзлар ғалаёни андак тинсин. Жой-жойига 
тушиб, осойиш топсин.

«Тавба, қиз ҳақида ҳар хил фикрларга, шубҳалар- 
га бориб юрибди-я, келиб-келиб Ғойибга рашк қила- 
дими? Енгил фикрлик ҳам эви билан-да. «Наҳотки, 
мени унга тенг қилсангиз?..», «Шу ер, шу замин учун 
бир қуёшнинг ўзи кифоя», «Шу уриб турган хаста 
қалб фақат сизга талпинмоқда, фақат сизга!..» Оҳ, 
Юлдуз, Юлдуз, мени қай аҳволга солганларингии бил- 
санг эдинг, вақти келганда қон-қонимга ташна бўлиб 
кётардим сендан хат кутавериб. Мана, хатинг менга 
қайта жон ато қилди гўё. Ишқ—вафоси билан гўзал. 
Шу ишқда содиқлигингга ишончим қайта ниш урди. 
Узимни дунёга такрор келгандай ҳис қилмоқдаман. 
Шу дамдан бошлаб янги одамман Тўё. Тоғни ҳам тол- 
қон қилишга қодирман! Эй, одамлар, менга истаган 
Юмушингизни беринг, охирига етказиб, кўнглингизни 
боғ қилмасам, номардман!»

У ўзидан ўзи кулди. Қўшиқ айтгиси келди.
Ташқариға чиқиб, отини эгарлади. Нонушта қилиш- 

ни ҳам унутиб, далага йўл олдй. Қандайдир қўшиқ хир- 
гдйиСи уиннг|димоғидан тушмас эди. Ҳозир унга боққан 
киши, 'ёлирай, жин-пин текканми, деб ўйлаши мумкин. - 

■ ' Бахтига ҳеч ким учрамади. Оққалъада ҳам, Оқмў-

йинда ҳам, Елда ҳам. Дала бўмгбўш, Биронта одамнинг 
ҳораси кўринмайди. Ҳар жой-ҳар жойда кеча ташиб ке- 
либ, уюб ташланган ҳамиш ғарамлари-ю, беҳаракат 
каҳҳайиб турган агрегатлар. Тавба, ҳаёкҳа кетған бу- 
лар? Наҳотки иш куни бошланмаган бўлса? Ҳаммаёҳ 
сув ҳуйгандай жимжит. Темиржоннинг юрагига ғулғула 
тушди. Отига қамчи уриб чоптирганича Қуйруҳҳа етиб 
келди. Бу ерда зоғ учмайди. Ҳар ёҳдан доим акс садо 
ёйиб турган трактору одамлар ғовуридан нишон йўҳ, у 
ер-бу ерда тахлаб ҳўйилган ҳарағай кўчатлари... Яна 
икки-уч кун шу аҳволда ётса, тамом, аёзда илдизлари 
нобуд бўлади. Не машақҳат билан келтирилган бир дунё 
бойлик, тандирбоп ўтин... фалокатнинг олдини олиш ке- 
рак. Иложи борича тезроҳ!

Ҳаво нимҳоронғи, кимсасиз ўтов ичини эслатарди. 
Кулранг булут кўкда ҳокимн мутлоҳ. На бир парча ос- 
мон, на кун тиғидан нишона. Ердаги барча мавжудот 
қимир этмай ҳолган гўё. Фаҳатгина даланинг нариги 
бурчидан келаётган уч кишининг ҳораси кўзга ташлана- 
ди, холос.*Гемиржон томбн яқинлашгани сари ҳар бири- 
нииг ҳиёфаси алоҳида-алоҳида шаклга кириб, бир-бири- 
дан фарқ қила бошлади. Эгнида балиқчилар киядиган 
кулранг брезент либос, эскириброқ ҳолган денгизчилар 
шапкасини пешонасигача бостириб олгани — Довулбой 
ота, қора костюмлиги Бозорбой Арслонов. Унинг хром 
этиги лой, ҳўлидаги қамчинни икки буклаб олган ҳолда 
силкитиб нпманидир уқтириб, тушунтириб ксларди. Ним- 
>хон гавдасига унча ёпишмаган, этаклари ерга етгудай 
узун, кулранг плашлиги эса Саидбоев эди.

— Йшлар чатоқ, Темиржон оға,— деди бошқалардан 
илдамроҳ олдинроқҳа ўтиб олган Олтмишбой.— Бирон- 
та одам ишга чиқмаган, стачка...

— Стачканг нимаси?—жеркиб берди Темиржон.-г- 
Тушунтирсанг-чи, нима гап?

Саидбоев талмовсираб • крлди. Арслонов билан До- 
вулбой ота ҳам яқинлашдилар.

— Олисдан сени кўриб келяпмиз,— дедн райижра- 
ком раиси.— Одам зоти йўқлигидан ҳайронсан, ш.ундай- 
ми? Билиб қўй, анов ғаламисни касру касофатира ур- 
рабди ишимиз.

— Унғарбой Жумамуродов касофатига. Ҳаммаси 
ўша туфайли!— тўнғиллади Саидбоев.

— Унда нима гуноҳ?— Унғарбойнинг ёнини олди 
Довулбой ота. Чолнинг ҳам таъби намозшом кўрина- 
ди.— Айб анов Ҳожи огада. Уша йўлдан урган.

■ ••— Жойиқбой оға ҳам,—бўш келмади Саидбоев.
— Доим ўша эчкисоқолингизнинг ёнини оласиз, —• 

деди қизариб кетган Арслонов,— ҳўкиз ҳўкизга қўшн- 
либ, ғунажинни сузаркан. Иккови ими-жимида фитна- 
фасод тарқатиб, одамларни йўлдан уряпти-ку?

— Эл-улуснинг газабига учрагур, муттаҳам!—До- 
вулбой ота карғашга ўтди.

Маълум бўлишича, кеча Унғарбой даласидаги андак 
кемтик жойнинг расамаднни келтириб кўймоқ ниятида 
ҳаммадан кейин қолган экан. Бнр вакт кўзига аллақан- 
дай шарпалар кўриниш берибди. Маълум жойгача туп- 
роқ суриб, тракторини энди бурмоқчи бўлган экан, кат- 
такон туя унинг йўлинн тўсибди. Ўнғарбойнинг юрагн 
шиғ этибди-ю, капалаги учиб, тахтадай қотиб қолаве- 
рибди. Туя бўлса, баҳайбат қоядай бошини эгиб, Унғар- 

. бойнинг қоқ калласи устнда кавш қайтарнб тургаи 
эмиш. Ундан сал нарнда яна шундай туялар чўккалаб 
ётар, бошига локи^ўраган хотин-халаж эса куйманишиб 
юрганмиш. Трактор ўзидан-ўзи тўхтаб қолибдн. Аммо 
мотор тариллаб турганмиш. Қаршидаги туя бирданиға 
баҳайбат махлуқнинг қиёфасига кириб қолибди. Унғар- 
бой эса тракторини ташлаб қочибди. Эрталаб аэропорт- 
дан кўчат олиб келган Довулбой ота қоқ дала ўртасида 
Ҳамбн мотори тариллаб турган тракторни кўрибди. Ус- 
тида ҳеч ким йўқмиш. Унғарбой ҳеч қачон агрегатини бу 
аҳволда ташлаб кетмасди, деб ўйлабди. Шундан кейин 
апил-тапил моторни ўчириб, теваракка қараса, одам 
шарнаси кўринмасмиш. Бунинг тагига етиш учун бнрии- 
чи бўлпб Унғарбой билан учрашишга аҳд қнлибди-ю, 
кўч-ат рлиб келган машинасига ўтириб, Қулоқ овулига 
йўл солибди.

Унғарбой уйида ҳам йўқ. Кеча Қуйруқдан қайтибоқ 
Ҳожи оғанпнг уйига борган экан. У ердан ҳалигача 
қайтиб келмабди.

• ^— Хотини ҳам тилли-жағликкина-да,— деди у Те- 
миржонга,— бойимни худо хуш кўрмаган юмушга бош- 
лэб, унннг қаҳр-ғазабига дучор қнлмоқчимидинглар, 
дея тоза бобилладн. Қишлоқни бошига кўтарди. Уни 
Юйатиб, пбпугини босишга уринаман. Қайда, борган са- 
ри авжга чинади, мочағар. Тошга гапирсанг кор қпла- 
йиии, унга кор қилмайдиган...

— Қораўза^дан одам келмадими?—Ҳадик билан 
еўради Темиржон.

— йўқ, — деб жавоб қилди Саидбеев,—-азонлаб 
Унғарбой оға билан Ҳожи оға бари овулларга воқеани

тарқатиб улгурган экан. Худонннг қаҳридан қўрқадйган- 
лар топилиб қолибдн.

— Ҳа, ўғлим,— деди Довулбой ота, чуқур уқ тор- 
тиб,— Ҳожи оға бизнн пичоқсиз сўйди.

— Воажаб, мунча эрта таслим бўлмасангиз?— койиб 
берди Бозорбой,— Сўёлмайди. Пичоқсиз сўйишни 
бнздан кўрсин. Ҳожи оға хомтаъма бўлмасин. Эртага 
пушаймон ейди бари бир. Бўш келмаймнз!

Темиржон чурқ этмади, унинг дили сиёҳ бўлганиии 
кўрган Бозорбой яқиироқ келиб, елкасига қўлини қўйди.

— Ҳуда-беҳудага кўнглинг чўкавермасин, иним. 
Мақсадга эришмоқ учун курашни тинмай давом этти- 
риш керак. Белни маҳкам боғлаб шу юмушга киришган- 
мизми, энди тиниб-тинчиш йўқ! Бўш келмаймиз! Бу тўғ- 
рида бафуржа яна гаплашармиз.

У шахдам юриб, келган томонига —«газик» турган 
ёққа кетаверди. Темиржон қамроқлари билан бирга 
уюлиб ётган қарағай кўчатларни қайта кўздан кечирди. 
Руқи баттар эзилди. Кейин кўчат экишга тахт қилиб 
қўйилгаи ерларни айланнб чиқди. Алам билан нуқул бир 
сўзни такрорпарди у:

— Кеч... Кеч... Кеч қоляпмиз!..
Шу мақал олисдан тракторнинг тариллаши эшити- 

либ қолди. Овоз борган сарк яқинлашарди. Қўп ўтмади. 
Оққалъа томондан қуёш кўтарилгандай бўлди. «Чапа- 
ез» колҳозининг раиси Хидирбоевнинг ўзи трактор ми- 
ниб кёларди. Уни кўриб бу ерда турганлар севиниб ке- 
тишди.

— Саломатмисизлар?—деди Хидирбоев трактордан 
сакраб тушар экан,— Қозоқ ўзи сиғмаган қалъага туяси 
билан келади, деган гап бор. Мана, мен машинам билаи 
келдим, тузукми?

Довулбой ота жавоб қилди:
— Бу нақлингиз ножўя, Нурмирза. Мана, учов эдик, 

тўртов бўлдик. Бу —бутун бир коллектив деган гап. 
Туянгиз билан келибсиз, буниси нур устига аъло нур.

Улар кулиб олишди.
■— Биздан бошқа қеч ким йўқми?

Ҳозирча йўқ.
— Бошқалар Ҳожи оғанинг авроғига учибди...— де- 

ди Хидирбоев. Сўнг манглайидан терни сидириб таш- 
лади.— Дин пешвосининг обрўси колхоз раисинйкидан 
баланд чиқди бизда. Майли, «Худо бандаи мўм'инга ин- 
софу мурувват» бёрмаса қам, ўзимга «имбну'Мўқам- 
мад»ни раво кўрди.

Енгил кулнб олишди.
Тўртовлоп ёш болалардай шод эдилар. Саидбоев 

ҳам трактор ҳайдашни билар экан. Хидирбоевнинг трак- 
торига мослама уланди-да, мосламага Довулбой ота, 
Унғарбойнннг тракторига эса Саидбоев, унга иккинчн 
мосламани улаб, Темиржоннинг ўзи ўтирди. Кўчатлар 
даста-даста қилиниб, мосламаларга юкланди. Шундан 
кейнп «олга» деган команда билан қўл силтади Хидир- 
боев. Тр.акторлар тариллаб, бирин-кетин йўлга тушиш- 
дн. Мосламаларнйнг сўқалари бўлиқ тупроққа ботди. 
Ер багрини тилиб бораётган сўқаларнипг бири кўчатлар 
учун жўяк тортса, иккинчиси жўякка тушган кўчат ил- 
днзи устига тупроқ ташлаб борарди. Учинчиси, қамиш 
иҳота учун пушта, тўртинчиси эса қор-ёмғир сувларини 
тутиб қолиш учун ариқча очиб борарди.

Дракторлар жўякларга кўчат қўйишга улгуришлари 
у.чун бир маромда, шошилмай судраларди. Борди-ю, кў- 
чатлар тик тушмай, бирор ёққа қийшайса, оралиқни 
камроқ ёкн кўпроқ қўйиб юборишса, шу заҳотиёқ тўхта- 

.шар, бу камчиликни бартараф қилмагунча олға силжи- 
мас эдилар. Довулбой ота билан Темиржоннинг оралиғи 
тўрт метрдан кўп эмас. Демак, қарағайлар 2X4 шакли- 
да жойлашмоқда. Бу шаклга қатъий риоя Қилиш учун 
кўчат ўтқазувчиларга ниҳоятда ҳушёрлиқ, чапдастлик 
зарур. Бупи яхши билган мосламада ўтирганлар чалғи- 
маслик, хаёлни қочирмаслик учун бир-бирларига кўз 
қирларини ташлашга ҳам* ҳадиксирардилар. Мослама 
остидагп тупроқ мойдай кесилнб, бир текис долға тортиб 
қолар, сассизгина оҳ чекар, инграр, пишиллар эди. Авва- 
лига унча қовушиб-қовушмаётган Темиржоннинг ҳам 
иши юришди. У тоза куз ҳавосини симирар, ортда бир 
текис раста тортиб қолаётган. кўчатларга завқ билан кўз 
ташлаб қўярди энди. Чеҳраспда ёлқин.

Тўртовлон шу куни чакки ишлашмади. Осмон тум- 
тайиб, қоронғилик халал бермаганда ҳали-вери ишни 
тўҳтатмасдилар. Кун қисқалик қилиб қолди. Шунга қа- 
рамай, «ишимиз чакки бўлмади», дея мамнун эди ҳар 
бири.

Қулоқ овули район марказн ҳисобланиб, бошқа ер- 
ларға қарагаида гавжумроқ эди. Айниқеа, якшанба кун- 
лари балиқнииг ойқужшидан ярим айланма кўчасида

303

www.ziyouz.com kutubxonasi



чорбОзор очйлард«/ Бутун аҳояи кўчиб чиқибдими; дейт. 
сиз. Денгизга орқа ўгнриб тушган кинотеатр олдида пнс- 
та, ҳолва, мағиз сотиб ўтирган аёллар, ҳар хил ўйин- 
ларни қизитаётган бола-бақра, бир нафас сайр қилиб 
келишга чиққан ёш-яланг, у ер-бу ерда девор тағига 
йиғилиб олиб, суҳбатнИ қизитаётган кампирларнинг-.чув- 
воси, барчани кинога таклиф қилиб, қоқ бошингиз узра 
ҳинд қўшиғини варанглатаётган радиокарнай шовқини... 
Бу сурон Шероролнинг олис бурчақларигача таралиб, 
ярим кечагача тинай демайдн.

Кўчанинг у бошидан-бу бошигача росмана қадам бо- 
сиб юрган одамга ўн беш дақиқалик йўл. Кўчанинг икки 
томонига лойсувоқли уйлар, клуб, магазин, мактаб, икки 
боғча, олти-етти хонадан иборат меҳмонхона, район 
маъмурий идоралари қатор бўлиб тушган. Қишлоқдаги 
четан деворли жинкўчалар ҳам шу катта кўчага қелиб 
туташади. Гўё бу улкан дарёю, жинкўчалар унга қу- 
йилиб турган нрмоқлар. Қатта кўча қачон қараманг топ- 
тоза. Кўзга кўринмас қўллар уни шупуриб-сидириб ту- 
ради доим. Кўчанинг у охири ҳам, бу охири ҳам денгизга 
олиб чиқади. Бир томондан эсган ел иккинчи томонга 
ўтиб, ерда чанг-ғубордан асар қолдирмайди. Елвизак 
уриб шамоллаган, тумов бўлиб, бурни пинғиллаган 
одамни учратмайсиз. Иусон ҳар бир шароитга мослаша 
.билгандай, бу ернинг ҳам табиати билан тил топишиб 
олган эди.

Меҳмонхона, ҳаммом, савдо дўконлари ва бошқа 
аксари бинолар кўчани деигиздан .ажратиб, тўсиб тура- 
ди, шунинг учўн бу эшикдан кнриб, у эшикдан чиқеан- 
гйз бепоён зангори сув масканй қаршингизда намоён. 
Ана шу ёқда ёз кунларн ярим-яланғоч, хушқомат қиз- 
ларни, офтоб қорайтириб, баданларида қуёш акс этган 
йигйтларни кўп учратасиз. Қумлоқда кун тиғидан пана 
қилувчи қўзиқорин шакл соябонлар тўлиб кетади. У 
ер-бу ерда тумбаларга боғлаб қўйилган катта-катта 
қайиқлар аста чайқалади. Балиқ тутиш ишқибозлари ана 
шу қайиқларда сувга қармоқ ташлаб ўтирадилар. Куи 
чиқади, туш бўлади, кун ботади — улар парвойи фалак-. 
Кўзлари лип-лип қимирлаб қўяётган пўкакдан узилай 
демайди. Бу ердаги балиқлар эса анойи эмас, арзимагар 
бйр ялам чувалчанг ёки бир чўқим қўланса ҳидли гўшт- 
нн деб алданавермайди.

Шу қирғоқда диққатга сазовор нарсалардан бири 
ихчамгнна ишланган кема эди. Бу кема бирон марта юк 
ташиб, киракашлик қиягай эмас, бирон сайёҳии денгйз-

да еайр қилдирмаган. Умри бино бўлибдики, қир^оққа 
биқин тираб, музейга қўйилган эксионатдан қаедайга- 
нича турар, аҳён-аҳён чайқалиб қўярди. Кундузи оддий 
кема саналиб, унча эътиборга лойиқ бўлмаса ҳам, кеча- 
лари ўзгача ҳусн касб этар, теварагини қуршаган шо- 
да-шода ранг-баранг лампочкалар маржони кўзни олар, 
кеманинг тўгарак ойналаридан еғилаётган олтинранг 
нур, қувноқ музика садолари ҳаммани ўзига чорлар эди. 
Г-апнииг қисқаси, .ташидан кемага ўхшаган бу даргоҳ 
узоқ-яқиндан келиб, меқмонхонада истиқомат қилаёт- 
ганлар, Шероролдаги баъзи ёш-ялангнинг оқшомдан 
сўнгги кўнгилочар майхопаси эди.

Майхона ичи қиш кунлари ниҳоятда иссиқ, езда эса 
денгизга қараган тўгарак- ойналари очиб қўйнлгани. са- 
бабли гир-гир шабада уриб, оромижон салқин бўларди. 
Деворларда Орол балиқчилариницг балиқ овлаётган, 
денгиз тўлқинлари, кемалар атрофида чарх урган чаға- 
лоқлар тасвири солинган суратлар.

Майхонанинг ярмини ошхона эгаллаган. Ундан пиёз-
доғ ҳиди уфуриб туради. Ошхона томонга йўналншдаги 
кичкина буфет олдида миққигина. аёл келиб-кетувчилар- 
га бажонпдил хнзмат қилар, ойнабанд шкаф эса чиройли 
этнкеткали шишалар, тамадди учун бир тўғрам ҳаснп, 
пишлоқ, икки-уч вафли, қанд-қурс билан тузатилган 
кичкина ликопчалар билан банд. Қелувчилар кўпайган- 
да аёлнипг қўлп қўлига тегмай қолар, буфет ёнцдан 
жилмай, савдо қилншдан бўшамасди. Бошқа маҳадлар 
эса чўтини шиқ-шиқ қоқиб, тушган даромадини қайта- 
қайта ҳисоблаб ўтираверарди.

Майхонанинг ўрта қисмида икки қатор, тўрттадан 
саккизтагача стол бўлиб, ким аввалроқ келса уларни 
эгаллаб олар, кейин келганлар навбат кутиб, шу стол- 
лар атрофида айланиб юрардн. Ниҳоят, майхонанинг 
сўнгги қисмини оркестр учун торгина саҳна эгаллаган. 
Байрам кунлари уни тўрт кишидан иборат чолғучц эгал- 
лайди. Музика янграйди. Янги йил кечалари арча ўрна- 
тилиб, қорбобо бошчилигида турли ўйинлар ташкил 
қилинади. Бошқа маҳаллар эса, русча, ўзбекча, қора- 
қалпоқча куй-яллалар ёзилган магнитофонпипг ўзи ки- 
фоя.

■ Майхонанинг номнни ҳам топиб қўйгаплар—«Бўрон 
қуши».

. Ҳикоямиз давом этаётган шу оқшом саҳна ёнидаги 
магнитофондан арабча қўшиқ япграб турарди. Ундан 
сал-берида турт тенгқур яиво.хўрлик қилишар, ликопча-

даги шўр мағиздан олиб, оғизларига отиб ғарч-ғурч кав- 
шанишарди. Стаканларга қуйиб қўйилган каҳрабо рамг 
пиволарнинг бири ярмигача ичилган, бири тўлалигича, 
кўииги тиниб, совуқ чойга ўхшаб қолган. Ана шу ичил- 
маган пиво эгасн жигарранг костюмли, хушбичим йигит, 
кўзлари чаноғидан чиққудай бир ҳолатда тўлиб-тошиб, 
ниманидир ҳикоя қнлар, дўстларини, ҳатто уларга яқин 
столда улфатчилик қилаётганларнинг ҳам диққатини 
боғлаб олган эди. Бошқа маҳалда қўшиқ эшитишни жон- 
дилидан севадиган тенгдошлар ҳозир магнитофонга бу- 
тунлай қулоқ солмай қўйганлар. Мағиз чайнашлари суст- 
лашиб боради. Баъзиларининг оғизлари эгасиз қол- 
ган чайланннг қоронғи туйнугидай ланг очнқ, анграйган. 
Ҳнкоя қилўвчинннг кўзлари баттар ёниб, бақувват қўл- 
ларини бошп узра тўлғай-тўлғай гапинн уқтирар, бош- 
қасн эса, уни тўлдириб турарди.

— Қоп-қоронғи экан. Бирдан ҳаво ёрншиб кетнбди,— 
дерди бнринчи ҳикоя қилувчи,— тавба, осмон зим-зиё 
эмишу ер ловуллаб ёнармиш. Ана ғаройиб ҳодиса. Трак- 
торни таққа тўхтатган Унғарбой анграйиб қолибди. Ер 
юзи шолчадек товланармиш, ҳар зарра тупроқ чўғдай қи- 
зариб борармиш. Ундан учқун сачраб турармиш...

— Атрофдан зангори ўт қуршаб келармиш...— давом 
этарди иккинчиси,— Унғарбой оға қараса, трактори би- 
лан бирга ёниб боряпти. Одам учун ўзини ажал човути- 
да кўриб турпшдан даҳшат йўқ. Еруғ дунё бнлан хайр- 
маъзур қнлишга улгура олмаса-я...

— Бирдан олдинда одамларнинг қийқириғи, оҳ-воҳи 
эшитилиб, қулоқни батангга келтирибди. Дурустроқ 
зеҳн солса, ёқилғига айланган битта ўзи эмас экан. Эгни- 
даги увада-чувадалари ёниб бўлиб, энди баданлари та- 
рашадай чирсиллаётган қари-қартанг аёллар фарёд кў- 
тараётганмиш. Эркаклар болаларини бағирларига босиб, 
дўзах қуршовидан қутқариб қолиш учун ўзларини ҳар 
ён урармиш... Унғарбой оға чидаб туролмабди. Утиргаи 
жойида қип-қизил гўштга айланган қўллари билан юзи- 
ни яширганча бақнраверибди. Тасодифни қаранг, ҳеч 
кутилмаганда кўзга кўринмас аллақандай куч келиб 
унинг трактор-практори билан даст кўтарибди-ю, Қуш 
руқдан бир чақирим нариға улоқтирибди... 1 ■ 1

— Унғарбой оға юзидан қўлини олса, Оққалъакинг 
қоқ ўртасида турганмиш. Урнидан тура қочибди-ю, траю 
тори яна келган томонига қараб ўрмалаб кетавсрибдш »

— Унчаликмасдир-э, лопам эви билан-да.—Ушчнг 
гапига шубҳа билдирган ҳам тонилиб’Қолди. - •■ • •

: — Қиттай ёлғон қўшаётган бўлсам, ўлай агар,-/ 
дейди яна биринчи ҳикоя қилувчи.— Эшитганимни айт» 
япман-да.

— Қимдан эшитдинг, Унғарбойнинг ўзиданми?
— Узиданмас-ку...— дудуқланди у,— ҳаммаёқда дув- 

дув гап.
— Одамлар ҳам қўшпб-чатишга уста-да.
— Қўшиб-чатишадйми, бошқами, унисини билмай- 

ман. Аммо яқинда Жойиқбой оғанинг кўзига хам алвас- 
ти кўринибди.

— Ғирт ёлғон. Шолипояда қаққайган тулум-тумоқ 
учраса, алвасти кўрдим, деяверади.

— Қаёқдан билай, ўзи айтди-да.
— Ғиртёлғон!
Ҳақиқатан қам Унғарбой Жуманазаровнинг кўзиға 

ғайритабиий бўлиб кўринган ўша оқшомги шарпа ҳақи- 
даги гаплар оғиздан-оғизга кўчиб, янада вақималироқ 
тус ола бошлаган эди. Эшитган кўрганни енгибди, де- 
ганларидай, тафсилот устига уйдирма тафсилотлар қў- 
шилаверардп. Охири Унғарбой оғани ҳаяжонга солган 
ўша ҳақиқий ҳодиса аслидан узоқлашиб янги ривоятлар 
кашф этаверди.

— Унғарбой оғанинг бошпга тушган касофат ҳеч 
кимнинг бошига тушмаСин,— дерди ҳамон ҳаяжонини 
босолмай гапираётган йигит,— боёқишни инсу жинслар 
на кундузи тинч қўярмиш, на кечаси. Уйқусида шайтон- 
лаб қолаётганмиш.

— Нима учун кўринмай қолди девдим-а?
— Ҳа-да, кўчага чиққудай ҳоли йўқ. Ранги-рўйиви 

олдириб қўйпбди. Қўрсанг, қўрқиб кетасан.
— Узинг кўрдингми уни?
— Кўрганлар айтишди.
— Менга ҳам.
Шундан кейин яна лофчилар даҳага киришди. Бири- 

дан бири олиб оғиз кўпиртиришар, кечаеи тушга кирса, 
босинқиратадиган воқеалар тўғрисида ошириб-тошириб 
гапиришарди.

Кутилмаганда биринчи ҳикоячининг ранги қув ўчди. 
Буфет олдида «юз эллик грамм»ни эрмак қилиб ўтирган 
бйр нусха тикилиб турарди унга.

- Қўз кўзга тушган чоқ буфет олдидаги нусха зарб би- 
лав қадаҳии кўтарди-ю, лайлак юрнш қилиб улфатлар 
олдига келди. Оёқларини айридек кериб, серрайди.

— Синглинг қаерда, қариндош?—савол берди том- 
даи тараша тушгандай тўнғиллаб. Савол олувчидан жа-

307

www.ziyouz.com kutubxonasi



воб бўлмади.— Сендан сўрайман, қулоғинг том бит- 
ғанмн? Синглинг қаерда?

Унинг ҳар сўзи йигитнинг миясига тўқмоқ туширган- 
дай бўларди.

— Қаерда? Топ!—бир қадам олға жилди у. •
Савол берувчи Матназар бўлиб, унга нима жавоб 

қнлишни билмай анграйганича қолган йигит Ойсулув- 
нинг акаси — Ойтўғон эди.

Матназарнинг сурбетларча ўдағайлаб туриши бош- 
қаларда ҳам хавф туғдирди. Бўридан қўрққан қўзи-улоқ- 
дай нафасларини ичларига ютиб ўтирардилар.

Қўрқув ва ҳайрат домига тушган Ойтўғон ҳадеганда 
тилга киравермасди. Бу азалдан қизиққон Матна- 
зарнинг баттар жаҳлини қўзғатди. Тоқати тоқ бўлиб 
деди:

— Айтасанми, йўқми?— Сўнгра унинг ёқасига чо- 
вут солиб, ўрнидан . даст қўтарди-ю, ғоз турғизиб 
қўйди.

— Мен... мен... нимани айтай?—қалт-қалт титради 
Ойтўғон,—билмадим, хабарим йўқ...

— Жур,— дея судради уни Матназар. Ташқарига 
чиқса, асфадасофилинта равона бўлишини сезган Ойтў- 
ғон оёғини тираб туриб олди. Ниҳоят, бошқаларнинг 
ҳам сабр косаси тўлди. Ойтўғонга ёрдамга келдилар. 
Икки киши унинг қўлидан тортиб қолмоқчи бўлди. Би- 
роқ кучлари етмасди ҳеч. Ойтўғонни унинг панжасидан 
қутқаришнинг иложи йўқдай. Яна бир киши яқинлашди. 
Аммо уни Матназар осонгина стол тагига улоқтирди. 
Ойтўғонни ажратиб олишга уринаётганлардан яна бири- 
нинг эса гарданидан шартта ушлади-ю, қайси бурчакка 
уришни мўлжалга ола бошлади.

— Вой-дод, ёрдам қилинглар,— деди жон аччиғида 
буфетчи аёл,— ўлдириб қўяди-ку...

Унинг қўлида мушук боладай типирчилаб турган 
йигит қалтироқ овозда ялиниб-ёлворарди:

— Қўйинг, оға, қўйинг, жон оға...
— Бақирма!—аёлга ўкирди Матназар. Учинчи қўли 

бўлганда уни ҳам гарданидан тутиб, улоқтирган бўлар- 
ди.

— Бақираман, милиция чақираман!—Аёл эшикка 
йўлланди.— Дўстжон амаки қайдасан? Чиқсанг-чи. Бе- 
чораларни қора қонига бўяб қўяди ҳозир.

Унинг нидоси тугамай ошхонага киравериш эшик 
олдида оқ фартукли, бошига чучвара қалпоқ кийиб, би- 
лагигача енги шимарилган, лўппи юз, сарғич соч, забар-

даст ошпаз пайдо бўлди. Ҳаммомнинг йСсйқхбнаСидан 
чиққандай қип-қизариб кетган эди у. Юзлари бўғриқиб 

■ кетгаи.
— Не бўлди?—сўради у босиқ евозда, теваракка ғо- 

либона кўз ташлаб.
— Дўстжон оғой, юмушингни қил, аралашма!— деди 

МатНазар зардаси қайнаб.
— Женжелди алдини алиу ушун араласуфға туурп 

қелед, — деди-да, ошпаз унинг қўлнддн аста тортди.— 
Қўйиб жубер. Гупасин кеш, батир бўлсенг. Шакки бу 
исинг. Матназар, яшлардин уятиуга керак. Қунда бик 
ишасен, кунде бпр жснжел!

— Ичсам, ўз ақчамга ичаман, сепйкигамас. Ортда 
тур, бошингни қотирма, оғой!

Матназар нохуш кулимсираб турди-да, кейин қўлшш 
тортиб олди.

— Сенга айтаман, Дўстжон оғой, ортда тур!
— Вўлди, иним, жнТитларнн тшшш қўй.
Матназар баттар қизишди.
— Менга хўжайинлнк қилма!—Ойтўғонни беиктиёр 

қўйиб юборган қўллари эндн унга ёпишди.
Ошпаз хотпржам тураверди. Қеннн чаққонлик билаи 

унинг қўлларига чанг солдн-ю, қайта ташланишиға йўл 
қўймадн.

— Ақмақшилйкне қўй!— деди амиропа оҳангда ош 
паз.— Бундан тшТиқсизлнгнш ушун милицияга тапси- 
риуге кераи.

— Қўйвор,—гурс этиб кўкрагига калла қилди Мат- 
назар. Ошпаз ' уни чаққонлпк билан қучоқлаб олди-ю, 
қимир этишга қўймай ташқарпга судради. Яна бўлмадн. 
Қашқирдай қутурган Матназар жон ҳолатда ошпазшшг 
юз-кўзи, қорни аралаш пайдар-пай мушт тушира бошлз- 
ди, Ошпазнинг қам сабри тугаб, бир-икки мушт туширди 
Қимнингдир аллақаерй қонаб, бир-бирларининг кийим- 
ларини қиЗартирди. Майхона эса чайқала бошлаганидап 
стол-стуллар сурилиб бориб, бир-бирига урилди. Беих- 
тиёр бўғишиб кетишган икки девдай гавданинг зарбидаи 
яна бир стол ағдарилди-да, идиш-товоқлар чилпаршш 
бўлди. Одамлар шовқин кўтарншди. У ёқдап-бу ёққа 
зир югурганича буфет олдини тўсаётган аёл яна ба- 
қирди:

— Мунча анғраясиз, эркаймисан ҳамманғ? Ушла- 
Сангиз-чи унн, ажратипглар! Вой-дон, милшшя!.. Милп- 
цияни чақир, ҳой овсар!

Уларнн ажратишға ҳад қилнб ёпишғанлардан иш 
чнкмади. Қайтага бир-икки муштдан насиба еб қолдиг 
лар.

Ҳар иккала ҳужумкорнинг кийим-боши қора қонга 
бўялди. Улар гавда жиҳатидан фарқ қилмасалар-да, 
кучи жиҳатидан Матназар ортиқроқ эди. Шунга қара- 
май, жиққа-жиққа солишувлар, тепкилаш, калла уриш 
авжига чиқди. Дам униси, дам буниси мункиб кетиб, де- 
вор ёки стол қиррасига урилар, шу заҳотиёқ пичоқми, 
вилками, шишами — қўлига нимаики тушса, аямай оти- 
шаверарди. Шифтда чайқалиб турган чироқларнинг би- 
ри синди, бири ўчай-ўчай деб липиллай бошладй. Ним- 
қоронғилик. Магнитофондаги қўшиқ тўс-тўполонга жўр 
бўлиб ҳамон янграр, уни ўчириб қўйиш ҳеч кимнинг эси- 
га келмасди.

Ёқалашув авжига чиқаётгап' маҳал кимдир бўйи пас- 
так милиция ходими билан бир неча кишини бошлаб 
кирди. Майхона одамга тўлиб кетди. Вағир-вуғир, тўс- 
тўполон ичида ким-кимга ёпишиб, ким-кпмни ажратаёт- 
ганини билиб бўлмай қолди. Майхона яна қйттиқроқ 
чайқалдп. Нариги бурчакдаги ойнага нимадир тегиб 
синди-да, салқин шамол отилиб кирди. Чироқ ўчди. Би- 
ров бировни кўрмас, бараварига вағирлашар, лекин ким 
нима деётганига тушуниб бўлмасди.

— Қочди, қочди,— деб бақирди кимдпр.
Ҳамма гурр этиб ташқарига югурди.
Ойтўғон улфатлари билан ҳаммадан олдин очиқлик- 

ка чиқиб олган, денгиз сувида ювиниб, ҳушёр тортиб 
қолган эдн.

— Бирдан-бир чора—тезроқ бу ердан кетиш!—мас- 
лаҳат берди улардан бири.

— Маза қилиб уйқуни урнш!—деди иккипчиси.
— Қўй-е, шундай жанжалдан кейии кўзга уйқу ке- 

ладими?— эътироз билдирди учинчиси. «
— Падари қусурнинг касрига ширингина ўтириши- 

миз бузилди-я,— афсусланди Ойтўғон.
Таъблари хира тортган тенгдошлар ланж, алам би- 

лан нолий-нолий «Бўрон қуши»дан узоқлашдилар.
— Ростдан ҳам синғлинг қаердалигини билмайсан- 

ми?
— Бир ҳафтадан бери қидирмаган жойимиз қолма- 

ди. Энам оҳу воҳ чека-чека жигари хун бўлди. Отам ун- 
га таеалли бергани берган. Аслида ўзининг ичини ел 

-ялаб, хотири фаромуш...

••■ -+ Сннглинг бутунлан йўқолганига ишонасайми?— 
деди ҳалиги савол берувчи,— бу Матназарнинг ҳийла- 
найранги бўлмасин тағин?

• — Ҳа, қароқчининг қўлидан ҳар нарса келади.
— Келади,— тасдиқлади яна бошқаси.
— Аммо менинг кўнглим тинч.— Хотиржам гапирди 

Ойтўғон,— унга зиён-заҳмат етганига ишонгим келмай- 
ди. Ана шу қароқчининг зулмидан қочиб, бирон ёқда 
яшириниб юрган бўлса керак. Нега десанг, анов қўриқ- 
хонадаги янги назоратчи аёл учраб қолиб, «Борди-ю, 
синглинг уйннгга қайтиб борса, қабул қилармидила- 
ринг?»—деб қолди. Гапининг маънисини шунча суриш- 
тирдим, айтмади. Нуқул ўша саволини қайтаради, 
холос.

— Узинг нима деб жавоб қилдинг?
— Ҳеч нима демадим. Бойиникидан қочиб келганни 

остонадан қўйиш русумимизга тўғри келмайди, деб кўр- 
дим. У ҳеч нима демади.

— Русм, русм...— унга ёнма-ён бораётган яна бир 
тенгдоши яниб қўйди дўстини,— алмисоқдаги русмларни 
ҳалигача кўтарнб юрганимнзга ҳайронман. Бизлардан 
бошқа ҳеч қаерда бунақа дарди бедавонннг уругини то- 
полмайсан ҳозир.

— Шунақаликка шунақаку-я... Еши бир жойга бориб 
қолган ода^ларга буни тушунтириб бўлса кошки.

— Астоиднл тушунтирмаётгандирсан-да. Бир уннаб 
кўр-чи.

— Уннаб кўр,— маслаҳат берди бошқаси ҳам.— Ут- 
ган ишга саловат, деб эшикнн катта очиб қўйсанг, нр- 
шайиб кприб келса нимадейсан?

— Ажабмас,— такрорладн Ойтўғон ҳам кўнгли хиёл 
ёришиб,— қаерда бўлса ҳам боши омон бўлса бас. Айт- 
ганингизни қилиб, чолу кампирни кўндиришни бўйнимга 
олардим.

— Ҳалиги гапингни маънисндан унга зиён-заҳмат 
етмаган кўринади. Яхши одамларнинғ ҳимоясида бўлса 
ажабмас.

— Айтганинг желсин. Аммо-лекнн снзлардан илтнмос 
қиламан, ҳозирча бу гапларни сир тутиб турайлик.

■— Хотиржам бўл.
— Ҳа, сир сақлаган яхши. Паришон огиз — эшиксиз 

Уй- . ,...............
-— Меи ҳам огзпмга қулф солиб юраман.

Ойтўгон улардан мамнун бўлди.
-т- Сизларга ишонаман. Раҳмат, дўстларим.

VI

Бозорбой: «Бўш келмаймиз, кўнглинғ тинч бўлсин», 
деб Темиржоннн юпатиб қўйишга қўйди-ю, ўзи уч кун- 
дан бери қорасини кўрсатмайди. Уч кун уч йилдай туюл- 
ди, Темиржонга. Муддатни қўлдан бой бериш унга жуда 
оғир туюларди. Аламини ишдан оларди фақат. Аччиқ 
шамол турлб этни жимирлатгунга қадар ҳам даладан 
кетишнй ўйлашмасдп. Хидирбоевгина: «Жонимиз темир- 
дан' бўлса ҳам ўзимизга хиёл дам беришимиз керак,— 
дея пўписа қилгандан кейингина агрегатдан тушарди- 
лар. — Жонни аямаслик — умрингга завол. Ҳукуматга 
бугунгина эмас, эртага ҳам керак бўламиз»,— деб ҳазил- 
лашпб қўярди яна.

Кечаси қиров тушиб, эрталабларн алламаҳалгача 
тупроқ селгимайдйгап бўлиб қолди. Сўқалар лойга бо- 
тар, тракторлар тез-тез тиқилиб қоларди. Бири тиқилса, 
иккипчнси уни шатакка олишга мажбур бўларди. Шунга 
қарамай, кунига ўи-ўн беш гектарлаб ерга кўчат ўтказ- 
магунча кўнгилларп тннчимасди уларнинг.

Агрегатдап тушганларидан кейин эса оёқларини 
аранг судраб, алпанг-талпанг уй-уйларига тарқаларди- 
лар. Бироқ вақтни тўхтатиб қолиш мумкин эмас, Қум 
зарралари кўк билан ўпишган гранит қояларга ўзини 
қаршн қўёлмагаппдай, тўртовлон мўлжалдаги ишлар- 
нинг охирига етказишиинг уддасидан • чиқолмасдилар 
бари бир. Унинг уддасидан кўплашибгина чиқиш мум- 
кин. Улкангина коллективнинг кучи керак, жуда ке- 
рак.

Бозорбой «бўш келмаймиз» деб кетгаи куннинг тўр- 
тинчи куни район партия бюроси чақпрплди. Бюрога 
Темиржон, Тожиддин ҳам таклиф қилинган эди. Тожид- 
дин кўчат экйшнпнг бориши ҳақида ҳисобот бериши ке* 
рак экан. Бироқ унга қадар бошқа масала — колхоз-сов- 
хозларда кузги шудгорнинг қандай борпши масаласи 
кўрилди. Шудгор қанчалик яхши ўтказилса, баҳорги 
экиш ҳам шунчалик енгил кўчади. «Омадли раис» деб 
ном олган Нурмирза Хидирбоевнинг районда обрўси ба- 
ланд эди. Ҳар йилй унинг ошиғи олчи. Шудгорлашда 
ҳам, экин-тикинни мавсумда яхши ўтказнб олишда ҳам. 
Уни ҳаммага ибрат-Қилиб кўрсатарди район раҳбар- 
лари.

— Астойдил ишлаяпсан, ўртоқ Хидирбоев, қандингни

ур,— деб дўйди бу сафар ҳам райком секретари Қозоқ- 
боев.

Яна қандайдир қурилишлар, чорвага ем-хашак ғам- 
лаш қақида гап кетди. Тортишувлар қизиди.

Топшириқлар берилди. Қарор қабул қилинди.
Шундан кейинги масала ўзидан-ўзи дарахт экиш 

ойлигйга боғланиб кетаверди. Тожиддин шу кеча-кун- 
дуздаги вазият қақида қисқа ахборот берди.

— Нима бўлганига ҳайрояман,— деди у аста тўлиб- 
тошиб бораркан,— кўчат экиш бошланган кунлари халқ 
бирдан қўзғалди. Ҳеч қандай ташвиқотсиз гурра-гурра 
далага чиқиб, зўр иштиёқ билан ишга ёпишди. Топши- 
риқларни ҳалол бажаришди. Ерлар вақтида шудгордан 
чйқди. Молаланди. Қисқаси, кўп жойларга кўчат экиб 
бўлинди. Жарликлар токзор қилинди. Бари хамирдан 
қил суғургандай бораётган эди. Дастлабки муваффақи- 
ятлардан барвақт севиниб, ноғора чалган эканмиз. Ни- 
ҳоят, кўз тегди қаммасига. Биров-бировни йўлдан урган 
дейишади. Шунақа ҳам бағритошлнк бўладими? Кўплар 
йшни ўлда-жўлда қолдириб, тарқзлдию уй-уйига кетди. 
Айни ғайрат қиладиган пайтимизда-я. Тавба, тавба, деб 
ёқа ушлайсан, киши. Булар фақат мен учунми, Темир- 
жон учунми? Сизлар учун, ҳаммамиз учун-ку, ахир! На- 
қотки, шуни тушунмасангиз? Айниқса, Қуйруқдаги иш- 
ларимиз ярим-ёрти. Одамларимпз йўқ, техника тўртта- 
гика одамнинг зиммасида қолган ҳозир. Иўлчиев, Саид- 
боев, Довулбой ота, Хидррбоев...

Темиржон бошини қуйи эгганича ўтирарди. Ҳамма 
жим. Бу жимлик 'бир неча дақиқага чўзилди. Қейин 
кимдир кулиб юборди. Унинг кулгисига бошқалар қам 
қўшилди. '

— Оббо, сизлар-эй, — деди Қозоқбоевнинг ўзи 
ҳам ■ кулгига қўшилиб. — Солдатсиз генерайларцииг 
ўзгинаси-я. Буйруқни кимга қиляпсизлар? Узинглар- 
гамй? . .

Қимдир луқма ташлади: .
■ —- Ишлаш мана бунақа бўлади, деб ибрат кўрсатиш- 
моқчидир-да! ■ . ,

. Қулги устига кулги кўтариларди. Темиржон бошини 
кўтариб қараса, Хидирбоев қам куляпти. Бу кайфқят 
Арслонов, Тожиддинга ҳам ўтди. Кулги азалдан юқумли. 
эм.а.сми, бирпасдан кейин Темиржонгд ҳам асорати 
тегди. * .

..-=- Солдатсиз генераллар...—дея такрорлади-да, у 
ҳам қиқирлаб юборди.

' Қозоқбоев қалам билан суви ярим графинга уриб, 
мажлис аҳлини тинчитишга ўтди. Шундан кенин хаммд 
чақчақлашадиган жойда эмас, бюрода ўтирганликЛарй- 
ни эслаб, бирин-кетин жидднй қиёфага кира бошлади- 
лар.

Арслонов Тожиддинни қувватлади. Далада вазйят 
мушкуллашиб бораётганидан ачиниб гапирдп. Одамлар- 
ни йўлдан ураётган Ҳожи оғанинг кирдикорларини очиб 
ташлаш керак, деган таклифни киритди.

— Қилмишига яраша жазо тортсин,— деди у.
Бироқ секретарь Ҳожи оға тўгрисида шошқалоқлик 

қилиш ярамаслигини исботлаб берди. .
— Районда. идеология ишларинипг етарли эмаслиги 

айрим шахсларнинг тўғри йўлдаи чалғишларига сабаб 
бўлмоқда,— деди у.— Буни яшириб бўлмайди. Бунн ол- 
дини олиш, айрим шахсларни майда-чуйда, тушуниб 
бўлмайдиган завқларга шўнғиш гирдобидан асраб қо- 
лиш ҳар бир коммунистнинг внждоний бурчидир. Айниқ- 
са, комсомоллар бу ишда ташкилотчилик қилпши керак 
эди. Буни кўрмаяпмиз. Ҳожи оғанинг «қилмиши>>га яра- 
ша.жазо тортиши хақида шуни айтмоқчиман, ўртоқлар, 
биррвни сазойи қилиш, унга жазо бериш осон. Бироқ 
шу билан унинг ҳирс қўйган эътиқодидан совутиб бўлар- 
миқин? Қайта ўзимизга нисбатан адоват туғдириб қўй- 
маймизми? Йўқ, ўртоқлар, курашнинг бу хил эскириб 
қолган усуллари кетмайди ҳозир. Менимча, буни жуда 
эҳтиётлик билан, тушунтириш йўли билан, коллективда 
умумий, олижаноб фикр қўзғаш йўли билан олиб бори- 
шимиз керак. Қоллективнииг фикридан ортиқ ўткир қу- 
рол йўқ. Шундай қнлиш керакки, ихлосмандларнннг 
ўзлари ўша фаришта ниқобига яшириниб олган Ҳожи 
оға сингари кишиларшшг ҳақиқий башарасини таниб 
олсинлар. Беҳуда эътиқод қўйнш орқали алданаётганла- 
рнни ўзлари эътироф этсинлар. Якка шахсларга қарши 
эмас, балки соғлом мафкура учун кураш олиб бориши- 
миз лозим. Шунда ютамиз. Партпямиз худди шуни уқ- 
тириб келган доим. Бизиинг даврпмизда йпқнтган мард 
саналмайди, балкн йиқилганни турғизиб қўйган мард. 
Буни унутмаслик керак. Бу ерда ўртоқ Султонов одам- 
ларнннг дастлабки жўшқинлиги сусайиб кетгапидан аф- 
сусланиб гапирди. Шубҳасиз, бунга ўзларн ҳам айбдор. 
Чунии кишлларнинг дастлабки кунлардаги меҳнати, 
ғайрат-шижоатнга маҳлиё бўлиб, суюниб юраверганлар. 
Меҳиат эҳлннннг ички дунёси, руҳияти, мафкурасиға 
эътиборсиз бўлғанлар. Уларнннг мададига мадад қўшиб

тўрўвчи, қувонч бағишловчи, барчани янги-янги меҳнат 
зафарларига чорловчи тадбир-ташвиқотчиликнинг а\а- 
миятинн эътибордан қочирганлар. Ноппа-нозанцндай 
коллектив ташқил қилишибди-ю, атрги бир марта маж- 
лис ўтказишибди. Шу ҳам дўстлик, ҳамкорлик муноса- 
батларини ўрнатиш бўлди-ю. Ҳар бир коллективнинг 
ўзига хос тартиб-интизоми бўлиши керак, ахир. Ҳар бир 
кишининг коллектив олдидаги масъулияти ва коллектив- 
нинг ҳар бир ходим учун масъулпяти ҳаётимизнипг энг 
муҳим хусусиятларидан биридир. Сизлар эса ана шу 
ҳиссиётдан четда қолгансиз, ўртоқ Султонов, оқибатда 
Ҳожи оғадай пихини ёрган фирибгарлар сизларнинг 
бўшлигингиздан фойдалангану одамларингизни ўзига 
оғдириб олған.

«Дарвоқе, бир мартагина мажлис ўтказилди»,—дея 
фикрга толди Темиржон. Арслонов лабидагй сигарета- 
нинг тутуни ачитган бир кўзини қисиб қараётганини, 
кўрдп-ю, лавлагидай қизарди.

«Ҳа, одамларнинг тарқаб кетишига асосий сабаб бу- 
гун маълум бўлди. Бу — тажрибасизлик оқибати,— деб 
ўйлади яна.— Ҳар бир ишда бўлгани каби бизшшг иши- 
мизда ҳам уюшқоқлик, қамжихатлик катта роль ўйнаши 
керак. Шундагина инсон иродаси нималарга қодир эка- 
нини ўз кўзинг билан кўрасан. Ана шундай, ўртоқ бош- 
лиқ! Сенга ишонишдими, демак, бу ёғини ҳам қойил қил 
энди. Қейин кулгига қолиб юрмагпн!»

Бюро ҳайъати кўчат экишнн жадалдаштириш, кол- 
дектив ўртасидаги оммавий ишларни қайта йўлга қў- 
йишда коммунист ва комсомоллар активлнк кўрсатиш- 
лари, ҳар бир бригадани оталикка олиб, бош-қошлик 
қилишлар бўйича ҳам махсус қарор қабул қнлди.

Бюродан чнқиб бнрга кетишар экан, Тожиддни дўсти- 
дан сўраб қолди:

— Нимага партияга ўтиш ҳақида ўйламайсан?
Темиржон хаёлга чўмдн. Сўнг бир хўрсиниб олиб, 

ўзига хос очиқлик билан деди:
— Нимани қойил қилиб қўйибманки, партияга ўтай.
— Йўғ-э, қилаётган ншларингни лойиқ деб ҳисоб- 

ламайсанми?
— Бу ҳамманинг қўлидан келади.

‘ — Сенингча...
— Ҳа,—дея дўстшш сўзини кесди Темиржрн,—ҳа- 

қиқий коммунист бўладиган одам бошқаларни қўлидан 
келмайдиган ишларни амалга ошира билиши керак. Мё- 
нинг фикримча шуидай, оғайни.

— Қойил, файласуф!—Тожиддин унинг елкасига 
қўлини қўйди,— шу фикрингдан қайтма, яша,— бир »а* 
фасдан кейин қўшимча қилди:—Бордию ариза бери- 
шйшта тўғри келса, менга айт, бйтта тавсиянома тап- 
тайёр. Узим бераман, келишдикми?

— Келишдик.

VII

Ойтўғои тенгқурлари билан «Бўрон қуши»дан чиқиб 
шамол оқими ғувиллаб турган кўча бўйлаб борардилар. 
Улар аслида кинога кирамиз, кино бошлангунча «Бўрон 
қуши»да андак улфатчйлик қилиб чиқамиз, деб.ўйлаш- 
ған эди. Бироқ Унғарбой оға ҳақидаги қангомага бери- 
либ кетиб, бунинг устига Матназарнинг хархаша-жан- 
жали қўшилиб кинога кеч қолдилар. Сўнгги сеанс бош- 
лзнганини кўриб қафсалалари пир бўлди. Кинотеатр 
биноси яқинидаги клубда лекция борарди.

—«Мўъжизасиз-мўъжизалар»—дея ўқиди улардан 
бири, клуб эшиги ёнидаги афишага кўзи тушиб.

— Лекциядан кейин танца бўлар экан, кирамизми?— 
деди иккинчиси.

Ҳалиги кўнгил хижилликдан холи бўлиш учун улар 
нпмадир қилишлари, нима биландир овунишлари кераи 
эди. Шушшг учун клубга кириш таклифига қўшила қол- 
дилар.

Бугунги лекцияни райком топшириғи билан комсо- 
мол активлари ташкил қилган эдилар.

Поли ювилиб-сидирилган залнинг деворлариға нар- 
тня рақбарлари, буюк саркардалар ва Иттифоққа. танил- 
ган кишиларшшг суратлари осиғлиқ. Зал пшиам ва ис- 
сиқ. Шифтдаги каттакон қандил ўчирилвб, у ер-бу ерда- 
ги -икки-уч чироққипа ёниқлиги учун теварак нпмқорон- 
ғидай тўюларди. Ойтўғон дўстлари. билан оёқ- учида 
юриб, орқароқдан жой олдилар. Қаршидаги сақнада 
кўзлари катта-катта, қирра бурун, қотмагина, қора кос-- 
тюмли Киши қандайдйр мўъжизаларни намойиш қилар, 
залдағиларнинг нигохнни сеҳрлаб қўяётган эдн. Унйнг 
қўлида ярим газча келар-келмас ингичка таёқча, 
стол-устида электр лампа, яна аллақандай -ашқол-' 
дашқол. - -

Саҳна чироғи дам хира тортиб, дам равшанланиб, 
дам ўчиб турар, ўчган мақали стол лампаси мўъжиза- 
корнинг башарасинигина ёритарди. Унинг «кўз боғла-

гич»лиги тугаши билан саҳнадаги чироқ ўзгаради-ю, шу 
заҳоти, зал жонланиб, қарсак гуриллаб кетарди.

Яна чироқ ўчди. Мўъжизакор олим чап қўлида шиша 
қалпоқ тўнтарилган ликопчани бўйи баравар кўтариб, 
залга кўрсатди. Ликопчада нимадир бор, аммо теварак— 
нимқоронғи бўлганлиги учун шиша қалпоқча остидаги 
нарса кўзга- яққол ташланмасди. Олим ўнг қўли билан 
қалпоқчанинг қоқ ўртасидаги ёнғоқдай ушлагичидан 
тутнб кўтарган эди, ликопчада ёрқин ранг чақнаб кетди. 
Худди тараша ёнаётгандай. Кўзни олгудай чарс-чурс 
майда учқунлар сачратарди. Олим шиша қалпоқчани 
қайта тўнтариши билан кўкиш шуъла хира торта-торта 
охири сўнди. Олим сеҳрини тўхтатиб, икки қўлини стол- 
га тираганича залнинг жим бўлишини кутди. Сўнг қан- 
дайдир жарангдор оҳангда гапиришга ўтди. Қўз қараш- 
лари, хиёл олға интилувчи қиёфасидан киши диққатини 
ўзига маҳкам боғлаб олишга қодир қандайдир қудрат 
борга ўхшарди унда.

— Еруғлик таратиш айниқса жонли тўқималарга 
хос,—деди у.— Ҳар бир жониворнинг мушак ҳужайра- 
лари, жигар, мия ва ҳатто тери тўқималаридан, ўсим- 
ликларнинг илдизи, уруғлари, япроқларйдан ҳам кўз 
илғаб-илғамас нур ёғилиб туради доим. Тирик жон бор- 
ки, нур беради. Ҳаёт— нур, демак. Сизга ҳозиргина на- 
мойиш қилинган бактерияда фосфор деб аталувчи хи- 
миявий модда бор. Уни кўрдингиз. Мен шиша қалпоқча- 
ни ликопчадан кўтаришим билан унга ҳаёт ато қил- 
дим, у нурландн. Қалпоқчани ёпишим билан унинг ости- 
дағи ҳаёт манбаи — кислород тугаб, нур ўчди. Маълум 
бўлдики, фосфор кечалари фақат очиқ ҳаводагина ўзи- 
дан нур таратиш хусусиятига эга экан.

— Бу қанақа каромат, а?—-сўради ваҳимада ким- 
дир.

—■ Ҳеч қанақа каромати йўқ бунинг,—жавоб берди 
олим,— бу ёш боланинг ҳам қўлидан келади.

— Оқсоқол, ўша идишингиздагини яқинроқдзн кўр- 
сак бўладими?

—. Марҳамат.
I. Қичкина тақсимчадаги шаффоф идиш қўлдаи-қўлга 

ўтди. Идиш тагидаги бир ҳуплам келар-келмас сув ичи- 
да қип-қизил доғлар чайқалиб турар, дам йиғилар, дам 
ёйилиб кетарди.

— Сувда юрадиган қуртмикан бу?
— Бактерия,— деди улардан бири.— Қуртмас, бак- 

терия!

— Оббо, мунча билағонлик қилмасанг. < • ■
— Қара, қара, қимнрлаяпти.
— Микроскопда кўрсанг-да буни.
Аввалига қанпқиб яқинроқ келолмаётганлар ҳам эн- 

дп идишни қўлга ола бошладилар. Улар учун ҳақиқий 
мўъжиза эди бу. Ҳатто Унғарбой оғагача тикилиб қолди 
унга. Кейин олимнинг сўзларини яхшироқ эшитиш ния- 
тида олдннроққа ўтиб ўтнрди. Йигитлардан бнри сўра- 
ди:

— Шунақа жониворлар Оролда ҳам борми, а, оқсо- 
қол?Ҳеч кўрмагандик-ку?

— Нега кўрмагандннгиз?—мийиғида кулиб жавоб 
қилди олим,— денгизнинг ёниши нимадан деб сўрадин- 
гиз-ку? Аслида мана шундан.

— ё тавба, ростданмн? Бизлар денгизга ўт кетди, 
худонинг қаҳри келгани шу, деб қўрқиб юрнбмнз. Шун- 
чаки жўн гап экан-ку... Ҳув бирда кечаси Турдиқулнинг 
аёлн ёнаётган денгизга кўзи тушибди-ю, туғнб қўйиб- 
ди-я, қизи талоқ.

У ниҳоятда куйиниб, эзнлиб гапиришига қарамай, 
ўтирганларни кулншга мажбур этди.

— Тухуми оғзига келиб турган бўлса, туққан-қўй- 
ган-да, нима қипти,— гап қогди ёш-яланглардқн бирй.

Яна кулги кўтарилди.
— Жим, жим ўртоқлар,— дедн ҳалиги йнгит,— тар- 

тиб сақлаш керак, лекцияни эшитайлик ахир. Ҳангома 
кейин бўлаверадп.

— Менда савол бор,— деди ўрнидан туриб Ойтў- 
ғон,—Орол денгизида ҳам шунақа бактерсялар урчи- 
шига аминмисиз?

— Тахмин қиламан.
— У ҳолда аҳён-аҳён қуруқликда содир бўладиган 

кўринишларга алоқаси йўқмнкан буларнинг?
Олим ўйланиб қолди.
— Мен, умуман, денгизда бўладиган ҳодисалар қа- 

қида гапирдим,— деди у ва яна фикрга толиб сақнада 
у ёқдан-бу ёққа юра бошлади. Кейнн таққа тўхтаб, залга 
мурожаат қилди:— Ушандай кўринишни ўз кўзи билан 
кўрганлар борми?

— Бор! о»>г.
— Мен кўрганмаи. ч<ш
— Мен, мен...
Олпмнинг саволи яна олағовур туғняншига с»б*б 

бўлди. Бнр неча қўллар кўтарилиб. қавода силкинар^и 
Болалар қичқиришарди, аёллар шаиғнллашарди. Пац^

ят, елимнннг ўзи жарангдор овоз бнлан яна ннмаднр 
аеб шовқиннй босди. Бу ҳам «сеҳргар»нинг сеҳр кучи 
бўлса керак», деб ўйлашди дарров айримлар, чунки 
зал шовҳинини шунчалик кескин тўхтатиш ҳар ким- 
нинг қўлндан келавермасди.

— Мазкур муаммони кундай равшан ечнб берн- 
шим учун тафсилотини батафсил эшитиб олншим ке- 
рак,— деди у,— қани, сиз, ортда ўтирган йигит...

— Менми?— бйтўғОн қайта ўрнидан турди.
— Демак, ўша ҳодисани ўз кўзингиз билан кўр- 

гансйз, шундайми?
:— Ҳа, ҳамма кўрган. Яқинда Унғарбой оға ҳам 

кўрибди.
— йилнинг қайси фаслида содир бўладн шу ҳоди- 

салар?
— Йилнинг...— у тутилиб қолди.
— Кузда,— деди кимдир.

■— Езда ҳам бўлади,— деди яна биров,—кўпроқ 
кузда.

: г— Тўхтанглар, тўхтанглар, бир киши жавоб қил- 
син. Демак, фасл танламас экан. Езда ҳам, баҳорда 
ҳам, кузда ҳам бўлаверар экан, шундаймн? Энди нл- 
тимос қиламан. Буёққа чиқиб, батафсилроқ тасвирлаб 
беринг, уйдирма-лоф қўшилмасин. Бўямасдан, бўрт- 
тирмасдан гапиринг, хўпми? Аравани қуруқ опқочиш- 
ға внтилдингизми, тамом, ҳақиқат ўз кучини йўқотадн.

Ойтўғоннинг таърифлашнча, ҳашаматли саройлар, 
осмонўпар уйлар кўлагаси осмон билан ер ўртасида 
муаллақ туриб қолармиш. Деразалардаги чироқларгача 
кўрнниш берармиш... Ундай ҳодисалар кўпроқ осмопу 
фалакдан ёғилиб келармиш. Бундай пайтларда одамлар 
ў-зларини дарров панага оладилар. Шунақа ғаройибот- 
ларга тикилиб тураверишга юрак борми? Чунки бу 
хил ҳодисалар бирон фалокатнинг бошлан:«шидан да- 
лолат берармиш. Масалан, бир йили осмондан яшин 
тушиб, қамишзорлар ўт ичида қолибди. Яна бир йили 
кимнйдир жин чалиб кетибди. Умрбод оғзи қийшиқ 
бўлиб қолганмиш...

Ойтўғон гапини тугатиб, қандай жавоб қиласиэ 
энди, дегандай олимга қарадй. Бошқалар ҳам унинғ 
оғзига махтал эдилар.

— Тўғри, бу ҳодисанинг денгиз бактериясига алоқа- 
си йўқ,— деди йнрик кўэларини хиёл сузиб қолған 
©лим.— Лекин сиз айтгандай содир бўладиган фало- 
#атларга ҳам алоқаси йўқ,—қатъий қўшиб қўйди

кейин.— Ҳа, комнл ишонч билан айтаман, алоқаси 
йўҚ- Тўғри, фалокатлардан денгизчйларни огоҳ қилув- 
чи нурланиш ходисалари океанларда бўлиб турадй. 
Лекин у сиз айтгандай ер билан осмон орасида муал- 
лақ турмайДи. Балки, ер юзида содир бўлади. Улар 
шунчаки сароб.

— Са-ароб?
— Ҳа, сароб, бошқа ҳеч нарса эмас. Айримлар бу- 

ни инсу жйнсларга йўйиб, хато қиладилар. Сароб қам, 
бошқа кўринишлар қам мўъжиза эмас, буларнинг қам- 
маси табиат қонуии асосида содир бўладиган табиий 
ҳолдир. Габиатда ҳеч қандай сирли куч таъсирида 
рўй берадиган нарса йўқ. Мисолларга мурожаат қилай- 
лик: ўтган аср ўрталарида яшаган бир саҳройининг 
кўзига ажойиб нақшинкор обидалар кўриниш берибди. 
Саҳройи, «худойи таолонинг марҳаматини қаранг, мен- 

• дай мусофир бандага жаннатнинг эшигини рўбарў қи- 
либ турибди», деб ўйлабди. Бироқ жаннат эшигига 
яқинлашган сайин у узоқлашаверибдй. Гоҳ ерда, гоҳ 
ҳалиги сиз айтгандай, осмонда муаллақ тўриб қолар- 
миш. «Э, худо, мендан кулиб, калака қилганингми ё 
фирибгар шайтоннинг найрангига учрадимми?»—дея 
ҳайрон бўлибди. Дунёга келиб, қум барханларию қу- 
юнлар, бўронлар даҳшатидан бўлак нарсани кўрмаган 
саҳройига худо жаннатни раво кўрган бўлса ҳам ажаб 
эмас-да. «Бебақо» дунёнинг ташвишларидан қутулиб, 
роҳату фароғатда яшамоқликнинг вақти соати етгани 
шудир балки?

Унинг миясига ўрнашиб олган ана шундай фикр 
тйнчлик бермабди. Тоза югурибдш Югура-югура, ни- 
ҳоят, ҳолдан тойиб, йиқилибди. Анчадан кейин ўзига 
келиб қараса, на ҳавода, на ерда ўша кўринишдан ном- 
нишон бор эмиш. Алданганини билиб, роса йиғлабди, 
фарёд кўтарибди, жинни бўлай, деб қолибди. Яна йўл 
юрйб, йўл юрса ҳам мўл юриб, Самарқанддай жойга 
келиб қолибди. Шаҳар айланиб юрса, яна ўша кўри- 
нинг.. Тавба, деб ёқа ушлабди. Худо мени чиндан ҳам 
майна қиляпти шекилли, деб ўйлабди яна. Кейин ўша 
кўринишни писанд қилмай ўтиб кетмоқчи бўлибди. Не 
қилсинки, нигоҳи тортилиб, оёғи ўша ёққа Судрайве- 
рйбдй. Ҳеч хатоси йўқ, саҳрода кўрган ўша манзара- 
нинг ўзгинаси, ҳеч бир ери ўзгамас. Уша осмонўпар 
мииоралар, ажиб жозиба кашф этган афеонавий ко- 
шоналар, нақшинкор дарвозалар... Аслида, бу — гўзал 
Самарқанд кўркига кўрк қўшиб турган Регистон мад-‘

расаси экан, саҳр.ойи бу обидалар хазинаси нега бун- 
, дан деярли юз чақирим олисдаги қумлик саҳро ўрта- 

снда кўриниш берганининг тагига етолмай ёқа уш- 
лабди.

Хўш, бу нима ўзи? Мўъжизами? Йўқ! Бунга жавоб 
беришдан олдин яна бир мисол айтай: яйловда юрган 
чўпонларнинг ацтишича, баъзан чўл б.илан осмон ўр- 
тасида, баъзан булутлар қаърида сурув-сурув қўй 
ҳайдаб ўтаётган отлиқлар, улкан тоғларга тирмаша- 
ётган, денгизда чўмилаётган одамлар, ўрмонлар, гул- 
хан атрофини қуршаб ўтирган сайёҳлар кўриниш б.е- 
рармиш. Денгизчиларга эса ҳаммаёқни нефть вишка- 
лари босиб кетгандай туюлармиш. Бу ғаройиб кўри- 
нишлар хурофотга озми-кўпми ишонган одамлардагина 
сирли, ғайритабиий кучларнинг намоён бўлишидек 
туюлиши мумкин. Хўш, аслида шу нима ўзн, мўъжи- 
зами?

Сурувғсурув қўйларни ҳайдаб ўтаётган отлиқлар 
ҳам, улкан тоғларга тармашаётган одамлар ҳам, ўр- 
монлар ҳам, гулхан атрофини қуршаб ўтирганлар ҳам, 
децгиздаги вишқалар, ҳамма-ҳаммаси Самарқанд шаҳ- 
ри сингари ер юзида мавжуд. Улар яқин ўртада ёки 
жуда олисда бўлишлари мумкин. Сароб спнгари кўри- 
нишлар эса худди ана шу мавжуд нарсаларнинг ҳаво- 
даги аксидир. Саҳррйининг қисмати бунга яққол мисол 
бўла олади. Тажриба қилиб кўрамиз...

Олим қўлига япа иккита кўзгу олдн. Залдагн чироқ 
ўчирилди. Саҳнадаги стол устида биргина лампа ёри- 
шиб туради. Ана шу лампа ёруғига қўйилган сурат ак- 
сини иккала кўзгу ёрдампда қоронғи залга юборди 
олим. Қўзгуларда бирон ҳикмат бўлса керак, чунки 
оддий ойна бўлганда сурат акси дсворга тушарди. 
Олимнинг қўлидаги ойналар эса суратни рдамларнинг 
қоқ тумшуқлари остига келтириб кўрсатарди. Стерео 
кшюнинг ўзгинаси, фақат ҳаракатсиз ва овозсиз, хо- 
лос..

Ҳавода аксланган сурат тасвири кўпчнлнкка таниш 
• чиқди»

— Бухородаги музей-ку бу?—деди қимдир.
—, Ситораи моҳи хосса,— деди бошқаси.— Амир 

Олимхон арки... Ана Сарҳовуз... Гулзор... товуслар...
■ , Темиржон уларга тикилиб ўтириб, Шероролга кел-

ган дастл.абки кунларини эслади. Баъзан оқшомлари 
денгиз буйига. кетарди. Олис-олисларга тнкилиб турар, 
баъзан қармоқ ташлаб қўниб, пўкакнийг қимир-қи-

мрр қилишидан завқ оларди. Бир куни хаёлга чўмиб 
қолиб, узоқ ўтириб қолди. Қуёш аллақачонлар денсиз 
ортига ботиб кетган. Атроф қоронғи. Моторли қайиқ- 
ларнинг овози ҳам аллақачонлар тинган. Олис-олисда 
кемаларга йўл кўрсатувчи чироқларгина йилт-йилт қи- 
лардп, холос. Сув юзида қалқиб турган қармоқ пўка- 
ги аранг кўринади кўзга. Темиржон кетишга чоғлана- 
ди. Шу чоқ нигоҳи тортилиб, ўзидан ўн беш-йигирма 
қадамча наридаги кимнингдир қармоқ солнб ўтирга- 
нини кўради. Демак, ёлғиз эмас экан. Бирга қишлоққа 
қайтарман, деган умид бплан яна ўтираверади. Анча- 
дан кейингина балиқчига мурожаат қилади:

— Қайтамизми?
Жавоб бўлмайди. Балки сув шовқинида эшитмаган- 

днр. Шу гумон билан яна сўз қотади Темиржон:
— Ҳеч нима тутдингизми?— Яна жавоб йўқ.— 

Менга илинмади,—атай овозини баландроқ қўяди.
Ҳамроҳининг жавоби келмайди. Шундан кейин қар- 

моғини йиғиштириб, кетишга отланади. Қараса, ҳам- 
роҳи ҳам кармогини йиғиштирибди. Темиржон у етиб 
келгунча кутади. Анча-мунча кутади. Лекин у қимир 
этмасди.

— Юринг, биргалашиб кетамиз,—деб ҳам кўради 
Темиржон.

Садо чиқмайди.
Темиржон у томонга одимлайди. Қаршидагн одам 

ҳам бир-икки қадам унга томон юради. Темиржон тўх- 
тайди. У ҳам тўхтаганича серрайиб тураверади. Темир- 
жон яна қаршилаб бораверади. Ораларидаги масофа 
қисқара-қисқара икки қадамча қолганда Темиржон- 
нинг ўзи кимсасиз қирғоқда ёпиа-ёлғиз турганини кў- 
ради. Ҳалиги нотанишнинг қораси эса муз сингарн 
эриб кетгандай бўлади. Темпржон у ёқ-бу ёққа қарай- 
ди, ҳеч ким йўқ. Ғалати бўлиб кетади. Бунинг тагига 
етолмай ўйланиб қолади у. Қейин ҳам кўп ўйлаб юра- 
ди шуни. Аммо кулги бўлишдан қўрқиб, бировга айт- 
мади хеч. Қим билади, нима деб ўйлашаркин?; • Бора- 
бора ўша воқеа бутунлай эсидан ҳам чиқиб же- 
тади.

Мана, ниҳоят, бугун унинг тагнга етиб, ўша кўри- 
ниш сабабпга тушуниб ўтнрибди.

Унғарбой оға.нинг ҳам кўзи олдяга Қуйруқдагн Дйҳ- 
шатлп ҳодйсалар келди. Уша ваҳймали туя, каттакоп 
бвул, хотнн-халаж. . Эслашнипг ўзи қандай даҳшаг. 
Этларинг жимирлаб кетади,.. •= • ■ • ■ ..• •> >

, : Олпм сўзлар, ҳамма бсрилиб тинглар, тасаввурла- 
ри кенгайиб борардн.

— Эрамиздан аввал яшаган машҳур Рим олими 
• Динерон: «Ҳеч цандай нарса сабабспз рўй бермайди. 

Бордию бирор нарса содир бўлса, у бўлнши мумкин- 
лигидандир»,— деган экан.

Одатда, маълум кенгликлар на сокнн дешиз усти- 
. даги ҳаво қатлам-қатлам булиб, бу қатламлар гоҳ 

зич, гоҳ ораларида улкаи бўшлиҳ қолдириб ёйилади- 
. лар. Ана шу қатламлар кўзгу вазпфасшш ўтайдп. Бн- 

рон ерддги манзаранинг аксиип ана шу кўзгу пккинчи 
бирон жойга тушпради. Натижада одам бир иеча ўн 
километр олис масофадаги нарсаларни пақ уз тепаси- 
да кўриши мукаррар. Унгарбой огага куршпап гав- 
жум овул ҳам, аҳён-аҳён дснгиз багрпда ловуллаб ко- 
ладиган алаига ҳам чпнлап мавжуд.Лекип улар шу 
ернннг ўзида эмас, олпсда. Бу курииишлар, ҳаво куз-' 
ғусп орқали ёгилган ўша мавжуд нарсанинг аксн, хо- 
лос. Шундан маълумкн. теваракка оддий куз бнлан 

, эмас, идрок кўзи бнлан қарай билиш керак. Шундаги- 
,. на ваҳм, қўрқувга ўрин қолмайди. Мавҳумлик зулмати 

сиздан чекинадп. Ҳаракатдаги мўъжизаларни, олам 
жумбоқлариии ечпб беришга факат илмгипа қодир, 
бидъат эмаС. Илм ҳал кплолмапдигап хеч иарса йуқ 
дунёда. Тўғри, ҳамма нарсани бпрдан билиб бўлмас. 
Ҳаётий тажриба, илмнй савия керак унга. Урганиш 
мушоҳадалари натижасида бугун бнлмаганиигни эрта- 
га, эртага билмаганингни пидпнга фаҳмлаб оласап, ки- 
ши. Хуллас, қанча билсанг — оламдаги мўъжизалар 
мўъжпзалипшн шунча тез йўқотаверади. Ҳаёт эса япа- 
да шприн, янада гузал туйилаверадп сенга. Дунё шу-. 
шақа!

VIII

Тонгга яқии кпмдир кўча эшикпи қаттиқ қоқди. Ит 
вовуллади. Довулбой отадан аввал Тем.пржон югурпб 
чиқдп. Отлиқ бир киши.

■ Ким ксрак эди?
— Спз... сиз керакснз, чпроқ, уйқунгизга ут қўйган 

бўлсам, узр. Мени танимадпнгизмн?
— Танидпм,— деди Темиржон. Ҳақиқатда эса ушшг 

мсмини эслолмай кшшалаётгаи эди. Бу — анов кунгн 
бюрода қатпашган раис-ку.

— Хабарннгнз йўқми?—деб сўради от устидагн 
киши,— ўтган оқшом клубда лекция ўқиган уламо ке- 
тнб қолмаганмикан? Кечадан бсри аъзоларим тиқи- 
линч қилиб ҳоли-жонимга қуйишмайди. Районга ажо- 
йиб донишманд келибди. Кўз авраши азайимхонни 
ярим йўлда қолдириб кетармиш, ўша оқшом бўлмай 
чаккн қилган эканмиз, дейишиб қулоқ-миямни ейишди 
Кетиб қолмаган бўлса, албатта бошлаб келаман, деди- 
МУ қутулдим. Қаердан топсам бўлади, чироқ?

— Райком комсомолга учранг-чи!
— Албатта топиб боришим ксрак. Уддасидан чи- 

қолмасам, тоза таъна тоши ёғдиришадц устимга. Хуп, 
кетдим. Хайр!

Уша кунги лекциянинг донғи ҳаммаёққа тарқаб 
бўлган эдн. Кўча-кўйда, ҳовлиларда дув-дув гап. Би- 
ров-бнров билан тасодифан учрашиб қолса ҳам шун- 
дан суз очарди. Мактаб болаларини айтмайсизми, 
асаларидай гувиллаб қолишган. Катта-кичигининг оғ- 
знда ўша олимиинг «кароматларп».

Шундай қплиб, икки кунгагина командировкага 
келган олим учун яна беш-олти кунга қолиб кетишга 
тўғрн келди. Қолхоз ва совхоз рахбарлари, кутубхона- 
лар навбат талашиб, унинг оёғиии ерга тегизмай қў- 
йишдн. Қўпчиликпииг илтимосига кура, район марка- 
зида яна савол-жавоб кечаси ўтказилди. Бу сафар 
халк ёғилиб кслди.

Хуллас, одднйгпна гиёҳ қуёшга томон интилгани 
каби инсон ҳам зулматдан қутулиб, ёруғлик сари оши- 
қишга мойпл. Хурофотга кимнинг тоби бор, дейсиз. 
Шунинг ўзи ҳам Ҳожи оганинг «кароматларига» кар- 
ши исён эдн.

Темиржон Қуйруққа етиб келган маҳал назари би- 
ринчи булиб Унғарбой оғага тушди. У тариллаб тур- 
гап трактор ёиида куймапар, боши билан шўнғиб мо- 
тор нчини титкиларди. Бнрдан Темиржопни дала буй- 
лаб кёлаётганинп кўрди-ю, мой бўлган қўлларини чпита 
қоп парчасига чақкон арта б.бшлади. Унпнг кўз бо- 
қишлари жиддий ва қандайдир яхшиликдан далолат 
берарди. Лекин индамадш Темиржон сари энгашиб, 
гўё бирон снр айтаётган одамдай шнвирлади:

— Қечир мени, чироғим. Энди жумусипгни ташлаб 
кетсам иомардман, тусуниклими?.

Темиржонга райижроком биносидан кичкипагина 
бир хонанн бўшатиб берган эдилар. У бу ерда камдан- 
кам булар, бутун ишни далада, оёқ устида бажарар-

ли .П ьип, пяряд гупднрпш, қпсобот миш тарур бўл- 
ггн1и.1 1,прц > \ г11рнц|га мажбур бўлардп. Хнгарбой ога 
бнлап учрапнан кунн ксчқуруи худди япа шундай рас- 
мнй ишлирни даном эттирнб ушраркаи, хона эшигини 
бпроп /ақиллатди.

Кираш-ринг.
Эшнк очилди. Остонада ёшшна бир йигнт.

(Ииўгонмнсан?—Темнржон Ойсулувнинг акасини 
даррои таниди,

Ойтуюи бошндан шапкасини олиб, пешонасини бо- 
(•иб тушгап сочларини сийпай-сийпай текислади.

Қани, утир,— уни ноқулайликдан қутултиришга 
Онгиқди Темиржон.

— Мен... Мсн ёлғизмасман, оға, иниларим бор, ча- 
қирсам буладими?

— Чақнр, чақир...
Ойтуғон ташқарига қараб имо қилди. Ойтуғон би- 

лан тенгқур уч нафар йигит кирди. Эшик олдида тизи- 
лпшди. Салом бериш эсларнга тушди шекилли, нав- 
батма-навбат қул узатишди. Бирининг кўзлари ўтдай 
чақнар, тик бокишга ийманаётгандай қалпоғини эзғн- 
ларди, холос. Яна бири музейга кирган томошабиндай 
шифтдан тортнб бутун хонага куз югуртирар, учинчи- 
си эса, оғирлигини дам у оёғига, дам бу оёғига таш- 
лаб, маьносиз боқарди.

— Буларниям олиб келдим,— дея такрорлади Ой- 
туғон,— урмончиликда ишлашга. Колхоздаги бари иш- 
ларни бажариб қуйишган. Ҳозир қуллари буш. Умумий 
ишга ҳисса қушиб қолайлик дейишади.

— Рахмат, йигитлар, бизга зарурсизлар. Иш топнб 
берамиз.

— Биз механизаниянн бошқара оламиз,— деди қал- 
поғинн ғижимлаётгани,— агар мумкин булса, битта- 
дан агрегат берсангиз.

Темнржон урнидан турди.
— Агрегатларимиз кам,— деди у маъюс охангда,— 

бизга белгилангани бешта агрегат... Ҳаммасининг эгаси 
бор.

— Смен билан ишласак-чи?—Ойтўғон янгилик 
тавсия қилгандай тулқинланиб кетди.— Қолхозда кеча- 
лари хам ишлаганмиз.

Темиржон қулочини ёйиб афсусланган қиёфада га- 
пирди:

— Ез бўлса бошқа гап эди. Ҳозир куз. Тунлари 
совуқ. Ер намгир, қийналиб қоласиз. Бунинг устига

нўчат ноэик нарса. Хиёл хатоликка йўл қўйилдимн, 
гамом. Умрига завол бўламнз...— Стол ғаладонидан 
блокнот олиб, ҳар бирининг исм-фамилиясинп ёза 
бошлади.— Бизга яна бир-икки хўжаликдан агрегат 
ваъда килишган, агар келиб қолса, марҳамат, ҳознрча 
бг шқа ишларни бажариб турасиз, яхши.ми?

— Яхши?

Аста-секин таркаб кетган одамлар ўз бригадалари- 
га кайта бошладилар. Яна тракторлар гурроси, одам- 
лар шовқнни. Поёнспздай курипган кенгликлар аввал- 
гндай гавжум.

Қуёш чиқиб, атрофни қизднрнб турган кунн яна 
Мойкул яқинидагп булоқ буйига барча баробар йпгил- 
дн. Мажлис утказдилар. Мажлисга шахсан узи бош- 
қошлик килган райком секретари ўрмопчпликнинг бс- 
қпёс аҳамнятпни яна бнр карра уктнришга ўтди.

— Шероролда яшил бойлик бунёд қилиш, бу фақат 
гўзаллик яратиш деган гаи эмас. Балки ҳар йили, куз, 
қиш, баҳорда хуруж қпладигап табпат офатларига 
қарши уруш эълои қнлишдир. Бу жангца голпб чиқ- 
моқлпк даркор. Хаводан қиш нафаси келиб турибдн. 
Эрта-нндин ёғшьсочин, қор қуюнлари, туфонлар бош- 
ланади. Демак, дам ғанимат. Энди кулни кўлга бериб, 
жон куйдириб ишлайлнк. Хар жабҳада улушимизга 
тушган имтиҳондан муваффақиятли утиб юрган қалбн 
олов аҳли элатмиз. Мана шу пмтиҳондан ҳам бекаму 
кўст ўтиб олишимизга шак-шубха йук.

Унинг кисқа нутқидан кейин бирин-кетпн сузга чи- 
қувчилар кўпайиб қолди. Бир соатгагина мулжаллап- 
ган мажлис узидан узи митинг тусини олиб кетдп. Ҳар 
ким сўзини таъснрчан чпкишига, райком секретарн- 
пнкидай жаранглп янграшига уринар, нутқлари охи- 
риДа эса зиммаларига қандай мажбурият олганликла- 
рини ҳам айтпшнп унутмасдплар. Баъзилар эса ҳеч 
кутилмаганда Хржи оға тавсия қйлган бемаънн ҳаёт 
фалсафасини ҳам очиб ташлашга ўтиб кетарди- 
лар.

— Адашиб юрган эканмиз,— деди улардан бпри,— 
кечаги олим кўзимизни мошдек очиб кетдн.

— Мен Ҳожи огадан қулпмни ювпб, ‘қўлтиғимга 
уриб қўйганмаи,— лукма ташлади бошқаси.— Ҳеч 
ишонмайман энди унинг кароматига. Гирт алдоқчи 
экан, қи.зиғар.

Уртада яна тортишув.

— Ҳой-ҳой; нима деяётганингни биляпсаимй ўзииг’ 
Оғзим бор деб гапираверасанми? ,:

— Намунча ҳимоя қилмасанг уни? Тағин ўзинғҳам 
Ҳожи оғанинг патагини ялайдиганлардан бўлмагин!

— Оғзингга қараб гапир! Патагини ялайдиганлар 
бошқа, тушундингми? Шунчаки, ўзини сийламасанг 
ҳам оппоқ соқолини ҳурмат қилишинг керак, демоқчи- 
ман.

— Ҳе, хурмат қиладиган жойи қолгани йўқ уни. 
Унақа ғирромни ҳурмат қилгандан кўра чўл қурбақага 
қуллуқ қилгайим афзал.

Ҳеч ким бугунги йиғиннинг охирида бунчалик қиз- 
ғин мунозаралн баҳс кўтарилади, деб ўйламаган эди. 
Ҳамма бирдан Ҳожи оғадан норозилик ҳиссини тўкиб 
солаверди.

Мажлисни олиб борувчилар уларни аранг тинчи- 
тишди.

Шу куннинг эртасига Қуйруққа ҳам одамлар тўда- 
тўда бўлиб келаверди. Барча баравар ишга тушди. Бу 
ерда салқин. Шунга қарамай, баданлар қизиб кетди. 
Пешоналарга тер резалари югурди. Тушга яқин кўчат- 
зор эгатлари бўйлаб қамиш иҳоталар саф торта бош- 
лади. Улар кўчатларни денгиздан оқаётган шамолдан 
паналаши керак.

Темиржон одамлар тўлқини ичра сузиб юргандай. 
Улардан миннатдор. Улар билан бирга баб баравар 
нафас олиш мароқли туюлар, бех.ад бахтиёр ҳис қилар- 
ди ўзнни.

Оққалъада ҳам сўнгги беш кунликда шундай ғай- 
рат кўрсатилдики, деярли бир ойлик вазифа охирига 
етказилиб қўйилди. Энди ёғин-сочинга қолиб кетиш 
тўғрисида ғам емаса ҳам бўларди. Бунинг устига, ҳаво 
ҳам очилиб кетди. Қуёшнинг ўзи йўқ, аммо уфқда 
унинг оловранг шуълалари акс этарди. Ҳа, энди хаво- 
тирланишга ўрин қолмади.

Ана шундай кунларнинг бирнда кунчиқар томондаи 
икки аёлнинг қиёфаси кўринди. Улар туя ўркачидай 
баланд тепаликка чиқиб; булут парчалари сузиб юр- 
ган кўм-кўк осмон фонида кўк сари парвоз қилмоққа 
чоғланган лочинни эслатардилар. Бири қўлини пешона-. 
сига қўйганича одамлар тўлқини мавж урган кенг- 
ликларга тикиларди. Иҳота олаётгаплардан бири уни 
таниди:

— Ойсулув!— деди у ҳаяжон билан,

— Онсулув!—дея унинғ тахминини тасдицяади 
иккинчиси.

Ойтўгон «Бўрон қуши» майхонасида юз берган ҳо- 
дисадан кейин Ойсулувни ҳидиришга астойдил кириш- 
ган эди. Ойсулув эриникидан қочиб, Қундуз ҳимояси- 
дан паноҳ топган экан. Бу тўғрида ОйтўғоПГа Маълум 
ҳилдилар. Матназарнинг ҳандай одамлигпни билған 
Ойтўғон ота-онасини кўндириб, синглисини уйга ҳай- 
тариш учун кўп уринди. Қачонгача ҳаммадан яшири- 
ниб, ҳаммага гап-сўз бўлиб, дарбадар юради. Шундоҳ 
ҳам ичини еб, ўзини анча олдириб қўйибди. Хуллае, 
Ойтўғоннинг ҳаракатлари зое кетмади. Ота-она ҳиз- 
ларини кайта багриларига олдилар. Аслида-ку, ўэлари 
ҳам шундай бўлишини исташар, ҳизларининг ҳисмати- 
га жонлари ачир, кўнгиллари ■ нотинч эди. Айниҳса, 
онанинг кўзидан ёши аримасди ҳеч. Бироҳ эл олдида 
расм-русмга ҳарши чиҳиб, иснодга ҳолишдан чўчир- 
дилар. Бахтларига Ойтўғон бор экан. У оилада ота- 
дан кейнн иккинчи эркак. Унннғ ҳам ўзига яраша 
иэзати бор, гапи ўтади. Шу баҳона бўлдиоо, жонларига 
ора кирди. Ахир, ким ўз жйгаргўшасини хўрлаб, кўча- 
га ташлаб қўйгиси келади.

Шундай қилиб, Ойсулув яна волида бағридан па- 
ноҳ топди.

Икки аёл тепаликдан тушиб келншлари билан ҳий- 
чув кўтариб ўраб олишди. Тенгқурлари қучоқлашиб 
кетишди. Нақ бир ойчадан бери дом-дараксиз йўҳолган 
Ойсулув уларнинт кўзига оловдай кўринарди.

— Қундошимни ҳам бирга олиб келдим,— деди у 
ёнидаги аёлни Темиржонга таништириб,— Ойсара. 
Рухсат берсангиз, оға, биз билан ишласа...

— Ишлайверсин,—деб юборди Темиржон ҳам.
Ойсаранинг кампир янглиғ ажин тортган башараси 

ниҳолдай ҳоматига асти мос тушмаётгандай эди.. Фа- 
қат чиройли кўзларигина бунинг аксини баён қилар- 
ди, холос. Бир одамдаги бу икки хил қиёфа кишини ўй- 
латиб қўярди. Темиржоннинг унга раҳми келди.

•— Майли, -ишлайверинглар,— ҳайтарди у сўзини. 
Сўнг нозик қочирим билан сўради:— Эрингиздан бало- 
га колиб юрмасам бўлгани.

Ойсара ерга боқди. Унинг ўрнига Ойсулув жавоб 
қилди: . ;

— Балога қолмайсиз, оға, қўрқманг. Мен уникидан 
кетганман,—Қейин ҳамон ердан кўзини узмай турган 
Ойсарага каради,— Қундошим ҳам кетади. ■

' Ораг.а Тожйддин суқилди:
— Узи қаерда? Қўпдан қорасини кўрсатмай қол- 

ди-ку? '
— Узй жўқ! Жўқолган. Қаёққа гумдон бўлганини. 

ҳеч ким билмайдн.
— йўғ-э!

Тўртинчи боб -

Темиржон яна чарчаш нималигини билмай қолди. 
Довулбрй, ота кундузлари бир нафас чўзилиб, мизғиб 
олиш-кишига қанчалик куч-қувват бахш этишини унга 
уқтира-уқтира чарчади. ” ■

— Қиши тинка-мадори қуригунга қадар ишлаб, ўз 
ҳаловатини ўйламаса, жонига жабр бўлади. Е ўзингиз-. 
да қасдингиз борми, ўғлим?— деб қўярди доим.

Темпржон эса парвойи фалак. Қейинги ҳафта дам 
отлиқ, дам пиёда дала кезиб, алламаҳалда уйга қай- 
тишни одат қилиб олди. Қайтгандан кейин ҳам ёзув- 
чизувга берилиб тонг оттиради. Унинг ранги-рўйи шер- 
пэнжа чангалига йўлиққан кунлардагидай сўлғин, қо- 
воқлари шишинқираб, ўзи букчайиброқ юрадиган бў- 
либқолди.

— Сизнингча ҳузур-ҳаловатдан воз кечишлик — 
мардлик бўлса керак? Йўқ, янглишасиз, ўғлим, жопни 
аямаслик унинг тескариси. Мард киши соғликни ўй- 
лайди, аввал. Авайламасанг, тош ҳам синади-да, бо- 
лам. Ужарликни қўйинг. Бот-бот дам олишни унут- 
манг. Минг бора шукрки, ишнинг мушкули ортда қол- 
ди. Бу ёғига ошиғингиз олчи энди. Яхши кетади. Ёки 
бизларга ишонмайсизми?

Темиржон дўстларига ишонмасликдан эмас, балки 
астойдил масъулият ҳис қилганидан вазифасига ҳад- 
дан ортиқ берилиб кетган эди. Бирон марта нолиш 
қақида ўйламасди. Ахир, инсон эришган ғалабаси 
билангина эмас, ана шу ғалаба йўлида чеккан машақ- 
қати билан ҳам фахрлана билиши керак-да.

Чол билан унинг ўртасидаги дўстлик иттифоқи, ҳа- 
қиқий ота-болада бўладиган самимийлик сезгилари 
сингари кундан-кунга ортиб борар, шунинг учун Те- 
миржон унинг ўгитларига қулоқ солишни ўзига фарз

деб биларди. Бу»ун ҳам унннғ кисговига карши чнқол- 
мади-да, тушга яқин қайтиб келиб мизғиб олмоқчи 
бўлди.

4 Шу ётганича алламаҳалда уйғонди. Ташқарига 
чиқди. Ҳаво булут, аммо илиқ. Ерга тушган хазонлар- 
ни шабада супуриб юрибди. Ҳовли эса кимсасиздаш 
Фақат уни кўргаи қунонгина ссвиннб, кишнаб қўйди. 
Зерикибми ёки ҳовлида қантариғлик туравериш жо- 
нига тегдими, қар қалай, бйрор ёққа борсак керак, де- 
ган ният билан ер депсиниб, типирчилай бошладй.

Темиржой Қундузни бир кўргиси, қиз билан учра- 
шиб дил чигилини андак ёзгиси келнб кетди. Юлдуз- 
нинг ўша ҳаётбахш хатига кетма-кет жавоб ёзганигр 
ҳам икки ҳафтадан ошди. Бнроқ яна у лом-мим де- 
майди. Қундузни кўрса, изтиробдан эзилган кўвгли 
бир оз юпаич топармикин? Узйнн кўрмай, суратини 
кўриб овунадиганлар камми? Қундуз эса Юлдузнинг 
ғинглиси. Опасида бор белгилар унда ҳам на- 
моён.

Айтмоқчи, Қундуз хов бирда қайиқда сайр қилмай- 
мизми, демаганмиди? Ҳозпр айни сайрнинг пайти.

Уни қидириб аранг топди.
— Қелинг, Қундузхон, бугун ишга ҳеч алоқаси 

йўқ нарсалар ҳақида гаплашайлик,— деди у қизни кў- 
риши билан.

— Гуллар, булбуллар ҳақидами?—• қувлик билан 
савол берди Қундуз.

— Майли, гул, булбул ҳам фойдали-ку, ахир, Бу- 
нинг устига, романтик нарсалар.

—■ Ҳо-о, кўнглингиз романтика тилаб қолдими? 
Қойилман. Бутун романтика сиз учун кўчат экишдан 
иборат, деб ўйлаб юрардим.

Қундузнннг кўзлари одатдагича порлаб турар, 
тимқора сочл-арининг бир чимдими гажакдай тушиб 
пешонаспга хира соя берарди. Эгнида зангори жун 
кўйлак, кўйлак устидан эса удун енглн қизил жемпер 
кийған, оёғида ҳар вақтдагидай этик, бўйнида дурбин. 
Темиржон қизни биринчи марта кўраётгандай томоша 
қиларди. Бу сафарги учрашув унга бошқачароқ янги- 
ликларни баён қиларди гўё. Қундузнинг гапириш 
оҳангида Юлдузнинг жаранглатиб кулиш оҳанги бор 
экан. Айниқса унннг «Ҳо-о» дейиши билан Юлдузнинг 
«О, ноз қнлмай қўя қолинг», дегандаги карашмаАарн 
янграб кетгандай бўлди. Бу антпқа ўхшашликни Те- 
миржон биринчи бор кашф қилиши.

Темиржоннинг эгннда ўрмон ходимлари киядиган 
форма — ҳаворанг габарднндан шим-костюм, бошида 
фуражка.

— Ярашибди, муборак бўлсин!—деди Қундуз муло- 
йим кул.иб туриб.

— Раҳмат, ўзингиз киймабсиз-да?
Киярман.

Қундузнинг табассум қилгая пайтда пайдо бўлади- 
ган ўнг юзидаги нозик чуқурча унинг кўнглини ёритиб 
юборди. Ана шу чуқурча Юлдуз билан институт боги- 
да сайр қилишган, бир-бирларига жуда яқин турган 
пайтдаги дамни рслатди. Уша дамлар қандай ширин, 
бебаҳо бўлгани энди сезилмоқда. Уша учрашувда қал- 
би қам кенг ва эркин урарди. Ҳозир эса торайиброқ 
қолгандай, оғир, ташвишли уради. Чунки шу қалбнинг 
бир бўлаги билангина яшаябди-да бу ерда.

Қундуз йигитнинг тикилаётганини кўриб ўзидан 
хавотирлана бошлади. «Нима бало, бирон еримда ўз- 
гариш ббрмикин?» У сочларини тузатиб, у ёқ-бу ёғига 
қараган бўлди. Темиржон буни сезди-ю, назарини чет- 
га бурди.

Қиз у билан учрашганидан хурсанд эди-ю, айни 
пайтда, чўчинқираб хам турарди. Негалиги ноаниқ. 
Фақат ёнма-ён йўлга тушганларида жон-жаҳдп билан 
ўз Миттивойи тўғрисида гап бошдаб орага тушган но- 
қулай вазиятга чек қўйди.

— Отни қўйиб юбордим-да, ўзим булоқ бўйига бор- 
дим,— деди у,— сув юзи сокин шишадек. Ювиндим, 
қовучлаб-ҳрвучлаб сув ичдим, кейин жийдага суяниб 
бирпас ҳордиқ олмоқчи бўлдим. Ҳаммаёқда куз нафаси. 
Япроқлар тўкиляпти. Жийда шохига бир қуш кел- 
ди-да, тоЗа сайради. Қулоқ солиб ўтириб, кўзим илин- 
ганини сезмай қолибман. Бир маҳал шитир-шитир товуш 
яқинлашаётгандай бўлаверди. Секин қарасам, бу- 
лоқнинг нариги бетида Миттивой сувга тикилганича ту- 
рибди. Кўриб, хурсанд -бўлиб кетдим. Қичқириб юбо- 
рай, дебман. Кейин кўзимни ундан узмай ўтиравердим. 
Елгиз эмас экан. Енига иккита сайғоқ боласи югурйб 
келди-да, сувга лаб урди. Улар сув ичиб бўлгунча 
Миттивой бошини мағрур кўтариб, теваракнн ҳушёр 
кузата бошлади. Сайғоқ болалари олдинги оёқларини 
букиб, чўккалаганларича чанқоқларини қондирдилар. 
Миттивой тумшуғини ғоз кўтарганича ҳавони ҳндлар, 
бирон шарпа йўқмикан, дегандай атрофга жовдирар- 
ди. Унинг ҳар бир ҳаракати менга таниш. Лекин ҳо-

зир жуда бошқача„ кўриниб кетди кўзимга. Унда қан- 
дайднр шоҳона ифтихор пайдо бўлган. Аммо тажри- 
баеизлиги ҳам билиниб турарди. Қўлда ўсиб, эркин 
шароит мактабини эгаллаб улгурмаган-да: булоқдан 
салгина олисроқда ўтлаб юрган отнинг, булоқ четида 
ўзига тикилиб турган одам шарпасини сеза бил- 
масди.

Сайғоқ болалари сувдан бош кўтариб, лабларини 
чалн-налп ялаганларича ортга тисарйлдилар. Сув 
ичиш навбати Миттивойга келди. Мен унинг чиройли 
қадди, ёйдай тетик бўйни, ипакдай майинлашиб қолган 
тилларанг юнгларининг билинар-билинмас силкиниш- 
ларига мақлиёман. У ҳам сув ичиб бўлгач, тилйни ча- 
пиллатаркан, лабларидан туёқлари остига чак-чак сув 
тома бошлади. Шундан кейин кўзи менга тушиб қол- 
дн: Мен беихтиёр: «Миттивой», деб юборибман. Сўзим 
огзимдан чиқар-чиқмас, учаласи баб-баравар келган 
томонига ўқдай отилиб кетди. Бир зумгина туёқчалари 
эзган хас-чўпларнинг қисирлашлари эшитилиб турди. 
Қилмишимдан пушаймон едим. Яиа шитир-шитир то- 
вуш. Қарасам, кўздан йўқолган Миттивой битта-битта 
ббсиб қайтиб келяпти. Яна чақирдим. Миттивой таққа 
тўхтади. Олдинги бир оёғини хиёл кўтарганича ҳайкал- 
дай қотди-ю, менга узоқ тикилди, кейин таиигандек 
югура келиб, оёғимга суйканди-Да, яна шаталоқ отга- 
нича қочиб кетди. Ағрайиб қолавердим. Шундан бери 
кўрмайман, изламаган жойим қолмади. Матназарга 
ўхшаганнинг милтиғига учрамаганмикин, деб қўрқа- 
ман.

— Учрамагандир.
— Шунақа дейсизу... Билиб бўлмайди-да. Қўрган- 

лар ҳавасга ҳам тутиб кетишларй мумкин.
Унинг ташвиши Темиржонга ҳам ўтиб борарди. 

Булбул кичкина қуш бўлса ҳам ўзига мафтун эта би- 
лади. Аммо шахсий вақтихушлигинй ўйлаб, уни қа- 
фасга солиб қўядиганлар камми? Узига тонг отсину 
ўзгага кун ботсин. Шу ҳам инсоний фазилат бўлди-ю.

Темиржоннинг кўнглида қандайдир аламли туйғу 
уйюнди. ' -

— Табриклайман,— деди тўсатдан Қундуз ёнма- 
ён боришаркан.— Қуйруқ тақдирини ўйлаб, тоза тер 
тўкдингиз. Ишларингиз ванг эмиш. Эшитиб тураман 
ҳаммасини.

«Ҳа, бу йилги ишнинг энг қийини ўтиб кетди-ю,—■ 
деб ўйларди Темйржон.— Қишнинг совуғидан эсон-

омон чиқиб олиш ташвиши бор ҳали. Ерлар музлаб, 
Кучатлар илдизига зарар етнши мумкин. Ҳали нечтаеи. 
нобуд бўлади-ю, нечтаси қолади. Ҳар қалай, ғалаба 
ҳақида қўшиқ. айтиш эрта ҳали. Ҳар бир нарсада бўл- 
гани каби бизнинг меҳнатимизда ҳам ўзига яраша 
шодлик ва азоб туйгулари бор».

Қундуз олдинроҳ юриб кетди. Темиржон чаҳҳон 
юриб, етиб олди унга.

— Мени кечиринг,— деди у аста, Юзлари қип-ҳиза- 
ри,б кетган эди,— Кўпдан бери кўрганим йўқ сизни. 
Бугун „учратғанимдан хурсандман, жуда-жуда...

Қу.ндуз жилмайиб қўйди. Демак, кўришишга орэи- 
манд экан-да. Бу яхши. Унинг тили билан айтганда 
«жуда, жуда...» Юлдуздан хатни ҳам шундай орзиҳнб 
кутаётган бўлса керак. Жавоб келмаганига хафамикни 
ё?, Бу ҳақда индамайди. Майли, сир тутса тутақолсин, 
лекин бари бир айтади. Бир хатга кетма-кет икки мар- 
та жавоб. ёзгани ҳеч кимга маълум бўлмаса ҳам, Қун- 
дузга маъдум. Ана шу иккитасига ҳамон жавоб келма- 
ётранйни. ҳам билади. Майли, кутсин. Узоқ кутилган 
нарсанинг қадри ошади.

Денгиз бугун тинч. Унннг қаърига узун кўприк бў- 
либ кирган тахта йўлак теварагига боғлоглиқ қайиқлар 
ҳар вактдагидай чайқалмас, ўзини ҳар ён урмас. Ар- 
ҳонларни солинтирибгина, жимгина турарди. Катта ке- 
маларда ҳам ҳеч ким йўқ. Хартумлари кўкка етгудай 
баланд кранларнинг п.ўлат бармоқларигина ҳавода оси- 
либ, аста силкинади. Айюҳаннос солиб қийқирадиган 
қушларнннг ҳам қораси кўринмайди. Фақат якка-ёл- 
гиз қалдирғочгина дам пасайиб, дам баландлаб учиб 
юрибди. У нимагадир безовта.

Бу осойишталик Темиржоннинг юрагига андак ғул- 
ғула солди.

— Табиатнинг феъли бузилиброқ турибдими дей- 
ман?—дедн у шубҳали кўринган той-той кир пахтадай 
уюлган булутларга боқиб, — денгиз ҳам ғалатироқ.

— Майли, кўнглингиз чопмаса, сайрни тўхтатамиз.
Темиржон унинг гапини ўзича тушунди.
— Чўчияпти, деб ўйламанг, Қундузхон. Денгизда 

биронта қайиқ кўринмайди, қаранг-а. Бу бежиз эмас.
Қиз кулди.
— Тўғри, .балиқчилар ҳали денгизда бўлса керак. 

Қайтганларича йўқ шекилли.
Темиржон. шахдам бориб қайиқларнинг бирйни ар- 

қонидан ечди.

— Қўйинг, майли, сайрни бошқа кунга қолдирамиз.
Темпржоннинг қайсарлиги тутди. «Бу деиғиз экаи- 

ку, одамлар аждаҳодай қутуриб турган Амуда сузиб 
йришади-ю...» .

Қиз қайиқнинг қуйруқ қисмига, йигит унга юзма-юз 
ўтирди-да, эшкакларни сувга солди. Сокин жимирлаб 
турган сув сатҳи мойдай кесилди-то, икки томонга оқис- 
та ёйилиб кетди. *

Темиржон мактабдалик пайтлари тенгқурлари би- 
лан шаҳардаги Қомсомол кўлига чўмилншга борар, 
аҳён-аҳён қайиқда сайр қилишиб, эшкак эшишни ҳам 
ўрганиб олган эди. Ҳозир эса қиз олдида бир «санъат»- 
нни кўрсатиб қўйиш учун дангал эшкакка ёпишди-ю, 
аммо ҳадеганда қовушиб кета қолмади. Қайиқ эгаси- 
дан аразлаган кяйсар эшакдай ўрнидан жилгиси кел- 
мас, бир ерда гир айланарди, холос. Темиржоннинг 
кафтлари жисмоний меҳнат билан чиниққан бўлишига 

■ қарамай, эшкак дастаси тез-тез қўлидан чиқиб кетар, 
сув сачратиб, Қундузнинг у ер-бу ерини ҳўл қилар, 
дам ўзи нўноқ туякашдай мункиб кетар эди. Қиз эса 
куларди.

— Менга беринг-чи...— дея қисталанг қилди кейин. 
Аммо йигит бўш келмади.

Шу алфозда улар кўрфаздан анча узоққа кетиб қо- 
лйшди. Осмон билан сув бир-бирига жуда яқинлаш- 
гандек, уфқ билан денгиз ўпишишга интилқётгандек.

Эшкак ўқи тинмай ғижирларди. Қўпдан бери мой- 
ланмаган шекилли. Шунақалигини билганда бошқа қа- 
йиқни танларди Темиржон. Майли, энди кеч.

Анча суздилар, қайиқ сув сатҳида аста қалқиб олға 
интилмоқда. Майин тўлқинлар саси ёқимли. Қайиқ 
эмас, Шероролнинг сув ялаган қиргоқлари хиёл чай- 
қалиб, ортга чекинаётгандай. Пасту баланд томлар- 
нинг мўриларигина аранг кўзга ташланади. Қаёқдан- 

. дчр кўтарилган шовқин худди ёнингизда эшитилаётган- 
дай туюлади. Ҳатто одамларнинг гап-сўзлари ҳам аниқ 
ва равшан эшитилади.

Ниҳоят, қайиқ унга итоат қила бошлагандай туюл- 
ди. Инсоннинг қўлидан нима қочиб қутуларди. Ҳамма- 
сини эгаллайсан, жиловлайсан, енгасан! Инсон олдида 
тиз чўкмайдиГан нарсанинг ўзи йўқ! Энди эшкаклар 
енгил, бир маромда ҳаракат қилар, сувга урилган заҳо- 
ти тўлқинчалар ҳосил бўлиб, қайиқ деворларини аста 
ялар, тинмай шувиллар эди. Қайиқ ррқасида эса кўм- 
кўк жимирлаган йўл кесилиб қолар, майда тўлқинча-

ларлан.хоснл бўлган ўркачларда кумутрянг кЎпиклар 
яркирарди.

Майнн шамол эсиб, қизнннг сочларшш титкиладш 
Этакларини аста кўтарнб, пуфакдай шишира бошлади. 
У борт тўсиғини маҳкам ушлаб олган, унинг юзларига 
.сачраган маржон-маржон томчилар эса эндигина йиги- 
дан тўхтаган ёш боланинг кўз ёшларйни эслатарди.

— Қаёққа ҳайдаяпсиз?
: Денгизнинг ғоят гўзаллиги аста-секин Темнржон- 
ринг= диққатини ўзмга боғлаб олаётган эди. Қўз олди- 
да сув бору сурранг уфқлар денгизнинг мафтункор 
жилваси... Бу манзара ҳар қандай кишини сеҳрлаб 
оларди ўзига. Шунинг учун қайиғи тобора денгиз ичка- 
рисига талпинаётганини сезмас эди Темиржон.

Қнзнинг саволи ўни ўзига келтирди. Эшкакнпнг бн- 
рини тўхтатиб, иккинчиси билангина ҳаракат қила бош- 
дади. Кўп ўтмай Шероролнинг кулранг қирғоқларм, 
олтин тусдаги қўғазорлари бўйлаб кета бошладилар. 
Қалин девор сннгари знч ўсган қамишзор дунёдаги 
энг беозор қушларнинг эрта баҳордан қор тушгунга 
қадар урчиб улғайишлари учун.энг қулай маскан... 
Бу ерларда бир-бири билан ким ўзар ўйнайдиган, пай- 
дарпай сайрайдиган паррандалар сурони яккаш бир 
симфония кашф этади доим. Овозининг борича ғақ- 
ғақлаган ўрдакларнинг, қийғирнинг чийиллаган ово- 
зини эшитиб, алвон турли ҳаётни ҳис этасан киши... 
Сувдан бир ярим метр баланд кўтарилган қамиш де- 
ворларни ёриб мўраласангиз, кўз олдингизда шу маҳал- 
гача хаёлингизга ҳам келмаган янги бир дунёнинг гу- 
воҳн бўласиз. Атрофи қуршалган, кенг ва худди эртак 
сингари афсонавий кўл. Шитир этган товуш эшитил- 
майди.

—. Кечагина бўлгандим бу ерда,— деди Қундуз.— 
Оққушлар кўп бўларди бу чоқда. Қаёққа кетдийкин?

— Учиб кетишгандир.
— Қаёққа?
— Иссиқ томонларга.
— Йўқ, ҳали эрта-ку. Оққушлар биринчи қор туш- 

гунга қадар ҳам болаларини учирмага ўргатиб юриша- 
веради. Жуда ажойиб-да,—-у бирдан тасвирга берилиб 
кетди,— ойдинда кўрсангиз.

Қуидуз гапирар экан, унинг ҳикояси Темиржоннинг 
тасаввўрида жонли қиёфа кашф эта бошлади.

...Тун қўйнига чўмган теварак жонланиб қолади. 
Қаёқдандир оққушларнинг қийқириғи яқинлашади. Қўк-

даги ой нури сбкий кул узра заррин чойшаб ёйган. Бйр- 
дан кўл оққушларга тўлиб кетади. Сув сатҳидан наза- 
рннгизни ололмайсиз ҳеч. Ногаҳон қамишлар цчидан 
бирин-кетин сузиб чиққан оққушлар аста одам- қиёфа- 
сига кнра бошлайдилар. Улар қирғоққа йўл олишади. 
Соҳйлни оппоқ либосга бурканган қизлар эгаллаб ола- 
дн. Ҳаммалари шодон. Уйин-кулги, қизлар базми бош- 
ланади.,. . . .............. . • .--
.-; Дарвоқе, шундай манзарани қаерда кўрган эди. Э, 

■ бу Чайковскийнинг «Оққуш кўли» балети-ку. Студент- 
яик пайтлари коллектив бўлиб бориб неча бор кўриш- 
ган эди уни. Қизиқ, фикрга толсанг, нималар жонлан- 
майди хаёлингда.

— Тавба, қаёққа гумдон бўлиша- қолди ҳаммаси?— 
қиз Темиржон олднда ёлғончи бўлиб қолганидан хижо- 
латда эди. . -
.’ Қундуз бу ерларни бир неча бор кезиб чиққан. Қўп 
жониворларнинг ҳаёт кечириш усули билан ошна. То- 
вуш чиқармай юриб, қар' бир жониворнинг инини ку- 
затган. Ер ^ағирлаган каваклар олдида турли ҳайвон- 
ларнинг болалари ирғишлаб юрганини кўрган. Қайси 
женивор қандай пайтда қандай овоз чиқаришини ҳам 
ўрганган эди. Нимадир миёвлаб хавфдан хабар б.еради, 
нимадир чийиллайди, мунчоқдай кўзларини йилтилла- 
тнб ин-ниидан мўралайди. Сени яширин кузатади: Хор- 
гул, чўл наъматаги остидан энтак-тентак одимлаб чи- 
қиб қолган қизилоёқ думини силкитади. Яқин-йироқ- 
ларини ёнига чақиради. Ҳозир эса уларнинғ шарпаси 
хам эшитилмасди. Қундуз қайиқ ўртасида тик туриб, 
дурбин билан кузатиб бораркан, бирдан севиниб кетди.

— Мана,— дея дурбинни Темиржонга узатди, .— қа- 
ранг, ғаройибот дунёси билан танишинг. -

Икковлари ўрии„ алмашдилар. Темиржон оёғини ке- 
риб, қайиқнинг икки биқинига қўйди-да, ғоз туриб, 
дурбинни кўзига тутди. Қундуз Темиржон қалқиб кет- 
маслиги учун, эшкакни авайлаб сувга ботирар, қайиқ- 
ни эҳтиёткорлик билан юргизиб борарди. Икковлари 
ҳам .жим, шарпа чиқариб, ортиқча ҳаракатлари билан 
бирон жониворни қўрқитиб қўйишдан чўчирднлар.

Темиржоннинг кўзига доира ичида қовоғи солиқ 
осмон фонида бешакл манзаралар, қорамтир тусдаги 
хилватгоҳлар намоён бўлди. Шу хилватгоҳлар қўйнида 
беҳисоб лашкари яшириниб ётгану яқинлашишингни 
кутиб ҳамлага ҳозирдай. Унда-бунда одам бўйи кела- 
диган шерпанжалар теваракни ҳушёр кузатаётган соқ-

чиларни эслатади. Эгри-бугри зинапоялар билан дур- 
шалган малларанг теналиклар эса қанча-қанча такаб- 
бурлик касб этган. ’

— Ҳеч нима кўрмаяпсиэми?—шивирлаб сўради 
Қундуз:

' -^ Ҳеч нима: ’ ;■ 4
"* — Дурустроқ қаранг.

Шу мақал Темвржон қичқириб юборишига оз қолди.
— Кўряпман;..- Қуёнга ўхшаган жониворлар югуриб 

юрншибди. Унақа десам, қуённйнг қулоғи бўларди... 
Вуники йўқ. • ■

■ :— Тумшуғи қанақа? •
— Тўмтоқ... Териси олачипор. Малларанғ... қўпғир 

доғлари ҳам бор. -
— Думи момиқдаккинами? ';
— Думини елкасига ташлаб олган. ■

- — Олакузон,— дея тушунтирди қиз.—■ Бирон фало- 
катни сезса, қўрқса, безовталанса, думини елкаеига 
ташлаб, бошини тоз кўтарганча тураверади. -

■ — Қизиқ... бу жуда қизиқ, жуда, жуда... Шу ердан 
туриб милтиқ отса, етармикан!

— Қойил-е. Қелиб-келиб сиздан шунақа гап эшита- 
ман, деб ўйламагандим, Темиржон ака.

— Қечирасиз,— ўсал бўлди Темиржон,— сирасини 
айтдим-да. Оғзимдан чиқиб кетди. Қелинг, қайиқни 
мен ҳайдай.

Қундуз аввалги жойига ўтиб ўтирди.
— Емон кўрганим милтиқ тутган одам. Бёрақм, бе- 

шафқат бўлишса керак ўшалар... Тирик жонга жабр 
қилишта қандай виждонлари бўларкин-а. Йиртқичми, 
беозорми, фарқига бормай отйшаверади.

— Йиртқич қайвон йўқ дунёда. Тегмасангиз, азоб 
бермасангиз, энг ашаддийси ҳам инсонга бош эгади.

— Тўғри айтасиз. Аму соҳилидаги тўқайзорлар йўл- 
барсга кон бўлган бир вақтлар. Қани улар? Юраверса, 
кимга зарари тегарди. Қўриқхоналаримизнинг безаги 
бўлмасмиди? Ана шунақа ҳайвонларнинг қиронини 
келтирган овчилар. Ашаддий йиртқичлик деб шунга 
айтадилар. Турган-битгани ёвузлик. Табиатга зарур 
бўлмаган мавжудот борми дунёда? Йигирма гектар 
ерда бирон шер ёки йўлбарс айланиб юрса, ёмонмиди? 
Ўша ернинг чорвасига ҳам барака кирарди. Ҳар бири 
иккита-учтадан болалайдиган бўларди. Чунки улар 
ортиқча ҳушёрликни йўқотиб қўймайдилар. Махлуқот 
дунёсининг ана шунақа қонунлари бор. Табиат ярат«

ган ҳамма нарса фойдали. Ҳатто чувалчанггача Ер. ос- 
тяда ўрмалаб юрган сон минглаб чувалчанг бўлмаса, 
на мевали дарахт, на сабзавот, на гиёҳ унган бўларди.

— Тўғри айтасиз. Дунёдаги ҳамма нарса бир-бири 
учун жон фидо. Оддийгина чивингача. Чивинлариикг 
ҳам зараридан фойдаси камми? Улар доим бошқа 
мавжудотнинг тириклиги учун қурбон. Мен бу ҳақда 
кўп ўйлайман. Мана, эллик бир миллиард гектар ерга 
эга бўлган планетамизнинг ўттиз олти миллиардини 
сув, ўн беш миллиардини қуруқлик эгаллаган бўлса, 
шундан бор-йўғи тўрт миллиард гектаргинаси ўрмон 
билан банд, холос,— ўз дардини очишга ўтди Темир* 
жон ҳам.— Ахир, бу жуда оз-ку. Лекин шу озни ҳам 
қадрламайдиганлар топилади. Уни асраб-авайлаш ўрнига 
нобуд қилишгача борадигаплар йўқ дейсизми? Набо- 
тотни беҳисоб, беқиёс тириклик манбаи дейнш мум- 
кин. Наботот бу — замнн, бу — ҳаво, бу — мавжудот 
дунёси-ку. Тайга ўрмонлари таратган булутлар қанча- 
қанча қурғоқ ерларга обиҳаёт ёяди. Ҳосилига ҳосил қў- 
шади. Шифобахшлиги-ку, ҳаммага маълум. Биласизмн, 
Қундузхон, тажриба шуни кўрсатдики, дарахт кўп жой- 
да грипп, ўпка касалликларига одам камдан-кам чали- 
нар экан. Чунки дарахтлар ҳар хил касаллик микроб- 
ларини емирувчи фитонцид моддалар ажратиб туради 
ўзидан. Урмон етиштирган қумурсқаларнинг фойдасини 
айтмайсизми. Биз бундай ҳашоратларни зарарли деб 
ҳар хил кимёвнй моддалар билан йўқ қилишга одатла- 
ниб қолганмиз. Аслида балиқ қумурсқа, чивин бор жой- 
да кўпаяди.

— Чивиннинг зарари ҳам кўп-да. Урмонга кирган 
тирик жонга офатдай ёпишади. Ёмон касалликлар тар- 
қатади. Бунисига нима дёйсиз?

— Тўғри, ботқоқликларда нефть қидираётган, кон 
излаётганлар ҳам чивиндан жабр кўрганларини ёзади- 
лар. Безгак, куйдирги сингари касалликлар тарқатиши- 
ни таърифлайдилар. Шунга қарамай, чивинни қириб 
ташлаш кофар зиёндир. Чивин қирилса, ўрмонларимиз 
ранг-баранг қушлардан айрилади. Бундай ўрмоннинг 
нима файзи бор? Чивиннинг касал тарқатмаслигини ол- 
дини олиш мумкин. Олимлар чивиннинг урчиш шарои- 
тини ўрганиб, одамга ёпишмаслик чораларини қўлла- 
моқдалар. Улар хавф-хатарга дуч келган чоқларида 
бир-бирларига ана шу хавфдан хабар берадиган сигнал 
товушларини плёнкага ёзиб оладилар. Ана энди та- 
саввур қилинг, Қундузхон, ўрмонда юрибсиз, атрофин-

гизда ғуж-ғуж чивин галаси, эМмо 'сизга тегмайди. 
Сиздан. қочадн. Чунки ёнингиздаги кичкина аппаратДан 
«қоч-қоч, хавф бор» деган товуш таралиб туради. 
Маиа, гап қаёкда.

Улар бир-бирларинннг гапларига ажойиб бир юрак 
талпннишн бнлан қулоқ солишар, бирининг фикрияи 
иккйнчиси тўлдириб борарди. Инсон, тақдир, элатлар, 
расм-русмлар, замнн, табинй ҳодиса, воқеалар, махлў- 
қот, ўсимликлар дунёсн, фан олами, қадр-қиммат, эр- 
танги кун қақидаги сухбатлар бир-бирига уланиб ке- 
тарди. Худди шу завқли сухбат учунгина денгиз сайли- 
га чиқишгандай.

Қайнқ соҳилдан анча йрроқлаб кетаётгани учун 
сув аста кўтарилнб, мавжида аллақандай сирли 
қодисалар юз бераётганини сезмай қолаётган эдилар. 
Буни шу денгиз атрофида туғилиб-ўсган, ҳаёти шу бе- 
поёндай кўринган сув олами билан боғланиб кетган 
одамларгина дарров сезиб олишлари мумкин. Дарвоқе, 
Темиржонни ҳам қайиқнинг арқонини ечиш олдидан юра- 
гига ғулғула тушган эди. Балиқчиларнинг биронта ке- 
маси кўринмаелиги, қайиқлар қантарилган отдай бекат- 
ларга боғлаб қўйилганлиги уни шубҳага солган эди. 
Бироқ Қундузнинг қочирим қилишидан чўчиб, юраги- 
даги ғулғуласини яширди. Мана энди ана шу хатоси 
бошларига оғир ташвиш ёғилишига сабаб бўлмоқда.

Сокинлик кучли тўфон олдидан туғилади. Денгиз худ- 
ди ана шу пайтда жангу жадалга тараддуд кўраётган 
бўладн. Гўё ёвуз кучлар галаси лашкар тортиб, ҳар 
қандай ҳамлага ҳозиру нозир. Бундай пайтда фурсатни 
бой берган ютқазиши мумкин. Табиатнинг қиттайгина 
ишораси бўлса — бас, сокинликка халал етади. Беаёв 
жангу жадал учун сигнал бу. Икки томонда саф торт- 
ганлар гўё бир-бирларига қарши ҳужум бошлайдилар, 
Бундай пайтда оддийгина қайиқ эмас, катта-катта ке- 
малар ҳам пайраҳага тенг бўлиб қолади.

Қаҳрамонларимиз сайр қилиб юрган маҳал кунбо- 
тарга қараган киши денгиз билан осмон ўртасида тик 
қоя пайдо бўлганини, шу қоя туфайли борлиқ қорон- 
гилик қаърига шўнғиётганини кўрган бўларди. Баҳай- 
бат қуюқ булутлар уюшмасидан ташкил топган шу 
сип-силлиқ зулмат ниқобидаги қоялар балою қазодай 
шиддат билан ёпирилиб келаверади. Истаган маҳали 
оламни бурда нон сингари ютиб юбормоққа қасд қил- 
ган ажал уруғининг ўзгинаси бу. Денгиз борган сари 
қаппайиб кўтарилардн. Аммо қилт этган шарпа йўқ

унда. Ҳозиргина ғимирлашиб юрган туқай жониворла- 
ри ҳам ин-индарйга кириб, кўздан ғойиб бўлишган.

Теваракда содир бўлаётган ўзгаришни сезиб, Те- 
миржоннинг юрагига яна ваҳима улашди. Аммо Қун- 
дузхонни чўчитиб қўйишдан қўрқиб, сир бой бермади. 
Эшкакни эса чаққон эша бошлади. У қанчалик урин- 
масин, бари бир қйрғоққа етиб олиш насиб қилмади. 
Осойишта денгиз тўсатдан қиёфасини ўзгартирди-ю. 
катта-катта тўлқинларни чор тарафга отаверди. Сув 
гирдобига учраган қайиқ чирпирак бўла бошлади.

Чақмоқ чақиб, қаммаёқни ёритиб юборди. Булут тў- 
далари эса совуқ илондай тўлғониб қолди. Илон ра- 
қибини тили билан чўчитади, булутнинг тили яшиндир. 
У ҳам яшини билаи оламга ўт қўймоқчи бўлиб қўрқи- 
тади.

Осмон қаърида момақалдироқ жом қоқа бошлади. 
Занжирдагй арслон сингари бўкириб, қар ён ўзини ура- 
ди. Бу ўкиришлардан, шовқин-суронлардан аъзойи ба- 
дани титраб кетади. Шундоққина бошинг узра момақал- 
дироқ аравасини қалдиратиб ўтди-ю, яна олислаб бориб, 
осмон қаърида ғойиб бўлди. Сув юксак миноралар қо- 
сил қилиб, кўкка сапчиди. Темиржон билан Қундузнинг 
башарасига сув сачратди. Қайиққа шовуллаб қуйилди. 
Қундуз қайиқнинг икки бортидан маҳкам ушлаганича 
сапчиб кетишдан қўрқиб ўтирар, ёпирилиб келган сув 
ҳужумидан ўзини аранг ҳимояга бларди.

— Маҳкам бўлинг,— деди оғзига тахир сув тўлиб, 
нафаси бўғилаётган Темиржон. Эшкаклар унга итоат 
қилмай қўйди. Тўғриси, Темиржон даҳшат ичида боши 
гангиб қолганидан қайиқни қаёққа буриш, қаёққа 
юриш кераклигини билмасди. Эртароқ Орқага қайтиш- 
ни ўйламаганидан минг пушаймон ея бошлади. Тўлқин- 
лар эса қутургандан-қутурар, қайиқ устига ёпирилар, 
сувга тўлдирарди. Қайиқ сувини тўкиб, енгиллатиш- 
нинг эса иложи йўқ.

Ногоқ эшкаклар ҳам бирин-кетии Темиржоннинг 
қўлидан чиқиб, 'шу заҳотиёқ уларни тўлқинлар илиб 
кетди-да, қаёққадир улоқтирди. Энди фақат жонни ас- 
раш ғамини ейиш керак. Бунинг иложи бормикин?

Қайиқ дам кўтарилиб, дам унгурга қулагандай, қия- 
ликдан шундай ғир зулмат қаърига шўнғиб кетарди.

Қундуз Темиржоннинг эшкаги учиб кетганидан ха- 
бари йўқ ялиниб-ёлворарди ҳадеб:

— Орқага буринг, Темиржон ака... Қирғоқ орқада 
қолди. Қирғоққа буринг.

Афтидаи, упниг мажоли кетиб, денғизға қулаб ту- 
шишдан зўрға ўзшш тутиб тургакга ўхшайди. Темир: 
жон қайиқни бошқариш у ёқда турсин, бир нарса де- 
йишга қурби етмас, олдиндан урган кучли шамол томе- 
ғидан ғиппа бўғиб, овоз чиқаришга қўймас эди. Оғзинц 
очди — тахир сувга тўлади. Гирдоб қуршовига тушиб 
қолмасак, деган шубҳа исканжага олади уни.

Қундузнинг уни чиқмай қолди. Темиржон қалин 
парда орқасида унинг қиёфасини кўрди-ю, қути учиб, 
юраги орқасига тортиб кетди. Қизнинг оёқлари тизза- 
сигача сув ичвда, ўзи эса бортни маҳкам қучоқлаб ол- 
ганича чайқалйб ўтирарди. Тўлқинлар кетма-кет уни 
савалардп. Қора кучлар бетўхтов қужум устига қужум 
ёғдирарди. Бундай ёғилаётган зарбалар тақдидига қар; 
ши туришга икки сайёҳда мажол йўқ.

Афсонавий девдай кўтарилган сув қояси шундай 
зарб билан келиб урилардики, қайиқ тўнкарилиб туши- 
шига оз қоларди. Ниҳоят, шундай ҳол юз берди. Қундуз 
овозини борича қичқирнб юборди...

II
Қундуз қаттнқ қичқирдн-ю, шу зақотнёқ уни ўчди.
Темиржон ўзини тўлқин қукмида кўрди. Филдай- 

филдай ўркачлар уни кўтариб олиб палахмон тоши ка- 
би улоқтирар, палахса-палахса сув қатлами эса устиға 
ёпирилиб нафасини ростлашга имкон бермасди. Қун- 
дузни кўриш умидида бир-икки бор бош кўтариб, ён- 
верига кўз ташлашга қаракат қилди. Иложи бўлмади. 
«Қундуз», дейишга улгўрмай чўкиб кетди. Яна чиқди. 
Бу сафар ҳолдан тойган эдн. Қўзлари қеч нарсани кўр- 
мас, оёқ-қўллари бутунлай қаракатдан тўхтагандай. 
Тўлқинлар эса уни у ёқдан-бу ёққа отиб, кўтариб урар- 
ди. Дафъатан яна сувга шўнғиб кетди. Худди шу ма- 
қал тиззаси дағалроқ-нимагадир борнб тегди. Учинчи 
бор шўнғиш билан эса шу дағал нарсага ўтириб қолди. 
Башарасини нималардир тимдалай бошлади. Бирдан 
мияси яшин тезлигида ишлади-ю, ҳодисанинг тагика 
ета қолди. У қумлоққа чиқиб олган экан. Лекин бу со- 
ҳил эмас, қандайдир саёзлик. Бироқ қаддини кўтариш- 
га улгурмай, тўлқинлар қайта ҳужумга ўтиб, уни анча 
ергача улоқтириб юборди.

У қумлоқнинг қрқ ўртаснга келиб тушган экан. Оёқ- 
ларини қамон тўлқинлар ялаб. турарди. Шу ҳолда қи- 
мир этишга қоли келмай ётаверди. Кўзи очилмасди. Қу- 
лоғи шовқиндан битиб қолгандай. Шунга қарамай, мо- 

мақалдироқнинг замбараги баралла эшитилмоқда. Кет- 
ма-кет чақилган чацмоқ юмуқ қовоқлари остида аланга 
акеяий берди. Фазода шуълалар галаси ружғон ўй- 
варди. Темиржон икки қўлнни ерга тираган ҳолда қад- 
динн кўтармоққа урнниб кўрдн. Иложи бўлмади. Ле- 
кин тақднрга тан бериб ётавериш хам ярамайди. Яна 
бир қаракат қилиб, туриш керак. Жонни асрашнинг 
пайидан бўлиш керак. Муддатни қўлдаи бой бериШ 
ўлимга юз тутишдир. Бошга бирон фалокат такрор 
тушмай туриб сўнгги кучни ншга солсин-чи... Епи-ра-й!

У' аранг бошини кўтарди-да, агдарилиб қорни билан 
ётиб Қолди. Кейин чўккалади. Худди шу пайт орқадан 
хамла бошлаган бўрон зарби уни яна ерга чалпак қнлиб 
урди. Устига қум аралаш жала ёга бошлади. Бунақада 
тнриклайин кўмнлиб кетиш ҳеч гапмас-ку. Оқибатда 
ўлигйни ҳеч ким тополмас. Қирғоққа улоқтирнлган ча- 
лажон балиқлар сингари қурт-қумурсқаларга ем бўлиб 
кетаверади. Балки тўлқинлар яна денгнз қаърига тортиб 
кетар, денгиз эса барча кирдикорларини яширгани кабй 
бу мунофиқлигини ҳам пинҳон тутишга ўтару ҳеч нарса 
кўрмагандай илжайиб тураверар кейин. Одамлар қиди- 
ра-қидира тополмай йиғи-сиғи билан аза очишга маж- 
бур бўлишар. Ундан кейин-чи? Ундан кейин, дунёдаги 
барча оддий нарсалар унутилганидай, бора-бора уни 
ҳам унутиб юборарлар.

Темиржоннинг кўз олдига сочларини ёйиб бўзлаёт- 
ган онасининг сурати келди. Унинг дод-фарёдига чидаш 
йўқ. Яккаю-ёлғиз фарзандидан жудо бўлишдан оғир 
мусйбат борми дунёда? Йўқ, туриш керак. Тезроқ ту- 
риш, курашиш... Ажал соати етмай туриб, ёруғ дунё- 
дан осонгина кўз юмиб кетавериш бемаъниликдир.

Қумга беланиб зил-замбилга айланган қаддини 
қайта кўтариш осон бўлмади. Бироқ бир нарсага ас- 
тойдил уринсанг, албатта эришасан. Яшаш учун аҳду 
паймон қилибсанми, бас. Сўнгги нафасингғача ш.у аҳ- 
дингда тур, кураш! Қуч-қудрат ҳам ана шунда туғила- 
ди. Ҳаракатсиз тириклик йўқ. Темиржон фикриии жам- 
лади. Қуч йиғиб туриб ғўладай бир юмалади-ю, яна 
чўккалаб олди. Бўрон ҳужумига кўксини қалқон қилга- 
нича қулаб кетишдан ўзини маҳкам тутди. Агар яйа 
йиқилса, қайтиб 'туролмаслигига ақли етарди. Оёқла- 
ри ердан кўтарилди. Шамол ҳам олд томондан урилиб, 
унннг юзтубан тушишига йўл қўймади энди. Қўзлари 
қуюқ тумандан ғивирлаган қоронғилик ичидаги тева- 
ракни илғай бошлади. Атрофга диққат билан тикилди.

Қайси кўзи билан кўрсинки, келиб тушган жайи. ден- 
гиз қуршовида қолган кимсасиз, қип-яланғоч оролча 
экак. Бу ҳам денгизнинг навбатдаги бирон найранғи 
бўлмасин тағип. Ҳа, оролчалар тўфоп қутурган пайт- 
ларда пайдо бўлади. Баъзан бир кечанинг ўзида пай- 
до бўлиб, яна йўқолиши мумкнн.

Бўрон шаштидан қайтмоқда шекилли. Қумлар юз- 
кўзларни саваламай қўйди. Шамол тўрт тарафдан 
нуқиб, туртиб ўтади, холос. Тўлқинлар ҳам аввалгя 
шиддатидан қайтган. Қуюқ туман ичидан осмон пар- 
часи кўриниш беради. Бирдан олис ердан аллақандай 
дераза ланг очилиб кетгандай бўлади. Бнр нафасги- 
па шуълага тўладн атроф. Яна шундай шуъла ерда 
чалқанча ётган Қундузнинг жасадини ялт этиб намо- 
йиш қилди. Темиржон қизнинг енига чаққон борди-да, 
ёнига чўккалади. Бошини кўтарди. Қизнинг бўйнида 
ҳамон дурбин осиғлиқ. Сувга чўкиб кетмаганини ай- 
тинг. Боғичи қизнинг бўйнида-ю, ўзи бош томонда қум- 
га ботиб ётибди. Қундуз эса ўлик сингари бежон. 
Афтидан, қумга юзтубан тушгану оғзи-бурни ёпилиб 
қолган, нафаси бўғилган. Темиржон қизнинг бошини 
тиззасига қўйди. Шошиб-пишиб афти-башарасига ёпиш- 
ган қумларни сидириб ташлади. Тўзғиган қалин сочла- 
рини силкиб қоқди. Икки чаккасидан қаттиқ сиқиб, 
ишқалади. Шу чоқ қизнинг лаблари қимирлаб, нафас 
олабошлаганини сезди. Қиз кўзини очди-да, қўлини 
аранг кўтариб ўнг томонни кўрсатди.

-— Ҳув анави жойда... уй бор.
Шундай деди-ю, қўли яна беҳол шилқ этиб тушди. 

Темиржон қўрқиб кетди.
— Қундузхон, Қундуз...
Қиз қовоқларини зўр билан қайта очди.
— Уй бор...—дея олди яна.
Боядан бери ўзларидан йигирма-ўттиз қадамча узоқ- 

роқда қоп-қора нимадир кўриниб турганини билмагап 
экан Темиржон. Қизни судраган ҳолда ўша ёққа ин- 
тилди. Чиндан ҳам чоғроққина бостирмасифат кулба 
экан. Тўғриси, кулбадан кўра икки-уч машина тош 
уйиб қўйилган тепаликка ўхшарди. Деворлари нура- 
ган, қамишлари титилиб, иЛма-тешикка айланган то- 
мининг ҳар бурчи сўқир кўз . косалАридай ваҳимали. 
На эшиги бор, на деразаси. Бир одам аранг сиққудай 
туйнук ютаман дегандай ўқрайиб турибди, холос. Қул- 
ба ичидан сасигаи балиқнинг қўланса ҳиди уфуриб 
турарди. Ҳавоси ҳам алланечук оғир, зах. Жала-до-

вул, туфон ҳукм сурган маҳалларда савалана-савала- 
па дабдаласи чиққан том тешикларндан, қулаган девор- 
лар орасидан Хнра ёруғлик тушйётгаинни қисобга ол- 
маса, ичи зулмат. Турқи сирли-сеқрли, бурчак-бурчак- 
Ларда қандайдир нияти ёвуз йиртқичлар мўралаб тур- 
гандай. Шуларийнг ҳаммасини писанд қилмаган одам 
учун ночор пайтда кор келадйган бйрдан-бир жой ас- 
рагувчи’маскан бўлйб хизмат қилиши мумкин.

Темиржон қизни авайлабгина-деворга суяб ўтқазди. 
Узй қам' ёнгинасига чўкди. Бир-бирларига гап қотиш- 
га ҳоллари йўқ. Кўкрак қафаси босқон сингари шиддат 
билан кўтарилиб турибди. Шалаббо кийимлари бадан- 
баданларига ёпишиб қолган. Аммо бунга парво қила- 
диган пайт эмас қоЭир.

Шу ўтиришда анчагина нафасларини ростлаган бўл- 
дилар.

Ҳеч кутилмаганда Қундуз ўзидан ўзн қиқнрлаб кула 
бошладн. йўтали тутди. Қалқиб-қалқиб кулди яна. Те- 
миржон хайрон.

— Ҳолимиз... ақволимиз нима кечишини билмай- 
мизу куласиз,— дедн хирилдоқ товуш билан. Лекин бу 
товушни ўзи қам таниёлмай қолди.

— Етти ухлаб... тушимизга кирмаган саргузашТк.— 
Қундуз ҳамон ўзини тутолмасди.

— Бнр ўлимдан қолдик. Шунга шукр қилинг.
— Шукр...
—' Мен сиздан хаво... хавотирлангандим... денгиз 

ютиб кетдими деб...
— Мен ҳам... қайиқдан сувга отилдиму ўлдим деб 

ўйлагандим... бир маҳал саёз ерга чўккалаб қолганим- 
ни сездим. Яна бир тўлқин келиб шартта улоқтирди. 
Биз қаердамиз, бйласизми?—сўраб қолди қиз ҳймон 
ўпкасини босолмай.

— БилоЛМайман.
— Мен... мен биламан...
— Қанақасига?
—- Бир келганман бу ерга... Ойсулув билан қайиқ- 

да. У ҳаммаёқни беш қўлдай билади-да. Кўрмаган" 
билмаган жойи йўқ. Ҳознр биз Шероролдан олти ча- 
қирим олисда, дёнгиз ўртасйдамйз. Тўқмоқий оролида. 
Бу кулба балиқчиларники. Ҳу анов жойда...— У боши 
билан имлаб бостирманинг қоп-қоронғи бурчини кўр- 
сатди,— агар турған бўлса — декча, гугурт бор. Гулхан 
ёқиб, кийимларимизни қуритмаймизми?

Темиржон Қувониб кетди/

. ^- Қизиқ, жуда қизиқ...
. Қундуз кулдн. .. . .

-— Ҳа, омадимиз бор экан, Темиржон ака, омон қол- 
дик„ энди яшаймиз.

— Демак, ҳақиқий оролдамиз денг?—Темиржои 
қам кула бошлади,— ажал панжасидан қутулдик, а, 
Қундузхон. Ҳеч ишонгим келмаяпти.

Тўқмоқий ороли Шероролдан шарқроқда, очиқ ден- 
гизда эди.
,■ . Муқтожлик журъатга эшик очади, .дейдилар. Тасоди- 
фан шу кулбага қадам ранжида қилган бизнинг қақра- 
мондаримиз ниҳоятда ҳориганларига қарамай иродани 
қўлга олдилар. Совуқдан титраб-қақшаб ўтиргандан 
кўра бирон тадбирнннг пайида бўлмоқ керак.

.Қундуз бир келганда кўрган ўша декча ва унинг 
ичидан гугуртни қидириб топди. Декчадан ташқари 
яна бошқа ашқол-дашқоллар ҳам топилди. Улар икки 
қават бордонга бостириб қўйилган экан. Шунингдек, 
балиқчиларнинг одатига кўра, қаерда нима борлиги, 
чучук сув учун қайси томонга неча қадам юриш билан 
уни топиш мумкпнлигигача батафсил ёзиб қўйнлган 
бир парча қоғоз қам топилди. Унда истаганча ебгичиб, 
ҳордиқ чиқариб бўлгач, озиқ-овқатни ва ашқол-даш- 
қолларни яна жой-жойига қўйиш сўралган эди. Темир- 
жон бундай олиқиммат учун ўша балиқчиларнинг қў- 
лини ўпишга ҳам тайёр эди ҳозир. Хатда айтилган қўр- 
қутни ҳам топишга уриндилар. Бироқ ёш боланинг 
кафтидай-кафтидай уч-тўрттагина балиққоқи топилди, 
холос. Майли, ночорликда тахир лочира ҳам асалдай та- 
дийди. Қундуз декчани ёмғир сувига тўлдириб кирди. 
Темиржон қулбада ивирсиб юриб, тахта бурдаларини 
топди. Тахталар қандайдир пачақланган бочканинг қол- 
диқлари бўлса кераК, балиқ ҳиди анқиб турарди.

Уртага гулхан ёқилиб, теварагига бордон солиндй.
— Қийимларингизни ечинг, сиқиб берай,— деди 

Қуидуз ўзи қоронғи бурчакка бориб, кўйлагини сиқиб 
олгач. Икковлари оловга кийимларини тута бошладн- 
лар. Темиржон кўйлак қуритишдан кўра танасини ўтга 
тоблашга ошиқарди.

Шундай қилиб, олов жонга ора кирди.
Икки-уч тошдан ўчоқ ясалиб, сувга тўла декча осиб 

қўйилди. Декча тагида мой юқили тар.ашалар чирсил- 
лаб ёнар, икковлари эса икки ёнида исинардилар.

«Ҳаво эрталабгача юришиб кетса-ку яхши-я,— деб 
ўйларди Темиржон.— Юришмаса ҳолимиз ие қечаркин?

Келиб-келиб шундай кунда денгизга чнқншнн ким маж- 
Оур қилувди?»

«ҲаммасИга мен айбдорман,— дерди ичида Қун- 
дуз.— Темиржон аканинг оёғи тортмай турувди, мен — 
ъқлсиз қиз, қисталанг қилдим».

Темнржон нолишни ўз шаънига номус билиб, уни 
юпатшш а тутинди.

— Ҳечқиси йўқ, довул тинчиса, эсон-омон қайтамиз.
— Қайиқ чўкиб кетган-ку?

■ — Чўкса, бошқаси келади. Бизнивг дабдурустдан 
йўқолганимизни билишса, қидиришга тушишади. До- 
вулбой ота ҳаммапн оёққа тургизади қали, кўрасиз. 
Денгизни ҳам қидиришади. Бордию қидиришмаса, қа- 
миш ёқнб, бирон кеманинг диққатинп тортамиз. Умрбод 
қолиб кетмасмиз Робинзон Қрузо бўлиб...

—«Денгизда бирон қайиқ кўриимайди, бу беқуда- 
мас»,- деганингизда тихирлик қнлмасам бўларкан,— 
деди ҳамон афсус еяётгаи қиз,—юрагингиз бир нима- 
ви сезиб турган экан-да?

— Ҳа, сезгандим,— тўғрисини айтншни маъқул 
кўрди Темиржон,— денгиз бўрон олдидан ювош тортиб 
қолишини билардим. Еришиб ёққан ҳаводан қўрқ, дей- 
дилар. Сокин дарёда шайтон кўндаланг. Сув сатҳи осо- 
йиштами, демак, ундан қўрқиш керак. Балиқчилар буни 
яхши билганлари учун ҳам денгизда кўринмаган эди- 
лар.

— Буни мен ҳам сезгандим.
-— Бнлганмидингиз?

- Тўғриси, кейинроқ сездим, денгнзга чиққанимиз- 
да. Доим гавжум бўлган қўгазорда бирорта парранда- 
нинг шарпаси кўринмади. Қушлар шунақа далговли ҳо- 
дисаларни олдиндан сезиб, ўзларини панага олишади. 
Сизга айтай дедиму...

У хомуш тортди. Қилмишидан пушаймон еб, боядан 
бери ичиДан зил кетаётганини Темиржон ҳам сезиб 
турарди.

Ташқарида ҳамон бўрон гувуллар, оч қолган бўри- 
дай увулларди. Жала эса шоввадай шовуллар, қамиш 
бостирилган томни бетиним саваларди. Тандир оғзи 
янглиғ илма-тешик жойлардан челаклаб сув қуйиларди 
пчкарига. Сув девор ковакларидан ҳам сизиб кирар, 
гулхан ёнидан ариқ бўлиб оқарди.

Декча қайнади. Қонсерва банкалари билан шопириб 
олкб қайноқ сув нчишга тутиндилар. Танага андак 
иееиқ юғурди. Бу иштаҳани баттар қўзғаб юборди. Қўл

тегса урвоқдай уқаланиб кетаёгган шўр балиқ қоқисига 
ёпишдилар. Ҳар қалай, қорин ташвишидан бир оз қу- 
тулиш мумкин-ку. Лекин ҳаш-паш дегунча қоқи қам 
тугаб қолди. Кетма-кет сув ичдилар, декчани қуритди- 
лар. Бир ёқда ўтин тугаб, аланга пасайиб бормоқда, 
елиб кирган шамолдан этлар жунжий бошлади. Қўрга 
яқинроқ ўтириб, ғанимат дамдан фойдаланиб қолишга 
уринардилар. Темиржон кўйлакчан, калта иштонда 
чўнқайганича дам шимини, дам пиджағини навбатма- 
навбат қўрга тутарди. Қундуз эгнидаги кўйлак этакла- 
ри; жемперини қуритиш пайида.

Қўққисдан қоқ тепада осмон ёрилгандай қарсиллаб 
кетди. Момақалдироқнинг гулдирашидан оролча тўн- 
тарилиб тушгудай. Яшин кетма-кет денгпзга тиғ урди. 
Дошқозондай қайнаётган кучли тўлқинлар кўксида 
электр қуввати чарсиллаб акс садо берди.

— Устимиздан урса, томни ёндириб юборса ке- 
рак?— Ваҳимага .тушди Қундуз, кўзлари чаногидан 
чиққудай бўлиб.

— Яшиндан ҳар нима кутса бўлади.
— Том билан бирга ўзимизнц ҳам жизғанагимизни 

чиқарар? Яшиннинг қуввати кучли бўлади, а?
Темиржон билгаиича тушунтирди:
— Уртача қуввати юз миллион вольтга тенг. Ҳаро- 

рати йпгирма мипг даража.
— Қойил... Урган жойининг тит-питини чиқариб 

юбораркан, бўлмасам.
— Мўътадил момақалдироқлар қукм сурган жой- 

ларда йилига яшин урган одамларнинг сони ҳар мил- 
лион аҳолининг ўнтасига тўғри келади.

— Қандай даҳшат-а?
— Ер юзида ўрта ҳисоб бплан секундига юз марта 

чақмоқ чақади. Бу — йилига саккиз-тўққиз минг разряд 
ҳосил қилиш деган гап. Ҳар бир яшин узунлнги нкки- 
уч ва ҳатто ўн километр масофага тенг.

— Бир секундда шунча масофага етадимн?
— Бир секундда.
—. Қойил-е. Дунёда энг тез учадиган нарса яшин 

десаигиз-чи, ҳали?
— Ҳа,— қизни ҳайратга солганидан мамнун кулди 

Темиржон ва яна ҳазиломуз қўшиб қўйди:— Сизнинг 
қушларингизу сайғоқларингнздан ҳам тез учади.

Қундуз унинг гапини тўғри қабул қилди.
— Нима деяпсиз? Улар ичида яшиндай тез учади- 

ганлари йўқми? Масалан, тез югуришда гепард деган

>.|йвонга етаднгани йўқ. Соатига бир юз цирқ километр 
нўл босади. Арслон билан жайроннннг тезли.ги бир 
хил —саксон километр. Қуён, қўтос, сиртлонлар. эллик 
беш, бўри қирқ беш километр... Қушлар ичида лечин 
қаммадан тез учади. Уч юз олтмиш километрни қойил , 
қилиб ўтади бир соатда.

— Ҳашаротлар ичида ҳам соатига эллик километр - 
масофа ошадиганлари бор. Сўзанакнинг учиш тезлиги 
ўттиз километрга тўғри келади. Тиллақўнғиз, қовоғ- 
ари —ўн тўрт, капалак — ўн километр, энг секин учади- 
ган ҳашарот — уй пашшаси. Олти километрдан ошмай- 
ди. Аммо уй пашшаси уч юз ўттиз марта қанот қоққан- 
га қадар, капалак атиги икки бора силкиниб қўади.

;—. Қойнл.
т Чивинни нечта тиши борлигини биласизми?
— Йўқ.
— Йигирма нккита. Бу исботланган.
— Табиат қизиқ-да... Қанақа қуш қандай ухлашини 

эшитганмисиз? Эшитмаган бўлсангиз билиб қўйинг.: 
лайлак, зағча, майна, чуғурчуқ бир оёқда тик туриб ух- , 
лайди.; Саъва икки оёғи билан шохга ёпишиб, осилиб 
олади, Малая тўтиқуши билан кўршапалак оёғини ос- 
монга қилиб ухлайди.

----Ҳа, табиат ажойиботларга тўла. Мен сизга айт- 
сам, дунёда шундай ўсимликлар борки, доим бир жой- 
дан иккинчи жойга сакраб юради. Масалан, «Анданте» 
деган кактус қумлик жойларда кунига олти-етти кило- 
метрлаб йўл босади. Унинг илдизи йўқ. Ердан эмас, 
ҳнсобсиз тиканлари ёрдамида ҳаводан озиқланади.

— Е, тавба, ростданми?
•— Бунақа антиқа ўсимликлар айниқса Амударё со- 

ҳнлларида мўл. Бу ерда ўсадиган нав-ниҳолларнинг та- 
лайгинасини бутун дунёни қидириб ҳам тополмайсиз.

—- Баъзи дарахтлар сув ўрнига чанг ютармиш, шу 
тўғрими?

—^ Ю.тмайди, ҳавони чангдан тозалайди. Эллик му- 
раббаъли ўрмонзорда эллик тоннагина чанг мавжуд, 
холсс. Дарахт ўсмайдиган шунча ҳажм ерда эса етти 
юз тоннага яқнн чанг-ғубор тўзиб юради. Чанг умрга 
эгов. Чанг бўлмаганда одамзот минг йилдан кам умр 
кечирмасди.

— Дарёларнинг лойқаланишига чангнинг ҳам таъ- 
сирн борми?

—- Озми-кўпмн бор. Шуниси қизиқки, чанг-ғубор қа- 
ерда қанча кўп бўлса, ўша ернинг денгизи, кўллари

шунча беғубор, тиниқ бўлади. Мана, Орол денгиаини 
олинг, зилоллиги билан дунёда биринчилар қаторида. 
Суй сатди еокин пайтда ўттиз метрга яқин чуцурликии 
бемалол кўриб туришингиз мумкин. Артилган шиша- 
дай ёп-ёруг.

— Дунёда энг лойқа сув Амударёнииг суви бўлса 
керак, а?

— Ганга дарёсидан кейин биринчи ўринда туради.
Улар ҳавонинг жазавасидан қулоқ-мияларини 

чалғитйш важидан атайин суҳбатни шу ўтиришга ало- 
қаси бўлмаган мавзуларга бурардилар. Баҳайбат мах- 
луқлар тўдасига тушиб қолгандай жон талвасасида 
эзилиш, машъум хаёллар пардасига чулғаниб ўтираве- 
ришдан нмма фойда? Ана шу вазиятдан ўзини йироц- 
латиш, кўнглини овутиш учун бирдан-бир чора—ўзаро 
суҳбатдир. ■

Чўғ усти кулга айлана бошлади. Тарашалар тугаган, 
ўтға ташлашга на чўп, на ҳас бор. Теваракни эса, кў- 
лоб қуршаб келмодда. Қундуз ўтнрган бордон ораси- 
дай ҳам сув ситиб чиҳа бошлади. Шунинг учун унинг 
бордонини олиб, Темиржоннинг бордони устига ёйди- 
лар-да, ёнма-ён ўтирдилар. Бир ҳаватдан кўра икки ҳа- 
ват бордонда ўтириш хавфсизроқ.

^ Бирпас мизғиб олмаймизми?—деган таклиф 
киритди Темиржон,—мен пойлоҳчилик ҳилиб тураман.

Қиз йигит олдида чўзилиб ётишни эп кўрмади.
— Сиз ётинг,— деди кейин,— мен пойлоқчилик ҳи- 

ла қолай. Бари бир уйқум келмаяпти.
Аммо унинг сузилиб боҳҳан кўзлари бунинг аксини 

айтиб турарди.
Анчагина ўтирдилар. Темиржон, андак чўзилсам чў- 

зила ҳолай, дегандай бордоннинг бир четига ёнбош- 
лади.

Улар ухлаб қолмаслик учун суҳбатни давом эттир- 
дилар.

Суҳбат Ойсулув ҳақида борарди энди. Қундузнинг 
айтишича, у Матназардан қутулиш учун астойдил кура- 
шибди. Ота-онасининг бағрига қайтгач, ажралиш ма- 
саласини кўндаланг қўйибди.

— Қойил .қоламан шу қизга,— дея давом этди ҳико- 
ясини, — ўзи-ку ўзи, Матназарнинг исканжасидан кун- 
дошини ҳам қутқариб олганини айтмайсизми?

— Кундоши яхши иш беряпти бизда. Узимпзда 
олиб қоламиз уни. Боғбонликни ўргатамиз. Токларни 
буташ, парваришлашга ҳам одам керак-ку ҳали.

- — Хўб қиласиз. Элга қўшидиб, ўзийи эл қаторйЖа 
кўрган аёл эркин қуш билан баробар. Боғннгизни б-Р 
зайди. Булбулдай овози бор. Қўшиқ айтишда Ойсулув- 
ни ярим йўлда қолдириб кетади.

— Матназар тинчиб кетдими?
— Аввалига хотини йўқолганидан қутуриб юрдА 

Қейин ажралиш хатини олди-ю, ҳовуридан тушди. Та- 
ғин ким билади дейсиз. Нима ниятлари борикин...

— Ойсулув ҳам бўш келмас?
.— Ҳа, анойи эмас, ҳақ-ҳуқуқини таниб олган. Эндй 

ўқийман, опа, Тошкентга юборинг, дейди. Эртасини ўй- 
лайди. Хўб қилади...

У гапирарди-ю, ҳамроҳи тошдай қотиб қолганини 
сезмасди. Чақмоқ чаққан маҳалдагина кўриб қолдй 
уни. Ялт этган шуъла йигитнннг кўзи юмуқлигини ош- 
кор қилиб қўйди. Ҳомуза тортганини кўрган одамни бе: 
Пхтиёр эснов босади. Қундуз ҳам Темиржоннинг ухла- 
ётганини кўриб, мизғий бошлади. Бир нафасгина чўғ- 
ни титиб ўтирди-ю, кейин кўзлари сузилиб, мункйб 
кетишдан аранг ўзини тутиб қолди. Қаттиқ чарчаган 
одам ихтиёрини йўқотади. У ҳам жемперини елкасига 
ташлаб, йигит ёнига қулай қолди.

...Ярим кечада тўрт девор ичи сардоба сингари сув- 
га тўлиб кетди. Намиққан бордонни ҳам устидаги юки 
билан домига тортмоқда аста. Темиржон совуқ илон- 
дай бир нима этига чирмашган каби чўчиб уйғонди-ю, 
сакраб туриши билан шалоп этнб сувга тушди. Жала 
қуйилавериб кўлга айланган қароргоҳ ҳам уларга қасд 
қилди чоғи. Уз бағридан сиқиб чиқармоқчи шекилли. 
Ут ёқишга эса ўтин топиш у ёқда турсин, жон асрашга 
арзпгулик бир парча ер йўқ. Ғафлат босиб, қуршов ис- 
канжасида қолибдилар. Бундан қутулишнинг иложи 
борми?

Ноиложлик — иродани енголмайди. Уч соатдан ор- 
тиқроқ ухлаб, анча-мунча куч йиғиб олган Темиржон, 
ҳаёт учун астойдил курашга ўтди. Майли, табиат унинг 
ҳолидан кулаверсин. «Бопладнмми», дея ғолибона қаҳ- 
қаҳ ураверсин, осмон олов тилини кўрсатиб тиржаявер- 
син — Темиржон бўш келмайди. Хуллас, Темиржонда- 
ги умидсизлик ўрнини бирдан ишонч эгаллади, ожиз- 
лик ўрнини — шижоат.

У шундоқ ҳам шарти кетиб, парти қолган деворга 
жон-жаҳди билан ёпишди. Епишди-ю, тошларни шалоп- 
латиб сувга отаверди. Харсанг устига харсанг тушарди. 
Боядан бери уларни ташқари кучдан ҳимоя қилиб кел-

ган бу истеҳкомлар эвди сув ҳужумидап асраши ке- 
рак. Оёғинг ости мустаҳкам бўлса, самовим таҳқирлар 
ҳужумига қарши кўкрак кериб туришга ҳам қудрат тб- 
иасан.

Темвржон тошиии олиб отавергани учун кулба де- 
ворниинг бир томони деярли ўпирилиб гушди. Тошлар 
и.улаган жойда эса сувдаи ярим метрча баландроқ су- 
па лайдо бўлди. Ноилож қолган одам учун бирдан-бир 
халоскор эди бу. Темиржон тнззадан сув кечиб, Қун- 
дузни тагидаги бордони билан аранг кўтариб супага 
ёдқизди. Қиз кўзини очай демасди. Фақат икки-уч бор 
инграб қўйди, холос. Унинг инграши босинқираш ёки 
қаддига тош ботиб азоб егандаги инграшга асло ўхша- 
масдй. Шунинг учун бпр фалокатни сезгандай, Темиржон 
унга қулоқ солди. Қизнинг нафас олиши тез. Пешопа- 
сига қўл тегизса, ёиаман дейди. Бадани олов янглир. 
Узи эса безгак тутгандай қалтирайди. Темнржон ярйм 
ҳўл пиджагини ечиб, қизнинг устига ёпди. Жемпер би- 
лан оёғини ўради. Аммо қалтироқни тўхтатишнннг ило- 
жи йўқ. Қора безгакнинг ўзгинаси. Нима қилса бўлар- 
қин?. Чорасн бормй? Ҳар қандай сабот-матонатли одам 
ҳам бундай шароитда нима қилишни билолмай ғусса- 
га ботса керак. Темиржон хавотирга тушди. Беморга 
шифо бериш қўлидан келмаса, унинг борлигидан нима 
наф? Енида эса бирон маслақаггўйи йўқ. Уй-фикргаги- 
на суянади, холос. Бироқ ўй ҳам карахт бўлган одам- 
нинг ўйидан фарқ қилмасди қозир. Бундай пайтда ким- 
дан мадад сўрайди, табиатданми?

Қундузнинг-.қалтираши эса дақиқа сайин кучайиб 
борар, ётган ерида дам-бадам ирғиб-ирғиб тушар, қан- 
дайдир аянчли нидо билан инграр, тўлғанар эдп. ёни- 
да ҳаммасини кўриб, сўққайиб турсангу жонига малҳам 
бўлолмасанг-а!.. Фақат ачиниш, куйинишингдан унга 
нима фойда? Биргнна чора қолди. Шу чора Темнржон- 
винг эсуга келиб, чуқур қалбй тўрнда йилт этган шарпа 
сезди. Лекин буни амалга ошириш мумкинми? Қиз бо- 
лага бу чорани қўллаб бўлармпкин? Бнроқ бўлак илож 
тополмагач мажбур-да. Майли, нима бўлса, бўла- 
қолсин. Хайрли ишга завол йўқ, дейдилар. Бас, шундай 
экан, вақтнп бой бериш ярамайдп.

Девор бузар чоқда қора терга ботиб, баданлари 
оташдай қизиб кетган эдн унинг. Пиджагини ечгандан 
кейин эса елкасидан совуқ урди. У ўйлаб қўйган чора 
айнан ана шу совуқ ейишга ҳам барҳам берар, беқуда 
шамоллаб қолнш хавфпдан қутултирар.

У шартта қизнинг ёнига кирди-да, бадан тафти билан 
қақшоқ танни исита бошлади. Унинг нияти соф, мақса- 
ди беғараз. Қиз буни тушунадн. Албатта, тушуниши ке- 
рак... ...

Қиз ингради. Кўзлари аввал қорғин, сўнг чўчиб 
очилди. Ҳаё ҳар қандай вазиятда қам ўз амрини ўтка- 
зар экан. Қиз қайрат ичра саросималик.билан қаради 
йигитга. Туриб кетмоққа уринди. Бироқ мажолсизлик 
йўл қўймади бунга. Йигитнинг қўлларини белидан 
юлиб ташламоққа уринди. Мадори етмади.

— Ни... нима?—дея олди, сокин товуш билаи.
— Тобингиз қочган... Иссиғингиз бор, Қундузхон... 

Баданингиз қалтираяпти..,
Уларии томнинг бир парчасигина ёмғирдан қимоя 

қилар эди. Худди қисти-бастига олгандай денгиз усти- 
да жазаваси қайнаган тўфон ҳужумига дош беролмай, 
тумтарақайлаб қочаётган шамол лашкарлари қам ўзи- 
ни шу- ерга урар, елвизак гир айланар, Темиржоннинг 
устиға эақрини ёғдирарди! Том рахидан қуйилаётган 
жала ҳам қоқ биқинига тўкила бошлади. Буниси ўлган- 
нинг устига чиқиб тепгандан ҳам баттар. Лекин Темир- 
жон. табиатнинг бу зарбаларига қам бардош берди. 
Қундузнинг қалтирашини тўхтатди. Аммо иситмаси 
ҳамон бир хилда. Ухлоқми, уйгоқми, билиб бўлмасди. 
Ҳар қалай, тинч. Бундан кўнгли ўрнига тушиб, Темир- 
жоннинг кўзлари ҳам аста илина бошлади.

Тонгга яқин дарғазаб тўфон шаштидан қайтди. 
Жала сусая-сусая ингичка ип тортган ёмғирга айланди. 
Дунёни ўргимчак уялари босиб бораётгандай. Мо- 
мақалдироқ эса ҳамон гумбурлашини қўймас, дам 
олисдан, дам яқиндан бўғилиб-бўғилнб ўкирарди. Бу— 
яхшиликнинг аломати эди, алоатта-. Шарқ томондан бу- 
лут кўрпасининг чоки сўкилди. Ана шу сўкилган жойда 
баҳайбат махлуқ оғзини очиб эснагандай бўлди.

...Темиржон уйғонганда сув қайтиб қолган. Оролча- 
нинг тўрт тарафидан саноқсиз ариқчалар денгиз томон 
оқиб борарди. Қароргоҳ ичи ҳам бўшаб, у ер-бу ер- 
дагина халқоб суви йилтилларди, холос. Тўлқинлар 

.баргларнинг шилдирашига ўхшаш овоз таратарди. 
Қўк юзида эса қаёқларгадир қочиб бораётган булутлар 
галаси.

Ярқ этиб жамол кўрсатган осмон шишадай тиниқ 
энди. Денгиз яқинидаги қум сатҳи тарам-тарам. Еғоч, 
тахта бўлаклари, қамиш уюмларини ҳар жой-ҳар жой- 
га худди биров ғарам-ғарам қилиб уйиб қўйгандай-.

Денғиа узра ёйилган туман-эса уфц сари бир текисда 
чекпнмоқда.

Темиржон - совуқ еб, увушган билакларини ишқа- 
лади, оёқларининг чигалини ёйиш, бир оз исиннш ния- 
твда -у ёқдан-бу ёққа югурди. Шу маҳал олисдан ғу- 
риллаган овоз эшитилди. Бу овоз осмондан эмас, денгиз 
қаъридан келарди эндн. Темиржон шунча қараб, шунча 
тикилгани билан кўзи қеч нарсани илгамас, гивирлаб 
чарх-ураётган туманнигина кўрарди, холос. ,

У кулбага кириб, дурбинни қидирди. Ҳеч қаерда 
йўқ. Излади. Тополмади. Қиз ҳамон иситмада ёниб, бе- 
ҳуш ётибди. Нафас олиши аввалгидай бежо.

Темиржон қовлиқиб яна денгиз томон нигоқ таш- 
лади. Бўронда йўқолганларни қидириш учун чиққан 
моторли қайиқлар Темиржонни пайқамай ўтиб кет- 
са-я. Овози борича бақириш, бўгилгунча чақириш ке- 
рак! . •

У супадан сакраб тушди. Тасодифан кулбага кира- 
веришдагп йўлакка яқин жойда қумга кўмилиб ётган 
дурбиннинг боғичини кўриб қолди. Сув оқизиб, шу ерга 
олиб чиқибди-да.

Дурбинни еувда ювиб олгандан кейин, кўзига тутди. 
Яна қеч нарса кўринмади. Ойналарини этаги билан 
артди. Яна ўша-ўша. Начора! Энди фақат овозга куч 
беравер. Бирон тепароқ жой қам йўқ бу атрофда. Уша 
Қундуз ^ётган супа яхши. Аммо етиб бсролмади. Уч- 
тўрт қадам босиши билан орқадаги мотор овози жуда 
яқинлашйб қолгандай туюлди. Беихтиёр ортига қара- 
ди. Қулранг туман ичидан каттагина моторли қайнқ 
ўқдай отилиб чиқди-да, тўппа-тўғри оролча томон йўл 
олди. Қайиқ қувлаган тўлқинлар эса оррлча этаклари 
билан ўпишиб, қумлоқни ялаб-юлқай бошлади.

III

Ҳаммаёқда дув-дув гап. Биров Темиржон билан 
Қундузнинг кечаги саргузаштини қўшиб-чатиб ҳикоя 
қилар, қақиқий қаҳрамонлардай таърифлашга уринар.- 
ди. Биров: «Қиз билан йигит ўртасида азалдан бир гап 
бор экан, паногох излаб Тўқмоқийга боришибди», де- 
са, яна бири: «Худонинг марқамати кенг-да, икКи бе- 
бошнинг еаёқ юргани учун қаҳр-ғазаби қўзғаб тўфон 
юборибди-ю, тағин аябди... Аждаҳонинг оғзига кириб

қайтиб чиқибди икковй»,— дея ғийбат қиларди: ’Қўни- 
қўшнй ййғилишдими, тамом, ари уя дейсиз. < •

Темиржбн эса ўз ташвиши билан бўлиб, бундай гап’ 
ларга писанд қилмасди. Қундуз тушган касалхонага 
кунда югуради. Кўзини тезроқ очармикан, дея баъзйй 
ёнидан жилмай қолади. Агар докторлар қистамаса, 
ҳеч кетгиси йўқ. Қизнинг қаттиқ шамоллаб қолишида 
ўзинй айбдор ҳис қилар, бирон кори ҳол юз берса, ота1 
сига нима жавоб қилишини билмай, изтироб чекарди. 
Довулбой отанинг берган тасаллилари ҳам кор қилмас- 
ди унга.

Чолу кампирнинг ҳам оёғи касалхонадан узилмай 
қрлган. Дам-бадам томоқ пишириб ташиш билан ово- 
ра. Бемор ётган каравот ёнидагй тумбочканинг ичи-та- 
шй ҳўл, қуруқ мева, овқатга тўлиб кетган. Бемор эса 
кўзини очай демайди. Оғир-оғир нафас олиб, инграй- 
ди, холос.

Қундуз уч кун дегандагина ўзига келди, Енида Те- 
миржон ўтирганини кўриб, жилмайди.

— Сизмисиз?— дея олди у заиф оҳангда. Шу заҳо- 
тиёқ яна кўзини юмди.

Докторлар Темиржонни яхши танишар, бемор қис- 
матига куйиб-ёнаётгани учун овутишга уринишарди.

— Отасига хабар қилсаммикнн?—дея маслаҳат 
солди Темиржон Довулбой отага.

Довулбой ота ўйланиб туриб, деди:
— Бировга хунук хабар етказишдан ёмони йўқ-да. 

Бир-иккн кун сабр қилайлик-чи. Иссиғи тушдими, хавф- 
хатар ўтди, деб санайверинг. Сабр қилинг, ўғлим, умид- 
ворга сабр—хазина.

Шу куннинг эртасига яна Юлдуздан кетма-кет иккита 
хат келди. Хатнинг иккови ҳам ишқ бнлан ёнган юрак- 
нинг оҳу фиғони. Юлдуз уни ниҳоятда соғиниб, йўллари- 
га кўзи тўрт бўлаётганини очиқ ёзарди. Ундан кейин 
баъзан ўзи, баъзан Вотти кеннойи орқали Ҳумайрабону- 
дан дам-бадам хабар олиб турганини таърифлар, хат- 
нинг хотимасида эса, синглисининг ҳол-аҳволини суриш- 
тирарди.

Темиржон ниҳоятда мамнун ва кўнгли хуш бўлишига 
қарамай жавоб ёзишга шошилмади. Биринчидан, бунга 
қурби етмасди. Қундуз ҳақидаги ташвиш ҳамон оғир юк 
бўлиб эзиб турарди. Иккинчидан, синглиси ҳақида унга 
бирон нима ёзишни билмас, ёлғончиликка эса тили бор- 
масди. Ҳар қалай, Довулбой отанинг тили билан айт- 
ган-да, умидворга сабр — хазина.

. Ҳаво кундан-кун баттар бўлиб борарди. Денгизда 
яна бўрон бошланмоқда. Тўлқинлар худди қора мойға 
белангандай хира тортган, кўпиклар ҳам саҳтиён. Қоп- 
ҳора булутлар ер бағирлаб сузар, шамол таъқибидан 
беш олиб қочарга жой тополмаётгандай. Кечалари би- 
лан теварак увиллаб чиқади. Осмон қовоғини очаверма- 
гани учун ҳаммаёҳ ннмқоронги. Тонг отганини ҳам, от- 
маганини ҳам фарқ қилолмайсан киши.

.Ҳаводан қиш ҳиди келиб қолган.

Темиржон ёзган-чизганларини тартибга солиб ўти- 
рарқан, ҳовлида отнинг кишнаши, дукур-дукур туёқ то- 
в^шлари эшитилиб қолди. Ит вовуллади. Шундай кунда 
қнм келдийкин, деган ўй билан Темиржон дераза орқали 
ташқдрига боқди. Деярли тўпиғигача узун чакмон, бо- 
шида тумоқ, оёғида маҳси-кавуш, қўлида қамчии ўйна- 
тиб Жойиқбой оға кириб келар эди. Довулбой ота уни 
қаршилаб чиқди-да, отининг тизгинидан тутиб, оғилхо- 
нага етаклаб кетди. Қейин сертакаллуфлйк бнлан от 
этасини ўз уйига таклиф қилди.

Темиржон ҳайрон. Ҳожи оғанинг бирдан-бир муриди 
ҳиробланган кимс;нинг нима иши бор экан бу ерда?

Довулбой отанииига келиб-кетувчилар билан Темир- 
жонцинг ҳеч иши бўлмасди, қизиқмасди ҳам. Аммо эч- 
кисоқолнинг келиши унда андак ғашлик қўзғади. Улар- 
нинг олдига кириб бормоқчи ҳам бўлди. Андиша қилди. 
Довулбой ота билан унинг орасида қандай яқинлик бў- 
линги мумқин? Довулбой ота кўнглига хуш келмаган 
одамни остонадан қўймайди. Жойиқбойни эса дарров 
қабул қилди.
. Темиржон яхшироқ билмаган-нетмаган одам ҳақида 
ўринсиз қарор чиқариб қўяётгани учун ўзига-ўзи дакки 
берди. Нима, шундан бошқа ташвишлари йўқми?
: У об-ҳавонинг важоҳати тез-тез бузилаётганидан но- 
лишга ўтди кейин. Мўлжалдаги кўп ишлар чала қолган. 
Қиш тушгунга қадар камида яна икки минг гектарни 
шудгордан чиқариб, кўчат ўтказишга тахт қилиб қўйиш 
режасини тузГан эди. Ҳаммаси баҳорга қолди энди. Ба- 
ҳор пайтлари эса барча хўжаликларда иш қизиган бў- 
лади, Механизмлар бўшамайди. Одамларни асосий иш- 
дан тортиб олиш қуюшқонга тўғри келмас. Бироқ иложи 
қанча.

Айтишларича, бу йилги куз анча тинч келганмйш. 
Тинч келгави шуми? Тинч келишининг бошқа хавфи ҳам 
бор эмиш. Қиши қаттиқ бўлармиш...

— Ҳа, қанча;қанча ташвишлар бор олдннда.
Темиржоннинг хаёлинй Довулбой ота кузатиб чиқ- 

дан эчкисоқол бўлди. Иккала мўйсафид самимий хайр- • 
лашдилар. Отга миндириб жўнатмагунча Довулбой ота- 
нинг қораси кўринмади. Фақат туёқ товушлари узоқ- 
лашгандагина Темиржоннинг эшиги тиқиллади. )

— Бўшмисиз, ўғлим?—деди чол,—Андак отамла- 
шиб олайлик, юринг. Қампир ҳам иссиқ қилиб, қараб I 
ўтирибди. V

Орадан ўн дақиқа ўтар-ўтмас икковлон дастурхон 
устида ўтирарди’

— Сизга айтадиган гапим бор,— деди яна чол, унинг 
ранги-рўйи оқариб алланечук бўлиб бораётган эди,—бе- 
маҳалда ёлғиз юраверманг, ўғлим. Қўринмас бало оёқ 
остидан чиқади, дейдилар, анов Матназар отлиқнинг 
пайтавасига яна қурт тушиб, изингизнн пойлаётган 
эмиш. Эқтиёт бўлинг. Дили қоранинг қилмиши қора. Би- 
рон зиён-зақмат етказмасин тағин.

— Ҳалиги...— Темиржон тилига, эчкисоқол айтдими, 
деган сўроқ келиб турди-ю, ёши улуғ одам олдида би- 
ровни лақаби билан аташни эп кўрмади,—Жбйиқббй оға 
огоқ қилдими?— деди кейин.

— Топдингиз, ўғлим. Аслида-ку, ўзим хам сезиб 
юрардим. Телба тош йиғар, дегандай, бекор юрмаган- 
дир-ов. Ановинда сизга ташланиб қаттиқ зарар етказол- 
магани учун аламига чидолмай, ўч олиш пайига тушган • 
кўринади. Емон ўзини билмас, ўзгани кўзга илмас. Жо- 
ҳилликни касб қилган одамдан қўрқиш керак. Нодондап 
ақл кутма, бебурддан номус!

Темиржон кулди.
— Жуда ошириб юбордингиз, отахон. Матназар сиз 

айтганчалик номард эмасдир? Наҳотки, индамай-нетмай 
пинқона зарар етказмоқчи бўлса?

— Етказади, етказади. Номард бўлмаса, ановда ор- 
қадан йелиб ташланадими. Ҳа, ўғлим, номардгина хил- 
ватда пичоқ ўқталади кишига.

— Майлй, ота, айтганингизга кираман. Аммо қўрқоқ- 
дай беркиниб ўтиравериш қам ярамайди.

— Денгиз ҳавоси ёзда дуруст. Қишда бўрон кўргани 
чиқасизми? Борди-ю, бўронга қизиқсангиз, айтинг, бирга 
борайлик.

Темиржон: «Эчкйсоқол келиб, чолнинг тоза юрагини . 
ёрганга ўхшайди», деб ўйлади.

— Тўҳтанг, Жойиқбой оға сиз била.н мени лақиллата- 
ётган бўлмасин тағин?

Чол бош тебратди.
— Жойиқбой лақиллатолмайди бизни, — деди қатъ- 

ий яна чол, —сиз унга ишонмаслигингиз мумкин. Мсн 
ишонаман. Нимага десангиз, Ҳожи оға билан Жойиқ- 
бойни менчалик яхши биладиган одам йўқ бу атрофда. 
Тўғри, у Ҳожи оғанинг измидан чиқмайди. Бир қарашда 
иқкови қўш ҳўкиз. Локигин Жойиқбой Ҳожи оғамас. 
Бир эмас, тўртта фарзанд ўстирди. Бари ақлли, бўлиқ. 
Бири Нукусда, бири Тошкентдаги дорилфунунда муал- 
лимлик қилади. Уртанчаси олим, кенжаси балиқчи. Бит- 
та ўзигина шу Ҳожи оғага елпатак. Нимага шунақали- 
гига қайронман. Локигин вақтида Ҳожи озмунча лақил- 
латмаган уни. Жойиқбой унга ишониб кўп панд еган. 
Уша панд учун қасос олмоқчи ҳам бўлиб юрди. Қейин 
яна нимагадир қасос олишдан қайтдо-ю, оғиз-буруи 
ўпишиб кета қолди.

— Унақа одамга ишониб бўладими?
— Янглишманг, ўғлим, одамнинг ташига қараб бақо 

бериш қийин. Мен сизга айтсам, бир вақтлар ночор қол- 
ган пайтимда жонимга ора кирган, менга янгитдан ҳаёт 
ато қилган одам асли мана шу Жойиқбой. Эсингиздами, 
ҳув бирда анов онангизнинг саргузаштини эшитсангиз, 
сочингиз тикка бўлиб кетади, мавридини топиб гапириб 
берарман, дегандим.

— Эсимда.
— Ана шу саргузашт тарихига дахлдор — бу Жойиқ- 

бой деганингиз. Агар у бўлмаганда ҳозир Довулбой отан- 
гиз мана шу онангиз билан бирга бўлмасди. Бола-чақа 
кўриш қаёқда эди, дейсиз. Дунёга сўққайиб келиб, сўқ- 
қайиб кетарди.

Довулбой ота хомуш тортиб қолди. Оёқларини уза- 
тиб, узун кўрпачага чўзилди-да, болишни қўлтиғига 
тортди, ёнбошлади. Кўзлари юмилди. Уйга толди.

Темиржон уни энг яқин маслаҳатгўйи сифатида ях- 
ши кўрар, чолу кампир ҳам унинг атрофида гиргиттон 
эдилар. Бир куни чол: «Ҳой хотин, ўғил кўрмадим, деб 
армонда эдинг, мана шундай йигитнийг онаси бўлиб ту- 
рибсан, шукр қил, минг қатла шукр...»—деганда кампир 
оғзининг таноби қочиб, мамнунлигини билдирган эди. 
Шундан уч-тўрт кун ўтар-ўтмас у қисталанг қилди: 
«Айтинг, онасини олиб келсин, беш-олти кун туриб кет- 
син, истаса бағримизда бўлсин»,—деб қолди. Чол мийи- 
ғида кулди-да: «Ҳали ўзинг бош бўлиб, тўй-томоша ҳам 
қилиб берарсан!»—деди. Қампирнинг кўзларц «кршкий- 
ди», деган ишора билан мўлтираб турарди. Чол 

хотинининг илтимосини Темиржонга етказди. Темиржон 
ўйланиб туриб: «Ўзимнинг ҳам олиб келиш ниятим йўц 
эмас, қўлим сал бўшасин», дея ваъда берди.

Онаси келса, улар қандай кутиб олишлнкларини та- 
саввур қила бошлади. Ҳа, мана шундай одамларимиз 
билан фахрлансак арзийди. Кўп уқубатлар тортиб чи- 
ниҳқан, энг оғир кунларда ҳам мустаҳкам ҳалъадай ҳа- 
ёт заҳматларига бардош бериб, қаддинн ғоз тутиб, шу 
ажойиб кунларгача етиб келган, азаматлар. Бениҳоя 
мамнун онланинг саргузаштга тўла ҳаёти саҳифаларини 
бирма-бир варақлагинг келади.

IV

Қорақалпоқцинг »УРҒОҚ ерларида яшовчи аҳоли ўр- 
тасида антиқа одат бор: бола туғилган заҳоти отанинг 
кўзи нимага тушса ёкц ниманинг овозини эшитса, ўша- 
нинг номини унга қўядилар. Довулбой туғилган куни, 
дарёда довул турган, шарти кетиб-партй қрлган ўтов ус- 
тига челаклаб жала қуйган экан. Шу сабабдан чақалоқ- 
нинг номи Довулбой бўлиб қолган.

Довулбой отасидан Жуда эрта айрилади. Она бечора 
ўша вақтдаги қорақалпоқнинг ман-ман деган бойларндан 
бири Аюбберганнинг уйида чўрнлик қплиб кун кечирар, 
боласини не машаққат бйлан оёққа турғизиб олиш учун 
эртаю кеч қўли юмушдан бўшамасди.

Аюбберганбой Амуда қатнайдиган бир эмас, учта па- 
роходга эгалик қилар, уч пароход келтирган даромад 
фақат унинг ҳамёнига тушар, ишчилар, матросларга қи- 
сиб-қимтиб маош тўларди. Шунинг учун тез-тёз икки 
ўртада тўқнашувлар бўлиб турарди. Қўпчилик иш ҳақ- 
ларини оширишларини талаб қилардилар. Аммо Аюб- 
берганнинг қўлловчилари ҳам кўп эди. Шаҳардан чиқ- 
қан жазо отрядлари унинг ёнини олиб, ғалаёнчиларнинг 
попугини босиб қўйишга ошиқишарди. Шуйннг учун у 
беташвиш, хотири жам, ўз билганича даврини сурарди.

Ярнм европача кийиниб, қиш кунлари қундуз телпақ, 
ёзда эса саллани бошидан қўймайдиган новча, абжпр бу 
кишининг бармоқларида бриллиант кўзли узуклар допм 
ярқираб турарди. Қўлтиғига қистириғлиқ сопи қайрил- 
ма, кумуш нақшли, чиройли таёқчаси ҳақида эса қайси 
бир мамлакат қироличасининг совғаси эканлигини таъ- 
кидловчи мнш-мишлар юрарди. Уша даврнинг жуда кўп 
акционер жамиятлари, сарбаст савдо калонлари бнлан

алоқаси муётаҳкам эди унинг. Бойнннг қовоқлари сал- 
қиган, ажиндор, сап-сариқ юзи мўмиё суркалиб қотиб 
қолгандек кўринарди. Турқи атвори, ўткир қарашлдри 
унинг бир сўзлигидан далолат берар, ундан ҳамма чўчиб 
турарди. Аммо бойнинг фойдаснга шуни айтиш керакки, 
бирон марта овозини баланд кўтариб бировга дағалроқ 
гапирмас, қўпол муомала қилмасди. Шу билан бирга 
ишчи, хизматчиларга нисбатан ниҳоятда бешафқат бўл- 
ган ноиб, навкарларидан мамнун, уларни ўз ҳимоясида 
ардоклаб, совға-саломлар билан мукофотларди.

Шаҳарнинг қоқ марказида ажойиб ҳовлиси бўларди. 
Чоржўйда, Хўжайлида ҳам, Орол денгизига яқин, Аму- 
дарё соҳилдаридаги баҳаво жойда ҳам тевараги баланд 
деворлар билан қуршалган дала ҳовлиси бор эди. Аюб- 
берганнинг бола-чақалари, асосан, ана шу дала ҳовлида 
истиқомат қилардилар. Узи эса ёз пайтлари аҳён-аҳён 
бориб турарди у ерга. Бола-чақаси кўп эмас эди унинг. 
Биринчи хотинидан бўлган икки қизини аллақачбнлар 
турмушга бериб тинчиган. Бисотида пккинчи хотннидаи 
туғилган биттаю битта ўғли — Мавлонжон. Довулбой 
худди ана шу Мавлонжои билан бирга ўсди. Дарвоқе, 
бирга ўсди дейишдан кўра, унинг хизматини қилиб ўсди, 
дейиш тўғрироқ бўлар, албатта. Мавлонжон ёлғиз ўғил 
бўлганлиги учун жуда эрка эди. Айтганини қилдирмас- 
дан қўймасди. Довулбой унинг дўқ-пўписаларн, инжиқ- 
ликларини кўтарар, дўппослашларига чидар, ғинг демай, 
нафасийи ичига ютиб тураверарди. Нима ҳам қилсин, 
тирикчилиги унингсиз ўтмагач, тили ҳам қисиқ бўлар- 
кан-да. Мавлонжон тенгқурлари ичида келишганлиги, 
кийим кийиш ва бошқа сифатлар билан ажралиб туриш- 
га ҳаракат қиларди. Буни кўрган ота ўн беш ёшга етган- 
да ўзи билан бирга олиб юрадиган, савдо ишларини 
ўргатадиган бўлди. Ҳатто бир неча бор чет элларга ҳам 
бирга боришди. Ҳар борганда шундай ажойиб нарсалар 
олиб келишарднки, ҳайратдан одамнннг оғзи ланг очи- 
лнб қоларди.

Отадан кўп нарса ўрганди. Айниқса, теварағидаги 
яқин-йироқлар билан муомалани ўрнига қўя билиш ҳам 
отадан яхши мерос бўлди. Биров ночор, қашшоқми, бой 
онладанми — фарқига бормасди у. Ҳамма билап ўта му- 
лойим, худди чумолига ҳам озор беришга ҳайиқаётган 
оДамни эслатарди. Бутун вужудида илтифот, кўз қара- 
шида меҳрибонлик акс этар, бир оз ясама табассуми, то- 
вўшидаги ҳаяжонли, шу била^ бирга аллақандай маф- 
тункорлиги билан ҳам кишини ўзига боғлаб ола билар-

ди. Қўли очиқ, ҳамма учун жонини аямайдиган бўлрб 
кўринарди. Биронта ночор кўмак сўраб келса, олижано^- 
лигини намойиш қилишга уринарди. Хуллас, икки олам- 
да тенги йўқ фаришта. Афсус, ташқи қиёфа ички қиёфа- 
га кафиллик беролмас экан. Қўзгуга қараб туриб, рўйи. 
рухсорингга маҳлиёсан. Аммо унинг орқасида қандай 
сир борлигини билмайсан. Бннойидай чеқра ҳам ана шу 
кўзгуга ўхшаган нарса. Қишининг таши ички дунёси 
учун ниқоб-да, ахир. Шунга кўра унинг чеҳрасига эмас, 
юрагига назар сола билсанггина янглишмайсан.

Довулбой онасидан ҳам айрилди. Биронта суянчиғи 
қолмадй. Жонкуяри, яқин-йироғи, борадиган жойи бўл- 
магани учун шу хонадонга бутунлай боғланиб қолди. 
Бойвачча эса олий ҳиммат кўрсатиб уни кемаларидан 
бирига гўлохлик вазифасига ҳам жойлаб қўйди. Бу айни 
муддао. Чунки Довулбой кемада ишлаш, жўшқин 
Аму бўйлаб сайрга чиқишни кўпдан орзу қилиб юрар- 
ди.

Астойдил ишга берилди у. Буни кўрган Аюббсрган 
ҳам унга олий ҳиммат кўрсатиб, бошдан-оёқ сарпо қилиб 
бсрди. Бойнинг қандай сахий одам эканлигини бошқалар. 
билиб қўйишсин, тўс-тўполонсиз, астойдил меҳнат қил- 
ганнинг бошини силаши мумкинлигини ҳам кўриб 
қўйишсин-да.

Лекин Аюбберганнинг тулкидай айёрлиги ҳаммага 
аён эди. Еш Довулбой билмасди буни. Унинг кўнглн чоғ, 
шу ўтаётган кунларидан мамнун, бахтиёр эди. Иигин- 
гурунгларга тушиб қолса, бой ва унинг ўғли ҳақида 
огиз тўлдириб гапирарди доим. Мақтовини ўрнига қўяди. 
Ҳамроҳлари унинг соддалигидан кулиб, мазах қилиш- 
ларига ҳам эътибор бермасди. Кўпларнинг кўзига ёмон 
кўриниб бораётганини. билмасди. Бутун вужуди билан 
меҳнатга шўнғиб кетар, шу меҳнат туфайли бойга яхши 
кўринаётганидан хурсанд эди.

Унннг иккйта уйи бор эди. Бирн — Мавлонжонлар 
хонадони, иккинчиси кема.

Сафар пайтлари эртадан кечгача ўтхонадан чиқмаса 
ҳам, дарёнинг шовуллашини эшитиб турарди. Ичкарида 
олов лов-лови, ташқарида сув шовури. Иккалови улкан 
кемани ҳаракатга содиб, манзилдаи манзилга етаклай- 
ди Буни ҳис қилиб туриш қандай завқли. Баъзан дарё- 
нинг тутқаноғи тутиб қолади. Бўрон кўтарилади. Кема 
эса иккови билан кураша-кураша олдинга интилади. Шу 
курашнинг ўзи қанчалик ажойиб. Чунки бу курашда сен 
ҳам қатнашасан, табиат қаршнлнгига кўксингни қалқон.

қилиб борасан. Тадбиркорлик сенга мадад, енгилмай- 
сан, енгасан фақат! Бу қандай завқли!..

Йиллар ўтдн. Довулбой йигнрмага, Мавлонжон 
йигирма иккига кирган эдн. Узаро суҳбатларнннг бири- 
да Мавлонжон вақти келиб уни ўқишга юборишлигини 
айтиб қолди. Ҳақиқнй денгизчи қилнб етиштирармиш. 
Шуни эшитди-ю, Довулбойнинг уйқусидан ороми қочди. 
Тавсиф-тасаввурлари бойиб бораверди. Бойдан миннат- 
дор, бойваччадаи мйннатдор. «Шундай сахий, саховатли 
одамлар учун жонингни қурбон қилсанг арзийди»,— деб 
ўйларди.

Яна бир кун Мавлонжон уни даладаги ҳовлиларига 
олиб борди. Бу ҳовли хам бадавлатликда Хўжайлидаги- 
сидан қолишмасди. Уларни қароллар, хнзматкор аёллар 
югуриб-елиб кутиб олишди. Ҳаммаёқни чувур-чувур бо- 
сиб кетди. Мавлонжон отасидан кейин хўжаликни бош- 
қарадиган бирдан-бир одам эди. Шунинг учун қамма 
унинг атрофида елпатак. Йилқйлар, қулунлар,,сигир-бу- 
зоқлар, қўй-қўзиларнинг кўпайгани, қ!1шга қанча ем 
жамғарилгани ва бошқа-бошқалардан ҳисобот беришга 
ошиқишарди. Улар ичида югуриб-еЛиб юрган ўн олти-ўн 
етти ёшдаги хушчеҳра бйр қиз Довулбойнинг диққатини 
кўпроқ тортди ўзига. Қизнинг рангпар, тиниқ чеқраси, 
хумор кўзлари, лабларидаги жилва пок ва маъсум эди. 
Сарв қомати, овозининг мулойимлиги, кўз қарашлари 
беҳад чиройли.

ДОвулбойнинғ ҳам бировга кўнгил қўйишга айни 
муддати етган маҳали эмасми, қизни кўрди-ю, вужудида 
шу чоққача содир бўлмаган ўзгаришни сезди. У ердан 
кетганларидан кейин ҳам хаёлида ўша қиз бўлиб қолди. 
Қўнгли ўша қиз истиқомат қилаётган қўрғонни қўмсар- 
ди, доим... Бироқ ўзи ёлғиз бораверишга юрак қилол- 
масди. Мавлонжон эса ҳадеганда уни юр, дея қолмасди. 
Хуллас, беҳаловат изтироб туйғуси чулғаб олади. Албат- 
та, маҳаллий урф-одатга кўра истаган маҳали уни олиб 
қочиши мумқин. Бироқ олиб қочгандан кейин қиз эгала- 
рига маЪлум даражада қалин ваъда қилиши керак-да. 
Эл-юртга тўн-томоша қилиб бериш зарур. Борди-ю, қиз- 
нинг нархини ошириб, баландпарвоздан келишса, нима 
қйла оларди. Топгани ўзига етмайди-ку...

Қўнгил иши бунга қулоқ солмас экан. Изтнроб ис- 
кайжаси тўрт тарафдан сиқиб келаверар экан кишини.

Бахтига юрак сирларидан* биринчи бўлиб яна Мав- 
лонжон хабар топди. У отасига маслаҳат солди. Бой 
бигтаю-битга ўглинипг раъйини қайтаролмасди, Уиинг

мақсадига тушунди-да: «Майли, етимларии сен сийла- 
санғ, олло сени сийлайди»,—деб юборди.

Қизнинг номи Даргабека бўлиб, уни қисқагина Дар- 
бека деб чақиришар, бой эшигида наридан-бери тирик- 
чйлигини ўтказиб юрган қароллардан бирининг қнзи 
экан. У ҳам гўдаклигидан шу хонадопда хизмат қилиб 
юриб, катта бўлган, балоғатга етган экан. Оёқ-қўли чақ- 
қон. Меҳнаткаш, сипо. Ҳамма унй суяр, сийлар экан.

Ана шу қизга оғиз солиб бой ва бойвачча ўртага туш- 
ган бўлди-ю, бари рас^-русмлар ўриига қўйилиб, тўй 
бошланиб кетди. Тўйга бош-қошлик қилган бой ва бой- 
ваччанинг эътибори эл-юрт олдида яна ортди. «Бнр бе- 
чора бандаи мўминнинг мушкулнни осоп қилиб берди, 
отасннинг ўрнига оталик қилди»,— деганлар ҳам топил- 
ди. Бундай гаплардан суйилиб кетган бой келпнпи ўз 
хонадонидаги ҳужрадай хонага туширди-да, ёш онла- 
нинг кам-кўстигача тиклаб берди. Ана энди Довулбой 
ўла-ўлгунча бойнинг измидан чиқмайдиган бўлди. Қа- 
нийди,-бой ҳам бирор нимага,муҳтож бўлиб қолса-ю, 
Довулбой уни бажо келтирса, бой ва бойвачча олдидаги 
қарзини узса. Одам ўлдпришдан бошқа истаган юмуши- 
ни буюрсин, Довулбой бажо қилади.

Хуллас, улар қулдбру Довулбой қулвачча. Ишга югу- 
ради, эру хотин ҳовли юмўшларини қилади. Ҳаммаёқни 
тинчитади. Иккаловн бой ва бойваччанинг огзига маҳ- 
тал. Қўл қовуштириб, пойгакда ҳозир.

Ниҳоят, Довулбой аҳдига эришди. Қунларнинг бири- 
да бойвачча димоғидан қор ёғиб келди уйига. Оқпошшо 
ҳар хонадондан мардикорликка биттадан йигит сўраган 
эмиш. Бой хонадонидан ҳам бир киши кетиши керак. 
Довулбой янги уйланган. Бас, шундай экан, мардикор- 
ликка бориш баҳоли қудрат Мавлонжоннинг улушига 
тушади. Бошқа чора йўқ.

— Фақат сенга ачинаман, холос,—деди у гўё ичндан 
Довулбойга эзилаётган бўлиб,— мен кетсам, ҳолинг не 
кечаркин. Менсиз отам сенга кун бермайди.

Довулбой бу гапларни эшитиб, муздай терга ботди.
— Бу мушкулотни менинг зиммамга юкланг, оғажо- 

ним, —деб юборди у эҳтирос билан, — қиёматли оға-ини 
учун бирининг оғирини бнри енгил қилиши ҳам фарз, 
ҳам қарз. Сиз менинг оғиримни енгил қнлиб бердингиз. 
Бу яхшилигингнзни қайтара олармиканман, деб эртаю 
кеч ўйлардим. Оҳим парвардигорга етди, энди йўқ де- 
манг, ога, оқ фотиҳа беринг. Насиб қнлса, сабот кўрса- 
тиб қайтғанммда, юзингизда мамнунлик кўра олсам—ор-

^Эўнмнинг ушалгани ўшадир. Фарзанднинг кшллиги ёмон 
кунда билннади, ахир, сиз менга оғагина эмас, от.алик 

‘ҳам қилдингиз. Ота олДидаги бурчимни оқлаш вақти ет- 
ган экан, азмимга қарши турманг, оғажон.

Мавлонжон учун. ҳам худди шу керак эди. У вафодор 
қаролининг ялиниб-ёлворншини кўриб, ичидан тантана 
қилди. Ҳа, шундай бўлишини биларди у. Мақсади- 
га эришди, Лекнн юздаги ниқобни олишга ошиқмасди 
ҳали:

— Йўқ, сен қол,— деди у муғамбирлик либосига бур- 
каниб олганича.— Янги уйланган одамсан, ёш аёлингнн 
ташлаб кетасанми?

— Ташлаб кетсам, бегонага ташламайман-ку? Сиз 
борсиз. Аёлим кўчада қолмас, оғажон, мен спзга ишона- 
ман. Келинг, оға, қиличини қинидан чиқармай туриб, 
шуҳрат қозонди бўлмасин, шунга азм-сабот қилдимми, 
раъйимни қайтарманг.

— Унақа писандангни қўй, тентак! Сени юборсам, 
азбаройи худо миннат қплган бўламан. Қўй, меии қийна- 
ма, ўзим борай, пешонамда нима ббр бўлса. шуни кўрай.

Бу гаплар баёз Довулбойнинг нозик қалбига яна 
тиғдай борнб урилди. Кўзларидан дув ёш тўкилди. 
Унинг оёғига йпқилиб, ерга бош урди.

Мавлонжои қам макр-ҳийласи иш берганига астойдил 
ишрниб, кўнгли тўлди. Алоҳа Дрвулбойнинг шаҳдини 
қайтаришга ўзини ожиз сезди, ниҳоят, отасидан оқ фо- 
тиҳа олиб берди.

„Кунлар ўтади. Аввалига хотинига хат-хабар ёзиб 
турган Довулбой бирдан жимиб кетади. Дарбека са- 
ранг.

Мавлонжон шайтопга дарс беришда отасидан ўтиб 
тушгап аслп. Юзн кулиб турардп-ю, тил тагида заҳар 
асрарди. Баҳордай мулойим қиёфаси қобиғида эса разо- 
лат яширшшб ётганини сездирмасликка уринарди. До- 
вулбошш сафарга жўнатди-ю, кўпдан ўйлаб қўйган ре- 
жасини амалга оширишга ўтдн. Қўпдан чекиб юргаи из- 
тиробпга малҳам излади.

Хўш, қандай режа? Уни изтиробга солган нима? Му- 
ҳаббатми? Муҳаббат бўлса-ку, йўли осон эди-я. Ахир, 
кимсан, фалончи бойнинг ўғли,'истаган хонадон эшиғи- 
ни қоқиб борса, қадами остига пояндоз солишади. Шун- 

‘ дйп келишган, қўли ҳар қаёққа етадиган, қулинг ўргил- 
Нсин йигитга қиз берадиганлар кўп топилади. Лекин...
Бунчалик эзилиб юришишшг боиси нима? Бирозринг 

. хасмига илҳақлик туйгуси эмасмикии? Ҳа, худди шунинг

ўзи. Биров бўлганда ҳам, ким денг? Қиёматлн оғам деб 
юргани — ўша Довулбой эди..

Довулбой уйлангандан кейин маълум муддат ўтгач, 
отаси ўрнига ота Аюбберган бой ва тутинган оғаси Мав- 
лонжон билан келин ўртасида «юз кўришди» ўтказган 
эдн. Ана шу кундан бошлаб оға бўлмишнинг жўшқин 
дарёдай ҳаёти ҳаддан зиёд жўшиб, ўзанига сиғмай кетди. 
Ороми йўқолди. Қизни кўзи бнлан ея бошлади. «Аввал- 
роқ қаёқда эДим, камбағалнинг қизи бўлгани учун на- 
зарга илмадимми ё? Энди икковини бир-биридан сову- 
тишнинг иложи бўлармикин? Бахтимга бирон ҳодиса юз 
бериб ҳолсайдш..»— дея ичида бад ният қилаверди. Бўш 
қолди дегунча, ташқари ҳовлига югурар, Дарбека билан 
кўз уриштирншга ошиқарди. Уни-буни баҳона қилиб, 
ҳовлида тентираб юрар, журъатсизлигидан эса аччиқла- 
нарди.

Ниҳоят, мардикорликка одам бериш машмашаси 
туғилиб, унинг омади юришди. Қўпга бўлмаса ҳам икки- 
уч йилга Довулбойдан қутулишнинг иложи топилди. Эн- 
ди у кетиши керак. Бошқа чора йўқ.

Шундай қилиб, Мавлонжон бутун шайтонлик ҳоби- 
лиятини ишга солди-ю, уни ўз хоҳиши билан жўнатишга 
эришди.

Ойлар ўтди. Довулбой хотинига юборган хатларни 
Мавлонжоннйнг ўзи олиб, унга ўзи жавоб ёзадиган бўл- 
ди. Езганда ҳам ёш келиннинг шаънига ҳаҳоратлар ёғ- 
днриб ёзарди. Гўё Дарбека бевафолик қилаётган эмиш, 
уйдан тез-тез кетиб ҳолиб, алламаҳалларда ҳайтар 
эмиш. Ҳеч кимга сўз бермасмиш. Бундай хотинга уйлан- 
гандан кўра ит олиб боҳҳанинг афзал, ит—вафо, хотин— 
жафо, деганлари ҳаҳ чиҳҳан эмиш. Дарбекага эса До- 
вулбойнинг бевафолиги ҳаҳида хабар келтирарди доим. 
Елғон-яшиҳни ҳеч тап тортмай ўринлатарди. Гўё Довул- 
бой ўша ёҳда бир ҳурилиқога кўнгил қўйганмиш. эрта- 
индин тўйи бўлармиш. Буни ишончли одамлард.ш эши- 
тибди. Пул юбориб, уни ҳутқариб келишга тараддуд 
кўрган экан, бундан хабар топган Довулбой рад қилиб- 
ди.

Ана энди келип боланинг бошига тушган мусибатни 
кўрсаш из. Айрилиқ ёмон савдо,-бедараклик беомон сав- 
до. У ақлини йўқотади. Егани танига юҳмай, не аҳволга 
тушади. Телба сингари ҳовлида гир айланади.

Телбага эса тилмоч керак эмас. Барн бир, дардини 
айтса, эшитгувчи йўқ, кўнглига таскин берувчи топил-

майди. Дарбека қон йиғлайди. Ўзини боши берк кўчага 
кириб қолгандай ҳис қилиб, бу уйдан кетишни ҳам бил- 
майди, қолишни ҳам. Қетмай деса, етти ётдай, еган-ич- 
гани миннатли бўлиб бораётгандай. Меҳр-оқибатлар 
тортилиб, ҳамма унга ғалати кўз билан қараётгандай. 
Қетай деса, эри қайтгач, бирдан-бир кириб келадигани 
шу эшик.

Ана шу зайлда яна кунга кун уланади, кун ҳафтага, 
ой ойга. У ҳомиладор эди. Афсус, бола ҳам дунёга келиб 
улгурмай нобуд бўлади. Қоринда ётган маҳалида она 
чеккан ситамларнинг асоратидан бенасиб қолмаган экан.

Суяги хўрланганнинг кўзи ёшли. Ички ғуборини фа- 
қат ёш билан юварди у. Илгари тул етим бўлган бўлса, 
энди қул етимга айланади қолади. ' Мавлонжон эса те- 
мирни қизиғида босиш пайида, ботма-бот Дарбёкага 
ўзини яқин тутншга уринади. Ҳеч ҳайиқмай-нетмай 
унинг уйқусида босиб кирган маҳаллари ҳам кўп бўлди. 
Лекин у кирди дегунча, аёл чаён чаққандад сапчиб ту- 
рар, бурчакка қимтинар, ўзини ташқарига отиб, қаёқ- 
лардадир дилдираб юрар, тунларни бедор ўтказарди. 
Мавлонжон эса қидира-қидира тополмай, тарвузи қўл- 
тигидан тушиб қайтардн доим.

Зўрлйк эрк қудратини маҳв этолмайди. Дарбека 
аета-секин ўзини қўлга ола бошлайди. Қандай бўлмасин, 
эрини кутмоқ аҳдига тушади. Мавлонжоннинг овозидаги 
йўписанамо дағалликлар ҳам уни қўрқитолмайди. Сур- 
бетликлари энсасини қотиради.

Ниҳоятк мардикорга кетганларнинг қайтаётганлиги 
ҳаммаёққа тарқалди. Бу — Дарбёкани қанчалик севин- 
тйрган бўлса, Мавлонжонни шунчалик ташвишга солиб 
қўяди. Довулбойнинг ўша ёқда даф бўлишини истарди у. 
Йстаги амалга ошмади. Энди сир очилиб, жанжал чи- 
қиши, эл оғзига тушиб, ёмон отлиқ бўлиб қолиши турган 
гап. Бунинг олдини олиш керак!

Қуз пайти эди. Ҳар нарсада заррин тус йамоён. Ерга 
тўкилган япроқлар гилам янглиғ. Қора соч, хумор кўз, 
суЛув қиздай қайта очилган Дарбека бойнинг ташқи 
ҳовлисида хазонларни бир ерга тўплаш бнлан овора. 
Қуёшда қорайган қўллари тирсагигача шимарилган, ди- 
моғида хиргойи. Дарбекадан ўн қадамча наридаги ша- 
лоғи чиққан ёғоч каравотда хушбичим кийинган, амир- 
кон этикли Мавлонжон ўтирибди. Унинг беҳаё назари 
аёлдан узилмайди. Келиб ўтирганини Дарбека пайқама- 
ган экан. Тасодифан кўзи тушди-ю, димоғидаги хирго- 
йиси узилди. Сулургинн ерга қўйиб, хиёя тўзгиган сочла-

рини тузатди, қизил гулли узун кўйлагининг кўкрак 
тугмаларини кўздан кечирди, енгини тирсагидан тушир- 
ди. Энди унинг қовоғи солиқ, ҳаяжондан баданлари тит- 
рар, кўнгли бирон фалокат юз беришини сезиб турарди.

— Дарбека,— деди бойвачча дағал овоз Дилан.—- 
менинг сазамни шу чоққача ҳеч кимса ўлдирмаган. Сен 
гапимни икки қиляпсан, тушуняпсанми?

Дарбека ўкинч ва хавотирга тўла кўзлари билан қа- 
раб қўйди-ю, яна чаққон назарини ерга тикди. Аёл киши 
учун ўзидан ёши улуғ эркакка тик қараб гапириш ма- 
ҳаллий таомилда йўқ. Шунинг учун у ички нидо билан 
жавоб қилар, бу жавобини ўзнгина эшитарди, холос.

«Гапингни икки қилган бўлсам, важи бор, ўзинг би- 
ласан-ку. Кўз очиб кўрганим тирик туриб, сенга тегай- 
ми? Эрта-индин кириб келса, унга нима дейсан? Мен-чи? 
Мен нима деган одам бўламан? У сенга қиёматли ини-ку, 
ахир. Ким ўз инисига хиёнат қилади? Сен бизга нисба- 
тан қўлн очиқлик қилдинг: уй бердинг, жой бердинг, 
ҳеч ннмадан зориқтирмадинг. Бунинг боиси бу ёқда 
эканлнгини билмаган эканмиз. Аввал кулиб боқиб, ке- 
йнн заҳар сочишмиди ниятинг? Иўқ, оға, мепдаи ўпка- 
лашинг жўясиз. Биз сени оға сифатида бошимизга 
кўтарамиз, шу иззатингда тур, мард бўлсаиг».

—- Дарбёка,— деди овозини юмшатиб Мавлонжон,— 
сулувим, менинг сўровимга жавоб қиласанми, йўқми? 
Тилинг билан хўп дема, майли, хиёл бошингни эгиб қўй- 
санг, бас.

Дарбека бош эгмади, бош чайқади. Бу унинг рад жа- 
воби эди.

— Дарбека, мендан юз ўгирма. Яхшиликча кўима- 
санг, зўрлаб,оламан. Куёвингдан ажратиб, фотиҳа ўқи- 
тиб олишга қурбим етади, биласан-а? Шундай бўлса-да, 
майлингни ўзингдан сўраяпман. Рад этсанг, бадном қи- 
ламан. Узннгни ҳам, эрингни ҳам.

«Ҳақ гапни айтдинг, оға, истаганингни қила оласан, 
қўлингни чўзсанг ҳар ёққа етади, замон сени қўллайди. 
Бой бойга боқар, сув сойга. Биз бечора, нотавонларга 
ким қулоқ соларди!..»

— Сен ўша бетайин куёвингни кутяпсанми? Бари 
бир, у сенга қарамайди энди. Сендан аллақачон юз ўгир- 
ган. Бошқа аёлнинг этагига ёпишиб, ўлсанг ўламаи, қоя- 
санг қоламан, дегани-деган. _ ’!

«Шу гапларингга мени чиппа-чин ишонди, деб ўйла- 
япсанми, йўқ, ишонмайман. Уни менга ёмон кўрсатиб, 
ўзингга оғдириб олмоқчисан. Буни тушуниб турибман!»

— Ишонмайсапми?—ўдағайлаб, аёл устнга бости- 
рнб кела бошлади. Дарбека қўли билан юзини ҳимоя 
ҳила-кила чекинди,— бўлмасам, эшит ростини, сенинг 
юзингни қора қилиб хат ёзганман. Аёлинг фоҳиша, де- 
ганман. Юзингни ерга қаратди, эл олднда шармисор қил- 
ди, деганман. Энди қайтиб келсаям, қарамайди сенга. 
Бадном қилади, бадном!

Дарбека «оҳ», дея ўкириб юборди-да, деворга бориб 
суялди. Андак ўзини йўқотди, кейин жиққа ёшга тўлган 
кўзларини катта-катта очиб, еб қўйгудай бўлиб тикилди 
Мавлонжонга.

«Мен сени ёмон дердим, ёмондан ҳам ' баттар ёвуз 
экансан, ёвуз! Сенга хотин бўлишдан ор қйлганим учун 
қасос олмоқчи бўлдингми, худонинг ғазабига учрагур! 
Йўқ, менга муяссар бўлншннг маҳол. Сендан нафрат қи- 
ламан! Уша — кўз очнб кўрганимдан бўлак ҳеч ким менга 
керак эмас! Мабодо қайтиб келмаса, субутсиз, деб гина 
қилмайман. Умрим охиригача унинг ёди билан яшаб, 
дунёдан ўтсам ўтамаикн, сеники бўлмайман!»

Аёлнинг қарашларидан бир оз таҳликага тушган 
бойвачча таққа тўхтаб қолди. Қаршисидаги аёл нима 
деяётганини тўла бўлмаса ҳам чала-чулпа фаҳмлади.- 
Шаштидан хиёл тушиб деди:

— Бевафолик қилса ҳам кутасанми?
-«Сўнгги нафасимгача!»
— Уни йўл-чўлда ўлдириб қўйишган бўлса-чи?
«Менинг ҳам ўлганим — ўша!»
— Сени макруҳ санаб, юзингни лойга булғаса, улус 

олдида сазойи қилса-чи?
«Узимга тасалли беришдан ўзга чорам йўқ. Якка ни- 

ятим, уни тирик кўриш. Ундан кейин ўлсам ҳам майли, 
армопсиз кетаман».

Бойвачча бир нафас унга тикилиб турди. Аёлга нис- 
батан ачиниш ўрннга вужудида кучли эҳтирос жўш ур- 
ди. Ихтнёрсиз, мулойим бир товуш билан:

— Дарбека!—деди-ю, аёлнинг елкасидан ушлаб 
ўзига тортмоқчи бўлди.

Капалаги учган Дарбека шошиб-пишнб шивирладц: 
.н . — Ҳознр дод дейман!

. Бойвачча унга қулоқ солмади. Шаҳд билан отилди. 
■■Отилди-ю, шу заҳоти боши деворга урилди. Бирпасдан 

кейин қараса, Дарбека чаққон югурпб, уй цчига кириб 
кетяпти. Мийиғида жнлмайди. Гўё мақсаднга эришган- 
дай. Шу заҳотиёқ қиз кирган жойдан даҳшатли додлаш 
эшитилдн. Худди биров унга пнчоқ уриб бўғизлаётган-

дай. Товуш шунчалик қаттиқ эдики, деворлар оша қўш- 
ни чорбоқларга ҳам ўқдек учиб ўтди. Ичкари ҳовлида- 
гилар югуришиб келишди. Остонадан ҳатлашга улгур- 
май, ўликнинг рангидай оппоқ оқариб кетган Дарбекани 
қалт-қалт титраётган бир ҳолатда учратдилар.

Дарбека бойваччадан қбчиб уйга кирган маҳал ҳеч 
кутилмаган ҳодисанинг устидан чиққан эди. Тахмондаги 
кўрпалар олиниб, тўрга солинган, унда тўнқайганича 
кимдир ётар, ярим очиқ кўзлари Дарбекани имлаётган- 
дай. Дарбека уни кўрди-ю, юраги қинидан чиққудай ҳол- 
га тушди. Ички ўкирик билан дод деёлди фақат. Қейин 
ортига қараб қочишга ҳам мажоли етмай, шундоққина 
эшик ёнига суянганича тошдай қотди. Югуриб кирган- 
лардан бири унинг юзига сув сепишга ошиқди. Биров 
нима бўлганига қизиқсиниб, ичкари.хонага назар солди. 
Нё кўз билан кўрсинки, тўрдаги икки кишига мўлжал- 
лаб солинган ўринда ярим-яланғоч кимса ётарди. Хона- 
дан эса қандайдир ичкиликнинг қўланса ҳиди анқирди.

Ҳамма ҳайрон. Бойвачча эса аёлни жиноят устида 
тутгандай тантана қиларди:

— Ҳали, гап бу ёқда дегин, манжалақи? Гумоним 
тўғри чиқибдй-да!

У ақлини йўқотиб карахт бўлган аёлнинг икки юзига 
кетма-кет тарсакн тортиб юборди. Шу заҳотиёқ яқин- 
йироққа хабар қилиб, одамларни йигишга уринди. 
Имомни ишга солди. Беҳаё, бадном аёлу бузуқ, нобакор 
эркакка тезда бнрон жазо берилишини сўради.

Аюбберган бойнинг орқасидан кун кўриб ‘, чориғини 
ўпишга тайёр юрган шариат пешволари «худо олдидаги 
муқаддас бурч»ларини адо этишга киришдилар.

Уртада сўроқ бошланди. Донг қотиб ухлаб ётган ери- 
дан ярим-яланғочни судраб чиқдилар. Ў оёғида турол- 
масди. Ундан тузук-қуруқ жавоб ҳам ололмадилар. 
Дарбеканинг эса эси оғиб қолган. Лом-мим дейишга ҳо- 
ли йўқ. Аммо гувоҳлар кўрган-билганларини қайта-қайта 
тасдиқлаб турардилар. Шунинг ўзи шариатга зид иш 
тутган икки бузуқи учун ҳукм чиқаришга етарли важ 
эди. Ҳукмда иккбвини тонг билан чўлга олиб чйқиб, 
тошбўрон қилиш, еттй ёшдан етмиш ёшгача биттадан 
тош отиб, ҳар қайсиси ўз имонини ҳалоллаш, ёруғ.дунё- 
нй наҳс ва фисқу фужурдан пок этиш таъкидландй. 1

Ҳамма тонгни кутарди. Тош отишга қўли қичиб, текин 
томоша бўлса хонумонидан воз кёчадиганлар тонилди. 
Улар ҳукм ижросини тонгга қолдирилганидан норози 
ҳам эдилэр. Бироқ атрофга жар солиб, ҳаммани огоҳ

қилиш зарур эди. Бу эса муддат талаб қилар,. муддат 
тонггача етарлй эди.

Тонг отди. Ҳар ёқдан гурра-гурра одамлар қела бош- 
лади. Бироқ томоша амалга ошмади. Чунки жазрга ҳукм 
қилинган бандилар қамаб қўйилган ерларида йўқ эди- 
лар. ТасоДифан юз берган бу ҳол ҳалиги т.ош отишга қў- 
ли қичиганларнинг тарвузини қўлтиғидан туширди. 
Худди шунинг устига Довулбой мардикорликдан келди. 
Мавлонжон унга Дарбеканинг «қилмиш-қидирмишларй» 
ҳақида оғиз тўлдириб гапириб берди. Аммо бу билан 
ёмон кўриниб қолди. Гапирмагани маъқул экан. Шундоқ 
ҳам азобини ўтказаётган ярага яна туз сепгандай бўлди. 
Бировнинг жонига қасд қилиб, аямай ништар урсанг, 
яхшн кўринармидинг.

Довулбой сафардан қайтган кунининг эртасигасқ 
қаёқдандир Дарбека пайдо бўлиб, кириб келди. Эри би- 
лан учрашмоққа, бор гапни айтиб, юрагини бўшатмоққа 
жазм қилган эди. Бироқ гумон кишини имондан ажратар 
экан. Довулбой кўрмайин ҳам, куймайин ҳам қабилида 
нш тутди-ю, хотинига рўйхушлик бермади.

— йўқолсин!— дедп у Дарбека. келганидан хабар 
берганларга.— Жонидан умидп бўлса, кўзимга кўринма- 
сйн!

Дарбека шундоқ ҳам ақл-ҳушидан айрилиб, кўрган 
куни заҳар-заққум, кўнгли вайрон бўлнб юрарди. Эри- 
нииг тошбағирлиги эса ўлганнинг устига чиқиб тепган- 
дай бўлди.

Довулбой аччиқ устида'айтган гапларини кейингина 
тушунди. Ҳар қалай, у билан учрашиб, сўзини эшитиб, 
орани очиқ қилиб олса бўларди. Ундай қилмади. Ана 
шундан кўнгли ғаш. Дарбека эса дом-дараксиз йўқол- 
ди. Бу Довулбойни баттар эзар, дод, деб бошини қаер- 
га уришини билмай эсанкнратарди. На бойга, на бой- 
ваччага рўйхушлик берарди. Кейин қандайдир «Қа- 
йиқчилар союзи» деган ташкилотга аъзо бўлиб олдн. 
Митингларда бойлар шаънига ёмон гаплар айтди. «Қу- 
лоқ сифатида йўқ қилиш керак»,— деди.

Қорақалпоқ халқи Октябрь қуёшидан баҳра топдн. 
Бойлар эса ўзларини қопқонга тушган қашқирдай жон- 
сараклик билан кун ўтказа бошладилар. Қуруқликка 
ирғитиб ташланган балиқ нима-ю, улар нима. Қочиб 
қутулишнинг эса иложи йўқ. Бойлиқларини яшириб 
улгурганларича улгурдилару, яширолмаганлари бирин- 
кетин қўлдан кетаверди. Қемалар, ерлар, дўконлар, ор- 
тиқча уй-рўзғор—ҳаммаси. Фақат дала қўрғонлари-

гина ўзларига қолдн. Аюбберган бойнинг бармоқларн- 
даги бриллиант кўзли узуклар ҳам қаёққадир ғойиб 
бўлди. Юзларидаги ажинлар кўпайиб, худди сариқ 
касалига дучор бўлган беморни эслатарди у. Илга- 
ригндай ғоз юришлар қаёқда дейсиз. Кўзга ҳам кам- 
дан-кам кўринарди. Баъзан уйига қачон келиб, қачон 
кетаётганнни билиб бўлмасди. Одамлар билан учраш- 
ганда жуда мулойимлик билан муомала қилишда да- 
вом этар, ўзини инқилоб тарафдоридай кўрсатар, қаер- 
да нималар содир бўлаётганини суриштирар, аслида 
эса дарди ичида эди.

Омон-омон бўлиб, камбағалнинг бахти кулиб, қор- 
ни тўйиб овқат ейдиган, ўзига ўзи шоли экиб, шоли 
ўрадиган бўлди. Балиқчиларнинг ҳам боши қовушиб, 
бир хўжаликка бирлашаверди. Шоликор, чорвадор 
колхозлар вужудга келаверди. Юрт обод, улус шод, 
эртанги куннйнг шавқ-завқи дилларда, тилларда дос- 
тон.

Аюбберган бир кечада дом-дараксиз йўқолди. Мав- 
лонжон эса қиморда дов кетиб, бор-бисотидан айрил- 
ганидан кейии янги қокимият олдида тавба-тазарру қи- 
лишга мажбур бўлди. Барча қатори қалол меҳнат 
билан яшашга онт ичди. Онтининг исботи сифатида 
отаси яширганларининг ярим-ёртисини топиб берди.

Довулбой бўлса Чоржўйда очилган кема бошқа- 
рувчилар тайёрлаш мактабига кириб, бир йилдан кейин 
битирди. Уни капитан ёрдамчиси қилиб тайинладилар. 
У астойдил ишлар, Амунннг улуғвор ва абадий буюк- 
лигй олдида эса ўз бошидан кечирган бари ташвиш- 
ларни арзимас, диққатга . сазовор - эмасдай ҳис қилар- 
ди. Барча чеккан захматлари шунчаки чўпчакка айла- 
ниб қолгандай бўлди.

Ана шундай кунларнинг бирида Жойиқбой деган 
бир йигит йўлини тўсиб чиқиб, уни қўярда-қўймай 
шундоққина Аму соҳилидаги қовоқхонага таклиф қнл- 
ди.

— Сенга бир сирни айтиб, юрагимни бўшатиб оли- 
шим керак, — деди у хиёл кайфи ошгач.— Утди умрим, 
оҳким ғафлат билан, ўтмасин умринг сенинг мендек 
бўлиб, деган экан бир шоири маддоҳ. Ҳар бандаи мў- 
мин дунё лаззатларини ўзича татийди. Сен илм ўқиб, 
ҳунар орттириш пайидасан. Шу йўлдан қолма. Қимқр 
андак шайтон сўзига кирар экан, унинг ақволига_вой. 
Бундай одам худонинг лаънатига дучордир. Мана, меп- 
дан қиёс, иним, на бу дунёлик, на у дунёлик қобилия-

тим бор. Яратгувчинннг мбодатн учун умрим сарф 
бўлди. Оқибат, ҳеч ҳаён топмадим ундан. Ота-онам: 
«Уҳиб, илм орттириб шайхи ислом бўлармидинг»,— 
деб уқтираверди. Ота-она маслаҳатини расулиллоҳнинг 
суннати, деб билдим. Уқимадим. Дунёнинг ортиқча 
лаззатларига қизиқдим. Кўнглимга сиққанча еб-ичдим. 
Тижорат учун сармоям мўл, зироат учун ер-сувим бор, 
меҳнатсиз фароғатда умр кечирмоқ касбим бўлиб 
қолди. Оқибат, нафсим борки, балодир, ноҳақ йўлга 
солодур, деганлари ҳақ чиқди. Қорнинг тўқ бўлса, 
шаҳватинг уйғонар экан. Қўп гуноҳ ишларга қўл ур- 
дим. Шаҳвоний қувватимга эрк бердим. Оқибат, нима 
бўлди, дегин. Туҳматга учрадим, юзимга қора сурка- 
либ эл-улус олдида шармисор бўлишимга оз қолди, 
ана шунақа, иним...

— Бирон кўнгилсизлик юз бердими?
— Кўнгилсизлик ҳам гапми? Бир бечоранинг ум- 

рига завол бўлдим. Тўхта, гапимни бўлмай тур, мсн 
ҳаммасини айтай, бунинг сенга дахлн бор.

«Менга қанақа дахли бўлсин», дея ҳайрон боқиб, 
суҳбатдошидан диққатини узмасди Довулбой. Қарши- 
сидаги маддоҳлик қилувчи эса тўхтамай гапирар, гап- 
лари фақат ҳасрат-надоматдан бошқа ёққа ўта қолмас 
эди. Охири, ҳафсаласи пир бўла бошлади. Суҳбат оқи- 
мига ғов ташлаб, давомини кейинга қолдиришни илти- 
мос қилди-да, ўрнидан турди. Аммо Жойиқбой уни 
ўрнига қайта ўтқазиб қўйди.

— Тўхта, иним, ошиқма, ошиқиш ҳам шайтоннинг 
васвасасидан. Буни унутма. Гапларимнинг сенга дахли 
бор, дедим, бу бежиз эмас!— У яна лаблари бурчида 
кўпик пайдо қилиб вайсай кетди:— Кўпдан сени ҳоли 
учратолмай юрардим. Кўнглимда қарама-қарши икки 
хил қувват мавжуд эди. Бири — раҳмоний, бири — шай- 
тоний. Раҳмонийси бор гапни айтиб, юрагингни бўша- 
тиб ол, деб қистаса, шайтонийси ундан қайтаришга 
уринарди. Ҳар бири ўз йўлига киритишга қодир. Мана, 
кўриб турибсан. Раҳмонийси устун чиқди. Унинг да- 
лиллари ақлга тўғри бўлиб, ҳақ йўлга бошлаганидан 
башорат сезиб турибман. Ахир зиммангда қиёмат 
қарзВпи кўтарпб юришдан оғир замбил бормиди. 
Гапимнинг индаллосини эшит, иним. Эшчтмасанг, бўл- 
майди...

Довулбойнинг таажжуби яна ошди. «Нималар деяп- 
ти у довдир? Яна гаплари анов ишларга алоқадор бўл- 
масин»,— дея юраги ҳаприқа бошлади. ,

' — Ҳа, топдинг,— деди унинг шубҳасини сезгандек 
Жойиқбой.— Бошингга тушган ўша савдойи макрда 
менинг беҳиммат улушим бор. Ана гап қаёқда.—До- 
вулбой сакраб турмоқчи бўлди. Яна оғир панжалар 
унинг елкасига тушди,—Улушим бор, деяпман. Гуноҳ- 
корман деяётганим йўқ-ку. Гуноҳ қилганимда ёқамдан 
олиб, таъзиримни берсанг бўлак гап эди. Афсус, гу- 
ноҳсиз гуноҳкор бандаман олдингда.— Шундан кейин 
у яна олисдан судради. — Гуноҳнинг аввали куфронли- 
гу охири куфурдир. НурДан бўлган нарса нурни ажра- 
та билмайди. 'Сен билан бизнинг жасад оламимиз 
қоронғиликда бунёд бўлмиш. Шу сабабли зулмоний 
зулматни фарқ қилолмаймиз. Мен сарбастлигим туфай- 
ли яхши билан ёмонни фарқига етмадим. Узимга тўқ- 
ниям дўст деб билдим, қашШоқниям. Наздимда, Мав- 
лондай бойвачча, ақли расоликда тенги йўқ, бенуқсон, 
бсғараздай кўринди. Гумроҳлигидан бехабар, кўнгли- 
да шумлик борлигидан беназир эдим. Дўстим деса, 
дўстдай иноқ бўлдим. Зиёфатга чақирарди. Базм 
қурардик. Нағмаю наво эшитиб, кўнгилни хуш ўтка- 
зардик. Париваш маҳбублар ҳақида байту ғазал 
ўқиб, май ичардик. Ана шундай маст-аластлигимдан 
фойдаланиб, мени ярим-яланғочлаб, сенинг уйингга 
ётқизиб чиқибди. Донг қ.отиб-ухлабман. Уйғонсам — 
кўз кўриб, қулоқ эшитмаган ҳол. Бойвачча мени сенинг 
аёлингга ўйнаш қилиб тавсифлаяпти... Ё оллоҳ, ким- 
да-ким нафсини ҳайвоний ва шайтоний сифатлардан 
пок тута билмас экан, риёзаъ ғафлатига маҳкумдир. 
Ундан қутулишга иложсиз. Мен ана шундай ҳолга 
тушдим. Узимни баттар мастликка солдим. . Шундай 
қилмасам, балога қоладиганман... Тўхта, ўзингни бос. 
Бердисини айтай. Аслида менда ҳам, аёлннгда. ҳам 
гуноҳ йўқ. Ҳаммаси анави шайтоннинг қилмиши. Ал- 
ҳосил, бизни бадном этдилар. Тошбўрон бўлишимиз 
керак эди. Аммо бу офатдан яна бойваччанинг ўзи 
қутқарди. Тунда келиб, аёлинг бйлан мени қочириб 
юборди.

Довулбой бу сафар туриб кетмади. Худди ўрнига 
парчиндаб қўйилгандай қолди. Тили лол, кўзлари ҳас- 
ратга тўла. Тани мажолсиз, қалби надомат чекарди. 
Ахир, шунчалик азоб-уқубатга дучор бўлган абгору 
бир аламдийданинг дардига қулоқ солиш у ёқда тур- 
син, ўша Куни эшикдан ҳайдади-я. «Жонидан умиди 
бўлса, кўзимга кўринмасин»,— деб дўқ урди. Аччиқ 
устида баяки шундай ҳам қиларди. Яхши ҳамки, кў-

зига. кўринмағаии. Эҳ,, тавба, шунчалик ноинсофлнк 
бўладими? Одамлар бундай пайтда .етти ёт бегонанинг 
бошини силайдилару, у. бўлса, ўзи севган аёлига қо- 
тиллик қилса-я. Қотилликдан ҳам баттар бу! Қани 
энди ҳозир кўрса-ю, унинг оёгига бошини уриб, узр 
сўраса. Е тақдир, нималар бор яна қисматингда? Ба- 
рини кўрсат, барига дучор қил, барига чидайди До- 
вул!..

— Нега қочириб юборганига ҳайрон эдим,— дея 
давом этди Жойиқбой,— ўйлай-ўйлай мақсадини кейин 
билдим...

Довулбой бошини зарб билан кўтарди. Жиққа ёш- 
га тўлган кўзларини ғазаб билан қадади унга. Жо- 
йиқбойнинг огзидати бўгзида қолди. .

— Қани, у?—сўради унинг ёқасига гарт ёпишиб 
олган Довулбой,— Қаёқдалигини ҳам биларсан, но- 
мард!

Жойиқбой чўчиб унинг қўлларига ёпишди. Шундай 
қилмаса, бўғилиб, ҳознроқ жон таслим қнлиши тур- 
ган гап эди.

—- Биламан,— дёди ҳарсиллаб, — биламан, иним... 
Узингни тут. Ақлингни ема, ақл ўлчови идрок... Аёлинг 
тирик. Аёлимнинг ҳимоясида. Қўрғонда...

Шу ондаёқ Довулбой Дарбека билан учрашди. 
Аммо қайси кўзи билан кўрсин. Бир вақтлар Довул- 
бойнинг хилватгоҳинн безаган баҳордай жамолни 
таниб бўлмас эди. Қаримай сочларига оқоралаган, юз- 
ларида бесаноқ ажин излари. Қадди букчайиб қолиб- 
ди. Буниси ҳам ҳолва экан. Довулбой шунча гап сўра- 
са, жавоб бермайди. Бахтиёр боқар, лабларида жил- 
ва, аммо бир калима нидо йўқ. У бутунлай тилдан қол- 
ган эди.

Довулбой унга қайта тил ато қилмоқ бўлиб учра- 
маган табибию қилмаган ирим-сирими қолмади. Уша 

. маҳалдаги табибларнинг қаттиқ жароҳатланган аъзо- 
ни қайта тиклашга тажрибалари етмасди. Дори-дар- 
мон ҳам топилавермас, фақат чўл гиўҳларидангина ма- 
дад қидириларди. Довўлбойнинг малҳам тайёрламаган 
гиёҳи қолмади. Шу баҳона гиёҳ илмига меҳр қўйди. 
Қайси ўт қандай дардга даволигини минг тажрибадан 
ўтказди. Қанча-қанча дардмандларни тузатди. Аммо 
ўз аёлига тил ато қилолмади.

Дарбека тилсизлигича қолаверди.

V

— Тақдирда неки бўлса, барини бошдан ўтказдик, 
ўғлим,— деди Довулбой бошдан кечирган саргузашти- 
ни ҳмкоя қилиб бериб, андак тин олар экан,— этга 
яра чиқса, уни кесиб ташламайдилар, даволайдилар. 
Афсус, даво топнлмаса, иложинг қанча. Ҳарна қилса- 
да, бирга яшаб, шунча ўмр кўрдик. Шунча ёшга етдик. 
Иккн фарзанд кўрдик. Иккови 'жой-жойини топиб 
кетди. Икки кунда бир бориб, онангиз невараларини 
кўриб келмаса, кўнгли ўрнига тушмайди. Невара фар- 
занддан ҳам ширин бўлар экан. Ме,н ҳам узоқроқ кўр- 
май қолсам, ичим тўкилиб туради. Ҳар қалай, бағри- 
миз бутун, ҳеч нимадан нолийдиган еримиз йўқ. Шуни- 
сига шукр...

Довулбой отанинг ҳикояси Темиржонни ҳам анча 
ўйчан қилиб қўйди. Фикрга толди. Шундай қисматлар 
ҳам бор-а, дунёда. Ҳам аянчли, ҳам ғаройиб. Ҳақиқий 
саргузашт китобнинг ўзгинаси. Шу кеча-кундузнинг 
қадр-қимматини эъзозлаш учун ана шундай китоблар- 
ни аҳён-аҳёнда варақлаб туриш керак. >

Мана бугун Темиржон бошини банд қилиб турган 
саволлардан бирига жавоб топди, жавоб топди-ю, яна 
савол кетидан савол туғилиб қолди. Чол мудраётган 
одамдай бағрини болишга берганича кўзларини чирт 
юмиб ётарди. У жим. Ором оляпти чоғи. Шундай пайт- 
да савол бериш ўринлимикан?

— Мавлонжондан дом-дарак бўлмадими? — шунча 
ўзини тутишга уринмасин, эплолмади. Сўради. —Тақди- 
ри нима бўлди унинг?

Чол ағдарилиб, ёнбошлаб олди.
— Суд уни қамоққа ҳукм қилди. Бу аниқ. Ушандан 

кейин қораси ўчиб кетди, деб ўйлагандим. Йўқ, пайдо 
бўлиб қолди яна. Ўттиз бешинчи йилмиди... Дала ҳов- 
лисига келди-ю, буткул ўрнашиб олди. Ҳаммага ўзини 
Маккаю Мадинани зиёрат қилиб, худо олдидаги гуно- 
ҳидан холи бўлган одам, деб эълон қилди. Аслида эса 
ўз қилмишлари учун қамоқда ўтириб келган эди. Бу- 
ни билган биларди, билмаган йўқ. «Авлиё зоҳид, бу 
фойий дунё лаззатларидан воз кечиб, риёзатга майл 
кўреатдим, қолган умримни Қуйруқдай муқаддас зиё- 
ратгоҳни тавоф этиш билан ўтказай», дея ўзини қўй 
оғзидан чўп олмайдиган мушфиқ қилиб кўрсата бош- 
лади. Мозорфурушликни касб этди. Баёв фуқаро бунга

чиппа-чин иЧпонж. Йилдан;йил ўтиб эса, «хонай каъба 
зиёрати шарофати»дан кейин салкам авлиё даражаси- 
га етганлигини ҳам шама қилди. Ҳар хил сафсаталар 
сотиб, халқнинг бошини чалғитди. ■ «Баҳоваддин пи- 
рим назар қилган жой» деб Қуйруқнинг эътиборини 
кўкларга кўтарди. Хилватгоҳдаги ҳар турли сйрли кў- 
ринишлар, бунинг устига, ўша вақтдагн булоқларнинг 
шифобахшлигидан фойдаланиб, соҳиб каромат тариқа 
шуҳрат қозона бошлади. Қадимий қабрларни авлиё- 
лар мозори, деб барчани уларга сиғинишга, «шаккок, 
йўлдан озган, журму исёнкор гумроҳлар»ни эса назр- 
ниёз билан келиб, тавба-тазарру қилишларига даъват 
этди. Уни Ҳожи оға деб атай бошладилар. Ҳар ёқдан 
келиб-кетиб турган дардмандлар Ҳожи оға қўлидан 
шифо топарди гўё. «Ҳожи оғанинг нафаси ўткир, Ҳожи 
оға бемор жароҳатига қиттай тупуриб қўйса, бас, жаро- 
ҳати ўша заҳотиёқ бояги-боягидай ҳолига келиб қола- 
ди», деган гаплар шамолдай еларди. Ҳожи оға дуо- 
си бнтилиб тикилган туморнинг хосияти ҳақидаги ри- 
воятларни айтмайсизми? Ҳар куни ундан мадад сўраб 
келувчиларнинг кети узилмасди. Ҳатто Ҳожи оға тўғ- 
рисида қўшиқ ҳам тўқиб олишган эди. Нимайди-я... 
Ҳозир айтаман, эслаб олай, ҳа...

Оқ рўмолим гул сузига бўяйин, 
Уғил туғсам Ҳожи Мавлон қўяйин.-.

Ана шунақа гаплар, ўғлим... Айтгандай, унинг яна 
эътнбори ошиб кетди кеййн. Авваллари анча-мунча 
адоват билан қарайдиганлар ҳам кейин-кейин ихлос 
қўя бошладилар. Чунки кундан-кунга соҳиб каромати 
ортиб борарди. Айциқса, уруш йиллари. Бировнинг 
яккаю ёлғиз фарзанди кетган, бировнинг эркаги, би- 
ровнинг уруғ-аймоғи. Бировдан хат-хабар келади, би- 
ровдан йўқ. Биров бедарак, ўлик-тириклиги беаён. Ана 
шуларнинг яқинлари юпанч истаб, Ҳожи оғага муро- 
жаат қилардилар. Ҳожи оға ростми-ёлғонми, кимга- 
дир: «Эртага ўғлиНгдан хат оласан», қеса, айтганн 
рост чиққанмиш. Қимгадир: «Жиянинг шу йилнинг 
охиригача қайтиб келади», деган экан, орадан кўп ўт- 
май, айтганидай кириб келибди. Бир кампир невараси- 
нинг тақдирини билмоқ ниятида кўп қатнабди унинг ол- 
дига. Ҳожи ога жавоб қилмабди-ю, уни етаклаб келиб, 
Қуйруқдаги мозорга яқин булоқни кўрсатибди. Булоқ 
бўйида чордана қуриб узоқ ўтиришцбди. Қейин: «Ях-

широқ қара сувга,— дебди Ҳожи оға,— неварангни кў- 
расан». Кампир бисмиллоҳир раҳмону раҳим, дея сув- 
га тикилиб қолибди. Кўзига ростдан ҳам жанггоҳ кў- 
ринибди. Айни жангу жадал пайтида норғул бир йи- 
гитга ўҳ тегибди. Қулабди. Кампир қараса, ўзининг 
невараси. Ҳуши оғиб қолибди. Ўзига келганда уйида 
кўрпа-тўшак қилиб ётгаи эмиш. Қўрганлари эсига ту- 
шиб, сочларини юлибди, юзларини тимдалабди. Йиғ- 
лай-йиғлай кўзлари шишибди. Шундан бир ой ўтар-ўт- 
мас ҳақиқатан ҳам невараси ўлганлиги ҳақида қорахат 
келган эмиш.

— Демак, каромати тўғри чиқибди-да?
Чол қўл силтади.
— Шунчаки, уйдирма гаплар булар. Ишонган ишо- 

'нади, ишонмаган йўқ.
— Сиз-чи? Ўзингиз ҳам ишонгандирсиз?
— Бе, ишониб миямни ебманми, ўғлим. Ҳожи оға- 

нинг шайтонга дарс беришлигини билмасам экан.
— Шуни била туриб, ўз ҳолига қўйиб: беравериб- 

сизлар-да?
Довулбой ота ҳам савол назари билан қаради.
— Нима қилиш керак эди? Одамларни битта-битта_ 

йиғиб унга ишонманглар, у фирибгар, дея жар сола- 
диган маҳалмиди? Ҳар ким ўзи билан ўзи овора... Бир 
ёқда элу юрт ташвиши, уруш деган дардисарни тезроқ 
бир ёқлик қилиш ташвиши. Бизлар кемаларда эрта- 
кеч фронт учун озиқ-овқат, қурол-анжом ташишдан бў- 
шамаймиз. Фикр-хаёлимиз олисдаги жанггоҳда... Ҳо- 
жига ўхшаганларга қарши жанг қилишга фурсат бор- 
миди?

— У бўлса, пайтдап фойдаланиб, одамларнинг мия- 
сини заҳарлайверган.

— Қуш учмас жойда қурбақа булбул, деганлар, 
ўғлим. Эркакларнинг сараси олисда бўлиб, бу еряинг 
ҳоли қари аёлларга-ю, ҳали ақли куртак тугмаган 
болаларга қолганди. Сулаймон ўлиб, девлар қутулди, 
дегандай, Ҳожининг тоза куни туққан эди-да. Ташви- 
қот юрғизишларга кейин-кейин қўл тегадиган бўлди- 
ку. Кечаги уламо билан бўлганга ўхшаш мулоқот- 
ларга ҳам эиди навбат етибди мана.

Темиржоннинг яна савол беришга иккиланиб тур- 
ганини Довулбой ота сезиб қолди. - ,

— Яна бир нимани билмоқчисиз шекилли?
— Кечирасиз, еаволим ўринли бўлармикин?
— Сўрайверинг ийманмай, . ■

— Ҳож« оға бошингизга шунча оғир мусибат со- 
либди-ю...

— Нимага қасос олмадингиз, демоқчисиз-да? Тўғ- 
ри, қасос олиб бир хуморимдан чиқсам бўларди ўШанда. 
Шунга ташна бўлиб юрардим. Аммо бундан нима 
фойда? Менинг ўрнимга ҳукуматнинг ўзи жазосини 
бериб қўйди-ку. Шунинг ўзи етар, деб ўйладим. Кейин 
яна у билан тенг бўлиш менга муносибмиди? Эскича 
айтганда, худога.солдим-да...

— Жойиқбой оға-чи? Ҳожи оғага ҳамон серсажда- 
ку?

— Жойиқбой колхоз тузуми пайтида колхозга 
қарши чиқмади-ю, аммо аъзо қам бўлмзди. Шу Ҳоли- 
ча умри якка хўжаликда ўтди. Ҳожига нисбатан қам 
хусумати йўқмасди. Қейин нимага апоқ-чапоқ бўлиб 
кета қолганига қали-ҳали ҳайронман. Ҳожи ёлғиз қо- 
лаётганидан чўчиб, уни апраб-чавраб ўзига оғдириб 
олган шекилли. Ҳар қалай, бу ёғи қоронғи! Аммо Жо- 
йиқбой сиз ўйлаганча ёмон одам эмас. Болалари, ҳали 
айтганимдай, бамаъни. Оқил бўлиб улғайишди. Чойдан 
қуйсангиз-чи, ўғлим. Гап билан бўлиб совутдик, чоғи.

Ташқаридаги бўрон борган сайин шиддатланар, 
яраланган улкан қуш сингари ровон ойналарига келиб 
қанот урарди.

VI

Яна ҳаммаёқ зулмат ичида. Эрта кундан ёқиб қў- 
йилган чироқларнинг қуюқ туман ичидаги ёруғлари кў- 
ринмаганда, қаёт тамом деб гумон қцлиш мумкин эди. 
Бироқ маҳаллий халқ табиатнннг бунақа феъл-атвори- 
ни кўравериб даққи бўлиб кетган. Болаларнинг мак- 
табға бориши вақтинча тўхтатилади. Қари-қартанглар 
уй^ан чиқмайди. Аммо корхоналарда ҳаммавақтдаги- 
дай иш жадал.

Денгизга эса яқин боришнинғ иложи йўқ. Ундаги 
бежилов тўфон даҳшатини кўриб ақлинғ озади. Таъ- 
риф-тавсифи йўқ ҳодиса, воқеалар...

• Темиржон денгиз кирдикорларига бир бор дуч Кё- 
либ, юрак олднриб қўйган, шушнн учун ўз хонасига 
беркиниб олиб, ёзув-чизувлари билан машғул эди. 
Юлдузнинг иккала хатига жавоб битди. Яна қўлёзма- 
лар устида бош қотирди. Шу билан кунни кеч қилди.

Хатни лочтага олиб борнб ташлашга эса юраги бетла- 
мади. Аранг Довулбой ота олднга чиқдп-ю, бнргалашиб 
овқат қплиб олди-да, яна ўз хонасига яширинди. Бироқ 
энди бирон нима ўқишга ҳам тоби келмас, бошини 
ўраб олиб ухлай деса, кўзи юмила қолмас эди. Юрак 
сиқилгандан сиқилади. Табиат алғов-далғов турган 
маҳал ичингга чироқ ёқсанг, ёримай қолар экан.

Бу ернинг қиши ана шунақа жазава билан бошла- 
нар эди. Айтишларича, бундай ҳол ҳафталаб, ҳатто 
ойлаб давом этар эмиш. Аммо буниси етти кун деганда 
тина қолди. Тинди-ю, ўша заҳотиёқ шариллатиб ёмғир 
қуйишга бошлади. Ярим кечага бориб қорга айланди. 
Қор эса ўз навбатида сурункасига уч кун давом этди. 
Тўргинчи куни ҳаммаёқ таниб бўлмас қиёфа кашф 
этди. Тўрт тараф оппоқ, дарахтлар шохларини эгиб, 
ўқ еган бургутдай қанотларини икки ёнга солинтнр- 
ганларича маъюс қотган. Мўрилар қават-қават салла 
ўраган. Пристанлардаги кема, қайиқлар ҳам кумуш- 
ранг жилдга буркангандай. Теварак-атрофнинг оппоқ- 
лиги кўзни қамаштирса, осмоннинг бадқовоқлиги ;орак- 
ни эзади. Баъзан қонингга ташна бўлиб кетасан киши.

Темиржонда ҳам. шундай ҳол юз берарди.
Далалар қор тагида мудрай бошлади. Муддатдан 

фойдаланиб, Тошкентга бориб келсаммикин, деган 
фикр туғилди Темиржонда. Онасини соғинган, Юлдуз- 
ни кўриш иштиёқи қалбини ёндириб турарди. Фақат 
Қундузнинг бетоблиги бор, тезроқ оёққа туриб кета 
қолганда яхши бўлардн.

Темиржон келганда Қундуз эндигина уйқуга кетган 
экан. Уйғонгунга қадар кутиб туришга тўғри келди. 
Қираверишда унга оқ халат берган эдилар, шунинг 
учун Оллоназаров ётган палатага ҳам бемалол кцриб 
бораверди.

— Кеча уйига жавоб беришди,— дейишди у билан 
бирга ётганлар.

— Қалай, қўлтиқтаёқни ташладими?
— Ҳа, отдай ирғишлаб юрибди.

• Темнржон: «Хайрият», деб қўйди пчида. Кейин 
йўлакка чиқиб шахмат сураётган икки беморнинг ўйи- 
нини томоша қилди. Бирмунча вақт ўтказиб, яна Қун- 
дуз ётган палатага мўралади. Деворга тақаб қўйилган 
каравотлар орасндан тор йўлак бор. Ана шу йўлакда 
турган ҳзмшира бир беморнинг иштаҳаси бўғилганли- 
ги ҳақидаги шикоятиви эшитмоқда. Қ^ндузга ёндош

каравотдаги ёшгина чеҳра эса китобдан бош кўтариб, 
'эшикдан мўралаб турган одамга қаради-ю, шошиб 
-очиқ кўкрагига адёл тортди.

— Киринг, кираверинг,— деди кейин хушмуомала- 
лик билан,— яқингинада кўзини очганди-я. Салгина 
кеч қолдингиз.

Қундуз Темиржоннинг кўзига увоққина бўлиб қол- 
гандай кўринди. Қорамағиз чеҳраси янада қорайиб 
кетгандай. Бурун катаклари атрофида гезарган доғлар. 
Фақат узун киприкларию зулукдай қошларигина ало- 
ҳида чирой кашф этиб турарди, холос. Сочларп тўзғиб, 
ёстиқ билан битта бўлиб етибди. Нафас олиб, олмаёт- 
гани сёзилмайди.

Қаравот ёнидаги тумбочкада бир парча ойна, дори 
шишалар.

Ҳамшира Темиржонни кўриб, чоғроққина курсини 
келтириб қўйди.

— Утнринг.
— Рахмат. Иситмаси йўқми?
— Уч кун бўлди тушганига. Дард асорат қол- 

дирмаслиги учун врач назоратида бўлиши керак 
ҳали.

— Мен қачон чиқарасизлар, деб сўраётганим йўқ,— 
кулди Темиржон,— аҳволини сўраяпман.

— Кризис тугаган, дейишяпти, докторлар. Руҳия- 
ти ҳам дуруст. Иштаҳаеи ҳали сустроқ лекин. Бу ерда- 
гиларнинг ҳаммаси иштаҳадан нолишади. Иштаҳа оча- 
диган дори берсанг, ичишмайди.

У ўксиган оҳангда галира-гапира чиқиб кетди.
Қундуз кўзини очди. Аввалйга қаерда ётганини 

билмоқ бўлгандай у ёқ-бу ёққа кўз югуртирди. Қейин 
Темиржон.га тикилди. Темиржон бош ирғаб:

— Сиҳатингиз қалай?—деб сўради.
Қундуз уни танимай биронта врач деб ўйлаган 

экан. Мийиғида билинар-билинмас жилмайди. Озиб, 
кўзлари яна ҳам йириклашиб қолгандай.

— Тузукман, шекилли, — деярли -шивирлаб жавоб 
қилди у.— Узингиз-чи? Ишларингиз тузукми?

Темиржон дераза орқали ташқарига ишора қилди.
— Шундай ҳавода-я?
— Қор ёғдими?
— Тиззадан.

- — Уйдан хат олдингизми?
— Олдим. Юлдуздан ҳам. Биракайига иккита.

■ Қундуз яна мамнун жилмайди.

— Айтмабмидим...—Шундай деди-ю, дарров тилини 
тишлади. Афтидан, айтиш керак бўлмаган сўзни айтиб 
юборди шекилли, юзида жиддийлик акс этди дарров.— 
Жавоб ёзгандирсиз?

Темиржон бош силкиди,
— Ездим...
— Мени ётиб қолганимни ҳамми?
Темиржон бош тебратди.
— Рухсатингизсиз ёзолмадим.
— Хўп қилибсиз. Хавотир олишади. Оёққа туриб 

кетсам, ўзим ёзаман,— Бирданига ичидан кулги қистаб 
кела бошлади,— хўп антиқа саёқат қилдик-а, Темир- 
жон ака? Умрбод эсдан чиқмайдйган. Китоб қилиб 
ёзса арзийдиган. Сиз анча чиниққан экансиз. Шун- 
ча жалада юриб, тумов-пумов хам бўлмапсиз, қо- 
йил-е.

— Уч-тўрт кун бурним битиб, пинғиллаб юрдиму, 
кейин Довулбой ота тузатиб қўйди.

— Айтмоқчи, чолу кампирга салом айтинг. Икки 
дунёда топилмайдиган одамлар экан.

— Сахийликда Амударё.
— Айтинг, овора бўлиб овқат ташийверишмасин, 

увол бўлиб, қолиб •кетяпти.
— Иштақангиз йўқмишми?
— Дори ичиб турсам қам катта гап. Аммо сув, чой 

мойдай кетяпти.
Шундан кейин суҳбат узилди. Бир-бирларига жим 

тикилдилар.
— Ойингизни соғингандирсиз тоза?—секин вазият- 

ни буза қолди қиз.
— Бориб келмоқчиман. Бари бир, қиш ичи қилади- 

ган ишнинг тайини йўқ.
Қундуз совуқ сув сачраб сескангандай бўлди. Қиё- 

фаси ўзгарди. Буни сездириб қўйишдан чўчиб, кўзини 
четга олди. Ба’рмоқлари билан тутиб тортган адёл жа- 
ғигача етди-ю, оғзи-бурнини ёполмадй.

— Қачон? — шошиб сўради кейин.
— Нима, қачон?
— Кетишингиз.
— Сиз оёққа туриб кетганингиздан кейин.

• Қундуз кўзларини чирт юмиб олди. Негадир елкала- 
ри силкинди. Темиржон буни ўзича тушуниб:

— Сиз тузалмагунингизча ҳеч қаёққа кетмайман,— 
дея таъкидлади яна.

— Майли, бориб келинг,— деди қиз бўшашибгина.— 
Менга парво қилманг... Тузалиб кетаман.

— Қўлёзмани охирига ётказиб олишим керак бари 
бир.

—Битай деб қолдими? Бориб, китоб қилиб чиқа- 
рарсиз?

— Аввал китоб ёзиб, ҳадисини олганларга кўрса- 
тиб, фикрини билсам, дейман. Борди-ю, туппа-тузук 
қўлёзмани бузиб, қош қўяман деб, кўз чиқарган бўл- 
сам, бари меҳнатим чиппакка чиққани.

— Унчаликка бормас.
— Ҳали нечта чийриққа тушиб, нечта тўсиқларга 

учраркин?
— Учраса... сиз ҳам бўш келмайдиган бўлиб қолдин- 

гиз-ку, Темиржон ака.
Темиржон кулиб юборди. Қизнинг самимий хайри- 

хоҳлиги унга ёқиб тушганди.
Қундуз жилмайди-ю, жим қолди. Қўзларини катта- 

роқ очиб, елкасига ташланган халатнинг икки ёнидаги 
боғичларини ўйнаётган йигитни кузата бошлади. 
Унинг хушқомати, доим мой сургандай силлиқ тарал- 
ган сочларн, бир оз қорайиб, тўлишган чеҳраси, қалин- 
роқ лабларида аллақандай соддалик бордай туюлди 
унга. Лекин ана шу ҳолати ўзига ярашиб турган- 

'дай. «Беғубор... ўта беғубор одам,— деган фикр келди 
хаёлнга, — бировни севса, қаттиқ севади. Бевафолик 
унга ёт». Шу маҳал патнис кўтариб ҳамшира кириб 
қолди.

— Қани қизлар, бир тамадди қилиб олайлик- 
чи.

— -Хўп, мен кетай энди,— ўрнидан турди Темир- 
жон,— тезроқ тузалнпг.

— Хайр, келганингиз учун раҳмат. Жўнагунингиз- 
гача яна кўришармиз?

.— Жўнагўнингизгача деганингиз нимаси, эртага ке- 
ламан.

— Ҳа, келмай қаёққа борардинг, соғинсанг ксла- 
сан-да,—дея тегишди ҳамшира.

Темиржон эшик олдига борганда бармоқларини сил- 
китиб хайрлашган бўлди, Қундуз унга табассум ҳадя 
этди.

Эшик ёпилиши билан ҳамшира аёл яна нима- 
дир деди шекилли, аёллар гурр этиб кулиб юбо- 
рншди.

VII

Куёш сопол товоққа ўхшаб бир кўриниш бердйло, 
булутлар орасига яширинди. Еру кўкнинг ранги бир 
хил. Фақат кақрабо Амугина кўз нлғамас хира олис- 
ликларга томон йўлак тортиб ётарди. Кўп ўтмай у ҳам 
тўнгий бошлади. Аввалига олақуроқ пўстин тусини ол- 
дн. Кейин оппоқ оқарди.

Совуқ ҳаддидан ошмоқда. Туф десанг, туфугинг ер- 
га тушмай, қумоққа айланади. Кун ора бўралаб ёққан 
қор бўронда чир айланиб, атрофга ундай тўзғийди. 
Кечалари бўрон қутуради. Эрталаб турсанг, эшик ол- 
ди белдан қор барханлари. Тор кўчалар ҳам шаклидан 
маҳрум: девор қаёқда, ҳовли саҳни, кўча, майдон қа- 
ёқда, таниш мушкул. Яна эртасига қарасанг, ҳаммаёқ 
шипшийдам. Тўрт тараф супуриб-сидириб қўйилгандай. 
Шамол денгиздан эмас. дашт томондан уфуриб келар, 
шунпнг учун қуруқ совуқ ҳукмрон. Иам таратувчи деи- 
гиз эса тўнгиб, кумуш сингари ялтираб қолган. Муз 
қалинлиги ўттиз сантиметрдан ошганда денгизнинг 
бор-йўқлиги ҳам биЛинмай қолди. От қўшилган чана- 
лар, оёғига чанги боғлаган одамлар пстаган томонла- 
рига ғизиллаб кетаверади. Андак ҳаво тинчиб турса бас, 
бола-бақранинг жони кнриб, муз сургани сурган. Қуёш 
жамол кўрсатган куни эса ҳаммаёқ чорбозорнинг ўз- 
гинаси.

Тунлари яна шамол, яна бўрон, яна гирдоб. Тонг 
билан изғирин кучаядн. Бари бнр бўлиб, денгизнинг 
онна сингари тиниқ музлари устига гулдор нақшлар со- 
чиб кетади. Қуёш ёғдуси эса ана шу хилма-хил иақш- 
ларда жилваланиб, турли-туман ранг билан безайди. 
Афсонавий манзараларга тикилиб тўймайсан киши.

Ана шу манзаралар Темиржоини ҳам мафтун қи- 
либ борарди. Фақат бўронлар жон жонига тегиб кетар- 
ди, холос. «Майли,— дея ўзини овутарди,— бу тўс-тў- 
полсшларга бас келадиган кунлар ҳам яқин. Ўрмон 
барча телба кучларнинг оёғига тушов».

Орадан бир ойча вақт ўтдн. Осмонда самолёт шар- 
паси кўринмай қолганлиги учун у на онасидан/на 
Юлдуздан хат кутарди. Мўйноқ аэропортида дам-ба- 
дам қор уюми тўпланиб қолар, самолёт қўнарга жой 
тополмасди. Қўнғиротга • олиб борадигаи бирдан-бпр 
йўлга ҳам машиналар камдан-кам чиқарди. Шу боис- 
дан унинг Тошкентга борнб келиш режаси кейинга су- 
рилиб борарди.

Тожиддиннинг ҳам анчадан бери дараги йўқ. Те- 
ммржон худдн шуни ўйлаб тургап маҳал, келиб қолди. 
Дарё устида қатнаётган чанада келибди. Келибди-ю, 
чанғида юриб, даланинг кўп жойларини кезиб чиқибди. 
Қуируққача борибди.

—. Ссндақа файласуфдан ўргилдим,— деди у ҳов- 
лиққан бнр ҳолатда. Тоза чанғи сурганидан қора тер- 
га ботган эди,— оёғингга чанғи боғла, тез!

— Қаёққа борамиз? Бирон ҳодиса юз бердими? 
Тожиддин бақириб юборди:
— Фожиа! Ҳодиса эмиш-а, фожиа!
Темиржон Довулбой ота кўмагида чанғида юрншни 

ҳам ўрганиб олган, ақён-аҳён сайрга чнқадиган бўлган
•эди. Лекин бу сафарги «сайр» тезда тинкасини қурит- 
ди. Олдинда ТОжиддйн борар, унн чаққон юришга қнс- 
тар, кучининг борича югуришга уринарди, Терга пиш- 
ганидан Темиржоннинг кўйлаги баданига ёппшди. 
Қўл-оёғи эса шиддат билан ҳаракатланар, бутун ву- 
жуди олдинга интилганича деярли учиб борардилар. 
Дммо Темиржон Тожиддинга етнб ололмасди ҳеч. 
Тожнддин ҳақиқнй спортчидай, ярқираб турган қор ус- 
тида -иланг-биланг из қолдприб, жадал сирғанарди. 
Чанғн тагпда қор ғижирлайди. Дўнгликлар қиш либо- 
сида яна ҳам қаппайиб, баландлашиб қолган. Бирдан 
қпр тизмасидай тепаликлар олдицгдан тўсиб чиқадн, 
унинг устига бир ирғиб, кейин пастлнкка. шўнғиб ке- 
тас/н. Қулоғпнг остида совуқ шамол ўқсингари визил- 
лайди. Теваракда қимир этган жон йўқ. Кўнгли чўкнб 
кетади қишинпнг. Осмонда катгакон бир йиртқич учади. 
Афтидан, жбн асраш пайида у ёқдан-бу ёққа ғизиллаб 
юрган бирон жониворни тутишга пайт прйлайди. Бал- 
ки қуёндир. Қор устида қуён излари бесаноқ.

Қор уюмидан ўтовдай-ўтовдай қаппайган барханлар 
ҳар қадамда учрайди. Уларни дафъатан четлаб ўтиш 
ссон эмас. Қўққисдан шўнғиб кетганингни билмай қо- 
ласан. Уст-бошннг оппоқ қор бўлиб, оқ айиқдан фар- 
қинг қолмайди.

Темиржон эгнига ёпишган қорларни қоқиб ташлаш- _ 
ни ҳам ўйламай, ҳамон Тожиддин ортйдан югурарди. * 
Кўз олдини эса тер томчилари тўсиб ачнштирар, аммо 
уни артиб олишга- вақт йўқ. Бурун катаклари йафас 
олишга торлик қилаётгандай. Упкаси кўкрак қафасига 
сиғмай отилиб чиқмоқчидай бўларди.

— Тўхта, тўхта!—деди бирдан Темиржон,— тўхта, 
нафасимни ростлаб олай.

Томоғи ҳам хириллай бошлабди. Тожиддин эса уни 
эшитмас, ҳавони шир ёриб, шитоб билан борарди. Бир- 
дан Темиржоннинг' чанғиси қаттиқ бир нимага қадал- 
ди. Қўлидаги икки таёғи икки тарафга учиб кетди. Узи 
юзтубан қулади-ю, юзлари муздай қор ичига ботди. 
Қуруқшаган лаблари қор ялаб, ором олди. Бйрпас 
шундай ётиб ҳордиқ чиқаришга не етсин. Юмалаган 
чоғиёқ уни Тожиддйн кўриб қолган экан. Қелиб, дўс- 
тини ўрнидан турғазди. Қорларини қоқди.

— Башарангни арт, қор чаппа ёпишиб қолйбди,— 
деди у. Кейин олисроққа бориб тушган таёқнинг бири- 
ни топиб келди. Иккинчиси бутунлай йўқолган. Қор 
уюми ютиб кетгандай,—Ма, меникини ола қол,— То- 
жиддин таёғйнинг бирини узатди, ўзи эса бир таёқ би- 
лам ҳа.м одимлай берди.

Қуйруқдаги бўлажак ёнғоқзор бағри йилт-йилт қи- 
ларди. У ер-бу ерда ниҳолларнинг ингичка новдалари 
аранг уч кўрсатиб турарди. Тожиддин чанғиси билан 
турта-турта бир неча нихолнинг қаддини очиб қўйди.

— Буни қара,— деди у бир ниҳолни илдизи билан 
суғуриб олиб.— Қўлинг тегди, синади... Янаям баъзи- 
ларини қор асраб қолибди. Қор гиёҳ учун кўрпа, деб 
бекор айтишмаган.

Ҳақиқатан ҳам нозик новдалар мўрт хивич сингари 
чирт-чирт узилиб тушардилар. Қайси ниҳолни қўлига 
олмасин — бир хил ҳодиса.

— Илдизи-чи?
—- Илдизида ҳам ҳаёт асари қолмаган. ■
— Демак, ёнғоқ кўчатлари совуққа бардош берол- 

мабди. Бошдан-оёқ совуқ урган уларни. Бу фожиа ҳам 
бормиди ҳали. Бешафқат табиатнинг навбатдаги зар- 
баси бу. Қилинган меҳнат... Ҳамма орзу-умидлар чип- 
пакка чиқадими энди?

— Қарағайлар тирикми?
— Қарағайларга жин урмаган. Улар совуққа чи- 

дамли. Узимизнинг жайдари кўчатлар ҳам соппа-соғ... 
Сенинг ёнғоғинггина чиллашир чиқиб қолди.

— Нега меникй бўларкан? Узинг олиб келган- 
сан-ку? . , ■

— йўғ-э? Ҳали бутун айбни менга қўярсан? Балки 
атайи совуққа чидамсизларини териб келгандирман?

— Гапни бурма!.Қелтирган кўчатларйнг очиқлик- 
да туриб қолганини унутдийгми? Илдизидан нам қоч- 
маганмикан, деб шубҳага тушўвдим-а, ўшанда. Буни 
сенга айтгандим.

— ЙЎҒ-Э7
..— Енғоқ гулбеор, эмаски, истаган жойингга тиқиб 

қўйсанг, ўсиб кетаверса.
— Валдирама! Шу.гапларни ўзинг айтаяпсанми?—. 

Тожцддин ғазаб .билан гезариб. борарди.— Хўш, бу до- 
нишмандликни нега илгарироқ қилмадинг? Бу ернинг 
тупроғи олтинга тенг, ёнғоққа кон бўлади, ҳосили мўл 
бўлади!.. У-бу,-деб бошимни қотирган ким? Буни унут- 
ДИН1МИ? Энди анрйилик қиляпсан. Гулбеор эмаслигини 
ўзим ҳам биламан. Бу — ёнғоқ. Ёпғоқнинг илдиз отиб 
кетиши осон эмас. Айниқса, бизнинг жойларда. Сенга 
шуни айтгандим. Сен, фалон-фистон, деб, фалсафа сў- 
қишдан бўшамадинг. Ана, ёнғоқзорингни кўриб қўй, 
файласуф! Ушанда гапимга кирмадинг, билағонлик 
қилдинг. Мени ишонтирдинг. Қафиллик бердим. Раҳ- 
барларга мақтагандим. Мана, оқибат.

— Оқцбатига нима бўпти? Осмои узилиб ерга ту- 
шиб к.етибдими?

— Ерга тушса қисобми, овсар? Тушганда сенга ни- 
ма! Қилғиликни қилиб қўйиб, четга чиқиб туравера- 
сан. Жавобини мен бераман. Ҳаммасига мен, тушун- 
дингми?

— Қўп кўкрагингга ураверма, битта сен эмас, мен 
ҳам жавобгарман. Сендан кўпроқ мен жавобгарман. 
Аммо гап ундамас ҳозир. Гап олдимизга қўйилган мақ- 
садни охирига етказишда. Шу ерни ёнғоқзор қилишга 
аҳд этдикми, охирига етказамиз бари бир. Акс ҳолда, 
одамлар ^издан кулиб юришади.

— Во, во, мен ҳам шуни айтяпман, шармисор бў- 
лишимиз қолувди энди.

. Темиржон Тожиддинга яқинроқ келди-да, кўзларига 
тик боқди. Кейин нафасини ростлаб олди-ю, босиқ овоз 
билан жавоб қилди:

— Шарманда бўлмайсан! Менга кафиллик бериб 
янглишмагансан, янглишмайсан ҳам. Узингга ишонган- 
дай ишонавер. Юзингни ерга қаратмайман, эшитяпсан- 
ми? Қуйруқ бари бир ёнғоқзор бўлади.

— Йўғ-э? Яна ўзингни билганингдан қолмай- 
сан-а? Шунақа катта гапиришни эшворадиган бўлиб- 
сан-да.

— Совуқ урса, ҳаммасини урмагандир. Тириклари- 
нинг тагига қор уямиз. Қўрпа бўлади. Совуқ урганла- 
рининг ўрнига янаги йилга совуқ урмайднган кўчатлар- 
ни топамив. Менинг айтганим бўлади, кўрасан. Шунинг 
учун-келганман бу ерга. Отамнинг орзуларини рўёбга

чиқармоқ ниятида келганман, ишсиз қолганимдан 
эмас! ■■■■■'

— Сен яна чала олимлигингни пеш қиляпсан.
. — Олим бўлишлик шартми?— ўзини босди яиа 

Тсмиржон,— Ҳаёт тақозоси шунақа-ку.
— Йўғ-э!
— Фақат баҳорга қадар Тошкентга бориб келишим 

керак
Тожиддиннинг кўзлари ҳам унга қадалдн.
— Қилғиликни Қилйб қўйиб-а?
Темиржоннинг кўнгли чўкди.
— Бу гапинг билан қаттиқ ранжитяпсан, дўстим. Бу- 

нақа кайфиятларга хотима бер. Мен қочмоқчимасман. 
Бу менга иснод.

Тожиддиннинг унга раҳми келди. Бекорга дўстини 
хафа қиляпти. Чиндан қам босиқлик билан гаплашиб 
бир тўхтамга келиш мумкин-ку. Шунақа салдан-салга 
ҳовлиқпб кетаверадиган болаларча одати қачон барқам 
еркин? Мана шу қаршисидаги дўстидан ибрат олса бў- 
ларди. Ҳар қанақа шароитда ҳам ўзини тута билади. 
Нолимайди, конимайди, ҳовлиқмайди ҳам.

— Майли, билганингни қил, бйровдан маслаҳат сў- 
рамоқчи бўлсанг, бориб кела қол.

,—• Бировданинг нимаси? Фандан сўрайман. Бу соҳа- 
да бизга фан ёрдам беради. Фақат фан, тушундингми?

Тожйддин мийиғида кулиб қўйди.
— Файласуф! —деди у ҳам мулойимлик билан, кейин 

чўрт бурилди-да, келган томонига қараб чанғисини сур- 
ди. Унинг орқасидан Темиржон югурди.

Шамол қулоқ-бурунларни ялай бошлаган, бадан тер- 
ларини эса қуритиб бораётган эди. Теваракда ҳеч ким 
йўқ. Фақат икки тенгдошгина «ким ўзар»га чанғилари- 
ни елдай шувиллатганларича кетиб борардилар.

VIII

Илгари айтиб ўтганимиздай, Қундуз Қораўзапдаги 
бир камлирнинг уйида истиқомат қиларди. Темиржон 
кириб келган бириичи хона кичкина, аммо иссиқ. Хбна 
ўртасига саксовул уйиб, ёқиб қўйилган. Гулхан яиг)шғ 
олов алангасидан оддийгииа кулба ёришиб, яшиаб Тур 
гандай. Олов ёнидаги оппоқ юнгдор эчкининг пўстагига 
ярим чўзилгаиича кампир мудрар эди. Оловнинг иккин-

чи томонида, невараси бўлса керак, юм-юмалоқ бола 
олақуроқ аврали кўрпага ўранганича ухламоқда.

— Ассалому алайкум!
Кампир чўчиб кўзини очди.
— Қимсан?— сўради остонада серрайиб турган йи- 

гитга бошдан-оёқ разм соларкан.
— Қундузхопнп қидирнб келувдим.
— Жақсн. Анави уйга кир.
У кўрсатган хонага даҳлнз орқали кирилар экан. 

Аммо даҳлизнинг эшиги берк. Ичкаридан занжирлаб 
қўйилган шекнлли, итарса очилмади. Бармоғипинг учи 
билан аста тиқирлатди.

Қундуз эшикни очди-ю, бир оз ўзйни йўқотиб қўйди. 
У Темнржоннн қидирпб келишини ҳеч кутмаганди. Қа- 
салхонадан соғайибчиққанига атнги бир ҳафта бўлган. 
Шу орада бир марта учрашган эдилар. У сафар Қундуз 
уни қидириб борган эди. Мана, бугун ўзикелиб туриб- 
дн.
,. Темиржонни Тошкентга боришдан ҳеч ким тутиб қо- 

лолмасди энди. Бунга астойдил аҳд қилиб қўйган, ҳатто 
қаноти бўлса учиб кета қолгиси, онаснни, Юлдузни кўр- 
гиси келиб, юраги ҳапрнқиб турардп.

Ҳаво ҳам тинчиди. Қўнғирот йўли очилди. Аҳён-аҳён 
самолёт келиб-кетиб турибди. Фурсатдан фойдаланиб 
қолиш керак. Бироқ Қундуз билан хайрлашмай кетиш 
ҳам инсофдан эмас. Айтнб юборадиган гап-сўзи бордир. 
Балки, бирга бориб келамиз, дер. Дарвоқе, нега бирга- 
лашиб бориб келишмасин? Наҳотки, отаси, бпасини, 
Тошкентдаги дугоналарини соғинмаган бўлса? Шуни 
сўраб кўрай, деб келган эди.

Қундуз андак гангиб турди-да, кейин ўзини қўлга 
олди. ,

— Қелинг... нечук шамол учирди?
Ичкарида бошқа одам борлиги ҳам сезилиб қолди. 

Темиржон пўстин тугмаларига қўлини олиб борган ҳол- 
да ечинишни ҳам, ечинмаслпкни ҳам билмай тўхтади.

— Қираверинг, Ойсулув бор.
Шу заҳотиёқ олдига клёнка пешбанд боғлаб олган 

•таниш чеҳра чиқнб келдн. Сўрашдилар.
— Айни вақтида келдингиз-да,— деди ўзини тутиб 

одгаи Қундуз, йигитнинг ҳамон ийманаётганини се- 
зиб,— бир тошкентча палов қилмоқчи эдик. Дўст ош уе- 
тига келади, деб бежпз айтмайдилар. Ойсулув, тезроқ 
бўл, жоним, ўчоққа ўт ёқ, сабзи-пиёзни ўзим тўғрайман.

— Мен ҳам қарашворайми?

— ЙЎҚ- Сизнн уринтирмаймиз. Чой дамлаб берамаи, 
майдалаб ўтира турасиз.’ Қани, тўрга чиқаверинг.

Бу хонанинг ҳам катта-кичиклиги биринчисидан қо- 
лишмас, аммо сариштагина эди. Бурчакда анчагина 
уриниб қолган темир каравот, янгигина гулдор адёл, та- 
гидан оппоқ чойшаб барлари осилиб турибди. Қаравот 
бошида эса қаппайган иккита ёстиқ. Хонанинг кичкина 
деразасига яқинроқ ерда хонтахта. Хонтахта атрофига 
жайрон териси ташланган. Оёқ остида эскироқ кигиз. 
Қигиз тагида қалин бордон бўлса керак, юрганингизда 
қисир-қисир товуш беради.

Даҳлиздаги темир печка устида декча. Чирсиллаб 
олов ёна бошлади.

Қундуз бошига дурра боғлаб олган, дурра остидан 
эса соч гажаклари отилиб чиқиб, пешонаси узра соя 
ташлаган. Ҳақиқий рўзғорбоп аёллардай югуриб-елиб 
дастурхон тузатди. Чой дамлади. Чойни уч бор қайтар- 
ди-ю, ширингина гулдор пиёлага қуйиб, ёш келинчакдай 
тавозе билан Темиржонга узатди.

— Олинг, дастурхонга қаранг. Мен ҳозир...
Узи хонтахтанипг бир бурчига ўтириб олиб, аввал 

гўшт тўғради, сўнг сабзини майдалай бошлади. Унинг 
сабзи тўғраш санъатига қойил қолди Темиржон.

— Мо.ҳиргина пазанда кўринасиз,— деди унга ҳава- 
сн келган Темиржон.

— Пазандаликда Вотти кеннойининг олдига туша- 
дигани йўқ. У киши жуда қойил овқатларни пиширади- 
лар-да. Айниқса, ошларини емабсиз, дунёга келмабсиз. 
Мен кичкиналигимдан олдиларида ғивирлаб юриб, кўп 
нарсани ўрганганман.

— Ойсулувни ҳам ош қилишга ўргатдим, денг?
— Урганаяпти... аста-аста.
Даҳлизда қозонга ёғ ташлаётган қиз ўз номяни эши- 

тиши билан жилмайнб қараб қўйди. Қундуз қам дурра- 
сини тузатаётиб унга кўз қирини ташлади.

— Жиззасини куйдирворма, жоним, ош пишгунча та- 
мадди қилиб турамиз,— уқтирди . унга Қундуз. Кейин 
Темиржонга ўгирилди,— биз бир-биримизга ўрганиб 
қолганмиз. Кунда ёнимга келади. Бир кун кўрмасам со- 
ғиниб қоламан. Ишларимга қарашади, баъзида ёним- 
да тунаб қоляпти. Ота-онаси ҳам яхши одамлар экан. 
Сизга қўшилиб овунч топаётганидан хурсандмиз, де- 
йишади.

— Баҳордан яна иш бошланади бнзда. Урмомчилик- 
ни ўргаиавереин.

— Урмончиликдан кўра, махлуқот дунёсини ўрга- 
нишга ҳавас қўйган ҳозир. Мен билан бирга эринмай 
қўриқхона айланади. Браконьерларни кўрса ғажиб таш- 
лагиси келади. Ниятларини эшитсангиз... Тошкентга бо- 
риб ўқийман, дебоқ қолган. Ҳаётда ўз мақсадига эри- 
шиш учун астойдил ҳаракат- қилганларни ёқтираман. 
Лапашангларни кўришга кўзим йўқ.

— Биламан,— деди Темиржон,— бир вақтлар мени 
ҳам койнб бергандингиз, эсингиздами? «Ҳар ким ўз аҳ- 
дининг хоқони бўлиши керак», дегандингиз. Уша гапла- 
рингизнй кейин кўп ўйладим. Жуда кўп... Айтганингиз- 
дай, одамда қатъият бўлиши керак. Акс ҳолда, узоққа 
боролмайди. Мени ҳам виждоним қийналиб юрди ўшан- 
да. Охири... мана, кўриб турибсизки, ўз касби коримнинг 
бошини тутиб, бу. ёқларда юрибман. Уша гапларингиз 
таъсирида... „

— Балки таъсир қилмаганда яхши бўлармиди,—дея 
ўсмоқчилади муғамбирлик билан қйз,— профеесор Жа- 
моловнинг измидан чиқмай юраверардингиз. Фан канди- 
дати ҳам бўлиб олардингиз бу чоққача.

— Балки. Лекин бир каттанинг гапига кир, бир ки- 
чикнинг, деганларича бор экан.

Қиз шарақлаб кулди.
—. Сиз менинг мавқеимни ҳаддан ошираверманг, Те- 

миржон ака, асли одамнинг ўзида бўлмаса, унга минг 
ташвиқот қилинг, бекор.

Иигит унга миннатдорона қаради.
— Ташвиқотда ҳам ташвиқот бор, Қундузхон.
Қиз яна кулди.
— Ҳай, бўлди, талтайиб кетаман худди.
— Юринг, мен билан Тошкентга бориб келинг.
Қиз фпкрга толди.
— Тошкентгами?..— деди- салмоқланиб. Сўнг ҳая- 

жон ичида қўшиб қўйди:— Боролмасам керак.
— Нимага?
— Нега десангиз... мен касал ётиб, ишнпнг аича па- 

чаваси чиқиб кетибди. Қиш огир бошланган. Жонивор- 
ларни ҳалокатдан асраб қолиш чорасини топишимиз ке- 
рак. Ойсулув билан кеча кечаси алламаҳалда қайтган- 
миз. Бугун ҳам кўп тентирадик. Шунақа, пайтда кетиб 
қолсак, қулон, сайғоқ у ёқда турсин, қуён ҳам қолмай- 
ди бу жойларда. Баҳоргача шу аҳвол... Чорвадорлар- 
нинг жонига тегяпман. Одамзод қизиқ мавжудот...

— Бўш келмайсиз,— қизнинг касаЛхонадаги гапига 
писанда қилди Темиржон ҳам.

Қиз жиддий қиёфасини бузмади.
— Қўлдан келганича тиришиб-тортишяпмиз, ҳар қа- 

лай.
Даҳлиздан ўт тафтида қип-қизариб кетган Ойсулув 

гап қотди:
— Гуручни тозалайми, опой?
— Узим тозалайман, жоним.
Икки аёл яна мулойим кўз уриштириб олдилар. Ой- 

сулув Қундузнинг эски атлас кўйлагини, унинг устидан 
қора духоба нимчасини кийнб олган, кўйлак этаклари 
узунгина эди.

Деразадан лоп этиб кирган кечки қуёш шуъласи хо- 
нани заррин нурга белади. Ташқаридаги қорга буркан- 
ган девор-тошларни ҳам ярақлатди. Ана шу заррин нур 
дераза ойнасида акс этар, кўзни қамаштирар эди.

Ош пишгунга қадар, улар ундан-бундан суҳбат тала- 
шиб ўтирдилар. Уй бекасинннг андак ийманиб, нима- 
лардандир хижолат тортаётгандай бўлиб сўзлашлари, 
кўз қарашлари, Темиржонда ғалати ҳиссиёт уйғота 
бошлади. Қиздаги ҳаяжон йигитга ҳам ўтиб борарди 
аста.

Айниқса, Темиржон Юлдуз билан учрашувга қанча- 
лик ошиқаётганини ошкора айтганда Қундузнинг ранги 
бўлакча бўлиб, қизарди. Темиржон буни яққол сезди. 
Ош сузиб келинди ҳамки, у бояги сирли боқишлар оғу- 
шида маст. Иштаҳаси бўғилган одамдай ўтирди бирпас. 
Буни сёзган Қундуз чой дамлаб келиш баҳонаси билан 
даҳлизга чиқди-ю, анчагача қайтиб киравермади. Кир- 
ган маҳали эса кўзлари қизаринқираган, хомуш кў- 
ринди.

Ойсулув кампир билан унинг неварасига ош чиқариб 
берган эди. Қампир эса чойни шу хбнада ичишни маъ- 
қул кўриб, инқиллаб-синқиллаб кириб келди. Ҳамон 
унинг кўзлари мудрар, қовоғи солиқ. Бегона эркакнинг 
аёллар ичида узоқ ўтириб қолишидан норози бўлса ке- 
рак, Темиржонга ғалатироқ қараб қўйди. Темиржон 
бундан ранжимади. Қизлар эса нега кампирнинг феъли 
бузилганлигига тушунмай ҳайрон эдилар. Чой ичилар- 
ди-ю, гап қовушиб кета қолмас — ҳамманинг тили танг- 
лайига ёпишиб қолгандай.

Бу жимликни биринчи б^либ Ойсулув буза қолди:
— Меҳмон оғамизга битта қўшиқ айтиб берайми, 

опой?
Темиржон ялт этиб унга қаради. Қундуз яйраб кетди. 
— Майли, эшитайлик. Эшитамиз-а, Темиржон ака?

— Бажонидил.
Ойсулув дик этиб туриб қозиқдаги дуторни олди, ду- 

торнинг катталиги ярим қулочга етар-етмас, ҳеч қан- 
дай безаксиз, оддийгина. Қиз аввал уни созлаб турди- 
да, сўнг жаранглатиб аллақандай куйни чалиб юборди. 
Бепоён чўлда от чоптириб бораётган отлиқ кўз олдин- 
гизга келади. Отларнинг кишнаши ҳам, туёқларнинг ду- 
пури ҳам, одамларнинг ҳай-ҳайлаб қичқиришлари ҳам 
қулоғингизга эшитилиб тургандай. Чўл эса баҳор либо- 
сига бурканган. Ҳаммаёқда қўй-қўзилар. Ипак қанотли 
ранг-баранг капалаклар. Қушлар чарх уради.

Қуй оҳанги бирдан ўзгарди. Бармоқлар чаққон ҳара- 
кат қилди. Қўққисдан қизнинг овози унга жўр бўлди. 
Уша таниш овоз, ўша маккажўхоризор бўйлаб сигир 
етаклаб келаётгандаги латофатли чеҳра. Қўшиқ ҳам 
ўша. Севикли ёр ҳақида:

Аноз турган анормикан, нормикай?
Соясида юрган бизнинг ёрмикан?
Соясида юрган бизнинг ёр бўлса, . 
Икковимизни қўшар кунлар бормикан?

Қундуз Темиржонга зимдан қараб қўйди. Қўшиқ 
йигитни элтиб борар, қалби умид ҳисларига тўлиб-то- 
шарди. Олисда бебаҳо ёр кутмоқда уни. Унинг висолига 
эришадиган кунлар яқин. Узоғи билан бир ҳафтадан ке- 
йин унинг ённда бўлади. Албатта бўлади. Оҳ, шу бир 
ҳафта ҳам тезроқ ўта қолсайди...

У енгил тин ола бошлади. Бутун вужуди қанотга ай- 
ланиб Тошкент сари парвоз қилгиси келарди. Энди бар- 
ча гаплар ўйлашга арзимас бир нарсадай бўлиб қолди. 
Ҳа, барига 'алвидо дейди у. Барини унутади, янгилари 
эса олдинда ҳали.

Темиржоннинг қалби баҳорда гул ёйган чаманзор 
янглиғ. Ҳатто қўшиқ ўзгариб, дутор торлари янгича жа- 
ранглаётганига ҳам беписанд эди у.

Қўшиқ тугаб, дутор ўрнига осиб қўйилди.
Қампир чиқиб кетди. Аммо Темиржон ўйчан, ўша би- 

ринчи қўшиқ таъсири дарёсида эркин сузарди. Ҳатто 
кетмоқ бўлиб ўрнидан турганда ҳам қулоғи остида ўша 
қўшиқ жаранглашдан тўхтамаётгандай эди.

— Сизга нима бўлди?— ҳайрон бўлиб савол берди 
унга Қундуз.

Темиржон саволни эшитмагандай, жавоб ҳам қилма- 
ди. Фақат ниҳоятда очиқ, ниҳоятда нозик назар билан 
тикилиб қўйди.

— Шундай қилиб, кетасизми?
- Ҳа...
— Қетгунингизча кўришмаймизми?
— Қўришмасмиз.
— Тезроқ қайтннг.
Бу ёлвориш оҳангида айтилган илтимос ҳам йигитни 

.ажаблантирмади.
— Хайр,— деди, холос.
Қиз эса кескин бурилди-ю, чаққон ичкарига кириб 

кетди. Анчадан кейшГунинг қулоғига эшикнинг тақ этиб 
ёпилгани эшитилди. Қиз ўтириб, хонтахта устига бош 
қўйди. Ойсулув ҳайрон. Ҳеч қа.чон уни бундай ҳолатда 
кўрмаган эди.

— Опой, не бўлди сизга?— чўчинқираб сўради у 
ёнига ўтириб.

— Оҳ, Ойсулув...—деди Қундуз.— Шарманда бўла- 
диганга ўхшайман. Нима қилиб қўйдим?— У бошини кў- 
тарди, кўзлари, нам. Икки кафти билан юзини яширди.

У пиқ-пиқ йиғлаётган эди.

Ҳар бир дарахт, ҳар бир бутоқ бямисоли гулдаста. Сен 
эса ўша гулдаста таратаётган хуш бўйлар оғушида 
лаззатланиш учун капалак бўлиб қолгинг келади.

* Гёте

Биринчи боб

I

Илонизидай эгри-бугри сўқмоқ бўйидаги қўқонгул 
қимирлаб қолди. Бир кафт тупроқ қаппайган жойда 
ковак ичидаги кичкина жонивор бошини чиқариб турар- 
ди. У бир сакраб инидан чиқди-да, бутун вужудини сил- 
китиб, қоқинди, тумшуғини артди. Орқа оёқларида тик 
кўтарилди. Атрофни кузатди. Кўзлари жавдиради. Тум- 
шуғини ялаб қўйди. Теварагида хавф-хатардан нншон 
йўқлигига ишонч ҳосил қилгач, гавдасини тик тутган 
ҳолда узун оёқлари билан ер тепина-тепина сакраб 
қаёққадир йўл олди.

^У — қўшоёқ эди.
Қўшоёқнинг думи ўзига қараганда икки баробар 

узун, учн елпиғич шаклида бўлиб, момиқдай юмшоқ. 
Юрган йўлида изини супуриб юради. Думи из берки- 
тишдан ташқари қўшоёққа ҳам руль, ҳам таянч. Қўш- 
оёқ бирон ўсимлик шохига ана шу думини чирмаб олиб 
ўтираверади. Усимликнинг серсут новдаларини кемира- 
ди, барглари, уруғларини битта қўймай ейди.

Қўнғиротнинг қоқбиқинидан бошланади даштнинг че- 
гараси. Ана шу чегарани Чинк деб атайдилар. Олисдан 
ииҳоятда баланд, учи-кети адоқсиз тоғ бўлиб кўринади 
кўзингизга. Тоғ бағри оппоқ. Қор ёққанми, дейсиз. Ле- 
кин яқинлашганингиз сари кўкиш рангга кириб, баланд- 
лиги ҳам йўқолиб, қаршингизга ястаниб келаверади. 
Бир маҳал қарабсизки, арши аълонинг қоқ кифти- 
да турибсиз. Ортингизга қарасангиз — бепоён чўнқир- 
лик.

Яссилик эса биринчи қарашда теп-текис, ўнқир-чўн- 
қирликдан нишон йўқ гўё. Бироқ машинада юриб кў- 
рипг, биров ўласи қилиб калтаклагандай аҳволга туша-

сиз. Дашт ҳар қадамда ўз қиёфасини ўзгартириб тура- 
ди. Оддийгина тепалик олисдан булутўпар улкан тоғдан 
фарқи йўқ. Яқинлашинг, ўша кўринишдан ҳеч вақо 
йўқ. Қаршингизда мирзатерак қаққайиб турганини кў- 
раснз. Яқин борсангиз, тиззага етар-етмас қурушқоқ 
ёвшан. Ям-яшил ўрмон эътибориигизни тортади, те- 
вараги қўргон билан қуршалган хароба гумбазни кўр- 
япман, деб ўйлайсиз. Бекорчи гап. Ўрмон бўлиб кўрин- 
гани — уч-тўрт туп жинғил, холос. Қўрғон ва гумбаз 
эса қайси бир машинадан тушиб қолган илма-тешик 
покришка. Тавба, деб ёқа ушлайсиз. Дашт ҳам киши- 
ни шунақа калака қиладими!

Бироқ алдаса ҳам ана шу кўринишларнинг бўлгани 
яхши. Ниманидир мўлжалга олиб юришингиз керак-да. 
Аксинча, чўл жойда қаёқдан келиб қаёққа кетаётга- ' 
нингизни билмай тезда адашасиз. Чўлда нима кўп — 
сўқмоқ, машина излари кўп. Ўргимчак уядай ҳар та- 
рафга тўр ёйиб кетган. Қайсинисини танлашни бил- 
май бошингиз қотади. Мўлжалингиз бўлмаса, шўрингиз 
қурийди. Ҳафталаб юриб ҳам бир ерда доира қуриб 
гир айланаверишингиз мумкин. Ургимчак уядан қуту- 
либ кетиш осонми!

Ерли қавм қуёшга, тунлари эса юлдузларга қараб 
мўлжал оладилар. Ҳаво илиқ кунлари эса шабада йў- 
налишига суянадилар. Шабада бир томондан уриб ту- 
рибдими, демак, ўша тарафда денгиз. Унинг шабадаси- 
гина сайёқ учун энг ишончли компас.

Езнинг жазирама кунлари даштдаги мавжудот учун 
ҳам ана шу шабада мададкор. Шабада бўлмаса тепа- 
дан уриб турган шафқатсиз қуёш тиғида жизғинаги чиқ- 
маган нарса қолмайди. Шабадасиз ҳаётнинг ўзи йўқ 
даштда. Фақат зилол сувга мўл қудуқлар теварагигина 
гавжум. Қудуққа яқин жойда ҳаёт қайнайди. Улкан 
совхозларнинг чорвалари ҳузур қилиб ўтлаб юради. 
Утовлар, бостирмалар, ҳатто катта-катта овуллар ҳам 
кўзга ташланади. Масалан, Устюртнинг қоқ киндиги 
ҳисобланган Шоҳпахта овулида мингга яқин аҳоли 
яшайди. Мактаб бор, магазин... Устюртнинг ғарбий че- 
гарасидаги Қугусам қудуғи теварагида бир эмас, иккн- 
та чсфвадор хўжалик мавжуд.

Қўнғиротдан чиқиб, дашт бўйлаб бир юз йигирма 
километр юрганингиздан кейин эса қадимий Борса кел- 
мас шўрхоклигига дуч келасиз. Орол теварагидаги ет- , 
тинчи Борса келмасдир. Буниси ҳақиқатан ҳам ўз но- 
мига яраша.

Олимлар бу Борса келмаснинг феъли атворини ўр- 
ганиб, уни элга хизмат қилдириш, бойлнгини тортиб 
олиш пайига тушганлар. Ҳозир ундан ош тузи олинмоқ- 
да. Нефть қазувчилар вишкалари билан қуршаб кел- 
моқда уни. Демак, яқин кунларда қора олтин билан 
газ олинади.

Бир вақтлар чор ҳокимлари сургун қилган буюк 
украин қўбизчиси Тарас Шевченко саргардонликда умр 
кечирган жойлар ҳам Борса келмас деб аталарди. Ҳо- 
зир худди ана шу ерда Шевченко номи билан гўзаллик- 
да тенги йўқ шаҳар қад кўтарган. Орол ўртасидаги 
Борса келмасда эса махлуқотга бой ажойиб қўриқхо- 
наси мавжуд. Илмий тадқиқотчилар учун табиий лабо- 
ратория.

Шеророл ҳам бир вақтлар Борса келмас деб ата- 
ларди. Ҳозир ҳаёт қайиайди унда.

II

Улар тонг билан йўлга чиққан эдилар. Чунки бу 
пайт қуёш у қадар таптига олмас, ҳаво оромбахш бў- 
ларди.

Отлиқларнинг бири — соч-соқоли оқариб, кексайиб 
қолган, аммо от устида эпчил чавандоздай тетик ўтирар, 
кулранг, мўъжазгина брезент этигини пошнаси билан 
шундоқ ҳам илдам йўрғалаётган оти биқинига ниқтаб 
қўярди. Унинг эгнида оч кулранг яктак, белида икки қа- 
ват белбоғ, белбоққа гулдор қинли пичоқ осиғлиқ. Бўй- 
нида қўш тиғли милтиқ, қўлида қамчи. Эгар қошида 
узун арқ^н ўрами. Эгардан икки ёққа эса узоқ сафар 
учун зарур бўлган ашқол-дашқолларга икки кўзи тўлиб 
қапиайган чнпта хуржун осилиб борарди.

Отлиқнинг иккинчиси — ҳамроҳига қараганда анча 
ёш, қорачагина, қийғир бурун, қалин лабларнда маъно- 
ли табассум. Қўнғир кўзлариии сал қисиб атрофга ўй- 
чан тикилар, дам-бадам мўйсафидга савол бериб қўяр- 
ди.

Унинг эгнида тугмалари ечиб қўйилган кўйлак. Анча 
уриниб, асли рангини йўқота бошлаган жинси шим поча- 
ларини тиззаларигача шимариб олган, оёғида қора туф- 
ли. Бошида шапка, бўйнида дурбин осиғлиқ. Тагидаги 
от ўйинқароқроқ бўлса керак, сал қўйиб берса, дашт- 
нинг чангини кўтариб чопмоққа шайдай. Шунинг учун 
эгаси тизгинини тортиброқ борарди.

Мўйсафидни Бойназар оға, навқиронни эса Сафар- 
мурод деб атардилар.

— Биқинига ниқтамай юр,— дерди Бойназар оға, 
йигит минган отнинг безовталигини сезиб,— сал ниқта- 
ганингга кўкка сапчийман, дейди жонивор.

— Қанча юрдик, бобо?
•— Қирқ чақнримча. Яна шунчадан кейин Мойқудуқ- 

қа етамиз. Уидан у ёғи Қийикчашма, дарёга бир қа- 
дам... Бобонг бу жойларнинг ҳар қаричини беш қўлдай 
билади.

— Қийнкўтлар, деганингиз-чи?
— Мана шу отинг қадами етган жойларни Қийикўт- 

лар, дейилади.
• — Биронта кийикнинг қораси кўринмайди-ку!

-г Дарров манаман деб кўрина қолармиди? Қаллаи 
сйҳарлаб Қийикчашмага йўл олади бари, чанқоғини 
қондириб бўлиб кейин таралади даштга. Ҳув анов ёққа 
қара, нимадир ғивирлаяпти. Она сайғоқ боласини қў- 
рпқлаяпти чоғи. Шу кеча болалаган. Қуралайини таш- 
лаб сув ичгани кетолмабди, жонивор.

Сафармурод шунча тикилиб ҳеч нарсани илғаб олол- 
масди.

— Урганмаган кўзга даррбв ҳар қанақа нарса или- 
навермайди, шекилли-да„.

— Қўрмаяпсанми? Ҳув анов қаппайган бута томон- 
га қарагин, бошини чиқариб турибди-ку? Елғиз қолган- 
да шунақа серхавотир бўлади, жониворлар. Бир нима- 
нинг орқасига яшириниб олиб, атрофни ҳушёр кузата- 
веради. Боласини қўриқлайди. Агар бирон йиртқичнинг 
кўзга илинганиии сезса, боласи ётган ердан узоқроққа 
ўзини олиб, рақибининг кўзини шамғалат қилмоққа ури- 
нади. Узи қурбон бўладики, боласини омон сақлаб қо- 
лади.

— Қурбон бўлса, боласи нима бўлади?
— Боласини боқадиган топилади. Чўлда бирон жр- 

нивор етим Қолмайди. Бири бўлмаса, бири эмизиб кета- 
веради. Махлуқот оламининг шунақа таомили бор. Бо- 
бонг буни яхши билади.

— Кўрмай қолса-чи?
— Хотиржам бўл, болам, чўл катта бўлганп билан 

бирон фожиа юз берса, бари жондорга аён бўлади дар- 
ров.

Сафармурод учун бу янги олам ниҳоятда қизиқ тую- 
ларди. Савол устига савол бергиси келарди унинг.

— Езин-қишин умри шу жойларда ўтади, денг?

— Саратонда гиёҳлар қовжираб қолиб, емак камая- 
ди бу атрофда. Жондорлар дарёга яқин жойларга сил- 
жийверади. Қишда Қийикчашмада буталар кўп, серши- 
ра новдалари билан тамадди қилишади. Эрта ба- 
ҳоргача тирикчиликлари ўша ёқда ўтади. Уша ёқда 
болалайди, ўша ёқда қулунлашади. Агар қиш қаттиқроқ 
келиб, Кийикчашмада жон асрашнинг иложи қолмаса, 
Сувдош томон кетишади. Сувдош панароқ, совуққа тес- 
кари. Ундан кейин шувоқ сингари хуштаъм озуқага мўл. 
Қор тагидан титкилаб бўлса қам топиб ейверади. Бу 
жойлар қишга бўлмайди. Шамдай қотириб қўядиган 
совуғи, қора телпак қилиб учирадиган шамоллари 
бор.

Бойназар оға ҳамроҳига қорақурт уясини кўрсатмоқ- 
чи бўлиб отдан тушди-да, кичкина ковак олдига. яқин- 
лашди.

— Қара,— деди у,— юмронқозиқнинг ини оғзига қа- 
пишиб олишибди. Ғуж-ғуж. Энгашиб, ичкарироққа на- 
зар солгин-а!

Сафармурод бобосининг айтганини қилди.
— Қўряпсанми?
— Марваридми?
Бойназар оға кулди.
•— Марварид эмиш-а. Қорақуртнинг уруғи.
Сафармурод қўл узатиб, биттасини олмоқчи бўлди-ю, 

яна журъат қилолмади.
— Қўрқма, тухумдалигида хавф йўқ. Узи чақса бош - 

қа гап. Заҳри туяни қулатади.
Улар яна йўлга тушишди. Қуёш кўкка кўтарилиши 

билан атрофни қиздира бошлади. Қўп ўтмай икки сай- 
ёҳ терга пишиб, яктаклари этларига ёпишди. Отлар бир 
маромда йўрғалашга ўтди. Иссиқнинг тафти уларга ҳам 
таъсир қилмоқда шекилли.

У асли чоржўйлик, ўнинчини ҳам Чоржўйда туга- 
тиб, марказга бориб ўқишни ҳавас қйлган эди. Шу важ- 
дан Тошкент олий ўқув юртларидан бирига ариза бер- 
гану омади келмаган, конкурсдан ўтолмаган. Бекор 
юриш жонига теккан. Шундан кейин бобосининг олди- 
га — Қўнғиротга келган, бундан кейинги бўш вақтлари- 
ни қандай ўтказишлиги ҳақида маслаҳат олмоқчи бўл- 
ган.

Бойназар оғанинг ўзи кўпдан Қўнғиротга келиб, шу 
ерда турғун бўлиб қолган эди. Мана, ўн етти йилдан буён 
егерлик қилади. Еши ўзи тенги мўйсафид билан Сувдош 
пастқамлигидан ёввойи ҳайвонлар қўриқхонасини Қў-

риқлашади. Шериги ундан олдинроқ пенсияга чиқиб 
кетди. Бойназар оға қам шундай қилса бўларди. Бироқ 
у шахсий ҳузур-қаловатини ҳамма нарсадан юқори 
қўядиганлардан эмас. Бунинг устига дашт шамолига 
ўрганган, ундан айрилиш қийин. Ахир, уйда зерикиб 
ўтиргандан кўра, ҳавога қониб, табиатдан баҳра олиш- 
ларга не етсин. Бас, шундай экан, пенсияга чиқишни 
сал кейинроққа сурса бўлар. Унинг 'бахтига невараси 
келиб қолди. Узини ёлғиз сезмайди энди. Биргалашиб 
андак ишлаб кўрсин-чи, бобосига ёққан дашт унга ҳам 
ёқиб қолса — ана, ёқмаса яна бирор йилдан кейин ўқиш- 
га боришнинг тараддудини кўраверади. Озми-кўпми 
егерлик касб орттиргани эса ёнига қолади.

Шу боисдан Тожиддинга учрашган эди, у ҳам: «Май- 
ли, оталар ўрнини болалари эгаллагани яхши»,— дея 
ҳужжатларини расмийлаштириб бера қолди. Худди шу 
маҳал Қундуздан зоотехникми ё бирор тажрибалироқ 
егерми юборишларини сўралган телефонограмма келиб 
қолди.

Ҳар иккала соҳада ҳам Бойназар оғанинг олдига 
тушадигани йўқ ҳозир.

Мунозара узоққа чўзилмади. Бойназар оға: «Егер 
дардига егер тушунади, болам, ҳеч иккиланмай юбора- 
веринг»,—деб қолди. Баҳона билан неварасига Устюрт 
табиатини таништирадиган бўлди-ю, отда йўлга чиқди- 
лар. Чунки дашт кезишда бтдан афзали йўқ егерга.

Сафармурод илгарилари ҳам чўлларда кўп юрган. 
Кўп ажойиботларни ғўрган. Лекин бобосидай қаттнқ 
меҳр қўёлмаган эди унга. Мана бугун бошқача кўз би- 
лан қарай бошладими, чексиз дашт бутун бир янги 
мўъжизасини намойиш қилаётгандай туюларди. Худди 
ўқилмаган китоб дейсиз, ҳар саҳифасида янгилик.

/— Жадаллат отингни, ўғлим,— дея қистай бошлади 
неварасига.— Йўлда чўзилиб'қолишибди, деган гапдан 
ёмони йўқ, шабадани нутиб ўтириб қолсак, ютқизамиз, 
дашт шамолига ишониб бўлмайди. •

Шу аҳволда улар яна ўттиз чақиримдан ортиқроқ 
йўлни босиб қўйдилар. Ниҳоят, олдиндан билинар-би- 
линмас шабада ела бошлагани сезилди. Кўп ўтмай куч- 
га кирди. Танлар роҳат топди. Отдан тушиб тамадди 
қилиб олдилар. Утлар устига чўзилиб, андак мизғиган- 
дай бўлишди. Энди йўл юриш унчалик оғир туюлмай 
қолди. Бойназар оға бот-бот гиёҳларнинг рангига қараб 
қаерда кетаётганини, қаёққа яқинлашаётганини билиб 
оларди. Изларни кузатиш билан эса, бу жойдан қанақа

ҳайвон ўтгани, уни ҳозир қаерда қайта учратиш мумкин- 
лигини ҳам бехато айтиб берарди.

^- Манзилга ҳам етиб қолибмиз,—деди у аллақан* 
дай севинч билан,— ҳув анов қирликдан кейин Қийик- 
чашма кўриниб қолади.

Аммо қирдан кейин ҳам озмунча йўл босилмади. Кун 
ботйб, теваракни сурранг оқшом қуршай бошлади. Ле- 
кйн кўзлар ҳамма нарсаларни илғай оларди ҳали. Уст- 
юрт яссилиги тугаб, пастликка шўнғиб кетдилар. Қаи- 
дайдир каттагина йўлни ҳам кесиб ўтдилар. Ям-яшил 
бутазорлар бошланди. У ер-бу ердаги чўнқирликларда 
баҳор тошқинидан ҳолган кўлмак сувлар йилтилла.йди. 
ёввойи гуллар силкинади.

— Мана шу ерга келишади,
— Нимани айтяпсиз?
— Ҳамма жониворлар сув ичгани келишади... Сабр 

қилсанг, гала-гала қулонларни кўрасан ҳали.
Аму тошқини ва сизот сувлардан ҳосил бўлган од- 

дййгина кўлнинг иега Қийикчашма дейилишига ҳайрон 
эди Сафармурод. Бобосидан сўрагиси келмади. Бирон 
гап қотишга ҳам мажоли йўқ эди ҳозир.

— Бойқуштепа дегандари шу!—Тушунтирди Бой- 
назар оға.

«Мунча важоҳати хунук»,—деб ўйлади Сафармурод. 
Шунга қарамай ўша баҳайбат тепаликка тикилиб турар- 
кан, кўнглини ажиб бир таскин берувчи хотиржамлик 
туйғуси чулғаб ола бошлади.

Отларнннг сўлиғи олиниб, қирғоққа қўйиб юборил- 
ган эди. Улар тиззадан сувга тушиб обдан чанқоқлари- 
ни қондиришди-да, кейин курт-курт қилишиб ўтлай 
бошлашди.

Қўл соҳили турли ҳайвонларнинг туёқ излари босиб 
кетган балчиқ. Унда нималардир кезиб юргандай шилп- 
шилп садо беради. Бутазорлар ичи зим-зиё қоронғилик. 
Уша табиий иҳоталар панасида ғивйрлаган жондорлар 
шарпаси эшитилади-ю, одам борлйгини сезиб, яқинла- 
шишга юраги бетламайди.

Кўкда юлдузлар бодроқдай бодраб қолди. Ой чиқ- 
дж Аммо у ҳам буталар орасидаги тор-тор йўлакларни 
ёритишга ожиз. ҚаршиНгизда кулранг девор жаҳаннам 
дарвозасидай турқини ўзгартирмай ўшшайиб боқади. 
Майин шабада баргларни шитирлатади. Балиқчалар сув 
юзида рақс тушади гўё.

— Эҳ, аттанг,— деб юборди-Бойназар оға бирдан,— 
Сенга антиқа бир манзарани кўрсатмоқчи эдим-а... Эн-

ди келишмайди. Шабада ғир этди-ю, йўналишинй ўз- 
гартди-қўйди-я. Бунчалик тез беқарорлиги тутишини ҳеч 
ўйламагандим. Биз унга қарши ўтнргандик. Энди орқа- 
дан уриб, ҳидимизни жониворлар келадиган томонга 
олиб кетяпти. Одам ҳидини сездими, тамом, яқин келиш- 
майди энди.

Ҳақиқатдан ҳам дукур-дукур, безовта кишнашлар, 
ёввойи чўчқаларнинг ҳур-ҳури, пишқириқлар олис-яқин- 
дан эшитилиб қолган эди.

— Бошқа ёққа ўтиб ўтирайлик бўлмасам.
— Қечикдик. Шу ердалигимизни сезишдими, келиш- 

майди. Атрофда айланиб юраверишади-ю, яқин келиш- 
майди. Эҳ, аттанг, аттанг...

Шундай деди-ю, чол тараддудга тўшиб кетди. Атроф- 
да изғиб юриб, бир қучоқ шох-шабба йиғиб келди. Гул- 
хан ёқди.

— Чивйндан қутулишнинг бирдан-бир чораси шу,— 
деди у,— ҳализамон шабада тинса, чивин ёпирилиб ке- 
либ, талашга тушади.— Хуржундан қумғон олиб сувга 
тўлғазди. Утга қўйди.

Худди эртаклардагидай афсонавий манзара.
Гулхан алангаси ел беланчагида тебранганича кўкка 

ўрларди. Жамики мавжудот Қийикчашмани тарк этган 
гўё. Қурбақалар ғовғаси ҳам сийраклашди анча. Гулхан- 
га дам-бадам ташланган шох-шаббаларнинг чарс-чурс 
қилиб ёниши, аланганинг гувиллаши бари товушларни 
кесиб қўйди. Сокинлик атрофни ютиб юборгандай.

Бойназар оға бошини қўйиши билан хуррак отди. 
Шундоққина ёнгиналарида отлар пишқира-пишқира ўтг 
лаб юришар, думлари билан чивинларни савалардилар. 
Туёқлари тап-тап ерга урилади. Дам пасайиб, дам куча- 
йиб турган шабада гоҳ чивинларни ҳайдаб кетади, гоҳ 
қўғазордан қувиб чиқади. Ут-ўланларнинг намгир ҳиди- 
ни ҳознргпна ўчган гулхан кули ҳидига аралаштириб 
димоққа уради. Қўкда сузган ой сувга тикилиб, бир дам 
тўхтаб қолгандай. Осмоннинг кўкиш ранги аста қуюқ- 
лашиб боради. Кўршапалаклар устингиздан ҳавони ғир 
кесиб ўтади.

Чолнинг нсриги ёнида милтиқ ётибди. Сафармурод 
шартта олиб, ана шу яқинлашаётган нарсага'ўқталсин- 
ми? Борди-ю, ҳеч вақо бўлмаса, бунинг устига бобосини 
уйғотиб юборса... тоза кулги бўлади-да. Қўрқишга ар- 
зийдиган нарсамасдир балки? Бирон хавфдан дарак 
туғилса, отлар безовталанмасмиди?

Яна ўзини босди. Кўзи юмилди. Аммо шитир этган 
товуш унинг чўчнб тушишига сабаб бўлаверарди.

Тўсатдан қаттиқ ҳайқириқ кўтарилди-ю, ўрнидан 
сапчиб туриб кетди у. Бойназар оға ундан олдинроқ ту- 
риб қоронғилик қаърига тикилганича милтиғи билан 
ниманидир мўлжалга олаётган экан.

Сафармурод савол бериб улгурмай ҳалиги товуш 
қайта такрорланди. Бу сафарги ҳайқириқдан унинг то- 
миридаги қон музга айланди гўё. Чор тарафдаги тирик 
жон борки, барининг тинчи бузилди. Борлиқ шовқин- 
суронга тўлиб кетди. Тартибсиз қийқириқлар, тўс-тўпо- 
лон замину самони қоплади. Шу заҳотиёқ буталар ичи- 
га шўнғиган Бойназар оғанинг кетма-кет ўқ узгани 
эшитилди. Тунда ўқ овози ниҳоятда даҳшатли туюлар 
экан. Ванғиллаган товушдан Сафармуроднинг ҳуши 
оғиб қолдй деди.

— Узига ўзи қилди баччағар'— Бойназар оға жав- 
раб келарди.— Қўрқитиш учун узган биринчи ўқимдан 
кейиноқ шериги сингари қоча қолганда олам гулистон 
эди. Тишининг оқини кўрсатиб, тиржайганича ҳамлага 
ўтувди, иккинчи ўқ билан даф қилдим-қўйдим.

— Нимани?—ҳамон даҳшат ичида қалтирарди Са- 
фармурод.

— Бўрини. Отларнинг тушовдалигидан фойдаланиб 
ташланмоқчи бўлган экан.

— Тирикми?
— Отларни сўраяпсанми? Улардан кўнглинг тўқ 

бўлаверсин, бўрига ачин. Бирини қулатдим, бири қочиб 
қолди.— Унинг тажанглиги тутди бирдан:—Қонунга 
хилоф иш қилиб қўйдим-да,— Қўлидаги милтиқни ерга 
тап этиб ташлади.— Бўрини отиш ман қилинган. Уламо- 
лар унинг зараридан фойдасини ортиқ топишнбди. Бўл- 
са бордир. Аммо, бўрини аясанг — бўри сени талайди, 
деган нақл бор, элда. Пўписангдан ҳайиқиш ўрнига 
тпшини ғижирлатиб, жонингга қасд қилмоқ бўлади-ю, 
нафратинг қўзғамайдими! Уруғини қуритишганди бир. 
Яна қаёқдандир олиб келиб болалатишди. Сичқоннинг 
ўлгиси келса, мушук билан ўйнашаркан. Келиб-келиб 
бизнинг отларимизга ташланадими! Баттар бўлсин!

— Ҳалиги шовқин шуларникимиди?
— Бўри ов бошлаганда тулки киёфасига кириб, ўл- 

жаси томон қисилиб-қимтиниб келади. Шовқин улар- 
никимас, отларники эди. От ажал қаршисида ана шуна- 
қа ғайритабиий сурон кўтарнб кишнайди.

. — Яхшиям уйғониб қолганингиз.

— Егер уйқусида ҳам сезгир бўлиши керак, ўғлим. 
Бобонгнинг қонида бор азалдан бу. Уликдай қотиб ёт- 
ганимдаям ширт этган шарпани дарров сезаману, кўзим 
чарақлаб очилиб кета қолади. Чойдаи борми. Кел, бир 
қултумдан ичиб олайлик. Расво, уйқунинг ҳам белига 
тепди.

Отлар ҳамон ўзларига келишолмай ер тепинишар, 
саросимада пишқиришар, этлари ҳамон дириллар эди.

— Қўрқма, жонивор,— бошини эгиб яқинлашган 
қашқанинг тумшуғини силаб қўйди Бойназар оға.— 
Икковннгнннг юрагингни тоза чиқариб кетди ярамаслар!

Бу маҳал даштдаги мавжудотнинг ҳайқириқлари 
ҳам аста-секин сўна бориб яна аввалгидай осойиш 
топди.

...Ой тепага келган, унинг шуъласи чалқанча ётган 
йигит кўзини қамаштирарди. Гулхан алангаси пасая- 
пасая чўғлар юзига хира парда тортила бошлади. Чол 
неварасининг оёқларини эгар тўқими билан ўраб қўй- 
ди-да, ўзи ёнгинасига чўзила қолди.

... Фироқ билан тонг отди. Сайроқи тўрғайлар янги 
кунни олқишлаётгандай, бир-бирига гап беришмайди.

Сафармурод сапчиб уйғонди. Уни бобоси уйғотаёт- 
ган экан.

— Тур, болам,— дея шивирлади чол, неварасининг 
елкасидан аста туртиб.— Келишди.

— Ким .келади?
— Жим... Ҳозир кўрасан. Дурбин билан 'қара?
Улар сув бўйида аста эмаклаб Бойқуштепагача 

бордилар. Тепалик ортига ўтиб олишди-да, юқорига 
кўтарилишди. Бу ерда ям-яшил кенглик кафтингизда 
тургандай. Сон-саноқсиз тилларанг сайғоқлар яссилик- 
дан пастроқдаги ўтлоқда бемалол юрарди. Сафарму- 
роднинг кўзлари ўйнаб кетди. Шу маҳалгача кўрган 
сайғоқларининг энг йириклари эди булар. Аёлларнинг 
бежирим ўрилган йўғон сочларига ўхшаш, бурама-бу- 
рама, учи найза янглиғ шохдор такалари пода оралаб 
магрур кезишарди.

— Омадинг бор экан, болам,—деди чол невара- 
сининг бахтиёр чеҳрасига нигоҳ ташлаб қўйиб,— тўйиб 
томоша қилиб ол. Қимирлама, қитдай шарпангни сезиш- 
са, думини ҳам кўрсатмай қочиб қолади бари.

— Қулон кўринмайди-ку?
— Қулонлар кунчиқарга яқин келишади. Анов ёқ- 

қа қара, қара!
Бойназар оғанинг шивирлаши тинар-тинмас, пастак

бута ортидан урғочи сайғоқнинг боши баландроқ кў- 
тарилди. Орадан бир неча дақиқа ўтгандан кейин эса 
бутун қиёфасини намойиш қилди. Фақат оёқлариниги- 
на бута шохларидан ажратиб бўлмасди, холос.

— Боласини эмизяпти.
Сафармурод дурбинни қайта кўзига қўйишга улгур- 

май қаёқдандир вағиллаб милтиқ отилди-ю, бутун сай- 
ғоқлар тум-тарақай қочди. Бирпасда майдон бўшаб, 
сийрак чанг тумани қавода тўзғиб атрофга ёйила бош-, 
лади. Бута "орқасидаги бола эмизаётган урғочи сайғоқ 
эса осмонга икки-уч ирғишлаб, қайта-қайта маъради- 
да, кейин чўккалаб қолди. Ранги қумдай бўзаргаи 
кекса егер милтиғи ётган ергача деярли учиб борди. 
Уни олибоқ ўқ отилган томонга югурди. Унинг сезгир 
қулоги ўша ёқдан келаётган от дупурини пайқаган 
экан. Бироқ ётган жойида таққа тўхтаб, милтиғини 
беихтиёр ерга туширди. Унинг ҳафсаласини пир қилган 
нарса Сафармуроднинг. ҳам эътиборини тортди. Истеҳ- 
ком сингари қаппайган дўнгликдай бир туп бута орти- 
дан қора айғирлик қимса отилиб чиқди-да, жиноят 
содир бўлган ергача елдай учиб келди. Ерга энга- 
шиб сайғоқ танасини жадал кўтарди-ю, эгари олдига 
ўнгариб, келган томонига отини елдириб кетаверди.

Бойназар оға бир нафас анграйиб қолди. Са- 
фармурод унинг ёнига келганда ҳам гарангсиб тура- 
верди.

— Нимага дамингиз ичингнзга тушиб кетди?— ҳов- 
лиқиб сўради невараси,— ким у?

Чол аламидан ичини егудай ҳолда экан:
— Илвирснинг қилмиши ёвузлик бўлса, қўлингдан 

нима кела оларди, ўғлим!
— Отиш керак эди!— Сафармуроднинг кўзларида 

ғазаб ўти чақнади.
— Отиш-ку осон.. Инсонга ўқ отишнинг ўзи бўла- 

диии?.. Битта оққуйруқ деб, а?
— У-чи? Истаган маҳали жониворларга қирон кел- 

тириб юраверсйнми?
— Хотиржам бўл, бугун бўлмаса, эртага жазосини 

тортади у! Қутурган ит тумшўғидан илинади, деганЛар.
Сайғоқ қулаган жойда «мэ-мэ-э» деган нозик то- 

вушлар эшитилиб қолди. Улоқдан каттароқ икки қура- 
лай сакрашиб, у ёқдан-бу ёққа югурар, кўз очиб 
юмгунча нималар содир бўлганига ақли етмай, гир ай- 
ланишарди. Бута шохларига қон сачраган, кўкат уст- 
лари ҳам қип-қизил, Қуралайлардан бирй*ана шу қон-

ни ҳидлаб кўрди, зорланиб яиа «мэ-мэ»лади. Иккинчи- 
сининг кўзлари жавдираб бутанинг дам у ёнига, дам 
бу ёнига ўтиб, онасини қидирарди. Кейин одамлар 
яқинлашаётганини кўриб, жон-жаҳди билан югура 
бошлади.

Худди шу пайт осмонда каттакон бир қуш пайдо 
бўлди-ю, пастлаб келиб, биринчи қуралайни мўлжалга 
олганича ерга томон шўнғий бошлади. Буни ўз пай- 
тида пайқаган Сафармурод югуриб бориб, қуралайни 
қўлига олди. Бойназар ога ҳам югура-югура ҳолдан 
тойнб, иккинчи қуралайни аранг тутди. Иккови ҳам 
оппоқ. Эндигина майин юнг таратаётган эканлар. Ву- 

-жудлари дир-дир титрар, кўзлари олазарак, қўлдан 
қочмоқчи бўлиб, питирлашарди.

— Уволи тутгур, тирик етим қилиб кетди-я сенлар- 
ни!— Вайсақилиги тутди Бойназар оғанинг,— илоё би- 
ринс^икки бўлмасин. Санларни гирён қилса, уни ҳам 
афғон қиладиган бордир, ахир!

Сафармуроднинг юрак-бағри эзилиб кетди.
— Нима қиламиз энди?— Илтижо билан сўради у, 

томоғига бир нима тиқилгандай бўлиб,— ташлаб кет- 
сак, анави қушга ем бўлишади-ку?

— Иложини топамиз... Топамиз, ўғлим.
У сўзини давом эттнролмади. Олис дарё томонга ти- 

кйлиб қолган Сафармуроднинг кўзн яна бир отлиққа 
тушди.

— Қаранг, яиа биров келяпти.
От минганни олисдан йигит кишими деб ўйлаган 

эдилар. Йўқ, аёл экан. Фақат йигитчасига қийинган, 
холос. Қошлари камондай, кўзлари йнрик. Сочларнна 
бошига чамбар қилиб ўраб олган.

— Қим отди?—У салом-алик ҳам қилмай дабду- 
руетдан савол берди,— ким отди, деяпман? Ннмага 
анграяяпсиздар?

Бойназар оға бир қадам олдинга ташланиш билан 
сўлиғини чайнаб, ўйноқлаб турон от биқинига яқин- 
лашди. Қўлидаги сайғоқ боласини кўрсатди отлиқ- 
Қа- .

— Манавиларнинг жонига жабр қилди, безори.
— Онасини отиб, отига ўнгариб кетди!—дея бобо- 

• сининг жавобини тўлдирди Сафармурод.
— Кимлигини билмадингизми?
— Ким бўлардн, анов безори-да!
— Матназарми?—сўради қиз, от тизгинини маҳкам 

тортиб, уни тинчитаркан.— Сизлар қараб туравердинг-

ларми? Қойил-э! Икки кишилашиб гирибонига ёпиш- 
майсизларми? Бу ёққа беринг етимчаларни,— у иккала 
қуралайни олиб, бағрига босганича отини қайира бош- 
лади.— Яна булар эркаклар эмиш!

Икки эркак лом-мим деёлмай қолаверди. Қизнинг 
сўнгги гапи Сафармуроднинг иззат-нафсига тегди.

— Ҳе, ўргилдим!.. Мунча катта кетади бу? Ким 
ўзи, танийсизми?

— Қундузхон, дегани шудир-ов... Гапи, важоҳати 
бўлакча-ю! Тили хам бу ерликмаслигини айтиб туриб- 
ди. Қурмагур, таъзиримизни берди-ку, тоза!

— Таъзиримизни берармиш!—Сафармуроднинг та- 
жаиглиги тутди,(—аёл киши бўлмаганда кўрсатиб қў- 
ярдим унга!

— Парво қилма, ўғлим, аламидан оғзига келга- 
нини айтди-қўйди. Жаҳл чиққанда ақл қочади. Уйламай 
гапирган бўлса, кўришганимизда, узр сўрайди ҳали. 
Қани, отингни эгарла, кетдик!

III
Қуьдузхон қуралайларни тўғри ўзи турган ҳовлига 

олиб келди. Қўшни болалар етим қолган қуралайлар 
қисматини эшитиб юракдан ачинишарди. Қуралайлар 
қўзичоқдаи беозор, ёқимли эдиларки, кўрганнинг кўзи 
ўйнарди. Ҳар қайсиси аллақандай эҳтирос билан улар- 
га интилар, нима қилиб бўлса ҳам жонига ора кириш- 
ни ўйларди. Аёллар оғзиларига келган гаплар билан 
Матназарни қарғашарди:

— Оққуйруқ емай, ўлақсахўрга ем бўлгур, таъвия!
— ОҚқуйруқ жиғилдонингдан тешиб чиққур, қора- 

ялоқ!
— Емоннинг кучи япалоққа етибди-да! Шунақаям 

бағритошлик бўладими!
Шу пайт эшикдан икки отлиқ кириб келди.
— Ассалому алайкум!—деди отдан тушар-тушмас 

кексароғи. Бу Бойназар оға эди.
Ҳовлида эркак товуши эшитилиши билан аёллар 

бирин-кетин остона ҳатлаб чнқиб кета бошладилар.
— Қелинг, кираверинглар,— такаллуф кўрсатди 

Қундуз,— отни анави қозиққа боғланглар. Янглишма- 
сам, сиз Бойназар оғасиз.

— Ҳа, балли!— Икки қўлини чўзди чол,— боя сал 
қизишиб... тузукроқ сўрашолмадик ҳам. Энди танишиб 
олайлик. Узлари Қундузхон бўлсалар керак, топдик- 
ми? Ҳа, баракалла. Бу йигитча бизга невара. Хўш, гап-

ни индаллосига ўтар бўлсак, сизнинг изми-ихтиёрин-' 
гизга келдик-да, оппоқ қизим.

— Хуш келибсизлар!
Ҳовли бекаси шошиб-пишиб уй ўртасидаги айвонга 

шолча, шолча устидан кўрпача солди, болишлар таш- 
лади. Меҳмонлар этикларини ерга тап-тап уриб, ай- 
вон лабига келиб, қўлларини чилобчин узра узатдилар. 
Қундуз обдастадан сув қуйиб турди, улар юви- 
нишди.

Кампир патнис тузиб, ўртага дастурхон ёзди.
— Хуш келибсизлар,— деди яна Қундуз уларни 

тўрга ўтқазиб, — ҳали жоним ҳалқумимга келиб турга- 
ни учун дилингизни хуфтон қилган бўлсам, кечира- 
сизлар-да, энди...— Чол неварасига айтмабмидим, 
деган маънода қараб қўйди. Қундуз давом этди:— Бу 
ёққа келдиму қўпол муомала қилганлигим эсимга ту- 
шиб, пушаймон едим тоза.

— Ҳечқиси йўқ, қизим, биз ҳам аламимизни ким- 
дан олишни билмай турувдик, сизнинг даккингиз яра- 
га сепилган туздай бўлиб тушди. Л1атназарга отгандан 
ортган тошимизни сизнинг ортингиздан отиб, хумори- 
миздан андак чиққанимиз қолди. Сиз ҳам бир қошиқ 
қонимиздан ўтасиз-да...

Улар очилиб кулишди.
— Хайрият, бу ёғининг х.исоби тўғри бўлнбди!— 

деди Қундуз.
Чол самимий деди:
— Бойназар оғангиз ҳам кўпни кўрганлардан, бир 

қараш билан одам таний олади. Берган дашномингиз 
биздан кўра кўпроқ ўша дажжолга қаратилганлигини 
сезиб, оғир олмадик-да. Бунақа кутилмаган қотиллик 
кимни ларзага солмайди, дейсиз. Биз шошиб қолпб, 
дажжолга бирон гап айтишга ҳам улгуролмай тошдек 
қотгандик. Сиз бизга қараганда хийла дадилроқ чиқ- 
дингйз, унинг ўрнига бизни койиб хийла_ енгил торт- 
дингиз-ку.

— Ишқилиб, гапларимни оғир олмаган бўлсангиз 
бўлгани.

— Майли, ўтган ишга саловат,— деди Бойназар 
оға, — қани, болам, ол, дастурхонга. қара, чой совима- 
син.

— Қани, марҳамат...— деди Қундузхон,— манави 
икки шўрликка қийин бўлди-да.— Ҳамон ачинарди қу- 
ралайлар ҳолига.— Оғизларига бирон нима олса кош- 
ки жониворлар.

Кампирнинг невараси қуралайлар атрофида парво- 
на. Қўлида сутли шиша билан улар қаёққа қочса, ор- 
қасидан югурар, сут ичиришнинг эпини қилолмаганп 
учун аламини йиғидан оларди. Унга қараган сари Қун- 
дузнинг юраги баттар эзиларди.

Чол тасалли берпб:
— Бирдан-бир чора — тонг билан Қийикчашмага 

элтиб қўйиш,—деди, —тўдага қўшилса, бир кунини кў- 
риб кетади.

Сафармурод овқат ейиш билан банд. Қеча ишта- 
ҳаси бўғилиб томоғидан овқат ўтмаган эди. Ҳозир 
эса дастурхонга қўйилган нарсалар мойдай татирди 
унга.

Чой ичишга ўтириб Қундуз Бойназар оғани нима 
учун бу ерга чақиртирганини айтиб берди. Қулонлар- 
нинг бири оқсоқланиб, уюрдан ажралиб қолаётган экан. 
Қулонлар гала-гала чопганда у доим ортда судралар, 
сувга ҳаммасидан кейин етиб келиб, ёлғиз қолиб кетар- 
миш. Подадан ажралганни бўри ер, бўлмаспн тағин, 
деб хавотирда эмиш Қундузхон.

— Унг оёғида жароҳати бор, чамамда.
— Ташвишингпз ўринли, қизим, ҳар қанақа жаро- 

ҳатнинг олдини олмаса газак брғлайди. Хўш, бунинг 
чорасини излаб яхши қилибсиз. Энди бизга қўйиб бер- 
сангиз бу ёғини, қизим, Бойназар оғангизга ишонаве- 
ринг, мақтаняпти демангу аслида мунақа юмушларга 
устаси фаранг бўлиб кетганмиз. Минг қайта шукрки, 
уч йигирмаю тўртни уриб қўйсак ҳам жисмимиз бақув- 
ват ҳали, Мустангирлик қилишда қўлимиз қалтирамай- 
ди. Отган арқонпмиз мўлжалга тушмагани камдан-кам 
бўлган, хўп деяверииг.

Қундуз севиниб кетди.
— Раҳмат, хотиримни жам қилдингиз. Сизни чақир- 

тириб хато қилмабман.
— Ҳа, шунақа, қизим. Бойназар оғангиз бир нима- 

га астойдил киришдими, тамом, охирига етказмай қўй- 
майди. Олима қизимизга зарур эканимиздан бошимиз 
кўкка етади.

Қўриқхона назоратчисининг вазифаси ҳимоясидаги 
жониворларни кузатибгина юриш эмас, балки ҳар би- 
рннинг сиҳатидан кўз-қулоқ бўлиб туриш, бирон зиён- 
заҳмат етса, уни вақтида бартараф қилишдан иборат- 
дир. Қундуз махлуқот оламини муҳофаза қилишда 
тартиб йўқлиги, шу давргача жониворлар ўз ҳолича, 
егерлар ўз ҳолича кун кечираётганлари ҳақида куйи-

ниб. гапира бошлади. Унинг бу борада ўйлаб қўйган 
талай тадбирлари бор экан. Шуларни ўртага ташлади. 

- — Назоратимиздаги қўриқхоналарда қанча сайғоқ, 
қанча қулон, қанча кийик бор, аниқ биладигани йўқ 
ичимизда. Фалон-фистон деган гапларнинг ҳаммаси 
тахминий. Тахминга ишониб бўлмайди. У қўйинни пуч 
ёнғоққа тўлғазиб юришга ўхшаган гап. Бизнинг қўли- 
мйзда уларнинг сонигина эмас, х.ар бирининг ёши, ти- 
рик вазни, йилига қанча семириб-озиши, ҳатто қайси 
жонивор қанақа ўт-гиёҳни хуш кўришигача аниқ маъ- 
лумот бўлиши керак.

— Рост айтаспз, қизим, бойлигимизнинг ўлчови 
беш қўлдай маълум бўлиши керак ўзимпзга. Киссанг- 
да пулинг борлигини билсангу бир сўлкавойми, ярим 
сўлкавойми — бехабар юрсанг, харжлашни ҳам бил- 
майсан, харжламасликниям. Хазина ҳисоби бплан 
яхши.

— Яшанг, ота.
— Тўғри-да. Ҳар бир жониворнинг вазнию бўй- 

бастигача ҳисоб-китоб дафтарида турса дейсиз. Вой-бу, 
чинакам илм-ку бу, а? Мунақада профессор ҳам бўлиб 
кетамиз бора-бора,— дея хахолаб кулиб юборди у.

Қундуз чолдан мамнун эди.
->- Ҳозирнинг ўзида ҳам кичкина профессормассиз, 

ота. Кўплар ҳали сиздан дарс олади. Мен ҳам ўрга- 
наман. Ургатинг, сизчалик бўлай.

— Балли, қизим, балли. Бойназар оғангизнинг об- 
рўсини жуда ҳам оширвордингиз.— Яйраб кетди чол.—■ 
Зар қадрига заргар етади-да. Хўш, айтаверинг, яна 
нима билан нафим тегади сизга?

— Ҳали кўп керак бўласиз, ота,— деди Қундуз 
хурсанд бўлиб,—: Вазифа шундай, бугундан бошлаб ҳи- 
соб-китобни тартибга солиш билан шуғуллансак. Мана, 
кўз олдингизда Матназардай олғир битта сайғоқни 
ўмариб -кетди. Хўш, ўша сайғоқнинг нимаси маълўм 
бизга? Агар болаларИни эмизаётганини куриб қолма- 
гантлизда урғочими, такалйгидан бехабар қолардик. 
Шундан бошқа ҳеч нима маълум эмас. Оғирлиги қан- 
ча, гўштга чаққанда неча кило бўларди. Браконьер де- 
ган отлиқ кунига қанча урғочи-ю, қанча такасининг 
бошига етаётганикин! Биз нобуд бўлган ҳар бир жони- 
ворнинг жинси, ёши, гўштга чақилгандаги вазни, те- 
рисйнинг сифатини назарда тутган ҳолда браконьерлар 
елкасига айб қўйишимиз зарур. Иттифоқимиздаги бар- 
ча қўриқхоналардаги ҳамма нарса ҳисбб-китобли,

ҳатто паррандаю-даррандаларгача. Биз эса шу чоққа- 
ча умумий маълумот билан фахрланиб юрибмиз.

— Унда ҳар биттасини тутиб, тарозида тортиб кўр, 
дейсизми?

— Бу мумкин эмасми?— саволга савол билан жа- 
воб ҳилди Қундуз.— Қўлимиздан келмайдими?

Чол сергак тортди. Кўзлари катта-катта очилиб 
кетди.

— Нега?—деди чол,— цаловини топсанг, қор ёна- 
ди, деган гап бор. Топамиз қаловини!— Кейин соқоли- 
ни ушлаб ўйга толди,— тўхтанг, бу тўғрида Тожиддин 
билан гаплашдингизми?

— Аввал сиз билан бир битимга келиб олиб, кейнн 
унга учрашмоқчи эдим.

— Балли, қизим, ёш бўлсангиз ҳам идрокингиз ола- 
ми жаҳон экан. Тўғри, пухтанинг иши беш доим. Маъ- 
қул қиласиз. Бойназар оғангизга келганда... Хавотир 
олманг. Қачон бошлаймиз?*

— Буни кечиктириб бўлмайди.
Шундан кейин тадбирни амалга ошириш борасида 

турли усулларни хаёлан кўз олдиларига келтириб. янги 
режалар туза бошладилар. Чунки ёввойи ҳайвонларни 
битта-битта қўлга туширишнинг ўзи бўлмасди-да. Мах- 
сус пистирмалар, одамлар керак.

Цихоят, гап Қийикчашмада истеҳкомлар қуриш за- 
рурлигига бориб тақалди. Истеҳкомлар учун талайги- 
на маблағ керак. Хуллас, савол устига савол ёғилиб, 
уларнинг бошини қотирар, эндигина равон йўлга тушиб 
олдик деганларида олдиларидан боши берк кўчалар 
чикиб қолар, ундан қутулиш учун қанча-қанча муам- 
моларни ҳал қилиб олишга тўғри келарди. Беҳисоб 
жумбоқнинг ўзгинаси. Биридан қутулсанг, бошқасига 
дуч келаверасан.

Сафармурод сайғоқ болаларидан кўзини узмай ўти- 
рарди. Қуралайлар ирғишлай-ирғишлай чарчашди ше- 
килли, девор панасида бир-бирининг пинжига киргани- 
ча уйқуга кетди. Улар ёнида ҳарир кўйлакли, ёшгина 
жувон ҳам пайдо бўлди. Урта бўй, хипча бел, кўзлари 
қоп-қора.

Сафармуроднинг тикилиб қолганини сезиб, у ҳам 
йигитга бир қафаб қўйди. Шу қарашнинг ўзи Сафар- 
муроднинг вужудида ўзи ҳам тушуниб етмаган қандай- 
дир ғалати ҳолат қўзғади. Уртада бўлаётган гапларга 
бутунлай қулоқ солмай қўйди.

Бу жувон — Ойсулув эди.

IV

Оксоқ қулонни тутиш режасини Бойназар оғанинг 
ўзи тузиб берди. Шундан кейин керакли анжомларни 
отларга юклаб Қийикчашма томон йўл олдилар.

Кунботар чоғда чангалзорлар устига оқшом қўн- 
моқда. Чивинлар ҳавода ғуж-ғуж, баданларга чип-чин 
ёпишарди. Қўкнииг у ер-бу ерида қимир этишга ҳоли 
келмай ялпайганича қотган олачалпак булутлар шафақ 
тусини олганлар. Ана шу қизғиш ранг ёғдугина тева- 
ракни аранг ёритиб турарди.

Қаҳрамонларимиз Кийикчашмага яқинроқ жойда 
тўхтаб, отларини бута шохларига боғладилар. Сўнгги 
бор маслаҳат пухталаниб, вазифалар қайта аниқланди.

Бойназар оға эгар қошига арқон ўрамини осиб ол- 
ганича қарши томонга отини елдириб кетди. Унинг қо- 
раси ўчар-ўчмас биттадан жом, учи тўмтоқ таёқча уш- 
лаб олган Қундуз билан Сафармурод ҳам икки ёнга 
қараб йўл олди. Шу йўсинда улкан майдон узра уч- 
бурчак ташкил қилдилар. Урталикдан узундан-узоқ 
сўқмоқ кесиб ўтган. Сўқмоқнинг охири Қийикчашмага 
бориб тақалади. Отлиқлар белгиланган жойларга бо- 
риб турдилар. Бирдан кўкдаги қушлар безовта чарх 
ура бошлади. Чуғур-чуғурлар теваракни тутди. Астой- 
дил қулоқ солган киши ер қаъридан гупур-гупур овоз- 
ларнинг эшитилаётганини, овозлар борган.сайин куча- 
йиб бораётганини эшитган бўларди. Бу — қулонлар. 
Қечки ташналикларини қондириш учун келишмоқда. 
Туёқ товушлари шунчалик бўғиқ эшитилардики, худди 
гувиллаб турган ел тегирмоннинг ўзгипаси.

Орадан ўн дақиқа ўтар-ўтмае теварак-атрофни 
туёқлар товуши босиб кетди. От устида кузатиб тур- 
ганлар ҳам ҳаяжонга тушди. Айниқса, Сафармурод- 
нинг юраги уриб кетди. У кўпдан берн табнаТга ўзга- 
ча ҳусн бахш этган, чўпчакларда мадҳ этилган афсо- 
навий отларнинг жонли қиёфасини кўриш иштиёқида 
эди. Ниҳоят, орзуси ушалди. Беқиёс, бетакрор дақиқа- 
лар..;

Олис сўқмоқнинг Устюрт даштига туташ тарафидан 
турпақатор бўлиб қулонлар уюри оқиб келарди. Еқут 
ранг, силлиқ баданлари товланиб, яшил ўтлар фонида 
ажойиб манзара кашф этган эдики, бунинг таъриф-тав- 
сифи йўқ! Ҳаммасидан ҳам энг олдинда йўл бошлаб бо- 
раётган етакчиси беҳад хушқадлиги билан мафтун қи-

ларди. Япгигина қайчнланиб пардоз берилган каби 
бир текис ёли унга ўзгача чирой бахш этган эди. Доим 
динг қулоқлари, мовий кўзлари, калта ва ингичка дум- 
лари билац оддий отлардан фарқ қиларди.

Сафармурод уларга маҳлиё бўлиб вазифасини бу- 
тунлай унутди-қўйди. Тўғриси, қаршисидаги мафтункор 
манзара томошасидан ўзини маҳрум этишни иста- 
масди. .

Қўққисдан чалилган жом товушини эшитиб, қулон- 
лар етакчиси таққа тўхтади. У атрофга олазарак қа- 
раб, нима бўлаётганига ақли бовар қилмай қути ўчган 
ҳолда турди бнрпас, сўиг қаттиқ кишнаб қулонларни 
саросимага солди. У ҳозиргина олдинда турган эди, 
бир зумда энг орқага ўтиб олибди. Яна бир бор қаттиқ 
кишнади-да, келган томонига қараб чопа кетди. Орти- 
дан уюри эргашди. Худди шу заҳотп қаршиларидан 
бошқа жомнинг Жаранги кўтарилди. Қулоқни батангга 
келтирувчи бу жом садоси дим хавони ларзага солиб 
қулонларни бир нафас эсанкиратиб қўйди. Яна хамма- 
дан олдин етакчи ўзини тутиб *олди-да, уюрини бир 
ерга тўплаб, атрофида гир айланди. Қўзларй олазарак, 
қулоқлари динг, таранг баданлари дириллайди. Етак- 
чй уюрни гир айланар экан, жом шовқини қаёқдан ке- 
лаётганини фахмлаб олди. Қейин шамол тезлигида ҳа- 
ракат қилиб бошқа томонга йўл солди. Бойназар оға- 
га шу керак эди. Ў қоқ пешонадан қаршилаб келавер- 
ди' Қўлида арқон калаваси.

Эндигина сафга тизилиб улгураётган қулонлар оқи- 
ми қайта чайқалиб кетди. Узларини ҳар ёнга ура бош- 
лади. Бойназар оға эса уюр орасига шўнғиб бориб, дам 
у ёққа, дам бу ёққа от- чоптирар, «ҳа-ҳа-ҳай-ҳай-ҳай, 
ҳай-ю!» дея қулонларии баттар тўзғитарди. Ниҳоят, қў- 
лйдаги ўроғлиқ арқонни отди. Арқон чувалиб чиқиб, 
ҳавода узун мезондай тўлғанди-ю, таранг тортила 
бошлади. Бойназар оға мўлжалга олган қулоннинг 
бўйнига сиртмоқ тушгаи эди. Ёшгина той бошини сирт- 
моқдан суғуриб олмоқ бўлиб уринар, шаталоқ отар, Бой- 
назар оға атрофида гпр айланарди. Бошқа қулонлар 
эса тумтарақай қочиб кетишди. Фақат етакчисигина 
бир чақирим ерга борганда яна ортига қайтди-ю, беса- 
ранжом кишнаб, узоқ кетолмай юраверди.

Қундуз билан Сафармурод воқеа содир бўлган жой- 
га' етиб келдилар. Бойназар оға оқсоқ қулоп билан ҳа- 
мон олишар эди. Бири сиртмоқ ҳалқасидан қутулмоқ- 
қа уринса, иккинчиси арқонни бўшатмай, аста яқинла-

шар, унга сари қулон жон ҳолатда ўзини ҳар ён урар, 
умбалоқ ошар, пишқирар, кишнар зди.

— Тўхта, тўхта, жонивор, бари бир, Бойназар оға- 
нинг қўлидан қутулолмайсан,— дерди чол арқонни тор- 
тишда давом этаркан,— беҳудага ўзингни қийнаяпсан, 
жонивор...

— Бўгилиб қолади,— дея хавотирга тушди Қун- 
дуз,— кўзлари олайиб боряпти...

— Тинчланинг, қизим, Бойназар оғангиз қулонга 
биринчи бор сиртмоқ солаётгани йўқ. Ҳаммаси жойида 
бўлади... Ҳаммаси... Ҳаммаси... Ҳа, ўзингни бос, жони- 
вор... балли, балли жонивор, яқинроқ ксл, яна яқин- 
роқ...

Тақдирга тан бериб, тинчий бошлаган қулон билан 
унинг орасида қўл чўзса етгудай масофа қолди. Бнроқ 
чол қўл узатйшга улгурмади. Қулон яна ҳуркиб, 
арқонни зарб билан тортганича қочмоққа чоғланди. 
Бойназар оға ҳам бўш келмади. Икки-уч қулоч бплан 
орқага тортди. Қулон Турс этиб ерга қулади. Бойназар 
оға эса отдан сакраб тушди-ю, чаққон унинг устига 
ташланиб, тагига босиб олди.

— Қелинглар,— дея юрак чангаллаб тургапТарни 
ёрдамга чақирди.— Қундузхон, сиз бўйнпдан маҳкам 
босинг. Сен, оёқ томонга ўт, болам... Балли, балли, бо- 
синглар... Бўш келманглар!..

Қулоннинг оёқлари тушовланди. Шунга қарамай, ус- 
тига ётиб олган Сафармуродни икки-уч бор силкиб 
улоқтириб ташлади.

Қулоннинг олдинги ўнг тиззаси қаттиқ жароҳат 
еган, қип-қизил гўшт бўлиб қолган, жароҳати қуртла- 
ган экан. Бойназар оға хуржунидан дорн-дармон олиб, 
ҳақиқий ветврачлардай ишга киришди. Марганцовка 
эритмасига пахта ботириб, яранн обдан ювди. Қуртлар- 
дан тозалади. Кейин қандайдир малҳам суркаб, бннт 
билан танғиб ташлади.

— Энди қўйворинглар!—деди тушовини ечиб юбор- 
гач. Қулон сапчиб ўрнидан турди-ю, бир неча қадам 
босгач, мункиб кетиб, чўккалаб қолди. Яна ирғиб тур- 
ди. Бу сафар — оқсоқлана-оқсоқлана шерикларини қи- 
дирди. Анча нарида безовта кишнаган етакчисини кў- 
риб талпинди.— Уч-тўрт кунда соғайиб кетадн,— дея 
тушунтирди чол.

Оқсоқ қулонни эсон-омон қутулиб келганини кўр- 
ган етакчи у ёқ-бу ёғнни ҳидлаб, оппоқ дока боғлан- 
ган оёғига тумшугини тегизиб кўрди. Хайрият, одамлар

ёмон ниятда эмас экан. Қани, қетдик, дегандай олдин- 
га бош силкиди. Ярадор қулон оқсоқлана-оқсоқлана 
унинг ортидан эргашди.

Теварак-атрофга қоронгилик чўккан эди.
— Жароҳатланган битта эмас, қизим,—деди 

Бойназар оға, ёнма-ён кетаётиб.— Яна бировйнинг яғ- 
ринида қон кўрдим. Жонивор нечоғлиқ озор чекса кс- 
ракки, яғринини тез-тез қашиб қўярди.

Қундуз ташвиш тортиб чолдан сўради:
— Даволаб бўладими?

■ — Бўлади, қнзим, бўлади. Эртан яна келамиз. Бой- 
назар оғангиз қакимликни ўрнига қўйиб, кўнглингизни 
тинчитмагунча ҳеч қаёққа кетмайди.

— Раҳмат, ота, яхшиям сйз бор экансиз...
— Раҳматни ўзингизга айтинг, қизнм, жониворлар- 

га юрагингиз ачиб, дардига малҳам излабсизми, шу- 
нинг ўзи жуда катта раҳматга лойиқ. Вақтида таш- 
виш тортмаганингизда анов оқсоғи бугун-эрта қашқир- 
ларга ем бўларди.

V

Қундузхон эрталабгача кўз юммади. Бўйнига сирт- 
моқ хушган қулон қисмати унинг хаёлини банд қилнб 
олган, беозор жониворнинг ўзини ҳар ён уриб, тушов- 
ланган оёқларини бўшатиш учун жонҳолатда типирчи- 
лашлари, кўзларининг ола-куласи чиқиб, юраги ёрилгу- 
дай’ важоҳатдаги қиёфаси назаридан нари кетай де- 
масдн. Унга юраги ачиди. Агар бошқаларини ҳам худ- 
ди шу хилда қийнайдиган бўлсалар, жониворлар юрак 
олдириб қўйишади-ю, Кийикчашмада биронтаси қора- 
сини ҳам кўрсатмайди кейин.

Қундузхон ўйлай-ўйлай, эскириб қолган бундай да- 
волаш усулидан воз кечиш керак, деган хулосага кел- 
ди. Ахир, Иттифоқимиздаги йирик қўриқхоналарда ал- 
лақачонлардан бери ухлатиш йўли билан даволаш қўл 
келмоқда-ку. Нега шу янги усулни Кийикчашмада ҳам 
қўллаш мумкин эмас? Бунинг яна бир афзаллиги шун- 
даки, егер учун бемор жониворнинг жароҳатини обдан 
текшириб ўрганишга, бемалол даволашга ҳам пухта 
имконият туғдиради.

Қундузхон тонг билан бориб, Тожиддинни топди-да, 
худди шу фикрини ўртага солди. Тожиддин ҳам уни 
қўллай қолди. Орадан бир ҳафтача ўтар-ўтмас ухла-

тиш дориси тўлдирилган шприц игнали патрон ва мах- 
сус милтиқ келтириб берди. Ярадор жониворни мўл- 
жалга олиб, отилса бас. Ҳалокатга олиб келадиган ўқ 
ўрнига дори солинган игна бориб санчилади-ю, аммо 
жонивор дабдурустдан қуламайди, оғриқ ҳам сезмайди, 
фақат аста-секин уйқу тортиб кетиши орқасида енгил- 
гина бирон жойга чўзила қолади.

Ана шу йўсинда Кийикчашмадаги шифокорлик иш- 
ларини давом эттиравериш мумкин. Бироқ Қундузхон 
айтгандай, қулонлар биринчи кундаги ўша ҳужумдан 
зада бўлиб, ҳадеганда бу тарафларга яқинлашавермас- 
дилар. Тонг пайтлари яқин-йироқдан аҳён-аҳён киш- 
нашлар эшитилиб қоларди-ю, аммо биронтасининг қо- 
раси кўринмасди. Шундан кейин егерлар уларнинг ор- 
қасидан тушдилар. Кийикчашмадан ўн етти чақирим 
олисдаги дарё бўйига пистирма қуриб, пойлаб ётиш 
билангина мақсадга эришдилар. Бу орада оқсоқ қу- 
лоннинг яраси боғланган дока ечилиб тушиб, қайта 
йиринглай бошлаган эди. Уни ўн беш кунча бир сов- 
хознинг қўрасига қамаб, даволашга тўғри келди. Яра- 
ланган иккинчи қулон ҳам шу йўсинда шифо топди. 
Унинг ягринидан сопсиз каттагина пичоқ суғуриб олин- 
ди. Пичоқнинг танадан чиқиб турган қисми занглаб 
кетган эди. Бечора қулон озор чекса ҳам юраверган. 
Инсон уни азобдан қутқарди. Бундай ёрдамга муҳтож 
бўлиб юрганлар камгина эмасдир балки. Шунинг ўзи 
ҳам назоратчйлар учун тобора ҳушёр ва янада куза- 
тувчан бўлишни тақозо қиларди. Балки Кийикчашма- 
дай жойда чоғроқ қўра қуриб, махсус «шифохона» 
ташкил қилишга тўгри келар? Унда колхоз, совхозлар- 
нинг қўрасини ижарага олишларига ҳам ҳожат қолмас- 
ди. Ҳар қалай, буни ҳам кўнглига тугиб қўйди Қундуз- 
хон.

Орадан кўп ўтмай улар жониворларнинг ишончла- 
рини қозониб олдилар. Қулонлар одам шарпасини кўр- 
ганда илгаригидай ҳуркиб тумтарақайламас, яқинлаш- 
масалар ҳам Кийикчашмага бемалол келиб, сув ичиб 
кета бошладилар. *

Ана шундай кунларнинг бирида Қундузхон уйга 
келса, Ойсулув шишага сут қуйиб, сўрғич ёрдаммда 
қуралайларини эмизиб ўтирибди. Теварагини ёш- 
яланглар қуршаб олган. Ҳамманинг таъби-табиати 
баҳордай. Энг қизиғи шундаки, қаёқдандир пайдо бў- 
либ қолган Миттивой ҳам шу ерда, қуралайлар билан 
бирга дикирлашиб юрар, ўз навбатида текинтомоша

шинавандаларининг чувур-чувурига ҳам сабаб бўлаёт- 
ган ади.

— Хайрият, очидан ўлиб қолади, деб хавотирда 
эдим,— деди Қундуз, Ойсулувдан мамнун бўлиб.

Шу вақтгача уларнинг оғзини куч билан йириб очиб 
аранг овқатлантиришарди. Миттивой келганидан бери 
талашиб-тортишиб шишага ўзлари интилпшадиган бў- 
лишибди.

— Ишимиз журишиб кетди,— дея севинарди Ойсу- 
лув.

Қундуз Тошкентдан келган куниёқ кийик• боласини 
эркинликка қўйиб юборган эди. У бир неча кунгача ос- 
тонадан нари чиқмай ҳовлйда айланиб юрдй. Қундуз 
пайдо бўлди дегунча, югуриб бориб пинжига кйриб 
олар, атрофидан жилгиси келмасди. Қейин-кейин кўча- 
га чиқадиган, чангалзорларни кезиб юра-юра аллама- 
ҳалда қайтадиган бўлди.

Уни шу атрофдагилар ҳам таниб қолишган, айнйқса 
болалар қачон, қаерда кўрганликларидан Қундузни 
тез-тез хабардор қилиб турардилар.

Фақат кейинги кунлар бутунлай қорасини кўрсат- 
май қўйган эди у. Қундуз бирон йиртқичга ем бўлди, 
шекилли, деб хавотирда эди. Бироқ кутилмаганда «бе- 
бе»лаб, яна пайдо бўлди-ю, қуралайлар билан элаки- 
шиб кета қолди.

Қундуз ҳар куни эрта турарди. Уй бекаси сутчой 
пишириб, нонушта тайёрлагунга қадар даштни бир ай- 
ланиб келишни одат қилиб олган. Отда юришни ҳам 
тез ўрганди. Оти қўйдай ювош, эгасининг хоҳишига 
бўй эгиб, Бойқуштепада соатлаб қимир этмай турар, 
тонгда шудринг қўнган гиёҳлар, тушда маъюс ва сўл- 
ғин боққан тўқайлар, чангалзорлар оралаб йўрғалар, 
чопқилларди.

Қаршидан дашт шамоли ғир-гир уриб туради. Қун- 
дузнинг кўкси хушбўй, мусаффо ҳавога тўлади. У қу- 
ёшнинг илк шуъласига шўнғиётган мовий олисликлар- 
га тикилади. Кўз олдида бу бепоёнликлар ҳар тонг бир 
янгилик кашф этади гўё. Бемаврид қўзғалган бирон 
ғашлик унинг кўнглини банд қилган бўлмасин, тонг 
билан бари яна ел қувган туман сингари ёйилиб ке- 
тади. Қалби ором олади. Аста зарга беланаётган бўш-

лиқлар, кунгурадор. осмон гардиши, пимранг дарё бўй- 
лари, жўшиб, тўлқин уриб оққан ёқутранг сувлар шов- 
қини, қушлар нағмаси ҳузур бағишлайди. Шунинг учун 
гоҳ отлиқ, гоҳ пиёда тентир.ашдан зерикмайди, чарча- 
ганини сезмайди. Кийикчашмада сувга қониб аста 
даштга таралаётган сайғоқларни, қўлонларнинг ирғиш- 
лашларини дурбин орқали томоша қилади, Кейин муз- 
дай сувга ювинади-да, уйга қайтади.

Авваллари бунчалик тонг билан от чоптириб ўтга- 
нини кўрган қўни-қўшни, теварак аҳли унга ҳайрон 
бўлишарди. Кейин-кейин .ўрганиб кетишди. Айниқса, 
йигитчадай ихчам кийиниб юришлари ўзига беҳад яра- 
шиб турарди. У ҳамма билан хушмуомалада. Дашт жон- 
дорларининг беҳуда.нобуд бўлишининг олдини олиш 
чораларини, уларни қанча урчитиб, қанча кўпайтирса, 
табиат шунча бой, шунча назокатли, шунча кўркам 
бўлишини тушунтирар, истаган одамига мурожаат қи- 
либ, ёрдам сўрар, бу билан ўзига янги-яиги тарафдор- 
лар орттирарди. «Ҳар бир киши табиат қўриқчиси бў- 
лиши, браконьерларга нисбатан бешафқат бўлиши ке- 
рак», деб уқтйрарди доим. Қундузнинг ташаббуси би- 
лан яқинларидаги мактабда жонли бурчак, табиатшу- 
нослар тўгараги ташкил қилинди. Уқитувчилар кунда- 
лик дарсларини табиий бойликларни муҳофаза қилиш 
тўғрисидаги гаплар билан бошлашга одатландйлар. 
Кийикчашмага келған йилнинг дастлабки кунлари. ана 
шундай тартйб ўрнатишга оид ишлар билан боғланиб 
қолди.

Уша кунлар икки ҳафтагача Темиржонга кўриниш 
бермади. Юраги уни дам-бадам Шеророл томон ундар- 
ди-ю, яна шу заҳотиёқ қандайдир ички огоҳлантирув- 
чи куч тўхтатиб қоларди. Борса, учрашиб, ўзини шу 
ердалигини билдириб қўйса, осмон узилиб ерга туш- 
масди албатта. Лекин, нимадир...

Ана шу «нимадир» Темиржоннинг биринчи бор 
Тошкентдаги уйларида кўрган куни туғилган эди. Боғ 
айланиб, бирпас суҳбатлашди-ю, қизнинг тинчи бузил- 
ди. Йигит ҳар сафар Юлдузнинг олдига келганда опа- 
сидан олдин уни Қундуз кутиб олишга ошиқарди. йи- 
гит Юлдуз атрофида иарвонаю, Қундуз уни ер тагидан 
кузатарди. Ундаги соддалик, покликни юракдан сезиб 
турарди. Унинг қизариниб, тортиниб гаплашишидан 
таъсирланарди. У кетгандан кейин эса қиёфасини узоқ 
вақт кўз олдидан қуволмасди. Мижжа қоқмай тонг 
оттирарди баъзан!

«Нега бунчалик хаёлимдан кетмай қолди? Нега ун- 
га нисбатан бепарво бўлолмайман?— дея савол берар- 
ди ўзига-ўзи.— Наҳотки, уни яхши кўриб қолган бўл- 
сам? Шунчалик иродасизманми, шунчалик ўзимни қўл- 
га ололмайдиган бўлиб крлдимми?»

Бирон мақсад сари отланганда одам ўзини эркин 
ҳис қилиши керак. Эркинликкина қанотингга дадиллик 
бахш этади. Лекин Қундузнинг қаноти бор эди-ю, пар- 
возига ўртада турган учинчр одам халал берарди. Бу— 
Юлдуз эди. «Яна келиб-келиб опамга хиёнат қиламап- 
ми?—дея ўзини койишга тушарди,— ярашмаган ҳасад, 
рашк, ўта қабиҳлик».

Бари бир юрак қурғур билганидан қолмасди.
Бора-бора Темиржон деган ном унга жуда азиз, 

мўътабар бўлиб қолди. Шу номни эшитишнинг ўзи лаз- 
зат бағишларди унга. Уша ном эгаси ҳақида ножўя 
гапирганни эса еб қўйгиси келар, уни бутун вужуди 
билан ҳимоя қилишга тайёр эди. Назарида, Темиржон- 
да қандайдир ўзига хос битмас-туганмас хосият мав- 
жудки, булар бошқа ҳеч кимда топилмайди. Унинг сўз- 
лаш услубида, ҳатто овозида ҳам енгиб бўлмас қудрат 
бор. Ҳеч кимнинг қарашлари уникига ўхшамайди. 
Унинг боқишларидаги жозибани ҳеч кимдан топол- 
майсан, ҳеч қачон.

Қундузхоннинг ичкн олами ана шундай туйғуларга 
лимма-лим тўлиб борарди ҳар кун. Ҳаяжонга соларди. 
Лекин бу сирини яқин кишиларидан ҳам пинҳон тутар- 
ди. Бу ҳиссиётнинг оқибати нимага олиб бораркин?- 
Охири нима билан тугаркин? Буниси гумон.

Мана, қўл чўзса етгудай жойда яшаб, бир ҳаводан 
нафас олмоқда ҳозир, бир дарё сувидан баҳраманд 
иккови. Аммо Қундуз унга яқинлашишга, сўзлашишга, 
овозини тингламоққа ҳам журъатсиз сезади ўзини. 
Борди-ю, йигитнинг ўзи унинг шу ердалигидан хабар 
топиб қоЛа-чи?. Унда нима қилиши керак? Узини қан- 
дай тутиши керак? Шуларни ўйлаганда борлиғини 
муздай тер босарди. Ана шу бемаъни тўсиқни ўртадан 
улоқтириб ташлаш мумкин бўлармикин? Ҳар бир нар- 
санииг ниҳояси бор-ку ахир!

Қиз шу хаёл билан юрган маҳал Темиржон билан 
Тожиддиннинг отда ёнма-ён келаётганини кўриб қол- 
ди. Узини панага олди. Буталар орасидан туриб Те- 
миржоннинг қиёфасини яққол кўрди. Овозини эшит- 
ди. Аммр қаршилаб чиқишга журъат қилолмади. Улар 
шунДоққина ёнгинасидан ўтиб кетдилар.

Яна бир оқшом ўзи Темиржон турган хонадонга 
борди-да, от устида турганича, девор оша ҳовли юзига 
иазар ташлади. Ҳаммаёқ тинч. На чолу кампир, на 
Темиржон кўринди. Фақат чироқ ёруғигина дераза ой- 
наларини новвот рангга бўярди. Қундузнинг нигоҳини 
ўнг томондаги кичкина ойна ўзига. тортди. Қандайдир 
ички сезги Темиржоннинг ўша хонада эканини айтнб 
турар эди. У янглишмаган эди. Темиржон чоғроққнна 
стол узра энгашиб нимадир ёзиш билаи банд. У оқ кўй- 
лакда, сочлари хиёл тўзғиган. Лаблари сассиз шивир- 
ларди, Қундуз қимир этмай деразадан қараб туравер- 
ди. Афтидан, қаерда турганинй ҳам унутди шекилли. 
Бирон ўткинчи ёки ҳовлига чиқиб қолиши мумкин бўл- 
ган чолнинг, кампирнинг кўзи тушиши мумкинлигидан 
ҳам ҳайиқмади. У ҳеч ниманп ўйламасди ҳозир. Ана 
шу қаршисидаги дераза орқали сояси кўринган йигит 
яқйнида ўзини ҳис этиш, унинг қадам излари тушган 
шу остона олдида тикилиб туриш кўнгилхушлик бахш 
этарди унга.

Бироқ бехосдан оти пишқириб, аллақайси бурчак- 
да ётгаи итни уйғотиб юборди. Итнннг қаттиқ ҳуриши 
кизни ўзига келтирди. Ичкаридан Довулбой отанннг 
йўтали ҳам эшитилди. Кичкина дераза орқали Темир- 
жон ҳовли томон мўралади.

— Қим?— дея овоз берди.— Қимсиз?
Қиз чаққон отининг бошинн буриб, чоптирйб кетди.
Ит ўзини ҳар ён уриб вовиллаб, қўшни ҳовлилар- 

даги бошқа итларнинг ҳам шовқин кўтаришига сабаб 
бўлди.

Қундуз уйига келиб, ойнага қараса —'ранги оппоқ, 
лабларида қон асари қолмабди. Икки чаккасига бар- 
моқларини босиб, томирларндаги кўпираётган қон туғ- 
ёнйни тўхтатолмасди ҳеч. «Нималар қилиб қўйдинг, 
тентак?—дея ўзига-ўзн дакки бера бошлади.— Бе.ма- 
ҳалда бегона эшикка мўралашинг бормиди?»

Шундан кейинги кунлар муттасил саросймада ўтди. 
Уша оқшом биронтасининг кўзи тушиб, уни таниб қо- 
лишганда, нима қилиб юрувдинг, дейишганда, қанақа 
баҳонани рўкач қиларди?

Ниҳоят, у Бойқуштепада турган маҳал Темиржон 
билан Тожиддин яна кўриниб қолди. Қундуз аввал 
ўзини йўқотиб, нима дейишини билмай довдиради. Қўл 
сиқишиб, сўрашдилар. Темиржон гап қотди, Қундуз 
қизарди, бўзарди. Нималардир деди. Лекин ўзи ҳам 
тушунолмади гапларига. Наздида ўша оқшом ҳақида-

ги гап очилиб қоладигандай ҳозир. Тожиддин ҳам ку- 
либ турибди. Бу бежиз эмас. Воқеадан воқиф бўлган 
шеқилли!

Уша куни учовлон қўриқхонани айландилар. Ҳар 
тўғрида сўзлашдилар. Аммо биронтасининг оғзи- 
дан Қундуз борган оқшомга доир гап-сўз чиқмади. 
«Бекорга хавотир олаётган эканман!»—деган хулосага 
келди ниҳоят.

VII

Биз Темиржон қизлар билан хайрлашиб, Тошкентга 
жўнар маҳал Қундузнинг хонтахта ёнига чўккалаганича 
йиғлаб қолган ҳолда ташлаб кетган эднк. Уша оқшом 
Ойсулув уни юпатишга кўп уринди. Қундузнинг боши- 
ни силаб-сийпади. Бағрига босди. Талай муддат шу ҳо- 
латда ўтирдилар.

— Шунчалик яхши кўришлигингизни билмасдим, 
опой...

Қундуз кўзларини юмди. Икки томчи ёш киприкла* 
ри орасидан сизиб, ёноқлари узра чизиқ тортди.

— Бошқани севади...— шивирлаб гапирди у,— бош- 
қани...

— Унда нега снз...
Қундуз ирғиб туриб кетди. Деразадан ташқарига 

қаради. Дераза ойналари совуқдан нақш тортиб қо- 
либди.

— Муҳаббат нималигини сен қаёқдан билар- 
динг...— тескари ўгирилиб туриб гапирди у.

ОйсуЛув ўтирган ерига бир қарич чўкиб кетгандай 
бўлди. Боши қуйи эгилди. Қундуз сўнгги гапи билан 
унга қаттиқ тегиб кетганини сезмади шекилли, қайри- 
либ қарамади ҳам.

— Тўғри, опой, муҳаббатнинг нелигини мен қаёқ- 
дан билайин. Суйиб куёвга чиқмаган бўлсам...

Қундуз хатосини тушуниб қолиб, унинг ёнига чўк* 
дп-да, юзларидан, кўзларидан ўпа бошлади. Қейин ик- 
ки елкасидан олиб, бағрига босди.

— Мени кечир, жОним, кечир. Тилим қурсин, нима 
деяётганимни билмабман. Мен тентакни кечир...

— Ҳечқиси йўқ, опой...— бурнини тортиб қўйди Ой- 
сулув.

— Муҳаббатнинг кечи йўқ,— унга таскин бера бош- 
лади Қундуз,— шундай йигитлар кўнгил қўйсинки ҳа- 
ли сенга.

— Энди куёвга чиқмайман. Ҳозир'эркин қушмая. 
Эркаклардан кўнглим қолган...

— Астойдил севсанг, чиқасан, бошқа иложинг йўқ.
— Менинг бир турмушга чиққан дугонам «суйиб 

куёвга чиқиб бўлмайди, куёвинг елкангга миниб ола- 
ди», деди.

— Бекорларни айтган ўша дугонанг. Ҳамма эркак- 
ни бир элакка солиб элайвермасин. Қўй, ҳаммаси ол- 
динда ҳали. Кўнглингни чўктирма ҳеч. Уйна, кул, 
вақтингнн чоғ қил. Ҳалиги қўшиғинг қанақа бошла- 
нарди?

Анов турган анормикан, нормикан?

Ойсулув бйрдан қиқир-қиқир кула бошлади. Кейин 
Қундузнинг пинжига яна яқинроқ қисилди-да, муло- 
йим ва сокин овозда куйлаб юбордю

Анов турган анормикан, нормикан?
Соясида юрган бизнинг ёрмикан?..

Кейинги мисраларга Қундуз ҳам қўшилди:
Соясидан юрган бизнинг ёр бўлса, 
Икковимизни қўшар кунлар бормикан?

Икковлари баб-баравар қаҳ-қаҳ уриб юборишди.

Қундуз Қораўзанга келган кунларидан бошлаб ик- 
кита дафтар тутган эди. Бирига, махлуқот дунёсида 
кўрган-кузатганларию илмий мулоҳазалари ёзилса, ик- 
кинчисига, шахсий кечинмаларни бирма-бир тўкар эди. 
Ойсулув идиш-товоқ ювишга уннаб кетган маҳал ана 
шу иккинчисини варақлашга тушди. Қўлига қалам 
олди:

«... Бугунги кун ҳам.хотиримда умрбод сақланиб 
қолса эҳтимол,— дея очган саҳифасининг чала қолган 
жойидан давом эттирди, — ҳеч кутмагандим. Эшик 
очилсаю у кириб келса-я. Айни чоқда, уни кўриш ис- 
таги туғилиб турганди. Бунақа пайтларда ҳеч кутилма- 
ган ваҳм қуршаб олади мени. Тавба, деб қўяман ўзим- 
га ўзим. Ҳам хушбахтлнк, ҳам ваҳимали ҳиссиёт. 
Доим шунақа. Бундай вазиятнинг охири бўлармикин? 
Охири бўлса, у қандай? Бахтиёрликми, бахтсизликми- 
лигипи билиб бўлмас олдиндан.

Қачонгача ўзимни ҳар ён ураман, қачонгача қафас- 
га тушган қушдай типирчилайман? Қачонгача оҳанра- 
бодай мени ўзиға тортади-ю, ўзи эса парвойи фалак, 
Наҳотки, менинг қалбимни чангаллаган нарса унинг 
юрагига тегиб ўтмаган ақалли. Ҳеч нимани сезмайди. 
Гўё сезмайдими ё? Шундай бўлса, кошкийди. Мени 
қандайдир куч у томон ундагани-ундаган. Гоқ ошкор, 
гоҳ яширин унинг рухсорига нигоҳ тутмайин, вужудим- 
ни титроқ қамраб олади. Титроқ кучаяди, жўшиб кета- 
ман, осойиш топаман яна. Емғирдан сўнгги тоза ҳаво- 
дай барқ ураман. Аллақандай тотли ҳаяжон қўйнида 
енгил сузиб юргандай ҳис қиламан ўзимни. Унга инти- 
ламан яна. Фақат менгина эмас, унинг ўзи ҳам мени 
қўмсашини, қидиришини истайман.

Бироқ бу орзугина, холос.
... Ҳа, бугун уни остонамда кўриб ҳангу манг бў- 

либ қолдим. Тилимга бир нима келса ўлсин. Ўзимни 
тутиб олгач, топган гапим шу бўлди: «Қайси шамол 
учирди?» Буни қаранг. Қиринг, хуш келибсиз ўрнига...

У кўришмоқ учун қўлини чўзиб турганини ҳам сез- 
мабман. Сўрашдик. Шу қисқагина муддат ичида 
тил билан тасвирлаб бўлмас вазиятни бошдан кечир-
дим.

У гапирганда юзларига тикилиб тураман, мулойим 
боққан кўзларини ёқтираман. Ана шу силлиқ тарал- 
ган сочларини, кулган, жилмайгандаги нозик ҳаракат- 
ларини ҳаддан зиёд севаман. Жуда севаман. Лекин 
айтолмайман ўзига. Чунки... Чунки у бошқани севади, 
жонидан ортиқ севади. Мен бўлсам уни...

Илгари муҳаббат шунчаки ўткинчи ҳиссиётдир, ун- 
чалик парво қилишга арзйгулик эмасдир, деб ўйлар 
эдим. Мана энди... Баттар бўл бу кунингдан, дея ўзим- 
га дакки бераман баъзан. Бировнинг хасмига тажо- 
вуз қилишни сенга ким қўйибди, дейман.

Тажойуз дедимми? Бировни чин кўнгилдан севмоқ 
тажовуз бўладими? Унда бу гуп-гуп уриб турган юрак 
нечун? Бу кўз, бу севги, бу ҳис, бу туйғулар, бу изти- 
роб, бу туғёнлар нега керак бўлмасам! Қураш, инти- 
лиш, олий мақсадлар... Барини четга улоқтириб ўтиш 
керакми? Ҳаммаси чилпарчнн бўлиб кетаверсинми? 
Унда ёруғ дунёнинг лаззатидан кимга наф? Ҳаёт де- 
ган иборанинг буюк тушунчаси «ҳеч»га айланиб кет- 
майдими!

... Мен ички ҳиссиётимга қул бўлиб қолмоқдаман, 
шекилли. Бу яхши эмас. Мен бу борада ундан ибрат

олишим керакка ўхшайди. У муқаддас бурчдан шахсий 
фароғатни юқори қўйгани йўқ. Шахсий ҳиссиёт туфай- 
ли олий мақсадлардан воз кечмади. Демак, юракнинг 
ички дунёсидан бўлак бошқа буюкроқ дунё борлигини 
ҳам унутиш ярамас экан. Қимдадир ўқигандим: «Мен 
мана шу сув, дарахтлар, осмонни яхши кўраман, таби- 
атни севаман. У менда эҳтирос, енгиб бўлмас истаклар 
уйғотади. Аммо мен фақат манзарачи эмасман-ку, мен 
ахир гражданинман, мен ўз ватанимни, халқимни се- 
ваман!..»

Қанчалик улуғвор сўзлар-а! Эслаб туриб, этларинг 
жимирлашиб кетади. Юксаклик сари '•парвозга оши-қ- 
қан сор лочинни кўз олдингга келтирасан. Бирдан 
ўзингни бардам сезасан. Сендан юқори ҳеч нарса йўқ- 
дай оламда. Ҳаммаси гўё сенинг олдингда бир 
пул, ҳаммаси сенга махтал, ҳаммаси сенинг измингда 
тўкис!

Дарвоқе, ўз шахсий муҳаббатим, деб унинг майли- 
га ғов бўлишим инсофданми? Индамайман, майли, бор- 
син Тошкентга, ҳаммасини сезсин, мен туфайли шунча 
вақт алданиб, қўйни пуч ёнғоққа тўлиб юрганини ҳам 
билсин... Нима қилган бўлсам, ёмон ният билан эмас, 
унга бўлган бебардош муҳаббатим туфайлигина қил- 
дим. Юлдузнинг бевафолигидан куйиб-ёнишини нста- 
мадим. Ундан мактуб кутиб эзилишлари, озор чекн- 
шига. томошабин бўлиб туришни истамадим. Оз бўл- 
са-да, кўнгли таскин топсин, дедим. Шу холос... Бор- 
син энди. Ҳамма сирдан воқиф бўлсин. Менинг гуноҳим 
Юлдузникидан ортиқ эмас-ку, ахир! У бевафолик қил- 
ди, мен алдадим. Алданиш ёмон, бевафолик эса жонга 
жафодир. Лекин ана шу жафо туфайли дунёдаги ҳам- 
ма нарсадан воз кечишга қодир эмас у. Буни ҳам би- 
ламан. Бунга ишончим комил...»

Қундузнинг қалами ёзишдан тўхтади. Узи эса боши- 
ни кўтариб қаршисида унга ҳайрат билан тикилиб 
ўтирган Ойсулувга қаради. Аста кулди. Ойсулув ҳам 
унга жавобан жилмайди.

Қундуз дафтарини тап этиб ёпди-да, ўрнидан тур- 
ди.

— Юр, синглим,— деди у бирдан,— очиқ ҳавога чи- 
қамиз. Чанага от қўш, дала айланиб келамиз.

Бир нафасдан кейин улар чанага ўтнриб, оппоқ 
кенг далада сайр қилиб юрардилар. Совуқ анчагина 
кучайган, юзларни ялаб ўтади. Қор юзи эса тарам-та- 
рам, нақшинкор ойнадай йилт-йилт қнладп. Атрофда

ҳеч зоғ йўқ. Фақат Устюрт даштига яқин гумбаэ-гум- 
баз қор уюмлари оралаб қандайдир жониворнинг у 
ёқдан-бу ёққа югураётгандаги туёқ товушларигина гур- 
силлаб сокинликни бузарди, холос.

Иккинчи боб

I

Темиржон Тошкентга ннма сабаб билан ошиқаёт- 
ганини олдиндан Фаттоҳжонга ёзиб юборган эди. Би- 
роқ об-ҳаво туфайли самолёт ҳадеганда учавермади-ю, 
учрашувлари уч-тўрт кунга чўзилиб кетди. Ниҳоят, 
Фаттоҳжон уни аэропортда кутиб олди.

— Вақтида етиб келганинг яхши бўлди-да,— деди 
иккн дўст қучоҳлашиб кетишаркан,—ҳаво айниброқ тур- 
ганига, яна ҳали-вери самолётинг уча қолмас, деб ўй- 
ловдим. Чамадонингни бу ёққа бер. Бугунга Комитет 
раисининг қабулини гаплашиб қўйгандим. Соат ўнга.

— Мунча шошилинч! Бирон гап борми?
— Хатингни кўрсатгандим. Енғоқ масаласидаги так- 

лифинг мойдай ёқиб тушдн. Шунақа янгилик жон-дили. 
«Узи Тошкентдами», деб қолганди, «ҳа», деб юбориб- 
ман беихтиёр. Суҳбатлашмоқчи. Бугун етиб келмасанг, 
ёлғончи бўлиб қолардим.

Темиржон соатига қаради.
— Саккиздан қирқ бешта ўтибди.
— Тез бўл, машина тайёр. Уйингга кириб, кам- 

пиршо билан кўриш, ювиниб-таранишга ҳам вақт етар- 
ли. Соқолингни ҳам қиртишлаб ол. Мен Қомитетда ку- 
тиб тураман.

Темиржон уйига борди. Она ўғлини кўриб севинга- 
нидан йиғлаб юборди. Унинг кўксига бош қўйганича 
кўз ёши тўкди, юзларидан, сочларидан ўпди.

— Энди кетмайсан, жўнатмайман ҳеч ёққа,—дея 
ҳўнг-ҳўнг йиғларди онаизор.

Темиржон онасини юпатиб, овутгунча ҳам анча 
вақт ўтиб кетди. Фаттоҳжон унн кутарди. Шунинг учун 
соқолини шошиб қиртишлади, ювиниб-тарангунга қа- 
дар эса соат мили ўнга яқинлашиб қолди.

Фаттоҳжон айтгандай, Қомитет раиси янги ғоя бўл- 
са, ўзини томдан ташлайдиганлардан экан. Қимир 
атмай ўтириб, Темиржоннинг фикрларини эшитди.

■Айрим мутахассисларни чақириб Темкржоини 'таниш- 
ТИРДИ. '

— Бу масалани охирига етказмай қўймаймиз,— 
Темиржоннинг елкасига қўлини ташлаб, қулоғига ши- 
вирлаётгандай лабини яқинлаштириб гапирди у.— Ал- 
батта охирига етказамиз, яхшими? Навбатдаги учра- 
шувни жумага қўярмиз балки.’ Бир битимга келгани- 
мизни айтамиз сизга. Жумага хабар олинг.

— Соат нечаларда?
, — Худди шу маҳал. Майли, соат ўн иккиларда бўл-
син. Ўн иккидан кечикманг, яхшими? .

— Яхши.
Афтидан, раиснинг жумагача сабри чидамади шекил- 

ли, эртасига яна чақиртирди.
— Ғоянгизни батафсилроқ далиллар билан ёзиб бер- 

сангиз,— деди у,— нусхаларга кўцайтириб, мутахассис- 
ларимизга тарқатайлик. Маслаҳатни бир ерга қўйгая 
яхши-да. Бир нусхасини, майли, радиобиологларга юбо- 
райлик, қаршимасмисиз? Улар ҳам мунозара юритиб, 
ўз мулоҳазаларини билдирсинлар, яхшими?

— Яхши...
Темиржон Комитетдан чиқди-ю, фикрини батафсил 

қоғозга туширишдан олдин кўнглига тинчлик бермаёт- 
ган яна бир ниятни амалга оширмоққа шошилди. Бу 
севгилиси Юлдуз билан учрашмоқ, дийдорига тўймоқ 
нияти эди.

— Алло! Бу ким?— деди трубкани қулоғига маҳ- - 
камроқ босиб Темиржон.— Юлдуз, бу сенмисан?

— Менман, Темиржон ака, қачон келдингиз? Қачон 
келдингиз, деяпман? .

Темиржон иккинчи қўли билан иякларини артиб 
олди.

— Бунинг аҳамияти борми, Юл?..
— Қаранг-а, қаердасиз ҳозир?
— Кўча бошида. Муйилишдаги телефондаман.
Юлдуз жимиб қолди. Темиржон ҳам кутиб тура- 

верди. Кейин бирдан жоиланиб кетди қиз:
— Бизникига кела қолмайсизми? Хурсанд бўламиз, 

келинг, Темиржон ака!
Темиржон яна нафасини ичига ютиб, индаёлмай 

қолди. Борса, қандай бўларкин? Қим бор уйда? Про- 
фессор аввалги сафаргидай дағдаға қилиб берса-я.

— Сизга айтяпман, Темиржон ака, келасизми?
— Билмадим, Юл...

— Уша жойда туринг бўлмасам, ўзим чиқаман.., 
Ҳозир...

Атрофга сокин оқшом қўнмоқда. Хиёбон чироқлари 
пориллаб, оппоқ момиқдай қор устида жимирларди. 
Дарахт шохлари аста силкинарди. Новдаларга ёпиш- 
ган қорлар жуфти кетидан қувлаган оқ қушчалар каби 
бирин-кетин ерга учиб тушарди. Қордан бўшаганлари 
эринибгина чайқалади.

Бу — Темиржон жўнаб кетар олдидан ўша сўнг- 
ги бор учрашишган хиёбон эди. Уша скамейкани қи- 
дирдилар. Уни қам қор босган. Темиржон енги билан 
сидприб ташлади. Лекин ўтирмадилар.

Юлдузнинг эгнида мўйна ёқали жигарранг пальто 
бўлиб, бошида жун рўмол. Оёғида сўнгги мода бўйича 
урф бўлган қўнжи тор этик. Темиржон эса қўй териси- 
нинг ҳиди анқиб турган калта пўстинда, олтин кала- 
муш мўйнали қалпоғини бостириб олган. Узун 
шим почалари иссиқ ботинкаси устига тушиб турар- 
ди.

' Юлдуз анчагина ўзгаргандай. Юзлари андак тўли- 
шибди.

Темиржон уни ана шу момиқдай юзларидан ўпмоқ- 
чи бўлдн. Қиз қаршилик курсатмади-ю, лекин негадир 
хавотирланиб, атрофга аланглаб олди. Кейин йигит- 
нинг иссиқ бармоқларидан ушлаб хиёбоннинг 'кўздан 
холироқ жойи томон бошлади. Темиржон қизга суқла- 
ниб тикилар, шу ўтган муддат ичида пайдо бўлган яна 
бошқа ўзгаришларни ҳам излар, бирон ёт аломат то- 
пилиб қолишидан эса чўчиб турарди.

— Юлдузим!—дея шивирлади у қизнинг чарақлаб 
турган кўзларига тикилиб.

Йигпт яна нимадир демоқчи бўлгандай оғиз очган 
эди, қиз кафтини унинг лабларига қўйди. Қафтлари 
иссиқ ва мулойим эди. Темиржон уни қўлтиғидан олиб 
ўзига яқинроқ тортди, қиз эса авайлабгина унинг кўк- 
сидан итарди.

— Одамлар қараяпти.
* — Қарайверишсин.

Қиз кўзларини юмиб яна очди. Унинг бу одати 
Темиржонга азалдан. қадрдон.

— Қорайибсиз, озибсиз.
Темиржон ғамгин бош эгди.
— Узинг яхшимисан, Юлдуз?
Қиз бошини силкиб, жавоб қилди.
— У ёқда қийинми сизга?— сўради кейин.

— Ошиқма, Юл, сенга тикилиб, тўйиб олай. Кейин 
ҳаммасини гапириб бераман...

Қиз унинг қўйнидан суғурилиб чиқди-да, икки-уч 
қадам олдинга босди. Кейин ердан бир сиқим қор 
олиб, қаршидаги дарахтга отди. Дарахт шохларидаги 
қорлар ерга дув тўкилди.

Темиржон қизнинг ортидан югуриб бориб, яна елка- 
сига қўл солди.

— Жуда соғинганман, Юл, жуда, жуда...
Қиз шартта қайрилиб унинг кўзларига боқди. 

Кулди.
— Шундай дейишингизни билардим...
Темиржондаги ҳаяжон ўрнини шубҳа эгаллай бош- 

лади энди. Қизда қандайдир ўзгариш бор. Буни дарров 
сеза қолмаганига ҳайрон. Қиздаги чўчинқираш, ўз май- 
лига итоат этмаслик аломатлари илгарилари йўқ эди. 
Қиқирлаб, жаранглатиб кулишлари ҳам аввалгидай 
эмас. Дам-бадам атрофга аланглайди, нимадир содир 
бўлишини кутади, нимаЙандир ҳайиқади.

— Безовтароқсан, Юлдуз?
Қиз ялт этиб унга қаради.
— Шунчаки...
Темиржон унинг ияги тагидан ^ста тутиб ўзига қа- 

ратди:
— Жуда безовтасан. Ҳадеб у ёқ-бу ёққа қараяпсан. 

Тўғрисини айт, Юл, нима гап?
— Ҳаммасини кейин гаплашишга келишдик-ку?
Улар аста юриб ўша таниш скамейка ёнига қайтди- 

лар. Энди гаплари унча қовушмай қолди. Бунинг усти- 
га Юлдуз уйга тезда қайтиши кераклигини айтиб, узр 
сўради. Ҳа, гап бу ёқда экан. Отасига, тез келаман, деб 
ваъда қилгандир-да.

— Қачон учрашамиз, тағин?
— Эртага вақтим йўқ. Индинга. Майлими? Кун- 

дузи.
— Индинга, кундўзи зарур ишим бор-ку?
— Бўлмасам, шанбага қолдирамиз. Худди шу 

жойда. Қелишдикми?
— Қелишдик, Юл.

. Қиз оёқ учида кўтарилиб, Темиржоннинг иягидан 
ўпиб олди.' ,

Темиржон қоронғилик қаърига кириб кўздан йў- 
қолаётган қиз ортидан қараб қолаверди. Унда бир ни- 
ма содир бўлган, деган такрор фикр келди хаёлига. 
Қейин югуриб кетди.

— Юл!—дея бақирди қизға етар-етмас.
Қиз таққа тўхтади. йигит алқордай икки-уч сакраш 

билан унинг ёнида пайдо бўлди-ю, дарров қучоқ- 
лаб олди. Совуқ қотган юзларига ённб турган юзинн 
қўйдй.

— Мен сени севаман... Севаман, Юл!—деди жўшиб, 
унинг қулоғига лабларини яқин тутган ҳолда,— эшит- 
янсанми, севаман!

— Мен ҳам, Темиржон ака, мен ҳам...
Қиз итоат билан унинг ўпичларига юзи, кўзи, ияк- 

ларини тутиб бермоқда эди.

II

Юлдуз билан учрашув шанбага ҳам насиб қилмади. 
Темиржон қўли бўшаши билан ўзи телефон орқали 
хабар бёришини айтди. У ёзма баёнот тайёрлашга бе- 
рилиб кетган эди. Иложи борича фикрини муфассал 
ва батафсилроқ изоҳлаб бериш учун шаҳар кутубхона- 
сига ҳам бир неча бор қатнашга тўғри келди. Езиш
чоғида ниҳоясига етаётган китобига ҳам қўшимча янги 
бир боб ўзидан-ўзи тайёр бўлиб қолдн.

Ёзма баёнот топширилгандан кейин эса унинг еа- 
марасини кутнб, вақтини ўтказди. Бирон янгилик ай-
тармикан, деб Фаттоҳжоннинг оғзини пойлади, раис қа-
булхонасига киради-чиқади, ташвишланади, ўзини
қўярга жой тополмайди баъзан.

Кутилмаганда телеграмма юбориб, Тожиддинни 
дарҳол чақириб олдилар. У етиб келадиган кунга Те- 
миржонни ҳам Комитетда бўлишлигини тайинладилар. 
Бироқ, Темиржон кирган маҳали Фаттоҳжон унга ёпи- 
шиб кетди: 7 •

— Қаёқда юрибсан ивирсиб? Тожиддин сенн кута- 
вериб қон бўлиб кетди-ку!

— Шу ердами?
— Ҳозиргина машинага ўтириб кетишди. Сени, 

тезда етиб борсин, деди.
— Қаёққа бораман?
— Аввалги иш жойингга, Чаққон кўчага чиққин-да, 

такси тутиб, жўна!
Темиржон ҳеч балога тушунолмай қотиб туравер-

ди.

— Тинчликми ўзи?

— Уша ёққа бориб биласан, жўна тезроқ!—У Дўс- 
тининг елкасидан туртиб, кўчагача чиқариб қўйди.— 
Омадйнгни берсин

Республика Урмон хўжалиги Давлат Комитетининг 
вакиллари институт. директори кабинетида эканлар. 
Темиржон кириб борди. Илмий кенгаш бўлиб, госсипол 
можароси кўрилган ўша кабинет. Узун стол ўртадан 
олиниб кўчага қараган деразаларга яқин—деворга 
тақаб қўйилган. Столнинг энг бошида Абдулла Қари- 
мовйч савлаТ тўкиб ўтирар, креслоларга эса профессор 
Жамолов, Назиржон Набйжонович, Тожиддин ва яна 
икки киши ястанган. Уларнинг бирини Темиржон 
Давлат Қомитети раисининг хонасида кўрган эди. 
Аммо юзи қип-қизил, боқишлари жиддий, малла соч, 
тўлагина рус кишини биринчи кўриши. У бошқалар 
сингари креслога ястанмай, ҳозир туриб кетадиган 
одамдай омонатгина ўтирарди.

Темиржон кирмасдан илгарироқ бу ерда анча-мун- 
ча тортишув, қизғин мунозара бўлиб ўтган кўринади.

Бу — ҳамманинг бўзариб ўтиришидан маълум.
Унга савол бердилар. Лекин Темиржоннинг жавоби 

ҳам ҳозир бўлганларнинг бирортаси учун янгилик эмас. 
Ҳаммаси ёзма баёнотда бор. Уни ҳаммалари ўқиб чи- 
қишга.н. Яна негадир Темиржоннинг ўз оғзидан эши- 
тиш жуда муқимдай кўринар эди,

Темиржон вазиятни синчковлик билан ўрганиб ол- 
ганга қадар жавоб беришга ошиқмади. Ҳаммани қай- 
та кўздан кечириб чиқди: директор билан Назиржон 
Набиевич унга қаттиқ тикилиб қолганлар. Директор 
ёнида столга энгашиб нималарнидир ёзмоққа чоғлан- 
ган секретарь қиз блокнот саҳифаларига қалам билан 
шир-шир чизиқлар тортади. Тожиддйннинг ҳам боши 
эгик, жим. Профессор эса жағини ушлаганича қарши- 
сидаги секретарь қизнинг ҳаракатларини диққат билан 
кузатиб ўтирибди. Гўё Темиржон айтадигаш гапнинг 
унга алоқаси йўқдай.

Темиржон тўлиб-тошиб гапирди. Гапириб бўлган- 
дан сўнг дарров ўтира қолмай, серрайганича қотиб ту- 
раверди. Савол устига савол берншса керак, деб ўйла- 
ди у. Айтгани бўлмади. Ҳамма жим. Ҳар ким ўз хаёли 
билан банд. Секретарь қизнинг қалами енгил шитир- 
лэетганини ҳисобга олмаганда хонада пашша учса 
эшитилгудай...

Урмончилар мазкур беш йиллик охиригача қанча- 
дан-қанча боғ кўкартириб, кўп ерларни обод қилиш, ўр-

монлар яратиш мажбуриятини олганлар. Буларнинг ак- 
сарияти камоб ёки гиёҳ унмас жойларга мўлжаллана- 
ди. Бироқ шароит ҳар хил бўлгани сабабли ҳар ерда 
ҳам кўчат бирдай униб кетолмайди. Шунинг учун му- 
тахассислар турли чораларни кўллаб келмоқдалар, фан 
ютуқларидан фойдаланмоқдалар. Лекин самараси ҳар 
ерда ҳам кўнгилдагидай эмас. Модомики, бу соҳада 
радиобиологияга умид боғланган экан, нега синаб кў- 
риш мумкин бўлмасин. Эътиборли радиобиологлари- 
миз нурлантиришни ўсимликларга қўллаш билан қан- 
ча-қанча муваффақиятларга эришаётганликларини га- 
зеталарда ўқиб, радиодан эшитиб турибмиз, ахир. Пах- 
тадан, лавлагидан, дон экинларидан мўл ҳосил олиш 
усуллари ривож топмоқда. Лимон ҳақида эса гапир- 
маса ҳам бўлади... Бу масалада қандай расмий ҳуж- 
жатлар зарур бўлса, ўрмончилар ҳаммасини ўз зим- 
масига олишга тайёр. Ғояни ҳамжиҳатликда рўёбга 
чиқармрқ борасида шартнома ҳам тузиб олишлари 
мумкин.

Абдулла Каримович портсигарини шарақлатиб оч- 
ди-да, сигарета олиб, лаблари орасига қўйди. Гугурт 
чақди. Сигарета чўғ олар-олмас гугурт чўпини бир 
силтаб кулдонга улоқтирди. Қейин Темиржонга муро- 
жаат қилди:

— Яна гапирмоқчимисиз?
— Менми? Ҳа, албатта...— деди дудуқланиб Те- 

миржон.— Гапим шуки, рухсат берсангиз, уруғликни 
нурлантириш жараёнида шахсан ўзим қатнашсам.

— Ундан кейин-чи?
Бу саволни ким берганлигига эътибор қилмади Те- 

миржон.
— Ундан кейин... экамиз.
— Тўппа-тўғри очиқ ерга-я!
Темиржон ялт этиб Назиржон Набижоиовичга қа-. 

радн. Қаради-ю, унинг овозида самимийлик барқ ур- 
ганини сезди дарров.

— Таваккал қилмоқчимиз. Нурланган уруғлик ис- 
сиқхонада яхши натижа берганидан хабаримиз бор. 
Уртоқ Арслонова айтдилар. Сизлар таклифимизни 
қабул қилсангиз бас.

— Биз сиздан таклифни қабул қилиш керакми, ке- 
рак эмаслигини сўраётганимиз йўқ,— деди ўтирганлар- 
дан бири нозик киноя аралаш.— Нурланган уруғликни 
очиқ далага экишдан бирон ижобий натижа чиқиши-

ни нима билан исбот қила оласиз? Бунчалик ишонч қа- 
ердан туғила қолди?

Профессор Жамолов савол бергувчининг сўзини 
маъқуллаб бош силкиди-да, Темиржон томон бурилди.

— Қўлингизда ҳеч қанақа ижобий хулоса йўқ-ку, 
бўтам,— деди у ҳам боядан бери ғинг демай ўтирган 
директорга юзланиб,— кашфиётга бунақанги кўр-кўро- 
на ёпишишдан бирон наф чиқмас!

«Ие, бизга қолганда наф чиқмайдиган бўлдими?— 
дея таъна қила бошлади ичида Темиржон,— госсипол- 
нинг самарасига кўр-кўрона ёпишган маҳалингиз буна- 
қа гапни ишлатмаган эдингиз-ку?.. Бошқага ақл ўрга- 
тишга устасизлар, а?»

— Наф чиқмас деб қўл қовуштириб ўтиришнннг 
фойдаси бормикин?— бир оз қизишиб гапирди у.

Жамолов ажабланиб тикилди. «Бунақанги терс 
гапиришга журъат қилолмас эди-ку,— деб ўйлади у 
ҳам ичида,— муддат ийманчоқ, ювошгина болани шу 
қадар ўзгартириб юбордими, а? Тиллари ҳам бурро!»

— Гап деганни гапиришдан олдин мулоҳаза қилиб 
оладилар одатда,— таъкидлади -директор норози 
оҳангда,— фикрингизнинг тўғрилигига кафиллик бера 
олармикинсиз?

Темиржоннинг муштлари қисилди. Тишини тишига 
қўйди.

— Бўтам таваккал қилмоқчилар,— заҳарханда ара- 
лаш гапирди профессор,— бу ер таваккалхона эмас, 
илм даргоҳи, бўтам, адашманг. Ҳар бир муаммони дав- 
лат нуқтаи назаридан баҳолаб иш юритадиган маъму- 
рий ташкилот.

Қизил юзли, малла соч кнши орага суқилди:
— Нега ундай дейсиз, профессор, ёш дўстимиз- 

нинг гапига шубҳангиз борми? Лйни муддатда, «та- 
ваккал»ни илмий маъпода тушунмоқ маъқулдир, дей- 
ман?

Назиржон Набижонович ҳам учириқ қилди:
— «Таваккал» сўзи ҳурматли профессорга ёқинқира- 

май турибди. Менимча, «таваккал»ни қимор ўйинидаги 
гардкамга тенглаштириб бўлмайди. Унинг маъноси сиз 
ўйлагандан ҳам кенгроқ-ку, профессор?

Профессор тажанг қиёфада бош чайқаб қўйди.
Темиржон дадиллашди:
— Бари бир, таваккалдан қочиб қутулиш мумкин 

эмас. Бу — қонун!
Профессор жағини ушлади.

— Бизнинг ҳам ўз қонунларимиз бор, бўтаМ; Ана 
шунга амал қилишга ўрганганмиз,— пичинг қилди 
кёйин.

Абдулла Қаримович зўраки жилмайди:
— Қаёқдаги машмашани қўзғаб, бизни хижолатга 

қўйяпсиз, ўртоқ йўлчиев, майли, сизга ишониб, ўзингиз 
айтгандай «тавақкал» қилайлик ҳам... Хўш, натижа 
чиқмаса-чи? Ҳам.мага кулги бўламиз,— «яна» деган 
сўз тилининг учига келди-ю, аммо чет кншилар олдида 
айтишга ийманди. Буни профессор ҳам сезиб, бошини 
эгиб, кўзларини ерга қаратди.— Майли, фикрингизни 
бенуқсон деб санайлик, хўш, уни амалга оширишнинг 
ўзи бўладими? . ■

Малла соч киши унинг сўзини илиб кетди!
— Афв этасиз, ўртоқ Салнмов, қайтариб айтаман, 

нимаики зарур бўлса, муҳайё қилиб бериш биздан. 
Маблағ, уруғлик... Оғирликни сизларгагина ташлаб 
қўймаймиз, фақат экспериментал базаю мутахассисла- 
рннгизни аямасангиз бас. .

— Гап маблағ ёки база-мазада ҳам эмас!—ранжи- 
ган оҳангда гапирди Абдулла Қаримович.

— Андак Тўхтанг, азизлар,— яна гап қотди про- 
фессор,— нима учун албатта ёнғоқ устида синов ўтка- 
зиш зарур бўлиб қолди? Бошқа манба топилмадими?

— Нега ёнғоқ устида эмас, профессор?— бўш кел- 
маслнкка ўтди Темиржон саволга савол бериб.

— Енғоқ наботот дунёсида таназзулга маҳкум, рег- 
рессив дарахт, бўтам. Тараққиётга эмас, мағлубиятга 
юз тутганлигини фан бундан юз йил бурунлар исбот- 
лаб берган? Бу тўғрида падари бузрукворингиз билан 
ҳам кўп мубоҳаса юритгандик.

— Кечирасиз, ўшанда тортишувларингиз пима би- 
лан тугаган эди, профессор, сўзингизни ўтказолганмш 
дингиз?

Профессор ютиниб олди.
— Аввалига... ҳа, пировард раҳматликнинг маслаги 

ўзгариб, каминага тан бергани кечагидай эсимда.
— Яна кечирасиз, профессор, отам сизга тан бер- 

ган-бермаганлигини билмайман. Аммо мен... ёнғоқнинг 
регрессивлигини инкор қиламан!

— Сабаб!— профёссорнинг кўзлари чарақлаб очи- 
либ кетди.

— Сабаби шўки, диалектика бордан йўқ, йўқдан 
бор бўлмайди, деган таъминотга амал қилади. Енғоқ 
ҳам авлоддан-авлодга ўтиш 'билан бутунлай янги насл

кашф қилганлиги ҳақида отам кўп илмий ишлар ёзган, 
биласиз. Тўғри, ёнғоқ жуда қадимий дарахт, буни ин- 
кор қилмоқчи эмасман. Аммо асрлар, йиллар оша бар- 
ча наботот қатори у ҳам инқироз йўлида тараққиёт 
йўлига ўтиб олган. Енғоқнинг ҳозирги насли юз йил 
бурунги наслидан бутунлай фарқ қилади. Барча да- 
рахтлар ривожланади-ю, ёнғоқ мағлубиятда дейиш ха- 
тодир. Чунки ёнғоқ ҳам барча дарахтлар қатори таби- 
ат маҳсули. Демак, у ҳам прогрессивдир!

Жамолов лбм-мим деёлмай қолди. У ўйлар эди: 
«Узгарибди, илгари бунақа шартакилиги йўқ эди. 
«Устоз», деб мурожаат ҳиларди доим. Энди нуқул 
«профессор»га ўтиб олибди».

Бир вақтлар Илдам Жамолов Мардон Йўлчиевич- 
га ғаразлик юзасиданми, «билағон»лигини намойиш 
қилиш учунми, ёнғоқ масаласидаги ғояни менсимаган 
эди. Мардон Йўлчиевич негадир унинг фикрига очиқ- 
ёруғ қарши чиқмади, эътибор ҳам бермади. Бу Жамо- 
ловта қўл келди. Айниқса, ёшларни чалғитишга кўп 
уринди. Бу ғоядан муҳимроқ ғоялар камми фан олами- 
да, деб уқтирарди доим. Мана энди Темиржон ҳам 
отасининг йўлини тутиб, ўша ғоянинг мукаммаллиги ҳа- 
қида бонг урмоқда. Яна қайтадан бошлаш керакми 
ҳаммасини? йўқ, бу бўш келадиган эмас. Эҳ, шундай 
йигит қўлдан сирғалиб чиқиб кетди-я! Ҳа, фикрни йўқ 
қилиб бўлмайди. Бугун даф қилсанг, эртага униб чиқа- 
верар экан бошқа ердан. Уни бу йўлдан қайтариш қи- 
йин. Қайтаришни ўйлаш бемаъниликдир».

Профессор аввалги мулоҳазаларини ҳимоя қилол- 
маслиги, бунинг .учун ҳеч қандай далиллар келтирол- 
маслигига ақли етиб қолди. Темиржонни қўлловчилар 
ёмғирдан сўнгги қўзиқориндай потирлаб чиқаверади 
энди.

Профессор хомуш тортиб қолди. Темиржон зимдан 
кузатиб унинг ичидагини сезиб олгандай бўлди. Эзил- 
син, майли. Ҳозирнинг ўзида айбига иқрор бўлиши 
шарт эмас. Энг муҳими, ёнғоқ масаласига қарши чи- 
қишдан воз кечолса бас. Оҳ, кошкийди... Ҳар қалай, 
ювош тортиб қолди-ку. Шунинг ўзи ҳам ярим ғалаба 
эмасми!

— Енғоқ энг қадимий дарахУ, тўғри,— дастлабки 
фикрини такрорлади у,— аммо замонлар ўтиши билан 
табиий офатлар ҳужумига бардош бериб, чиниқди. 
Енғинлар билан юзма-юз келди, бўронларни енгди, қу- 
юнларни даф қилди, тобланди, Бора-бора янги-янги

иқлимлар, шароитларга мосланиб олди. Яна қайтариб 
айтаман, бундан юз йил бурунги наслидан ном-нишон 
қолмаган унинг.— Яна профессорга қаради-ю, овози 
сустлашди бирдан,— билмадим, ёнғоқ нима сабабдан 
сизга маъқул тушмай қолганикин... Енғоқ нима айб 
қилди сизга? Унинг камситилиши адолатдан эмас. 
Ёйғоқзорларимиз қанча кўпайса, табиатимиз шунча 
кўркам, боғларимиз беқиёс...

— Тўғри,— деб юборди тўлагина киши, кафти би- 
лан столга тақ этиб уриб қўйиб.— Енғоқнинг беҳисоб 
фазилатини инкор этиш ярамайди.

— Ким инкор этяпти!— профессор бехосдан чўчиб 
тушгандай бўлди.— Гап нима устида бораётганининг 
туб маъносига етмаган кўринасиз, бўтам, масала бош- 
қа ёқда.

Темиржон унга жавоб бермоқчи бўлиб, оғиз жуфт- 
ляган эди, директор қўрслик билан илиб кетди:

— Тўхтанг, тўхтанг, ўртоқ Йўлчиев, сиз профес- 
сорнинг изоҳларини ўзингизга қаттиқ олаётган кўри- 
насиз,— андавалашга уринди у, Жамоловни ҳимояеи- 
га олиб,— ҳеч ким ёнғоққа қаршилик қилаётгани йўқ. 
ёнғоқнинг аҳамиятини ҳеч ким камситмайди. Гап уни 
радиация йўли билан урчитиш самараси ҳақида боряп- 
ти. Бир фикрни иккинчиси билан чалкаштириб юбор- 
маслик керак. Мана, сиз нурланган уруғни далага 
экиш тажрибасини қўлламоқчисиз, хўш, бунинг масъу- 
лнятини ҳам ўз зиммангизга ола оласизми?

— Бари бир, кимдир олиши керак-ку?
— Йўқ, сиз очиғини айтинг, масъулиятини зимман- 

гизга ола оласизми, йўқми?
Темиржоннинг ўрнига малла сочли киши жавоб 

қилди:
— Русларда бир мақол бор: бўридан қўрққан ўр- 

монга йўламайди.
Шундан кейин Темиржон ҳам: «Зиммамга ола- 

ман!»—деб юборди.
Унинг бир сўзда туриб олиши Назиржон Набижоно- 

вичга ёқиб тушди.
Тўлагина киши гапида давом этди:
— Ҳалиги мақолни яна шундай ифодалаш ҳам мум- 

кин: чумчуқдан қўрққан'тариқ экмайди...
— Балли,— деб юборди Назиржон Набижонович,— 

бу гапда ҳақиқат бор.
Лекин бу билан мақолни қўлламоқдами, Темиржон- 

ними, билиб бўлмади,

Жамолов эрталабдан бери ўзини оғир ҳис қилаёт- 
гандай эди. Ҳозир айниқса этлари увушиб, бошлари 
зирқираётганини сезиб қолди. Бемор одамнинг асаби 
ҳам нозик бўлади. Бу ердаги гаплар қаттиқ таъна ка- 
би таъсир қила бошлади унга. Таъби тирриқ бўлди. 
Кутилмаганда ўрнидан шартта турди-да, қўлларини 
қанотдай икки ёққа кенг ёйиб, зарда билан Назиржон 
Набижоновичга деди:

— У ҳолда камина бу ерда ортиқчадир!
Салмоқ билан одимлаганича эшик томон йўл олар- 

қан, ҳамма чурқ этмай ўрни-ўрнида ўтираверди. Би- 
рорталари уни тўхтатиб қолиш ҳақида ўйламасдилар.

— Мана шундай қилайлик,— деди директор каби- 
нет эшиги очилиб, қанта ёпилгач.— Муҳтарам новатор- 
ларимиз шу ерда—лаборатория теплицасида яна бир 
бор тажриба ўтказиб кўришсин. Натижа, ўртоқ Арсло- 
нова исботлагандай, унум топса, уни тажриба участка- 
мизда қўллаб кўрайлик. Қейин .мутахассислар нима 
дейди, шунга қараб бирор қарорга келармиз. Аммо 
нурланган уруғларни дабдурустдан очиқ далага олиб 
чиқишга рухсат бермоқни шахсан мен ўз бўйнимга 
ололмайман. Гапимга тўғри тушунинг, дўстлар, мен та- 
ваккалчиликка ҳам қарши эмасман. Аммо эҳтиёткор- 
лик керак. Ахир, нур деган нарса билан ҳазиллашиб 
бўладими? Буни яхши биласизлар-ку! Уртоқ йўлчиев 
билан илгари ҳам ҳамсуҳбат бўлгандим. Бизда ишлаб, 
озми-кўпми тилга тушган йигит. Ундаги қатъиятлилик, 
синчковлик менга жуда ёқади. Шахсан мен ҳурмат 
қиламан. Айниқса, бир муаммонинг таҳлилида у ўзи- 
нинг қобилиятини кўрсатган эди. Биз аввалига унга 
шубҳа қилган эдик. Қейинги такрорий ' тажрибалар 
унинг ҳақ эканлигини исбот қилди. Мана шунинг учун 
сизларнинг олдингизда унга бутун коллективимиз ва 
ўз номимдан миннатдорлик изҳор қилгим бор. Бизга 
шундай ёшлар жуда керак, жуда зарур. Афсус, биздак 
кетиб қолди. Нима ҳам дерднк. Зоримиз бор, зўримпз 
йўқ. Майли, гиёҳ ҳам. ўзига мос ерда кўкаради. Бу 
аниқ. Лекин гап ҳозир унинг фикри, нияти ҳақида бо- 
рар экан, мен уни хаспўшламоқчимасман. Лекин ети- 
либ, бир шаклга киргунга қадар шамоллатиб қўйиш- 
дан чўчишимиз маъқулроқдир. Ҳатто бирмунча вақт 
сир сақлаш ҳам яхши хосият. Чунки, эскилик янгилик- 
ка ўз ўрнини дарров бўшатиб бера қолмайди, биласиз. 
Е нотўғрими гапим? Исбот, исбот ва яна исбот керак- 
ку бунақа пайтда. Қелинглар, шундай нелишиб олай-

лик, дўстлар, биз ёрдамдан қочмаймиз, мазкур ният 
такомилини оталикка олайлик. Лекин сизлар ҳам биз- 
га қулоқ солишларинг керак. Ҳамжиҳат ишларнинг ўз 
қонун-қоидалари бор. Унга риоя қилмасак бўлмайди. 
Келишдикми? Қандай таклифлар бор яна?

— Масалан, яхши бир мутахассисни Темиржонга 
бириктириб қўйишимиз мумкин,— директорнинг гапига 
қўшимча қилди Назиржон Набижонович,— лутфан 
мен ўртоқ Арслоновани маъқул кўрардим. Агар рози 
қилолсак...

— У киши рози!—деб юборди ички севинч билан 
Темиржон,— бир гал ўзлари ҳам шу ҳақда гап Рчиб, 
мени ҳамжиҳатликда ишлашга ташвиқ қилган эди- 
лар.

— Унда...— бир нафас тинч қолди директор,— шў 
кафиллигимиз етарлими сизларга?

Ҳамма ўрнидан турди.
— Ҳар қалай, бу ҳам ғалаба!—деди мунозаранинг 

бошидан охиригача огиз очмай ўтирган Тожиддин, 
Темиржон билан орқама-орқа ташқарига чиққач.

— Анави малла соч, тўлагина киши ким?— сўраб 
қолдн ундан Темиржон.

— Раисимйзнинг биринчи ўринбосари—Григорий 
Бондаренко. Кўрмаганмидинг? Дарвоқе, у сафарда 
эди-я, ўтган куни келибди. Келибоқ ёзма баёнотинг 
билан танишиб чиқибди. Қалай, ёқдими сенга!

— Чакки эмас!

Илдам Жамолов уйга ҳар вақтдагидан эрта қайтди. 
Вотти кеннойн ҳайрон. Чучвара учун гўшт қиймалаш 
асбобини стол қиррасйга ўрнатган, пиёзлар арчилгаиу 
ҳали майдаланганича йўқ, хамир қориш учун мис то- 
ғорага намакоб қуйилгану қазноқдан ун олиб чиқил- 
маган ҳали. Чучварахўрнинг ўзи эса элбурундан келнб 
ўтирибди.

Аммо Илдам Жамоловнипг чучвара егулик ҳоли 
йўқ эди ҳозир. Ранги сўлғин, феълц бузуқроқ. Оёғига 
ёпишган қор-пори билан йўлакка отилиб кирди-да, 
Вотти кеннойи унинг елкасидан пальтосини, бошидан 
мўйнали телпагнни олишга улгурмай, чаққон хонаСига 
кириб кста қолди. Стол ғаладонини қидириб, қандай- 
дир дори топди-ю, бирин-кетин оғзига отди, сув сўради.

«Юлдуз келмадими?»—дея савол берарди ҳар маҳал. 
Бу сафар оғир-оғир нафас олганича креслога ястаниб, 
бошини ортга ташлади. Оғзини катта очиб ҳаво ютди. 
Шу ўтиришда узоқ тин олди. Баданларидаги қоқшоқ 
сусаигандай бўлди, бош оғриғи ҳам бўшашди.

— Нечук жимлик?— деди бирдан овозига куч бе- 
риб,— ҳеч ким йўқми уйда?

— Юлдузхон келар маҳал бўлиб қолди. Ғойнбжон- 
дан дар'ак йўқ.

— Ғойибни сўраётганим йўқ!—Унинг сўзини шарт- 
та бўлди профёссор. Кейин ечинмагани эсига тушиб, 
аввал сариқ шарфнни бўйнидан суғурди. Пальтонннг 
бир енгини қўлдан чиқарди, иккинчисини ечиш Вотти 
кеннойига қолди. Бошидаги телпакни ҳам Вотти кен- 
нойи олмаса, уни ечиш ўзининг эсига ҳали-бери кел- 
масди.

— Мазангиз йўқроқми, пропуссор?
— Қундуздан хат борми?—жавоб қилиш ўрнига 

савол берди Жамолов.
— Почтачи келгани йўқ ҳали.
Профессор катта кўчага қараган деразага яқинроқ 

борди. Дераза ойналари топ-тоза. Ташқари ҳам сокин. 
Қўча ўртаси супуриб қўйилгандай. йўлка ёқаларида 
узун ҳошиядай қор уйиб қўйилган. Кўп ўтмай бола- 
ларнинг сурони эшитилди. Улар мактабдан қайтаётган 
бўлишса керак. Шундоққина дераза тагидан қувала- 
шиб ўтишди.

Профессор иккн қўлини дераза токчасига тирага- 
нича пешонасини муздек ойнага босиб турарди. Пешо- 
на қаттиқроқ босилганидан бурун учи эзнлиб, шолғом- 
га ўхшади-қблди.

Шу ҳолатда анчагина турди. Нлҳоят, бурун катак- 
лари қнчиб, башараси тпришди. Қейнн уч бор қаттиқ- 
қаттиқ аксирди.

— Ҳаққиси рост!—деди даҳлизда хамир қораётган 
Вотти кеннойи.

Профессор чўнтагини ковлай-ковлай дастрўмолини 
топди-да, бурнини чийиллатиб артди. Қейин ўтирнб 
марҳума хотннини эслади. «Бевақт оламдан ўтиб кет- 
ган экан боёқиш», деб қўйди чуқур хўрсиниб. Тирик 
бўлганда эри ҳозиргидай дилсиёҳ бўлиб қайтган маҳал 
кўзига термилиб турарди. Аксириб кўрсин, дарров дори 
тутиб ичирарди, албатта. Гаплари бамаъни, ширин тил- 
гина ҳам эди. Мана энди бирон маслаҳат бериб кўнг- 
лини қўтарадиган у ёқда турсин, додиНи айтса, эшита-

диган одам йўқ уйда. Ҳа, бевалик айниқса қарига- 
нйнгда билинар экан... Қизларидан эса ҳеч наф йўқ. 
Бири у ёқда, бири бу ёқда... Унинг эсига қизлари туш- 
ди-ю, яна сўради:

— Қундуздан хат борми?
Вотти кеннойи профессорнинг паришонхотирлигйга 

қизиқсиниб, кўзойпаги устидан ғалати қараш қилиб 
қўйди.

— Почтачи кечроқ келади, девотман-ку!
— Почтачи... почтачи...— дея ғўлдур-ғўлдур қилди 

Жамолов, у ёқдан-бу ёққа юра бошлаб,— «Чумчуқдан 
қўрққан тариқ экмайди... Бўронларни енгди, қуюнлар- 
ни даф этди. Тобланди». Нима гобланади? Янги насл 
кашф этганмиш. Вой сендақа кашфиётчидан...

Вотти кеннойи яна профессор томонга мўралаб 
қўйди.

— Бону, хабарингиз бўлдими, Темиржон келибди.— 
Вотти кеннойидан жавоб кутар-кутмас алам билан қў- 
шиб қўйди яна:— Шумтака!

Бу хона аслида Қундузники бўлиб, у кетгандан ке- 
йин бўшаб қолган, профессор эса унга бутун ашқол- 
дашқоли билан кўчиб чиққан эди. Аввалги кабинети 
эса Юлдузнинг ихтиёрига топширилган. Янги каби- 
нет кенгу мўлгина, диван, креслолар, стол-стуллардан 
ташқари унга икки-уч киши ётса бемалол сиғадиган 
чорси каравот ҳам жойлашган. Ерда чўғдай гилам, де- 
ворларда суратлар. Шкаф тўла китоблар.

Профессор қўлини орқасига қилиб юриб китоблар- 
ни кузатар экан, шкаф ойнасида унинг шишинқнраган, 
рангсиз, тўла юзи акс этди. Профессор унга эътибор 
бермади, шкаф эшигини очиб, қандайдир китобни қў- 
лига олди-да, варақлай бошлади. Қитоб унча қалин 
бўлмаса ҳам муқоваси чиройли, бежиримгина. Бу — 
Илдам Жамоловнинг энг сўнгги қитоби. Бунинг нашр- 
дан чиққанига ҳам тўққиз йилдан юшибди. Тавба, яқин- 
дагина материал тўплаб юрган эди-я. Вақт бамисоли 
учқур қуш, деганларича бор экан. Ғир эгибди-ю, ўтиб- 
ди-кетибди. Тўққиз йил... Ўтган шу муддйт ичида би- 
ронта янгисини ёзиш у ёқда турсин, дурустроқ ғояни 
амалга ошириш ҳақнда ҳам ўйлаб кўрмабди. Тўғри, 
лабораториянинг янги-янги ташвишлари нафас олднр- 
май қўйди. Ешларни атрофига тўплаб, уларнинг ғай- 
рати билан фанда оламшумул мўъжизалар яратмоққа 
аҳд қилди. Давлат ҳам маблағни аямади ундан. Елкан- 
ни кенг ёйиб, ас.тойднл олға интилиш пайидан бўлди.

«Майли, китоб ёзиш қочмас, ўзинг эплай олмасанг, шо- 
гирдларинг кор келар, фақат уларга йўл-йўриқ кўр- 
сатиб турсанг, бас», деб ўйлади. Озми-кўпми бунга эриш- 

* ди ҳам. Афсус, госсипол дегай дардисарга ишониб, 
адашди-ю, иши чаппасидан кетди. Биринчи бўлиб ўша 
«Темир зумраша»дан зарба еди. Уни яна бир шогир- 
ди қўллаб чиқди. Пировард, лабораториянинг обрўси- 
га путур етди. Бошлиғи эса шалоғи чиқиб, шоввадан 
четга олиб қўйилган чархпалак сингари эътибордан 
қолишига оз қолди. Фақат ёшининг улуғлигини-ю, ав- 
валги хизматларини ҳурмат қилдилар.

— «Таваккал...— дея Темиржоннинг иборасини так- 
рорлади у,—таваккалчи бўлмоқ ҳам журъат талаб қи- 
лади. Журъатсиз таваккалчи бўлолмайди. Алқосил, му- 
нозара пайтида профессорлик мавқеингни пеш қили- 
шинг ҳам жуда бемаза бўлди-да,—дакки беришга ўт- 
ди ўзига-ўзи.— Директоринг обрўйингни сақлаб, сени 
ҳимояга олиб турмаганда нима қилардинг? Аслида у 
ҳам ўрмончиларнинг ҳақли талабларини қбндиришга 
мойил. Сенинг раъйингни қилмаганда, ёшларнинг та- 
шаббусини менсимаяпсан, дея биринчи навбатда ўзи 
юзингга соларди, Ҳа, кези келганда шундай дейиш 
мумкин. Савалаб қолиши ҳам турган гап. Бундан қо- 
чиб қутулолмайсан энди. Биринчи галда Темиржоннинг 
ўзи йсканжага олади. Гап тамом, изоҳотга ўрин йўқ...» 

Жамолов қўлидаги китобни ўрнига қўйиб, пастроқ- 
даги токчадан бошқасини олди. Ҳажм жиҳатдан ҳо- 
зиргина ушлаб турганидан кам фарқ қилган бу китоб- 
нинг муқоваси уриниб қолган, саҳифалари, ҳошияла- 
рига, жумлалар тагига чизиб ташланган. Ҳар жой-ҳар 
жойига қизил қалам билан нималардир ёзилган, турли 
белгилар қўйилган. Лекин майда ҳарфлар билан ёзилгаи 
бу сўзлар, бу белгиларни Жамоловнинг ўзи ҳам қийна- 
либ фарқлайди. Чунки бу китобнинг муаллифи ўзи бўл- 
гани билан қизил қалам юргизган бошқа одам: Мардон 
йўлчиев.

«... Ушанда дўстинг бунинг ҳаммаёғини чизиб, тит- 
питини чиқариб қайтарганда ёқасидан олмоқдан бери 
бўлгандинг. Мулоҳазаларини қабул қмлиш у ёқда тур- 
син, кўргани кўзинг қолмаганди уни. Ҳақлигини тан 
олгинг келмасди ҳеч, бўйиинг ёр бермасди. Мен киму 
у ким, дея менсимай қўйдинг охири. Икки гапнинг би- 
рида ёмонлашга тушдинг. Ниҳоят, у тақриз ёзиб, га- 
зетада чоп этишга мажбур бўлди. Яна жонинг ҳалқу- 
мингга келиб, обрўсини ерга уришга тушдинг. Эртанги

кунни кўрмайдиган калтабинликда айбландинг, ёнғоқ 
тўғрисидаги ташаббусини астойди^ йўққа чиқариб, гоҳ 
очиқ, гоҳ яширин курашдинг...»

— Прапуссор, овқатим пишвотти!
Вотти кеннойининг иккинчи бор мурожаат қилиши 

эди. Бнроқ хаёлга берилиб, биринчисини . эшитмаган 
экан.

— Сузаверинг, бону!—Жамолов стол ёнига бориб, 
унга китобни тап этиб ташлади.

«... Мана энди... Мана 'энди унинг ўғли ўсиб чиқди. 
Мухораба бошлашга шай. Йўлбарсдан қутулиб, аж- 
даҳога тутилдинг чоғи. Тўғри, сен ҳам бўш келмайсан. 
Жўжа товуснинг кўз-кўз қилган сернақшин думини 
бир чўқиш билан юлиб ташлашинг мумкин. Лекин бу- 
гунча шундай қиласан. Эртага яна ўсиб чиқади. Уни 
қўлловчилар кўпайиб, сенинг шарти кетиб, парти қол- 
ган думишта ёпишадилар. Ана унда қочиб кўр. Қаёққа 
борасан. Еки қайта курашмоққа уннаб кўрасанми? 
Қурбинг етармикин? Етмаса, шарманда бўлишпнг та- 
йин. Аттанг, дейсан-да, лабингни тишлаб қолаверасан. 
Сени қулатадилар... Ҳа, азизим, сенинг ёшингдаги умр 
яккачўпдан ўтиш билан баробар энди, изоҳотга ўрин 
йўқ>..» ’

Вотти кеннойи хонага қайта кирган маҳал у кресло- 
га чўкканича бошини хам қилиб олган эди. Уни уйқу 
элитибди, деб ўйлаб, оёқ учида келди-да, хиёл энга- 
шиб башарасига қаради. Кўзи очиқ.

— Прапуссор...
Жамолов шахдам бош кўтарди. *
— Чучвара совуб қовотти!
— Ҳозир, бону, ҳозир...— ўрнидан туриб пиджагини 

еча бошлади.
Вотти кеннойи чиқиб кетди. Профессор бир қўлини 

пиджагининг енгидан суғуриб бўлгач, енгли қўли би- 
лан каравот бошидаги каттакон шифоньер эшигини оч- 
моқчи бўлди. Унда уйда киядиган қишки халати бор. 
Бироқ эшикка узатилган қўл узатилганича қолдн. Чун- 
ки эшик ойнасига тушган башараси яна унинг диққа- 
тини боғлаб қўйди. У ўзини илк бор ойнада кўраётган- 
дай, узоқ тикилиб қолди: бақалоқ гавдаси баттар тў- 
лишибди. Кўзлари киртайган, сийраклашиб қолган 
сочлари, томоқ остидаги ажинларини кўриб юрагида 
қутқу қўзғалди бирдан. «Умрни тўхтатиб бўлмас 
экан,— деди ички ҳазин овоз билан яна,— кечаги хиз- 
матларни ҳам... Одамлар эртанги кун билан яшашга

Жбййл. Кеча билан яшаб, янгилик кашф қилмай шон- 
Шуҳратга эришиб бўлмас. Бировга тўғоноқ бўлиш эса 
жиноятдир. Оғир булса ҳам шуни таъкидлашга тўғри 
келади, ҳа, изоҳотга ўрин йўқ! Бундан буён фақат 
вйждон билан яшаш керак.’ Шуни ўйла. Бугунги ҳаёт- 
нинг муқаддас қонунларндан бири ҳам шудир. Ундан 
чалғидингми, тамом, аҳволинг танг. У ёғи. тагн-туби 
йўқ жарлпк, изоҳотга ўрин йўқ!..»

Вотти кеннойи-яна кирди. Профессор бир енги ечил- 
гағ пиджагини ўнг елкасида осилтирганча ойнадан кўз 
узмай турганди. «Бугун бир бало бўлганми чолга?»— 
дея хавотир билан боқди кампир. Унинг назари таъси- 
рида чол ўгирилди.

— Ҳа, ҳозир, бону, ҳозир,— шошиб пиджагини еча 
бошлади у,— Юлдуздан дарак йўқми?

— Йўқ, келмовотти-ку...
— Тентак қиз, қаерда юраркин шу чоққача...
Шунинг устига ташқари эшик очилиб, Ғойибнинг 

шовқин бплан йўлакда пайдо бўлгани эшитилди.
— Юлдуз келмадими?—сўради у ҳам дабдуруст- 

дан.
Бу овоз негадир профессорнннг таъбини баттар тир- 

риқ қилиб юборди.
Ў энди устки кийимларини шошилмай ечиб, занго- 

ри гулдор халатини сустлик билан кия бошлади.

IV

Темиржон билан Юлдуз ваъдалашгандай шанба 
куни эмас, роса бир ҳафтадан кейин учрашишди. Қиз 
уни марказдан четроқдаги яиги районларнинг бйрига 
бошлаб кеЛди. Қатор тушгаи янги иморатлар ёнидан 
ўтиб борарднлар.

Қуёш кулиб тургани билан теваракни илита олмас 
■ э&и. Қорлар эриб, шилтаси чиққан йўлкаларда узоқ 

кезишди. Қинога киришди. Қуннн кеч қилишди. Қуёш
ботгандан кейин эса ер 
юз-кўзни ялар, баданни 
бирон иссиқроқ ва киши

қатқалоққа айландн. Совуқ 
жунжитарди. Шунинг учун 
назаридан панароқ жойни

қўмсаб қолдилар. Темиржон ресторанга таклиф қнл- 
ган эди, Юлдуз кўнмади. Сўнг эсига нимадир тушди-ю, 
Темиржонни чаққон трамвайга ўтқазиб, янги қад 
кўтарган массив томон бошлаб келди. Қейин йигитни

кўчада қолдириб, ўзи қатор уйларнинг бирига кириб 
ҳам чиқди.

— Юраверинг, дугонам калитини қўшнисига таш- 
лаб кетган экан,— деди уни қўлидан тортиб.

Ицкари иссиқ ва озодагина. Иўлакдан киравериш- 
даги кенг хона меҳмонхона ва ётоқхоналик хизматини 
ўтар, диван-каравот, стол-стуллар тартиб билан қўйил- 
ган. Полда чоғроқ гилам. Бир четдаги пардоз столи 
устида упа-элик, атир шишалар, лагандек ойна. Бу 
ердаги ҳамма нарсадан хушбўй атир ҳиди анқиб турар- 
ди.

— Ечининг! — йигитнинг устидан пўстинини олишга 
тутинди Юлдуз.

Темиржоннинг кўнгли алланечук хира торта бошла- 
ди. Нега келишди бу ерга? Қанақа дугонасининг уйи 
бу?

Юлдуз эса ўзини эркин ҳис қилар, худди бу уй 
унинг маҳрига тушгандек хотиржам. Пайпоқчанг ҳам 
бўлиб олди. Темиржоннинг қўлтиғидан тутиб келиб, 
диванга ўтқазди. Ўзини бегона уйда бунчалик бемалол 
тутиши яна ажабланарли. Уй бекасидан берухсат ки- 
риб келавериш, бунинг устига йигит киши билан. Қўш- 
ни ҳам унга ишониб калитни бера қолганини айтмай- 
сизми? Қим билади, бу уйга унинг биринчи келиши 
эмасдир.

Темиржон ўзини шу тасодифий муҳитга кўникти- 
ришга уринди. Озми-кўпми бунга эришди ҳам. Бир не- 
ча дақиқадан кёйин эса қаердалигини ҳам унутиб қўй- 
ди. Улар нималар ҳақидадир гаплашишар, лекин гап- 
ларининг маъноси ўзидан ўзи йўқолиб борарди.

— Ҳозир чой қўяман,— дея ўрнидан турмоқчи бўл- 
ди Юлдуз, Темиржон .уни қўлидан ушлаб қолди.

— Чой керак эмас, шундай ўтира турамиз...
Қиз енгсиз, хушбичим, бодом барг гулли оч ҳаво- 

ранг камзулнусха тўр свитер ва гунафшаранг кўйлак- 
да эди. Шу либосларининг ранги аксланган яланғоч 
билаклари, чиройли бўйни, кулиб турган чеҳраси офа- 
тижон. Атайи фортепиано клавишлари учун яратил- 
ган узун ва нозик бармоқлари, оловранг маникюр қи- 
линган тирноқлари беҳад гўзал. Темиржон кафти ус- 
тига унинг ўнг кафтини олиб, бармоқларини ўйнади, 
тирноқ қирраларини сийпалади. Айни вақтда, хумор- 
лашиб бораётган кўзлари унинг сузик кўзларидан 
узилмас, ҳақиқий уятчан қизлар табиатига хос ажиб 
бир жилва билан боқишларидан лаззатланарди. Узига

қўйиб берса, ҳозироқ ҳеч тузатиб бўлмайдигаи ҳодиса 
юз беришидан ҳам ҳайиқмасди.

Юлдуз эса ҳамон уни ийманиб, бегона жойда ўзи- 
ни эркин ҳис килолмаяпти, деб ўйлади. Шунинг учун 
тортинмай, икки ҳўлини унинг елкаларига ташлади. 
Темиржоннинг қўллари юмшоқ билакларни пайпаслаб 
тушиб, қизнинг белларига етганда этлари жимирлашиб 
кетди. Қўзлари чирт юмилди-да, тотли бўсанинг аввал- 
ги бўсаларга асло ўхшамаган ўзгача ҳароратидан м,аст 
бўлиб, ўзини йўқотиб қўйди.

... Темиржон сапчиб ўрнидан туриб кетди. Дераза 
олдига бориб, қизга терс ўгирилганича ғижимланган 
кўйлак барларинн шими 'ичига жойлай бошлади. Қу- 
лоқларигача қип-қизариб кетган, билаклари ёнар, қўл- 
лари қалтирар эди. Юлдуз енгил шиппакда унинг ор- 
тидан келди-да, яна елкасига қўл солди. У ички кўй- 
лакда эди. Шунинг учун таранг кўкраклар орқа ку- 
ракларга мулойим босилгани яққол сезилди. .

— Нега бунақа... Юл?—ўпкали оҳанг билан сўради 
Темиржон.

Юлдуз унинг нимага ишора қилаётганини тушун- 
ди-да, хиёл чўчинқираш билан жавоб берди:

— Билмасмидйнгиз? Ахир, мен турмушга чиққан- 
ман-ку!..

Темиржон шартта бурилиб., унга еб қўйгудай кўз би- 
лан тикилди.

— Кимга? Ғойибгами?
Юлдуз нигоҳини олди.
— Билмасмидингиз?
Темиржон унинг қўлларини елкасидан юлиб ташлаб, 

нари кетди. Қалбини ўтдай ловуллатиб турган муҳаб- 
бат ҳисси ҳавога тўзғиди бирдан. Бутун вужудини 
куйдирди, кукунга тенг қилди. Бу қандай гап? Нима 
бўляпти ўзи? Қим айбдор бунга? Наҳотки, шунча вақт 
унинг кўксини тоғдай кўтариб турган ишонч қасри са- 
роб бўлиб чиқса! Наҳоткп, ташна лаб сувга интилган- 
да қоқ-қуруқ кесак тутсалар унга! Наҳотки, ҳаммаси 
барбод... Наҳотки, наҳотки...

— Нимага мени алдадинг, Юл?— юрагига қон тў- 
либ гапирди у. .

— Нимага алдай сизни. Эшитгансиз деб ўйлабман... 
Тўйга айтгандик... Онангнз хабар қилмадиларми? Қун- 
дуз биларди-ку?

— Қачон бўлганди?

-^-Тўйимми? Ушанда... Сиз жўна& кетганингиздай 
бир ойча кенин...

Темиржон алам билан юзларини сидириб ташла- 
ди. Кўзлари қонга тўлди. Овозида таҳдид оҳанги ту- 
ғилди.

— Хатларингда бошқача ёзгандинг-ку? Мени кала- 
ка қилаётганмидинг?

— Қанақа хат, қанақа калака? Нима деяпсиз, Те- 
миржон ака, мен сизга хат ёзмаганман-ку?

— Ёзмадингми?!—ўдағайлаб унинг устига келди 
Темиржон,— ёзмадим дейсанми? Яна қайтар!

— Худо қаққи, ҳеч нима ёзмаганман!—бақириб 
юборди Юлдуз,— ҳеч қанақа хаг-патни билмайман, 
ишонинг, ахир!..

Темиржон бошини шап этиб икки кафти орасига 
олди.

— Езмадим дейди-я... Езмадим дей... Мепикини-чи? 
Менинг хатларимни қам олмаганман, де!

Юлдуз бармоғини тишлаганича башарасини қўр- 
қйнчли қиёфага солиб, бақрайиб қолди.

— Хат ёзибмидингиз?—эшитилар-эшитилмаё пичир- 
лади кейин,— олганим йўқ... ишонинг, Темиржон ака, 
хат олсам сиздан... Езган бўлсангиз олардим...— Кўзла- 
ри мўлт-мўлт ёшга тўлди унинг: Темиржон қаттиқ тики- 
либ қолди унга. Қиз эса бу тнкилишга тоқат қилолмай 
терс бурилди-да, диванга ўзини ташлаганича, йиғлай 
бошлади. Икки елкаси силкиниб йиғлади. Темиржон 
чаққон пиджагини елкасига илди,— тўхтанг,— деди шах- 
дам бошини кўтарган Юлдуз, юзлари ёш билан ювил- 
ган эди,;—бирда Вотти кеннойининг қўлида кўргандай 
бўлувдим. Бу хат кимдан десам, «Сенга тегишлимас», 
деб жеркиб берди-ю, апил-тапил яшириб қўйди. Қон- 
вертдаги дастхатнн сизникига ўхшатдим. Аввалги йили 
Андижондан ёзган пайтингизда эсимда қолганди. Демак, 
янглишмабман. Уша снздан экан. Иимага мендан яшир- 
ди? Бу ерда бир гап бор, Темнржсн ака,— у яна ўрнидап 
турди. Қўзлари жиддпй боқардп энди.— Юринг, бориб 
сўраймиз, нимага бунақа қнлди-а!

— Айёрлик қилма!
— Нега ишонмайсиз-а? Нима деб қасам ичай? Ум- 

римда бировга хат ёзиб ўрганмаганман-ку! Андижонда- 
лигингизда ёзганларингнзни ўқиб, маза қилардиму жа- 
воб ёзишга келганда, сизчалик келиштиролмасам, кула- 
сиз, деб қўлимга қалам олншга қўрқардим. Бир куни ёз- 
дим қам. Тутуруқсиз чиқди. йиртиб ташладим. Кейин..

шунча, уннаб ёзолмадим. Бунақага Қундуз уста. Мавжи* 
ни келтиради. Почеркиям бинойвдай.

— Қундуз?— Темиржон ярқ этиб қаради унга.—• 
Қундуз... Тўхта, тўхта... Бу жуда қизиқ... Қундузнинг 
ишимасмикии?..

Юлдуз ҳам ҳовлиқиб қолди.
— Қундузнинг, дейсизми. Бўлиши мумкин. Ҳар ни- 

ма кутса бўлади у шайтондан.
— Нега, нимага ахир?.. Сенинг имзойинг билан олар- 

дим-ку? Адреси ҳам ўзингники...
— Билмадим, ўлай агар бир нимага тушунсам... 

Агар у менинг номимдан ёзган бўлса... Иўқ, йўқ, ҳеч 
балога ақлим етмай қолди.

Темиржон ҳам сирнинг тагига етолмай қийналмоқда 
эди. Еш болага ўйинчоқ бериб овутгандай, уни ҳам ову- 
тиб келган кўринади қизи тушмагур. Боиси нима? Ахир, 
Темиржон ёғоч эмас, девор эмас, ҳиссиз, туйғусиз ёввойи 
махлуқ эмас, одам-ку! Одам билан шунақа ўйнашади- 
ми! Қандай журъат қилди? Е тавба, ё тавба, тушингга 
ҳам кирмаган гаплар-а!

— Қўйинг, ўзингизни койитманг кўп,— ялинишга 
тушди Юлдуз уни орқасидан қучоқлаб,— мени ҳам қий- 
наяпсиз. Бўлар иш бўлди...

— Нима бўлди? Майлй, хатни сен ёзмадинг, дей- 
лик. Гапнрган гапларингни бурди-чи? Ҳар учрашгани- 
мизда нималар дердинг? Севаман деганинг ёлғон экан- 
да?

— Нимага ёлғон бўлсин! Ҳозир ҳам севаман, ҳамма- 
вақт севаман сизни. Сиздан бошқ-ани севишни тасаввур 
ҳам қилолмайман.

— Севганинг учун бошқага теккан экансан-да?
— йўқ, Темиржон ака, йўқ!— ҳўнграб юборди қиз,—• 

минг марта йўқ! Ғойибга заррача меҳрим бўлса, мана 
шу жойда тил тортмай ўлай! Битта айбим: отамни раъ- 
йини қайтаролмадим...

Упкасини тутолмай қолди у. Темиржоннинг елкаси- 
га ёпишган қўллари бўшашйб, ўзи шундоққина оёқ ости- 
га сидирилиб тушди. Тутқалоғи тутган одамдай бадан- 
лари силкина бошлади. Овози чиқм-ай қолди. Ранги 
қумдай оқарди. Лаблари кўкарди. Қандайдир хирил- 
лашга ўхшаш садо чиқарди ичидан. Темиржон қўрқиб 
кетди. Уни даст кўтариб, диванга ётқизиб, сувга югур- 
ди. Ошхонага чиқиб, гир айланарди-ю, аммо сув олиш 
учун бирон идиш тополмасди. Ниҳоят, газ плита ёнида- 
ги стаканга кўзи тушди. Шошиб крандан сув олди-да,

қизнинг олдига чопди. У икки-уч бор юзига сепилган 
сувдан сескангандай бўлди.

— Юл, Юл,— дерди Темиржон жон ҳолатда,— сенга 
нима бўлди, кўзингни оч, Юл!..

Юлдуз ингради. Қаддини кўтариб, тўлғонди. Қейин 
«оҳ» деган садо билан чуқур нафас олди-ю, ўзига кела 
бошлади. Унинг болдирлари очилиб, кўриниб турарди. 
Бўйинларига тўзғиб тушган сочлари бетартиб. Билинар- 
билинмас сурма тортилган кўзлар милкида қуюқ кип- 
риклар найзамисол. Қошлар хиёл чимирилиб турибди. 
Шу ётишда ҳам у ҳурилиқонинг ўзгинаси.

Темиржоннинг бирдан раҳми келиб кетди унга. 
Юзларини сийпаб, сочларини тартибга келтирган бўлди. 
Оёқлари ёнига чўкиб, бўйинларн, очиқ елкалари, мо- 
миқдай қўлларидан ўпа бошлади.

— Қечир мени, Юл, кечир... — дея шивирлади у.
Юлдузнинг бир қўли қимирлади. Темиржон бошини 

кўтарди. Қиз кўзини очибди.
— Кечир, жоним, кечир,— такрорлади Темиржон,— 

қўрқитиб юбординг-ку!
— Сув беринг, юрагим ёниб кетяпти.
Юлдуз сув ичиб бўлгач, кийиниб олди.
— Озроқ дамингни ол, — деди Темиржон уни қайта 

диванга ўтқазиб қўйиб, ўзи эса стул олиб келиб, унга 
қарама-қарши ўтирди,— асабинг бунчалик деб ўйлама- 
гандим, Юл.

— Ҳечқиси йўқ, ўтиб кетди,— чиройли жилмайди 
қиз.

Темиржрн унинг тиззасига қўлини қўйиб туриб му- 
лойимлик билан сўради:

— «Отамнинг раъйини қайтаролмадим» деганинг ни- 
маси, Юл? Сени мажбур қилишмагандир ахир? Тушун- 
тирсанг бўларди-ку?

— Сизга гапириш осон,— деди Юлдуз ҳам босиқ 
овоз билан,— дадам бир нимага астойдил аҳд қилсалар, 
тамом, бировга қулоқ солмайдилар ҳеч. Сағал тик боқиш 
йўл бўлсин менга. Азалдан қалтираб тураман. Нима де- 
салар, ён боса қоламан дарров. Ахир, сиз, турмушимиз 
қанақа кечганини билмайсиз'-ку. Етти ёшимда онам ва- 
фот қилдилар. Қундуз тўрт ёшда қолди. Дадамнинг қўл- 
ларида,.. Икки гўдакнинг ейиши, ичиши, кир-чири, хар- 
хашаси бор. Эркак боши билан дадам бечора кир ювар- 
дилар, овқат қилардилар, оҳ десак эрталабгача мижжа 
қоқмай қошимизда ўтириб чиқардилар. Бунинг устига 
дарслари бор, илмий ишлар... Осон тутиб бўлмасди-да...

Мен ўлгудай инжиқ ўсдим. Салдан-салга йиғлайвера- 
ман, бақиравераман, айтганимни қилдираман. Томоғим 
оғриб, икки кунда бир касал бўламан. Дадам бечора- 
нинг чеккан заҳматларини айтаверсам гап тугамайди. 
Угай она — она бўлармиди, деб қайта уйланишни ўйла- 
мадилар. Қундуз беш ёшга тўлганда Вотти кеннойи жо- 
нимизга ора кирди. Дадамнинг уй ишларидан қўллари 
бўшаб, докторликни ёқлаб олдилар. Аммо бора-бора 
салдан-салга жаҳллари чиқаверадиган одат чиқарди- 
лар. Биз ғинг десак, бақириб берардилар. Менннг да- 
мим ичимга тушарди-ю, аммо Қундуз парво қилмасди. 
Чунки Вотти кеннойи уни ҳимояга’ оларди дарров. Қун- 
дузга меҳри ортиқ эди. Мени ёқтирмасди. Дадам менга 
тинмай музика машқ қилдирганлари қилдирган эди. Қон 
бўлиб кетардим баъзида. Пианино деса, юрагим без-без 
қилар, аммо дадамдан чўчиб машғулотдан бўшамасдим 
ҳеч. Машқим сал сусайса, таъзиримни ейншим турган 
гап. Ҳозир ҳам. Еши ўтган сари асабийлашиб қоларкан 
киши. Турмушимиз тартибига хиёл халал етса, ёниб ке- 
тадилар. Қундузга унчаликмасу, менга келганда серзар- 
далар жуда. Қироат бнлан бобма-боб насиҳатни тўкиб 
солаверадилар. Ишлари юришиб турганда у кишидан 
яхшиси йўқ, хушчақчақ, меҳрибон. Ишдан сағал хафа 
қайтсалар, аламларини Вотти кеннойи билан мен- 
дан оладилар. Қош-қовоқларига қараб юрагим қини- 
дан чиқай дейди. Лом-мим дейишга ожизман. Ана 
гап қаёқда. Яна сиз, тушунтирсанг бўлмасмиди, дей- 
сиз-а!

Темпржон ўрнидан туриб асабпй юра бошлади.
— Оилавий турмушинг қалай?— деди кейин стул 

ёнида тўхтаб. Юлдуз жавоб қилавермади,—Турмушинг 
қалай деяпман?

— Бир нави...
— Унчамасми? Хурсандмасмисан?
— Нимасидан хурсанд бўлай,—кўз намларини ар- 

тиб, овозига дағаллик берди қиз,— севгилинг йироқда, 
севмаганинг билан бир ёстиққа бош' қўйганга осон ту- 
тасизми?

— Нега чиқдинг бўлмасам?
— Яна сўрайсиз-а, боядан бери нимани тушунтиряп- 

ман сизга?
«Қанақа бемаънилик,— дедп ичида Темиржон,—ота- 

дан қўрққанидан, раҳми келганидан... Қанақа бемаъни- 
лик!»

— -Ғойиб сизларникида турадими?

■— Ҳа, ичкуёв!— Қиз Темиржонга жиддий қараб 
олиб, яна давом этди,— нима мақсадда ичкуёв бўлган- 
лигини энди биляпмиз. Аммо дадамнинг дамлари ичла- 
рида. «Обрўйимга путур етказдн, сийнамга доғ чекди 
баттол», деб юбордилар бир куни. Сиз ҳам анойимассиз, 
ўзингизни ўйлайсиз фақат. Боғ қиламан, ўрмон қила- 
ман, дейишни биласиз сатта. Бошқа билан ишингиз 
йўқ. Ҳайту ҳайт деб тупканинг тагига кетдингизу... Ме- 
ни бошим айланиб, икки оёғимни бир этикка тиқиб 
қолганимда маслаҳатгўйликка ярайдиган бўлмади! 
Ахир, Ғойиб менга тузоқ қўйиб юрганини билардин- 
гиз-ку?

— Билардингиз... билардингиз... Отанг мени эши- 
гингдан қайдагани эсингдан чиқдими? Қейинги кўрсат- 
ган кароматлари-чи? Ғойибдан бошқани менсимай қўй* 
ганди. Унинг олдида менинг мушук болачалик иззатим 
қолмаганди. Даданг ўша Ғойибингга пайғамбарга си- 
ғингаидай сиғинарди доим. Унинг кимлигини билмасми- 
ди ё? Яна фан доқтори... профессор эмиш-а! Хўп, мен 
сенга маслаҳатгўй бўлолмаган эканман, ўзинг-чи? Узинг 
ўшанда шунақа-шунақа бўляпти, деб очиқ-ёруғ шип- 
цгитмадинг-ку? Эсингдами, чўмилиб қайтаётган кунимиз 
Ғойиб тез-тез келиб турадими, деб сўраганимда, дуруст- 
роқ гапириб бериш' ўрнига қувлик қилдинг! «Ҳайту 
қайт!— деб тупканинг тагига кетдингиз», эмиш-а. Устоз- 
шогирд оғиз-бурун ўпишиб, қалбакиликларини авж ол- 
дираверсин, ҳаммаёқни отхонадай булғатиб, мени ҳам 
унга қориштириб юришаверсину мен қараб тураверай... 
Йўқ, мендан Ғойиб тайёрлолмасди даданг. Мен унга ел- 
патак бўлолмасдим... .

— Бу гаплардан менинг хабарим бормиди? Ора- 
ларингдан оламушук ўтганини тузук-қуруқ билмас- 
дим-да.

Темиржон унга парво қилмадп.
— Мен учун бир умрга етадиган эсдалик қолдир- 

динглар-ку, ишқилиб.
— МенДй нима айб?— Юлдуз яна Темиржонга яқин 

келди.— Энди мени ҳеч севолмайсизми?— Қейин йигит- 
нинг елкасига бошини тиради-да, яна йиғлаб юборди.— 
Севасиз’ севасиз... Севаман, денг!

Темиржон унинг бошини авайлабгина кўтариб, аста 
ўзидан нари сурди.

— Пальтоингни кий, кетамиз. Иккинчи мени буйақа 
жойларга бошлаб келма, тушундингми?!

V

Шу кеча Темнржон мижжа қоқмай чиқди. Қовури- 
лар, ёнар, оҳ деса таптига бутун олам куйгудай. Ўйлар- 
ди, ўйларди, боши тарс ёрилгудай бўларди. У қизнинг 
қилиқларини, қаерда қандай учрашганларню ширин 
суҳбатларини эслар, шунингдек, ўша мақаллар сезмаган 
нуқсоиларини ҳам тасаввур кучи билан кўз олдига кел- 
тирарди. Нозу карашмалари, жилвалари, жозибадор қа- 
рашлари барча нуқсонларини яшириб ётганини тажриба- 
сиз йигит қаёқдан билсин. Инсоннинг ташқи дунёси ички 
дунёси учун ниқобдир. Гулга маҳлиё бўлган борки’ барг 
орасидаги тиканга эътиборсиз. Баҳор пайтлари ёришиб 
турган ҳавога ишонган алданиб қолиши ҳам бор-ку. 
Чеҳраси фариштаю, кўнглида ўзга муддао. Шуъла қан- 
чалик ёрқин бўлса, кўз нурини шунча тез қирқади. Муж- 
да деб ўйлаганинг разолат бўлнб чиқса, бу фақат бе- 
парволикнинг мевасидир. Очкўзлик қилпб, шу мевага 
қўл урдингми, тамом, минг пушапмон е, фойдасиз. Дар- 
воқе, эҳтиёткорлик ҳар ерда қўл келади кпшига. Ундан 
чалғидингми, бир кори ҳолдан ўзингни асролмай қоли- 
шинг мумкин экан.

Темиржон шу гапларнн 'таҳлил қплиб, мағзини ча- 
қарди.

Қиз билан дастлабки учрашган онларни қайта-қайта 
•кўз олднга келтиради. Қалин сочлари елкасига ёйилиб 
тушган, оёқларинн чалиштириб креслога ястанганича 
кулиб боқишлари, «оббо, ноз қилмай қўя қолинг», дея 
енгнл койигани, нозик бармоқларнинг клавишлар усти- 
да пилднраши, тоғ бағридан ўйноқлаб тушаётган жилға- 
ларни эслатувчи тиниқ ва майин садолар бирма-бир саф 
тортиб ўтмоқда эди назарида^.

Андижонда ишлаб қайтган куннинг эртаси пнститут 
боғида учрашганлари... Хуш қоматига ярашган ҳарир 
кўйлакда, баҳордай очилиб, гулдай яшйаб, қўлини оЛ- 
динга чўзганича, «қуёшим», дея талпингандаги нураф- 
шон чеҳраси...

У кечаги оқшомни, бегона уйни ҳам эслади. Эслади-ю, 
кўнглига хижиллик қўнди дарров. Бу қайтарилмайди 
ортиқ. Бўсага ташна ғунча лаблар ҳароратини тушида 
ҳам кўрмайди энди. Хушбўй сочлар ҳиди ўпинг димоғи- 
га урилмайди. Бари шамол бўлиб кирди-ю, бўрон бўлнб 
чиқиб кетди. Чнқиб кетганда ҳам бор ҳис-туйғуларига 
ўт қўйиб, ёндириб, пировард, устига кул тортпб кетди,

Шунча йил, шунча ой, шунча кунлар битта-битталаб 
ғишт қўйила-қўйила қаддини аранг кўтарган қаср пой- 
девори бир турткигагина бардош беролди, холос. Таранг 
тортилган сайроқи тор ипининг бир чертишлик ҳоли бор 
экан. Бу нима, саробмиди, хаёлий тасаввурмиди, ақлинг 
етмай ҳайронсан энди. Пуф десанг, қамиш попилдириғи 
тўзир экан. Шакл музаффару мундарижа ҳеч!!

Темиржоннинг ўй-фикрлари чувалашиб, ҳоли-жони- 
га қўймай қийнашда давом этар, кўзига эса уйқу берай 
демасди.

Эрталаб бемор одамдай огир ҳис қилди ўзини. 
Фикрлар, ўйлар ҳамон бошида ғужғон ўйнарди. Қаёққа 
борса ундан қутула оларкин? Ўтган воқеалар, кечинма- 
лар, ҳис-туйғулар ҳақида юрак батафсилроқ ҳисобот 
сўрар, ҳисобОт эса танҳолик талаб қиларди. Ҳа, бирор 
холироқ жойга бориб ўзи билан ўзи дардлашиб олмаса 
тарс ёрилиб кетгудай. Қаёққа бормасин, одам ўзидан 
қочиб қутулолмайди-да, бари бир. Лекин ҳисобот керак. 
Бундан кейинги умрннг учун фойдаси бор бунинг. Чун- 
ки бир марта оғзинг куйди, бу огига ҳушёр бўлишинг 
зарур. Адашдинг, уйингни топ. Тез бўл. Вақт ўтгандан 
кейин қиличингни тошга чопасан. Аттанг, деган билан 
армонинг аримайди бари бир.

Унинг режа тузарлик ҳам ҳоли йўқ экан. Уйлари 
чалкашиб кетаверди. Ҳеч кутилмаганда қаршисида Қун- 
дуз пайдо бўлди. Юлдуз эмас, негадир Қундуз. Муғам- 
бирона жилмаяди у... Қейин қаҳ-қаҳ урганича қочади. 
Темиржон сўлжайиб қараб қолаверади ортидан... Тўрт 
қиррали конвертлар кўз олдида гир-гир айланади. Кон- 
вертлар орасидан Қундуз мўралайди. Аҳа, бопладимми, 
деган ишора билан кўзини қисиб қўяди. Яна нимадир 
дейдн. Қўшиқ сингари оҳанг кашф қилади унин! овози. 
Олис-олислардан акси садодай узоқ такрорланиб тура- 
ди-да, кейин эриб кетади. «Муддаоинг нима эди, айт, 
шайтон!»—дея мурожаат қилади унга Темиржон. Олис- 
дан яна қизцинг қаҳқаҳаси эшитилади. Темиржон ундан 
хафа. «Одамни шунақанги калака қиласанми?—деб дак- 
ки беради яна,— нимага керак бунақа калака, нима- 
га!..» .

Темиржон турди. Ювинди. Дераза олдига келиб ке- 
ришди. Томирларидаги қон юришгандай бўлди. Мия- 
нинг ҳам аллақаери ёришди чоғи. Ана шу ёруғлик ичи- 
дан яна Қундуз қиёфаси кўриниш берди. Бироқ, у бу 
сафар кулмас, қаҳ-қаҳ урмасди. Боқишлари алланечук

чиройли. Ноумидга беқиёс умид, беморга баҳор янглиғ 
умр бахш этгудай. Темиржоннинг дили равшан тортган- 
дай бўлди. Паришонлиги тарқалиб, фикрлари аста уй- 
ғунлашди. Ҳалигина кўрган дажжол қиёфасидаги қиз 
эса энди фариштамисол. Қайси тнл билан уни шайтон 
деб атай олди Темиржон. Бировни беҳуда койиш, ундан 
беҳуда нолиш... Эҳ, ношукур банда, Юлдуздан олисда, 
уни қўмсаб, изтироб чекиб юрган маҳалларинг ким сен- 
га ҳамдардлик қилди? Шу боқишлар эгаси эмасми? 
Юлдуз хатига илҳақ бўлиб қийналган пайтларинг кўнг- 
лингга ишонч бахш этган кимэ Шу боқишлар эгаси 
эмасми? Ҳа, уни айбситишга ҳаққинг йўқ сенинг, асло 
йўқ, фаҳмлаяпсанми?

У ақли ўтмай юрган жумбоқлар тагига энди ета 
бошлади. Гўё ноёб китоб саҳифаларини варақлаш би- 
лан янги бир дунё ичра шўнғир, ҳар чалкашликнинг 
чилвири ечилган сайин, «эҳ, каллаварам», дея пешона- 
сига уриб қўярди...

Унинг кайфияти ёришганини кўрган она ҳам руҳла- 
ниб кетди.

Ҳумайрабону ўғлидан, энди қайтиб кетмайсанми, деб 
қайта сўрамоқчи бўлди-ю, саволи бошқачароқ чиқди:

— Елғизликда қийналмаяпсанми, болагинам?
— У нима деганингиз, ойижон?
Ҳумайрабону саволига тузатиш киритди:
— Ишларинг қийинмасми, дейман...
— Қийин,— деди ҳақиқатни яширгиси келмай Те- 

миржон,—хийла қийин. Аммо қизиқ, жуда қизиқ...
Ҳумайрабонунинг меҳри жўшдн. Томирлари бўртиб 

турган озғин қўли билан уғлининг елкасини силади.
— Сен тенгилар шу ердаям бир чиройли ишлаб 

юрибди-я. Шофайзиқулоқ маҳаллалик Ғулом қорининг 
ўғлини биласан-а, оти нимайди? Нуқул дарсини билмай 
сендан сўрагани чиқарди-ку?

— Самандарми?
— Уша, капаратка мудир бўпти, дегин. Топишиям 

зўр. Уйнга кирсанг, лов-лов ёнган гиламларни кўриб, 
оғзинг ланг очилиб қолади. Ишга машинада бориб, ма- 
шинада келармиш. ХотиНини кийган кийимларини айт- 
майсанми, қачон қарама, пўрим. Очилиб-сочилиб юради. 
Санинг хизматинг қурғур дунёнинг бир четида. Озиб- 
тўзиб, рангингни олдприб қўйганингминан ишинг йўқ, 
Шунга куяман, сатта!

Темиржон бошнни кўтарди. Қошлари чимирилди, пе- 
шонаси тиришди.

— Самандарга тенг кўрмоқчимисиз, мени, ойижон?— 
деди ўксиган оҳаигда,— ўшанақа бўл, дейсиз-да? Уша- 
нақа турмуш кечиришни ёқтирмасам-чи?

Она бетаъсир гап айтганини сезиб хижолат тортди.
— Отанг раҳматли қам шунақа дерди нуқул. Майли, 

нима қилай, билганингдан қолма, дейман. Онангни айб- 
ситма, болам, оғзимга келганини валдирадим-қўйдим-да« 
Қариган саринг миянгга ажи-бужи гаплар кириб чиқа- 
вераркан. Биракай, ўша ёқлнк бўлиб кетасанми, деб 
жоним ҳалак, болагинам!

— Бунинг нимаси ёмон, ойижон?
Ҳумайрабону чўчиб тушди.
— Қўй-е, гапингни тузи қурсин, қўй,— қўл силтади 

у,— шундоқ қовли-жойингни ташлаб-а? Отангни арво- 
ҳини чирқиллатиб-а?! Сан кетиб, ўзим якка-ёлғиз қу- 
виллаган саройдай ҳовлида... Еган-ичганим татияпти 
дейсанми, ўғлим.

— Сизни ҳам олиб кетсам-чи? Денгиз, ўрмон, ҳаво- 
сини айтмайсизми. Қексалар яшариб кетадиган баҳаво 
жойлар қиляпмиз. Юз йил яшаб ҳам дард кўрмайсиз 
унда. Борган одам қайтиб кетгиси келмай қолади.

— Бсфса келмас, дегпн?
— Ҳа, Борса келмас, аммо қадимгилар айтган маъ- 

нодаги Борса келмас эмас. Янги ва яхши маънодаги. 
Гапим чин, ойижон, ишонинг, шифобахшликда тенги йўқ 
жойлар бўлади. Кўрганнинг кўзи яшнайди, дили яйрай-, 
ди. Борасиз-а, ойижон?

Ҳумайрабону бош тебратди.
— Отангнинг хоки шу жойда, болам!—Унинг овози 

қалтнраб кетди. ч

Учинчи боб

I

Тошкентга қишда жўнаб кетган Темпржон бақорда 
қайтпб келди. Қпш бўйи теплицада ниҳол ундириш би- 
лан машғул бўлди. Лммо ундирганлари мўлжалдаги ер- 
ларга урвоқ ҳам бўлмас эди. Теплица шароити эса 
уаълум миқдордан ортиқ кўчат беришга қодир эмас. 
Шунинг учун, ўзи айтгандай, «таваккал»чиликка амал 
қилиб, нурланган уруғни тўппа-тўтри очиқ далага эка- 
веришни қайта кўтариб чиқди. Яна тортишув, яна бақс...

Ниҳоят, барча масъулиятни ўз зиммасига олган ҳолда 
мақсадига эришди.

Ердан ҳовур кўтарилиши билан тупроққа тушган 
уруғлар йигирма кун деганда ниш кўрсатди. Бу чинакам 
мўъжиза эди. Чунки ниш уриш теплицадагига қараган- 
да эртароқ юз берди. Яна денг, қуёш сари дадил ва тез 
интилиб, қаддини ростлай қолди. Тетик ва бақувват 
новдачалар ёяверди.

Темиржон ғалаба қилди. Ана шу ғалаба унга беқиёс 
қувонч бахш этди-ю, у яна янги иштиёқ билан машғуло- 
тига бутунлай шўнғиб кетди. Икки-уч бор Тошкентга 
бориб, қайта-қайта уруғ нурлантириб келишдан эрин- 
мади.

Қундуз унинг Шероролга қайтиб келганини кўпдан ' 
билар, баҳорги ишларни қиздириб юборганидан хабар- 
дор эди. Тўғрпсп, бесабр кутган эди уни. Қелиши билан 
олдйга бориб оёғига йиқилиш, унинг таъна тошларига 
чидаш, дакки-дашномларига бардош бериб, тавба-та- 
зарру қилиш тараддудида эди. Бироқ келгандан кейин 
эса кўринишга ҳам юраги бетламай қўйди. Ҳатто бехос- 
дан учрашиб қолишса, кўзларига қайси юз билан қа- 
рашни ҳам тасаввур қилолмасди қеч. Майли, бугун-эрта 
ўтсин, деб ўзини ўзи овутарди-ю, бари бир, ҳар турли 
саволлар яна исканжага олиб қййнайверарди. «Қун ўт- 
гани билан бнрон ўзгариш ёки менинғ қилмишимни оқ- 
лайдиган ҳол, ҳодиса юз бериб қолармиди. Ахир, қин- 
ғир ишнинг қирқ йилдан кейин ҳам қийиғи чпқаверади- 
ку»,— дея ич-этини еб ташлагудай даражага борарди 
яна. Бахтига, кундалик ишлари бор экан. Шу билан 
овунди, бутун фикр-хаёлини асосий бурчини адо этиш 
фикри билан банд қилншга уринди. Озми-кўпмп бунга 
эришди ҳам.

Энг муҳими, ёнида Ойсулув. Бири-биридан ажрал- 
гиси келмайди ҳеч. Бири-бирига ҳамдард, ҳамроз доим..

Ойсулув ўрмончиликдан кўра, Қундуз теварагидаги 
муҳитга кўпроқ ўрганиб борар, шу туфайли уникига бу- 
тунлай келиб олган эди. Матназар эса илгаригиндай ва- 
жоҳати бузилиб, дағдаға кўтариб киравермасди-ю, аммо 
тез-тез шу атрофда кўзга ташланиб қоларди. Гоҳ тонг 
пайтлари, гоҳ оқшомлари Қундуз унинг қорасини кў- 
риб қолар, нима қилиб Ивирсиб юрганига ҳайрон бў- 
ларди.

Баъзаи:
«Деразангни о-очанин
Ҳанжарим учи билан...»—

деган қўшиғи ҳам яқин ўртада эшитилардн. Қундуз уни 
ҳамон Ойсулувдан юрак узолмаётган кўринади, деб ўй- 
ларди.

Бир куни кечаси ҳатто шундай ҳодиса ҳам содир 
бўлди: ҳовлида кимднр юргандай бўлиб туюлаверди. 
Сергак ётган уй бекаси биронта кучукдир деб ўйлаб, 
аввалига унча эьтибор қилмади. Бироқ шитйр-шитнр 
овоз қайта-қайта такрорланди. Кўп ўтмай шув этнб де- 
вордан тупроқ тўкнлгандай бўлдн. Қейни нимадпр гур- 
снллади. Кимдир томдан қулади шекилли. Кампир 
бошини ёстиқдан чаққон кўтарди-да, дераза орқали 
ҳовли саҳнига қаради. Ҳеч ким йўқ. Атроф сув қуйган- 
дай жнм. Узоқ жимлик. Кейин кимдир оёқ учида юрган- 
дай бўлдн. Нимадир тарақлаб, бирмунча жойгача юма- 
лаб боргани, тўнтарилиб қолгани эшитилди. Шундан 
кейин кампир ортиқ тоқат қилолмади. Сапчиб турди-да, 
ҳўшни хона эшигигача борди:

— Ойсулув, Қундузхон, туринглар!—деди эшикни 
зарб билан қоқиб,— ҳовлида биров юрибди, тура қо- 
линглар!

Орадан ярим дақиқа ўтар-ўтмас бири ички кўйлак- 
да, бири чала кийинган — икки аёл кампир ёнига югуриб 
чиқишди.

— Сизга ҳам эшитилдими?— шошнб сўради Қун- 
дуз,—Ойсулув, анчадан бери уйқуси қочиб, «опой, қўр- 
қиб кетяпман, ташқарида биров юрганга ўхшайди», 
деявериб қулоғимни еди. Мушук-пушукдир, деб шунча 
юпатаман, ўпкаснни босолмайди денг.

— Кпм экан, эна?—ҳовлиқиб сўради Ойсулув ҳэм.
Қампир жавоб бериш ўрннга югуриб ўтинхонага кир- 

ди-да, сЎйилдай ниманидир олиб чиқди.
— Манавуни ушланг. Қундузхон. Ойсулув, санга 

темир косов келтираман. Қаёқдайди, қизим?
Уч аёл қўлларида таёқ билан бир-бирларига турти- 

ииб-суртиниб ҳовлининг қоқ ўртасига келдилар. Чор 
тарафга кўз югуртиришди. Ҳеч зоғ йўқ. Қундуз ўзнни 
тутиб олиб, сўйилини икки қўллаб тутганича шахдам 
бориб оғилхонага мўралади. Қуралайлар ширингина ух- 
лашар, Миттивой оёқ устида безовталаниб турар, кўзла- 
ри аланг-жаланг эди.

— Ҳеч ким йўқ!— деди Қундуз хотиржам тортиб,— 
•(ЎРҚОқ от соясидан Ҳуркар, дегандай ўзимиз ҳам ша- 
молда бўғот шитирласа зир титрайднган бўлиб- 
миз-э!

Ойсулув ҳамон оёқ-қўли қалтираб, ўзига келолмаСди.

— Узингиз ҳам эшитдиигиз-ку?
— Нимани? Жуда ваҳимачи бўлиб қолибсан-э.
— Тилингизни ботир қилманг, қизим,— деди кам- 

пир.— Ойсулувнинг қўрқиши бежизмас. Биров девордан 
гурсиллаб тушди. Оқшом манови тунука товоқ'анов 
бурчакда эди, супа остига келиб қоптн.

— Рост, эна, тунуканинг тарақлаганини ҳам эшит- 
дим.

— Биров тегмаса, тарақламайди.
— Тинчланинг, онажон,:— Қундуз яна уни юпатишга 

ўтди,— биров келган бўлса, бизни кўриб қочиб кетган. 
Неварангпз уйғонмасдан кириб, ётинг. Юр, Ойсулув, 
кнрдик бнз қам. Ҳа, нимага серрайиб қолдинг?

Ойсулув ҳадеб кўча эшик томон қўл чўзарди-ю, 
тнли калимага кела қолмасди.

— Яна нима гап?—Қундуз унинг рапги-рўйидан чў- 
чиб кетди ва шу заҳотиёқ у кўз қадаган томонга қаради. 
Зулматдай қоронғи девор панасида кимдир пусиб ту- 
рардл. Ой шуъласи тушмасди унинг юзига. Шунинг 
учун на кийим-кечаги-ю, на башарасини кўриб бў- 
ларди.

— Сўйил билан ур, тўнғйзни!— бақирди кампир,— 
УР!

Қундуз сўйилни боши узра кўтарди-ю, уришга улгур- 
мади. Соядагн кимса бир ирғиш билан девор оша нари- 
ги томонга гурс этиб тушди. Шу заҳотиёқ отнинг пиш- 
қиргани-ю, туёқ товуши эшитилди.

Эрталаб нонушта мақали тунги воқеанинг таърифи- 
ни қилардилар. Ҳангоматалаб қўшни хотин-халажлар 
гурра-гурра кириб, гапнинг тагига етишга ошиқардилар.

— Биров тушгани ростми, ўз кўзингиз билан кўрдин- 
гизми, а?

— Дод солмадингларми?
— Бирон нияти бўлмаса, девор ошадими, гўрсўхта!
— Уғрига девор чўтми?
Ғовур-ғувур ичида тилли-жағликкина бир аёл била- 

ғонлик қилди:
— Вой, айланай сиздан, тўкин-сочин замонда ўгри- 

га нима бор, бўйга етган қиз бор жойнн кўзлаб юрган 
бирон ярамасднр.

Қундузхон қизариб кетди. Ойсулувнинг боши эгик, 
хомуш, хаёлчан эди.

— Мелисага хабар қилиб қўйган яхши.
— Вой, айланайин сиздан, келган келдию кетди, ме- 

лиса қайдаи топади уни?

— Топади!— боядан бери жим утирган Ойсулув гап 
қотди:— Топади, унинг кимлигини мен биламан...— 
Қизнинг овозида кескинлик бор эдп,— у жарамас — 
Матназар!

Ҳамма оғзини ланг очганича ’ қолди. Пашша учса 
эшитилгудай. Биронтаси сўз қотишга журъат қилолмас- 
ди. Қундуз Ойсулувга ҳайрон бўлиб тикилди.

— Қоронғида қандай қилиб тапий қолдинг?
— Мен унй зулмат ичидаям таний оламан. Девор 

ланасидалигидаёқ танигапдим, деворга сакраб минган 
маҳал адашмаганимни билдим. Худди ўша, опой, девор 
ошишда унга етадигани жўқ бу атрофда. Узи қўпол 
бўлганн билан ўғри мушукдай чаққон. Худди ўша! Уни 
ўзим топиб бераман!

Шундай деди-ю, дик этиб туриб, уй ичига кириб 
кетди,-

Лёллардан бири нягнни ушлаган қолда: «Во-ой-й!»— 
деди ингичка ва чўзиқ товуш билан. Яна бири: «Ана, 
гап бу ёқда экан, айланай сиздан»,— дея шерйгини тур- 
таб қўйди.

Қампир қамон анграйганича ҳайкалдай қотиб ўти- 
рарди.

Гумон-шубҳалар тагига етилгач, аёллар бирин-кетин 
ўрипларидан туриб, тезроқ янгиликни бошқаларга етка- 
аиш учун тарқала бошладилар. Фақат ёши етмишлар- 
дан ошиброқ қолган, сипороқ кампиргина қимир этма- 
ди.

— Ҳамманинг олдида оғиз очишни эп кўрмадим,—■ 
деди у ёлғиз қолишгач,—тунда .девор ошган Матназар 
бўлса бордир. Менинг миямга ҳам ўшадир деган тах- 
мин келиб турувди. У Ойсулувни деб девор ошмаган. 
Негаки, Ойсулув билан ажралишган-ку. Энди сизга ил- 
хақ бўлиб қолган кўринади, Қундузхон, сизга. Ҳайрон 
бўлманг, қизим, гапим ҳақ!

— Менга?
— Ҳа, тўкис-тугаллигингиз бағрини туйраб қўйибди. 

Шувдай деб эшитдим. Бу ёлғон гапга ўхшамайди, ба» 
урим!

Қундуз пиқ этиб кулди. Қўзларидан ёш чиққунча 
кулди.

— Е тавба! — деди кулгидан энтикиб, — қўйинг-э!
— У ярамаснинг қўлидан ҳар бало келади, баурим, 

кулманг.
— Ким айтди бу гапни?—хавотирга тушиб сўради 

уй бекаси.

— Куёвим анов Жойиқбойдаи эшитиб келибди. Би- 
лишимча, Матназар Ойсулувнинг «бебош»лигидан Ҳожи 
оғага арзи дод қилган. Оқсоқол унга: «Кетса кетавер- 
син аёлинг, хотиннинг уруғи қуриб кетмаган. Униси 
бўлмаса, буниси. Онаси ўпмаган битта бокирасини то- 
пиб, ўмар, ўзим орага тушпб, тинчитаману тўй-томоша- 
сини ўтказиб бераман», деганмиш. Матназар, ўмарсам 
ўша тошкентликни ўмараман, дебди. Қасдданми, алам- 
данми, шунақ^ дебди-да, ишқилиб. Оқсоқол ҳам фотиҳа 
бериб, омадинг юришсин, дебди.

— Фотиҳаси бошидан қолсин.— Жиғибийрони чиқ- 
ди кампирнинг,— Ҳожига нима бўлган ўзи-а! Қариган 
чоғингда иззатингни билиб, ўзингга имон тилаб юравер- 
майсанмн? Тўғри келса-келмаса, суриштирмай ҳар ба- 
лога фотиҳа беришни кпм қўйибди сенга! Матназаринг 
киму, Қундузхон ким. Тенг-тенги билан, тезак қопи бн« 
лан деганлар. Қундузхон болам, ўша гўрсўхтадан йи- 
роқроқ юринг. Тағин қўлига тушиб, умрингиз хазон 
бўлмасин, гапимга киринг, айланай.

— Қўрқманг, мени олиб қочиш Матназарнинг қўли- 
дан келмайди!

— Келади!— Хона остонасида пайдо бўлган Ойсулув 
учала аёлнинг эътиборини тортди.—Ҳали айтдим-ку, 
унинг қўлидан ҳар бало келади, деб.

Қўшни аёл Ойсулувнинг сўзини илиб кетди:
— Ў ўйлаб ўтирмайди. Бировнинг жонига жавр қи- 

лиш унинг учун оддийгина иш, баурим.
— Наҳотки?
— Ҳа, қабиҳ одамнинг қўлидап қабиҳлик келади!
Қупдузнинг юрагига ғулғула тушди.

I!

Устюртнинг баҳори тугаганй сари жазирама иссиғи 
авжига минарди. Саратон яқинлашар, дашт ранги тубдан 
ўзгариб борарди. Қўп ўтмай ўт-ўланлар қовжиради. 
Кийикчашмадаги кўлмак сувлар ҳам қуриб, аввал бот- 
қоқликка, кейин қатқалоққа айланди. Қечаги яшиллнк 
бугун заъфарон, кечаги елга елпинган барглар бугуя 
сап-сариқ хазон. Уфққача бар ёйган паст-баландликлар 
уйқудан қолган мўйсафид сингари лоҳас тортиб муд- 
райди. Ҳарорат тафтига дош беролмай чўғдай қизарган 
дашт қувраги чирс-чирс синиб, шохларини тўкади.

Хаёл сингари элас-элас кўзга ташланувчи юпқа шойи 
парда янглиғ елпинган филғон мунгли овоз таратади.

На одамзод саси, на қушлар садоси бор ҳавода. Фа- 
кат қўнғизларгпна жонсарак. Яшил капалак эринибгина 
силкннади. Ҳар ёққа қошиядай жило тортган илонлар 
ажабтовур сиполик билан ўрмалайди. Калтакесаклар 
шундай савлат тўкиб юрадиларки, гўё шу юришларпда 
ҳаёт учун катта маъно бордай. Хуллас, даштнинг рапги 
ўнгиб, файзи кетнб борарди. Бу- куздан дарак.

Дашт жониворлари дарё соҳилларп томон сурплпб 
қолган. Ҳар қадамда бирон жондорнпнг шарпасини се- 
засиз. Туёқ излари ғиж-ғиж.

Қундуз Кийикчашмадаги яланг бир жойга қўра 
қурдирди. Биринчи қарашда бу «иншоот» четан де- 
ворли чоғроққина қўрғопни эслатарди. Лекин қўргон- 
нинг атрофн қуршаЛган бўлади. Бунинг эса бир томони 
очиқ.

Хуллас, қўра деярли ёй шаклида бўлиб, қоқ ўртаси- 
дан орқа томонга олиб чиқаднган четан эшик бор. Ле- 
кин эшик очилиши билан очиқликка эмас, икки одам 
аранг сиққудай тор йўлакка чиқиб қоласиз. Йўлакнинг 
охири иккинчи яна бир четан эшикка бориб тақалади. 
Бу эшикнинг очилиши биринчисша қараганда жўнроқ. 
Сал нуқисангиз, ғийқ қилиб очила қолади. Аммо бирин- 
чи эшик қурилиш жиҳатидан бутунлай бошқача. Уни 
минг нуқинг, минг суринг, бчолмайсиз. На қаноти бор, 
на туруми. Унинг устига уч-ҳаридан «п» шаклида дор 
ўрнатилган. Дорнинг қоқ белида ғалтак. Эшикнияг 
«гардани»га тортилган арқон ана шу ғалтак оша соли- 
ниб, бир учи ,йўлак ташқарисига тушиб туради. Арқон 
тортилса бас, шириллаб айланган ғалтак ёрдампда 
эшик тўғон дарвозаси сингари шартта кўтарилади-ю, 
қўранпнг йўлаги очиладн. Йўлакдан ўта туриб, пккинчи 
эшикка етар-етмас чоғроққина супага дуч келасиз. У 
ер — тарозидир. Унинг нима ҳикмати. борлигини ҳикоя- 
миз давомпда баён қилармиз.

...Теварак қуюқ зулмат сеқрида. Осмон тўла юлдуз- 
лар жовдир-жовдири. Дқшту дала дим ва сокин. От 
туёқларининг қовжироқ ковул ёки туяқорин ўтларпга 
тегиб шитйрлашларигина эшитилади.

Устюртнинг чор томонига тарқалган отлиқлар тонг- 
га қадар белгиланган жойларига бориб туришлари ке- 
рак. Сал кечикишса, тамом, бугунги ишни эртага қол- 
диришга мажбурдирлар. Тадбирнинг ҳамма икир-чикир- 
ларигача пухта ўйланиб, ўртада пишнтилган, ҳар бир

киши ўз вазифасини аниқлаб олган, ким қаердан, қан- 
дай «қужум» бошлашни яхши билар эди.

Қундузхон даштнинг баландгнна ерида туриб дур- 
бин орқали атрофга қанча тикилмасин, ҳеч шарпа кўри- 
на қолмасди. Уфқ чети аввал пушти, кейин оқиш рангга 
кира бошлади. Қундузнинг безовталанаётгани ёнидаги- 
ларга аён, лекин ўзлари ҳам ундаи кам қаяжонда эмас- 
дилар.

Бойназар оға қуришқоқ ўтлар устига ёнбошлаганича 
хотиржам уйқуни урарди. Қундуз уни уйғотиб, бир ни- 
мани сўрагиси келарди-ю, яна ҳар хил андишага борар- 
ди. Чол эса кўзи юмуқ бўлгани билан аслида уйгоқ. 
Қундузнинг қолатини зийраклик билан сезиб ётар, аммо 
атайи билмаганга соларди ўзини. «Майли, юрагинг қао 
риқаверсин, тўлқинланавер. Ҳар бнр янги тадбирнипг 
бошланиши шунақа ҳаяжонли бўлади. Бойназар оғанг 
ҳам сен сингари қони қайноқ, бесабр эди бир вақтлар. 
Энди бу ишларнинг ҳадисини олиб, ўпкасини босиб 
Олган. Навбат сенларга. Қайнайвер, тошавер, қизим, 
охнри хайрли бўлади»,— дея шивирларди ичида.

— Ҳозир кун ёришади,—деди типирчилаб Қундуз. У 
чол бошини кўтара қолмаганидан ранжиб, баттар аса- 
бийлашарди:—Ҳамма ўрни-ўрнига туриб улгурдими- 
кин?

— Улгуради, улгуради,— деди ётган жойида Бой- 
назар оға,— улгурмай нима қиларди...

Уфқ четига аланга қўниши билан олам жонланиб 
кетгандай бўлдп. Олис-яқиндан хўрозлар қичқирди. 
Бузоқ маъради.

Қундуз ҳамон бетоқат.
— Жон ота,— мурожаат қилишга мажбур бўлди 

охири,— бир нима денг. Вақт борида икки-уч жойга бо- 
рпб келсак қандай бўларкин?

Чол бошини кўтариб, ўтирган ерида узоқ керишди, 
ҳомуза тортди.

— Нимага?
— Хабар олиб келсак, дейман-да.
— Нима, одамларимизга ишонмайсизми?

• — Қим билади. Ухлаб қолиб, вақтида етиб бориш- 
маган бўлишса... Режаларимиз пучга чиқмасайди, деган 
хавотирдаман.

Чол аста юриб, унинг ёнига келди.
— Пучга чиқмайди, қизим. Қанн, дурбннни бериаг-чи. 

Одамларимиз айтдими, қилади. Бойназар оғангиз булар

билан ош-қатиқ бўлавериб... Айтганим тўғри чиқди. Ма- 
на, к.изим, дурбин, ҳув анови ёққа қаранг.

Қундуз шунча қараб, бирон отлиқ қорасини кўрол- 
мади. . .

— Ҳеч вақо йўқ.
— Яхшироқ қаранг.
Қизнинг кўзи етган жойлар Аму сувлари каби сахти- 

ён тусда ғивир-ғивир қиларди. Малларанг увадаларга 
бурканган дашт серямоқ тўрвасини кифтига ортиб, олис 
сафарга отланган девонани эслатардн. Ана шу кўрим- 
сиз манзара оралаб, у ер-бу ерда сийрак чанг тумани 
ҳам тўзғиб қолйбди.

— Қўрдим,— деб юборди севинч билан Қундуз.
— Энди кунчиқар томонга қаранг.
— Кўрдим.
— Кўнглингиз жойига тушдими, қизнм?
Бойназар оға, Сафармурод, Ойсулув яна уч йигит 

тўпланиб, ўз вазифаларини қайта текширувдан ўтказ- 
днлар.

Бугунги тадбир фақат Қундузнинг дирижёрлиги бў- 
йича ўтказилади. Кузатув пунктй—шу тепалик. Утка- 
зилажак бутун тадбир жараёнида у шу ердан жилмас- 
лиги керак. Қўра қурйлган майдон шу ердан яққол кўзга 
ташланади. Талатўп маҳали хиёл чалғиш, бирон хато 
содир бўлса, фақат шу ердан кўриш мумкин, холос.

— Сафармурод, ўғлим, кўп нарса сенга боғлиқ,— 
дея уқтириб қолди чол неварасига,— қайси қулоққа 
қанақа балдоқ тақишликни ўйлаб ўтирмайсан. Тўғри 
ғелганини тақавер. Қўлингга илинганини. Рақамини 
эслаб қолнб, Ойсулувга айтиб улгурсанг бўлгани.

— Мен ўша топдаёқ дафтарга тиркайман.
— Ҳа, балли қизим, рақаминг қаршисига ўлчовини 

тушираверасан. Уни Бойназар оғанг айтиб туради. Чақ- - 
қон, ҳушёр бўл. Анграйма. Сал чалғидингми, тамом, 
такрорлашга фурсат йўқ. Оққуйруқ яшиндай қўлингга 
мирадн-ю, яшиндай учиб кетади, тушундингми?

— Ҳа, балли. Соатга қаранг.
— Бешта кам олти.
— Яна беш дақиқадан кейин ёппасига ҳужумга ўти- 

лади. Команда беришга тайёрланаверинг!
— Ҳув анов ёқда икқп отлнқ биз тамонга қараб ту- 

рибди,— деди Сафармурод кафтини пешонасига қўйиб 
дашт қўйнига тикиларкан.

— Мен учта отлиқни кўряпман,— қўшиб қўйди Ой- 
сулув.

580
www.ziyouz.com kutubxonasi



— Қойилмақом иш бўладигаи кўринади-да,— завқ- 
ланиб кетдн ҳамроҳларидан бири.

Қундузнинг масъуллиги тутди:
— Ҳамма жой-жойига!
Теварагида турганлар гурр этиб Қийикчашмага от 

солдилар.
Қўра томон бораётган Бойназар оға ортидан бир 

қўлида қисқич, бир қўлида яшик тўла рақам ёзилган 
тамға-балдоқларни шарақлатиб Сафармурод чопарди. 
Улар қўрага етишлари билан ҳар ким ўз ўрнини эгал- 
лаб, янги буйруққа шай турарди.

Ойсулув каттагина дафтар ва қалам ушлаган ҳолда 
қўра йўлагининг орқа томонига ўтиб кетди. Елғиз қол- 
ган Қундуз билагидаги соатдан кўз узмай ҳар бир да- 
қиқани санаб ўтказарди.

— Бир ярим минут...— дея шивнрлади ўзига-ўзи.— 
Бир минут, эллик секунд... Қирқ... ўттиз беш...— У қи- 
зил байроқчани олиб баланд кўтарди.— Ун беш... Ун... 
беш, тўрт... уч... икки, бир! Бошланг, азамаТлар!

Байроқчани ҳавода силкитиб, ерга туширди. Қўқ- 
қисдан бутун дашт чайқалгандай бўлди. Чор атрофдан 
отлиқлар ўқдай отилиб чиқдилар. Ев устига ёпирилган 
лашкарларнинг ғолибона наърасидай қудратли қийқи- 
риқлар янгради:

— Хо-хо-хе-хе-хе-е!
Қундуз дурбинни кўзидан олмай атрофни ҳушёр 

кузатарди. Отлиқлар олдига тушиб олиб елиб келаёт- 
ган саноқсиз сайғоқлар Қийикчашма томон оқардилар. 
Бироқ улар дарё яқинидаги пистирмадан чиқиб ёпирил- 
ган бошқа отлиқлар тўдасига дуч келдилару орқалари- 
га қайтдилар.Малларанг тўқайлар, бутазорларга ўзини 
урганлар ҳам пана-панадан қаршилаб чиққан отлиқ- 
лар қуршовига тушаверди. Отлар кишнар, чанг-тўзон 
кўтариб дам у ёққа, дам бу ёққа чопишар, бир ерда 
уюлиб гир айланишарди. Қийикчашма шовқин-сурон, 
тала-тўполон, саросима, ҳаяжон, қийқириқларга тўл- 
ди. Сайғоқлар ялангликлар узра жон асраш пайида 
ўзини ҳар ён урар, қулонлар, ёввойи тўнғиз, гангиб 
қолган тулки болалари, яна нималардир бир ерда а"- 
ланишар, қаёққа югуришмасин, олдиларидан жонлч 
девор тўсарди. Отлиқлар борган сари ҳалқани торан- 
тириб, қисиб келар, фақат қўра томон йўналган очиқ 
майдондаги узундан-узоқ йўлак қолдирмоқда эдилар. 
Таҳликага тушган жониворлар ҳам ана шу йўлак орқа- 
ли қўрага ўзларини уришга мажбур бўлардилар.

www.ziyouz.com kutubxonasi



Қундуз турган тепалик олдидан Амунииг улкан бир 
тармоғи тўлқин уриб ўтарди гўё. Тармоқ эмас, лов 
этиб ёнган аланга оқими жўшиб оқарди. Оёқ остингии 
зир титратиб гумбурласан садолардан ақлинг озгудай. 
Таъқибчилар ичида ўн тўрт-ўн бешга тўлиб-тўлмаган 
навқирон сшлар ҳам оз эмас. Улар улоқ чопди ўйнаёт- 
ган ҳақиқий чавандозлардай тўда оралаб жавлон ури- 
шар, жон-жақдлари билан бақиришиб-чақиришиб, ва- 
зифаларини сидқидилдан бажаришарди. Баъзан эса 
отларини ҳаддан ортиқ чоптирпб юбориш билан таъ- 
қибга олган жониворларидан ўзиб, ўтиб кетиб' қоли- 
шарди. Шундай пайтда ҳар бир ҳаракатни ниҳоятда 
ҳушёрлик билан кузатаётган Қундузнинг овози рупор 
орқали янграрди:

— «Қизил тонг»ликлар, «Қизил тонг»ликлар орқага 
қайтинг! Пода тўзиб кетади, орқага қайтинг деяпман!

Қулоқни Қоматга келтирувчи маъраш, кишнашлар 
ичида ақлини йўқотган ёввойи жондорлар инсонга бўй- 
сунишдан ўзга илож қолмаганлигини сезиб қолдилар. 
Қундуз нафасини ичнга ютиб, ҳозир нима содир бўли- 
шини олдиндан билиб турарди гўё. Одамлар унинг айт- 
гаяини бекаму кўст бажаришга уринардилар. Селдай 
тошиб оқаётган жониворларнинг ҳаммаси қўрага қа- 
малса тамом — марра уларники. Бироқ муаммо аввал 
ўйлаб қўйилгандай осон кўчмади. Кутилмаганда шун- 
дай ҳодиса юз бердики, таърифлашга тил ожиз. Дим- 
ланиб қолган кучли тўфон қирғоқ дамбаларини ўпириб 
кетгани каби-сийғоқлар ҳам икки ёндаги отлиқлар са- 
фини бузиб юборди. Устига-устак, одамлар бошидан 
сакраб ўтиб, қочиб қолардилар. Қундуз шап этип тиз- 
засига уриб қўйди.' Боядан бери жон ҳолатда томоқ 
қириб бақириб-чақиришлари бир пул бўлди. Титраб, 
қақшаб кетди у. Икки қўли билан юзини яширганича 
ўтириб қолди.

— Тамом, тамом, ҳаммаси барбод бўлди!—деди у.
Чавандозлар йўл қўйган хатоларини тузатишга ки- 

ришдилар. Иккй-уч гуруҳ сафдан ажралиб чиқди-да, 
тум-тарақайлаб қочаётган сайғоқларни қувиб кетди. 
Ҳаммасини бўлмаса ҳам кўпчилигини қуршаб олиб, 
изига қайтаришга эришди.

Қун кўк юзига кўтарилиб, баданларни қизита бош- 
лади. Чаккалардан шаррос тер қуйиларди. Юз-кўзлар- 
ни ювнб тушаётган аччиқ тер ғашга тегар, томоқларга 
чанг тиқвлиб йўталтирарди. Қийқириқлар пасайиб 
қолди. Баъзиларнинг кўзлари ҳеч нимани кўрмасди.

Жониворлар дуч келган отларга ўзларини уриб, сап- 
чнрдилар. Аҳвол танг. Қундуз бошини кўтарди. Эндн 
ҳзммадан кўра жониворларнинг ҳолига ачина бошла- 
ди. Биронтаси от туёқлари остига тушиб, нобуд бўл- 
маса гўргайди, деб чўчирди.

Тобора кун қизиб, бошланган тадбир чўзилиб кет- 
лч. Аммо уни тўхтатиб бўлмасди энди. Охирига етка- 
зиш ксрак. Бошқа йўл йўқ!

Сафлар яна ўзини ўнглаб олди. Жониворлар қўра 
пчини тўлдириб, тегирмон паррагидай гир айланиб 
колншди, Бир-бирларини туртиб-суртиб ирғишлаб, қўра 
деворлари устидан ошиб ўтмоққа шайланардилар. Би- 
роқ буни олдиндан сезиб деворларни мустаҳкам ва ба- 
ланд қилиб қуришган эди.

— Оч, оч! Ни.мага анграйиб қолдннг?— бақирди 
яна Қундуз,— эшикни кўтар!

— Торт арқонни!—бу Бойназар оғанинг буйруғм 
эди. Ниҳоят, ғалтак шириллаб айланди-ю, арқон четан 
эшикни кўтариб юбориши биланоқ тагидан бир эмас, 
икки сайғоқ юлдуздай учиб йўлакка ўтиб олди. Улар- 
дан бирини чаққон тутишиб ер тарози устига қўйиш- 
ди. Сафармурод шу заҳотиёқ унинг қулоғига жаз эт- 
казиб балдоқ тақа қолди. Буни у шунчалик тезлик 
билан бажардики, ҳатто темир қисқич тешган қулоқ- 
дан қон чиқиб ҳам улгурмади.

— Ун саккиз!—деди у дарров.
— Ун саккиз,— дея такрорлади Ойсулув, қўлидаги 

дафтарга шу рақамни қайд этаркан.— Ездим!
— Вазни — саксон тўққиз!—деди Бойназар оға.
— Саксон тўққиз... Ездим!
— Узунлиги — бир юз беш, бўйи — тўқсон уч... Қўй- 

вор жониворни!
, Қўлдан чиқиб, ўқдай отилган сайғоқ орқа эшикни 

бир нуқиш билан очиб юборди-ю, ўзини кенг далага 
урдн.

— Тамғаси — ўн саккиз... Оғнрлиги саксон тўққиз 
кило... Узунлиги бир юз беш... бўйи — тўқсон уч!— ёз- 
ганларини такрорлади Ойсулув.

Тарози устига иккинчи сайғоқ келтирилди. Шундан 
кейин навбатма-навбат учинчиси... тўртинчиси... еттин- 
чисн...

Ҳар бир жараён учун бир-икки минутга етар-етмас 
вақт сарф бўларди, холос. Аммо шу қисқа муддат су- 
рункасига такрорланавергандан кейин тинкангни қу-

ритиб қўяр экан. Ҳамманинг ранги-рўйига қараб бўл- 
мас, чаиг, лой, отлар ҳориб, баданларидан тер қоври 
буғ сингарн уфуриб турарди.

Бойназар оғанинг ҳам суроби тўғри бўлиб қолди. 
Қундуз билан Ойсулувнинг кўзлари киртайиб, ич-ичига 
ботиб кетди. Сафармуроднинг қисқич ушлаган қўлла- 
ри қалтирар, чилп-чилп қонга беланган бармоқлари 
жонсиздай...

Туш маҳали барча мириқиб ухлаб олди. Иштаҳа 
билан овқат ейилди. Бир-бирларига ҳазил-ҳузул сўз 
айтиб чақчақлашишди. Руҳлари енгил тортди. Табний- 
ки, не машаққат билан қўлга кирган бўлса ҳам бирин- 
чи ғалаба бошқача туюларди. Олдинда яна қанча- 
қанча машаққатлар борлиги эса ҳеч кимга тааллуқли 
эмасдай.

Лекин кейингилари дастлабкилари сингари оғир 
бўлмади. Одамларнинг кўзлари пишиб, аввалйга йўл 
қўйилган айрим хатоларни четлаб ўтиш, камроқ куч 
сарф қилиб, кўпроқ муддатдан ютиш усулларини ўрта- 
ниб олган эдилар. Шу йўсинда қарийб бир ярим ой 
ичи Устюрт яссилигида истиқомат қилувчи жондорлар 
борки, деярли ҳаммаси сарҳисоб қилинди: уч минг 
икки юз қирқ сайғоқ, тўқсон етти қулон, бир юз олТ- 
миш уч жайрон, ўттиз тўрт оролпайғамбар кийиги, олти 
юз ёввойи тўнғиз ва уч юзга яқин архар рўйхатга 
олинди.

Яссиликда архарлар борлиги илгаритдан маълум 
эди-ю, аммо кўпчилик уларни қирилиб кетган деб ҳи- 
соблар, бўлса ўн-ўн беш бошдан ошмас, деб ўйлашар- 
ди. Натижа бошқача бўлиб чиқди. Улар асосан ғар- 
би-жанубий Чинк харсанглари ораларида, Қоплонқир- 
да ҳаёт кечиришар эди.

Қундуз бошлаб берган ташаббус таҳсинга сазовор 
бўлди. Энг муҳими, ноёб жондорларга нисбатан бар- 
чада шафқат уйғотолдн у. Умумий мулк деб саналган 
табиий бойликни кўз қорачиғидай асраш ' туйғусини 
қўзғади ҳам.мада. Бироқ севинишга эрта эди ҳали. 
Асраган кўзга чўп тушар, дегандай, шу беозор маҳ- 
луқлар қисматида яна қандай мусибатлар борлиги- 
ни, назоратчиларни эса яна қанча-қанча ташвиш ва 
жонсаракликлар кутиб турганини ҳали ҳеч ким бил- 
масди. •

III

— Нега мени бу ёққа чақирдинг, Сафармурод? Га- 
пинг бўлса жур, уйда гапир. Энам нйма деб ўйлайди? 
Акаларим кўнглига нима келади? Қўни-қўшнининг на- 
аари тушса...

— Тўхта, Ойсулув, бор-йўғи икки оғиз сўзим бор, 
айтаману кетаман. Қулоқ сол, буни айтиш учун кўпдан 
оғиз ростлаб юрардим. Икки ойдан ошди. Жуда қий- 
налиб кетдим, мен сенга айтсам...

йигит қалбига йиғилиб қолган дардини рўйирост 
тўкиб солишга юрак ютиб келгану, ниҳоят учрашишга 
муяссар бўлганида тили танглайига ёпишиб қолаётган- 
дай эди. Ҳатто .қизнинг қарашига тоқат қилолмай, 
бошини хиёл буриб олди. Қўлларини қаерга қўйишини 
билмас, бармоқлари дам-бадам кўйлак тугмаларига 
ёпишар, уни узиб олиш даражасига етарди.

— Сенга нима бўлди, Сафармурод? «Қийналиб 
кетдим», деганинг неси? Кўнглингда борини айт, ту- 
тйлма... Мен ёвузмасман-ку?

— Сейи ҳеч ким ёвуз демайди. Сен ёвуз бўлолмай- 
сан... Сен... умуман... Сен жуда яхшисан, Ойсулув... — 
Шундай деди-ю, яна тин олди йигит.

Қизнинг юзига гуп этиб қизиллик урди. Юраги ти- 
пирчилади. Кўзларини олиб қочди. Бошини қуйи эгнб, 
ер чизди.

— Тушундингми!— Нега шундай савол берганига 
Сафармуроднинг ўзи ҳайрон эди.

— Нимани тушунай?— Ойсулув шайтонлик қилиб 
кулди.

Сафармурод энтикди. Пешонасини ишқади.
— Тавба, ростдан бир нима бўлганми менга? Нима 

деяпман ўзи? Айтмоқчийдимки... Мени қийнама, Ойсу- 
лув, қулоқ сол... Мен сенга кўпдан бери айтмоқчи бўл- 
ган гапимни айтаман... Ҳа, бугун айтишим керак.

Бошқа одам бўлганда қиз қўл силтаганча кетиб қо- 
ларди аллақачон. Сафармурод «бошқа одам» эмас. 
йигитнинг изтиробини аллақачонлар сезган, бу — бир 
томондан ҳузур бахш этса, иккинчи томондан чўчитиб 
турарди. Унинг наздида ораларида ер билан осмонча 
фарқ бор гўё. Йигит ҳали соф, ўн гулидан бири ҳам 
очилмаган, чин кўнгилдан севги изҳор қилса, манаман 
деган қиз унинг майлига рози бўлади. Ойсулув-чи? У 
ҳам ёш, баҳор чечакларидай айни очилиб етилган пай-

ти. Лекин эрга тегиб чиққан, деган номи бор. Сафар- 
мурод бу ёғини билармикин? Эл оғзига элак тутиб бўл- 
майди, ахир. Уйланмаган йигит эр қилиб чиққан жу- 
вонни олди, деган малома.тга қолмайдими кейин. 
Унинг ҳам тенг-тўшлари, дўстлари бор, ўртага олиб, 
бир куни шу ҳақда гап очиб қблсалар...

— Гапимга қулоқ сол,— деди яна Сафармурод ан- 
дак дадилланиб— мендан кулма. Ҳар куни тушимда 
кўрамап, сенга интиламан. Сен бўлсанг, терс ўгири- 
либ кетаверасан доим. Уша, Қундуз опани қидириб 
борган кунимиз биринчи бор кўргандим сени... Ушан- 
дан бери азобдаман. Кунда йўлингни пойлайман, Шер- 
оролдан қайтишингни кутиб тентирайман. Узоқдан кў- 
раману кўнглим таскин топади. Қачон қаерда бўли- 
шингдав хабардорман, изингдан қолмайман ҳеч. Осто- 
нанг ёнига кўп келаман, аммо киришга журъатим йўқ. 
Жинни бўлиб қолишим ҳам ҳеч гапмас. Кулма мен- 
дан, ростини айтяпман...

Ойсулувнинг қоматига ярашган гулдор кўйлаги, 
белини қучоқлаган беқасам камзули, бошидаги чамбар 
сочлари, гулдай рухсори, хиёл чўчинқираш ва ҳаё акс 
этган кўзлари Сафармурод қалбини баттар ўртарди. 
У егерликка ўтибдики, Қундуз ҳимоясидаги қўриқхо- 
надан узоқлашгиси йўқ. Сувдошга борса ҳам икки-уч 
кун утмай қайтиб келаверар, бу билан бобосини ёлғиз 
қолдириб, ранжитаётганини ҳам сезмасди. Чолнинг 
атрофидаги муҳитдан Қундуз_ теварагидаги муҳит 
минг бора азизроқ, файзлироқ тўюлар, ўзини шу муҳит- 
га боғланиб қолаётгандай ҳис қилаверарди. Ойсулувга 
қанча яқин юрса, шунча бахтиёр. Аммо қиз билан 
бирон марта яқин бўлиб, суҳбатга қонган эмас шу чоқ- 
қача. Мана ҳозиргидай гаплашиб олишни орзиқиб кут- 
ган эди. Ниҳоят, эришди.

Авваллари жувоннинг ўзи унинг назари тушган ма- 
ҳал хиёл мийиғида кулиб жавоб қиларди. Жон офати 
табассуми кундай ярқираб кетарди. Бора-бора бундан 
асар қолмади. Қиз ўзини олиб қочадиган, нигоҳини 
четлаб ўтадиган бўлиб қолди.' Бу билан ҳамма нарса 
ўзгариб кетди гўё. Мана, ниҳоят, Сафармурод Ойсу- 
лувнинг уйига келди-ю, бир бола орқали уни чақир- 
тирди. Улар ёт кўздан панароқ деб поялари аллақа- 
чон ўриб олинган жўхоризор марзаси бўйлаб булоқ бў- 
йига келган эдилар. Суҳбат худди шу ерда борарди.

Сафармуроднинг «қийналиб кетдим», деган гаплари 
унга қаттиқ таъеир қилди чоғи, нафаси ичига тушиб,

йиғламоқдан бери бўлиб-турарди. Бир нима деб, жа- 
воб қилгудай бўлеа, ўкириб юборадиган худди... Суви 
камайиб, сўқир кўздай чўкиб қолган булоқ эса ҳозир 
бежилва, сокин эди. Икки ёшнинг суҳбати унда рашк 
қўзғагандай бўлди бирдан. Қосадаги сувдай чайқал- 
ди-ю, шовур урди. Ер бағирлаб уфурган шамол қиз- 
нинг этаклари билан ўйнашиб, болдирларигача очнб 
юборди. Қуриган ёвшан шохларини синдириб, ҳар ён 
улоқтирди. Хас-чўплар тўзғиди ҳавода. Узоқ-узоқлар- 
да чанг қуббалаб кўтарилади. Бироқ икки ёш парво 
қилмасди бунга. Кўзларига ҳеч нарса кўринмас, қу- 
лоқлари ҳеч нимани эшитмасди.

— Шу гапларни менга айтмасанг бўларди, Сафар- 
мурод,— деди ниҳоят сокин товуш билан Ойсулув.

йигит бир қадам олдинга ташланди:
— Нимага... Нега унақа дейсан, Ойсулув? Ахир, 

мен...— У қалқиб кетиб, томоқ қириб олди.— Айтма- 
сам бўлмасди-да, ахир... Шу қарашларинг, шу жоду 
кўзинг, товушинг сеҳрига бардош қилолмай қолдим. 
Оҳанрабойинг борми, билмайман, мени ўзингга яқнн 
тортганинг .тортган. Бир кун кўрмасам, эзилиб юраман 
кечгача. Кўнглимга чироқ ёқса, ёримайди. .Ишим ўн- 
гидан келмай қийналиб юраман. Ҳа, сулувгннам, бу 
уқубатларга чидаш осон дейсанми? Менга асиру муб- 
тало бўл, десанг, бўлай, сенинг ҳукмингдан чиқмайин, 
майли. Сени деб яшайман, сени деб нафас оламан... 
Фақат мени бу азобдан қутқарсанг бас. Борди-ю, бош- 
қада кўнглинг бўлса, айт. Севгида сенга лойиқ эмасли- 
гимни рўйи рост гапир. Ранжимайман, тақдиримга тан 
бериб, этагимни елпийману келган йўлимга кетавера- 
ман! Айт, чироғим, айт!..

— Бас қил, Сафармурод, бу гапларинг 'билан мен 
бечорани қийнаяпсан!— Ойсулув икки қўлини бағрига 
маҳкам босганча ҳалқа-ҳалқа ёшга тўлган кўзларини 
ердан кўтаришга журъат қилолмасди. Шу билан бирга 
фарёд кўтариб юборишдан ҳам ўзини аранг тутиб ту- 
рарди,— бу гапларни сен айтмадинг, Сафармурод, мен 
эшитмадим... Мен кетай...

— Тўхтаб тур,— деди шошиб Сафармурод,— яли- 
наман, кетма, сулувим. Шунча азобинг етмасмиди... 
Кетма. Сени жонимдан ортиқ кўриш билан... жонингга 
теккан бўлсам, кечир... •■

— Ундай деб ўйлама, оғажон... Мени қийнама! Се- 
ви ҳар сўзинг юрагимга ханжар бўлиб ботишини сезяп*

санми? Бунга тоқат қилолмайман. Мени кечир, жон 
Сафармурод... Мен борайин... Сен ўзингни босиб ол, 
мени унут...

— Вой худойим-ей, нимага ундақа дейсан? Бирон 
важи бўлса, айт.

— Қистама! — жувон энтикиб, овозини ичига 
ютди.—Мен айтолмайдиган гапни айтишга зўрлама, — 
деди у зўрға. — Мени юрагингдаи чиқариб ташла.

— Иўқ, унутолмайман!— Шартта қайрилиб кет- 
моқчи бўлган Ойсулувнинг қўлидан тутди у.— Нима 
десанг, де. Аммо унут дема, Ойсулув... Унутолмайман 
бари бир...

Қиз қўлини тортиб олди.
— Унут!
— Нимага ундай дейсан?
— Бу мумкин эмас?— жиддий тикилди жувон,— 

бу мумкин эмас!.. Қисматимни билмайсан-ку, ахир... 
Ҳеч нимани билмайсан!

— Биламан!
— Нени биласан?
— Ҳаммасини! Ҳаммасини биламан, шунинг учун 

севаман, оқилам.— Йигитнинг овозида ҳам кескинлик 
уйғонди.— Ўтинаман.

У Ойсулувнинг қўлларини шартта олиб, лабларига 
босди, Ойсулув унинг эгилган боши узра энгашиб бе- 
тартиб таралган сочларига лабларини тегизмоқчи бўл- 
ди-ю, яна бирдан чўчиб ўзига келди-да, қўлларини тор- 
тиб олди. Сўнг кескин бурилди-да, орқасига қарамай 
чопқиллаганича кетди.

Иигит бошини икки қўли орасига олиб, маҳкам қис- 
ганича қолди. Маст кишидай турган жойида тебранди. 
«Мени севишинг мумкин эмас...» дея Ойсулувнинг гап- 
ларини такрорлади беихтиёр. Икки-уч қадам олдинга 
юрди. Жувон эса аллақачон кўздан йўқолган, фақат 
хас-чўпларгина пирпчрак бўлиб юрарди атрофда. У маст 
одамдек чайқала-чайқала шудгорни пайҳонлаганича 
юриб, булоқ бўйидан олислай бошлади. Бирдан ким- 
дир чақиргандай бўлди уни. Ортига қаради. Булоқ ла- 
бидаги жийдага қантариқлик оти кишнаётган экан. 
Сал бўлмаса, уни унутиб кетаркан-а!

Отга минди. От эса қаёққа боришини билмай, бир 
ерда ҳақ деб тураверди. Ниҳоят, тоқати тоқ бўлди ше- 
килли, ер тепинди. Пишқирди. Бошини бир силкиб, 
тизгини бўшлигини сезди-да, аста одимлади. '

Тиканли хас-чўплар от туёқларига сурканар, йўл-

дан қайтармоқ бўлиб, ортга тортқилар, жилға сингари 
шовур-шувур сас чиқарарди.

Кутилмаганда от юришдан тўхтади. Нимадандир 
ҳуркиб, бир силкиниш билан пишқирди. Қандайдир 
қуш қаттиқ қийқирди. Сафармурод эгар устида қал- 
қиб кетди. Шошиб теваракка қаради. Бир неча қадам 
нарида бургут ўтирар, сўрамай-нетмай бостириб кела- 
ётган отлиқни анчадан бери кузатарди. Бундан унннг 
жаҳли чиқди. Қанотларини елкандай ёйиб, гир айлан- 
ганича қаттиқ чинқирди. Отни чўчитди-ю, аммо йўл- 
дан қайтаришга қурби етмади. Шундай пайтда тенти- 
райдиган бошқа жой қуриб қолган эканми, дегандай, 
қанотларини яна асабий силкиди. Отлиқ эса пинагини 
бузадиган эмас. Демак, атайи унинг тушлигига халал 
етказмоқчи экан. Тайёр ошга пашша тушди-я, тамом 
энди, қочиб қолиш керак. Бошқа илож йўқ!

Сафармурод шамол бағрини ёриб кўкка кўтарил- 
ган қушга кўзларини қисиб қаради-да, кейин ўзига кела 
бошлади. Атрофга аланглаб ҳайрон бўлди. Қачон, қан- 
дай келиб қолди бу ёқларга?

— Суф-э, сендай одамга!—дея ранжиди ўзидан- 
ўзи, кейин отнинг бошини келган томонига бурмоқчи 
бўлди. Шу заҳоти кўзи нимагадир тушиб, юраги шув 
этиб кетди. Ҳозиргина бургут кўтарилган ерда бир сан- 
ғоқ чўзилиб ётарди, қулоғида таниш тамға ҳам бор. 
Буни Сафармуроднинг ўзи қадаган эди. Сайғоқ эса 
ҳаракатсиз ётар, қорни шишиб, қаппайиброқ қолган 
эди.

Сафармурод отдан тушди-ю, яқинроқ бориб тамға 
рақамини кўздан кечирди: етмиш етти...

Жағи очилиб, тили осилиб қолибди жониворнинг, 
жон берганга қадар ҳам тоза азоб чекканга ўхшайди. 
Биқинидан оққан қон уюшнб қоп-қорайиб кетибди. 
Қайси қўлинг сингур ўлдирди буни?

Уқ биқинидан тешиб ўтибди.
— Ярамаслар!—дея муштумини тугди у.
Иигирма қадамча нарида яна шундай ҳодиса: бир 

юз учинчи...
— Аблаҳлар!—дея қаҳр билан бақириб юборди 

Сафармурод. Лаблари қисилиб ғижирлади. Уша хиё- 
наткорни ҳозироқ учратса-ю, бўғиб ташлай қолса!..

Қони қайнаб кетди унинг. Оғзига келганини аямай 
айтиб сўка бошлади. «Бундай разилликдан нима ҳало,- 
ват топа қолдинг, ярамас?! Шу беозор, бегуноҳ жабр- 
дийда нима ёмонлик қилганди сенга?» Қейин ўйлаб

кетди: шундай золимлик замирида бирон сир йўқми- 
кян? Ейиш учун отилса, ташлаб кетадими? Рост, бу 
машъумлик тагида шак-шубҳасиз бирор сир бор.

Сафармурод ҳодисадан Қундузни тезроқ хабардор 
қилиш учун отини елдириб кетди. У дашт ўртасида со- 
дир бўлган мазкур жиноятни қасддан қилинганига ас- 
тойдил ишонди. Лекин аслида ундай эмас, воқеа бутун- 
лай бошқача бўлган эди.

Утган кечаги тун ҳавоси ниҳоятда сокин ва илиқ 
эди. Чигирткаларнинг чириллаши-ю, тирикчилик пайи- 
да изғиган мавжудотнинг уввосигина бузарди бу со- 
кинликни. Ой ҳамрн чиқмагани учун атроф зим-зиё. 
Икки қадам нарини таниб бўлмасди. Фақат геккон 
деб аталган чўл калтакесагигина писанд қилмасди бу- 
ни. Унинг кўзлари ўткир. Думини гижинг қилиб, узун 
оёқлари билан тик кўтарилган ҳолда бир неча чақирим 
нарида нима бўлаётганини кўра олади. Хиёл хатар 
сезилса, бас, бағрини ерга бериб ётиб олади-да, душ- 
мани ёнидан ўтиб кетгунига қадар чурқ этмайди. Ран- 
ги тупроқ рангида бўлгани учун кундуз кунлари ҳам 
унп дафъатан таниб олиш қийин.

Шу кеча ҳар сафаргидай инидан ирғиб чиқди-да, 
атрофга қулоқ солди. Хатар йўқ. Демак, бемалол овоз- 
ни ванг қўйиб, дилни чоғ қилавериш мумкин. У чир- 
қилласа, бақбақаси пуфакдай шишиб кетар, бутун ву- 
жуди ҳаракатга келар эди. Овози олис-олисларгача 
етиб борар, ўзига ўхшаш қанча-қанча калтакесаклар- 
нинг бирин-кетин ковакларидан бош кўтариб, қўшиғи- 
га жўр бўлишга чақирарди. Ҳаммаёқни чирил-чирил- 
лар босиб кетади бирдан. Яхлит бир симфония дейсиз. 
Уларнннг тинчига халал берувчи бўлмаса, эрталабга- 
ча ҳам тинишмайди. Фақат пешталқинлик қилғувчи- 
нинг жағи толмаса бас. Борди-юГунинг нафаси қўққис- 
дан ўчса, демак, хавфдан дарак бор. Ҳаммасининг да- 
ми ичига тушади-ю, паққос тинчийди атроф. Бу сафар 
ҳам худди шундай бўлди. Пешталқинчининг қулоғига 
ўнқир-чўнқирлардан сакраб, чайқалиб яқинлашаётган 
«газик»нинг шовқини эшитилди. Мотор товуши. бор- 
ган сари кучаярди. Машина чироқларидан таралган 
нур кемаларга йўл кўрсатувчи маёқ шуъласи сингари 
кенгликлар узра ёйиларди. .

Геккон кўзларини чақчайтириб ҳайкалдай қотди. 
Дафъатан шуъла тушиб кўз нурини кесди. Шартта ер-

га цапишди. Кейин лип этди-ю, тўғри келган ковакка 
ўзини ура қолди.

Машинада бир эмас, уч киши ўтирарди. Улар ши- 
ракайф, оғизларидан оқ ит кириб, қора ит чиқар, ма- 
шина фараси ёруғига тушиб қолган сайғоқларни жон- 
жақдлари билан' қувиб келишарди. Кўзни қамашти- 
рувчи нур жониворларни афсунлаб олгандай. Улар 
шунча югурганлари билан фара ёруғи доирасидан чи- 
қиб кетолмасдилар ҳеч.

— Анавуси семизроқ кўринади, ўшани мўлжалга 
ол, дирдовини бошингга урасанми?—дея маслаҳат бе- 
рарди улардан бири,— тезроқ ҳайдасанг-чи,— ўшқи- 
риб қам қўярди шоферга,— ўнгроқдан юр, энди чапга 
бур!

— Ер нотекис, мувозанатни тутолмай қоляпман, 
ўқим беҳуда кетади худди,— нолиди сайғоқларга мил- 
тиқ ўқталиб бораётган иккинчиси.

— Ошиқма!—жеркиб берди машина ҳайдовчи,— 
яқинроқ борайлик, кейин отасан! Яна озроқ... Ана энди 
от! От, деяпман, нимага анқаясан!

— Узинг ҳайда машинангни!
— Э-э... қўлингдан келмаса, нима қиласан катта 

кетиб? Ҳа, сендақа мерганни... Бу ёққа бер милтиқни!
— Тўхта, бировини отай ҳеч бўлмаса!
— От! От!
Уқ отилди. Сайғоқларнинг бири умбалоқ ошиб туш- 

ди.
— Маладес, бопладинг! Бўш келма, энди анавини- 

сини.
— Отолмайман.
— Нимага? ’
— Қўлим қалтираяпти.
— Бер, ўзим отаман!
Қўштиғли милтиқ кетма-кет отилар, янгидан ўқла- 

нар, бақириб-чақириб, сўкинишлар авжга минарди.
Ниҳоят, яна битта сайғоқ қулади. Овлари юришди 

чоғи. Бу — иштаҳаларини баттар қўзғаб юборди. Бўш 
келмасликка ўтдилар. Ҳар бирлари иложи борича кўп- 
роқ отиб, маҳоратларини намойиш қилмоққа ошиқар- 
дилар. Милтиқ қўлдан-қўлга ўтарди. Нишонга олгап- 
лари чап бериб қолиб, ўқлари зое кетса: «Ҳайда, ҳай- 
да тезроқ!»—дея бақириб сўкиб, шофердан аламлари- 
ни олардилар.

Кутилмаганда машина чуқурликка шўнғиб кетдн. 
Мотор ўчди. Шунча газ берилишига қарамай ўт ола

цолай демасди. Яна жийтиб сўкишлар бошланди. Бир- 
бирларини айблашар, қанча сайғоқни назардан қочи- 
риб юборганларига ачиниб, тиззаларига уришарди.

Сўнгра ўқ отган йигит кабинадан тушиб қоронғида 
тимирскилай-тимирскилай қулаган сайғоқни топди. 
Хийла каттагина экан. ШерикларшГи чақирди. Учов- 
лон уни кўтаришиб, аранг машинага олиб келдилар.

Шофер капотни очиб, мотор ичини ковлаштирди. 
Нимасинидир тузатди. Машинасини чуқурликдан олиб 
чиққунча эси кетди,

Йўлга тушдилар. Энди ортда қолган ўлжаларини 
йиғиштириб олишлари керак. Тоза қидиришди. Бироқ 
сайғоқларни қувлашга берилиб, йўлдан бутунлай чал- 
гиб кетган эдилар. Отганлари қаерга қулаб, қаерда 
қоЛганини билмасдилар. Ҳозир тун-ку, даштли жойда 
кундуз куни юриб, йўлингдан адашасану...

Қидира-қидира тинкалари қуриди. Тополмадилар. 
Фақат эртаси куни Сафармурод тасодифан худди ана 
шу фожианинг устидан чиқиб қолган эди.

IV

Егерлар кун бўйи из қидириб эсларп кетди. Дашт- 
да нима кўп, машина излари. Қайсиниси тунда қароқ- 
чилик қилганларга тегишлилигини билиб бўлмайди. 
Бунинг устига муттасил шамол қутуриб, ҳаммаёқни 
текислаб юборган. Изларнинг янги, эскисини фарқ қи- 
лолмайсан. Ҳозиргина сени -етаклаб кетаётгани бошқа 
бирор изга уланади-ю, калаванинг учи йўқолади. Баъ- 
зан оёғинг остидан лоп этиб янгиси чиқиб қолади-да, 
олис-олисларга етаклаб кетади, яна кейин айлантира- 
айлантира тинкангни қуритиб, ҳалиги йўлнинг бошига 
келтйриб қўяди. Гангийсан, ҳорийсан! Охири дайди- 
санқиликдан воз кечишга мажбур бўласан. Фақат 
Бойназар оға қайта-қайта кузатиш, синчиклаб текши- 
риш орқасида ҳар бир изни фарқлар, куннинг қайси 
маҳалда, қандай машина ўтганлиги, унинг ичида қан- 
ча юки борлигигача аниқлай оларди. Бу сафар ҳам 
шундай бўлди. У етиб келди-ю, из қидирувчиларнинг 
мушкули осон кўчди.

— Из — «газик» машинаники,— деган хулосага кел- 
ди у, бир соатга яқин ғивирлаб юриб,— ичида уч-тўрт 
кишидан кам одам бўлмаган.

— Қаёққа кетган деб ўйлайсиз уларни?
— Тўппа-тўғри Борса келмасга қараб йўл олган.
— Қайсинисига?
— Уша, биёбондагисига. Айтганимга кириб, Борса 

келмасни мўлжаллаб кетаверннг, янглишмайсиз.
— Сиз-чи?
— Оббо, қизим-эй, Бойназар оғангиз, борса, сану 

манга бориб қолади. Қўйинг мени. Азалдан даҳанаки 
жангга тоб-тоқатим йўқроқман. Урнимга Сафармурод 
ҳамроҳ бўлади сизга. Бор, ўғлим, бўш келма.

Чол ҳаҳ чиқди. Борса келмаснинг кунботаридан 
икки чақиримча нарида улкан минорадай темир ҳаво- 
за ракета янглиғ кўкка бўй чўзган эди. Бу ердан оти- 
либ чиққан нефть довруғи оз муддат ичида бутун рес- 
публикага ёйилган, радио ва газеталар нефтчиларнинг 
жасоратлари, кундалик ютуқлари тўғрисида тез-тез 
материаллар бериб турарди. Борса келмасдан қирқ ча- 
қирим олисроқда эса Қорақудуқ, олтмиш чақиримда 
Қувончли бурғуларини ишга тушириш тараддуди кўри- 
ларди. Борса келмас қудуғи — Устюртдаги барча бур- 
ғулар ичида энг йириги. Тарновлардан оққан қора ол- 
тин махсус ҳовузни тўлдирмоқда. Ғизиллаб келиб-ке- 
тиб турган машнналарнинг кети узилмайди. Иш кийим- 
лари қора мойга беланган ишчиларнинг кўзлари чақ- 
ноқ, димоғлари чоғ, ўз вазифаларини сидқидилдан ба- 
жариш билан мағрур...

Ҳавозадан нарироқда қандайдир қувурларни пай- 
вандлаётган йигитлар икки отлиқни кўришлари билан 
бир нафас юмушларини тўхтатиб тикилдилар. Айниқ- 
са, бежиримгина қизнинг от устида виқор билан ўти- 
риши диққатларини боғлаб қўйди уларнинг. Чунки шу 
ўтиришда Қундузхон манман деган билан кўпкарида 
беллашмоққа шайланган ҳақиқий чавандозларга ,ўх- 
шаб кетарди. Баъзиларй оғизларини ярим очганларича 
сассиз анграйдилар, баъзилар имо-ишора билан тир- 
жайишиб бир-бирларига маъноли қараб қўйишардн. 
Отлиқлар эса кўзинг тушса, бошинг айланиб кетгудан 
баланд ҳавозадан нигоҳ узмасдилар. Кўкда сузган лах- 
та-лахта булутлар фонида ҳавоза аста бир томонга 
оғиб бораётгандай, ҳализамон гурсиллаб қулаб туша- 
дигандай гўё.

Оқ халатли ёшгина қиз ингнчка шиша пробиркани 
тарновдан оқиб бораётган қора массага ботириб ола- 
ди-да, қуёшга тутиб, унга узоқ тикилади. Қейин яқин- 
гинасидаги вагон уйлардан бирига кириб кетади.

Катта-катта бостирмалар остида уйдай-уйдай кела- 
диган машиналарнинг парраклари гир айланади. Қу- 
лоч-қулоч сербар ленталар ҳар ён тортилиб, генератор, 
движокларни ишга солади. Уларнинг шовқин-сурони- 
дан оёқ остинг бетиним гумбурлайди, теварак ларза- 
га келади.

Икки отлиқ нимага келганларини ҳам унутган син- 
гари биёбон ўртасидаги бу янги манзарадан кўз олмай 
кезишар, сурондан отлар ҳуркишар эди. Сафармурод- 
иинг оти сурила-сурила пайвандчилар устига келиб, 
улардан бирини босиб кетишига сал қолди. Сапчиб ўр- 
нидан тургани жаҳл билан силтаб ташлади:

— Ог ўйинингни нарироқда қилсанг-чи, ҳой! Бу ер 
сенга цирк майдонимас-ку!

Сафармурод отининг қорнига ниқтаб четга 
ўтди.

Ҳалпги жеркиб берганнинг овози Қундузни ҳам ҳу- 
шига келтирди:

■ — Қечирасиз, бу ерда ким бошлиқ?
•— Нима?
Қундуз шовқинни босиб кетар даражада бақириб 

гапирдн:
— Бошлиғингизни сўраяпман!
— Бизда мастер бор, поммастер бор. Қайсиниси ке- 

рак?
— Энг каттаси.
— Отдан тушиб, ҳов анови уйга киринг, бўлмасам. 

Бари бир, отингиз билан сиғмайсиз унга.
йигитлар кулди.
— Бу жонон отдан тушса ҳам эгардан тушмайди- 

ганлардан кўринади.— Пичинг қилди улардан бири.
Яна қаҳ-қаҳ уриб кулишди. Шундан кейин Қундуз 

бир сакраб, ерга қўнди-да, тизгинни Сафармуродга 
тутқазди. Қундуз кирган вагон — уй, ичи ёп-ёруғ, дё- 
разалардан нур ёгилиб турарди. Девор тагида ўрин- 
диқлар. Столда чизмаларга тўла шалдироқ қоғозлар. 
У ер-бу ерга «Электр токидан эҳтиёт бўлинг», «Мана- 
ғи газандалардан эҳтлёт бўлинг», деб ёзилган огоҳлан- 
тирувчи плакатлар, қорақурт, паланга, чарх илон, кўл- 
вор илон, чаёнларнинг суратлари осиғлиқ.

Хона тўри турли аппаратлар билан тирбанд. Сар- 
гиш соч, юзларини чўл шамоли ялаб, қип-қизарган, 
брезёнт шим кийган, майкачан, кўзлари кўкиш рус йи- 
ғити электр орқали ким биландир бақириб гаплашмоқ- 
да:

— Валечка, эшитяпсанми? Роса олтнда... йўқ, олтн- 
да, деяпман, Валечка, приём...

Селектордан аёл овози эшитиларди-ю, аммо аипа- 
ратнинг вағиллашидан гап маъносига тушуниб бўлмас- 
ди. Овоз эса қандай вағирлаб бошланса, яна шундай 
вағирлаб тугарди. Ҳар гапнинг охирида «приём* де- 
ган сўзни такрорлаш ҳам унутилмасди.

— Бошлиққа етказиш эсингдан чиқмасин, бугун 
етти тоннадан ошади, эшитяпсанми, етти тоннадан... 
приём!..

Қундуз ана шу ақлли аппаратлар олдида ўзинижид- 
дий, ишчан ва салобатли қилиб кўрсатмоққа уринаёт- 
ган ўспиринга бепарводай плакатларни кўздан кечириб 
юрарди.

Сафармурод отларни боғлаш учун салқинроқ жой 
излаб, вагон—уй орқасига ўтди. Оёқ депсиб топтал- 
ган ерда кул уюмлари бўлиб, атрофида қора пашша- 
лар ғужғон ўйнарди. Дудланган гўшт ҳиди димоққа 
урди дарров. Қечаси яхшигина базм бўлган кўринади 
бу ерда. Бетартиб сочилган қоғоз парчалари, бўш 
шишалар, тутунда косовдай қорайиб кетган ёғочлар, 
чала ёнган тахта бурдалари... Ундан нарида танадан 
шилиб олинган каттагина терини қуритишга ёйиб қў- 
йилган. Тери устида ҳам гўшт қоқига ёпишган қовоға- 
рию пашшалар уймалашади.

Сафармуроднинг хаёлига нимадир келди-ю, югурнб 
бориб терини ўгириб қаради. «Аҳа, мана энди сирла- 
ринг очилди,— деб юборди у худди ёмби топиб олган 
одамдай хурсанд бўлиб.— Энди ҳеч қандай тонишла- 
ру жавобгарликдан қочиб қолишларга ўрин йўқ. Ҳам- 
маси ойдин. Мана, далил».

Жиноят қилишга қилишибди-ю, сирнинг ошкор бў- 
либ қолиши ҳақида ҳеч қайсилари ўйлаб кўришмабди. 
Шундай кенгу мўл биёбонда битта иккита сайғоқ йў- 
қолганини ким билиб ўтирибди, ким қидириб келарди, 
деб ўйлашган-да. «Сайғоқ сўймай қўлинг сингур, пихи 
қайрилган қассоб экан,— деб ўйлади Сафармурод, — 
бирон ерини кесмабди-я!!»

Ҳақиқатан ҳам тери танадан усталик билан шилиб 
олинган эдн. Ҳатто калла терисини шилчш ҳам жуда 
пухта бажарилган. Шилинган терн қулоғида Сафарму- 
род қўли билан тақиб қўйган темир балдоқ. Беш юз 
олтмиш тўрт... У балдоқни шартта узиб олди-да, Қун- 
дуз ёнига югурди. ,

Бу пайт Қундуз билан бурғу мастери ўртасида қиз-

ғин тортишув борар эди. Икковлари ҳам лавлагидай 
қип-қизариб кетишган, асаблари энг сўнгги нуқтага 
бориб қолган эди.

— Йиғинг, одамларингизни!— буйруқ қилди вужу- 
ди ларзага келган Қундуз,— йиғинг, бир ерга, ўзим 
гаплашаман!

Мастер ҳам итоат қила қолди.
— Хўп, ҳозир йиғаман. Аммо кўпга ушламайсиз,-— 

дея дағдаға аралаш огоҳлантирди,— вақтимиз зиқ. 
Бугун етти тоннадан оширишга аҳд қилганмиз.

— Яхши, яхши, хотиржам бўлинг...
Сафармурод тамғани узатди, Қундуз боядан бери 

қўлтиғидан қўймаётган катта дафтарни очиб, унга 
ёзилган тамға рақамини топди. Бир юз йигирма бир 
кило... «Қорнинг ёрилгурлар»,— дея ғўлдираб қўйди 
кейин.

Вагон — уй олдига одамлар йиғилди. Айримлари 
терга ботиб кетишган, мойли қўллари билан пешона- 
лари, бўйинларини артар эдилар. Қўпчилик эса иш 
кийимларининг тугмасини ечиб, кўкракларини шамолга 
тутдйлар.

Мастер ғовур-ғувурни босишга ҳаракат қилди:
— Қани, йигитлар, бирпас жағингизга дам беринг- 

лар-чи. Ҳа, баракалла. Мана энди қулоқ солинг. Қар- 
шингизда турган хоним сизга икки оғиз ваъзхонлик 
қилмоқчи.

— Икки оғиз эмас, тўрт оғиз... Беш-олти оғиз! — 
лўписа билан гап бошлади Қундуз, вагон — уй зинаси- 
да туриб, — балки ундан кўпроқдир. Гап шундаки, ўр- 
тоқлар, бугун кечаси бир эмас, учта жониворнинг жо- 
нига қасд қилгансиз. Бу жиноятингиз учун қонун олди- 
да жавоб берасиз энди.

— Қанақа жонивор, қанақа жиноят?—Узини гўл- 
лпкка солди йиғилганлардан бири.

Унинг саволи гурр этиб шовқин кўтарилишига 
сабаб бўлди. Ҳар ким ҳар хил савол ташларди 
ўртага.

— Сиз ўзингиз кимсиз, аввал, танншиб қўяйлик.
— Сал пастроққа тушинг, хоним. Нима қилибмиз 

жазога лойиқ?
— Жим, жим, тише, ўртоқлар!— мастернинг овози 

янгради яна.— Бу хоним Кийикчашма қўриқхонасининг 
иазоратчиси эканлар. Юракларида нима бор, гапириб 
олсинлар, атайи сўз сўзлайман, деб келган, а, умид 
билан!

Уртада кулги кўтарилди. Қундуз мастернинг писан- 
да-пичингига парво қилмай давом этаверди:

— Узингизни гўлликка солманг. Нима қилганингиз- 
ни яхши биласиз ҳаммангиз. Бир эмас, уч сайғоққа ўқ 
отиб, нобуд қилгансиз. Кўнглингиз кабобхўрлик тусаб 
қолган экан, бошлиқларингизга айтсанғиз бўлмасми- 
ди, гўшт топиб бер, деб. Еки гўшт сотиб олишга пулла- 
рингиз йўқми? Маошингиз камлик қиляптими?

— Э, нима деяпсиз?—унинг сўзини бўлди мастер,— 
буларнинг ҳар биттаси ойига олти юз сўмлаб тушира- 
ди. Жуда ўлар ҳолатда эмасмиз, ҳов!

— Улар ҳолатда бўлмаганингиз шуми? Тунда дай- 
диб, ем қидириб қолибсизлар? Қойилман-э, без теринг- 
лар-а бундан кўра!

— Ҳўв, ҳўв, ойим қиз, тилим бор деб катта кета- 
верманг, акаси, гапириш бўлса биз ҳам анойилардан- 
масмиз.

— Ннма хусуматинг бор, айта қолмайсанми гапни 
резинка қилмай.

— Битта жонивор одамдан азизми? Чўлдаги чўл- 
лаганники, деганлар, шунга ҳам ота гўри-қозихонами?

— Тангрининг молини шайтон Қизғанибди.
— Тангрининг моли, деб талон-торож қилаверинг- 

лар бўлмаса!—Қундуз бўш келмади,— кўзингизга ни- 
ма кўринса, отиб кетаверинглар. Чўлдан ҳеч зоғ қол- 
масин. ф

— Ҳой, нима деяпсан ҳадеб? Битта-яримта номаъ- 
қул иш қилган бўлса, қилгандир, ҳаммани баробар 
ёмонотлиққа чиқараверасанми?

Қундуз мамнун кулди.
— Бнрники — мингга, деб шунга айтадилар-да. Иш- 

чи деган номга иснод келтириб юрган ўша «битта- 
яримта»нинг кимлигини мендан кўра ўзннгиз яхшироқ 
биласиз. Била-кўра туриб, индамагансиз. Мана, унинг 
касрига ҳаммангиз қолиб ўтирибсиз энди.

— Ҳали ичингизда кимдир чўлдаги — чўллаганни- 
ки, деган мақолни ишлатди,— давом этди Қундуз.— 
Мантиққа тўғри келадими шу гап? Еки чўлдагининг 
эгаси йўқми? Давлат-чи?—У дафтарини варақлаб, бел- 
ги қўйган жойларга кўз югуртирди.— Қечаси содир 
бўлган жиноятнинг зарарини эшитиб қўйинг. Етмиш 
еттинчи тамғали сайғоқнинг оғирлиги —бир юз олти 
килограмм. Бир юз учинчи тамғали сайғоқ—бир юз 
ўн тўрт килограмм. Беш юз олтмиш тўртинчи тамғали 
сайғоқ — бир юз йнгирма бир килограмм. Буларни

гўштга чаққанда йигирма икки пудга яқин бўлади, пул- 
га чаққанда фалон пул. Бунинг устига уч-тўрд баробар 
ортиғи билан тўлатиб олишга қонун бор.

Уртада яна норози ғовур-ғувур кучайди.
— Бекор гап!—деди орадан кимдир.
— Ҳақинг йўқ!— дедп иккипчиси.
Одамлар савол устига савол бера бошладилар. Би- 

роқ Қундуз жавоб беришга улгурмай мастер унинг ел- 
касидан тургди.

— Сизни бошлиғимиз йўқлаяптп,— деди ва яна 
оломонга қараб, қозир адабини ейди, деган маънода 
кўзини қисиб қўйди.— Селекторда!— дея ўшқирди у 
Қундузни иткарига бошлаб киргач.

Қундуз селектор ёнпга келди-ю, ннма • қнларини 
билмай тураверди.

— Наушникни қулоққа рлинг!— Дўқ билан гапир- 
ди яна мастер,-ўзи эса телефон трубкаси орқали бақи- 
ра бошлади:— Приём! Приём!..

— Менга қаранг, ойимқиз,— деган зардали товуш 
эшитилди Қундузга,— нимага ҳаммани ишдан қолди- 
риб, митннг уюштириб юрибснз? Қим ҳуқуқ берди сиз- 
га? Приём...

Қундуз қаёққа гапириш кераклигига ақли етмай 
дбвдиради. Наушникдаги овоз эса такрорланди.

— Приём...
Мастер қизга имо қилиб аппаратдаги мембранани 

кўрсатди:
— Бу ёққа қараб гапираверинг, эшитади.
— Алло!— деб юборди қўққисдан Қундуз, бу мас- 

тернинг кулгиснни қистатди.
— Мен сизга «Алло!» эмасман,— деган жавоб кел- 

ди наушник орқали.
— Кимсиз бўлмасам?
— Умуровман. Устюрт нефть қидирув экспедиция- 

сининг бошлиғл ўртоқ Умаров бўламан, тушундингиз- 
ми?!

— Менга қаранг, ўртоқ Умаров, одамларингизни 
тийиб қўйсангиз бўлмайдими?

— Манавини босинг,— тушунтирди яна мастер,— 
прнём, денг... приём денг!

— Приём...
— Нима қилибди одамларимга?
— Нима қилганларидан хабарингиз йўқми? Бўлма- 

сам, эшитиб қўйинг, улар ўғирлик қилишган. Уғирлик- 
дан ҳам баттар. Тунда сайғоқларга ҳужум қилиб, учта-

сини отишган. Иккитасини даштда қолднриб, биттаси- 
нн жиғилдонга уришган, приём...

— Шу холосми? Вой-бўй, мен омбор-помборингизни 
ўмаришибдими, дебман,— заҳархандалик билан кулдн 
бошлиқ,— менга қаранг, отингизни билмайман. Майлн, 
ким бўлманг, менга бари бир, келинг, шундай келишиб 
олайлик: эрта-индин қўлим бўшаса, ўзим олдингизга 
бораман. Шунда очиқ-ойдин гаплашиб оламиз, хўпмн? 
Шу арзимаган хархаша деб, ишдан қўйманг ҳаммани. 
Приём!

Қундузнинг жаҳли чиқди.
— Гаплашсак, гаплашаверамиз. Аммо «арзимаган 

хархаша» деганингиз нимаси? Арзиган-арзимаганли- 
гинр суд ҳал қилиб берсин бўлмасам. Приём!..

— Мени қўрқитяпсизми? Янглишасиз, опажон, ме- 
ни унча-мунча дўқларингиз бплан чўчитолмайсиз. Ке- 

•чирасиз-ку, лекин ҳозир етиб борсам-чи, ҳой...
— Мен ҳам қўрқмайман сиздан! Ади-бади айтн- 

шишга вақтим йўқ, тамом, қолган гапни судга ҳавола 
қиламиз, вассалом! Приём!

— Қўлингиздан келганйни қилинг. Осмон қўлингиз- 
да бўлса ташлаб юборавермайсизми! Узимизнинг иши- 
миз бошимиздан ошиб-тошиб ётганда сизнинг харха- 
шангиз бормидн энди.'Бўлди, бас, митингни ёпиб, туё- 
ғингизни шиқиллатиб қолинг у ердан!

— Менга дағдаға қилманг, агар шунчалик зўр бўл- 
сангиз, одамларингизнинг танобини ўзингиз тортиб 
қўйинг, яхшими?

— Ҳозир борганимда-ку, таноб тортиш қанақали- 
гини ўзингизга. кўрсатиб қўярдим-а! Афсус, узоқдаман. 
Бунинг устига аёл киши экансиз, шукр қилинг. Менга 
қаранг, шу иззатингизда туринг-да, жўнаб қолинг тез- 
роқ! Қейин пушаймон ейсиз!

— Кўрамиз ким пушаймон еркин ҳали, хайр кўрнш- 
гунча!

Қундуз тақ этиб наушникни аппарат ёнига ташла- 
ди-да, хонадан чиқиб кетди.

Аппаратда эса Умаровнинг ҳамоп нималардир 
деб бақираётгани ташқаригача чиқиб турарди.

— ...Сизга айтаман... Приём, приём!..
Икки отлиқ Борса келмас қудуғидан кўнгли хижнл 

бўлиб қайтди. Сафармурод ёнма-ён борар экан, қизиқ- 
синди:

— Нобуд бўлган сайғоқлар ҳақини маошларидан 
ушлатиб қолиб, суд ундириб берса, уни нима қиламиз?

— Ундириб беришса, колхозлардан ем-хашак сотиб 
оламиз.

— Гўшт ҳисобига ўтказиб, сайғоқ ўрнига қўй ёки 
бошқа жонлиқ сотиб олиб беришса-чи?

— Уни ҳам биронта чорвадор хўжалик ҳисобига 
ўтказамиз, улар бизга ем-хашак беришади. Тушундинг- 
ми?

— Тушундим... Ҳаммасига тушундим, опа!

Қундуз нефть қидирувчилар экспедицияси устидан 
шикоят хати ёзди. Жиноятнинг олдини олишга экспе- 
диция бошлиғи Умаров шахсан совуҳҳонлик қилаётга- 
нини ҳам қистириб ўтди. Бу билан ўзимга янги бир 
душман орттириб олдим, деб ўйлаб қўйди. Бироқ шун- 
дан кейин ҳеч қанча вақт ўтмай Умаровдан аввал То- 
жиддиннинг ўзи келиб исканжага олди уни.

— Нефтчйлар билан гижиллашиб нима қилардин- 
гиз?— деди у тўнғиллаб.

— Дарров сизга арз қилишнбди-да, қойил-э! Умаров 
деганингиз ўтакетган сафсатабоз экан. Мен боғдан 
келсам, у тоғдан келади. Узини тушуниб-тушунмаслик- 
ка олади сатта. Мен ҳам бўш келмадим. Оғзидан чиқ- 
қанинн бўғзяга уравердим.

— Йўғ-э?
— Бир эмас, уч сайғоққа тажовуз қилишибди-ю, 

«арзимаган хархаша», дейди-я. Қанақа арзимаган бў- 
лади, дедим.

— У-чи?
— Уми? У... «Дўқингиздан қўрқмайман, қўлингиз- 

дан келганини қилинг», деди. Мен ҳам қўрқмайман 
сиздан, дағдағангизнп менга қнлмапг, дедпм...

— Шуми?
Қундуз елкасини қисди.
— Шу, холос. Ҳа, айтмоқчи, судга беришимни айт- 

дим. Нобуд бўлган жониворлар ҳақини тўлатиб олиши- 
мизни уқтирдим.

— Яхши қилмабсиз. Узингизни ёмон кўрсатиб нима 
қилардингиз? Тарбияси йўқ, бетгачопар аёл экан, деб 
жар солиб юришибди.

— Солишса солишаверсин... Нима қилишим керак 
эдп? Боплабснз, қойил қилибсизлар, даштда учраган 
жониворга ўқ отиб, нобуд қилаверинглар, дейишим ке- 
ракмиди?

— Ҳар қалай, улар меҳмон. Бизда меҳмон — отадан 
азиз, биласиз. Бунинг устига улар кечаю кундуз ер ту-

бвдан қора гавҳар олиш учун жонларини жабборга бе- . 
ришяпти. Жасоратларига қойил қолса арзийди. Иккй- 
учта туёқ деб уларга қаттиқ гапирнш инсофданмас. 
Қайси меҳмондўстликда бор бунақа жиззакилик?

— Ҳайронман,— деди қиз анчадан кейин хомуш- 
лик билан,— меҳмон, деб меҳмондўстликни юз-хотир 
қилиб, ҳамма нарсани талатавериш керакмикин? Унда 
назоратчининг вазифаси нима бўлади? Бизлар хўжа- 
кўрсингами, ё?

— Йўғ-э?
— Мен сизга ҳам тушунолмай қолдим.
— Эгрига олманг гапимни, Қундузхон. Мен айтмоқ- 

чиманки... Ҳар қанақа гапнинг фурсатн, вақти-соати бў- 
лади. Бемаврид айтилган тўғри гап ҳам қаттиқ ботиб 
кетади баъзан кишига...

— Темирни қизиғида босган маъқул эмасми?— 
Синовчан тикилди унга Қундуз.— йўқ,— деди кейин 
қатъий,— модомикн, менга шу вазифани ишониб топ- 
ширибсизми, марҳамат қилиб, қўйиб беринг ўзимга, 
уни сидқиДилдан бажарай. Удда қилолмасам, истаган 
маҳалингиз бўшатаверннг, хафа бўлмайман.

— Менга яна тушунмадингиз, Қундузхон...
— Тушуниб турибман. Тожиддин ака, фақат тут- 

ган мавқеингизга ақлим етмай қолди, холос.
— Йўғ-э?
— Яъни демоқчисизки, сайғоқларга ҳам зарар ет- 

масин, меҳмонлар ҳам ранжимасин. Бошқача қилиб 
айтганда, сих ҳам, кабоб ҳам куймасин, шундайми?

Тожиддин томоқ қириб олди.
— Оббо сиз-эй, шунақа дерсиз деб ўйламасдим ҳеч. ; 

Хўп, хўп, таслимман. Вазифангизга чнндан ҳам меҳр 
қўйибсиз, хурсандман. Фақат битта саволим бор: бор- 
ди-ю, ўзнм учун биронта сайғоқ отиб олсам-чи, мени 
ҳам судга берасизми?

— Сизни ҳамманинг ўртасида шахсан ўзнм суд қи- 
либ, элдан жазо сўраб бераман.

— Йўғ-э? Раҳбарлик ҳурматнм қаёққа кетади ун- 
да? Анча ҳайиқиб қолдим сиздан.

Тожиддиннинг ярим чин-ярим ҳазил гапларига Қун- 
дуз мийиғида кулиб жавоб қилди: ,

— Еқмасам, марҳамат, ҳали айтганимдай, истаган 
маҳалингиз бўшатиб юбораверинг. Ихтиёри бошимо!

Тожиддин илжайиб, нафасини ичига ютди.
— Қаранг, биров ҳаллослаб келаяпти,— деб қолди, 

отинй таққа тўхтатган Тожиддин.

Қундуз уни олисдан кўрибоқ таниди.
— Ойсулув!— дед.1 у таажжуб билан, —бир гап 

бўлганга ў.хшайдп. Тезлатинг отингизни.
Ойсулув энтикиб-энтикиб нафас олар, кўксига қўли- 

ни қўйпб кўкрак ҳаяжонини босмоққа урииарди. Нўхат 
гулли оқ кўйлак этаклари гиёҳ шохларига илиниб, 
тилка-пора бўлиб кетган, юзларида тер, лаблари кўкар- 
ган эди.

— Опой, опой..— дерди у ҳансираб,— фалокат,
опой... Тезроқ...

— Нима бўлди? Қанақа фалокат?
— Миттивой... Қуралайлар олов пчида қолди, опой. 

Анов жақда!..
У қўл чўзиб кўрсатган томонда қубба-қубба бўлнб 

буруқсаётган тутун осмон сари кўтариларди.
— Қундузхон,— деди воқеага тушуниб Тожиддин,— 

Ойсулувни мингаштириб олинг. Утнинг авжи баланд 
кўринади. Уни даф қилиш ёлғиз сиз билан менинг қў- 
лимдан келмас, одамларни йиғиб бораман, тез! Сизлар 
дарё бўйлаб чопиб ўтинглар!..

Икки от икки ёққа шамол бўлиб елнб кетди.

V

Қийикчашмадаги ярим доира қўранинг очиқ томони 
беркитилиб, бутун бир доира ташкил қилган эди. Ер та- 
рози турган йўлак очилиб, ўртадаги битта эшпк қолган- 
холос. Илгари қўра орқали жониворларни қувиб йўлакка 
кирилса, энди аксинча, йўлак орқали қўрага қувиб кирн- 
лади.

Кейинги кунлар қўра ҳақиқий шифохонага айланди. 
Даштда бирон жонлиқ оқсаган ёки унга жароҳат етган 
бўлса, дарров шу ерга келтириб, даволашаф, бутунлай 
соғайиб кетмагунча қўйиб юбормасдилар. Қўрада бемор- 
лар учун ҳамма шароит мавжуд—: ем-хашак, сувдаи 
зориқишмасди ҳеч.

фундай қидиб, қўрадан туёқ аримас, бири соға- 
йиб кетса, ўрнини иккинчиси тўлдириб турарди. Улар 
ёнига ҳеч нарсадан ҳеч нарса йўқ, тумшуқлари атрофи 
қўтирлаб кетган Миттивой келиб қўшилди. Унга ўрганиб 
қолган қуралайл^р дод-фарёд кўтаришди. Миттивойсиз 
оғизларига туз татимай қўйдилар. Ҳар ён тинмай югу- 
ришар, «ҳомий»ларини қўмсаб «ме-ме»лашганча ҳовличи 
бошларига кўтаришарди. Ойсулув уларни ҳам «шифохо- 
на»га олиб келиб, Миттивойни кўрсатди-ю, тинчишди.

Бугун ҳам шундай бўлди. Туш маҳали Қундузнипг 
уйига келиб, кампир тайёрлаб қўйган икки шиша сутни 
олди-да, кўра томон чопди. Лекин унга етиб боролмади. 
Қандайдир куч таққа тўхтатди. Қўранинг теварагини ўт- 
аланга ҳуршаб олаётгандай бўлиб кўринди. Ҳақиқатан 
шундай эди. Қовжираган ажриқзорлар чирсиллаб ёнар, 
қоп-қора тутун кўкка ўрларди. Ҳализамон қўрадан ном- 
нишон қолмайдигандай.

Бирдан қулоғнга Миттивойнинг додлаётгани, қура- 
лайларнинг бўзлаётгани эшитилаётгандай туюлди. Эс- 
хонаси чиқди.

— Вой, шўрим!—дея турган ерида ўтириб қолди.— 
Ҳов, жардам берингларро-у-ув!

Унинг овозини ўзидан бошқа ҳеч ким эшитмади. Ур- 
нидан турди. Икки қўлини боши узра кўтарганича бақн- 
рнб, чопқиллаб қолди. йўлда неча бор йиқилиб, неча 
бор тиззаларини яра қилди. Этаклари тилка-пора бўлди. 
Не алпозда Қундузни қидириб келса, у йўқ. Тожиддин 
билан дарё ёқалаб келаётганини кўрганлар бор экан.

— Хайрият,—деди-да, ит қувлаган телбадай яна 
оёғини қўлига олди.

Қундузни топиб, икковлон от чоптириб қайтаётган 
маҳал қўра олдига бир неча одам йиғилиб қолган, лекин 
нима қилишларини билмай бошлари қотаётган эди. 
Қундуз Ойсулувнн отдан тушириб, ўзи қўра атрофини 
гир айланиб чиқди. Яқинроқ боришнинг иложи йўқ. Ша- 
мол буруқсоқ тутунларни гирдобга олар, атрофга тўзғи- 
тар, четан девор остида шафақ ранг олов ўрмалаб, беса- 
нок тиллари билан ер ялар, хору хасларни таг-тугидан 
юлқиганича чор ёққа ўрмаларди. Бешафқат олов ялаб 
ўтган қозоикуядай қоп-қора сўқмоқ сингари излар ерга 
ястанар, махлуқотнинг сўнгги ризқ-насибасинп ҳам шип- 
шийдам қилиб кетарди.

Қундуз беҳуда қўра айланишдан ҳеч ннма чиқмас- 
лигини тушунди-да’ отни шартта орқага бурди-ю, камон- 
дан отилган ўқ сингари бир сакрашда кўкка ўрлаётган 
алаига устидан ошиб ўтиб, қўранинг қоқ ўртасида пайдо 
бўлди. Қоп-қора тутун ичида гангиб юрган жониворлар 
уни сезмадилар. •

Қундуз жониворларни эшик томон йўналтириб, бу 
дўзах исканжасидан озод қилиш ниятпда ҳай-ҳайлаб ба- 
қирарди. От эса кўзига тутун кириб ачиштирганига чи- 
долмай ирғишлайди, осмонга сапчиб, эгасининг ҳукми- 
дан қутулиш чорасини излайди. Ташқарида одамлар 
питирлашиб югуришар, таёқ, шох-шаббалар билан ер

савалаб, аланга домини қирқишга уринардилар. Ҳамма- 
дан кўра Ойсулув жонсарак. Унинг овози ҳам у ён-бу 
ёндан эшитилиб қолади:

— Опой, қай жердасиз? Опой, товуш беринг, совми- 
сиз?

Қўққисдан атрофни қийқириқлар босиб кетди. Бел, 
кетмон кўтариб келган Тожиддин бошлиқ отлиқларнинг 
шовқини эди бу. Улар отларидан тушибоқ ишга кири- 
шиб кетдилар. Қаёқдандир етиб келган бульдозер хам 
қўра деворларини қулатмоққа ошиқди. Ғужғон ўйнаёт- 
ган махлуқлар ҳориб-чарчаганларига қарамай, ирғиш- 
лашдан тўхтай демасдилар. Баъзилари таппа-таппа ер- 
га қулаб, ажал соатларини кутишга ўтдилар. Шунинг 
устига бульдозерлар тариллаб келиб, каттагина йўлак 
очиб нажот бермоқчи бўлди. Қулонлар бульдозерлар 
оша ўқдай учиб ўтишди. Сайғоқларнинг бири улар ор- 
тидан изма-из сакрашга чоғланди-ю, ногирон оёғи халал 
бериб, шундоққина бульдозер хокандози ёнига гурс 
этиб йиқилди. Бульдозер ортидан чала-ярим ёниб, бу- 
руқсаб ётган тўсинлардан сақрай-сакрай одамлар ки- 
рншди-да, беҳол, бемажол жониворларни олов исканжа- 
спдан олиб чиқа бошлашди.

Қундузнинг оғзига тутун тиқилиб, бўғилиб-бўғилиб 
йўталар, кўз очишга илож тополмай бир ерда гир ай- 
ланарди. Тожиддин кела солиб эгасига бўй бермай қий- 
шанглаётган тўриқ қуноннинг сувлиғидан тортиб суд- 
рашга тутинди. Қуидузнинг афт-ангорига қараб бўлмас- 
ди. Қийимларидан тутун буруқсаб турарди.

— Узингизни дўзахға урмай турсангиз нима қилар- 
ди?— силтаб ташлади Тожиддин уни очиқ ҳавога судраб 
чиққач,— бунақа қаҳрамонлик кимга қерак?

Бемор жониворларнинг. ҳаммасини қутқаришга им- 
кон бўлмади. Қутқарилганлари ҳам чалажон эдилар. 
Сайғоқ болаларидан бири жишга айлана бошлаган, ик- 
кинчисининг эса юнгларидан куйинди анқимоқда эди. 
Икковини бирин-кетин қўлига олган Ойсулув йиғламоқ- 
дан бери бўларди. Миттивой эса Ойсулув қўлидаги есир- 
ларга талпиниб, ялаб-юлқарди ҳадеб. Унинг ҳаммаёғи 
қўнғир, жизғинак.

Бел, кетмонлар ишга тушди. Одамлар қўра атрофи- 
да ариқчалар ковлаб оташ йўлига ғов солдилар. Алан- 
ға тиллари дала-даштга илашмай туриб ғарот берилди. 
Қовжираган қип-яланғоч буталар қоп-қорайиб алвасти- 
ларга ўхшаб қолган.

Қундузда ўжарлик пайдо бўлди. Қоп-қора харобалик

ўрнида аввалгисидан ҳам яхшироқ, мустаҳкамроқ янги 
қўра қурдиришга астойдил бел боғлади. Бу тўғрида 
Тожиддинга тезроқ маслаҳат солгиси келар, лекин кўчат 
ўтҚазувчилар билан банд бўлиб, иши бошидан ошиб-то- 
шиб юрганда миясици қотиришга истиҳола қиларди.

Сабр қилдй. Кутилмаганда' Тожиддиннинг ўзи унинг 
ёнйга келиб, бир конверт топшириб қолди. Қонверт ичи- 
да хат: «Қўнғирот район ўрмон хўжалигига қарашли 
қўриқхона егери Қундузхон- Жамоловага!—дейилганди 
хатда,— ушбуни ёзиб, маълум қиламизки, ўзбошимчалик 
билан тунда овгҒ чиқиб, уч сайғоқни нобуд қилган тўрт 
ишчига нефть қидирув экспедицияси маъмурияти чора 
кўрди. Суд ҳукми билан ҳар бирига уч сайғоқнинг тирйк 
вазни ҳисобида жарима солинди. Жарима яқин кунлар- 
да тўланади. Шунингдек, сизнинг назоратингиздаги жо- 
ниворларга нисбатан тажовузкор бўлмаслик масаласи 
барча бурғу-қудуқларда кўрилиб, махсус тадбир қабул 
қилинди. Бинобарин, барча ишчилар номидан кечирим 
сўраб, Устюрт нефть қидирув экспедициясининг бошли- 
ғи

М. Умаров».

Хат охирида илова тариқасида шундай жумла ҳам 
бор эди:

«Енғинда куйиб кётган қурилмангизйи қайта тиклаб 
беришни ҳам ўз зиммамизга олганимизни билдириб қў- 
йишга рухсат этасиз!»

— Буниси қойил бўлибди!—деди Қундуз мамнун 
жилмайиб туриб, кейин хатни тўрт буклаб конверт ичи- 
га солиб қўйди.

VI

Куз ҳавосининг турқ-атвори тез-тез бузила бошлади. 
Осмону фалакни булут галасидай қуюн чангга тўлдириб, 
шамол қутуради. Дам ер бағирлаб эсади, дам ҳуштак 
чалиб, балиқчи қушдай чийиллаб теваракни элак-элак 
қилади.

Бўрон туради. Даштнинг бор-бисотини шолчадай қо- 
қиб, қийратадй. Домига тушганни қора телпакдай ҳар 

ён улоқтйради, жарликлар, пасқамликлар сари суриб 
бориб, зарб билан уради.

Дарё томондан совуқ елвизак юриб кечалари ҳамма 
нарсани шамдай қотиради. Қпп-яланғоч шох-шаббалар 
чирс-чирс синиб тушади. Хазонлар тўзғийди, Эрталаб 
қарасангиз, ҳаммаёқ оппоқ қиров. Хиёл кун тиғи ёйили- 
ши билан эса чор тарафдан паға-паға ҳовур кўтарилиб, 
булутдай ёйилиб юради.

Қийикчашмада ҳам шундай. Япроқлари дув тўкил- 
ган буталар туман ичига кўмилиб, хира соядай аранг- 
аранг кўзга ташланардилар. •

...Кўп ўтмай Устюртнинг қиши бошланди.. Бу — Те- 
миржон билан Қундузнинг бу ёқларга хизматга келгани- 
дан кейинги иккинчи қиш эди. Унинг ёзи қанча иссиқ 
келса, қиши шунча совуқ бўлиши маълум. Ахир, бу йил- 
ги ёз ҳазилакам қиздирдими. Қиши ундан қолишмаса 
керак. Буни айниқса ҳайвонлар олдиндан билишга мо- 
йил. Об-ҳавонинг ўзгаришларини, содир бўлажак табний 
ҳодисаларни муддатдан илгарироқ сезиб олиш қобилия- 
ти уларда ниҳоятда кучли. Туғма ҳис, туғма туйғу. Ҳар 
сафар декабрь ўрталарида ҳам уларнинг шу атрофда 
юрганларини кўриш мумкин эди. Бу гал ноябрь тугар- 
тугамас қатор тизилишиб Сувдош томон жўнаб қолди- 
лар.

— Ҳисобдан ўн беш-йигирма кун аввал қўзғалиш- 
ди,— деди Бойназар оға,— бу йилги қиш Кийикчашмада 
ҳам жон асрашга имкон бермайдиган кўринади.

Чол гапида ҳақ чиқди. Жониворларнинг сўнгги изи 
ўчмасданоқ денгиздан шундай кучли совуқ эсиб берди- 
ки, тирик жон оёқда туришга ожиз қолди. Қор бўралаб 
ёға бошлади. Борлиқ оппоқ зулмат қўйнига ғарқ. Олдин- 
га юришга имкон бермайди. Нафас ололмайсан, оғиз • 
очсанг, қор киради.

Худди ана шу кунлари' Қундуз касал бўлиб қолиб, 
докторларнинг қистовибилан марказдаги шифохоналар- 
да батамом тузалиб келиш учун Тошкентга жўнаб кетди, 
Шифохонада ётарди-ю, Ойсулув билан хат орқали алоқа 
боғлаб турарди бари бир. Лекин ҳар сафар ҳам Ойсу- 
лув яхши хабар ёзавермасди. Чунки егерлар учун энг 
қийин дамлар бошланган, уларга отда юриш у ёқда 
турсин, чана билан дашт кезиш ҳам амримаҳол бўлиб 
қолган. Қор эса бўралашини қўймасди. Кейинги ҳафта 
ичи шунчалик кўп ёғдики, ҳажм жиҳатдан ўтган йил

бўйи ёққан қорга нисбатан анча кўп. Бойназар оға 
Сувдош ҳам қор остида қолиб, жониворларнинг аҳволи 
баттар оғирлашганлиги ҳақида гап топиб келди. Бу ях« 
ши гап эмасди, албатта. Даштдаги жониворларнинг фа- 
қат ем-хашагинигина асраб қолиш мумкин. Қор сийрак- 
ро.қ ёққанида бошқа гап эди, туёқлари билан қор ти« 
тиб, тимирскилаб- гиёҳ илдизлари, жинғил, шувоқ шох- 
чаларини ғажиб тирикчилик қилишарди. Бу йилги со- 
вуқ уларни ана шу насибаларидан ҳам маҳрум этган, 
Айниқса, ёш бўғин, энди тетапоя бўла бошлаган қуралай- 
ларнинг ҳолига ачиниб кетасан киши. Очлик балоси ус- 
тига совуқ қўшилиб, уларни тўғри келган жойда қула- 
тар эди. Тунги совуқлар қирқ даражадан ошган кунлар 
эса бақувватроқлари ҳам.тик турган ерларида ҳайкал- 
дай қотиб, музлаб қолаверардилар. Олисдан ҳар ер-ҳар 
ерга қаққайтириб қўйилган тулумларми, деб ўйлайсиз. 
Бориб қарасангиз, қаҳратон қиш совуғида қурбон бўл- 
ган жониворлар. Бешафқатлик кўзга кўринмас ёвузлик 
уруғларини атрофга сочиб, бегуноҳ мавжудот жонига 
жабр қилаверарди. Унга бас келувчи йўқ. Ҳамма нарса 
унинггина қаҳрига маҳкум! Шундай бўлгач, қандай қи- 
либ Ойсулув Қундузга доим фақат хушхабар ёзиши мум- 
кин. Елғон-яшиқни дўндиришга қўли бормайди. Умрида 
бировни алдаган эмас. Эплолмайди бари бир.

Ойсулув ана шундай оғир аҳволда қолган эди. Унга 
бирдан-бир кўмакдош бўладиган Бойназар оға билан 
Сафармурод ҳам Сувдошга кетиб қолган. У ерда ўзлари- 
нинг ишлари бошларидан ошиб ётарди. Тожиддиннинг 
топшириғи билан навбатма-навбат дам у колхозга югу- 
ришади, дам бу колхозга. Бироқ ҳар хўжаликнинг ҳо- 
ли ўзига аён. Совуқ шундай қиличини яланғочлаб тура- 
верса, жамғарма ем-хашаклари ўзларига етадими-йўқ- 
ми — номаълум. Ётиб ейишга тоғ ҳам чидамайди. Ҳар 
бир жониворнинг хашаги ўлчовли. Шундай пайтда улар- 
дан кўмак сўраб борганинг билан бировга ундай кўри- 
насан, бировга бундай. Биров берса, чин кўнгилдан бе- 
рар, биров оғриниб. Бари бир қандай бўлмасин, бу фа- 
локатнинг олдини олмоққа астойдил' киришиш керак. 
Аммо учи-кети йўқ даштнинг шунча ютоқиларини тўйди- 
риш учун озмунча ем-хашак зарурмй? Эрталаб олиб ке- 
лингани кечасига етмасди.

Тожиддин ҳам оёғи куйган товуқдай югўриб қолган. 
Ёзда бепарво бўлгани учун тоза таъзирини еяпти. Уша 
кунлардаги бир мажлисда Қундузхон сўзга чиқиб қиш- 
Цинг ғамини ейиш кераклнги ҳақида гапирмаганмиди.

Тожиддин ваъда берди-ю, кейин бошқа ишларга бери- 
либ кетиб, оқибатда совуққа қолиб кетдн. Бой берилган 
муддатни қайтариб бўлмас экан.

Худди шунинг устига Довулбой ота Темиржон но- 
мидан расмий мактуб келтириб берди. Мактубда дашт 
ютоқилари кўчатзорларга ёпирилиб келиб қордаи аранг 
ниш бериб турган ниҳолларни ғажиётганлари баён қи- 
линган эди. Бунақада ўрмончиларнинг йил бўйи қилган 
меҳнатлари бир пул бўлиши мумкин. Агар ўрмон хўжа- 
лиги бошлиғи бунинг олдини шошилинч олиш ҳақида 
ўйламас экан, республика ўрмон хўжалиги Давлат Ко- 
митетига шикоят ёзишлигини ҳам эслатиб ўтган эди.

«Ҳа, дағдаға қилмаган сен қолувдинг,— дея энсаси 
қотиб, мактубни ғижимлаб ташлади Тожиддин. — Ҳам- 
масига мен айбдор. Сизлар талаб қилишни биласнзлар, 
дўқ-пўписа'қилишни... Яна тобе ходимлар эмиш-а! Сен- 
дан юқори келса, келадики, ҳеч пастга тушмайдиган бў- 
лар. Одатда бошлиқнинг гапи гап, дегани деган бўларди. 
Бизда бўлса, аксинча. Суф-э, ҳаммангга!»

Тожиддиннинг тажанглиги тутиб, жиғибийрони ош- 
ди. Боши қотди. Кейин ғижимлаб ташлаган жойидан 
мактубни олди-да, стол устига ёйиб, аста текислади. 
Қайта ўқиб чиқди. «Ютоқилар мурғак кўчатларни ға- 
жибдими, демак, охири хайрли бўлмайди. Олдини олиш 
керақ. Ҳаммаёқни шипшийдам қилиб ташлайди. Аҳоли- 
ни ёрдамга чақирмаса бўлмас. Тезда киришиш керак бу 
ишга!»

Шундай қарорга келди-ю, Бойназар оға бйлан Са- 
фармуродни яна Шероролга жўнатди. Кўчатларни ҳимоя 
қилиш чорасини кўришсин тез. Ҳар бир ниҳолни кўз қб- 
рачиғидай асрашсин!

VII
Кейннги кунлар Сувдошдаги сайғоқлар Чинк қояла- 

ри ораларида кун кечиришарди. Лайлак уя сингари он- , 
поқ қалпоғини бошларига дол қўйган қоялар совуқ ша- 
мол, изғирннлардан ўз ҳимоясига олган эди уларни. Би- 
роқ очлик азоби ўз ҳукмини ўтказиб турарди. Айниқса, , 
қорпи қаппайиб, эрта-индпн кўзи ёрийдиган урғочилари- 
га қийин эди. Аксарияти қимир этишга ожиз. Энди дунё- 
га келган қуралайларнинг ҳолп нима кечади? Она томоқ 
емаса, этига эт битмаса, елинига қандай сут йнғилсин? 
Бирдан-бир чора — туғиб, енгил тортгандан кейин қу- 
ралайини совуқ ҳукмига топшириб кетавериш. Шунда- 
гина ўз жонларини асраб қолишади. Ҳаёт қонуни шу

экан. Қандай бўлмасин, яшаш учун курашмоқ керак.
Улар эҳтиёткорлик бнлан битта-битта одимлаганла* 

рича харсангтошлар ости, ковакларни тимирскилашга ту< 
шардилар, Туёқларн билан қорни титкилаб, кемира-қе» 
мира, минг бор ғажиб ташланган новда-ниҳол илдизи- 
га қайта оғиз уришар, бир чимдим емиш топилса, қор, 
муз аралаш ковшардллар. Баъзилари букчайган'ҳолда 
қояларга суяниб бошларини қуйи эгганларича турйшар, 
баъзилари ажал соатларини кутиб,’ кўзларида мўлт-мўлт 
ёш билан оёқларини обдан чўзган ҳолда қимир этмай 
ётардилар. Егерлар у ёқ-бу ёқдан аранг топиб келиб, 
маълум ерларга сочиб кетган ем-хашаклар билан та- 
мадди қилишар, ем бўлмаган кунлари аҳоли яшайдиган 
жойлар яқинида тентирашарди.

Қулонларнинг ўзигагина бир дунё овқат керак. Ти- 
рикчилиги нуқул егерларнинг қўлигагина қараб қолган 
жониворлар учун бир ярим-икки трнна хашак урвоқ ҳам 
бўлмасдй. Қиш шаштидан қайтиб, қор эриб, ер юзи 
очилгунга қадар кўргилик мана шу. ■

Бойназар оға билан Сафармурод Шеророл томон бо- 
рарди. Чана қўшилган икки от учун ҳар чақирим масо- 
фани не машаққат билан босиб ўтишга тўғри келмоқда. 
Ҳаммаёқ т.изза бўйи қор. Бунинг устига тунги бўронлар 
Ўстюрт яссилигидан қор уюмларини олиб келиб Сувдош- 
га уюб ташлаган. Бир қарасанг, кўзпнг етган жойгача 
тёп-текис. Бир қарасанг, гумбазсимон қор барханлари 
қаршингда кўндаланг. Отлар гоҳо қорга ботиб, қорин- 
ларигача чўкиб, букчайиб қолишади, оёқларини аранп 
суғуриб олиб не алпозда судралади. Чўнқирликларга 
дуч келавериб азобланган бтларгина эмас, чанадагилар 
ҳам чарчашди. Бундай пайтларда улар отларига андак 
дам бериш учун ўзлари қўшқоракнинг икки ёнидан ша- 
такка олиб чана тортишга мажбур бўлардилар. «Ҳайт» 
деган туяга мадад, деганларидай, отлар ҳам бир оз дам 
олишади.

Қуёш чарақлаб турган 1 билан қорасовуқ. Шамол юз- 
ларни, қулоқларни тимдалар, қор пуркаб, айнан қорбо- 
бога ўхшатиб қўярди сени.

Чанадаги пичан ғарами устига кигиз, пўстак ташлан- 
ган, Сафармурод пўстакка чўккалаб, пўстинга ўраниб 
олган, Башараси пўстин ёқалари орасидан аранг кўзга 
ташланарди, киприкларига майда қиров қўнган. Иккин- 
чи пўстинга Бойназар оға бурканиб олиб, бир қўлида 
лгцзгин тутган, бир қўлидаги икки қулоч узунликдаги 
қам.чиц билан отларни саваларди.

— Юр, жонивор, юр!—дерди ҳадеб. Оғзидан эса па- 
ға-паға буғ отилиб, зум ўтмай ҳавога сингиб кетарди.

Отлар тирдшиб-тирмашиб олға интилишар, бироҳ 
йўл-йўлакай ўнқир-чўнқирларга тушиб қийналарди. 
Бир сафар, «Вой жоним-эй», дегандай қор устига 
таппа-таппа ётиб олднлар. Ҳаммалари ҳам ўлгудай чар- 
чашган, ҳимнр этишга мажоллари қолмаган эди.

— Шу ерда тунаб қолсак-чи!— деди кутилмаганда 
Сафармурод.

Бойназар оға ажабланиб қаради унга.
•— Эсингни едипгми, болам. Оч-наҳор, ўтин, гугурт- 

сиз-а? Ҳализамон шом қўниб, тўполонлар бошланиб 
берса, кўрадиганингни кўрасан. Бўл тез, отларнинг айи- 
лини бўшат. Даштда буюқ урнб, шамдай қотганларни 
кўп кўрган буванг. Шу ерда қолсакмиш-а!..

Чол айтгандай совуқ баттар забтига олар, юз-кўзлар- 
га қор учқунлари игнадек санчилар эди. Отларнинг бу- 
рун катакларида сумалаклар осилиб қолди. Шудринг се- 
пилган баданлари эса кулранг тусга кприб, ялтнлларди.

Яна таққа тўхташди. Шунча қамчин урган билан жо- 
нивор отлар қимир этай демасдилар.

— Бирпас юриб, оёқ чигилини ёзайлик,— деди тоқати 
тоқ бўлган Сафармурод. Устидаги пўстинни чанага улоқ- 
тириб, ўрнидан тура бошлади.

— Валдирама, бола!
— Жониворларнинг жонига раҳм қилмайсиз-а!
•— Жин ҳам урмайди. Сен ўз сиҳатингни ўйла. Дард- 

га чалинсанг, даволашга вақт бормн. Қиладиган ишла- 
римиз бошимиздан ошиб-тошиб ётибди бу ёқда.

Не машаққат билан отларнн оёққа турғиздилар. Ни- 
ҳоят, чана саноқсиз излар пайҳонлаган равон йўлга ту- 
шиб, бир маромда сирпаниб кетди. Қораўзанга бир неча 
чақирим қолганда қишнинг қаҳрига дучор бўлган яна 
бир мудҳиш ҳодисага дуч келдилар, Шундоққина йўл 
бўйида бир яшарга етар-етмас жажжигина қуралай қор 
устида узала тушиб ётарди. Бешафқат қиш аёзи жони- 
ворнинг жонини қасддан юлиб олганга ўхшарди. Балки 
овқат қидириб кетаётган сурув ортидан эргашгану охи- 
ри кучдан қолиб, йиқилганча, қайтиб туришга ҳоли кел- 
маган. Боёқишнинг сўнгги нафас олаётгандаги рутубат- 
лари тумшуғи атрофига ёпишиб, музлаб қолган эди.

Сафармурод чанадан ирғиб тушиб, тарашадай қотган 
қуралайни қўлига олди.

— Онаси қаёқдайкин?—деди йиғлаб юборадиган да- 
рзжада тнтраб.

— Қўй уни, болам-—деди неварасининг қуралайга 
ачинаётгани таъсирида юраги эзилиб.— Бунй онаси таш- 
лаб кетган. Очлик қайғуси бол-а қайғусидан устун кел- 
ган чамамда? Уз жонини ўйлагану ташлаган-кетган. Ҳа, 
болам, совуқ қаҳридан тушгунча буиақа ҳодисаларнинг 
кўпини кўрасан ҳали.

Чол ҳақ чиқди. Бемажол, бежон чўзилиб қолган жо- 
ниворлар кейинги кунлар ҳам кўп учради.

Сафармурод кўзларини чирт юмиб, пўстинга бурка- 
ниб олди яна. Ҳалиги- қуралай қисматини ўйлай-ўйлай 
бағри қонга тўлди. Тунда овга чиққанларнинг бешаф- 
қатликларини ҳам эслади. Қулоғи остида одамзод таъ- 
қибидан тумтарақайлаб қочаётган сайғоқларнинг ба-бу- 
лари, отишмалар, қичқириқлар янграб кетди. Уқ еб чўк- 
калаган, муккасидан тушиб, умбалоқ ошаётган беозор 
қулонлар ҳайқириғи эшитилди. Ёнғин ичида жизғинаги 
чиқаётган, баданларидан тутун буруқсаётган жонивор- 
ларнинг жонсаракликлари кўриниш берди. Уни ларзага 
солди. Узини бўғилиб кетаётгандай ҳис қилди. Пўстин 
ёқасини силтаб ташлаб, юзини шартта очди. Атрофга 
қаради. Яна ўша оппоқ чойшабга бурканган бий дашт, 
яна ўша сокнн дала манзараси. Текис сирғалиб бораёт- 
ган чана остида қор ғижирларди. От туёқларининг дупу- 
ри. Отларнинг бурун катакларидан икки томонга кул- 
ранг ҳовур пуркалади. Шамол заҳардай изғирин уруғи- 
ни сочиб турибди. Лаб-лабга қовушмайди.

— Ҳеч... ҳеч...— дея Сафармурод гап бошламоққа 
хезланди-ю, даҳанини қимирлатишга ҳоли келмади. 
Тамшаниб, кўкарган лабларини ҳаракатга солмоқ учун 
уринди,— фалокатнинг олдини ололмасак...— дея олди 
анчадан кейин.

Унинг нима демоқчи бўлганига Бойназар оға тушун- 
ди. Аммо жавоб қилмади.

«Фалокатнинг олдини ололмасак-а...— дея бўғилди 
чол ҳам ичидан қовурилиб,— сен нимани билардинг? 
Аиа-мана, дейиш билан алдаб юрадиган бошллқлар ҳам 
борлигига ақлинг етармиди. Билмасанг— бил, бизнинг 
бошлиқ ана шунақаларданми, ҳайронман. Тутган мав- 
қеига тушунолмай гаранг бўласан баъзан. Бир қарасанг, 
дуппа-дуруст одам. Гапга чечан, сенга ақл ўргатади, ун- 
ча-мунча одам унинг олдига тушолмайди, ўз касбига 
меҳр қўйган. Бир қарасанг айтишга ҳам тилинг бор- 
майди. Узига ҳаддан бино қўйганлардан десам, унчамас. 
Гапирсанг-гапинггамас, китобга ишонади у кўпроқ! Ки- 
тобдагини ҳаммавақт ҳам ҳаётга талқин қилиб бўлмас-

лигини билмасмикин, ҳайронман. Буйруқ берншу қогоз- 
га имзо чекиш билан иш битириш эскириб қолган усул! 
Ҳозир қоғозбозлик кетмайди. Ҳар ишнинг бевосита бо- 
шида туриб, амалга оширишни ўйлаш керак. Товуқнинг 
қақалагани тухум қўйгунча, холос. Жўжа очмоқ учуи 
яна курк бўлиб, қирқ кун тоқат билан тухум босиб 
ётиш керак. Ўзидан ўзн жўжа чиқа қолмайди-ку! Бош- 
лиқмисан, бу йўриғларни ҳам билгин-да ахнр. Тўғри, 
келганингдан бери анча-мунча хизматинг сингди, Қуш 
учса қаноти куяр жойларда боғ ундирданг. Лекин бу 
ишнинг бир. томони холос. Иккинчи томонидан бефарқ 
қолишга нима ҳаққинг бор? Чимлоқ чўкмаси бўйларида 
қанча пичанзор бор эди. Вақтида йиғиб олинмай, қор 
тагида қолиб кетди. Қорақамиш ботқоқликларидан қа- 
мишларини ўриб олсанг, ем-хашак деб бунчалик сарсон 
бўлмасдик. Қундузхон: «Қиш эшик қоқиб қолди, тарад- 
дудйни кўрайлик, эртага бармоғимизни тишлаб қолмай- 
лик тағин», деб огоҳлантирганда шилтинг-пилтинг қил* 
динг. Қейин.яна шу гапни уқтирди у. Хўп, дедингу, кўп 
ўтмай тағин пайсалга солдинг барини. Мана, оқибат! 
Қундуз сени тинч қўймас ҳали. Мендақадан ҳайиқмай- 
сан бари бир. Еқангдан тутиб, бурнингни ерга ишқашга 

, қўлим бормайди. Очиқ-ёруғ гапиришга тилим лол. Қи- 
шининг ангори иссиқ. Бошлиқсан, бунинг устига. Изза- 
тингни қилиб, юзингга шартта-шартта сололмайман 
ҳам. Менинг ювошлигим сенга фойдага қолдгш Лекин 
Бойназар оғангни ҳам гўл санайверма. Ҳа, иззатнинг 
ҳам чеки бўлади. Тоқатимни тоқ қилаверсанг, иш-пи- 
ппнгнп йиғиштир, дейману кетаман қоламан, бир ёққа, 
Узингдан ўпка қилиб юрасан кейин. Айтадиганини ай- 
тиб қолЭр оганг ҳам, қараб тур! Бугунча худога солдим. 
Ҳамма нарсанинг охири бор-ку...»

Бойназар оға бу гапларини Сафармуродга ҳам ай- 
тиб, юрагини ёзолмасди. Ҳали ёш, вақти келиб ўзи уқиб 
олгани яхши.

— Совуқдан тирракдай қотишларига чек қўйилар 
бир кун, —деди у ўзи билан ўзи гаплашаётгандай ғўлди- 
раб.— Жониворларни табиий офатлардан асрайдиган — 
ўрмонзор, дейди анов Темиржон отлиғи. Аҳди дуруст.

— Мен ҳам бирда унинг гапларини эшитдим,— илиб 
кетди Сафармурод,—«Урмон қиламиз,— дейди.— Урмон 
бўлса, балиқчилиқ рйвож топади. ёғоч кўпаяди, чорвага 
яйлов, инсонга сўт-қаймоқ»,— дейди. Табиий махлуқ- 
лар қишда оч қолишдан қутулармиш. Урмон бўлса, қиш- 
да совуқдан, ёзда жазирамадан ҳимоя топармиш...

— Ҳақ гапнп айтибди. Табиатга меҳр қўйган кам 
бўлмайди ҳеч қачон. Табиатни тилга киргизиш, у би- 
лан тил топишишнинг хосияти зўр, болам! Ҳамма нарса 
меҳр-муҳаббатни яхшй кўради. Бутун олам муҳаббат 
бнлан ҳаракатда. Чу, жониворлар, чу!..

БоГшазар оға қарсиллатиб қамчи ўрди.
Сафармурод пўстинга бурканди. Бойназар оға тил- 

та олган муҳаббат сўзи унга хўш ёқиб, аллақаерини 
қитиқлаб ўтгандан бўлди. Қўз олдига Онсулувнинг ен- 
гил юришлари, м/лойим қиёфаси келиб, қулоғи остида 
қўнғироқдай овози жаранглаб кетгандай бўлди. «Ажо- 
йиб қиз,— деди у аста шивирлаб,— чиройи ҳам бино- 
йи...»

VIII

Қундуз табиатнинг бешафқатлиги туфайли юз бера- 
ётган кўнгилсиз воқеалардан бехабар қолмади бари бир. 
Шунинг учун шифохонадан тезроқ чиқиб жўнаб кетиш- 
га ошиқа бошлади. Тўла дармонга кириб улгурмаган, 
юзларидан беморлик асорати паққос ариб битмаган, 
ранги синиққан эди. Шунга қарамай, докторлардан рух- 
сат олиб, ўша куниёқ самолётга чиқди-ю, Қўнғиротга 
етиб.келди. . .

— Шунақаям виждонсизлик бўладими!— Танбеҳ бе- 
ра бошлади у Тожиддиннинг олдига кирибоқ.—Шу ҳам 
масъулиятни сезиш бўлди-ю! Сизга ишониб, раҳбарлик 
қобилиятингизга умид боғлаб қўйишган бу ерга. Сиз 
бўлсангиз... Э, қойил-э!

'— Менга қаранг, Қундузхон, аёлман деб жудаям ти- 
лингизга эрк бераверманг. Вазифамга қандай муноса- 
батда бўлишни снздан яхшироқ тушунаман.

— Тушунмайсиз! Тушунсангиз бундай қилмасдингиз.
— Йўғ-б, нима қилибман?
— Узингизни гўлликка солманг, ўртоқ бошлиқ. Гап 

нима ҳақда бораётганини билиб турибсиз-ку!
— Утиринг, бафуржа гаплашиб олайлик бўлмасам.
Қундуз ўтнрди.
— Гаплашсақ гаплашаверамиз. Аммо шуни бйлиб 

қўйингки, биронта гапингизга ишонмайман энди.
— Ишонмасангиз, ишонманг. Бари бир, мен сизга 

ҳисобот бермайман. Ҳисобот берадиганларим бор.
Қундуз аччиқ жилмайди.
— Тўғри, йиллик ҳисоботларингизни тап-тайёр қилиб 

қўйгансиз аллақачон. Бутун айбни қишнинг эрта келган-

лиги, совуқнинг дабдурустдан зўрайиб 'кетганлигига йўя- 
сиз. Баҳона кўп сизда. Бошлиқларингиз ҳам ана шу ба- 
ҳоналарингизга ишониб, ўрганиб қолишган. Аммо бир 
кунмас-бир кун ҳаммаси аён бўлиб қолганда қандай жа- 
воб қилишингизни билмаяпсиз.

— Менинг ғамимни емай қўя қолинг. Уз аравамни 
ўзим торта оламан.

Унинг сўзлаш оҳангидан Қундуз мулоҳазага борди: . 
«Наҳотки, буларнинг ҳаммаси жониворларнинг тақди- 
рига бефарқ қарайдиган бўлиб қолишган. Наҳотки, би- 
ронталарининг жони ачимаса уларга!»

— Йўқ,— деб юборди у яна,— ишни бу аҳволда қол- 
дириб бўлмайди. Мендан кўринг энди...

— Йўғ-э, бирон ёққа шикоят қиларсиз устимдан? 
Шикоят ёзишга уста бўлиб қолдингиз-ку...— ўсмоқчила- 
ди бошлиқ.

Қундуз бўш келмади.
— Борадиган жойимга бораман. Жониворларнинг бе- 

ҳуда нобуд бўлаётганига қиш совуғи эмас, ўзимиз айб- 
дормиз, дейман. Майли, мени ҳам жавобгарликка тор- 
тишсин. Бўш келдим сизга. Қилмишимга яраша ҳукм 
чиқарсинлар. Бундан қочиб қутулиб бўлмайди бари бир, 
— Қиз аламдан лавлагидай қизарди. Қани ундаги киши- 
иинг юрак-бағрини куйдиргудай офатижон боқишлар, 
илтифоткор овоз? Қани ундаги латофат?..— Айб ўзимда, 
аввалроқ сиздан марҳамат кутмай, яқин-йироқ хўжалик- 
ларга бориб, дардимни айтсам бўларди. Улар менга тў- 
шунишарди, ёрдам қилишарди. Сизга ишониб... Тентак 
эканман!

У кабинетдан чаққон юриб чиқиб кетди.
Тожиддин бўзариб қолаверди: «Ана яхшиликка ёмон- 

лик. Махлуқот дунёсини ўрганаман, деб ялиниб келса, 
ишга олиб ўтирибман. Хотин кишига ён беришнинг оқи- 
бати ана шунақа бўлади». У хаёлга ботиб, ҳозиргина 
Қундуз туриб кетган стулга узоқ тикилиб қолди. «У- 
нинг куйинишида ҳам жон бор,— деб ўйлади кейин,— 
ўзи учун эмас, беҳуда нобуд бўлган бойлик учун ку- 
йиняпти».

У кеч кузгача паққос кўчат экиш ишлари билан боғ- 
ланиб қолгаи эди. Темиржон тушмагур унинг диққат-эъ- 
тиборини сеҳрлаб, бош қашлашга имкон бермай қўйди. 
Натижа мана, кўриб турибсиз... Энди Қундуз деганла- 
ри марказга шикоят ёзиши мумкин. Ана ундан кейин 
пўстагингни қоқишга устомонлар ҳам топилади.

У бекорга хавотир олмаётган эди. Иккинчи ҳафта-

нинг ўрталарида область ишлаб чиқариш ходимларининг 
кенгаши чақирилди. Қундуз шу кенгашда юрагидагини 
тўкиб солди.

Астойдил жон куйдириб гапирсанг, гапинг таъсир қи- 
ларкан кишиларга. Унинг куюнганини тушунадиганлар 
ТО.ПИЛДН. Бирин-кетин чиқиб ёқлаб кетдилар. Оқибат шу 
дараЖага етдики, областдаги айрим ташкилот вакилла- 
ригача питирлашиб қолишди. Эртасидан бошлабоқ баъ- 
зи идоралар махсўс буйруқлар олишга тушдилар. Қо- 
ғозбозлик, телефон қилишлар авж олди. Кунда бўлмаса 
ҳам ҳафтада икки бор Қуидузни марказга чақириб қо- 
ладилар. Совуқ демай, бошқа демай ўзлари ҳам даштга 
келиб кетадиган бўлдилар. Иложини топса бўлар 
экан-ку!

Тожиддин ҳам идорадан идорага югуриб қолди. Ур- ' 
мон хўжалик Қомитетининг қарорига мувофиқ арпа, кун- 
жара сотиб олиш учун махсус фонд ажратилди. Нон 
комбинатларида бекорга исроф бўлиб кетаётган чиқин- 
дилар, ун комбинатларидан маълум миқдорда кепак 
олина бошланди. Шоликор хўжаликлар шолининг поя- 
сидан озуқа тайёрлашга тушдилар.

Шундай қйлиб, ҳар тарафдан келаётган қоп-қоп озу- 
қаларнинг кети узилмайди. Егерлар учун уларни қаерга 
жойлаштириш, жониворларни қандай овқатлантириш ға- 
ми тушди. Албатта, қор устига ёки қоқ-қуруқ ерга со- 
чиб кетавериш исрофгарчиликдан бошқа нарса эмас. 
Шунинг учун бетон заводларда махсус охурлар тайёр- 
лашга буюртмалар бериш зарурати туғилди. Ҳозирча 
кўп бўлмаса-да, озроқ охурга эга бўлдилар.

Охурлар қўра ичига айлана қилиб тартиб билан ўр« 
натилди. Бу билан, биринчидан, жониворларни қўрага 
ўргатилар, Қундузнинг машғулотини енгиллаштирар, ик- 
кинчидан, қўра ичи очиқ ердан кўра тинчроқ, четан де- 
ворлар қуршови уларни шамол таъқибидан муҳофаза 
қилиб турарди.

Ҳаммаси пухта амалга оширилгач, Қундуз билан 
Рйсулув тонгдаёқ қўра яқинига келдилар. Олисроқдан 
дурбин орқали уларнинг келишини кузатиб турдилар.

Бир неча кунгача қўрага бирон жонивор кириб-чиқ- 
қани сезилмади. Балки қўрада овқат борлигини билиш- 
мас, деб ўйлаб, ташқарига — ҳар жой-ҳар жойга озуқа 
сепиб қўйдилар. Сепилган озуқанинг охири Қўра эши- 
гигача келиб- тақалар, ундан ичкарига борар эди. Бу 
тадбирлар ҳам ёрдам бермади. Аҳён-аҳён пайдо бўлиб, 
шу атрофда тентираб юрганлари озуқа юқларини ердан

555

www.ziyouz.com kutubxonasi



сидириб, ялаб-юлқардилару, ичкарига киришга журъат 
қилолмасдилар. Қани, қачонгача бу аҳвол давом этар. 
кин?

Бу аҳвол нақ бир ҳафтача давом этди. Ниҳоят озуқа 
сепишни тўхтатишди. Ана энди емга ўрганганлар қўра 
атрофида ўралашпб қолишди. Бироқ яна бояги-боягидай. 
Ичкарига кириш йўқ. Четан девор яқинида у ер-бу ер< 
ни ҳидлай-ҳидлай бирор фалокат содир бўлмай туриб 
қочиб қолишни ўйлардилар. Қундуз ҳайрои бўлардш 
тавба, бу нима қилиқ? Наҳотки, не умид билан қўлла- 
ган тадбирлар ҳеч бўлиб чиқса?

Қузатувчиларнинг сабри тугади. Яна икки-уч кун ку< 
тишади, режалари рўёбга чиқмаса, охурларни ташқари- 
га чиқаришса мажбурлар. Шунга қарор қидишди.

Бироқ... Уша куниёқ кечқурун бирин-кетин, икки-уч 
шохдор сайғоқ йчкарига кириб чиқди, эртасига беш-ол* 
тита бўлиб киришди. Шу-шу қўранинг ичию таши гав- 
жум бўла бошлади. Ҳар куни тонг отарга яқин охурлар 
озуқа билан тўлдирилади, тушга қолмай яна ялагандай 
тои-тозаланиб қолади. Шундан кейин кунига икки мар- 
та, бора-бора уч марталаб охур тўлдириладиган бўлди. 
Ҳайвонлар ҳам бунга ўрганиб қолишди. Егерлар ўз 
юмушларини тугатгунларига қадар улар олисроқ-олис- 
роқда юриб, кўз-қулоқ бўлиб туришар, қўрадан одам 
қораси йўқолиши билан дарров ўзларини емга урарди* 
лар.

Бир куни Ойсулув Миттивойни кўриб қолди. Уша 
ёнғин туфайли икки «асранди»си нобуд бўлганидан бе? 
ри қорасини кўрсатмай юрган эди. Мана, энди сайғоқ- 
лар ичида юрибди. Ойсулув кузатиб турган еридан 
югуриб чиқпб беихтиёр бақириб юборди:

— Миттнвой, Миттивой!—Унинг югуриб келаётгани* 
ни кўрган жониворлар тумтарақайлаб қоча бошлади.

Миттивой эса унга парво ҳам қилмай сурув ортидан 
чопқиллаганича кетди.

Ойсулув бўшашиб, ортига қайтди.
Қундуз охурларни яна кўпайтириш ҳақида ўйларди. 

Чунки кейинги кунлар архарлар, қулонларгача келиб 
овқатланишар, қўрага сиғишмай тўс-тўполон кўтари* 
шар, натижада озуқалар туёқлар остига сочилиб, 
нес-нобуд бўлмоқда. Бунинг олднни олиш зарур эди, 
албатта. У Ойсулувни ёнига олиб, яна яқин-йироқ хў- 
жаликларга боришга мажбур. бўлди. Область ишлаб 
чиқариш ходимлари кенгашида гапириб, сўзини ўтказ- 
гани унинг обрўсини чандрн ошириб юборган, каттаю

556-

www.ziyouz.com kutubxonasi



кичИк иззатийи ўрнига қўйишга ошиқар,. айтганини 
хушвақтлик билан адо этишарди. Қундуз эса бундан 
ниҳоятда хурсанд.

Тўртинчи боб
I

Яна баҳор келди. Табиатнинг эрка келини, сервиқор, 
серлатофат баҳор. Ипакдай майин шабада ғир-ғир эса- 
ди. Фируза осмонда турналар арғамчи ташлаб учади. 
Қалдирғочлар хонадонлар тепасида чарх уради.

Бепоён Ўстюрт дашти қайта уйғонган. Паст-баланд 
тепаликлар, ёлғизоёқ сўқмоқлар бўйида маъюс жил- 
майиб бойчечаклар ғунча тугди. Жинғил гуллади. Қип- 
қизил лолақизғалдоқлар оловранг гилам ёйди. Шеророл- 
даги томир отган ниҳоллар танасига ҳам жои югуриб 
қолди. Ойнакўз булоқлар тиниқ. Яйловлар,. далалар 
узра шаршарадек қаҳқаҳалар кезиб юради. Сеҳрли 
куйлар- мунис замзамаларнинг кабутар янгйиғ парвози 
кўкда.

Навқирон юрак туғёнидай тиним билмас Аму тар- 
моқларга бўлиниб ўйноқи тойчоқлар сингари кишнаб 
оқади. Далаларга шошади. Най навосидай ёқимли куй 
таратади атрофга. Шабада уфуриб, Бойқуштепа қоши- 
да ўтирган ёш сулув жувоннинг сочларини ўйнайди, 
Жувон ўйчан. Иигит ундан кўз узмайди. Унинг дили 
қуёш ёғдусига лиммо-лим.

— Мени сира хафа қилмайман деб ваъда бер, Са- 
фармурод,— дейдп жувон ердан кўзини узмай. Унинг 
овозида сокин жозиба бор.

Йигит аста жилмаяди.
— Ҳеч қачон, Ойсулув!
— Ҳеч қачон ташлаб кетмайман, деб ваъда бер, 

Сафармурод.
— Ҳеч қачои, Ойсулув! Мен сени жоним каби асрай- 

ман. Мен сени ёлғиз ташлаб ҳеч қаёққа кетмайман. Се- 
ни жондан севаман, сулувим, ишон гапимга.

—«Мен ҳам...— жувон энтикади. йигитнинг кўксига 
бош қўйиб шивирлайди:—Мен ҳам, Сафармурод...

Иигит қимир этишга ожиз, қилт этса кўксидаги аз зз 
бошдан айрилиб қоладигандай.

— Ишқингда ёниб, хун бўлиб кетдим, Ойсулув,— 
дейди яна йнгит.

Қиз бирдан хандон ташлаб кулади.
■ — Ҳеч хун бўлганга ўхшамайсапу?

■— Ишонмайсанми?
— Ишонмайман, ишонмайман...
Жувон ўрнидан туриб қочади. Иигит уни қувлайди. 

Жувон оҳудай ирғишлаб бориб, лолақизғалдоқлар ичи- 
га ўзини уради. Йигит бир қучоқ гул юлиб, унинг усти- 
дан сочади. Икки ёш бир-бирига тикилиб боқади...

— Мунча сулувсан, Ойсулув,— дейди йигит,— гул- 
баҳорнинг ўзисан. Ҳа, худди баҳорга ўхшайсан.

— йўқ,— кулади яна жувон,— баҳор менга ўх- 
шайди.

Жувон қочиб, Бойқуштепага чиқиб олади. Йигит 
яна қувлайди. Бир уюм булут кўксини ёриб қуёш мў- 
ралайди. Севишганлар сояси бир-бирига қўшилиб ке- 
тади.

Тушга яқин осмон яшил тус олади. Шабада ер ба- 
ғирлаб эсади. Ут-ўланлар шохларини силкийди. Барча 
жонлию жонсиз ҳаловат топади ундан. Қийикчашмада- 
ги кўл қамиш-қўғалар қуршовида. Унда-мунда бирор 
жонивор қорасини кўриб қоласиз. Сайғоқлар шарпаси 
эшитилади. Баъзан шу йилгина дунёга келган жажжи 
қуралайлар бирон бута ортидан шошиб чиқиб қола- 
ди-ю, чнройли кўзларини мўлтиратиб тураверади.

...Бу йилги баҳорнинг бошланиши жуда серташвиш 
бўлган эди. Аксари сайғоқ, архарлар ҳаво исий бошла- 
ши билан бирин-кетин туғишни авж олдиришади. Қу- 
лонлар қулунлайверади. Совуқда нобуд бўлган жони- 
ворларнинг ўрни тўлиб борарди. Аммо бу хайрли иш 
егерларни тинка-мадорини қуритди. Чунки қорлар бир- 
дан эриб, ҳаммаёқнинг шилтаси чиқди. Қор аралаш 
ёмғир, унинг орқасидан жала қуйди. Сурункасига че- 
лаклаб қуйилган ёғиндан ҳаммаёқ тизза бўйи ҳалқоб. 
Шовуллаб оқаётган ариқларнинг сон-саноғи йўқ. Дарё 
ўзанидан тошиб яқин-йироқни ямлаб, вайронасини чи- 
қаради. Ер илма-тешик бўлиб кетганми, деб ўйлайсиз. 
Чор тарафдан зах, ботқоқ ҳиди анқийди. Қўзи-қулон- 
лар лой кечиб юради. Кўз очиб, янги дунёни кўрганлар 
ёмғир сувига шўнғийди. Балчиқ ичида дилдираб 
атак-чечак тентираганлари беҳисоб. Оналарининг ҳоли 
эса болалариникидан афзал эмас.

Тошқин, жала бир бўлиб, соҳилга яқин ҳовли девор- 
ларини қулатиб, шипшийдам қилиб қўярди. Уйларнинг 
остонасигача, оғилхоналар, қўралар ичи лиммо-лим 
сув. Хуллас, қиш бўйи ёққан қалин қор эриган эди. 
Одамлар саросимада. Барчанинг қўлида бел, кетмон...

Бпр ёқдан сув йўлинн тўссанг, иккинчи ёқдан уриб ке- 
тар, шолипояларни бузиб, пастак томларнп қўпориб, ер 
билан тенг қилаверарди. Кечалари фонус кўтариб югу- 
ришади, шовқин-сурон, бақириш-чақиришлар оламни 
тутади. Тевараги сув билан қуршалиб кичик-кичик 
оролчаларга айланган тепаликларда жониворлар гуж- 
ғуж. УларнКнг ма-масини эшитиб, юрагинг эзилиб ке- 
ди.

Қундуз, Бойназар оға, Сафармурод, Ойсулув ва 
уларнинг бошқа ёрдамчилари қайиқдан тушмай жони- 
ворларни битта-битталаб ҳалокатдан қутқазиш учун 
жон куйдирадилар. Бир нафас дам олиш йўқ. Қўл- 
қўлга тегмайди. Бунинг устига жониворлар тутқич бера 
қолмайди. Баъзилари ортидан югуртира-югуртира тин- 
кангни қуритиб, охири ўзини сувга отади. Ойсулув- 
нинг беҳуда ҳалок бўлишига оз қолди<Қандайдир қу- 
ралайни тутмоқ бўлиб энгашган эди, қайиқ-пайиғи би- 
лан ағдарилиб кетди-ю, тошқин домига тортди. Қайиқ- 
ларини лапанглатиб аранг етиб келганлар ҳам уни қут- 
қаришнинг эвини қилолмасди.

— Эшкакни узатинглар унга!— дея бир-бирларига 
буйруқ қилишарди.

— Ойсулув, оёғингни ерга қўйиб кўр!— дея бақи- 
рарди биров.

— Бу ёққа суз, бу ёққа! — ақл ўргатарди бош- 
қаси.

Сув шовқинида кимнинг оғзидан нима чиқаётганини 
билиб бўлмасди.

— Оқим томонни тўсинглар... Оқим томонни!..
— Нимага анграясан?..
— Оқава томондан қуршанглар!..'
Ужар тўлқин қайиқларни чирпирак қилиб, Ойсулув- 

га яқин боришга имкон бермасди. Яқин борган эса, 
энди қўл узатай деганда, тасодифий урилган зарб яна 
икки ёқни икки томонга суриб кета қоларди. Бунга то- 
қат қилолмаган Сафармурод ўзини сувга отишга маж- 
бур бўлди. Сув ўркачлари тағин ўртани тўсиб қолди. 
Сафармурод мўлжалдан адашди. Одамлар бақиришиб 
унга маслаҳЛ’ бера бошладилар.

— Унг ёққа суз, ўнг ёққа!
— Тўлқиннинг устига ўзингни от!
Сафармурод талвасага тушиб қолди. Қиз қаёқда, 

ўзи қаёқда — фарқлай олмасди ҳеч.
— Енингга қара, ёнингга!
Сафармурод Ойсулувнинг тимқора сочларига қўли-

ни тегизди-ю, ушлаб қололмади. Кучли тўлқин иккови- 
ни икки ёққа оқизиб кетди. Яна бир неча киши ўзлари- 
ни сув.га отишди. Сафармурод эса бошини ғоз кўтариб, 
оғзи тўлгунча нафас олди-да, сув тагига шўнғиди. Бир 
неча дақиқа қорасини кўрсатмади у. Ниҳоят, кутилма- 
ганда Ойсулувнинг белйдан кўтариб чиқди.

Одамлар қийқириб юборишди. Атрофда сузиб юр- 
ганлар ёрдамга келишди унга.

— Балли, азамат, балли, ўғил бола,— дея кимдир 
олқишлай бошлади Сафармуродни.

Ойсулувни қўлдан-қўлга олиб яқинроқда чайқалиб 
турган қайиқдагиларга узатдилар.

Сафармуроднинг шу 'кунги жасорати ҳақидаги гап- 
лар қўшиб-чатилиб чўпчак сингари тез қанот қоқди. 
Бу ўз навбатйда унинг Ойсулув олдидаги мавқеини 
оширнб олишига ҳам сабаб бўлди.

Шундан бери иккаласи аҳил, иноқлар. Тез-тёз учра- 
шиб туришади. Кўпинча Бойқуштепага келиб ўтириш- 
ни одат қилиб олганлар. Бугун ҳам шу ерда учрашувга 
аҳдлашишган ва бунга эришган эдилар.

Қиз .ўтирган жоййдан шартта туриб пастга югур- 
ганча тушиб кетди.

— Буни қара, Сафармурод,— деди у ўтлар ичига 
энгашиб.— манов жажжи гулни кўр, бўтакўзми дей- 
ман-ов? Сув бўйида ўсиши керак эди-ку? Бу жаққа 
қалай келиб қоптн? Қара, бир чиройлик-а. Барн-жўғи 
бешов япроғи бор. Жуда нозик, ипакдай жуқа. Биллур- 
га ўхшаш тип-тиниқ, аксинг кўринади. Бўтакўз деган- 
ларнча бор экан-да? Шундай шнройлн.

Ойсулув ёш боладай қувониб,. бўтакўз атрофида гир 
айланарди-ю, узишга қўли бормасди асло_. Сафармурод 
эса унинг гапларини эшитмасди. Олисдан аёл кишн- 
нинг йиғиси эшитилар, юракни эзгудай эди.

— Биров йиғлаяпти...— деди у ўрнидан ирғиб ту- 
риб, Қораўзан томонга тикилар эка.н, — қулоқ сол. Ой- 
сулув, чамамда, бир нима бўлди у ёқда.

Ойсулув уни эшитмасди.
— Рангини оқ деб ҳам бўлмайди, а? Нимяшил, жўқ, 

оч осмон ранг, синькага солгандай, ўртаси пуштиранг, 
қитдай ғубори йўқ. Қўлда ясалгандай. Жўқ, одамзод 
бунчалик бежирим қилиб ясай олмаса керак. Узгани 
кўзинг қиймайди. Буни қара, Сафармурод!—У тепага 
қараб, йигитнинг 'безовталигини кўриб ҳайрон бўл- 
ди.— Нимага анграйиб қолдинг, Сафармурод?

— Эшитмаяпсанми? Қишлоқда йиғи...

Ойсулув шошйб тепаликка қайтди.
— Эркак киши йиғлаяптими дейман?
— Эр-хотин баробар йиғлаяпти, юр тезроқ, чопдик- 

ми?
— Чопдик!
Ойсулув ҳаккалаб турнб оёғидаги туфлнсини ечиб, 

қўлига олди. Яланг оёқ чопиш унга осонроқ эди.
Икковлон ҳали шудринги қуриб улгурмаган гиёқ- 

лар, сигир-бузоқ юравериб чангини ўйнатган сертуп- 
роқ йўллар, зовурлар, ўнқир-чўнқирлардан сакрай-сак- 
рай ўтиб, чопиб борардилар.

Ҳожи оғанинг овқатга ниҳоятда хўралигини ҳамма 
биларди. Утган кеча Карим дарғаникида катта базм 
бўлпб, Ҳожи оғанинг куни туғибди. Кетма-кет иккн ко- 
са шўрвани туширибди. Бир қўзининг калласини деяр- 
ли ўзи ебди. Худди шунинг устига буламиқ, буламиқ- 
дан кейин .ош ебди-да, бўкиб қолибди. Чой келгунча 
сабри чидамай муздай қимизни симириб юборган экан, 
ҳеч кутилмаганда кўзларини ола-куласи чиқиб, қорни- 
ни чангаллаганича қотибди. Оғзини каппа-каппа очар- 
мишу бирон нима дейишга тили қовушмас эмиш. Одам- 
ларнинг боши гангиб, нима қилишларини билмасмиш- 
лар. Орқасига қоқиб, елкасига уриб, шунча ўзига кёл- 
тиришга уринишибди-ю, иш бермабди. Акашакка айла- 
наётган оёғини уқалашга ўтибдилар, қорнини силаб- 
дилар, бўлмабди. Охири кўтар-кўтар қилиб, уйига олиб 
боришибди. Уйида ҳам инграб, бирон маънилик гап 
айтолмабди. Нуқул қорнини кўрсатиб, у ёқдан-бу ёққа 
юмалармиш, холос. Тезда бировни отга миндириб та- 
бибга юборибдилар. Эрталаб етиб келган табиб санойи 
макка ичншни буюрибди. Ичи бўшалибди. Бироқ аҳво- 
ли ҳалиги-ҳалигидай. Минг хил ирим-сириму дам со- 
либ ўқитишлар ҳам кор қилмабдй. Доктор чақиртири- 
шибди ниҳоят. Бироқ вақт ўтган, доктор келган маҳал 
Ҳожи оғанинг ранги кўм-кўк кўкариб, кўзлари ич-ичи- 
га тушиб кетган экан. Оқ халатлини кўрган заҳоти бир 
нима демоқчи-бўлиб, интилибди-ю, кейин оғзини очиш- 
га улгурмай, бирпасда «омонатпни топширибди-қў- 
йибди». »

Маълум бўлишича, Ҳожи оғанинг йўғон ичаги бу- 
ралиб қолган. Табиб-мабиб қилиб ўтирмай, вақтида 
доктор чақиртирилганда уни шифохонага олиб кетиб, 
операция қилиш билан жонини сақлаб қолиш мумкин 
экан.

Сафйрмурод билан Ойсулув етиб келган маҳал то-

бут елкага олинган эди. Сафармурод югура солиб, то- 
буткашлар қаторига кирди. Ойсулув эса маҳаллий 
одатга кўра марҳумни сўнгги сафарга кузатиш учун 
томларга чиқиб олган хотин-халаж тўдасига ўзини ур- 
ди. Қўлдан-қўлга ўтиб чайқалиб бораётган тобут Уст- 
юрт этагидаги, ҳувиллаб турган қабристон сари оши- 
қарди. Томдаги аёллар иримига ув-ув қилиб турди- 
лар-да, тобут қораси кўринмай кетгач, бирин-кетин 
тарқалдилар.

Одам тириклигида минг ёмонлик қилмасин, ўлган- 
дан кейин унга гина, таъна ёғдириш таомилда йўқ. 
Аммо ойни этак билан ёпиб бўлмагани каби, аксарият 
Ҳожи оғани оқлашга лойиқ дурустроқ сўз топол- 
масди. Хўш, у дунёга келиб, ўзидан нима қолдирди? 
На бир фарзанд, на бир иморат, на бирон кимсанинг 
кўнглида меҳр-оқибат. Фақат ўз фароғатини ўйлади. 
Ҳаётнинг. лаззатини еб-ичишу дунё тўплашдан иборат 
деб билди. Бу йўлда ҳеч қандай қабиҳликдан қайтма- 
ди, хурофот, ғирромлик, авраш, такаббурликни афзал 
билиб, .бошқалар манфаати.ни депсиб ўтишгача бор- 
ди. Емонларга давлату яхшиларга офат бўлса, неча 
пуллик иши бор эди. Асаларининг асали учун қиммати 
бор. Яшашдан мақсад ҳам шудир. Фақат нафсни қон- 
диришу элга заррача наф келтирмай, маслаги фитна- 
фасоддангина иборат бўлганнинг қадри қаёққача бо- 
рарди.

Марҳумни тезроқ ер қаърига етказиш учун шошиб 
бораётган тобуткашларнинг кўпчилиги худди шу тўғ- 
рида ўйларди. Елкадаги тобут эса Ҳожи оға билан 
бирга унинг хурофотларини ҳам ер қаърига олиб кет- 
моқда эди.

II
Томдаги аёллар қаторида Қундуз ҳам бор эди. У 

пастга ҳаммадан ■ кейин тушди. Тобуткашлар ичида 
Темиржонни кўриб қолган, уни кўриб андак фикрга 
толган эди. Қейин уйига кирди-ю, мисдай қизнган бо- 
шини кафтлари билан қисиб, хона ичида гнр айлана 
бошлади. Хонтахта ёнидаги кўрпачага юзтубан тушди. 
Ҳеч кутилмаганда йиғи бўғиб келди уни. Ярим соатча 
шу ҳолатда ётиб, кўз ёшлари билан дардини ювган 
бўлди. Юрагини бўшатдЙ. Енгил тортди. Қейин тиз- 
заларини қучоқлаб деворга суянганча узоқ ўтирди.

Хонтахта устида хотира дафтари. Қўпдан ҳеч нар- 
са ёзгани йўқ эди унга. Ҳозир ҳам бирон нарса'ёзгудай

эмас. Фақат бир четидан авдйлабгина ушлаб, яқинро- 
ғига тортиб қўйди.

Баъзан юракда шундай туйғулар туғиладики, уни 
фақат ўзинг билан баҳам кўрасан. Қундуз эса бор туй- 
ғуларини хотира дафтаригагина тўкаётганидан ҳурмат- 
ли ўқувчи хабардор албатта. Бу ерда худди ана шу 
дафтарнинг айрим саҳифаларидан парчалар келтириш- 
ни лозим топдик:

«...Орамизда ҳаловати кам кишилар кўп топилади 
сўзсиз. Улар халқ манфаати ўчун зарур бўлган ишлар- 
га ўзларини урадилар доим. Ойлаб, ҳатто йиллаб қий« 
налсалар ҳам, шахсий даромадларидан кечиб бўлса- 
да, ўша ишни битказмагунча қўймайдилар. Бундай 
улкан қалб эгаларига ҳавасим келади, кўзимга ажойи- 
бу ғаройиб бўлиб кўринадилар. Улар тўғрисида ўйла- 
ганимда беихтиёр ҳаяжонга тушаман. Ушаларга ўхша- 
гим келади. Бирон кўз кўриб, қулоқ эшитмаган мўъ- 
жизалар яратиб дунёга машҳур бўлсам, дейман. Оғиз- 
дан-оғизга кўчиб юргувчи қўшиқлар тўқисам, ўзим 
куйласам, ҳар бир кишининг дилига кириб борсам, 
ҳамма мендан мамнун бўлса... Дунёда алам бўлмаса, 
ҳатто ўлим деган нарсани таг-томири билан емириб 
ташлай олсам, минг йилдан кам умр кўрмаса одамлар, 
бари тирик жон ҳузур-ҳаловатда яшаса. Жониворлар 
озор топмаса ҳеч қачон! Бари ҳимоямда бўлса, паноҳ 
топса мендан!

Бу ўйларим, орзуларим қанчалик содда, ибтидоий 
туюлмасин, бари бир менга ёқади, мени ҳаяжонга со- 
лади. Шунга интиламан. Бадки шу дашт-биёбонга кс- 
либ қолишимга ҳам ана шу содда ниятларим сабаб бўл- 
гандир!

Менга ҳамкурс бўлган қизлар ўзаро суҳбатларда 
ҳамма нарса мақсадга боғлиқ, деб қўя қолардилар. 
Мунча жўн? Тўғри, турмушда мақсадсиз яшаб бўлмай- 
ди. Мақсад билан яшаганнинг гашти бўлакча. Буни 
биламан. «Ҳар Ҳолда, олдинда чироқлар бор-ку», де- 
ган экан ёзувчи - Короленко. Ҳақиқий мақсадни мен 
ана шу чироқларга ўхшатаман. Чунки мақсад ҳам 
йўлингни ёритиб туради, эртанги кунга чорлайди. Хул- 
лас, мақсадсиз*турмушни тасаввур ҳам қилолмайсан 
киши. Улгудай бефайз, зерикарли бўлса керак. Қайси 
бир мутафаккир инсоннинг ҳаёти юрак ҳаётидир, қол- 
ган нарсани у зарурат учун қнлади, деган экан. Бу тўғ- 
ридир, лекин мен «қолган нарса» деган сўзга тушу-

нолмайман. Дунёда нима бор ортиқча? Инсон ҳамма 
нарсани назардан қочирмаслиги керак, Ҳаммасини се- 
виши, ҳаммасига меҳр қўйиши, тирик жон борки, ба- 
рига юрак кўзи билан қарай билиши керак. Бирини 
биринчи ўринга қўйиб, иккинчисини четга суриб бўл- 
майди... Ҳатто шахсий муҳаббатини ҳам!

...Умидли дунё. Ишонч билан яшаганнинг ишн ўн- 
гидан келаверади. Қидирганимни топдим. Тасодифан 
топдим. Мен кутган, мен орзу қилган бу дунё жаннати 
ҳам шудир. Бундан ортиғини истамайман...

Мен ноҳаҳман, у бошқани дейди, мен уни... Фақат 
туйғугагина қул бўлиб қолиш ярамайди. Идрок билан 
яшамоҳ керак. Узганинг бахтига тажовуз қилганнинг 
ўзн бахтиёр бўлолмас. Хиёнаткорлик эса бировга чоҳ 
қазиш билан баробар.

О, тақдйр, худди ана шундай гуноҳдан халос эт ме- 
ни! Бунақа жиноят қилгандан кўра, бир ҳовуч тупроқ- 
дай сочилиб, чанг-тўзонга қўшилгашГм афзалроқдир!

Шундай дейману яна юрак ўз билганидан қолмай- 
ди. Уни хаёлимдан қувишга қурбим етмайди. Бардош- 
сизлик мени эзиб ташлайди баъзан. Ихтиёрим ўзимда 
эмасдай...

...Темиржон акам Юлдузга ҳамон ишонади. Ҳамон 
унинг турмушга чиққанидан хабарсиз. Бплса, қандай 
ҳолга тушаркин. Тасаввур қилолмайман. Яна келиб- 
келиб Ғойибга текканини билса.

Опамдан жуда хафа бўлнб кетаман. Шундай йигит- 
ни алдади-я. Унга раҳмим келади. Юрагим ачийди. 
Агар менинг бошимга шундай савдо тушса борми, аҳ- 
волим не кечаркин, билмайман.

...У мени тобора ўзига банд қилиб оляпти. Бутун 
фикр-хаёлим у билан банд. Бутун вужудим билан 
уни кўрмоққа интиламан. Илгарилари бир оз ийманиб- 
роқ турардим. Энди дадил гаплаша оламан. Аммо, 
ичимда нима борлигини билдирмайман асло. Сир се- 
нинг асирингдир, бўшатдингми, тамом, сен унга банди- 
сан. Ҳа, уни маҳкам тутмоқ керак. Бўш қўйиб кўр, эр- 
кинликни бой берганинг ўша! О, муҳаббат, наҳотки, 
кишини шунчалик чирмаб, ўргимчак уядай ўраб таш- 
ласанг-а!

Бу одам билан олисни қанча кўзлама, етасан. Йў- • 
линг равон, кўнглинг тинч, қрқнлмайсан ҳеч қачон!

Инсон манфаати йўлида ҳеч нарсадан тап тортмай-

ди у. Узини ўтга ҳам, сувга ҳам уришга қодир.. Қўли- 
дан фаҳат яхши ишлар келади унинг. Унга кўнгил қўй- 
ганимдан бахтиёрман!

Уни кўпдан бери кўрганим йўқ. Афтидан, ишига 
бутунлай шўнғиб кетган ҳозир. Ташвиши кўп. Озмунча 
жойга дарахт экиб ташладими ахир.

Қасд қилмаса юракдан 
Муроди бўлмас ҳосил,— 

деган экан буюк уламолардан бири. Унга ҳам ҳеч қан- 
дай тўсиқ бас келолмайди. Ҳеч қандай сустлик, нуқ- 
сонлар мақсадини буколмайди. Мақсадига содиқ у. 
Нимагаки ёпишса, уддасидан чиқади сўзсиз.

Унда бор хислатларни опам фарқ қила билмаса ке- 
рак. Мен топган фазилатларни опам тополмайди. Бўл- 
масам, Ғойибнинг Темиржон акадан нимаси юксак! 
Худбин, тулкидай айёр! Ундай одамга суянсанг, сени 
аросатда қолдириб кетади. Таянч бўлолмайди сенга! 
Таянч эса катта кучдир. Айниқса, аёл киши учун таянч 
керак. Таянчинг бўлса, яшаш осон, турмушинг ёрқин. 
Ҳар қалай, менингча шундай. Мен, шундай деб ўйлай- 
ман...

Бугун Матназарни учратиб қолдим, кўзлари олов 
бўлиб ёнади. Қараб, юрагинг ёрилгудай ҳолга туша- 
сан. Уша билан турмуш қуриб, кун кечирган аёлга 
балли-е!

Ойсулув бежиз ундан қутулиш пайига тушмаган 
экан. Қойилман ўша қизга. Шундай нусханинг панжа- 
сидан ўзини ўзи қутқариб олди-я.

Энди Ойсулувни ўйламайди у. Менинг пайимга туш- 
ган. «Яхшиликча тегмасанг, олиб қочаман, бировга тег- 
моқчи бўлсанг, ўзингни ҳам, уни ҳам нобуд қиламан»,— 
дейди. Мен унинг дўқ-пўписасидан қўрқмайман. Аммо 
қаттиқроқ ҳам гапиролмайман. Панд-насиҳат билан ях- 
ши йўлга солгим келади. Ахир, инсон ҳайвонни тарбия 
қила олади-ку! Қушни тилга киргизади, илонни ўз измн- 
га юргизади. Бу одам-ку!

Балки уни ^ўғри йўлга солгувчи бўлмагандир шу 
чоққача. Ундай қилма, бундай қил, дегувчи бўлмаган- 
дир? Қўрга ҳам ҳасса керак-да, ахир...

Гапларимга қулоқ солади, илжаяди, жилмаяди, ке* 
йин яна ўша, ўша. Юрагим ёрилгудай бўлади бирдан. 
Қочиб кетгим келади...

Эрталабдан бери мнямни қайси бир кигобда ўқиган 
воқеа банд қилиб олган. Қайси китоблигини ўйлай-ўй- 
лай охири топдим, «Сирано де Бержерак». Эдмон Рос- 
тан асари. Беш пардалй қақрамонона комедпя эди. 
Шеър билаи ёзилган. Илгари бунақа асарларни кўп 
ўқирдим. Айниқса, Шекспир асарлари жуда ёқарди. 
«Сирано...»ни ҳам шулар қаторида кўрардим. Асар мар- 
казида эркин фикрлар мухлиси, жасоратли шоир, Си- 
рано ўз даври калондимоғлррининг чиркин ҳаётларини, 
хушомадгўйларнинг разилликларини фош қилиб таш- 
лайди. Фақат унинг севгида бахти чопмайди, холос. Бун- 
га бошқалар сингари бежирнм эмаслиги халал беради 
гўё. Узининг хушрўй эмаслигидан чўчиб, гўзаЛ Рокса- 
нага тўппа-тўғри севги изҳор қилишдан қўрқади. Шу- 
нинг учун Кристиан исмли келишган йигит номидан хат- 
лар битади унга. Буни Кристианнинг ўзн деярли сезмай- 
ди. Роксана эса ҳар қандай ўлик юракка ҳам жон ато 
қилувчи, ҳаётдай ширин, тонг каби беғубор сўзлар таъ- 
сирида Кристианни қаттиқ севиб қолади. Унинг хатла- 
рига зор. Уни кўрмоқ, пинҳона учрашмоққа интилади.

Роксана Залконда, Кристиан гулзорда туриб бир- 
бирл.арига роз айтадилар. Қиз Кристианнинг юрак сўз- 
ларидан мумдай эрийдй, оҳ уради. Аммо бу сўзлар асло 
Кристианга тегишли эмаслигини билмайди. Аслида 
Кристиан лабларини артистона қимирлатиб, ясама имо- 
ишоралар қиларди-ю, ўрнига гул ортига 'яширинган 
Сирано бутун юрагидагини тўкиб соларди. Унинг гапла- 
ри ҳам хатларидай олам-олам маънога бой, ҳаяжонли 
ва мафтункор янграрди. Кристиан саҳнада қоғоздан 
ясалган одам шаклидаги тулум вазифасини ўтар, Сира- 
но эса унга тил ато қиларди. Кристиан бирон сўзни ёд 
айтишга қобилиятсиз, нўноқ артистнинг ўзгинаси бўл- 

^ са, Сирано унга суфлёрлик-қиларди. Менинг ҳам бошим- 
га худди ана шу Сирано кисматн тушмоқда чоғи. Те- 
миржон ака Юлдуздан хат кутадп, мен эса Юлдуз 
номидан хат ёзаман. Нима бўлса бўлсин дейман, ҳар 
қалай, кўнглига андак таскин бермоқдаман-ку! Шун- 
дан бўлак чора тополмасам, иложим қанча?!

Мен ёзган хатлар Тошкентга боради, Вотти кеннойи 
хатни олиб конверт ичидац* Шеророл адреси ёзилган 
бошқа конвертга солади, қайтариб юборади. Қарабсиз- 
ки, конверт устида Тошкент почтасннинг штемпели. Бу 
ёғи қойил. Менинг олдимда Сирано де Бержерак ҳам ип 
эшолмай қолмоқда чоғи...

Ҳаммаси бемаънилик. Хат ёзишлар ҳам, Сираноли- 
гим ҳам, бу ҳаҳда ўйлашлар ҳам!

Хатларга жавоб ёзади у. Худди шу куннинг эртаси- 
дан бошлаб жавоб кутади. Жавоб келавермаганидан 
ранжийди, эзилади. Буни кўриб яна ачинаман, кайфия- 
тим унинг кайфиятидан баттар...

Майли, нима бўлса, бўлсин, жуда борса, ўзига ҳам- 
масини рўйрост айтиб, орани очиқ қилиб ташлайман. 
Ошиқларни койимайдилар. Койиса ҳам нима қилай? 
Барисига бардош бераман!..»

* * *

...Қундузнинг нафаси бўғилди бирдан. Юраги ҳап- 
риқди. Дафтар варақлаётган қўллари қалтираб кетди. 
Бунақада бирон сатр ҳам ёзиб бўлмайди. Бир кўнгли 
хотира дафтар тутишга барҳам бергиси, уни ўтга таш- 
лаб, ёқиб юборгиси келди. Қимга кераги бор бунинг! 
Шундан бошқа машғулот қуриб кетганмиди?..

У дафтарни тап этиб ёпди-да, ўзидан нари суриб 
қўйиб, ташқарига отилди. Отини эгарлади. Оғир юк ка- 
би кўксини эзиб турган шу нохуш ёлғизликдан қутулмоқ 
учун боши оққан томонга От чоптириб к?тди.

III

Қейинги кунлар Темиржоннинг кўп вақтини Узбе- 
кистон фанлар академиясининг Қорақалпоғистон фили- 
алидан келиб-кетиб турган илмий ходимлар, мухбирлар 
олаётган эди.

Кунлар жадал исий бошлади. Қуёш дамини фақат 
ғир-ғпр эсган шабада кеса оларди. Ҳавода одамлар, 
қушлар садоси. Кенг далада вазмин одим отиб бораёт- 
ган Темиржон кетидан мухбир эргашган. Унинг оғзидан 
чиққанипи пешма-пеш ёзиб боради. Ҳамма ерда кўчат- 
лар бақувват, тетик. Нозик новда барглари яшил капа- 
лакдай қанот силкийди.

— Беқиёс сўлим жойлар бўладиган кўринади, а?— 
•дейди мухбир хам ўйчанлик билан, ниҳоллар растасига 
ишора қилиб,— Россиядаги ўрмонлар ичнга кирсанг 
адашиб қоласан киши.

— Бу ердаям шундай бўлади,— дейди Темиржон,— 
мевазорларига кирган қайтиб чиқиб кетолмайди. Мева-

567

www.ziyouz.com kutubxonasi



лари тилни ёрмаса мен кафил. Шероролнинг офтоби ана 
шундай хосиятли. Ерига мос.

'Уларни агрегати билан қатор ораларини текисёриб 
келаётган майкачан ўспирин қаршиламоқда эди.

— Уз касбига меҳр қўйган йигит,— мақтагиси келди 
Темиржон,— дафтарингизнинг бир ерига тиркаб қўйинг: 
Ойтўғон Утеббергенов. Мавсумда ёлғиз ўзи уч мингдан 
ортиқ кўчат ўтқазди. Қўл билан шунча кўчат ўтқазиш 
учун қанча одам керак бўларди. Ажойиб машиналар... 
Шунақа машиналардан яна янгиларини оляпмиз.

— Уғитлаш қай вақтдан бошланади, кўчат ўтқазиб 
бўлингандан кейинми?

— Иўқ, ҳаммаси бирваракайига. Ҳув анави агрегат 
мосламасига кўз ташланг, унинг икки ённга иккита 
бочка шакл идиш ўрнатилган. Ураларга кўчат тушиш- 
дан олдин ана шу идишларнинг остки тешиклари супер- 
ф*осфат, азог, мол қийн аралашмаси тўкиб беради, 
Кўчат чўкиши билан унинг устига бир йўла тупроқ тор. 
тилиб, ёпилпб бораверади.

— Суперфосфат, азот, мол қийи, — дафтарига ёзди 
мухбир,— қий серобдир, а?

— Қий сероб. Чорвадор хўжаликлар таъмиплаб ту- 
ришибди.

— Сув чиқмайдиган жойларни қандай суғорасизлар?
— Сув ташиш машиналари, сунъий ёмғир ёғдириш 

усулларидан фойдаланяпмиз. Бу фақат қумли жойлар- 
да, қумсиз жойларга сунъий ёмғир кетмайди. Нега де- 
сангиз, кўчат остини қотириб қўйишимиз мумкин. Қуй- 
руққа бўлса ўғит солишга ҳам ҳожат йўқ. Чунки ери 
кучли. Турган-битгани ўғит. Бизга азалдан маълумки, 
чириндига бой тупроқ ҳосилдор бўлади. Қуйруқнинг ҳар 
қатламн денгиз балиқларининг чириндиси билан кўпчиб 
ётибди. Инглиз табиатшўнос олимларидан бири Эрик 
Қольер гиёҳ унмас ерларни балиқ чириндиси аралаш- 
тириб ҳайдаш билан .тупроқни ҳосилдор қилган. Қуйруқ 
сувга ҳам талабгор эмас, сабаби, тупроқнинг аксар қис- 
ми ипакдай майин, қум аралаш, ўзида етарли нам сақ- 
лайди. Бунинг устига, истаган ерингизни кавласангиз, 
уч-тўрт метрдан кейин сув силқиб чиқади. Бу қарағай, 
ёнғоқ, ёввойн мева дараҳтлари униши учун айни 
муддао.

Темиржон бу ишончга биринчи келган кунлари туп- 
роқ хусусиятларини синчковлик бп^ан текшириб чи- 
қиши орқасида эришган эд^. Ундаги пухталик ҳар жи- 
ҳатдан қўл келарди. Масалан, отасининг қўлёзмалари-

да экинзорлар барпо қилинадиган ерлар теварагини 
иҳотазорлашда қатор оралари қалин ва зич бўлишли- 
ги таъкидланган бўлса, у бунинг фойдасидан зарари 
кўпроқ эканлигини кўра билди. Чунки экинзор ичра 
шабада кезиб, қуёш нури севалаб туриши керак. Иқо- 
тазор панасида қолиб шабада ва қуёш нуридан бахра 
олмаган экин кам ҳосил бериши мумкин.

Ўлар жарликлар ёқасига етиб келишди. Хотин-ха- 
лаж шов-шув кўтаришиб анча қад тутиб қолган ток- 
ларга ишлов беришмоқда. Унда-мунда кетмонларнинг 
чақини ялтирайди.

— Ҳорманглар-ов!— дея бақирди Темиржон.
Шов-шув бирдан тинди. Темиржоннинг ёлғиз ўзи 

бўлганда-ку, индамай-нетмай рўйирост овоз билан 
жавоб қилишарди-я. Ундан кўплари ётсирамай қолиш- 
ган. Аммо бегона одам борлигини кўриб, нафаслари ич- 
ларига тушди ҳозир. Бошдаги рўмол учини лаблари 
билан қимтиб, юзларини паналаб олдилар. Фақат ким? 
нингдир эшитилар-эшитилмас товуш билан «бор бў- 
линг», .дегани аранг қулоққа чалинди. Яна бири эса ер 
тагидан яширин нигоҳ ташлаб, бегона эркакнинг ким- 
лиги билан қизиқа бошлади. •

Темиржон уларни ҳар бирининг устки кийимига қа- 
раб танийдиган бўлиб қолган. Ана, Ойсара. Унинг ен- 
ги шимарилган, этаклари кенг ва узун парча гулли 
кўйлаги сувга чайилгандай жиққа ҳўл. Бошида оқиш 
рўмол. Еноқларидан тер қуйиларди.

Меҳнат билан дарди ариди унинг. Ишга меҳр қўй- 
ганидан эри бошига солган хўрликларни ҳам бутунлай 
унутди. Кўнгли чоғ, лаблари кулимсираб турарди доим. 
Элга иаф келтиришингни сезиб туриш ҳам бахт кишига. 
У ҳаммага бошлиқ. Узи ҳам ишлайди, ҳам бошқаларни 
ишлатади.

— Ойсара, ҳорманг! Кўчатларингиз дуруст-ку? Кўз 
тегмасин.

— Ҳа, куртаклаб қолди.
— Тезроқ сув бериш *керакмикин дейман?
Ойсара у ёқ-бу ёққа қараб қўйиб, ўнғайсиз бир 

ҳолатда ердан кўзини олмай деди:
— Қайдам, чопиқда уринишимиз чаккимасу иши- 

мизнинг охири кўринай демайди. Бирорта от қўшилган 
культиватор бўлганда сал тезлашармиди...

Дарвоқе, шу гап Темиржоннинг эсига келмаганини 
қаранг. Аллақачон шунд^й қилиш керак эди. МаШина 
қатор оралаб юролмайди. От юради.

— Культиватор берсак, эплай олармикинсизлар?
— Эплармиз...
'— Жуда яхши, эртага битта от қўшилган культи- 

ватор шу ерда бўлади.
— Раҳмат,— деди аёл секин товуш билан. Кейин 

чаққон кетмонини қўлига олиб, токлар тагини юмша- 
тишда давом этди.

■ Мухбир кўп янгиликлар билан дафтар саҳифалари- 
ни қоралади. Тўладан келган бир аёлнинг кетмон уриб 
турган чоғида суратга олди. Бу аёл бошқалар сингари 
ўзаро ҳангомаларга қўшилмас, орқаворотига қарайве- 
риб, беҳуда вақт ўтказмас, росмана кетмон уриш би- 
лан тез ва пишиқ ишларди.

— Опа, сиз билан икки оғиз гаплашиб олсам бў- 
ладими?

Аёл қулоқ солмади. Мухбир иккинчи бор мурожаат 
қилди унга. Шундан кейингина кетмонини бир четга 
қўйди-да, қаддини кўтарди.

— Жақси!—деди у норози оҳангда, жиқҳа ҳўл 
одми кўйлагини баданидан кўчириб қўйиб,— сўрайғал!

Бу Унғарбой оғанинг хотини эди. Темиржон Шер- 
оролга келган дастлабки кунлар тунда адашиб, Унҳу- 
лоҳҳа бориб, эшик қоққан маҳал тўнг-терс қаршилаган 
аёлнинг ўзгинаси. Шу кеча-кундуздаги хайрли иш 
унинг ҳам юрагига ўт солмай қўймаган экан.

— Бу жуда яхши!—*деб қўйди Темиржон ўз ода- 
тича.

Улар тушлик қилиб олмоқ учун Мойбулоқ бўйига 
етиб келдилар.

Жийда шохлари вазмин силкинади. Унинг ' тагида 
ширингина чорпоя пайдо бўлган. Сал нарида оқиш буғ 
таратиб каттакон самовар қайнаб турибди. Қозонда 
овқат пишади.

Жўхоризор бўйлаб ўтган ўқариқдан кўчатзорларга 
сув таралмоқда.

— Кечадан суғориш бошланган бу ёқларда,— дея 
тушунтирди Темиржон мухбирга,— Ҳозирча кундузла- 
ри сув берамиз. Кунлар яхши исигандан кейин тунда 
суғоришга ўтамиз. Кундузлари қуёш нуригагина қо- 
нишлари керак.

Мухбир яна дафтарини очди.
— Эзмалигим учун кечирасиз. Битта охирги саво- 

лим.
— Марҳамат, сўрайверинг. ’

— Янги беш йилликдаги режаларингиз қандай?
— Орол денгнзи теварагини яшил либос билан бур- 

каш. Ҳайрон бўлманг, агар қардош республикалари- 
мизнинг ўрмончилари бош қўшишса, беш йилга ҳам 
қолмайди.

— Бу йилги режангиз?
— Беш минг гектар. Ҳа, беш мннгдан кам эмас. Қо- 

раўзандай унумдор ерлар, сув бўйлари, йўл ёқаларини 
нҳоталаш ҳам шу ҳисобга киради. Қуйруқнинг ўзида 
яна беш юз гектар ер очамиз. Мевазор учун. Сувдошда 
бошлаган кўкаламзорлаштириш ишларимиз кўлами 
ҳам бирмунча ошади. Ҳозир яхши кетяпти. Хоҳишин- 
гиз бўлса тушдан кейин бориб келишимиз мўмкин.

Мухбирнинг вақти зиқ экан.
Темиржон уни аэропортгача кузатиб қўйди. Қайтар 

чоқда баҳор сели ялаган пасқамликлар, сув қуйқала- 
ридан ҳосил бўлган тақирликларни кесиб Қораўзанга 
чиқиб борди. Эни ва узунасига кўз қамрай олмайдиган 
шахмат тахтадай катак-катак шолипояларни айланиб, 
икки соатча юрди. Ниҳоят, Сувдош.

Бағри кенг даштнинг Қораўзан экинзорлари тевара- 
гида эркак-аёллар кўчат экиш юмушига берилганлар. 
Ҳаммаси пуҳта, саришта. Дала бошига келиб тўхтаган 
каттакон агрегат соясида дам олаётганлар қораси кў- 
ринади. Темиржон улар олдига бориб, отдан тушди- 
да, битта-битта сўрашиб чиқди. Унга чой узатдилар. 
Суҳбат қизиди. Гап орасида бу йилги баҳорнинг серўт 
келгани, сутнинг мўл бўлишини ҳам қистириб ўтарди- 
лар. Лекин Темиржон кўпроқ ўрмончиликка оид гап- 
лар бўлишини истарди. Чунки ўзининг фикри-зикри 
фақат шунга боғланган. Тушидаю ўнгида бу чўллаф- 
нинг эртанги қиёфаси.

Ҳозир ҳам барча қуюқ суҳбатда-ю, у кўзини кўчат 
экилаётган томондан олмайди. Тавба,.нега энди ўзи 
сингари бошқалар' ҳам фақат бир нарса ҳақида ўйлаш- 
лари керак? Ахир, ҳар кимнинг ҳам ўзигагина тегиш- 
ли ташвишлари, мақсадлари, ўйлари йўқми? Бундай 
худбинлик қачон туғилди унда? Самандар сингарилар- 
ни эса кўргани кўзи йўқ...

Нега Самандарни эслади дарров? «Қапаратга му- 
дир... Уйига кирсанг, девору ерга ёйилган гиламлар- 
нинг кўплигидан оғзинг ланг очилиб қолади. Ишга ма- 
шинада бориб, машинада келади..:» Онасининг бу гап- 
лариии қачон эсламасин, Самандарга нисбатан баттар

www.ziyouz.com kutubxonasi



ғазаби қайнайди. Ким қандай ҳаёт кечирса, кечиравер- 
майдими! Ҳар кимнинг ўзи танлаган ҳаётий йўли бор. 
Е ғайирлиги келяптимикин? Йўғ-э, ундай одати йўҳ 
эди-ку?

Ҳар қалай, бунақа ўйларга берилиши ҳам бежиз 
эмасга ўхшайди.

Чарчадимикин ё? Чўл кезиб, тентирашлар жонига 
тегдимикин? Бундан тушкунликнинг ҳиди келяпти-ку?! 
Тушкунлик эса иродасизликнинг меваси. Одам ўзини 
бундай вазиятдан йироқ тутгани яхши. Қалб қуёшга 
тўлиб турмоғи керак. Ҳеч сўзсиз!

У кўм-кўк йўнғичқага ўхшаш ўтни юлиб, поясининг 
таъмини текшпраётгандай лаби орасига олди. Аччиқ 
таъмдан оғзи какрага айланди. Туфлаб ташлади. Ке- 
йин бармоқлари билан ўт поясини ҳамарди. Барглар- 
нинг пириллашини томоша қилди. Аслида хаёли яна 
олис қирғоқ бўйлаб сайр қиларди. Она ҳасрати унинг 
бағрини эзарди ҳозир. Юлдуздан аллақачон умидини 
узган. Бирдан-бир қувончи, жонкуяри — меҳрибон она- 
си, холос. Уни кўриш истаги туғилди. Оҳ, қани энди 
ёнида бўлса' ҳозир. Соғинч ва ҳасратга ўрин қолмасди, 
овунарди. Бу ерга келишни истамади-да. «Отангнинг 
арвоҳп чирқиллаб қолмайдими», дейди. Балки у ҳақ- 
дир. Яна қим билади...

Хаёллар ўжар дарёга ўхшайди. Дарёларни ортга 
қайтариб бўлмаганидай хаёлни ҳам тўхтатолмай қола- 
сан баъзан.

— Ҳорманглар-ов!—• тасодифий пайдо бўлган Хи- 
дирбоевнинг овози эди бу. Шу овоз бўлмаганда Темир- 
жон ҳаёл исканжасидан қутулолмасди ҳали-вери.— 
Жуда маза жойни топибсизлар-ку?

— Жиндак дам олдик.
— Вақтида экиб олмай, кейин аттанг деб қолманг- 

лар-да, ишқилиб. Ҳали тушга чиқарга эртамасми?— 
Бирдан Темиржонни кўриб қолди у,— ие, бошлиқнинг 
ўзлари шу ердамилар?

— Майли, бир оз дам олишсин, раис, жуда талаб- 
чанлик қилаверманг.—Темиржон ичида: «Бор экан- 
сан-ку», деб қўйди ўзи1 а ўзи;

Хидирбоев отдан тушди.
— Нима ҳам дердик, бошлиқ рухсат бергандан ке- 

йип. Вой жонимей-й,—дея Темиржон ёнига келиб 
ўтирди.— Райкомдан келяпман шу келишда. Сизни 
суриштиришганди.

— Ким? .

— Биттаси келиб сўраганди. Қанақадир мухбирни 
аэропланга кузатгани кетган, денишди.

— Нимага қпдиришганини бплмадингизми?
— Билдим... Вой-бў, мунча шошасиз, борасиз-да. 

Қелинг, мана бу яхнадан тортишайлик биттадан,— у 
косани тўлдириб қумғондан совуқ чой қуйди-да, ғўлт- 
ғўлт ютди.— Бай-бай-ей, маза-я, маза, қуяйми бир 
коса?

— йўқ, рақмат!
— Ҳа, жуда қизиқтириб қўйдим шекилли?— Унинг 

бесаранжомланаётганини кўриб, шўхлик билан кулди 
Хидирбоев.— Тошкентдан Жамоловми, Камоловми, 
биттаси кепти-да, тузукми?

Темиржон сапчиб ўрнидан турди.
— Профессор Жамоловдир?
— Балки шунақадир. Яна ким билади.
—■ Ростдан келибдими?— ишонқирамай қайта сўра- 

ди Темиржон.
— Худо ҳаққи, келибди.— Оёққа турди Хидирбоев 

ҳам. Кейин қизил тўриқ қунон томон ошиқаётгйн Те- 
миржон ортидан бақирганича югурди,— ҳов, тўхтанг 
бирга бора қолай!

IV

Якшанба. Қуёш тнккага келган, унинг заррин нур- 
лари майда долғалар узра жилваланар эди. Қуннинг ис- 
сиғи кўпчиликни денгиз соҳилига қувиб келган. Қуйруқ 
этагидаги яп-яйдоқ қумлоқ одамларга тўлиб кетган.

Довулбой ота денгиз бўйига ғишт териб, омонатги- 
на ўчоқ қуриб, қозон ўрнатган. У азиз меҳмон ҳурмати 
антиқа балиқ шўрва, балиқ кабоб тайёрлаш тарад- 
дудида.

Дарбека кампир билан Ойсулув балиқ тозалашмоқ- 
да. Темиржон ўчоққа ўт қалайди, Қундуз атрофни са- 
ришталаб, ўтиришга жой ҳозирлаб бўлди. Энди овқат 
тайёр бўлгунга қадар денгизда чўмилиб чиқиш мумкин.

У уч юз қадамча наридаги қамишзорга кириб чў- 
милиш костюмини кийиб. олди. Профессор Жамолов 
тиззадан пастроққа тушган қордай оппоқ иштонда. 
Унинг бадани ҳам шу иштон рангидай оппоқ. Бу ерда- 
гилар ичида унинг бадани алоҳнда ажралиб турарди.

Қундуз отасини кесатди:
— Қаерда бунчалик қоп-қорайиб олдингиз, ада?
— Институт лабораторнясида,— бўш келмади про-

фессор ҳам. Темиржон денгизга бир шўнғиб олди-да, 
тушсамми, тушмасаммикан деб, оқиш-кулранг юнгдор 
кўкрагини қашлаганича иккиланаётган профессор ёни- 
га келди.

— Журъат қилолмаяпсиз шекилли?— деди у ва 
қўлтиғидан авайлабгина ушлаган ҳолда аста етакла- 
ди. Бир нафасдан кейин орқама-орқа қулоч отиб кет- 
дилар.

Сув нақадар ёқимли. Профессорнинг баданлари ро- 
ҳат қилди.

Темиржон анчагина узоққа кетиб қолди. Унинг бо- 
ши палахса-палахса тўлқинлар оша кичкина копток 
еингари дам кўтарилиб, дам пасайиб кўзга ташланар- 
ди. Профессор уни кўрди-ю, вазмин қулоч отиб яқин- 
лаша бошлади. Етиб олган маҳал ёш боладай қувлиги 
тутди шекилли, уни елкасидан ушлаб сувга босмоқчи 
бўлди. Буни сезган Темиржон чаққон сув.остига шўн- 
ғиди. Профессор эса ҳозир бирон ҳодиса юз бериб қо- 
ладигандай хавотирланиб, ўрнида гир айлана бошла- 
ди. Кўп ўтмай Темиржон унинТ орқасида пайдо бўл- 
ди-ю, устози ҳамон қидираётганини кўриб, яна шўнғи- 
ди. Жамолов ҳамон гирдикапалак бўларди.

Темиржон қўлга туша қолмасди ҳеч.
Уларни қирғоқда кузатиб турган Қундуз қич- 

қирди:
— Ада, орқангизга қаранг, орқангизга! Шўнғиди. 

Бу ёқдан чиқади ҳозир.
Бироқ Темиржон Қундуз кўрсатган томондан чиқма- 

ди. Сув тагидан бориб, профессорнинг оёғидан тортмоқ- 
чи бўлди. Эплай олмади.

Балиқ кабобга уннаётган Довулбой ота, ўчоқ ёнида 
куймаланаётган Дарбека кампир, балиқ тозалаётган 
Ойсулув ҳам бир нафас ишларини тўхтатиб, сув ичида 
шўхлик қилаётган устоз ва шогнрдни кузата бошлади- 
лаР-

Қундуз отасига, Ойсулув эса Темиржонга бўли- 
шарди.

— Қочинг, қочинг, Темиржон оға, ўнг жаққа қо- 
чинг,—дерди у Қундуз турган ерга етиб келиб.

—. Адам чарчадилар,— деди Қундуз андак хавотир 
билан.

Ҳақиқатан ҳам Темиржонга бас келолмаган Жамо- 
лов салмоқ билан қулоч отганича ортга қайтмоқда эди. 
Сувдан чиқди-ю, ҳориб-ҳансираб, қизиган қум устига 
таппа ташлади ўзини.

Бирпасдан кейин кула-кула Темиржон ҳам келиб, 
упинг ёнгинасига чўзилди.

— Сувдан чиққан одамга қайнок қум хуш ёқади-да, 
бўтам,— деб қўйди профессор ҳузур қилаётганини бил- 
дириб.

Қундуз кенг ялангликда копток ўйнаётган бир гўда 
нотаниш йигит-қизлар олдига чопди. Эгнидаги чўмилиш 
костюми х.аворанг, худди Юлдузники сингари унинг ҳам 
елкасида лангар сурати бор экан. Фарқн шундаки, Юл- 
дузнинг костюми қип-қизил эди. Қундузнинг бўйи ҳам 
Юлдузнинг бўйи билан бараварлашиб қолгандай. Аммо 
Қундуз дуркунгина. Юлдузнинг бадани нозикроқ, ранг- 
пар эди, буниси эса офтобда етилган.

Темиржон Тошкентдан қайтган кунлари у билан уч- 
рашиб, гаплашиб олишга шунча уринди, қизнинг «бе- 
маъни қилмишлари» учун қаттиқ дакки бериб қўймоқчи 
ҳам бўлди. Иложи топилмади. Аммо вақт ўтиши билан 
аста-секин ҳовридан тушди-ю, аҳдидан қайтди. Ҳатто, 
қизнинг ҳолига тушуниб, унга ачина бошлади ҳам. Ни- 
ҳоят, кечирган бўлди. Мана, Жамоловнинг Шероролга 
келиши сабаб бўлиб бари бир учрашдилар. Уртада ўша 
гинахонликка, хижолатпазлиқка асло алоқаси йўқ узуқ- 
юлуқ гаплар юриб турди. Бироқ икковлари ҳам мияла- 
рининг бир четига жойлашиб олган ўша воқеага таал- 
луқли қандайдир савол-жавоблардан бутунлай қутулол- 
май қийналсалар керакки, Темиржон аҳён-аҳён унга ер 
тагидан сйновчан тикилишини ўзидан қуволмас, у эса 
уятчан қизлардай тортиниб, ийманиб сўзлашар, баъзан 
бу ҳолатинй сездириб ҳам қўяетган эди..

Профессор келганидан бери Темиржон билан бир 
хонада турар, яна ота-боладай иноқ бўлиб олган эдилар.

Шу деигиз ҳавоси, шу кенгликлар жуда ғаройиб кў- 
ринарди Жамоловга. Профессор тез-тез сайрга чиқар, 
маҳаллий одамлар, урф-одатлар билан танишар, мири- 
қиб суҳбат қурар, ҳар 'куни бир олам янгилик оларди.

Лабораториядаги ташвишларга кўмилиб, аллақандай 
муаммолар устида бош қотиришлар, илмий кенгашдаги 
тортишувлар ва бошқа-бошқалардан кейин унга бу ер 
роҳатижон туюларди. Сахий табиат завқига қонарди. 
«Узипгнинг машғулотларинг билангина банд бўлиб, она 
юртнинг мана шундай жойларини кўрмай ўтиб кетаве- 
риш ҳам мумкин экан-а?»—деб қўярди ўзича.

Темиржоннинг қўли тегмаган кунлари Қундуз уни 
қаёқларгадир олиб кетарди. Профессор юра-юра чарча- 
гандан кейпи туш маҳали келиб, мкриқиб ухлаб оларди.

Тургандан сўнг эса ё қайиқчилар билан бирга, ёки би- 
рон кемада денгиз сайрини давом эттирарди. Баъзан 
якка-ёлғиз кўчатзорларни кезиб қоларди. Аммо ҳамон 
бг ердаги ишлар маъқул тушган-тушмаганлиги ҳақида 
индамас, ҳаммасини кўрар, ўрганарди-ю, юрагига 
туярди, холос. Бир оғиз' тан бериш, ёки эътироз 
билдириш йўқ. Темиржон эса унинг фикрини билишга 
ошиқарди. Сўрашга келганда, журъат қилолмасди. 
«Майли, бир куни ёрилиб қолар», — дея кўнглини тин- 
читди ҳозир ҳам, юзини ерга қаратиб қумлоқда ётаркан. 
У бир аксирди-да, тирсагига таяциб, 'бошини кўтарди. 
Копток ўйнаётганлар томон кўз ташлаб Қундузни ,қн- 
дирди. У кимнингдир қўлидан чиқиб қочган копток кети- 
дан қувиб, ўзларини қуёшга тоблаб ётганлар ораснда 
югуриб юрарди.

Профессор хуррак отиб юборди. Темпржон кулди.
— Турсак бўларди, куйиб кетмайлик тағин!
11рофессорнинг хурраги дафъатан узилди-ю, аммо 

жавоб қилмади. Темиржон Ойсулув ёнига бориб чоғроқ 
дастурхон сўраб олди-да, уни ёғсчга боғлаб, соябон 
ясади. Қейин Жамоловнинг устига офтоб тушмайдиган 
қилиб дастасини қумга суқиб қўйди. х

Профессор уйғонди.
— Балли, бўтам,— деди у. Кейин орқасига ағдари? 

либ, чалқанча ётиб олди.
Унинг уйқули кўзлари олдида камалак рангидай 

минг хил доиралар жимирлаб турарди. Ана шу доира- 
лар ичидан тикилган Темиржоннинг очиқ чеҳраси намо- 
ён бўлди. Бу беғараз чеҳра унинг кўнглини алланечук 
ёритиб юборди. Меҳри товланди.

— Ҳақ гапнн айтай, бўтам,— деди кутилмаганда, 
икки қўлини боши остига болиш қилиб оларкан.— Но- 
дир ишлар қилибсиз. Халқни ҳам ялпи кўтарибсиз бу 
йшга. Инсоннинг юраги қанча бой, кўркам бўлса, қил- 
миши ҳам беқиёс бўлади. Ешлик. асли тетик фикрлар 
хазинаси, бебаҳо бойликдир. Олам ундан мунаввар. 
Афсус, шамолни қафасга солиб бўлмагани каби умрни 
ҳам бир тўхтамда тутиб бўлмайди. Ешлик’ кексаликка 
ўрин бўшатиб бермоғи муқаррар, изоҳотга ўрин йўқ! 
Шундай, бўтам, кексаликнинг ўзига хос инжиқликлари 
пайдо бўлади. Билъакс, ана шу инжиқликларга ҳаддан 
зиёд итоат этганни ўжарлик ўз домига тортиб кетади. 
Ужарлик ҳаммавақт ҳам яхшилик нишонаси эмас. Қў- 
йиб берсанг, ғафлат билан ошно қилади сени. Ҳа, ўшан- 
да сабрсизлик каминани андак чалғитди. Мақсадла-

рингиз қадрига етмай, борди-келди гаплар бўлди бир 
оз. Узримни қабул этарсиз, деган умиддаман, бўтам!

Бу сўзлар Темиржонга қаттиқ таъсир қилди. Шу би- 
лан бирга нима деб жавоб беришни ҳам билмай довди- 
ради:

— Нега унақа дейсиз, устоз? Ахир, мен сиздан 
кўп нарса ўргандим. Радиобиологияга меҳр қўйдим. Бу 
ердаги ишларда ҳам сизнинг хйзматингиз беҳисоб, ус- 
тоз!

— Қобилиятнинг мактаби йўқ,— эътирознамо гап 
қотди яна профессор,— ўқиш, ўрганиш учун ҳам қоби- 
лият^зарур. Бусиз мумкин эмас. Қобилиятингиз ҳосили- 
нй бугунда кўриб, беҳад хурсанд бўлди камина, изо- 
ҳотга ўрин йўқ!

— Бу ҳосил муаллифи табиат, устоз, қолаверса эл- 
улус. Мен фақат бошловчи бўлдим.

Жамолов унга меҳр тўла назар бйлан боқди.
— Қамтарликнинг ҳам чеки бор, бўтам. Лекин сиз 

ҳақсиз. Зеро, кимки ўз ақлини комил билса, у сўзсиз 
ўзига ҳаддан ортиқ бино қўйганлигининг оқибатидан- 
дир.

Бу гаплар Темиржоннинг кўнглнни қайта тоғ қилди. 
«Ҳа, ажойиб одам бу,— деб юборди ўзича меҳр билан,— 
фақат, ҳали ўзи изоҳ бериб ўтганпдай, қартайди. Қўл- 
тиқлаш керак уни!»

— Дарвоқе, қўлёзмангиз билан танишиб чиқмоқ ҳам 
каминага насиб бўлди.— Қайта шошиб сўз қотди про- 
фессор,—тақризга беришган эди. Яхши дастуриламал, 
шубҳасиз...

— Раҳмат, устоз!
— Шу усулни қўлдан берманг, бўтам. Ниятингиз ях- 

ши. Лекин улар устида яна бир жиддийроқ ўтиришга 
тўғри келрр. Айрим мужмалликлар бор. Шулар ечилса, 
камина қуллашга тайёр.

— Раҳмат, устоз!
Шу билан суҳбат тугади. Профессор хаёлга бернл- 

дими, жим. Темиржон ҳам бошини кўйлаги билан ёпиб, 
қуёшдэн паналаб олди. Қулоғига копток ўйиаётганлар- 
нинг тап-тупи, қийқириқлари эшитилар, улар ичида Қун- 
дузнинг товуши алоҳида ажралпб турарди.

Профессор шу ётишда қанча ухлағанини билмайди. 
Довулбой ота овқат тайёр бўлди, деб уйғотмаганда, 
ҳали-вери тура қолмасди балки.

Атрофда одамлар сийраклашиб қолган, Темиржон 
билан Қундузнинг эса қораси кўринмасди.

— Ешлар қани?— сўради профессор устидаги қум- 
ларни қоқа-қоқа ўрнндан тураркан. Оёғига жаз этиб 
чўғдай қизиган қум ёпишарди. Шунинг учун Довулбой 
отадан жавоб кутишга бўлмай ирғишлаганича оҳ-воҳ- 
лаб, қирғоқ сари кетди. Шу вақт қамншзор томондан 
Темиржон югуриб келмоқда эди. У ҳаворанг шими би- 
лан енги калта оқ кўйлагинн кийиб олган.

Профессор сувга тиззасидан тушиб ювина бошлади. 
Темиржон унга яқинлашиб нимадир демоқчи бўлган 
эди ҳамки, ногаҳон орқадан додлаган аёл товуши эши- 
тилди. Темиржон ортига қайвилиб, ҳеч нимага тушу- 
нолмай анграйганича қотди. Профессор Жамолов эса 
ювинишдан тўхтаб, Темиржонга савол назари билан 
қаради. Овоз иккинчи бор такрорланган маҳал Темир- 
жон оёғини қўлга олиб қамишзор томон чопқиллади, 
Қўлида чўмич ушлаганича Довулбой ота ҳам ҳовлиқиб 
қолди. Қирғоқда юрганлар борки, ҳаммаси югурди.

Ев қувлагандай қамишзордан чиқиб, ҳаллослаб кела- 
ётган Ойсулув йўлма-йўл нимадир дея бақирар, қўлла- 
рини сплкитар, қумда тойиб, мункиб кетишига оз қо- 
ларди. Темиржон уни қаршнлаб борди-да, нимадир 
сўради, қнз қамишзорни кўрсатиб нймадир деди. Темир- 
жон ўша ёққа югуриб кетди. Ойсулув, ниҳоят қулади- 
ю, ерда ўрмалай бошлади. Довулбой ота билан профес- 
сор етиб келган маҳал у овозини борича бақириб, қум- 
нн муштлар, бошини телбадай ҳар ён урар, «шўримиз 
қуриди, шўримиз қуриди», дерди нуқул

Довулбой ота уни елкасидан кўтариб, гап сўрамоққа 
шунча урннардн, бўлмасдп.

— Нима гап, айтсанг-чи, ахир,— дея пўписа аралаш 
бақирди ахири.

Қизнинг кўзларп жиққа ёш, лаблари безгак тутаёт- 
гандай дир-дир титрар, сочларн паришон.

. — Қун... Қун... Қундуз опамдан айрилдик,— дея ўки- 
рнб юбордн у бошини хиёл кўтариб.

Бу вақт Темнржон қамишзорга етиб борган эди. Ер- 
да Қундузнинг чўмилиш костюми ёйиқлиқ. Ундан сал 
берида қиз ўлим талвасасида типирчилаб ётибди. Ге- 
миржондан аввалроқ етиб келган одамлар уни қуршаб 
олишган. Темиржоннинг ҳаллослаб келганйни кўриб йўл 
беришди. Қимдир, «вой бечора қиз-ей>\ деб қўйди. Яна 
кимдир дод солиб йиғлашга ўтди. Темиржон эса оқ 
ҳарнр кўйлакда қоп-қора қонга беланиб ётган қиз ённга 
чаққон чўкди-да, бошини ердан кўтарди. Қундузнинг 
қўзлари шокосасидан чиққундай даражада. Олайиб

атрофга аланглар, ҳеч кимни танимас, оғзини ланг оч- 
ганича томоғидан хир-хир товуш чиқарарди.

— Қундуз... Қундузхон!—деди жонсараклик билан 
Темиржон.

Қиздан садо чиқмади. Бирдан лаблари бужмайди. 
Аввал бир оёғини, кейин иккинчисини узала солди-ю, 
қнмирламай қотди-қолди.

Темиржон нима содир бўлганига тушунолмай атроф- 
дагиларга аланг-жаланг қаради. Қизнинг кўксидан си- 
знб чиқаётган қон унинг ҳам қўллари, билакларини ол 
рангга бўямоқда эди.

Профессор Жамолов, Довулбой ота етиб келишди. 
Темиржон ўзини тутолмай қолди:

— Ярамас! Малъун!—деч қаттиқ бақириб юборди.

V

Довулбой ота келувчиларни ўтқазишга жой тополмай 
қоламан, деб ўйламаган эди. Ровонли айвон олди одам 
билан ғиж-ғиж. Ҳовли, йўлак, узун тор кўчанинг бош- 
дан-охиригача ари уя дейсиз.

Марҳуманинг жасадини ювиб-тараб айвонга қўйдн- 
лар. Эндигина уйқуга кетган маъсумадай зар кимхоб- 
ларга бурканиб ётардн у. Хиёл ранги қочган, лаблари 
очилишга мойил тургандай, киприклари эса билинар- 
билинмас қимирлаётгандай туюларди. Одамлар ҳам 
уни уйғотиб юборишдан ҳайиққандай, оёқ учида кириб, 
оёқ учида чиқиб кетардилар. Қўзлэрда дув-дув ёш, аммо 
ўкириб юббришдан ўзларини аранг тутиб туришарди.

Марҳуманинг бош томонида Жамолов чўккалагани- 
ча рангсиз чеҳрадан кўзини олмай пиқ-пиқ йиғларди.

— Қизгинам, жавоҳирим...— дея ўпкасини босолмай 
қоларди. Унинг ёнида жасад устига хиёл эгилган ҳолда 
Темиржон ўтирар, унииг ҳам кўзлари қизарган.

Дарбека кампир келган аёлларни бирма-бир бағ- 
рига босиб, ҳасрат чекиб, «увва, увва» қилиб нпмалар- 
нидир тушунтирарди.

Арслонов, Хидирбоевлар бир ерга йиғилиб, дафн ма- 
росимини қандай ўтказиш тўғрисида кенгашардилар.

Шу пайт паст бўйли, бурни пучуқроқ ўша бизга та- 
ниш милиционер шошиб келди-ю, кимнидир кўзи билан 
қидира бошлади. Баъзиларни гапга тутиб, ниманидир 
аниқлади. Ниҳоят, излаганларини топди-да, бир четга 
йиғди. Уларнинг бири Ойтўғон, иккинчиси Бердиқул, 
учиичиси Олтмишбой эди. Милиционер ҳар бирига ту-

шунтирди, алоҳида-алоҳида топшириқлар бердч. Узи 
эса Темиржоннпнг отини эгарлаб, қаёқкадир чоптириб 
жетди.

Матназар ўзини ниҳоятда камситилган ҳисобларди. 
Г}ё уни ҳар тарафлама қисиб қўйишган. Хотинини тор- 
тиб олишди. Ҳатто Ойсара ҳам қўлдан кетди. Одамлар- 
шшг эса уни кўрарга кўзлари йўқ. Назарга тушди де- 
гунча тутиб беришга тайёрлар. Эркинлигидан путур 
кетди: Бирон жониворга милтиқ ўқталишга зор. Ўқ 
овозини эшитишлари билан шовқин кўтариб келиб қо- 
лишади. Ҳар битта бута панасидап кузатиб туришган- 
дай. Бирдан-бир маслаҳатгўйи Ҳожи оға ҳам оламдан 
ўтди. Жойиқбой уни одам ўрнида кўрмайди. Яккаю-ёл- 
ғиз дардкаши онаси. У ҳам қариб қолган. Бировга бир 
нарса айтиб сўзини ўтказолмайди. Уғлига «қасд қил- 
ганлар»ни қарғашгагина кучи етади, холос.

Ойсулув йўқ, қўрғони ҳувиллаб қолган. Шипшийдам, 
қабристоннинг ўзгинаси. Шунинг учун остона босиб кир- 
гнси ҳам келмайди уйига. Доим кўкрак кериб юрадиган 
учи-кети кўринмас Устюрт дашти ҳам тордай ҳозир. 
Ҳеч ким ундан қўрқмайди. Ҳамма унга беписанд. Анов 
тошкентлик қизга элакишмоқчи бўлувди, сўзи ўтмади. 
Олиб қочган бидан фойдасиз. Бошга яна бир бало орт- 
тириб олиши мумкйн. Бошқача муҳитда яшаб улғайган 
эмасми, ҳақ-ҳуқуқини камситмайди ҳеч. Хуллас, ҳамма- 
ёқдан қисиб қўйишди. Бундай уқубатларга қандай чи- 
дайди энди?

Шуларни ўйлаганда вужуди ёниб, кўзларига қон тў- 
либ кетарди. Қимлардандир қасос олиб, хумордан чиқиш 
пайига тушарди. Бу фикр айниқса кейннги кунлари 
тинчлик бермай қўйди унга. Темиржонни ўлдираман, 
деб қасд қилган эди. Ҳеч иложини топмади. Ҳеч қачон, 
ҳеч нимани чала ташлаб кетиш одати йўқ эдй-да унинг. 
Ҳали ҳам кеч эмас. Қандай бўлмасин, ана шуни охири- 
га етказиш керак. Аксинча, армони 'аримай юради. Май- 
ли, кейин қамашадими, жазолашадими, билганларини 
қилишсин. Ҳаммасига рози.

Матназар мақсадига эришмоққа- астойдил киришди. 
Темпржоннинг пайига тушди. Бироқ хилватда ёлғиз 
учратолмади. Доим аллақаёқдан келиб-кетиб юрганлар 
билан бирга.

Қун исиб кетган маҳалларда денгизда чўмилиб ке- 
тишни ёқтирарди. Бугун ҳам шу ният билан қнрғоққа 
келди. Одамлар кўзидан панароқ жой излади. Қампш-

ларни ўриб, кўп жойларни шипшийдам қилиб ташлаб- 
дилар. Бу унинг жаҳлйни баттар чиқарди. Аммо чўми- 
лиш ниятидан қайтмади. Қуйруқ яқинидаги қушлар қў- 
риқхонасига айлантирилган қамишзорга йўл олди. Чў- 
милишга ўнгайроқ жой фақат ўша ердан топилди.

У отини қўйиб юбориб, ечина бошлагандикн, қаёқ- 
дандир қизларнинг шўх кулгиси эшитилиб қолди. Бир 
нафас қулоқ солди. Қейин қирғоқдан тиккалаб, тепа- 
ликка кўтарилди. Аввал секин-аста, сўнг қадамини тез- 
латди. Яна бир оздан кейин сичқон пойлагап мушукдай 
пусиб, эмаклашга ўтди.

Бу ердан ярим-яланғоч одамлар ғивирлаб юрган ден- 
гиз соҳили бутун борлиғи билан кўриниб турарди. Ҳам- 
маёқ қуёш ёғдусига ғарқ. Димоғига қовурилган ба тқ 
ҳиди келиб урилмоқда. Буруқсаб кўкка тутун ўрлаёт- 
ган жойдан икки аёл югуриб келаётир. Уларнинг бири 
оқ кўйлакда, иккинчиси ҳаворанг чўмилиш костюмпда. 
Сочиқми, кўйлакми, ишқилиб. ниманидир билагига со- 
либ олган. Улар қамишзорга етар-етмас Матназар 
икковини аниқ таниди. Бири — Ойсулув, иккинчиси — 
Қундузхон. Ойсулув яланг оёқ қирғоққа сапчиб турган 
тўлқинчалар ичида сув кечиб, Қундузхон қўлидан тут- 
ганича деярли судрарди. Қундуз эса баданига сув сач- 
раб, сесканиб тушар, қиқирлар, унинг кулгиси тошдан- 
тбшга урилиб оққан сув шовқииини эслатарди.

Қизлар қамишзор панасига ўтишлари билан таққа 
тўхташди-да, икки ёққа кетишди. Ойсулув қўғалар 
ичида ғойиб бўлди. Қундуз чўмилиш костюмини ечиб, 
чайиб олдп. Қейин сиқа бошлади.

Матназар унинг қип-яланғоч танасини кўриб турар- 
ди. Сабрсизлик ва ёқимли ҳаяжон чулғаб олди вужуди- 
ни. Томирларида қон қайнади. Шартта бориб унга таш- 
ланишдай иштиёқ ‘уйғонди бирдан. Қаддини ердан 
кутарди-ю, пастликка тушишга улгурмади. Унинг шаш- 
тини қайтаргйн қамишзор томон яқинлашаётган Темир- 
жон бўлди. Қиз билан хилватда учрашмоқчи шекилли, 
деб ўйлади Матназар. Нияти бузилди. Томирлари та- 
ранг тортилди. Рашк ўти кўксида аланга олдн. Тепалик- 
дан илон сингари деярли ўрмалаб тушди-да, қўғалар 
орасига яширинди.

— Қаердасизлар?— Темиржоннинг овозн эшитилди 
шу маҳал.— Овқатга юринглар. Довулбой ота, қизлар 
ҳаяллаб қолишмасин, айтиб қўй деб буюрди. Шунча 
чақираман орқанглардан, қарай демайсизлар-а!

Қундуз шошиб кўйлагини кмйиб олди.

— Темиржон ака, ўша ерда тўринг, Ойсулув чўмил- 
япти.

— Шу ёққа келнб чўмиладими?
Қундуз кулдн.
— Купалниги йўқ экан.
Қўғалар ичида сув шапиллади. Ойсулув ўзипи деп- 

гизга отди гтекилли. Қундуз Темиржоннйнг олдига кел- 
ди. Нима ҳақдадир гаплаша бошладилар. Сувнинг ша- 
лоплаши, қамишлар шилдираши уларнинг суҳбагини 
Матназарга эшиттирмасди. У яна олдинроққа ўрмалади.

— Аввалига ҳеч балога тушунолмадим...— дея 
Темиржон гапирмоқда эди.— Тоза бошим қотди.

— Биламан...— деди унга жавобан Қундуз. Овозида 
қалтироқ бордай туюлди,— баьзаи шунақа қайси гўр- 
дагп қилиқларни ўйлаб топаман. Қилмишимдан пушай- 
мон еб юраман кейин.

Яна Темиржоннинг нима деяётганига тушуниб бўл- 
май қолди. Қундуз эса «оҳ» деб юборди бирдан ва юзи- 
ни қўли билан яшириб олдн.

— Уша хатларда ҳаммаси рўйирост айтилган-ку, 
ахир, Темиржон ака,— бу сафар энтикиб гапирди қиз. 
Матназар уни баралла эшитди,— Фақат имзоси бошқа 
эдн, холос. Балки бу ишим хиёнатдир... Қнз шаьнига 
уятдир. Аммо нима қилай. Утинаман, мени _койиманг, 
Темиржон ака,— гаплари узуқ-юлуқ чиқа бошлади эн- 
ди,— қилмишимга яраша бирон жазо бор бўлса, тортай 
майли... Номаълум қисматга умид боғлаб, мавҳум тақ- 
дирга мажбуран итоат этиш ақлсизликнимг ўзгинаси 
экан. Буни ўйлаб кўрмабман. Умр бўйи саробга ишониб, 
ўзингнй ўзинг овутиб, ўзингни ўзинг алдаб ўтишинг 
мумкин экан. Лекин буни тан олгим келмадп. Эрк, иро- 
дам измимдан чиқиб кетди. Уз майлим ўзимга итоат 
этмай қўйди. Сиз бу ёқларга кетиб қолдннгиз. Мен чи- 
долмадим. Орқангиздан келдим. Сйз меҳр қўйган жой- 
ларга сизнинг кўзингиз билан тикилдим, қувонднм, меҳ- 
рим ортди. Мен сизни севардим... Аммсҳақсиз, ҳуқуқсиз 
сезардим ўзимни. Андишасиз, беҳаёликда айблашингиз 
мумкин эди-да. Худо билади, ҳозир ҳам нима деб ўйла- 
ётганикинсиз... Энди барн бир менга.—Қиз ердан бош 
кўтармас, Темиржонга хиёлгина ўгирилиб турарди,— 
ҳаммасини айтдим.. Эшитдингиз... Айтмаганим, билмага- 

.нингиз минг бора яхши эди,— у яна юзларини яшириб 
олди.

Темиржон унга яқинлашди. Елкасига қўймоқчи бўл- 
ган қўлини шошиб қайтиб олдн яна.

— Қундузхон...— деди у ҳам сокин овозда,—мен, 
ахйр... Шунақа бўладҚдёб ўйламагандим.

— Ҳа,— Қундуз шартта қайрилиб жиққа ёшга тўл- 
ган кўзларинй тикди унга,— ўйлаш қаёқда, парвою фа- 
лак эдингиз. Майлингиз бошқада эди. Қийик қувлаган 
қуённи пайқармиди. Шуни била-кўра .туриб, тиғу най- 
замни ўзимга санчардим ҳадеб. Оғриғини ёлғиз ўзим 
сезардим.

— Қундузхон...
— Бпргина чорам қолди. Бу ердан кетиш.
— Қаёқка кетасиз, Қундуз?— шошиб қолди Тёмир- 

жон.
— Уқишимни давом эттирсам, деган ниятим бор., 

Ахир, мени аспирантурада қолдиришган-ку! Ташлаб ке- 
лавергандим. Ҳар қалай, бу ерларда юрганим фойдага 
қолди. Озми-кўпми тажрибам бор.

Темиржон унга томон яна яқинроқ талпинди.
— Мен туфайли кетмоқчимисиз, Қундуз? Уқишни 

шу ерда туриб ҳам давом эттиравериш мумкин-ку?
Аллақаёқдан елиб келгаи шамол қамишзорни чайқа- 

тиб ўтди-да, беихтиёр карахт бўлиб ётган Матназар ўзи- 
га келди. Енидаги ханжар янглиғ пичоғини қинидан су- 
ғурди-да, босиб бораверди. Бироқ у қамишзор ичидан 
чиққан мақал Темиржон Қундузнинг олдидан узоқлаш- 
моқда эди. Уч-тўрт қадамдан кейин қайта қайрилиб, 
серрайиб қолган Қундузга деди:

— Бу тўғрида ҳали кўп гаплашамиз, Қундузхон.
Қундуз мамнун бош силкиди-да, ерга ёйилган чўмн- 

лиш костюмига қўл узатдн. Шу маҳал Ойсулув дод деб 
юборди.

Қундуз сапчиб қаради. Унинг қаршисига пичоқ ялан- 
ғочлаган Матназар келарди. Қиз тахта бўлиб қолди. 
Қейин унинг ёвуз ниятига тушунди-да, икки одим отиш 
билап Матназарнинг пичоқ ушлаган қўлига шартта 
ёпишди. Пичоқ дамига қуёш тиғи тушиб ялтираб кетди.

— Матназар!—деди эсхонаси чиқиб кетгап қиз.
Матназар уни бир силташ билан четга улоқтирди-да, 

Темиржон ортидан чопди.
— Матназар!—дея бақириб юборди яна қиз тупроқ- 

қа беланган жойидан илдам туриб.
Матназар қадамини тезлатди. Қундуз унинг ортидан 

ташланмоқчи бўлди-ю, тойиб кетиб, чўккалаб қолди. 
Шундан кейин жон-жаҳди билан оёғига ёпишди. Анча 
жойгача судралиб борди. Матназар эса оёғнни шунча 
тортиб олишга уринмасин, бўлмасди.

— Қўйиб юбор!— дея ўдағайлади тўхташга мажбур 
бўлиб.

Қундуз кўзларини жавдиратиб ялинарди:
— Эсингни ема, Матназар! Нима қилмоқчисан?
— Қўйиб юбор, манжалақи!
Қундуз унинг ўкиришидан чўчимади. Маҳкамроқ қа- 

иишиб олди оёқларига.
Ойсулув яна додлаб юборди. Ана шу додлаш Матна- 

зарни чалғитди. Темиржонга мўлжаллангап пичоқни 
Қундузнинг кўксига санчиб юборганини ўзи ҳам сезмай 
қолди. Қурбопи «оҳ», дейишга ҳам улгурмади. Қулоғи 
ғип битиб, кўзлари тинди. Ақлини йиғишга уриниб, қа- 
раса, чор тарафдан одамлар югуриб келяпти. Ойсулув 
қаёққадир додлаб чопяпти. Шундагина жиноят содир 
бўлганига тушупди. Пичоҳни ерда типирчилаб ётган қиз 
кўксидан чаҳқон суғурди-да, ўзини қамишзорга урди.

Анча ергача кўлмак кечиб югурди. Қўгайлар орасига 
қулади. Қоқилиб-суқилиб, яна ҳаллослаганича чопди. 
Қуруқликка чиқиб, отини қидирди. Утлаб юрган ерида 
йўқ. Орқада тўс-тўполон кўтарилди. Ҳализамон етиб 
келиб, қўлга олишлари мумкин. Худо билади, кейин ни- 
ма қилишаркип. Тўқайлар, чангалзорлар оралаб чопди 
яна. Қийимлари тилка-пора бўлди, этлари тимдаланди. 
Агар оти олдидан чиқиб қолмаганда шу югуришда қаёқ- 
қа бориб, қаёққа ўзини уришини билмасди. От унинг 
жонига ора кирди. Матназар отига чаққон минди-да, 
Устюрт томон бурди жиловии.

Даштдан берн келмайди энди. Майли, одамзод кўзи- 
га кўринмайдп ҳеч. Дашт билан тил топишиб, умрининг 
охнригача одамлар назаридан олисда яшайверади. Улса, 
ўлигини ҳам тополмасинлар, қарға-қузғунларга ем бўл- 
син, майли! Тезроқ қорасини ўчиргани яхши. Минг йил 
қидириб ҳам изини тополмай қийналсинлар. Чу, ҳаром 
ўлгур, чу!..

Қамчи зарбидан от яғрини моматалоқ бўлиб кетди. 
Оёқлари ниқтовидан биқини тешилгудай бўлди. Кучи- 
нинг борича чопарди. Чўл жониворлари уюб қўйган ғов- 
лардан, ўпирилмалар, жарликлар оша қанот пайдо қи- 
либ ўтарди. Ун чақпримдан ортнқ масофани жуда оз 
муддат ичида босиб ўтди. Яна отни қамчилашдан тўхта- 
масди. Ниҳоят, қамчини қўлидан учибкетди-ю, аллақаёқ- 
қа борибтушди. Отнинг олдингп оёқлари'букилиб, боши 
билан мункиди. Эгаси эгар устидап учиб, от қулаган 
жойдан анча нарига бориб тушдн. Анчагача қимир этма- 
ди. Кейин тиканакли ўтлар ичида у ёқдан-бу ёққа юма-

лан бошлади. Шердай ўкирди. Гурзи янглиғ бақувват 
қўллари билан бошига, кўксига гурс-гурс туширар, соч- 
ларини юмдалар, яна ўкирарди. Унииг ҳозирги аҳволипи 
кўрган одам шубҳасиз аклдан озибди, деб ўйлаши мум- 
кип эди.

Юмалай-юмалай, кўксига муштлай-муштлай, алоҳа 
чарчади шекилли, жим бўлиб қолди. Ғужанак бўлиб 
олиб, қисматидан нолир, ётган ерида зор-зор йиғларди 
энди. Тупроҳқа беланган юз-кўзларига лой чапилган- 
дай. Тақдирига минг лаънат ўқирди у. Нима қилсиц, 
қаерга борсин энди. Дунёга келса-ю, рўшполик кўрмаса 
ҳеч. Уз билганича яшаб, ўз ҳолича турмуш кечиришпга 
йўл қўймасалар. Таъқиб қилсалар. Кимнинг кимда нима 
иши бор? Ҳар ким ўз аравасини ўзича тортавермайди- 
ми!..

У одамзодга қорамни кўрсатмайман, дея аҳд қил- 
ди-ю, бироқ ўйлаб қараса, якка-ёлғиз биёбонда қаёққа 
ҳам боради?

У ниҳоятда камситилганидан туғёнга келди яна. Узи- 
нинг жоҳиллиги, ҳаётда элга наф келтириш-дан кўра 
кўпроқ зарар етказаётганлигини эса эсга олгиси келмас- 
ди.

У шу ётганича андак нафасини ростлади. Аммо ора- 
да ўтган муддат яна нохушлик келтирди унга. Бой бе- 
рилган вақт хиёнат қилди. Ер остидан эшитила бошла- 
ган дукур-дукур садолар беҳисоб отларнинг тобора 
яқинлашувидан дарак берарди. Ақлинп йиғиб алишга 
улгурмай, бир тўда отлиқ яқинлашиб қолди. Сафнинг 
эмг бошида Ойтўғон. У қўли билан Матназар томонни 
кўрсатиб бақирар, товуш эшитиларди-ю, нима деяётга- 
нини пайқаб бўлмасди.

Матназар заҳархандалик билан жилмайди. Ҳимояга 
ўтиш ҳақида ўйламади ҳам. Енида бирдан-бир қурол — 
Қундузнинг қони ҳали қотиб улгурмаган ханжарснфат 
ўша пичоқ. Оғзидан она сути кетмаган бундай қуён- 
юракларни қўрқитиб қўйиш қнйин эмас. Пичоғпнн қпни- 
дан суғурмади ҳам. Қаддини мағрур тутиб, уларнинг 
янада яқинроқ келишини кутарди. Ойтўғоннинг ҳаракат- 
ларини кузатар, бир силташ билан уни отдан қандай қу- 
латиш мўлжалини оларди. Қутилмаганда иккинчи то- 
мондан яна бошқа отлиқларнинг қуршаб келиши режа- 
сини пучга чпқарди. Бердимурод билан Олтмишбой 
бошчилигидаги бу янги тўда Ойтўғон тўдасига қараган- 
да ҳам икки баравар кўп эди. Энди қутулишни ўйлашдан 
бошқа чора йўқ. Шошилмаса, панд еб қолади. Қора ай-

ғир анча ўзига келиб қолган, бошини кўтарган ҳолда 
отлар нчндагн бияларга кўзи тушиб пишқирмоқда, жа- 
заваси тутгандай, бир ерда гир айланиб, ер депсинмоқда 
эди. Матназар унинг олдига ўқдай учиб борди-да, бир 
сакраб миниб олди. Чаққон жиловни Ойтўгон бошлиқ 
отлиқлар томонга бурди.

Тўданинг сафи бузилнб, тўзгиди бирдан. Уртада 
узун йўлак ҳосил бўлди. Ана шу йўлак Матназар учун 
айнан нажот йўли хизматини ўташи мумкин. Бироқ Бер- 
диқул тўдаси ўша йўлак олдидан тўсиб чиқишга улгур- 
дн-ю, у ортга қайтишга мажбур бўлди. Лекин бўш кел- 
мади, Олбмоннинг сийрак томонини мўлжалга олиб, 
кийикдек чаққонлик билан сакраб ўтди. Бир-икки отлиқ- 
нл чалиб юбориб, ерга қулатди ҳам. Қийқириқлар ку- 
чайди. Қочқин ким, таъқибчилар ким — фарқи қолмади. 
Матназар пайт пойлаб уларни яна доғда қолдиришга 
эришди. Тўдадагилар ўзларипи ўнглаб олиб, қарасалар, 
қора айғир кенг ялангликда учар юлдуздай ғйзиллага- 
нича кетяпти. Қувншга тушдилар. Кенг ва текис майдон 
тўполон-суронга тўлиб, ҳақнқий жанггоҳни эслатмоқда 
эди ҳозир.

Матназар қутулдим, деб ўйлади-да, ортидан қувиб 
етолмаганларни мазах қилди. Қулди. Бироқ суюнишга 
эрта экан ҳали. Қутилмаганда қаршидан паст бўйли, 
бурни пучуқ милиционер бошлиқ янги тўда пайдо бўл- 
ди-да, бастига олиб келаверди. Орқада Бердиқул билан 
Олтмишбой тўдаси. Ана энди чинакам қуршовда қолган- 
лигини сезди у. Лекин чиқмаган жоидан умид. Ақлни 
йиғиб, бирон режа тузиш керак дарров. Отлиқлар ичида 
кўзга ботнрлик қилиб, аслида қўли калтароқ, Матназар- 
нинг помини эшитган он ўн чақирим наридан йўл олади- 
ганлар ҳам йўқ эмас эди. Матназар қора айғирнинг жи- 
ловини тортиб туриб, ана шулар орасига ўзини уришнинг 
мўлжалини қилди. Кейин яшин тезлигидаги ҳаракат 
билан сафларни бузиб камондан отилган ўқ каби кўз 
очиб юмгунча узоқлашиб кетди. Таъқибчилар ҳайрон 
бўлиб қолишди.

Энди ҳамма отлиқлар ёй шаклини олган ҳолда фақат 
орқадангина қувардилар.

Матназарнинг олдидан ҳеч қандай таъқибчи тўсиб 
чиқиши мумкин эмас. Чунки у томон Устюртнинг энг 
ярамас, энг ашаддий жойи. У ёққа одамзодгина эмас, 
ҳатто ҳайвонлар ҳам яқинлашишга журъат қилолмайди.

Матназар отини нафас олишига ҳам имкон бермай, 
қандай бўлмасин таъқибчилардан тезроқ узоқлашиш

пайига тушди. Кейин уларнинг кўзини шамғалат қилиб, 
бирон ёққа шўнғиши мумкин. Бироқ, бунинг имкони 
бўлмади. Орқадагилар чаққон қисиб келардилар. Ол- 
динда эса Устюртнинг қоқ юраги саналмиш ўша даҳ- 
шатли Борса келмас ботқоқлиги. Ҳар доим улкан том 
бўлиб муаллақ турадиган буғ тумани бугун юқоридаги 
шамол таъқиби билан ер парчинлаб қолган. Олисдан 
кулранг девор. сингари яққол кўзга ташланмоқда эди. 
Буни кўрган отлиқларнинг эсхонаси чиқиб кетди.

— Қайт, қайт, Матназар!
— Йўлини тўсяб ўтинглар. Ботқоқликка қўйманглар 

уни!
— Тезроқ!

Матназар уларнинг товушини бемалол эшитди. Эшит- 
ди-ю, қулоқ солмади. Улардан нажот кутгандан кўра 
табиат қукмига жопни топширган минг бора афзал. Шу 
қарорга келдн.

— Матназар, Матназар, эсингнп ема!—дея бўғилди 
таъқйбчилардан бири қути учиб.

— Қора айғирнинг олдинп тўсинглар, тезроқ!..
Матназар пага-паға булутлар сингари тўзғигал буғ 

ичига шўнғиди-ю, кўздан йўқолди. Оломон олағовур кў- 
тариб юборди. Отлар энди оппоқ қор сингари шўрхоклик 
сатҳида чуқур-чуқур из қолдириб чопишар, лекин борган 
сайин тезлнклари сусаймоқда эди.

— Қайтинглар-ов-в!—деди вақтида тизгинни тор- 
тиб улгурганлардан бири.— Жаҳаннамга кетаеизлар, 
яқинлашманг у ёққа!

Оломон ўрни-ўрнида тўхтаб қолди.
Улкан ботқоқлик узра буруқсаган буғ тумани ғуж- 

ғон ўйнарди.
— Ана, ана у!..—дея бақирди олди.гП'и сафдагилар- 

дан бири.
— Матназар!— дея бақирди бошқаси.
Ғира-шира ичида айғирнинг соядай шарпаси аранг 

кўзга ташланарди. От ярим белигача ботқоққа ботди. 
Довулга учраган қайиқдай дам кўтарйлиб, дам пасайиб 
турди-да, кейин чўка бошлади. Бу айни пайтда ҳам аянч- 
ли, ҳам даҳшатли эди. Аммо унга яқинлашиб қутқариб 
қолишнинг иложи йўқ. Одамлар бақпришарди:

— Ана у, ана, ана! Ё алҳазар, ё тавба!—деган нидо- 
лар янгради.

Қора айғир ирғишлагаи жойдан суюқлик вақир- 
лаб бир газ-бир газ ю^орига отилиб турди-да, кейин 
ўлжасини ўз қаърига ютишга ошиқди. Қўп ўтмай қора

айғир чўккан ерда қозон қайнаётгандай вақур-вуқур то- 
вуш эшитилди. Ниҳоят, у ҳам тинди. Бир пўстак ўрнича 
жой аҳён-аҳёнда кўпчиб қўярди, холос. Ундан ҳам ному 
нишон ҳолмади. Гўё ҳаво олмоҳ ниятида юзага қалқиб 
чиҳҳаҚ тимсоҳ яна эринибгина ўз қароргоҳига гумдон 
бўлгандай.

— Аттанг...— деб юборди бу даҳшатни кузатиб тур- 
ганлардан яна кимдир.

— Узига ўзи ҳукм чиҳариб, ўзи ижро этди, ярамас!— 
деган хулосага келди бошҳаси.

Улар ғалабадан кўра кўпроҳ мағлубиятга учраган 
беомад жапгчилардай, бўшашибгина ўз арғумоҳларининг 
бошинн аста кетга бурдилар.

VI

Биринчи самолёт билан азонлаб Юлдуз, Вотти кен- 
нойи, Ҳумайрабону етиб келди. Уларни ҳам барча маъра- 
кага йиғилганлар қатори, чуқур қайғу, тубсиз мунг забт 
этган.

Жамолов тун бўйи қизи ётган тобут ёнидан жилмай 
ўтириб чиқди-да, тонгдагина ўрнини Тошкентдан келган- 
ларга бўшатиб берди. Оппоқ сочли боши кўксида хам. 
Айвондан чиқар экан, уни кечаги Жамоловга ўхшамай 
қолганини кўриб, ҳайрон бўлдилар. Оғир жудолик ҳаддан 
ташқари эзиб ташлаган, ангорини бутунлай ўзгартириб 
юборган эди.

Юлдуз додлаб йиғларди. Вотти кеннойи билан Ҳумай- 
рабону ҳам юрак-бағирни эзиб юборгудай нидо билан 
йиғи бошладилар. йўқлаб йиғлашда Вотти кеннойининг 
олдига тушадигани йўқ экан. У ўн гулидан бир гули очи- 
либ улгурмаган ғунчаи ниҳолнинг бевақт хазон бўлганига 
чидай олмаслигини баён қилар, қалдирғоч қанотидай 
қийғоч қора қошлари, оҳу кўзлари, чиройли боқишлари, 
ширин-ширин сўзлари, ҳусн-латофатда тенгсизлигини ва 
бошқа ҳамма-ҳамма фазилатларини бпрма-бир санаб чи- 
қарди. Уни дам тонг юлдузи чўлпонга, дам тунни мунав- 
вар нурга чулғаган тўлип ойга, сахийлигини эса қуёшга, 
қалбини зилол чашмага қиёсларди. Шундай бокира қиз- 
нинг устига абадий тупроқ тортилишига чидолмасди.

Унинг жарангдор қўшиқ янглиғ гўяндасини теваракка 
йиғилганлар маҳлиё бўлиб тинглардилар.

>
Қора ернинг қаърида
Елғиз ётар бўлдингми-ё, жон болам!

Совуқ ернинг бағрида
Совуқ қотар бўлдингмн-ё, жон болам!
Яқин-йироқ дўстларинг,
Ииғлаб зардоб ютмасми-ё, жон болам4
Қалам-қалам қошларинг
Хумориси тутмасми-ё, жон болам!

Ииғига жўр бўлаётган аёллар унинг гўяндаси уммони- 
га гарқ бўлиб қолардилар-да- кейин «жон болами»га қў« 
шилиб, ҳамжиҳат уввос тортиб кетардилар.

Шарбатмидинг, болмидинг,
Бол сўзингга тўймадим-о, жон болам, 
Лаҳза-лаҳза кулиб боққан
Гул юзингга тўймадим-о, жон болам!

— Оҳ, қандай қилайлигу-у-у!..
Ташқарида унсиз бош эгиб турган эркакларгача Вотти 

кеннойининг йўқлашидан ларзага келар эдилар.
Профессор Жамолов марҳума жасадини Тошкентга 

олиб кетиш учун оёқ тираб туриб олди. Маросим бошида 
турганлар қари-қартанглар билан кенгаЙ! бошладилар. 
Дафн маросими бир кунга кечикди. Бунинг устига кун 
иссиқ... Бири ундай деди, бири бундай. Лекин бирортала- 
ри жасадни Тошкентга олиб кетилишини маъқулламасди.

— Қундузхон бу томонларга катта умид, олий ният 
билан келган эди,—гап бошлади оқсоқоллардан бири,—- 
юраги шу ер билан боғланиб қолган эди. Зеро, марҳумани 
шу тупроққа дафн қилмоқ вожпбдир!

— Жуда ҳақ гап!
Шундай битимга келганликларини отасига етказиб 

розилик сўрадилар. Профессор кўпчиликнинг раъйини 
қайтаришга ҳад қилолмай, унсиз бош эгиш билан розилик 
билдирди.

Тобут елкадан елкага ўтиб, Кийикчашма томон оқаёт- 
ган эркаклар боши узра деярли сузиб кетди. Марҳума- 
нинг энг севган жойи Бойқуштепа эмасмиди! Бу ерда 
соатлаб туриб, теваракни томоша қилишни жуда ёқти- 
рарди. Жасадни ҳам шу ерга қўйдилар. Бутун борлиқ ‘ 
бемалол кўрнниб турсин унга. Қушлар живирп, қулонлар 
дупури, сайғоқлар сурони —табиат садоси буткул эшити- 
либ турсин!

Тушга яқин элга ош тортилди. Қундузни кўргап, бил- 
ган, туғишганлардай сеоиб, шаънига яхши гаплар айтиб 
юрганлар борки, дастурхон тузаб келавердилар. Довул- 
бой отанинг ҳовлиси торлик қилиб, қўни-қўшниларникига

ҳам жой тайёрлашга тўғри келди. Яхшя одамнинг азаси 
ҳам тўйга айланиб кетар экаш Шундай бўлди.

Дарбека кампирнииг хоҳишича, Вотти кеннойи, Ҳу- 
майрабону, Юлдуз бошчилигида маъраканинг учи, еттиси, 
ҳатто й^гирмасигача шу ҳовлйда ўтказилди. Қирқини эса 
Тошкентда ўтказишга. қарор қилдилар. Шу боисдан Қун- 
дуз вафбтининг йигирма биринчи куни йўлга чиқишди. 
Албатта, ҳаммаларининг баб-баравар меҳрларини қозо- 
ннб олган, бегуноҳ шаҳид ўлган қизни олис элатда слгиз 
ташлаб кетиш циёматлн оға-инидай топншиб, қариндош- 
дай сизу бизлик қилишиб, меҳри оқибатли бўлиб қолган 
кўнглн кснг, сахийликда беқиёс аҳли улус билан хайр- 
хўшлаш ҳам осон эмас эдн уларга. Не иложки, тезроқ бо- 
риб қизпинг ўзи туғилиб, улғайган юрт аҳлига ҳам ош 

• тортиш фарзи бор. Лекин Қундуз баҳона борди-келдилик- 
ни канда қилмасликка, тез-тез дийдор кўришиб туриш- 
ликка бир-бирларпдан ваъда олдилар. Манзил йироғу 
кўнгил яқин бўлиб қолди.

Маҳалла-юрт, яқин-йироқ овул,. қишлоқ вакиллари 
бир бўлиб аэропортгача кузатишди уларни.

Самолётга чиқиш олдидан Ҳумайрабону Темнржонни 
бағрига босди. Қўз ёши қилди.

— Яқин ўрталарда бориб қоларман,— дея тинчитиш- 
га уринди Темиржон.

Шунда ҳам уни қўйиб юбормасди она. Афтидан, Қун- 
дузнинг бошига тушган мусибат уни чўЧитиб қўйганга 
ўхшайди.

— Яқин ўртада бориб қоламан, деяпман-ку, ойи- 
жон,—такрорлади ўғли унинг юзларидан ўпиб оларкан.

— Албатта боринг...— деди Ҳумайрабону ўрнига 
боядан бери илтижоли назарини Темиржондан узолмай 
турган Юлдуз.

Шупдан кейин икки ярим ойча вақт ўтди. Темиржон 
қўли бўшаб Тошкентга бориш мавридини тополмадн. 
Ана шундай куйларнинг бирида уиинг номига расмий 
бир мактуб келди. Хат илмий текшириш институтидан, 
унга институт директори ва профессор Жамолов имзо 
чеккан бўлиб, Темиржонни шошилиич етиб келиши сў- 
ралган эди.

Темиржон хатни Тожиддинга кўрсатиб, маслаҳат 
солди.

— Бор, оғайнн,—- деди у ҳам ўйлаб ўтирмай,— ҳеч 
иккиланмай бориб кел. Омадинг яна юришибди, файла- 
суф. Фан кандидати бўлишингга астойдил мшонавер эи- 
ди. йўл очиқ. Табриклайман, дўстим!

Хатда Темиржонпинг ёнгоқ борасндаги гож п |уч>и- 
сида нлмий советда баҳс очилгани ва бу гоя ш\ к> чл 
кундуз учуп жуда муҳимлиги сабаблп упн лабораюрня 
планига киритиш масаласи кутарилгани таьрнф. гпп аи 
эди. Демак, Темиржон учун бундан буёи ама/ли 1111111И 
назария билан боғлаб олиб боришга тўгри келади Ҳа, 
назария билан шуғулланишга вақт етди энди.

Самолётга билет олишдан бир кун олднн КпЛпкч нн- 
мага бориб келиш майли туғилдп унда.

Темиржон отипи етаклаб юриб, дала гулларилап 
кўйни тулгупча терди ва Бойқуштепага, Қупдузнппг қаб- 
ри томон кетди. Қабр ёнига тиз чукиб гулларни тартпб 

. билэп териб қуймоқчи эди. Караса, упдан олдппроқ ким- 
дир келиб' бир неча бутакўз қуйиб кстибди. Бутакўз гу- 
линииг ипакдай нафпс ёпоқлари биллур спнгарп нш-ти- 
ниқ. Аксннг жилваланади хар бирпда. Сўлпб қолмаспи, 
деб зиёратчи сувга чайиб келган шекилли, баргларша 
кўнган тонгги шудршш кабп зилол томчплар пплн!л 
лайди.

Темиржоп гулдастани бутакуз қўйилгап ердап паст- 
роққа,.қабрнипг оёқ томонига ёйиб қуйдп.

— Кечир!—деди у дунглпк узра хомуш бош тпб. 
Нимадпр томогипи бугнб келдп. Доим чақмоқдаи чақ- 
яаб, гулдай яшпаб юргаи қизнимг шу қабр остпда ёпа- 
нига ҳеч ишонгиси кслмасдп. — Кошкп улганп ёлгон 
бўлса!— дея шивирлади яиа у.

Пастликда, қаердадир сув шнлдпранди. Зумраддек 
тоза барглар заррпн шуъла билап йугрплгаи. Буталар 
оралаб шабада ғириллар, майда қўиғироқчаларшшг жи- 
ринглаши мисол позик сас таратадн.

Темиржон урпидап турди. Тепалпкка қандай чиқпб 
келгап булса, яна шупдай, битта-битта босганича тушпб 
Нстдп. Елғнзоёқ суқмоққа етар-етмас қайта оргига қай- 

. рилдн. Тепаликдаги қабр ўксибгииа қолаётгандай...
Темиржон отига сакраб мипди-ю, яшпл Қийпкчашма 

сўқмоқларп бўйлаб елдириб кетдп. Шох-шаббалар қар 
. дамдагидай сплкипар, япроқлар оралаб кун тиги ёмгнр- 
дай қуйнлиб турарди. Қушлар сайрар, қаердадпр туқай 
булбули оҳу фиғон кўтарарди.

Тймиржон Мойкўлга етар-етмас кучатзор дала то- 
мондап қўшиқ япградп. Қўшцқпи Ойсулув айтарди чогп. 
Қўшиқ сўзлари ҳар галгидап содда- кўркам табиат жи- 
лоси, муқаддас севгипинг боқийлиги, мангу тотувлик 
ҳақида эди. Уни бутуп борлиқ иафасшш пчига ютиб, 
еукунатга толган ҳолда тингларди.
1968—1975 ииллар

